
Namo tassa bhagavato arahato sammāsambuddhassa

Khuddakanikāye

Jātaka-aţţhakathā

(sattamo bhāgo)

22. Mahānipāto

[543] 6. Bhūridattajātakavaņņanā
Nagarakaņđaŋ

Yaŋ (p. 7.001) kiñci ratanaŋ atthīti idaŋ satthā sāvatthiŋ upanissāya jetavane viharanto uposathike upāsake ārabbha kathesi. Te kira uposathadivase

pātova uposathaŋ adhiţţhāya dānaŋ datvā pacchābhattaŋ gandhamālādihatthā jetavanaŋ gantvā dhammassavanavelāya ekamantaŋ nisīdiŋsu.

Satthā dhammasabhaŋ āgantvā alankatabuddhāsane nisīditvā bhikkhusanghaŋ oloketvā bhikkhu-ādīsu pana ye ārabbha dhammakathā samuţţhāti,

tehi saddhiŋ tathāgatā sallapanti, tasmā ajja upāsake ārabbha pubbacariyappaţisaŋyuttā dhammakathā samuţţhahissatīti ñatvā upāsakehi saddhiŋ

sallapanto ‘uposathikattha, upāsakā’ ti upāsake pucchitvā ‘āma, bhante’ ti

vutte ‘sādhu, upāsakā, kalyāņaŋ vo kataŋ, apica anacchariyaŋ kho panetaŋ, yaŋ tumhe mādisaŋ buddhaŋ ovādadāyakaŋ ācariyaŋ labhantā uposathaŋ kareyyātha. Porāņapaņđitā pana anācariyakāpi mahantaŋ yasaŋ pahāya uposathaŋ kariŋsuyevā’ ti vatvā tehi yācito atītaŋ āhari.

Atīte (p. 7.002) bārāņasiyaŋ brahmadatto nāma rājā rajjaŋ kārento

puttassa uparajjaŋ datvā tassa mahantaŋ yasaŋ disvā ‘rajjampi me gaņheyyā’ ti uppannāsanko ‘tāta, tvaŋ ito nikkhamitvā yattha te ruccati, tattha

vasitvā mama accayena kulasantakaŋ rajjaŋ gaņhāhī’ ti āha. So ‘sādhū’ ti

sampaţicchitvā pitaraŋ vanditvā nikkhamitvā anupubbena yamunaŋ gantvā

yamunāya ca samuddassa ca pabbatassa ca antare paņņasālaŋ māpetvā

vanamūlaphalāhāro paţivasati. Tadā samuddassa heţţhime nāgabhavane

ekā matapatikā nāgamāņavikā aññāsaŋ sapatikānaŋ yasaŋ oloketvā

kilesaŋ nissāya nāgabhavanā nikkhamitvā samuddatīre vicarantī rājaputtassa padavalañjaŋ disvā padānusārena gantvā taŋ paņņasālaŋ addasa.

Tadā rājaputto phalāphalatthāya gato hoti. Sā paņņasālaŋ pavisitvā kaţţhattharaņañceva sesaparikkhāre ca disvā cintesi ‘idaŋ ekassa pabbajitassa

vasanaţţhānaŋ, vīmaŋsissāmi naŋ “saddhāya pabbajito nu kho no” ti, sace

hi saddhāya pabbajito bhavissati nekkhammādhimutto, na me alankatasayanaŋ sādiyissati. Sace kāmābhirato bhavissati, na saddhāpabbajito, mama

sayanasmiŋyeva nipajjissati. Atha naŋ gahetvā attano sāmikaŋ katvā

idheva vasissāmī’ ti. Sā nāgabhavanaŋ gantvā dibbapupphāni ceva dibbagandhe ca āharitvā dibbapupphasayanaŋ sajjetvā paņņasālāyaŋ pupphūpa-hāraŋ katvā gandhacuņņaŋ vikiritvā paņņasālaŋ alankaritvā nāgabhavana-meva gatā.

Rājaputto sāyanhasamayaŋ āgantvā paņņasālaŋ paviţţho taŋ pavattiŋ

disvā ‘kena nu kho imaŋ sayanaŋ sajjitan’ ti phalāphalaŋ paribhuñjitvā ‘aho

sugandhāni pupphāni, manāpaŋ vata katvā sayanaŋ paññattan’ ti na saddhāpabbajitabhāvena somanassajāto pupphasayane parivattitvā nipanno niddaŋ

okkamitvā punadivase sūriyuggamane uţţhāya paņņasālaŋ asammajjitvā

phalāphalatthāya agamāsi. Nāgamāņavikā tasmiŋ khaņe āgantvā milātāni

pupphāni disvā ‘kāmādhimutto esa, na saddhāpabbajito, sakkā naŋ gaņhitun’ti ñatvā purāņapupphāni nīharitvā aññāni pupphāni āharitvā tatheva navapupphasayanaŋ sajjetvā paņņasālaŋ alankaritvā cankame pupphāni vikiritvā

nāgabhavanameva gatā. So taŋ divasampi pupphasayane (p. 7.003) sayitvā

punadivase cintesi ‘ko nu kho imaŋ paņņasālaŋ alankarotī’ ti? So phalāphalatthāya agantvā paņņasālato avidūre paţicchanno aţţhāsi. Itarāpi bahū

gandhe ceva pupphāni ca ādāya assamapadaŋ agamāsi. Rājaputto uttamarūpadharaŋ nāgamāņavikaŋ disvāva paţibaddhacitto attānaŋ adassetvā

tassā paņņasālaŋ pavisitvā sayanaŋ sajjanakāle pavisitvā ‘kāsi tvan’ ti

pucchi. ‘Ahaŋ nāgamāņavikā, sāmī’ ti. ‘Sasāmikā assāmikāsī’ ti. ‘Sāmi,

ahaŋ pubbe sasāmikā, idāni pana assāmikā vidhavā’. ‘Tvaŋ pana kattha vāsikosī’ ti? ‘Ahaŋ bārāņasirañño putto brahmadattakumāro nāma’. ‘Tvaŋ nāgabhavanaŋ pahāya kasmā idha vicarasī’ ti? ‘Sāmi, ahaŋ tattha sasāmi-kānaŋ nāgamāņavikānaŋ yasaŋ oloketvā kilesaŋ nissāya ukkaņţhitvā tato nikkhamitvā sāmikaŋ pariyesantī vicarāmī’ ti. ‘Tena hi bhadde, sādhu, ahampi na saddhāya pabbajito, pitarā pana me nīharitattā idha vasāmi, tvaŋ mā cintayi, ahaŋ te sāmiko bhavissāmi, ubhopi idha samaggavāsaŋ vasissā-mā’ ti. Sā ‘sādhū’ ti sampaţicchi. Tato paţţhāya te ubhopi tattheva samagga-vāsaŋ vasiŋsu. Sā attano ānubhāvena mahārahaŋ gehaŋ māpetvā mahā-rahaŋ pallankaŋ āharitvā sayanaŋ paññapesi. Tato paţţhāya mūlaphalā-phalaŋ na khādi, dibba-annapānameva bhuñjitvā jīvikaŋ kappesi.

Aparabhāge nāgamāņavikā gabbhaŋ paţilabhitvā puttaŋ vijāyi, sāgaratīre

jātattā tassa ‘sāgarabrahmadatto’ ti nāmaŋ kariŋsu. Tassa padasā gamanakāle nāgamāņavikā dhītaraŋ vijāyi, tassā samuddatīre jātattā ‘samuddajā’ ti

nāmaŋ kariŋsu. Atheko bārāņasivāsiko vanacarako taŋ ţhānaŋ patvā katapaţisanthāro rājaputtaŋ sañjānitvā katipāhaŋ tattha vasitvā ‘deva, ahaŋ

tumhākaŋ idha vasanabhāvaŋ rājakulassa ārocessāmī’ ti taŋ vanditvā

nikkhamitvā nagaraŋ agamāsi. Tadā rājā kālamakāsi. Amaccā tassa sarīra-kiccaŋ katvā sattame divase sannipatitvā ‘arājakaŋ rajjaŋ nāma na saņţhāti, rājaputtassa vasanaţţhānaŋ vā atthibhāvaŋ vā na jānāma, phussa-rathaŋ vissajjetvā rājānaŋ gaņhissāmā’ ti mantayiŋsu. Tasmiŋ khaņe vana-carako nagaraŋ patvā taŋ kathaŋ sutvā amaccānaŋ santikaŋ gantvā ‘ahaŋ rājaputtassa santike tayo cattāro (p. 7.004) divase vasitvā āgatomhī’ ti taŋ pavattiŋ ācikkhi. Amaccā tassa sakkāraŋ katvā tena magganāyakena saddhiŋ tattha gantvā katapaţisanthārā rañño kālakatabhāvaŋ ārocetvā ‘deva, rajjaŋ paţipajjāhī’ ti āhaŋsu.

So ‘nāgamāņavikāya cittaŋ jānissāmī’ ti taŋ upasankamitvā ‘bhadde, pitā

me kālakato, amaccā mayhaŋ chattaŋ ussāpetuŋ āgatā, gacchāma,

bhadde, ubhopi dvādasayojanikāya bārāņasiyā rajjaŋ kāressāma, tvaŋ soļasannaŋ itthisahassānaŋ jeţţhikā bhavissasī’ ti āha. ‘Sāmi, na sakkā mayā

gantun’ ti. ‘Kinkāraņā’ ti? ‘Mayaŋ ghoravisā khippakopā appamattakenapi

kujjhāma, sapattiroso ca nāma bhāriyo. Sacāhaŋ kiñci disvā vā sutvā vā

kuddhā olokessāmi, bhasmāmuţţhi viya vippakirissati. Iminā kāraņena na

sakkā mayā gantun’ ti. Rājaputto punadivasepi yācateva. Atha naŋ sā evamāha– ‘ahaŋ tāva kenaci pariyāyena na gamissāmi, ime pana me puttā

nāgakumārā tava sambhavena jātattā manussajātikā. Sace te mayi sineho

atthi, imesu appamatto bhava. Ime kho pana udakabījakā sukhumālā

maggaŋ gacchantā vātātapena kilamitvā mareyyuŋ, tasmā ekaŋ nāvaŋ

khaņāpetvā udakassa pūrāpetvā tāya dve puttake udakakīļaŋ kīļāpetvā naga-repi antovatthusmiŋyeva pokkharaņinkāreyyāsi, evaŋ te na kilamissantī’ ti.

Sā evañca pana vatvā rājaputtaŋ vanditvā padakkhiņaŋ katvā puttake ālingitvā thanantare nipajjāpetvā sīse cumbitvā rājaputtassa niyyādetvā roditvā

kanditvā tattheva antaradhāyitvā nāgabhavanaŋ agamāsi. Rājaputtopi domanassappatto assupuņņehi nettehi nivesanā nikkhamitvā akkhīni puñchitvā

amacce upasankami. Te taŋ tattheva abhisiñcitvā ‘deva, amhākaŋ nagaraŋ

gacchāmā’ ti vadiŋsu. Tena hi sīghaŋ nāvaŋ khaņitvā sakaţaŋ āropetvā

udakassa pūretvā udakapiţţhe vaņņagandhasampannāni nānāpupphāni vikiratha, mama puttā udakabījakā, te tattha kīļantā sukhaŋ gamissantī’ ti.

Amaccā tathā kariŋsu. Rājā bārāņasiŋ patvā alankatanagaraŋ pavisitvā

soļasasahassāhi nāţakitthīhi amaccādīhi (p. 7.005) ca parivuto mahātale nisī-ditvā sattāhaŋ mahāpānaŋ pivitvā puttānaŋ atthāya pokkharaņiŋ kāresi. Te nibaddhaŋ tattha kīļiŋsu.

Athekadivasaŋ pokkharaņiyaŋ udake pavesiyamāne eko kacchapo pavi-sitvā nikkhamanaţţhānaŋ apassanto pokkharaņitale nipajjitvā dārakānaŋ kīļanakāle udakato uţţhāya sīsaŋ nīharitvā te oloketvā puna udake nimujji. Te taŋ disvā bhītā pitu santikaŋ gantvā ‘tāta, pokkharaņiyaŋ eko yakkho amhe tāsetī’ ti āhaŋsu. Rājā ‘gacchatha naŋ gaņhathā’ ti purise āņāpesi. Te jālaŋ khipitvā kacchapaŋ ādāya rañño dassesuŋ. Kumārā taŋ disvā ‘esa, tāta, pisāco’ ti viraviŋsu. Rājā puttasinehena kacchapassa kujjhitvā ‘gaccha-thassa kammakāraņaŋ karothā’ ti āņāpesi. Tatra ekacce ‘ayaŋ rājaveriko, etaŋ udukkhale musalehi cuņņavicuņņaŋ kātuŋ vaţţatī’ ti āhaŋsu, ekacce ‘tīhi pākehi pacitvā khādituŋ’, ekacce ‘angāresu uttāpetuŋ,’ ekacce ‘antoka-ţāheyeva naŋ pacituŋ vaţţatī’ ti āhaŋsu. Eko pana udakabhīruko amacco ‘imaŋ yamunāya āvaţţe khipituŋ vaţţati, so tattha mahāvināsaŋ pāpuņi-ssati. Evarūpā hissa kammakāraņā natthī’ ti āha. Kacchapo tassa kathaŋ sutvā sīsaŋ nīharitvā evamāha– ‘ambho, kiŋ te mayā aparādho kato, kena maŋ evarūpaŋ kammakāraņaŋ vicāresi. Mayā hi sakkā itarā kammakāraņā sahituŋ, ayaŋ pana atikakkhaļo, mā evaŋ avacā’ ti. Taŋ sutvā rājā ‘imaŋ etadeva kāretuŋ vaţţatī’ ti yamunāya āvaţţe khipāpesi. Puriso tathā akāsi. So ekaŋ nāgabhavanagāmiŋ udakavāhaŋ patvā nāgabhavanaŋ agamāsi.

Atha naŋ tasmiŋ udakavāhe kīļantā dhataraţţhanāgarañño puttā nāgamā-ņavakā disvā ‘gaņhatha naŋ dāsan’ ti āhaŋsu. So cintesi ‘ahaŋ bārāņasi-rañño hatthā muccitvā evarūpānaŋ pharusānaŋ nāgānaŋ hatthaŋ patto, kena nu kho upāyena mucceyyan’ ti. So ‘attheso upāyo’ ti musāvādaŋ katvā ‘tumhe dhataraţţhassa nāgarañño santakā hutvā kasmā evaŋ vadetha, ahaŋ cittacūļo nāma kacchapo bārāņasirañño dūto, dhataraţţhassa santikaŋ āgato, amhākaŋ rājā dhataraţţhassa dhītaraŋ dātukāmo maŋ pahiņi, tassa maŋ dassethā’ ti āha. Te somanassajātā taŋ (p. 7.006) ādāya rañño santikaŋ gantvā tamatthaŋ ārocesuŋ. Rājā ‘ānetha nan’ ti taŋ pakkosāpetvā disvāva anattamano hutvā ‘evaŋ lāmakasarīro dūtakammaŋ kātuŋ na sakkotī’ ti āha.

Taŋ sutvā kacchapo ‘kiŋ pana, mahārāja, dūtehi nāma tālappamāņehi

bhavitabbaŋ, sarīrañhi khuddakaŋ vā mahantaŋ vā appamāņaŋ, gatagataţţhāne kammanipphādanameva pamāņaŋ. Mahārāja, amhākaŋ rañño bahū

dūtā. Thale kammaŋ manussā karonti, ākāse pakkhino, udake ahameva.

Ahañhi cittacūļo nāma kacchapo ţhānantarappatto rājavallabho, mā maŋ

paribhāsathā’ ti attano guņaŋ vaņņesi. Atha naŋ dhataraţţho pucchi ‘kena

panatthena raññā pesitosī’ ti. Mahārāja, rājā maŋ evamāha ‘mayā sakalajambudīpe rājūhi saddhiŋ mittadhammo kato, idāni dhataraţţhena nāgaraññā

saddhiŋ mittadhammaŋ kātuŋ mama dhītaraŋ samuddajaŋ dammī’ ti

vatvā maŋ pahiņi. ‘Tumhe papañcaŋ akatvā mayā saddhiŋyeva purisaŋ

pesetvā divasaŋ vavatthapetvā dārikaŋ gaņhathā’ ti. So tussitvā tassa

sakkāraŋ katvā tena saddhiŋ cattāro nāgamāņavake pesesi ‘gacchatha,

rañño vacanaŋ sutvā divasaŋ vavatthapetvā ethā’ ti. Te ‘sādhū’ ti vatvā

kacchapaŋ gahetvā nāgabhavanā nikkhamiŋsu.

Kacchapo yamunāya bārāņasiyā ca antare ekaŋ padumasaraŋ disvā eke-nupāyena palāyitukāmo evamāha– ‘bho nāgamāņavakā, amhākaŋ rājā putta-dārā cassa maŋ udake gocarattā rājanivesanaŋ āgataŋ disvāva padumāni no dehi, bhisamūlāni dehīti yācanti. Ahaŋ tesaŋ atthāya tāni gaņhissāmi, ettha maŋ vissajjetvā maŋ apassantāpi puretaraŋ rañño santikaŋ gacchatha, ahaŋ vo tattheva passissāmī’ ti. Te tassa saddahitvā taŋ vissa-jjesuŋ. So tattha ekamante nilīyi. Itarepi naŋ adisvā ‘rañño santikaŋ gato bhavissatī’ ti māņavakavaņņena rājānaŋ upasankamiŋsu. Rājā paţisa-nthāraŋ katvā ‘kuto āgatatthā’ ti pucchi. ‘Dhataraţţhassa santikā, mahārājā’-ti. ‘Kinkāraņā idhāgatā’ ti? ‘Mahārāja, mayaŋ tassa dūtā, dhataraţţho vo ārogyaŋ pucchati. Sace yaŋ vo icchatha, taŋ no vadetha. Tumhākaŋ kira dhītaraŋ samuddajaŋ (p. 7.007) amhākaŋ rañño pādaparicārikaŋ katvā dethā’ ti imamatthaŋ pakāsentā paţhamaŋ gāthamāhaŋsu–

784. ‘Yaŋ kiñci ratanaŋ atthi, dhataraţţhanivesane;

sabbāni te upayantu, dhītaraŋ dehi rājino’ ti.

Tattha sabbāni te upayantūti tassa nivesane sabbāni ratanāni tava nive-sanaŋ upagacchantu.

Taŋ sutvā rājā dutiyaŋ gāthamāha–

785. ‘Na no vivāho nāgehi, katapubbo kudācanaŋ;

taŋ vivāhaŋ asaŋyuttaŋ, kathaŋ amhe karomase’ ti.

Tattha asaŋyuttanti ayuttaŋ tiracchānehi saddhiŋ saŋsaggaŋ ananu-cchavikaŋ. Amheti amhe manussajātikā samānā kathaŋ tiracchānagatasa-mbandhaŋ karomāti.

Taŋ sutvā nāgamāņavakā ‘sace te dhataraţţhena saddhiŋ sambandho ananucchaviko, atha kasmā attano upaţţhākaŋ cittacūļaŋ nāma kacchapaŋ “samuddajaŋ nāma te dhītaraŋ dammī” ti amhākaŋ rañño pesesi? Evaŋ pesetvā idāni te amhākaŋ rājānaŋ paribhavaŋ karontassa kattabbayuttakaŋ mayaŋ jānissāma. Mayañhi nāgamāņavakā’ ti vatvā rājānaŋ tajjentā dve gāthā abhāsiŋsu–

786. ‘Jīvitaŋ nūna te cattaŋ, raţţhaŋ vā manujādhipa;

na hi nāge kupitamhi, ciraŋ jīvanti tādisā.

787. ‘Yo tvaŋ deva manussosi, iddhimantaŋ aniddhimā;

varuņassa niyaŋ puttaŋ, yāmunaŋ atimaññasī’ ti.

Tattha raţţhaŋ vāti ekaŋsena tayā jīvitaŋ vā raţţhaŋ vā cattaŋ. Tādisāti tumhādisā evaŋ mahānubhāve nāge kupite ciraŋ jīvituŋ na sakkonti, anta-rāva antaradhāyanti. Yo tvaŋ, deva, manussosīti deva, yo tvaŋ manusso (p. 7.008) samāno. Varuņassāti varuņanāgarājassa. Niyaŋ puttanti ajjhattikaputtaŋ. Yāmunanti yamunāya heţţhā jātaŋ.

Tato rājā dve gāthā abhāsi–

788. ‘Nātimaññāmi rājānaŋ, dhataraţţhaŋ yasassinaŋ;

dhataraţţho hi nāgānaŋ, bahūnamapi issaro.

789. ‘Ahi mahānubhāvopi, na me dhītaramāraho;

khattiyo ca videhānaŋ, abhijātā samuddajā’ ti.

Tattha bahūnamapīti pañcayojanasatikassa nāgabhavanassa issarabhāvaŋ sandhāyevamāha. Na me dhītaramārahoti evaŋ mahānubhāvopi

pana so ahijātikattā mama dhītaraŋ araho na hoti. ‘Khattiyo ca videhānan’ ti idaŋ mātipakkhe ñātake dassento āha. Samuddajāti so ca videharājaputto mama dhītā samuddajā cāti ubhopi abhijātā. Te aññamaññaŋ saŋvāsaŋ ara-hanti. Na hesā maņđūkabhakkhassa sappassa anucchavikāti āha.

Nāgamāņavakā taŋ tattheva nāsāvātena māretukāmā hutvāpi ‘amhākaŋ divasaŋ vavatthāpanatthāya pesitā, imaŋ māretvā gantuŋ na yuttaŋ, gantvā rañño ācikkhitvā jānissāmā’ ti tattheva antarahitā ‘kiŋ, tātā, laddhā vo rājadhītā’ ti raññā pucchitā kujjhitvā ‘kiŋ, deva, amhe akāraņā yattha vā tattha vā pesesi. Sacepi māretukāmo, idheva no mārehi. So tumhe akkosati paribhāsati, attano dhītaraŋ jātimānena ukkhipatī’ ti tena vuttañca avuttañca vatvā rañño kodhaŋ uppādayiŋsu. So attano parisaŋ sannipātetuŋ āņā-pento āha–

790. ‘Kambalassatarā uţţhentu, sabbe nāge nivedaya;

bārāņasiŋ pavajjantu, mā ca kañci viheţhayun’ ti.

Tattha kambalassatarā uţţhentūti kambalassatarā nāma tassa mātupa-kkhikā sinerupāde vasananāgā, te ca uţţhahantu. Aññe ca catūsu disāsu (p. 7.009) anudisāsu yattakā vā mayhaŋ vacanakarā, te sabbe nāge nivedaya, gantvā jānāpetha, khippaŋ kira sannipātethāti āņāpento evamāha. Tato sabbeheva sīghaŋ sannipatitehi ‘kiŋ karoma, devā’ ti vutte ‘sabbepi te nāgā bārāņasiŋ pavajjantū’ ti āha. ‘Tattha gantvā kiŋ kātabbaŋ, deva, taŋ nāsāvātappahā-rena bhasmaŋ karomā’ ti ca vutte rājadhītari paţibaddhacittatāya tassā vināsaŋ anicchanto ‘mā ca kañci viheţhayun’ ti āha, tumhesu koci kañci mā viheţhayāti attho. Ayameva vā pāţho.

Atha naŋ nāgā ‘sace koci manusso na viheţhetabbo, tattha gantvā kiŋ karissāmā’ ti āhaŋsu. Atha ne ‘idañcidañca karotha, ahampi idaŋ nāma karissāmī’ ti ācikkhanto gāthādvayamāha–

791. ‘Nivesanesu sobbhesu, rathiyā caccaresu ca;

rukkhaggesu ca lambantu, vitatā toraņesu ca.

792. ‘Ahampi sabbasetena, mahatā sumahaŋ puraŋ;

parikkhipissaŋ bhogehi, kāsīnaŋ janayaŋ bhayan’ ti.

Tattha sobbhesūti pokkharaņīsu. Rathiyāti rathikāya. Vitatāti vitatasarīrā mahāsarīrā hutvā etesu ceva nivesanādīsu dvāratoraņesu ca olambantu, ettakaŋ nāgā karontu, karontā ca nivesane tāva mañcapīţhānaŋ heţţhā ca upari ca antogabbhabahigabbhādīsu ca pokkharaņiyaŋ udakapiţţhe rathikā-dīnaŋ passesu ceva thalesu ca mahantāni sarīrāni māpetvā mahante phaņe katvā kammāragaggarī viya dhamamānā ‘susū’ ti saddaŋ karontā olambatha ca nipajjatha ca. Attānaŋ pana taruņadārakānaŋ jarājiņņānaŋ gabbhini-tthīnaŋ samuddajāya cāti imesaŋ catunnaŋ mā dassayittha. Ahampi sabba-setena mahantena sarīrena gantvā sumahantaŋ kāsipuraŋ sattakkhattuŋ bhogehi parikkhipissaŋ, mahantena phaņena naŋ chādetvā ekandhakāraŋ katvā kāsīnaŋ bhayaŋ janayanto ‘susū’ ti saddaŋ muñcissāmīti.

Atha sabbe nāgā tathā akaŋsu. Tamatthaŋ pakāsento satthā āha–

793. ‘Tassa (p. 7.010) taŋ vacanaŋ sutvā, uragānekavaņņino;

bārāņasiŋ pavajjiŋsu, na ca kañci viheţhayuŋ.

794. ‘Nivesanesu sobbhesu, rathiyā caccaresu ca;

rukkhaggesu ca lambiŋsu, vitatā toraņesu ca.

795. ‘Tesu disvāna lambante, puthū kandiŋsu nāriyo;

nāge soņđikate disvā, passasante muhuŋ muhuŋ.

796. ‘Bārāņasī pabyathitā, āturā samapajjatha;

bāhā paggayha pakkanduŋ, dhītaraŋ dehi rājino’ ti.

Tattha anekavaņņinoti nīlādivasena anekavaņņā. Evarūpāni hi te rūpāni

māpayiŋsu. Pavajjiŋsūti ađđharattasamaye pavisiŋsu. Lambiŋsūti dhataraţţhena vuttaniyāmeneva te sabbesu ţhānesu manussānaŋ sañcāraŋ pacchinditvā olambiŋsu. Dūtā hutvā āgatā pana cattāro nāgamāņavakā raño sayanassa cattāro pāde parikkhipitvā uparisīse mahante phaņe katvā tuņđehi

sīsaŋ paharantā viya dāţhā vivaritvā passasantā aţţhaŋsu. Dhataraţţhopi

attanā vuttaniyāmena nagaraŋ paţicchādesi. Pabujjhamānā purisā yato yato hatthaŋ vā pādaŋ vā pasārenti, tattha tattha sappe chupitvā ‘sappo, sappo’-ti viravanti. Puthū kandiŋsūti yesu gehesu dīpā jalanti, tesu itthiyo pabuddhā dvāratoraņagopānasiyo oloketvā olambante nāge disvā bahū ekappahāre-neva kandiŋsu. Evaŋ sakalanagaraŋ ekakolāhalaŋ ahosi. Soņđikateti kata-phaņe.

Pakkandunti vibhātāya rattiyā nāgānaŋ assāsavātena sakalanagare rājanivesane ca uppātiyamāne viya bhītā manussā ‘nāgarājāno kissa no viheţhathā’ ti vatvā tumhākaŋ rājā ‘dhītaraŋ dassāmī’ ti dhataraţţhassa dūtaŋ

pesetvā puna tassa dūtehi āgantvā ‘dehī’ ti vutto amhākaŋ rājānaŋ akkosati

paribhāsati. ‘Sace amhākaŋ rañño dhītaraŋ na dassati, sakalanagarassa

jīvitaŋ natthī’ ti vutte ‘tena hi no (p. 7.011), sāmi, okāsaŋ detha, mayaŋ

gantvā rājānaŋ yācissāmā’ ti yācantā okāsaŋ labhitvā rājadvāraŋ gantvā

mahantena ravena pakkantiŋsu. Bhariyāyopissa attano attano gabbhesu

nipannakāva ‘deva, dhītaraŋ dhataraţţharañño dehī’ ti ekappahārena

kandiŋsu. Tepi cattāro nāgamāņavakā ‘dehī’ ti tuņhehi sīsaŋ paharantā viya dāţhā vivaritvā passasantā aţţhaŋsu.

So nipannakova nagaravāsīnañca attano ca bhariyānaŋ paridevitasaddaŋ

sutvā catūhi ca nāgamāņavakehi tajjitattā maraņabhayabhīto ‘mama

dhītaraŋ samuddajaŋ dhataraţţhassa dammī’ ti tikkhattuŋ avaca. Taŋ sutvā

sabbepi nāgarājāno tigāvutamattaŋ paţikkamitvā devanagaraŋ viya ekaŋ

nagaraŋ māpetvā tattha ţhitā ‘dhītaraŋ kira no pesetū’ ti paņņākāraŋ pahiņiŋsu. Rājā tehi ābhataŋ paņņākāraŋ gahetvā ‘tumhe gacchatha, ahaŋ

dhītaraŋ amaccānaŋ hatthe pahiņissāmī’ ti te uyyojetvā dhītaraŋ pakkosāpetvā uparipāsādaŋ āropetvā sīhapañjaraŋ vivaritvā ‘amma, passetaŋ alankatanagaraŋ, tvaŋ ettha etassa rañño aggamahesī bhavissasi, na dūre ito

taŋ nagaraŋ, ukkaņţhitakāleyeva idha āgantuŋ sakkā, ettha gantabban’ ti

saññāpetvā sīsaŋ nhāpetvā sabbālankārehi alankaritvā paţicchannayogge

nisīdāpetvā amaccānaŋ hatthe datvā pāhesi. Nāgarājāno paccuggamanaŋ katvā mahāsakkāraŋ kariŋsu. Amaccā nagaraŋ pavisitvā taŋ tassa datvā bahuŋ dhanaŋ ādāya nivattiŋsu. Te rājadhītaraŋ pāsādaŋ āropetvā alanka-tadibbasayane nipajjāpesuŋ. Tankhaņaññeva naŋ nāgamāņavikā khujjādi-vesaŋ gahetvā manussaparicārikā viya parivārayiŋsu. Sā dibbasayane nipa-nnamattāva dibbaphassaŋ phusitvā niddaŋ okkami.

Dhataraţţho taŋ gahetvā saddhiŋ nāgaparisāya tattha antarahito nāgabhavaneyeva pāturahosi. Rājadhītā pabujjhitvā alankatadibbasayanaŋ aññe ca

suvaņņapāsādamaņipāsādādayo uyyānapokkharaņiyo alankatadevanagaraŋ

viya nāgabhavanaŋ disvā khujjādiparicārikāyo pucchi ‘idaŋ nagaraŋ ativiya

alankataŋ, na amhākaŋ nagaraŋ viya, kassetan’ ti. ‘Sāmikassa (p. 7.012) te

santakaŋ, devi, na appapuññā evarūpaŋ sampattiŋ labhanti, mahāpuññatāya te ayaŋ laddhā’ ti. Dhataraţţhopi pañcayojanasatike nāgabhavane

bheriŋ carāpesi ‘yo samuddajāya sappavaņņaŋ dasseti, tassa rājadaņđo

bhavissatī’ ti. Tasmā ekopi tassā sappavaņņaŋ dassetuŋ samattho nāma nāhosi. Sā manussalokasaññāya eva tattha tena saddhiŋ sammodamānā piyasaŋvāsaŋ vasi.

Nagarakaņđaŋ niţţhitaŋ.

Uposathakaņđaŋ

Sā aparabhāge dhataraţţhaŋ paţicca gabbhaŋ paţilabhitvā puttaŋ vijāyi, tassa piyadassanattā ‘sudassano’ ti nāmaŋ kariŋsu. Punāparaŋ puttaŋ vijāyi, tassa ‘datto’ ti nāmaŋ akaŋsu. So pana bodhisatto. Punekaŋ puttaŋ vijāyi, tassa ‘subhogo’ ti nāmaŋ kariŋsu. Aparampi puttaŋ vijāyi, tassa ‘ari-ţţho’ ti nāmaŋ kariŋsu. Iti sā cattāro putte vijāyitvāpi nāgabhavanabhāvaŋ na jānāti. Athekadivasaŋ taruņanāgā ariţţhassa ācikkhiŋsu ‘tava mātā manussitthī, na nāginī’ ti. Ariţţho ‘vīmaŋsissāmi nan’ ti ekadivasaŋ thanaŋ pivantova sappasarīraŋ māpetvā nanguţţhakhaņđena mātu piţţhipāde ghaţţesi. Sā tassa sappasarīraŋ disvā bhītatasitā mahāravaŋ ravitvā taŋ bhūmiyaŋ khipantī nakhena tassa akkhiŋ bhindi. Tato lohitaŋ pagghari. Rājā tassā saddaŋ sutvā ‘kissesā viravatī’ ti pucchitvā ariţţhena katakiriyaŋ sutvā ‘gaņhatha, naŋ dāsaŋ gahetvā jīvitakkhayaŋ pāpethā’ ti tajjento āgacchi. Rājadhītā tassa kuddhabhāvaŋ ñatvā puttasinehena ‘deva, puttassa me akkhi bhinnaŋ, khamathetassāparādhan’ ti āha. Rājā etāya evaŋ vadantiyā ‘kiŋ sakkā kātun’ ti khami. Taŋ divasaŋ sā ‘idaŋ nāgabha-vanan’ ti aññāsi. Tato ca paţţhāya ariţţho kāņāriţţho nāma jāto. Cattāropi puttā viññutaŋ pāpuņiŋsu.

Atha nesaŋ pitā yojanasatikaŋ yojanasatikaŋ katvā rajjamadāsi, mahanto yaso ahosi. Soļasa soļasa nāgakaññāsahassāni parivārayiŋsu. Pitu ekayoja-nasatikameva rajjaŋ ahosi. Tayo puttā māse (p. 7.013) māse mātāpitaro passituŋ āgacchanti, bodhisatto pana anvaddhamāsaŋ āgacchati. Nāgabha-vane samuţţhitaŋ pañhaŋ bodhisattova katheti. Pitarā saddhiŋ virūpakkha-mahārājassapi upaţţhānaŋ gacchati, tassa santike samuţţhitaŋ pañhampi sova katheti. Athekadivasaŋ virūpakkhe nāgaparisāya saddhiŋ tidasapuraŋ gantvā sakkaŋ parivāretvā nisinne devānaŋ antare pañho samuţţhāsi. Taŋ koci kathetuŋ nāsakkhi, pallankavaragato pana hutvā mahāsattova kathesi.

Atha naŋ devarājā dibbagandhapupphehi pūjetvā ‘datta, tvaŋ pathavisamāya vipulāya paññāya samannāgato, ito paţţhāya bhūridatto nāma hohī’ ti

‘bhūridatto’ tissa nāmaŋ akāsi. So tato paţţhāya sakkassa upaţţhānaŋ

gacchanto alankatavejayantapāsādaŋ devaccharāhi ākiņņaŋ atimanoharaŋ

sakkassa sampattiŋ disvā devaloke piyaŋ katvā ‘kiŋ me iminā maņđūkabhakkhena attabhāvena, nāgabhavanaŋ gantvā uposathavāsaŋ vasitvā

imasmiŋ devaloke uppattikāraņaŋ karissāmī’ ti cintetvā nāgabhavanaŋ

gantvā mātāpitaro āpucchi ‘ammatātā, ahaŋ uposathakammaŋ karissāmī’ ti. ‘Sādhu, tāta, karohi, karonto pana bahi agantvā imasmiññeva nāgabha-vane ekasmiŋ suññavimāne karohi, bahigatānaŋ pana nāgānaŋ mahantaŋ bhayan’ ti.

So ‘sādhū’ ti paţissuņitvā tattheva suññavimāne rājuyyāne uposathavāsaŋ

vasati. Atha naŋ nānātūriyahatthā nāgakaññā parivārenti. So ‘na mayhaŋ

idha vasantassa uposathakammaŋ matthakaŋ pāpuņissati, manussapathaŋ

gantvā karissāmī’ ti cintetvā nivāraņabhayena mātāpitūnaŋ anārocetvā

attano bhariyāyo āmantetvā ‘bhadde, ahaŋ manussalokaŋ gantvā yamunātīre nigrodharukkho atthi, tassāvidūre vammikamatthake bhoge ābhujitvā

caturangasamannāgataŋ uposathaŋ adhiţţhāya nipajjitvā uposathakammaŋ

karissāmi. Mayā sabbarattiŋ nipajjitvā uposathakamme kate aruņuggamanavelāyameva tumhe dasa dasa itthiyo ādāya vārena vārena tūriyahatthā

mama santikaŋ āgantvā maŋ gandhehi ca pupphehi ca pūjetvā gāyitvā

naccitvā maŋ ādāya nāgabhavanameva āgacchathā’ ti vatvā tattha gantvā vammikamatthake bhoge ābhujitvā ‘yo mama cammaŋ vā nhāruŋ vā aţţhiŋ vā ruhiraŋ vā icchati, so āharatū’ ti caturangasamannāgataŋ uposathaŋ adhiţţhāya nangalasīsappamāņaŋ (p. 7.014) sarīraŋ māpetvā nipanno uposa-thakammamakāsi. Aruņe uţţhahanteyeva taŋ nāgamāņavikā āgantvā yathā-nusiţţhaŋ paţipajjitvā nāgabhavanaŋ ānenti. Tassa iminā niyāmena upo-sathaŋ karontassa dīgho addhā vītivatto.

Uposathakhaņđaŋ niţţhitaŋ.

Garuļakhaņđaŋ

Tadā eko bārāņasidvāragāmavāsī brāhmaņo somadattena nāma puttena

saddhiŋ araññaŋ gantvā sūlayantapāsavāgurādīhi ođđetvā mige vadhitvā

maŋsaŋ kājenāharitvā vikkiņanto jīvikaŋ kappesi. So ekadivasaŋ antamaso godhāmattampi alabhitvā ‘tāta somadatta, sace tucchahatthā gamissāma, mātā te kujjhissati, yaŋ kiñci gahetvā gamissāmā’ ti vatvā bodhisattassa nipannavammikaţţhānābhimukho gantvā pānīyaŋ pātuŋ yamunaŋ

otarantānaŋ migānaŋ padavalañjaŋ disvā ‘tāta, migamaggo paññāyati,

tvaŋ paţikkamitvā tiţţhāhi, ahaŋ pānīyatthāya āgataŋ migaŋ vijjhissāmī’ ti

dhanuŋ ādāya migaŋ olokento ekasmiŋ rukkhamūle aţţhāsi. Atheko migo

sāyanhasamaye pānīyaŋ pātuŋ āgato. So taŋ vijjhi. Migo tattha apatitvā

saravegena tajjito lohitena paggharantena palāyi. Pitāputtā naŋ anubandhitvā patitaţţhāne maŋsaŋ gahetvā araññā nikkhamitvā sūriyatthangamanavelāya taŋ nigrodhaŋ patvā ‘idāni akālo, na sakkā gantuŋ, idheva vasissāmā’ ti maŋsaŋ ekamante ţhapetvā rukkhaŋ āruyha viţapantare nipajjiŋsu. Brāhmaņo paccūsasamaye pabujjhitvā migasaddasavanāya sotaŋ

odahi.

Tasmiŋ khaņe nāgamāņavikāyo āgantvā bodhisattassa pupphāsanaŋ

paññāpesuŋ. So ahisarīraŋ antaradhāpetvā sabbālankārapaţimaņđitaŋ

dibbasarīraŋ māpetvā sakkalīlāya pupphāsane nisīdi. Nāgamāņavikāpi naŋ gandhamālādīhi pūjetvā dibbatūriyāni vādetvā naccagītaŋ paţţhapesuŋ. Brāhmaņo taŋ saddaŋ sutvā ‘ko nu kho esa, jānissāmi nan’ ti cintetvā ‘putta, puttā’ ti vatvāpi puttaŋ pabodhetuŋ asakkonto ‘sayatu esa, kilanto bhavi-ssati, ahameva gamissāmī’ ti rukkhā oruyha tassa santikaŋ agamāsi. Nāga-māņavikā taŋ disvā saddhiŋ tūriyehi bhūmiyaŋ nimujjitvā attano nāgabhava-nameva gatā. Bodhisatto ekakova (p. 7.015) ahosi. Brāhmaņo tassa santikaŋ gantvā pucchanto gāthādvayamāha–

797. ‘Pupphābhihārassa vanassa majjhe, ko lohitakkho vitatantaraŋso;

kā kambukāyūradharā suvatthā, tiţţhanti nāriyo dasa vandamānā.

798. ‘Ko tvaŋ brahābāhu vanassa majjhe, virocasi ghatasittova aggi;

mahesakkho aññatarosi yakkho, udāhu nāgosi mahānubhāvo’ ti.

Tattha pupphābhihārassāti bodhisattassa pūjanatthāya ābhatena dibbapu-pphābhihārena samannāgatassa. Koti ko nāma tvaŋ. Lohitakkhoti rattakkho. Vitatantaraŋsoti puthula-antaraŋso. Kambukāyūradharāti suvaņņālankāra-dharā. Brahābāhūti mahābāhu.

Taŋ sutvā mahāsatto ‘sacepi “sakkādīsu aññatarohamasmī” ti vakkhāmi, saddahissatevāyaŋ brāhmaņo, ajja pana mayā saccameva kathetuŋ vaţţatī’-ti cintetvā attano nāgarājabhāvaŋ kathento āha–

799. ‘Nāgohamasmi iddhimā, tejassī duratikkamo;

đaŋseyyaŋ tejasā kuddho, phītaŋ janapadaŋ api.

800. ‘Samuddajā hi me mātā, dhataraţţho ca me pitā;

sudassanakaniţţhosmi, bhūridattoti maŋ vidū’ ti.

Tattha tejassīti visatejena tejavā. Duratikkamoti aññena atikkamituŋ asa-kkuņeyyo. Đaŋseyyanti sacāhaŋ kuddho phītaŋ janapadaŋ api đaŋseyyaŋ, pathaviyaŋ mama dāţhāya patitamattāya saddhiŋ pathaviyā mama tejena so sabbo janapado bhasmā bhaveyyāti vadati. Sudassanakaniţţhosmīti ahaŋ mama bhātu sudassanassa kaniţţho asmi. Vidūti evaŋ mamaŋ pañcayojana-satike nāgabhavane jānantīti.

Idañca (p. 7.016) pana vatvā mahāsatto cintesi ‘ayaŋ brāhmaņo caņđo

pharuso, ahituņđikassa ārocetvā uposathakammassa me antarāyampi

kareyya, yaŋ nūnāhaŋ imaŋ nāgabhavanaŋ netvā mahantaŋ yasaŋ datvā uposathakammaŋ addhaniyaŋ kareyyan’ ti. Atha naŋ āha ‘brāhmaņa, mahantaŋ te yasaŋ dassāmi, ramaņīyaŋ nāgabhavanaŋ, ehi tattha gacchā-mā’ ti. ‘Sāmi, putto me atthi, tasmiŋ gacchante āgamissāmī’ ti. Atha naŋ mahāsatto ‘gaccha, brāhmaņa, ānehi nan’ ti vatvā attano āvāsaŋ ācikkhanto āha–

801. ‘Yaŋ gambhīraŋ sadāvaţţaŋ, rahadaŋ bhesmaŋ pekkhasi;

esa dibyo mamāvāso, anekasataporiso.

802. ‘Mayūrakoñcābhirudaŋ, nīlodaŋ vanamajjhato;

yamunaŋ pavisa mā bhīto, khemaŋ vattavataŋ sivan’ ti.

Tattha sadāvaţţanti sadā pavattaŋ āvaţţaŋ. Bhesmanti bhayānakaŋ.

Pekkhasīti yaŋ evarūpaŋ rahadaŋ passasi. Mayūrakoñcābhirudanti ubhosu

tīresu vanaghaţāyaŋ vasantehi mayūrehi ca koñcehi ca abhirudaŋ upakūjitaŋ. Nīlodanti nīlasalilaŋ. VanamajjhatoTi vanamajjhena sandamānaŋ.

Pavisa mā bhītoti evarūpaŋ yamunaŋ abhīto hutvā pavisa. Vattavatanti

vattasampannānaŋ ācāravantānaŋ vasanabhūmiŋ pavisa, gaccha,

brāhmaņa, puttaŋ ānehīti.

Brāhmaņo gantvā puttassa tamatthaŋ ārocetvā puttaŋ ānesi. Mahāsatto te ubhopi ādāya yamunātīraŋ gantvā tīre ţhito āha–

803. ‘Tattha patto sānucaro, saha puttena brāhmaņa;

pūjito mayhaŋ kāmehi, sukhaŋ brāhmaņa vacchasī’ ti.

Tattha tattha pattoti tvaŋ amhākaŋ nāgabhavanaŋ patto hutvā. Mayhanti mama santakehi kāmehi pūjito. Vacchasīti tattha nāgabhavane sukhaŋ vasi-ssati.

Evaŋ vatvā mahāsatto ubhopi te pitāputte attano ānubhāvena nāgabha-vanaŋ ānesi. Tesaŋ tattha dibbo attabhāvo pātubhavi. Atha (p. 7.017) nesaŋ mahāsatto dibbasampattiŋ datvā cattāri cattāri nāgakaññāsatāni adāsi. Te mahāsampattiŋ anubhaviŋsu. Bodhisattopi appamatto uposathakammaŋ akāsi. Anvađđhamāsaŋ mātāpitūnaŋ upaţţhānaŋ gantvā dhammakathaŋ kathetvā tato ca brāhmaņassa santikaŋ gantvā ārogyaŋ pucchitvā ‘yena te attho, taŋ vadeyyāsi, anukkaņţhamāno abhiramā’ ti vatvā somadattenapi saddhiŋ paţisanthāraŋ katvā attano nivesanaŋ agacchi. Brāhmaņo ekasaŋ-vaccharaŋ nāgabhavane vasitvā mandapuññatāya ukkaņţhito manussalokaŋ gantukāmo ahosi. Nāgabhavanamassa lokantaranirayo viya alankatapāsādo bandhanāgāraŋ viya alankatanāgakaññā yakkhiniyo viya upaţţhahiŋsu. So ‘ahaŋ tāva ukkaņţhito, somadattassapi cittaŋ jānissāmī’ ti tassa santikaŋ gantvā āha ‘kiŋ, tāta, ukkaņţhasī’ ti? ‘Kasmā ukkaņţhissāmi na ukkaņţhāmi, tvaŋ pana ukkaņţhasi, tātā’ ti? ‘Āma tātā’ ti. ‘Kinkāraņā’ ti. ‘Tava mātu ceva bhātubhaginīnañca adassanena ukkaņţhāmi, ehi, tāta somadatta, gacchāmā’-ti. So ‘na gacchāmī’ ti vatvāpi punappunaŋ pitarā yāciyamāno ‘sādhū’ ti sampaţicchi.

Brāhmaņo ‘puttassa tāva me mano laddho, sace panāhaŋ bhūridattassa

“ukkaņţhitomhī” ti vakkhāmi, atirekataraŋ me yasaŋ dassati, evaŋ me

gamanaŋ na bhavissati. Ekena pana upāyena tassa sampattiŋ vaņņetvā

“tvaŋ evarūpaŋ sampattiŋ pahāya kinkāraņā manussalokaŋ gantvā uposathakammaŋ karosī” ti pucchitvā “saggatthāyā” ti vutte “tvaŋ tāva evarūpaŋ

sampattiŋ pahāya saggatthāya uposathakammaŋ karosi, kimangaŋ pana

mayaŋyeva paradhanena jīvikaŋ kappema, ahampi manussalokaŋ gantvā ñātake disvā pabbajitvā samaņadhammaŋ karissāmī” ti naŋ saññāpessāmi. Atha me so gamanaŋ anujānissatī’ ti cintetvā ekadivasaŋ tenāgantvā ‘kiŋ, brāhmaņa, ukkaņţhasī’ ti pucchito ‘tumhākaŋ santikā amhākaŋ na kiñci pari-hāyatī’ ti kiñci gamanapaţibaddhaŋ avatvāva ādito tāva tassa sampattiŋ vaņņento āha–

804. ‘Samā samantaparito, pahūtatagarā mahī;

indagopakasañchannā, sobhati harituttamā.

805. ‘Rammāni (p. 7.018) vanacetyāni, rammā haŋsūpakūjitā;

opupphapaddhā tiţţhanti, pokkharañño sunimmitā.

806. ‘Aţţhaŋsā sukatā thambhā, sabbe veļuriyāmayā;

sahassathambhā pāsādā, pūrā kaññāhi jotare.

807. ‘Vimānaŋ upapannosi, dibyaŋ puññehi attano;

asambādhaŋ sivaŋ rammaŋ, accantasukhasaŋhitaŋ.

808. ‘Maññe sahassanettassa, vimānaŋ nābhikankhasi;

iddhī hi tyāyaŋ vipulā, sakkasseva jutīmato’ ti.

Tattha samā samantaparitoti parisamantato sabbadisābhāgesu ayaŋ tava

nāgabhavane mahī suvaņņarajatamaņi muttāvālukāparikiņņā samatalā. Pahūtatagarā mahīti bahukehi tagaragacchehi samannāgatā. Indagopakasañchannāti suvaņņa-indagopakehi sañchannā. Sobhati harituttamāti haritavaņņadabbatiņasañchannā sobhatīti attho. Vanacetyānīti vanaghaţā. Opupphapaddhāti pupphitvā patitehi padumapattehi sañchannā udakapiţţhā. Sunimmitāti tava puññasampattiyā suţţhu nimmitā. Aţţhaŋsāti tava vasanapāsādesu aţţhaŋsā sukatā veļuriyamayā thambhā. Tehi thambhehi sahassathambhā tava pāsādā nāgakaññāhi pūrā vijjotanti. Upapannosīti evarūpe vimāne nibba-ttosīti attho. Sahassanettassa vimānanti sakkassa vejayantapāsādaŋ. Iddhī hi tyāyaŋ vipulāti yasmā tavāyaŋ vipulā iddhi, tasmā tvaŋ tena uposathaka-mmena sakkassa vimānampi na patthesi, aññaŋ tato uttari mahantaŋ ţhānaŋ patthesīti maññāmi.

Taŋ sutvā mahāsatto ‘mā hevaŋ, brāhmaņa, avaca, sakkassa yasaŋ

paţicca amhākaŋ yaso sinerusantike sāsapo viya, mayaŋ tassa paricārakepi na agghāmā’ ti vatvā gāthamāha–

809. ‘Manasāpi na pattabbo, ānubhāvo jutīmato;

paricārayamānānaŋ, sa-indānaŋ vasavattinan’ ti.

Tassattho (p. 7.019)– brāhmaņa, sakkassa yaso nāma ekaŋ dve tayo

cattāro vā divase ‘ettako siyā’ ti manasā cintentenapi na abhipattabbo. Yepi

naŋ cattāro mahārājāno paricārenti, tesaŋ devarājānaŋ paricārayamānānaŋ indaŋ nāyakaŋ katvā carantānaŋ sa-indānaŋ vasavattīnaŋ

catunnaŋ lokapālānaŋ yasassapi amhākaŋ tiracchānagatānaŋ yaso

soļasiŋ kalaŋ nagghatīti.

Evañca pana vatvā ‘idaŋ te maññe sahassanettassa vimānan’ ti vacanaŋ sutvā ahaŋ taŋ anussariŋ. ‘Ahañhi vejayantaŋ patthento uposathakammaŋ karomī’ ti tassa attano patthanaŋ ācikkhanto āha–

810. ‘Taŋ vimānaŋ abhijjhāya, amarānaŋ sukhesinaŋ;

uposathaŋ upavasanto, semi vammikamuddhanī’ ti.

Tattha abhijjhāyāti patthetvā. Amarānanti dīghāyukānaŋ devānaŋ. Sukhe-sinanti esitasukhānaŋ sukhe patiţţhitānaŋ.

Kaŋ sutvā brāhmaņo ‘idāni me okāso laddho’ ti somanassappatto gantuŋ āpucchanto gāthādvayamāha–

811. ‘Ahañca migamesāno, saputto pāvisiŋ vanaŋ;

taŋ maŋ mataŋ vā jīvaŋ vā, nābhivedenti ñātakā.

812. ‘Āmantaye bhūridattaŋ, kāsiputtaŋ yasassinaŋ;

tayā no samanuññātā, api passemu ñātake’ ti.

Tattha nābhivedentīti na jānanti, kathentopi nesaŋ natthi. Āmantayeti āma-ntayāmi. Kāsiputtanti kāsirājadhītāya puttaŋ.

Tato bodhisatto āha–

813. ‘Eso hi vata me chando, yaŋ vasesi mamantike;

na hi etādisā kāmā, sulabhā honti mānuse.

814. ‘Sace tvaŋ nicchase vatthuŋ, mama kāmehi pūjito;

mayā tvaŋ samanuññāto, sotthiŋ passāhi ñātake’ ti.

Mahāsatto (p. 7.020) gāthādvayaŋ vatvā cintesi– ‘ayaŋ maņiŋ nissāya

sukhaŋ jīvanto kassaci nācikkhissati, etassa sabbakāmadadaŋ maņiŋ

dassāmī’ ti. Athassa taŋ dadanto āha–

815. ‘Dhārayimaŋ maņiŋ dibyaŋ, pasuŋ putte ca vindati;

arogo sukhito hoti, gacchevādāya brāhmaņā’ ti.

Tattha pasuŋ putte ca vindatīti imaŋ maņiŋ dhārayamāno imassānubhā-vena pasuñca putte ca aññañca yaŋ icchati, taŋ sabbaŋ labhati.

Tato brāhmaņo gāthamāha–

816. ‘Kusalaŋ paţinandāmi, bhūridatta vaco tava;

pabbajissāmi jiņņosmi, na kāme abhipatthaye’ ti.

Tassattho– bhūridatta, tava vacanaŋ kusalaŋ anavajjaŋ, taŋ paţina-ndāmi na paţikkhipāmi. Ahaŋ pana jiņņo asmi, tasmā pabbajissāmi, na kāme abhipatthayāmi, kiŋ me maņināti.

Bodhisatto āha–

817. ‘Brahmacariyassa ce bhango, hoti bhogehi kāriyaŋ;

avikampamāno eyyāsi, bahuŋ dassāmi te dhanan’ ti.

Tattha ce bhangoTi brahmacariyavāso nāma dukkaro, anabhiratassa

brahmacariyassa ce bhango hoti, tadā gihibhūtassa bhogehi kāriyaŋ hoti,

evarūpe kāle tvaŋ nirāsanko hutvā mama santikaŋ āgaccheyyāsi, bahuŋ te dhanaŋ dassāmīti.

Brāhmaņo āha–

818. ‘Kusalaŋ paţinandāmi, bhūridatta vaco tava;

punapi āgamissāmi, sace attho bhavissatī’ ti.

Tattha punapīti puna api, ayameva vā pāţho.

Athassa (p. 7.021) tattha avasitukāmataŋ ñatvā mahāsatto nāgamāņavake

āņāpetvā brāhmaņaŋ manussalokaŋ pāpesi. Tamatthaŋ pakāsento satthā āha–

819. ‘Idaŋ vatvā bhūridatto, pesesi caturo jane;

etha gacchatha uţţhetha, khippaŋ pāpetha brāhmaņaŋ.

820. ‘Tassa taŋ vacanaŋ sutvā, uţţhāya caturo janā;

pesitā bhūridattena, khippaŋ pāpesu brāhmaņan’ ti.

Tattha pāpesūti yamunāto uttāretvā bārāņasimaggaŋ pāpayiŋsu, pāpa-yitvā ca pana ‘tumhe gacchathā’ ti vatvā nāgabhavanameva paccāgamiŋsu.

Brāhmaņopi ‘tāta somadatta, imasmiŋ ţhāne migaŋ vijjhimhā, imasmiŋ

sūkaran’ ti puttassa ācikkhanto antarāmagge pokkharaņiŋ disvā ‘tāta somadatta, nhāyāmā’ ti vatvā ‘sādhu, tātā’ ti vutte ubhopi dibbābharaņāni ceva

dibbavatthāni ca omuñcitvā bhaņđikaŋ katvā pokkharaņītīre ţhapetvā otaritvā nhāyiŋsu. Tasmiŋ khaņe tāni antaradhāyitvā nāgabhavanameva agamaŋsu. Paţhamaŋ nivatthakāsāvapilotikāva nesaŋ sarīre paţimuñciŋsu,

dhanusarasattiyopi pākatikāva ahesuŋ. Somadatto ‘nāsitāmhā tayā, tātā’ ti

paridevi. Atha naŋ pitā ‘mā cintayi, migesu santesu araññe mige vadhitvā

jīvikaŋ kappessāmā’ ti assāsesi. Somadattassa mātā tesaŋ āgamanaŋ

sutvā paccuggantvā gharaŋ netvā annapānena santappesi. Brāhmaņo

bhuñjitvā niddaŋ okkami. Itarā puttaŋ pucchi ‘tāta, ettakaŋ kālaŋ kuhiŋ

gatatthā’ ti? ‘Amma, bhūridattanāgarājena amhe nāgabhavanaŋ nītā, tato

ukkaņţhitvā idāni āgatā’ ti. ‘Kiñci pana vo ratanaŋ ābhatan’ ti. ‘Nābhataŋ

ammā’ ti. ‘Kiŋ tumhākaŋ tena kiñci na dinnan’ ti. ‘Amma, bhūridattena me pitu sabbakāmadado maņi dinno ahosi, iminā pana na gahito’ ti. ‘Kinkāraņā’-ti. ‘Pabbajissati kirā’ ti. Sā ‘ettakaŋ kālaŋ dārake mama bhāraŋ karonto nāgabhavane vasitvā idāni kira pabbajissatī’ ti kujjhitvā vīhibhañjanadabbiyā piţţhiŋ pothentī ‘are, duţţhabrāhmaņa, pabbajissāmīti kira maņiratanaŋ na gaņhasi, atha kasmā apabbajitvā idhāgatosi, nikkhama mama gharā sīghan’-ti santajjesi. Atha naŋ ‘bhadde, mā kujjhi, araññe migesu santesu ahaŋ taŋ posessāmī’ ti (p. 7.022) vatvā puttena saddhiŋ araññaŋ gantvā purimaniyāme-neva jīvikaŋ kappesi.

Tadā dakkhiņamahāsamuddassa disābhāge simbalivāsī eko garuļo pakkha-vātehi samudde udakaŋ viyūhitvā ekaŋ nāgarājānaŋ sīse gaņhi. Tadāhi supaņņā nāgaŋ gahetuŋ ajānanakāyeva, pacchā paņđarajātake jāniŋsu. So pana taŋ sīse gahetvāpi udake anottharanteyeva ukkhipitvā olambantaŋ ādāya himavantamatthakena pāyāsi. Tadā ceko kāsiraţţhavāsī brāhmaņo isi-pabbajjaŋ pabbajitvā himavantappadese paņņasālaŋ māpetvā paţivasati.

Tassa cankamanakoţiyaŋ mahānigrodharukkho atthi. So tassa mūle divāvihāraŋ karoti. Supaņņo nigrodhamatthakena nāgaŋ harati. Nāgo olambanto

mokkhatthāya nanguţţhena nigrodhaviţapaŋ veţhesi. Supaņņo taŋ ajānantova mahabbalatāya ākāse pakkhandiyeva. Nigrodharukkho samūlo uppāţito. Supaņņo nāgaŋ simbalivanaŋ netvā tuņđena paharitvā kucchiŋ

phāletvā nāgamedaŋ khāditvā sarīraŋ samuddakucchimhi chađđesi. Nigro-dharukkho patanto mahāsaddamakāsi. Supaņņo ‘kissa eso saddo’ ti adho olokento nigrodharukkhaŋ disvā ‘kuto esa mayā uppāţito’ ti cintetvā ‘tāpa-sassa cankamanakoţiyā nigrodho eso’ ti tathato ñatvā ‘ayaŋ tassa bahūpa-kāro, “akusalaŋ nu kho me pasutaŋ, udāhu no” ti tameva pucchitvā jānissā-mī’ ti māņavakavesena tassa santikaŋ agamāsi.

Tasmiŋ khaņe tāpaso taŋ ţhānaŋ samaŋ karoti. Supaņņarājā tāpasaŋ vanditvā ekamantaŋ nisinno ajānanto viya ‘kissa ţhānaŋ, bhante, idan’ ti pucchi. ‘Upāsaka, eko supaņņo bhojanatthāya nāgaŋ haranto nāgena mokkhatthāya nigrodhaviţapaŋ nanguţţhena veţhitā-yapi attano mahabbalatāya pakkhantitvā gato, atha nigrodharukkho uppāţito, idaŋ tassa uppāţitaţţhānan’ ti. ‘Kiŋ pana, bhante, tassa supaņņassa aku-salaŋ hoti, udāhu no’ ti? ‘Sace na jānāti, acetanakammaŋ nāma akusalaŋ na hotī’ ti. ‘Kiŋ nāgassa pana (p. 7.023), bhante’ ti? ‘So imaŋ nāsetuŋ na gaņhi, mokkhatthāya gaņhi, tasmā tassapi na hotiyevā’ ti. Supaņņo tāpa-sassa tussitvā ‘bhante, ahaŋ so supaņņarājā, tumhākañhi pañhaveyyākara-ņena tuţţho. Tumhe araññe vasatha, ahañcekaŋ alampāyanamantaŋ jānāmi, anaggho manto. Tamahaŋ tumhākaŋ ācariyabhāgaŋ katvā dammi, paţiggaņhatha nan’ ti āha. ‘Alaŋ mayhaŋ mantena, gacchatha tumhe’ ti. So taŋ punappunaŋ yācitvā sampaţicchāpetvā mantaŋ datvā osadhāni āci-kkhitvā pakkāmi.

Garuļakaņđaŋ niţţhitaŋ.

Kīļanakaņđaŋ

Tasmiŋ kāle bārāņasiyaŋ eko daliddabrāhmaņo bahuŋ iņaŋ gahetvā iņasāmikehi codiyamāno ‘kiŋ me idha vāsena, araññaŋ pavisitvā mataŋ seyyo’ti nikkhamitvā vanaŋ pavisitvā anupubbena taŋ assamapadaŋ patvā

tāpasaŋ vattasampadāya ārādhesi. Tāpaso ‘ayaŋ brāhmaņo mayhaŋ ativiya upakārako, supaņņarājena dinnaŋ dibbamantamassa dassāmī’ ti

cintetvā ‘brāhmaņa, ahaŋ alampāyanamantaŋ jānāmi, taŋ te dammi,

gaņhāhi nan’ ti vatvā ‘alaŋ, bhante, na mayhaŋ mantenattho’ ti vuttepi punappunaŋ vatvā nippīļetvā sampaţicchāpetvā adāsiyeva. Tassa ca mantassa

anucchavikāni osadhāni ceva mantupacārañca sabbaŋ kathesi. Brāhmaņo

‘laddho me jīvitupāyo’ ti katipāhaŋ vasitvā ‘vātābādho me, bhante, bādhatī’ ti apadesaŋ katvā tāpasena vissajjito taŋ vanditvā khamāpetvā araññā

nikkhamitvā anupubbena yamunāya tīraŋ patvā taŋ mantaŋ sajjhāyanto

mahāmaggaŋ gacchati.

Tasmiŋ kāle sahassamattā bhūridattassa paricārikā nāgamāņavikā taŋ

sabbakāmadadaŋ maņiratanaŋ ādāya nāgabhavanā nikkhamitvā yamunātīre vālukarāsimhi ţhapetvā tassa obhāsena sabbarattiŋ udakakīļaŋ kīļitvā

aruņuggamane sabbālankārena alankaritvā maņiratanaŋ parivāretvā siriŋ

pavesayamānā nisīdiŋsu. Brāhmaņopi mantaŋ sajjhāyanto taŋ ţhānaŋ

pāpuņi. Tā mantasaddaŋ sutvāva ‘iminā supaņņena bhavitabban’ ti maraņa-bhayatajjitā maņiratanaŋ aggahetvā pathaviyaŋ nimujjitvā nāgabhavanaŋ agamiŋsu. Brāhmaņopi maņiratanaŋ disvā ‘idāneva me manto samiddho’ ti tuţţhamānaso (p. 7.024) maņiratanaŋ ādāya pāyāsi. Tasmiŋ khaņe nesāda-brāhmaņo somadattena saddhiŋ migavadhāya araññaŋ pavisanto tassa hatthe taŋ maņiratanaŋ disvā puttaŋ āha ‘tāta, nanu eso amhākaŋ bhūrida-ttena dinno maņī’ ti? ‘Āma, tāta, eso maņī’ ti. ‘Tena hissa aguņaŋ kathetvā imaŋ brāhmaņaŋ vañcetvā gaņhāmetaŋ maņiratanan’ ti. ‘Tāta, pubbe bhūridattena dīyamānaŋ na gaņhi, idāni panesa brāhmaņo taññeva vañce-ssati, tuņhī hohī’ ti. Brāhmaņo ‘hotu, tāta, passasi etassa vā mama vā vañca-nabhāvan’ ti alampāyanena saddhiŋ sallapanto āha–

821. ‘Maņiŋ paggayha mangalyaŋ, sādhuvittaŋ manoramaŋ;

selaŋ byañjanasampannaŋ, ko imaŋ maņimajjhagā’ ti.

Tattha mangalyanti mangalasammataŋ sabbakāmadadaŋ. Ko imanti kuhiŋ imaŋ maņiŋ adhigatosi.

Tato alampāyano gāthamāha–

822. ‘Lohitakkhasahassāhi, samantā parivāritaŋ;

ajja kālaŋ pathaŋ gacchaŋ, ajjhagāhaŋ maņiŋ iman’ ti.

Tassattho– ahaŋ ajja kālaŋ pātova pathaŋ maggaŋ gacchanto rattakkhi-kāhi sahassamattāhi nāgamāņavikāhi samantā parivāritaŋ imaŋ maņiŋ ajjhagā. Maŋ disvā hi sabbāva etā bhayatajjitā imaŋ chađđetvā palātāti.

Nesādabrāhmaņo taŋ vañcetukāmo maņiratanassa aguņaŋ pakāsento attanā gaņhitukāmo tisso gāthā abhāsi–

823. ‘Sūpaciņņo ayaŋ selo, accito mānito sadā;

sudhārito sunikkhitto, sabbatthamabhisādhaye.

824. ‘Upacāravipannassa, nikkhepe dhāraņāya vā;

ayaŋ selo vināsāya, pariciņņo ayoniso.

825. ‘Na (p. 7.025) imaŋ akusalo dibyaŋ, maņiŋ dhāretumāraho;

paţipajja sataŋ nikkhaŋ, dehimaŋ ratanaŋ maman’ ti.

Tattha sabbatthanti yo imaŋ selaŋ suţţhu upacarituŋ accituŋ attano

jīvitaŋ viya mamāyituŋ suţţhu dhāretuŋ suţţhu nikkhipituŋ jānāti, tasseva

sūpaciņņo accito mānito sudhārito sunikkhitto ayaŋ selo sabbaŋ atthaŋ

sādhetīti attho. UpacāravipannassāTi yo pana upacāravipanno hoti, tasseso

anupāyena pariciņņo vināsameva vahatīti vadati. Dhāretumārahoti dhāretuŋ

araho. Paţipajja sataŋ nikkhanti amhākaŋ gehe bahū maņī, mayametaŋ

gahetuŋ jānāma. Ahaŋ te nikkhasataŋ dassāmi, taŋ paţipajja, dehi imaŋ

maņiratanaŋ mamanti. Tassa hi gehe ekopi suvaņņanikkho natthi. So pana

tassa maņino sabbakāmadadabhāvaŋ jānāti. Tenassa etadahosi ‘ahaŋ

sasīsaŋ nhatvā maņiŋ udakena paripphositvā “nikkhasataŋ me dehī” ti

vakkhāmi, athesa me dassati, tamahaŋ etassa dassāmī’ ti. Tasmā sūro

hutvā evamāha.

Tato alampāyano gāthamāha–

826. ‘Na ca myāyaŋ maņī keyyo, gohi vā ratanehi vā;

selo byañjanasampanno, neva keyyo maņi mamā’ ti.

Tattha na ca myāyanti ayaŋ maņi mama santako kenaci vikkiņitabbo nāma na hoti. Neva keyyoti ayañca mama maņi lakkhaņasampanno, tasmā neva keyyo kenaci vatthunāpi vikkiņitabbo nāma na hotīti.

Nesādabrāhmaņo āha–

827. ‘No ce tayā maņī keyyo, gohi vā ratanehi vā;

atha kena maņī keyyo, taŋ me akkhāhi pucchito’ ti.

Alampāyano āha–

828. ‘Yo me saŋse mahānāgaŋ, tejassiŋ duratikkamaŋ;

tassa dajjaŋ imaŋ selaŋ, jalantamiva tejasā’ ti.

Tattha jalantamiva tejasāti pabhāya jalantaŋ viya.

Nesādabrāhmaņo (p. 7.026) āha–

829. ‘Ko nu brāhmaņavaņņena, supaņņo patataŋ varo;

nāgaŋ jigīsamanvesi, anvesaŋ bhakkhamattano’ ti.

Tattha ko nūti idaŋ nesādabrāhmaņo ‘attano bhakkhaŋ anvesantena garu-ļena bhavitabban’ ti cintetvā evamāha.

Alampāyano evamāha–

830. ‘Nāhaŋ dijādhipo homi, adiţţho garuļo mayā;

āsīvisena vittoti, vejjo brāhmaņa maŋ vidū’ ti.

Tattha maŋ vidūti maŋ ‘esa āsīvisena vittako alampāyano nāma vejjo’ ti jānanti.

Nesādabrāhmaņo āha–

831. ‘Kiŋ nu tuyhaŋ phalaŋ atthi, kiŋ sippaŋ vijjate tava;

kismiŋ vā tvaŋ paratthaddho, uragaŋ nāpacāyasī’ ti.

Tattha kismiŋ vā tvaŋ paratthaddhoti tvaŋ kismiŋ vā upatthaddho hutvā, kiŋ nissayaŋ katvā uragaŋ āsīvisaŋ na apacāyasi jeţţhakaŋ akatvā avajā-nāsīti pucchati.

So attano balaŋ dīpento āha–

832. ‘Āraññikassa isino, cirarattaŋ tapassino;

supaņņo kosiyassakkhā, visavijjaŋ anuttaraŋ.

833. ‘Taŋ bhāvitattaññataraŋ, sammantaŋ pabbatantare;

sakkaccaŋ taŋ upaţţhāsiŋ, rattindivamatandito.

834. ‘So tadā pariciņņo me, vattavā brahmacariyavā;

dibbaŋ pātukarī mantaŋ, kāmasā bhagavā mama.

835. ‘Tyāhaŋ mante paratthaddho, nāhaŋ bhāyāmi bhoginaŋ;

ācariyo visaghātānaŋ, alampānoti maŋ vidū’ ti.

Tattha (p. 7.027) kosiyassakkhāTi kosiyagottassa isino supaņņo ācikkhi. Tena akkhātakāraņaŋ pana sabbaŋ vitthāretvā kathetabbaŋ. Bhāvitattañña-taranti bhāvitattānaŋ isīnaŋ aññataraŋ. Sammantanti vasantaŋ. Kāmasāti attano icchāya. Mamāti taŋ mantaŋ mayhaŋ pakāsesi. Tyāhaŋ mante, para-tthaddhoti ahaŋ te mante upatthaddho nissito. Bhoginanti nāgānaŋ. Visaghā-tānanti visaghātakavejjānaŋ.

Taŋ sutvā nesādabrāhmaņo cintesi ‘ayaŋ alampāyano yvāssa nāgaŋ

dasseti, tassa maņiratanaŋ dassati, bhūridattamassa dassetvā maņiŋ

gaņhissāmī’ ti. Tato puttena saddhiŋ mantento gāthamāha–

836. ‘Gaņhāmase maņiŋ tāta, somadatta vijānahi;

mā daņđena siriŋ pattaŋ, kāmasā pajahimhase’ ti.

Tattha gaņhāmaseti gaņhāma. Kāmasāti attano ruciyā daņđena paharitvā mā jahāma.

Somadatto āha–

837. ‘Sakaŋ nivesanaŋ pattaŋ, yo taŋ brāhmaņa pūjayi;

evaŋ kalyāņakārissa, kiŋ mohā dubbhimicchasi.

838. ‘Sace tvaŋ dhanakāmosi, bhūridatto padassati;

tameva gantvā yācassu, bahuŋ dassati te dhanan’ ti.

Tattha pūjayīti dibbakāmehi pūjayittha. Dubbhimicchasīti kiŋ tathārūpassa mittassa dubbhikammaŋ kātuŋ icchasi tātāti.

Brāhmaņo āha–

839. ‘Hatthagataŋ pattagataŋ, nikiņņaŋ khādituŋ varaŋ;

mā no sandiţţhiko attho, somadatta upaccagā’ ti.

Tattha hatthagatanti tāta somadatta, tvaŋ taruņako lokapavattiŋ na jānāsi. Yañhi hatthagataŋ vā hoti pattagataŋ vā purato vā nikiņņaŋ ţhapitaŋ, tadeva me khādituŋ varaŋ, na dūre ţhitaŋ.

Somadatto (p. 7.028) āha–

840. ‘Paccati niraye ghore, mahissamapi vivarati;

mittadubbhī hitaccāgī, jīvarevāpi sussati.

841. ‘Sace tvaŋ dhanakāmosi, bhūridatto padassati;

maññe attakataŋ veraŋ, na ciraŋ vedayissasī’ ti.

Tattha mahissamapi vivaratīTi tāta, mittadubbhino jīvantasseva pathavī

bhijjitvā vivaraŋ deti. Hitaccāgīti attano hitapariccāgī. Jīvarevāpi sussatīti

jīvamānova sussati, manussapeto hoti. Attakataŋ veranti attanā kataŋ

pāpaŋ. Na ciranti na cirasseva vedayissasīti maññāmi.

Brāhmaņo āha–

842. ‘Mahāyaññaŋ yajitvāna, evaŋ sujjhanti brāhmaņā;

mahāyaññaŋ yajissāma, evaŋ mokkhāma pāpakā’ ti.

Tattha sujjhantīti tāta somadatta, tvaŋ daharo na kiñci jānāsi, brāhmaņā nāma yaŋ kiñci pāpaŋ katvā yaññena sujjhantīti dassento evamāha.

Somadatto āha–

843. ‘Handa dāni apāyāmi, nāhaŋ ajja tayā saha;

padampekaŋ na gaccheyyaŋ, evaŋ kibbisakārinā’ ti.

Tattha apāyāmīti apagacchāmi, palāyāmīti attho.

Evañca pana vatvā paņđito māņavo pitaraŋ attano vacanaŋ gāhāpetuŋ

asakkonto mahantena saddena devatā ujjhāpetvā ‘evarūpena pāpakārinā

saddhiŋ na gamissāmī’ ti pitu passantasseva palāyitvā himavantaŋ pavisitvā pabbajitvā abhiññā ca samāpattiyo ca nibbattetvā aparihīnajjhāno

brahmaloke uppajji. Tamatthaŋ pakāsento satthā āha–

844. ‘Idaŋ (p. 7.029) vatvāna pitaraŋ, somadatto bahussuto;

ujjhāpetvāna bhūtāni, tamhā ţhānā apakkamī’ ti.

Nesādabrāhmaņo ‘somadatto ţhapetvā attano gehaŋ kuhiŋ gamissatī’ ti cintento alampāyanaŋ thokaŋ anattamanaŋ disvā ‘alampāyana, mā cintayi, dassessāmi te bhūridattan’ ti taŋ ādāya nāgarājassa uposathakaraņaţţhānaŋ gantvā vammikamatthake bhoge ābhujitvā nipannaŋ nāgarājānaŋ disvā avi-dūre ţhito hatthaŋ pasāretvā dve gāthā abhāsi–

845. ‘Gaņhāhetaŋ mahānāgaŋ, āharetaŋ maņiŋ mama;

indagopakavaņņābho, yassa lohitako siro.

846. ‘Kappāsapicurāsīva, eso kāyo padissati;

vammikaggagato seti, taŋ tvaŋ gaņhāhi brāhmaņā’ ti.

Tattha indagopakavaņņābhoti indagopakavaņņo viya ābhāsati. Kappāsapi-curāsīvāti suvihitassa kappāsapicuno rāsi viya.

Atha mahāsatto akkhīni ummīletvā nesādabrāhmaņaŋ disvā ‘ayaŋ uposa-thassa me antarāyaŋ kareyyāti imaŋ nāgabhavanaŋ netvā mahāsampattiyā patiţţhāpesiŋ. Mayā dīyamānaŋ maņiŋ gaņhituŋ na icchi. Idāni pana ahitu-ņđikaŋ gahetvā āgacchati. Sacāhaŋ imassa mittadubbhino kujjheyyaŋ, sīlaŋ me khaņđaŋ bhavissati. Mayā kho pana paţhamaññeva caturangasa-mannāgato uposatho adhiţţhito, so yathādhiţţhitova hotu, alampāyano maŋ chindatu vā pacatu vā, sūlena vā vijjhatu, nevassa kujjhissāmī’ ti cintetvā ‘sace kho panāhaŋ ime olokessāmi, bhasmā bhaveyyuŋ. Maŋ pothentepi na kujjhissāmi na olokessāmī’ ti akkhīni nimīletvā adhiţţhānapāramiŋ purecā-rikaŋ katvā bhogantare sīsaŋ pakkhipitvā niccalova hutvā nipajji. Nesādabrā-hmaņopi ‘bho alampāyana, imaŋ nāgaŋ gaņhāhi, dehi me maņin’ ti āha. Ala-mpāyano nāgaŋ disvā tuţţho maņiŋ kismiñci agaņetvā ‘gaņha, brāhmaņā’ ti tassa hatthe khipi. So tassa hatthato gaļitvā pathaviyaŋ pati. Patitamattova pathaviŋ pavisitvā nāgabhavanameva gato.

Brāhmaņo (p. 7.030) maņiratanato bhūridattena saddhiŋ mittabhāvato puttatoti tīhi parihāyi. So ‘nippaccayo jātomhi, puttassa me vacanaŋ na kata-n’ ti paridevanto gehaŋ agamāsi. Alampāyanopi dibbosadhehi attano sarīraŋ makkhetvā thokaŋ khāditvā attano kāyaŋ paripphosetvā dibbamantaŋ jappanto bodhisattaŋ upasankamitvā nanguţţhe gahetvā ākađđhitvā sīsaŋ daļhaŋ gaņhanto mukhamassa vivaritvā osadhaŋ khāditvā mukhe kheļaŋ opi. Sucijātiko nāgarājā sīlabhedabhayena akujjhitvā akkhīnipi na ummīlesi. Atha naŋ osadhamantaŋ katvā nanguţţhe gahetvā heţţhāsīsaŋ katvā sañcā-letvā gahitabhojanaŋ chađđāpetvā bhūmiyaŋ dīghato nipajjāpetvā masū-rakaŋ maddanto viya pādehi madditvā aţţhīni cuņņiyamānāni viya ahesuŋ. Puna nanguţţhe gahetvā dussaŋ pothento viya pothesi. Mahāsatto evarūpaŋ dukkhaŋ anubhavantopi neva kujjhi. Tamatthaŋ pakāsento satthā āha–

847. ‘Athosadhehi dibbehi, jappaŋ mantapadāni ca;

evaŋ taŋ asakkhi satthuŋ, katvā parittamattano’ ti.

Tattha asakkhīti sakkhi. Satthunti gaņhituŋ.

Iti so mahāsattaŋ dubbalaŋ katvā vallīhi peļaŋ sajjetvā mahāsattaŋ

tattha pakkhipi, sarīrassa mahantatāya tattha na pavisati. Atha naŋ paņhiyā koţţento pavesetvā peļaŋ ādāya ekaŋ gāmaŋ gantvā gāmamajjhe otāretvā ‘nāgassa naccaŋ daţţhukāmā āgacchantū’ ti saddamakāsi. Sakalagāmavā-sino sannipatiŋsu. Tasmiŋ khaņe alampāyano ‘nikkhama mahānāgā’ ti āha. Mahāsatto cintesi ‘ajja mayā parisaŋ tosentena kīļituŋ vaţţati. Evaŋ alampā-yano bahuŋ dhanaŋ labhitvā tuţţho maŋ vissajjessati. Yaŋ yaŋ esa maŋ kāreti, taŋ taŋ karissāmī’ ti. Atha naŋ so peļato nīharitvā ‘mahā hohī’ ti āha. So mahā ahosi, ‘khuddako, vaţţo, vammito, ekapphaņo, dviphaņo, tipphaņo, catupphaņo, pañca, cha, satta, aţţha, nava, dasa vīsati, tiŋsati, cattālīsa, paņņāsapphaņo, satapphaņo, ucco, nīco, dissamānakāyo, adissamānakāyo, dissamāna-upađđhakāyo (p. 7.031), nīlo, pīto, lohito, odāto, mañjaţţhiko hohi, aggijālaŋ vissajjehi, udakaŋ, dhūmaŋ vissajjehī’ ti. Mahāsatto imesupi ākā-resu vuttavutte attabhāve nimminitvā naccaŋ dassesi. Taŋ disvā koci assūni sandhāretuŋ nāsakkhi.

Manussā bahūni hiraññasuvaņņavatthālankārādīni adaŋsu. Iti tasmiŋ

gāme sahassamattaŋ labhi. So kiñcāpi mahāsattaŋ gaņhanto ‘sahassaŋ

labhitvā taŋ vissajjessāmī’ ti āha, taŋ pana dhanaŋ labhitvā ‘gāmakepi tāva

mayā ettakaŋ dhanaŋ laddhaŋ, nagare kira bahuŋ labhissāmī’ ti dhanalobhena taŋ na muñci. So tasmiŋ gāme kuţumbaŋ saņţhapetvā ratanamayaŋ

peļaŋ kāretvā tattha mahāsattaŋ pakkhipitvā sukhayānakaŋ āruyha mahantena parivārena nikkhamitvā taŋ gāmanigamādīsu kīļāpento anupubbena

bārāņasiŋ pāpuņi. Nāgarājassa pana madhulāje deti, maņđūke māretvā deti,

so gocaraŋ na gaņhāti avissajjanabhayena. Gocaraŋ aggaņhantampi puna

naŋ cattāro dvāragāme ādiŋ katvā tattha tattha māsamattaŋ kīļāpesi.

Pannarasa-uposathadivase pana ‘ajja tumhākaŋ santike kīļāpessāmī’ ti

rañño ārocāpesi. Rājā nagare bheriŋ carāpetvā mahājanaŋ sannipātāpesi.

Rājangaņe mañcātimañcaŋ bandhiŋsu.

Kīļanakhaņđaŋ niţţhitaŋ.

Nagarapavesanakaņđaŋ

Alampāyanena pana bodhisattassa gahitadivaseyeva mahāsattassa mātā

supinante addasa kāļena rattakkhinā purisena asinā dakkhiņabāhuŋ

chinditvā lohitena paggharantena nīyamānaŋ. Sā bhītatasitā uţţhāya dakkhiņabāhuŋ parāmasitvā supinabhāvaŋ jāni. Athassā etadahosi ‘mayā

kakkhaļo pāpasupino diţţho, catunnaŋ vā me puttānaŋ dhataraţţhassa rañño

vā mama vā paripanthena bhavitabban’ ti. Apica kho pana mahāsattameva

ārabbha atirekataraŋ cintesi. Kinkāraņā? Sesā attano nāgabhavane

vasanti, itaro pana sīlajjhāsayattā manussalokaŋ gantvā uposathakammaŋ

karoti. Tasmā ‘kacci nu kho me puttaŋ ahituņđiko vā supaņņo vā gaņheyyā’ti tasseva atirekataraŋ cintesi (p. 7.032). Tato ađđhamāse atikkante ‘mama

putto ađđhamāsātikkamena maŋ vinā vattituŋ na sakkoti, addhāssa kiñci

bhayaŋ uppannaŋ bhavissatī’ ti domanassappattā ahosi. Māsātikkamena

panassā sokena assūnaŋ apaggharaņakālo nāma nāhosi, hadayaŋ sussi,

akkhīni upacciŋsu. Sā ‘idāni āgamissati, idāni āgamissatī’ ti tassāgamanamaggameva olokentī nisīdi. Athassā jeţţhaputto sudassano māsaccayena

mahatiyā parisāya saddhiŋ mātāpitūnaŋ dassanatthāya āgato, parisaŋ

bahi ţhapetvā pāsādaŋ āruyha mātaraŋ vanditvā ekamantaŋ aţţhāsi. Sā

bhūridattaŋ anusocantī tena saddhiŋ na kiñci sallapi. So cintesi ‘mayhaŋ mātā mayi pubbe āgate tussati, paţisanthāraŋ karoti, ajja pana domanassa-ppattā, kiŋ nu kho kāraņan’ ti? Atha naŋ pucchanto āha–

848. ‘Mamaŋ disvāna āyantaŋ, sabbakāmasamiddhinaŋ;

indriyāni ahaţţhāni, sāvaŋ jātaŋ mukhaŋ tava.

849. ‘Paddhaŋ yathā hatthagataŋ, pāņinā parimadditaŋ;

sāvaŋ jātaŋ mukhaŋ tuyhaŋ, mamaŋ disvāna edisan’ ti.

Tattha ahaţţhānīti na vippasannāni. Sāvanti kañcanādāsavaņņaŋ te mukhaŋ pītakāļakaŋ jātaŋ. Hatthagatanti hatthena chinditaŋ. Edisanti eva-rūpaŋ mahantena sirisobhaggena tumhākaŋ dassanatthāya āgataŋ maŋ disvā.

Sā evaŋ vuttepi neva kathesi. Sudassano cintesi ‘kiŋ nu kho kenaci kuddhā vā paribaddhā vā bhaveyyā’ ti. Atha naŋ pucchanto itaraŋ gāthamāha–

850. ‘Kacci nu te nābhisasi, kacci te atthi vedanā;

yena sāvaŋ mukhaŋ tuyhaŋ, mamaŋ disvāna āgatan’ ti.

Tattha kacci nu te nābhisasīTi kacci nu taŋ koci na abhisasi akkosena vā paribhāsāya vā vihiŋsīti pucchati. Tuyhanti tava pubbe mamaŋ disvā āgataŋ edisaŋ mukhaŋ na hoti. Yena pana kāraņena ajja tava mukhaŋ sāvaŋ jātaŋ, taŋ me ācikkhāti pucchati.

Athassa (p. 7.033) sā ācikkhantī āha–

851. ‘Supinaŋ tāta addakkhiŋ, ito māsaŋ adhogataŋ;

“dakkhiņaŋ viya me bāhuŋ, chetvā ruhiramakkhitaŋ; puriso ādāya pakkāmi, mama rodantiyā sati”.

852. ‘Yatohaŋ supinamaddakkhiŋ, sudassana vijānahi;

tato divā vā rattiŋ vā, sukhaŋ me nopalabbhatī’ ti.

Tattha ito māsaŋ adhogatanti ito heţţhā māsātikkantaŋ. Ajja me diţţhasu-pinassa māso hotīti dasseti. PurisoTi eko kāļo rattakkhi puriso. Rodantiyā satīti rodamānāya satiyā. Sukhaŋ me nopalabbhatīti mama sukhaŋ nāma na vijjati.

Evañca pana vatvā ‘tāta, piyaputtako me tava kaniţţho na dissati, bhaye-nassa uppannena bhavitabban’ ti paridevantī āha–

853. ‘Yaŋ pubbe parivāriŋsu, kaññā ruciraviggahā;

hemajālappaţicchannā, bhūridatto na dissati.

854. ‘Yaŋ pubbe parivāriŋsu, nettiŋsavaradhārino;

kaņikārāva samphullā, bhūridatto na dissati.

855. ‘Handa dāni gamissāma, bhūridattanivesanaŋ;

dhammaţţhaŋ sīlasampannaŋ, passāma tava bhātaran’ ti.

Tattha samphullāti suvaņņavatthālankāradhāritāya samphullā kaņikārā

viya. HandāTi vavassaggatthe nipāto, ehi, tāta, bhūridattassa nivesanaŋ

gacchāmāti vadati.

Evañca pana vatvā tassa ceva attano ca parisāya saddhiŋ tattha agamāsi. Bhūridattassa bhariyāyo pana taŋ vammikamatthake adisvā ‘mātu nivesane vasissatī’ ti abyāvaţā ahesuŋ. Tā ‘sassu kira no puttaŋ apassantī āgacchatī’-ti sutvā paccuggamanaŋ katvā ‘ayye, puttassa te adissamānassa ajja māso atīto’ ti mahāparidevaŋ paridevamānā (p. 7.034) tassā pādamūle patiŋsu. Tamatthaŋ pakāsento satthā āha–

856. ‘Tañca disvāna āyantiŋ, bhūridattassa mātaraŋ;

bāhā paggayha pakkanduŋ, bhūridattassa nāriyo.

857. ‘Puttaŋ teyye na jānāma, ito māsaŋ adhogataŋ;

mataŋ vā yadi vā jīvaŋ, bhūridattaŋ yasassinan’ ti.

Tattha ‘puttaŋ teyye’ ti ayaŋ tāsaŋ paridevanakathā.

Bhūridattassa mātā suņhāhi saddhiŋ antaravīthiyaŋ paridevitvā tā ādāya

tassa pāsādaŋ āruyha puttassa sayanañca āsanañca oloketvā parideva-mānā āha–

858. ‘Sakuņī hataputtāva, suññaŋ disvā kulāvakaŋ;

ciraŋ dukkhena jhāyissaŋ, bhūridattaŋ apassatī.

859. ‘Kurarī hatachāpāva, suññaŋ disvā kulāvakaŋ;

ciraŋ dukkhena jhāyissaŋ, bhūridattaŋ apassatī.

860. ‘Sā nūna cakkavākīva, pallalasmiŋ anodake;

ciraŋ dukkhena jhāyissaŋ, bhūridattaŋ apassatī.

861. ‘Kammārānaŋ yathā ukkā, anto jhāyati no bahi;

evaŋ jhāyāmi sokena, bhūridattaŋ apassatī’ ti.

Tattha apassatīti apassantī. Hatachāpāvāti hatapotakāva.

Evaŋ bhūridattamātari vilapamānāya bhūridattanivesanaŋ aņņavakucchi

viya ekasaddaŋ ahosi. Ekopi sakabhāvena saņţhātuŋ nāsakkhi. Sakalanive-sanaŋ yugandharavātappahaţaŋ viya sālavanaŋ ahosi. Tamatthaŋ pakā-sento satthā āha–

862. ‘Sālāva sampamathitā, mālutena pamadditā;

senti puttā ca dārā ca, bhūridattanivesane’ ti.

Ariţţho (p. 7.035) ca subhogo ca ubhopi bhātaro mātāpitūnaŋ upaţţhānaŋ gacchantā taŋ saddaŋ sutvā bhūridattanivesanaŋ pavisitvā mātaraŋ assā-sayiŋsu. Tamatthaŋ pakāsento satthā āha–

863. ‘Idaŋ sutvāna nigghosaŋ, bhūridattanivesane;

ariţţho ca subhogo ca, padhāviŋsu anantarā.

864. ‘Amma assāsa mā soci, evaŋdhammā hi pāņino;

cavanti upapajjanti, esāssa pariņāmitā’ ti.

Tattha esāssa pariņāmitāti esā cutūpapatti assa lokassa pariņāmitā, evañhi so loko pariņāmeti. Etehi dvīhi angehi mutto nāma natthīti vadanti.

Samuddajā āha–

865. ‘Ahampi tāta jānāmi, evaŋdhammā hi pāņino;

sokena ca paretasmi, bhūridattaŋ apassatī.

866. ‘Ajja ce me imaŋ rattiŋ, sudassana vijānahi;

bhūridattaŋ apassantī, maññe hissāmi jīvitan’ ti.

Tattha ajja ce meti tāta sudassana, sace ajja imaŋ rattiŋ bhūridatto mama dassanaŋ nāgamissati, athāhaŋ taŋ apassantī jīvitaŋ jahissāmīti maññāmi.

Puttā āhaŋsu–

867. ‘Amma assāsa mā soci, ānayissāma bhātaraŋ;

disodisaŋ gamissāma, bhātupariyesanaŋ caraŋ.

868. ‘Pabbate giriduggesu, gāmesu nigamesu ca;

orena sattarattassa, bhātaraŋ passa āgatan’ ti.

Tattha caranti amma, mayaŋ tayopi janā bhātupariyesanaŋ carantā diso-disaŋ gamissāmāti naŋ assāsesuŋ.

Tato (p. 7.036) sudassano cintesi ‘sace tayopi ekaŋ disaŋ gamissāma,

papañco bhavissati, tīhi tīņi ţhānāni gantuŋ vaţţati– ekena devalokaŋ, ekena

himavantaŋ, ekena manussalokaŋ. Sace kho pana kāņāriţţho manussalokaŋ gamissati, yattheva bhūridattaŋ passati. Taŋ gāmaŋ vā nigamaŋ vā

jhāpetvā essati, esa kakkhaļo pharuso, na sakkā etaŋ tattha pesetun’ ti.

Cintetvā ca pana ‘tāta ariţţha, tvaŋ devalokaŋ gaccha, sace devatāhi

dhammaŋ sotukāmāhi bhūridatto devalokaŋ nīto, tato naŋ ānehī’ ti ariţţhaŋ devalokaŋ pahiņi. Subhogaŋ pana ‘tāta, tvaŋ himavantaŋ gantvā pañcasu mahānadīsu bhūridattaŋ upadhāretvā ehī’ ti himavantaŋ pahiņi. Sayaŋ pana manussalokaŋ gantukāmo cintesi– ‘sacāhaŋ māņavakavaņņena gami-ssāmi, manussā neva me piyāyissanti, mayā tāpasavesena gantuŋ vaţţati, manussānañhi pabbajitā piyā manāpā’ ti. So tāpasavesaŋ gahetvā mātaraŋ vanditvā nikkhami.

Bodhisattassa pana ajamukhī nāma vemātikabhaginī atthi. Tassā bodhisatte adhimatto sineho. Sā sudassanaŋ gacchantaŋ disvā āha– ‘bhātika,

ativiya kilamāmi, ahampi tayā saddhiŋ gamissāmī’ ti. ‘Amma, na sakkā tayā

gantuŋ, ahaŋ pabbajitavasena gacchāmī’ ti. ‘Ahaŋ pana khuddakamaņđūkī

hutvā tava jaţantare nipajjitvā gamissāmī’ ti. ‘Tena hi ehī’ ti. Sā maņđūkapotikā hutvā tassa jaţantare nipajji. Sudassano ‘mūlato paţţhāya vicinanto

gamissāmī’ ti bodhisattassa bhariyāyo tassa uposathakaraņaţţhānaŋ

pucchitvā paţhamaŋ tattha gantvā alampāyanena mahāsattassa gahitaţţhāne lohitañca vallīhi katapeļaţţhānañca disvā ‘bhūridatto ahituņđikena

gahito’ ti ñatvā samuppannasoko assupuņņehi nettehi alampāyanassa gatamaggeneva paţhamaŋ kīļāpitagāmaŋ gantvā manasse pucchi ‘evarūpo

nāma nāgo kenacīdha ahituņđikena kīļāpito’ ti? ‘Āma, alampāyanena ito

māsamatthake kīļāpito’ ti. ‘Kiñci dhanaŋ tena laddhan’ ti? ‘Āma, idheva tena sahassamattaŋ laddhan’ ti. ‘Idāni so kuhiŋ gato’ ti? ‘Asukagāmaŋ nāmā’ ti. So tato paţţhāya pucchanto anupubbena rājadvāraŋ agamāsi.

Tasmiŋ (p. 7.037) khaņe alampāyano sunhāto suvilitto maţţhasāţakaŋ nivā-setvā ratanapeļaŋ gāhāpetvā rājadvārameva gato. Mahājano sannipati, rañño āsanaŋ paññattaŋ. So antonivesane ţhitova ‘ahaŋ āgacchāmi, nāga-rājānaŋ kīļāpetū’ ti pesesi. Alampāyano cittattharaņe ratanapeļaŋ ţhapetvā vivaritvā ‘ehi mahānāgā’ ti saññamadāsi. Tasmiŋ samaye sudassanopi pari-santare ţhāto. Atha mahāsatto sīsaŋ nīharitvā sabbāvantaŋ parisaŋ olo-kesi. Nāgā hi dvīhi kāraņehi parisaŋ olokenti supaņņaparipanthaŋ vā ñātake vā dassanatthāya. Te supaņņaŋ disvā bhītā na naccanti, ñātake vā disvā lajjamānā na naccanti. Mahāsatto pana olokento parisantare bhātaraŋ addasa. So akkhipūrāni assūni gahetvā peļato nikkhamitvā bhātarābhimukho pāyāsi. Mahājano taŋ āgacchantaŋ disvā bhīto paţikkami, eko sudassanova aţţhāsi. So gantvā tassa pādapiţţhiyaŋ sīsaŋ ţhapetvā rodi, sudassanopi paridevi. Mahāsatto roditvā nivattitvā peļameva pāvisi. Alampāyanopi ‘iminā nāgena tāpaso đaţţho bhavissati, assāsessāmi nan’ ti upasankamitvā āha–

869. ‘Hatthā pamutto urago, pāde te nipatī bhusaŋ;

kacci nu taŋ đaŋsī tāta, mā bhāyi sukhito bhavā’ ti.

Tattha mā bhāyīti tāta tāpasa, ahaŋ alampāyano nāma, mā bhāyi, tava paţijagganaŋ nāma mama bhāroti.

Sudassano tena saddhiŋ kathetukamyatāya gāthamāha–

870. ‘Neva mayhaŋ ayaŋ nāgo, alaŋ dukkhāya kāyaci;

yāvatatthi ahiggāho, mayā bhiyyo na vijjatī’ ti.

Tattha kāyacīti kassaci appamattakassapi dukkhassa uppādane ayaŋ mama asamattho. Mayā hi sadiso ahituņđiko nāma natthīti.

Alampāyano ‘asuko nāmeso’ ti ajānanto kujjhitvā āha–

871. ‘Ko (p. 7.038) nu brāhmaņavaņņena, ditto parisamāgato;

avhāyantu suyuddhena, suņantu parisā mamā’ ti.

Tattha dittoti gabbito bālo andhañāņo. Avhāyantūti avhāyanto, ayameva vā pāţho. Idaŋ vuttaŋ hoti– ayaŋ ko bālo ummattako viya maŋ suyuddhena avhāyanto attanā saddhiŋ samaŋ karonto parisamāgato, parisā mama vacanaŋ suņantu, mayhaŋ doso natthi, mā kho me kujjhitthāti.

Atha naŋ sudassano gāthāya ajjhabhāsi–

872. ‘Tvaŋ maŋ nāgena ālampa, ahaŋ maņđūkachāpiyā;

hotu no abbhutaŋ tattha, ā sahassehi pañcahī’ ti.

Tattha nāgenāti tvaŋ nāgena mayā saddhiŋ yujjha, ahaŋ maņđūkachāpiyā tayā saddhiŋ yujjhissāmi. Ā sahassehi pañcahīti tasmiŋ no yuddhe

yāva pañcahi sahassehi abbhutaŋ hotūti.

Alampāyano āha–

873. ‘Ahañhi vasumā ađđho, tvaŋ daliddosi māņava;

ko nu te pāţibhogatthi, upajūtañca kiŋ siyā.

874. ‘Upajūtañca me assa, pāţibhogo ca tādiso;

hotu no abbhutaŋ tattha, ā sahassehi pañcahī’ ti.

Tattha ko nu teTi tava pabbajitassa ko nu pāţibhogo atthi. Upajūtañcāti imasmiŋ vā jūte upanikkhepabhūtaŋ kiŋ nāma tava dhanaŋ siyā, dassehi meti vadati. Upajūtañca meti mayhaŋ pana dātabbaŋ upanikkhepadhanaŋ vā ţhapetabbapāţibhogo vā tādiso atthi, tasmā no tattha yāva pañcahi saha-ssehi abbhutaŋ hotūti.

Sudassano tassa kathaŋ sutvā ‘pañcahi no sahassehi abbhutaŋ hotū’ ti abhīto rājanivesanaŋ āruyha mātularañño santike ţhito gāthamāha–

875. ‘Suņohi (p. 7.039) me mahārāja, vacanaŋ bhaddamatthu te;

pañcannaŋ me sahassānaŋ, pāţibhogo hi kittimā’ ti.

Tattha kittimāti guņakittisampanna vividhaguņācārakittisampanna.

Rājā ‘ayaŋ tāpaso maŋ atibahuŋ dhanaŋ yācati, kiŋ nu kho’ ti cintetvā

gāthamāha–

876. ‘Pettikaŋ vā iņaŋ hoti, yaŋ vā hoti sayankataŋ;

kiŋ tvaŋ evaŋ bahuŋ mayhaŋ, dhanaŋ yācasi brāhmaņā’ ti.

Tattha pettikaŋ vāti pitarā vā gahetvā khāditaŋ, attanā vā kataŋ iņaŋ nāma hoti, kiŋ mama pitarā tava hatthato gahitaŋ atthi, udāhu mayā, kinkā-raņā maŋ evaŋ bahuŋ dhanaŋ yācasīti?

Evaŋ vutte sudassano dve gāthā abhāsi–

877. ‘Alampāyano hi nāgena, mamaŋ abhijigīsati;

ahaŋ maņđūkachāpiyā, đaŋsayissāmi brāhmaņaŋ.

878. ‘Taŋ tvaŋ daţţhuŋ mahārāja, ajja raţţhābhivađđhana;

khattasanghaparibyūļho, niyyāhi ahidassanan’ ti.

Tattha abhijigīsatīti yuddhe jinituŋ icchati. Tattha sace so jīyissati, mayhaŋ pañcasahassāni dassati. Sacāhaŋ jīyissāmi, ahamassa dassāmi, tasmā taŋ bahuŋ dhanaŋ yācāmi. Tanti tasmā tvaŋ mahārāja, ajja ahidassanaŋ daţţhuŋ niyyāhīti.

Rājā ‘tena hi gacchāmā’ ti tāpasena saddhiŋyeva nikkhami. Taŋ disvā ala-mpāyano ‘ayaŋ tāpaso gantvā rājānaŋ gahetvā āgato, rājakulūpako bhavi-ssatī’ ti bhīto taŋ anuvattanto gāthamāha–

879. ‘Neva taŋ atimaññāmi, sippavādena māņava;

atimattosi sippena, uragaŋ nāpacāyasī’ ti.

Tattha (p. 7.040) sippavādenāti māņava, ahaŋ attano sippena taŋ nātima-ññāmi, tvaŋ pana sippena atimatto imaŋ uragaŋ na pūjesi, nāgassa apa-citiŋ na karosīti.

Tato sudassano dve gāthā abhāsi–

880. ‘Ahampi nātimaññāmi, sippavādena brāhmaņa;

avisena ca nāgena, bhusaŋ vañcayase janaŋ.

881. ‘Evañcetaŋ jano jaññā, yathā jānāmi taŋ ahaŋ;

na tvaŋ labhasi ālampa, bhusamuţţhiŋ kuto dhanan’ ti.

Athassa alampāyano kujjhitvā āha–

882. ‘Kharājino jaţī dummī, ditto parisamāgato;

yo tvaŋ evaŋ gataŋ nāgaŋ, “aviso” atimaññati.

883. ‘Āsajja kho naŋ jaññāsi, puņņaŋ uggassa tejaso;

maññe taŋ bhasmarāsiŋva, khippamesa karissatī’ ti.

Tattha dummīti anaññtinayano. Aviso atimaññasīti nibbisoti avajānāsi. Āsa-jjāti upagantvā. Jaññāsīti jāneyyāsi.

Atha tena saddhiŋ keļiŋ karonto sudassano gāthamāha–

884. ‘Siyā visaŋ siluttassa, deđđubhassa silābhuno;

neva lohitasīsassa, visaŋ nāgassa vijjatī’ ti.

Tattha siluttassāti gharasappassa. Deđđubhassāti udakasappassa. Silābhu-noti nīlavaņņasappassa. Iti nibbise sappe dassetvā etesaŋ visaŋ siyā, neva lohitasīsassa sappassāti āha.

Atha naŋ alampāyano dvīhi gāthāhi ajjhabhāsi–

885. ‘Sutametaŋ arahataŋ, saññatānaŋ tapassinaŋ;

idha dānāni datvāna, saggaŋ gacchanti dāyakā; jīvanto dehi dānāni, yadi te atthi dātave.

886. ‘Ayaŋ (p. 7.041) nāgo mahiddhiko, tejassī duratikkamo;

tena taŋ đaŋsayissāmi, so taŋ bhasmaŋ karissatī’ ti.

Tattha dātaveti yadi te kiñci dātabbaŋ atthi, taŋ dehīti.

887. ‘Mayāpetaŋ sutaŋ samma, saññatānaŋ tapassinaŋ;

idha dānāni datvāna, saggaŋ gacchanti dāyakā; tvameva dehi jīvanto, yadi te atthi dātave.

888. ‘Ayaŋ ajamukhī nāma, puņņā uggassa tejaso;

tāya taŋ đaŋsayissāmi, sā taŋ bhasmaŋ karissati.

889. ‘Yā dhītā dhataraţţhassa, vemātā bhaginī mama;

sā taŋ đaŋsatvajamukhī, puņņā uggassa tejaso’ ti.–

Imā gāthā sudassanassa vacanaŋ. Tattha puņņā uggassa tejasoti uggena visena puņņā.

Evañca pana vatvā ‘amma ajamukhi, jaţantarato me nikkhamitvā pāņimhi

patiţţhahā’ ti mahājanassa majjheyeva bhaginiŋ pakkositvā hatthaŋ pasāresi. Sā tassa saddaŋ sutvā jaţantare nisinnāva tikkhattuŋ maņđūkavassitaŋ vassitvā nikkhamitvā aŋsakūţe nisīditvā uppatitvā tassa hatthatale

tīņi visabindūni pātetvā puna tassa jaţantarameva pāvisi. Sudassano visaŋ

gahetvā ţhitova ‘nassissatāyaŋ janapado, nassissatāyaŋ janapado’ ti

tikkhattuŋ mahāsaddaŋ abhāsi. Tassa so saddo dvādasayojanikaŋ bārāņasiŋ chādetvā aţţhāsi. Atha rājā taŋ saddaŋ sutvā ‘kimatthaŋ janapado nassissatī’ ti pucchi. ‘Mahārāja, imassa visassa nisiñcanaţţhānaŋ na passā-mī’ ti. ‘Tāta, mahantā ayaŋ pathavī, pathaviyaŋ nisiñcā’ ti. Atha naŋ ‘na sakkā pathaviyaŋ siñcituŋ, mahārājā’ ti paţikkhipanto gāthamāha–

890. ‘Chamāyaŋ ce nisiñcissaŋ, brahmadatta vijānahi;

tiņalatāni osadhyo, ussusseyyuŋ asaŋsayan’ ti.

Tattha (p. 7.042) tiņalatānīti pathavinissitāni tiņāni ca latā ca sabbosadhiyo ca ussusseyyuŋ, tasmā na sakkā pathaviyaŋ nisiñcitunti.

Tena hi naŋ, tāta, uddhaŋ ākāsaŋ khipāti. Tatrāpi na sakkāti dassento gāthamāha–

891. ‘Uddhaŋ ce pātayissāmi, brahmadatta vijānahi;

sattavassāniyaŋ devo, na vasse na himaŋ pate’ ti.

Tattha na himaŋ pateti sattavassāni himabindumattampi na patissati.

Tena hi naŋ tāta udake siñcāti. Tatrāpi na sakkāti dassetuŋ gāthamāha–

892. ‘Udake ce nisiñcissaŋ, brahmadatta vijānahi;

yāvantodakajā pāņā, mareyyuŋ macchakacchapā’ ti.

Atha naŋ rājā āha– ‘tāta, mayaŋ na kiñci jānāma, yathā amhākaŋ raţţhaŋ

na nassati, taŋ upāyaŋ tvameva jānāhī’ ti. ‘Tena hi, mahārāja, imasmiŋ

ţhāne paţipāţiyā tayo āvāţe khaņāpethā’ ti. Rājā khaņāpesi. Sudassano

paţhamaŋ āvāţaŋ nānābhesajjānaŋ pūrāpesi, dutiyaŋ gomayassa, tatiyaŋ dibbosadhānaññeva. Tato paţhame āvāţe visabindūni pātesi. Tankhaņa-ññeva dhūmāyitvā jālā uţţhahi. Sā gantvā gomaye āvāţaŋ gaņhi. Tatopi jālā uţţhāya itaraŋ dibbosadhassa puņņaŋ gahetvā osadhāni jhāpetvā nibbāyi. Alampāyano tassa āvāţassa avidūre aţţhāsi. Atha naŋ visa-usumā pahari, sarīracchavi uppāţetvā gatā, setakuţţhi ahosi. So bhayatajjito ‘nāgarājānaŋ vissajjemī’ ti tikkhattuŋ vācaŋ nicchāresi. Taŋ sutvā bodhisatto ratanape-ļāya nikkhamitvā sabbālankārappaţimaņđitaŋ attabhāvaŋ māpetvā devarāja-līlāya ţhito. Sudassanopi ajamukhīpi tatheva aţţhaŋsu. Tato sudassano rājānaŋ āha– ‘jānāsi no, mahārāja, kassete puttā’ ti? ‘Na jānāmī’ ti. ‘Tumhe tāva na jānāsi, kāsirañño pana dhītāya samuddajāya dhataraţţhassa dinna-bhāvaŋ jānāsī’ ti? ‘Āma, jānāmi, mayhaŋ sā kaniţţhabhaginī’ ti. ‘Mayaŋ tassā puttā, tvaŋ no mātulo’ ti.

Taŋ (p. 7.043) sutvā rājā kampamāno te ālingitvā sīse cumbitvā roditvā pāsādaŋ āropetvā mahantaŋ sakkāraŋ kāretvā bhūridattena paţisanthāraŋ karonto pucchi ‘tāta, taŋ evarūpaŋ uggatejaŋ kathaŋ alampāyano gaņhī’ ti? So sabbaŋ vitthārena kathetvā rājānaŋ ovadanto ‘mahārāja, raññā nāma iminā niyāmena rajjaŋ kāretuŋ vaţţatī’ ti mātulassa dhammaŋ desesi. Atha naŋ sudassano āha– ‘mātula, mama mātā bhūridattaŋ apassantī kilamati, na sakkā amhehi papañcaŋ kātun’ ti. ‘Sādhu, tātā, tumhe tāva gacchatha. Ahaŋ pana mama bhaginiŋ daţţhukāmomhi, kathaŋ passissāmī’ ti. ‘Mātula, kahaŋ pana no ayyako kāsirājā’ ti? ‘Tāta, mama bhaginiyā vinā vasituŋ asa-kkonto rajjaŋ pahāya pabbajitvā asuke vanasaņđe nāma vasatī’ ti. ‘Mātula, mama mātā tumhe ceva ayyakañca daţţhukāmā, tumhe asukadivase mama ayyakassa santikaŋ gacchatha, mayaŋ mātaraŋ ādāya ayyakassa assama-padaŋ āgacchissāma. Tattha naŋ tumhepi passissathā’ ti. Iti te mātulassa divasaŋ vavatthapetvā rājanivesanā otariŋsu. Rājā bhāgineyye uyyojetvā roditvā nivatti. Tepi pathaviyaŋ nimujjitvā nāgabhavanaŋ gatā.

Nagarapavesanakhaņđaŋ niţţhitaŋ.

Mahāsattassa pariyesanakhaņđaŋ

Mahāsatte sampatte sakalanāgabhavanaŋ ekaparidevasaddaŋ ahosi. Sopi māsaŋ peļāya vasitattā kilanto gilānaseyyaŋ sayi. Tassa santikaŋ āga-cchantānaŋ nāgānaŋ pamāņaŋ natthi. So tehi saddhiŋ kathento kilamati.

Kāņāriţţho devalokaŋ gantvā mahāsattaŋ adisvā paţhamamevāgato. Atha

naŋ ‘esa caņđo pharuso, sakkhissati nāgaparisaŋ vāretun’ ti mahāsattassa

nisinnaţţhāne dovārikaŋ kariŋsu. Subhogopi sakalahimavantaŋ vicaritvā

tato mahāsamuddañca sesanadiyo ca upadhāretvā yamunaŋ upadhārento

āgacchati. Nesādabrāhmaņopi alampāyanaŋ kuţţhiŋ disvā cintesi ‘ayaŋ

bhūridattaŋ kilametvā kuţţhi jāto, ahaŋ pana taŋ mayhaŋ tāva bahūpakāraŋ maņilobhena alampāyanassa dassesiŋ, taŋ pāpaŋ mama āgamissati. Yāva taŋ na āgacchati, tāvadeva yamunaŋ gantvā payāgatitthe pāpapavāhanaŋ karissāmī’ ti. So tattha gantvā ‘mayā bhūridatte mittadubbhikammaŋ kataŋ, taŋ pāpaŋ pavāhessāmī’ ti vatvā udakorohanakammaŋ

karoti. Tasmiŋ khaņe subhogo (p. 7.044) taŋ ţhānaŋ patto. Tassa taŋ

vacanaŋ sutvā ‘iminā kira pāpakena tāva mahantassa yasassa dāyako

mama bhātā maņiratanassa kāraņā alampāyanassa dassito, nāssa jīvitaŋ

dassāmī’ ti nanguţţhena tassa pādesu veţhetvā ākađđhitvā udake osidāpetvā nirassāsakāle thokaŋ sithilaŋ akāsi. So sīsaŋ ukkhipi. Atha naŋ punāka-đđhitvā osīdāpesi. Evaŋ bahū vāre tena kilamiyamāno nesādabrāhmaņo sīsaŋ ukkhipitvā gāthamāha–

893. ‘Lokyaŋ sajantaŋ udakaŋ, payāgasmiŋ patiţţhitaŋ;

ko maŋ ajjhoharī bhūto, ogāļhaŋ yamunaŋ nadin’ ti.

Tattha lokyanti evaŋ pāpavāhanasamatthanti lokasammataŋ. Sajantanti evarūpaŋ udakaŋ abhisiñcantaŋ. Payāgasminti payāgatitthe.

Atha naŋ subhogo gāthāya ajjhabhāsi–

894. ‘Yadesa lokādhipatī yasassī, bārāņasiŋ pakriya samantato;

tassāha putto uragūsabhassa, subhogoti maŋ brāhmaņa vedayantī’ ti.

Tattha yadesāti yo eso. Pakriya samantatoti paccatthikānaŋ duppaharaņa-samatthatāya parisamantato pakiriya sabbaŋ parikkhipitvā upari phaņena chādesi.

Atha naŋ brāhmaņo ‘ayaŋ bhūridattabhātā, na me jīvitaŋ dassati, yaŋnū-nāhaŋ etassa ceva mātāpitūnañcassa vaņņakittanena muducittataŋ katvā attano jīvitaŋ yāceyyan’ ti cintetvā gāthamāha–

895. ‘Sace hi putto uragūsabhassa, kāsissa rañño amarādhipassa;

mahesakkho aññataro pitā te, maccesu mātā pana te atulyā; na tādiso arahati brāhmaņassa, dāsampi ohārituŋ mahānubhāvo’ ti.

Tattha (p. 7.045) kāsissāti aparena nāmena evaŋnāmakassa. ‘Kāsikarañño’-tipi paţhantiyeva. Kāsirājadhītāya gahitattā kāsirajjampi tasseva santakaŋ katvā vaņņeti. Amarādhipassāti dīghāyukatāya amarasankhātānaŋ nāgānaŋ adhipassa. Mahesakkhoti mahānubhāvo. Aññataroti mahesakkhānaŋ añña-taro. Dāsampīti tādiso hi mahānubhāvo ānubhāvarahitaŋ brāhmaņassa dāsampi udake oharituŋ nārahati, pageva mahānubhāvaŋ brāhmaņanti.

Atha naŋ subhogo ‘are duţţhabrāhmaņa, tvaŋ maŋ vañcetvā “muñcissā-mī” ti maññasi, na te jīvitaŋ dassāmī’ ti tena katakammaŋ pakāsento āha–

896. ‘Rukkhaŋ nissāya vijjhittho, eņeyyaŋ pātumāgataŋ;

so viddho dūramacari, saravegena sīghavā.

897. ‘Taŋ tvaŋ patitamaddakkhi, araññasmiŋ brahāvane;

sa maŋsakājamādāya, sāyaŋ nigrodhupāgami.

898. ‘Sukasāļikasanghuţţhaŋ, pingalaŋ santhatāyutaŋ;

kokilābhirudaŋ rammaŋ, dhuvaŋ haritasaddalaŋ.

899. ‘Tattha te so pāturahu, iddhiyā yasasā jalaŋ;

mahānubhāvo bhātā me, kaññāhi parivārito.

900. ‘So tena pariciņņo tvaŋ, sabbakāmehi tappito;

aduţţhassa tuvaŋ dubbhi, taŋ te veraŋ idhāgataŋ.

901. ‘Khippaŋ gīvaŋ pasārehi, na te dassāmi jīvitaŋ;

bhātu parisaraŋ veraŋ, chedayissāmi te siran’ ti.

Tattha sāyaŋ nigrodhupāgamīti vikāle nigrodhaŋ upagato asi. Pingalanti pakkānaŋ vaņņena pingalaŋ. Santhatāyutanti pārohaparikiņņaŋ. Kokilābhiru-danti kokilāhi abhirudaŋ. Dhuvaŋ haritasaddalanti udakabhūmiyaŋ jātattā niccaŋ haritasaddalaŋ bhūmibhāgaŋ. Pāturahūti tasmiŋ te nigrodhe ţhitassa (p. 7.046) so mama bhātā pākaţo ahosi. Iddhiyāti puññatejena. So tenāti so tuvaŋ tena attano nāgabhavanaŋ netvā pariciņņo. Parisaranti tayā mama bhātu kataŋ veraŋ pāpakammaŋ parisaranto anussaranto. Chedayi-ssāmi te siranti tava sīsaŋ chindissāmīti.

Atha brāhmaņo ‘na mesa jīvitaŋ dassati, yaŋ kiñci pana vatvā mokkha-tthāya vāyamituŋ vaţţatī’ ti cintetvā gāthamāha–

902. ‘Ajjhāyako yācayogī, āhutaggi ca brāhmaņo;

etehi tīhi ţhānehi, avajjho hoti brāhmaņo’ ti.

Tattha etehīti etehi ajjhāyakatādīhi tīhi kāraņehi brāhmaņo avajjho, na labbhā brāhmaņaŋ vadhituŋ, kiŋ tvaŋ vadesi, yo hi brāhmaņaŋ vadheti, so niraye nibbattatīti.

Taŋ sutvā subhogo saŋsayapakkhando hutvā ‘imaŋ nāgabhavanaŋ netvā bhātaro paţipucchitvā jānissāmī’ ti cintetvā dve gāthā abhāsi–

903. ‘Yaŋ puraŋ dhataraţţhassa, ogāļhaŋ yamunaŋ nadiŋ;

jotate sabbasovaņņaŋ, girimāhacca yāmunaŋ.

904. ‘Tattha te purisabyagghā, sodariyā mama bhātaro;

yathā te tattha vakkhanti, tathā hessasi brāhmaņā’ ti.

Tattha puranti nāgapuraŋ. Ogāļhanti anupaviţţhaŋ. Girimāhacca yāmu-nanti yamunāto avidūre ţhitaŋ himavantaŋ āhacca jotati. Tattha teti tasmiŋ nagare te mama bhātaro vasanti, tattha nīte tayi yathā te vakkhanti, tathā bhavissasi. Sace hi saccaŋ kathesi, jīvitaŋ te atthi. No ce, tattheva sīsaŋ chindissāmīti.

Iti naŋ vatvā subhogo gīvāyaŋ gahetvā khipanto akkosanto paribhāsanto mahāsattassa pāsādadvāraŋ agamāsi.

Mahāsattassa pariyesanayakaņđaŋ niţţhitaŋ.

Micchākathā

Atha (p. 7.047) naŋ dovāriko hutvā nisinno kāņāriţţho tathā kilametvā ānīyamānaŋ disvā paţimaggaŋ gantvā ‘subhoga, mā viheţhayi, brāhmaņā nāma

mahābrahmuno puttā. Sace hi mahābrahmā jānissati, “mama puttaŋ viheţhentī” ti kujjhitvā amhākaŋ sakalaŋ nāgabhavanaŋ vināsessati. Lokasmiñhi

brāhmaņā nāma seţţhā mahānubhāvā, tvaŋ tesaŋ ānubhāvaŋ na jānāsi,

ahaŋ pana jānāmī’ ti āha. Kāņāriţţho kira atītānantarabhave yaññakārabrā-hmaņo ahosi, tasmā evamāha. Vatvā ca pana anubhūtapubbavasena yajana-sīlo hutvā subhogañca nāgaparisañca āmantetvā ‘etha, bho, yaññakāra-kānaŋ vo guņe vaņņessāmī’ ti vatvā yaññavaņņanaŋ ārabhanto āha–

905. ‘Anittarā ittarasampayuttā, yaññā ca vedā ca subhoga loke;

tadaggarayhañhi vinindamāno, jahāti vittañca satañca dhamman’ ti.

Tattha anittarāti subhoga imasmiŋ loke yaññā ca vedā ca anittarā na

lāmakā mahānubhāvā, te ittarehi brāhmaņehi sampayuttā, tasmā brāhmaņāpi anittarāva jātā. Tadaggarayhanti tasmā agārayhaŋ brāhmaņaŋ vininda-māno dhanañca paņđitānaŋ dhammañca jahāti. Idaŋ kira so ‘iminā bhūri-datte mittadubbhikammaŋ katanti vattuŋ nāgaparisā mā labhantū’ ti avoca.

Atha naŋ kāņāriţţho ‘subhoga jānāsi pana ayaŋ loko kena nimmito’ ti vatvā ‘na jānāmī’ ti vutte ‘brāhmaņānaŋ pitāmahena mahābrahmunā nimmi-to’ ti dassetuŋ itaraŋ gāthamāha–

906. ‘Ajjhenamariyā pathaviŋ janindā, vessā kasiŋ pāricariyañca suddā;

upāgu paccekaŋ yathāpadesaŋ, katāhu ete vasināti āhū’ ti.

Tattha upāgūti upagatā. Brahmā kira brāhmaņādayo cattāro vaņņe nimminitvā ariye tāva brāhmaņe āha– ‘tumhe ajjhenameva upagacchatha (p. 7.048),

mā aññaŋ kiñci karitthā’ ti, janinde āha ‘tumhe pathaviŋyeva vijinatha’,

vesse āha– ‘tumhe kasiŋyeva upetha’, sudde āha ‘tumhe tiņņaŋ vaņņānaŋ

pāricariyaŋyeva upethā’ ti. Tato paţţhāya ariyā ajjhenaŋ, janindā pathaviŋ,

vessā kasiŋ, suddā pāricariyaŋ upāgatāti vadanti. Paccekaŋ yathāpadesanti upagacchantā ca pāţiyekkaŋ attano kulapadesānurūpena brahmunā

vuttaniyāmeneva upagatā. Katāhu ete vasināti āhūti evaŋ kira ete vasinā mahābrahmunā katā ahesunti kathenti.

Evaŋ mahāguņā ete brāhmaņā nāma. Yo hi etesu cittaŋ pasādetvā dānaŋ deti, tassa aññattha paţisandhi natthi, devalokameva gacchatīti vatvā āha–

907. ‘Dhātā vidhātā varuņo kuvero, somo yamo candimā vāyu sūriyo;

etepi yaññaŋ puthuso yajitvā, ajjhāyakānaŋ atho sabbakāme.

908. ‘Vikāsitā cāpasatāni pañca, yo ajjuno balavā bhīmaseno;

sahassabāhu asamo pathabyā, sopi tadā ādahi jātavedan’ ti.

Tattha etepīti ete dhātādayo devarājāno. Puthusoti anekappakāraŋ yaññaŋ yajitvā. Atho sabbakāmeti atha ajjhāyakānaŋ brāhmaņānaŋ sabba-kāme datvā etāni ţhānāni pattāti dasseti. Vikāsitāti ākađđhitā. Cāpasatāni pañcāti na dhanupañcasatāni, pañcacāpasatappamāņaŋ pana mahādhanuŋ sayameva ākađđhati. Bhīmasenoti bhayānakaseno. Sahassabāhūti na tassa bāhūnaŋ sahassaŋ, pañcannaŋ pana dhanuggahasatānaŋ bāhusahassena ākađđhitabbassa dhanuno ākađđhanenevaŋ vuttaŋ. Ādahi jātavedanti sopi rājā tasmiŋ kāle brāhmaņe sabbakāmehi santappetvā aggiŋ ādahi patiţţhā-petvā paricari, teneva kāraņena (p. 7.049) devaloke nibbatto. Tasmā brāhmaņā nāma imasmiŋ loke jeţţhakāti āha.

So uttaripi brāhmaņe vaņņento gāthamāha–

909. ‘Yo brāhmaņe bhojayi dīgharattaŋ, annena pānena yathānubhāvaŋ;

pasannacitto anumodamāno, subhoga devaññataro ahosī’ ti.

Tattha yoti yo so porāņako bārāņasirājāti dasseti. Yathānubhāvanti yathā-balaŋ yaŋ tassa atthi, taŋ sabbaŋ pariccajitvā bhojesi. Devaññataroti so aññataro mahesakkhadevarājā ahosi. Evaŋ brāhmaņā nāma aggadakkhiņe-yyāti dasseti.

Athassa aparampi kāraņaŋ āharitvā dassento gāthamāha–

910. ‘Mahāsanaŋ devamanomavaņņaŋ, yo sappinā asakkhi bhojetumaggiŋ;

sa yaññatantaŋ varato yajitvā, dibbaŋ gatiŋ mucalindajjhagacchī’ ti.

Tattha mahāsananti mahābhakkhaŋ. Bhojetunti santappetuŋ. Yaññatantanti yaññavidhānaŋ. Varatoti varassa aggidevassa yajitvā. Mucalindajjhaga-cchīti mucalindo adhigatoti.

Eko kira pubbe bārāņasiyaŋ mucalindo nāma rājā brāhmaņe pakkosā-petvā saggamaggaŋ pucchi. Atha naŋ te ‘brāhmaņānañca brāhmaņadeva-tāya ca sakkāraŋ karohī’ ti vatvā ‘kā brāhmaņadevatā’ ti vutte ‘“aggidevoti taŋ navanītasappinā santappehī”‘ ti āhaŋsu. So tathā akāsi. Tamatthaŋ pakāsento esa imaŋ gāthamāha.

Aparampi (p. 7.050) kāraņaŋ dassento gāthamāha–

911. ‘Mahānubhāvo vassasahassajīvī, yo pabbajī dassaneyyo uļāro;

hitvā apariyanta raţţhaŋ sasenaŋ, rājā dudīpopi jagāma saggan’ ti.

Tattha pabbajīti pañcavassasatāni rajjaŋ kārento brāhmaņānaŋ sakkāraŋ katvā apariyantaŋ raţţhaŋ sasenaŋ hitvā pabbaji. Dudīpopīti so dudīpo nāma rājā brāhmaņe pūjetvāva saggaŋ gatoti vadati. ‘Dujīpo’ tipi pāţho.

Aparānipissa udāharaņāni dassento āha–

912. ‘Yo sāgarantaŋ sāgaro vijitvā, yūpaŋ subhaŋ soņņamayaŋ uļāraŋ;

ussesi vessānaramādahāno, subhoga devaññataro ahosi.

913. ‘Yassānubhāvena subhoga gangā, pavattatha dadhisannisinnaŋ samuddaŋ;

sa lomapādo paricariya maggiŋ, ango sahassakkhapurajjhagacchī’ ti.

Tattha sāgarantanti sāgarapariyantaŋ pathaviŋ. Ussesīti brāhmaņe

saggamaggaŋ pucchitvā ‘sovaņņayūpaŋ ussāpehī’ ti vutto pasughātanatthāya ussāpesi. Vessānaramādahānoti vessānaraŋ aggiŋ ādahanto. ‘Vesā-narin’ tipi pāţho. Devaññataroti subhoga, so hi rājā aggiŋ juhitvā aññataro mahesakkhadevo ahosīti vadati. Yassānubhāvenāti bho subhoga, gangā ca mahāsamuddo ca kena katoti jānāsīti. Na jānāmīti. Kiŋ tvaŋ jānissasi, brāhmaņeyeva pothetuŋ jānāsīti. Atītasmiñhi ango nāma lomapādo bārāņa-sirājā brāhmaņe saggamaggaŋ pucchitvā tehi ‘bho, mahārāja, himavantaŋ pavisitvā brāhmaņānaŋ sakkāraŋ katvā aggiŋ paricarāhī’ ti vutte aparimāņā (p. 7.051) gāviyo ca mahiŋsiyo ca ādāya himavantaŋ pavisitvā tathā akāsi.

‘Brāhmaņehi bhuttātirittaŋ khīradadhiŋ kiŋ kātabban’ ti ca vutte ‘chađđethā’ti āha. Tattha thokassa khīrassa chađđitaţţhāne kunnadiyo ahesuŋ, bahukassa chađđitaţţhāne gangā pavattatha. Taŋ pana khīraŋ yattha dadhi hutvā

sannisinnaŋ ţhitaŋ, taŋ samuddaŋ nāma jātaŋ. Iti so evarūpaŋ sakkāraŋ

katvā brāhmaņehi vuttavidhānena aggiŋ paricariya sahassakkhassa puraŋ

ajjhagacchi.

Itissa idaŋ atītaŋ āharitvā imaŋ gāthamāha–

914. ‘Mahiddhiko devavaro yasassī, senāpati tidive vāsavassa;

so somayāgena malaŋ vihantvā, subhoga devaññataro ahosī’ ti.

Tattha so somayāgena malaŋ vihantvāti bho subhoga, yo idāni sakkassa

senāpati mahāyaso devaputto, sopi pubbe eko bārāņasirājā brāhmaņe saggamaggaŋ pucchitvā tehi ‘somayāgena attano malaŋ pavāhetvā devalokaŋ

gacchāhī’ ti vutte brāhmaņānaŋ mahantaŋ sakkāraŋ katvā tehi vuttavidhānena somayāgaŋ katvā tena attano malaŋ vihantvā devaññataro jātoti imamatthaŋ pakāsento evamāha.

Aparānipissa udāharaņāni dassento āha–

915. ‘Akārayi lokamimaŋ parañca, bhāgīrathiŋ himavantañca gijjhaŋ;

yo iddhimā devavaro yasassī, sopi tadā ādahi jātavedaŋ.

916. ‘Mālāgirī himavā yo ca gijjho, sudassano nisabho kuveru;

ete ca aññe ca nagā mahantā, cityā katā yaññakarehi māhū’ ti.

Tattha (p. 7.052) sopi tadā ādahi jātavedanti bhātika subhoga, yena mahābrahmunā ayañca loko paro ca loko bhāgīrathigangā ca himavantapabbato

ca gijjhapabbato ca kato, sopi yadā brahmupapattito pubbe māņavako ahosi,

tadā aggimeva ādahi, aggiŋ juhitvā mahābrahmā hutvā idaŋ sabbamakāsi.

Evaŋmahiddhikā brāhmaņāti dasseti.

Cityā katāti pubbe kireko bārāņasirājā brāhmaņe

saggamaggaŋ pucchitvā ‘brāhmaņānaŋ sakkāraŋ karohī’ ti vutte tesaŋ

mahādānaŋ paţţhapetvā ‘mayhaŋ dāne kiŋ natthī’ ti pucchitvā ‘sabbaŋ,

deva, atthi, brāhmaņānaŋ pana āsanāni nappahontī’ ti vutte iţţhakāhi cināpetvā āsanāni kāresi. Tadā cityā āsanapīţhikā brāhmaņānaŋ ānubhāvena

vađđhitvā mālāgiri-ādayo pabbatā jātā. Evamete yaññakārehi brāhmaņehi

katāti kathentīti.

Atha naŋ puna āha ‘bhātika, jānāsi panāyaŋ samuddo kena kāraņena apeyyo loņodako jāto’ ti? ‘Na jānāmi, ariţţhā’ ti. Atha naŋ ‘tvaŋ brāhmaņe-yeva vihiŋsituŋ jānāsi, suņohī’ ti vatvā gāthamāha–

917. ‘Ajjhāyakaŋ mantaguņūpapannaŋ, tapassinaŋ “yācayogo” tidhāhu;

tīre samuddassudakaŋ sajantaŋ, taŋ sāgarojjhohari tenāpeyyo’ ti.

Tattha “yācayogotidhāhūti taŋ brāhmaņaŋ yācayogoti idha loke āhu.

Udakaŋ sajantaTi so kirekadivasaŋ pāpapavāhanakammaŋ karonto tīre

ţhatvā samuddato udakaŋ gahetvā attano upari sīse sajantaŋ abbhukirati. Atha naŋ evaŋ karontaŋ vađđhitvā sāgaro ajjhohari. Taŋ kāraņaŋ mahā-brahmā ñatvā ‘iminā kira me putto hato’ ti kujjhitvā ‘samuddo apeyyo loņo-dako bhavatū’ ti vatvā abhisapi, tena kāraņena apeyyo jāto. Evarūpā ete brāhmaņā nāma mahānubhāvāti.

Punapi (p. 7.053) āha–

918. ‘Āyāgavatthūni puthū pathabyā, saŋvijjanti brāhmaņā vāsavassa;

purimaŋ disaŋ pacchimaŋ dakkhiņuttaraŋ, saŋvijjamānā janayanti vedan’ ti.

Tattha vāsavassāti pubbe brāhmaņānaŋ dānaŋ datvā vāsavattaŋ

pattassa vāsavassa. Āyāgavatthūnīti puññakkhettabhūtā aggadakkhiņeyyā

pathabyā puthū brāhmaņā saŋvijjanti. Purimaŋ disanti te idānipi catūsu

disāsu saŋvijjamānā tassa vāsavassa mahantaŋ vedaŋ janayanti, pītisoma-nassaŋ āvahanti.

Evaŋ ariţţho cuddasahi gāthāhi brāhmaņe ca yaññe ca vede ca vaņņesi.

Micchākathā niţţhitā.

Tassa taŋ kathaŋ sutvā mahāsattassa gilānupaţţhānaŋ āgatā bahū nāgā

‘ayaŋ bhūtameva kathetī’ ti micchāgāhaŋ gaņhanākārappattā jātā. Mahāsatto gilānaseyyāya nipannova taŋ sabbaŋ assosi. Nāgāpissa ārocesuŋ.

Tato mahāsatto cintesi ‘ariţţho micchāmaggaŋ vaņņeti, vādamassa

bhinditvā parisaŋ sammādiţţhikaŋ karissāmī’ ti. So uţţhāya nhatvā sabbāla-nkārappaţimaņđito dhammāsane nisīditvā sabbaŋ nāgaparisaŋ sannipātā-petvā ariţţhaŋ pakkosāpetvā ‘ariţţha, tvaŋ abhūtaŋ vatvā vede ca yaññe ca brāhmaņe ca vaņņesi, brāhmaņānañhi vedavidhānena yaññayajanaŋ nāma anariyasammataŋ na saggāvahaŋ, tava vāde abhūtaŋ passāhī’ ti vatvā yaññabhedavādaŋ nāma ārabhanto āha–

919. ‘Kalī hi dhīrāna kaţaŋ magānaŋ, bhavanti vedajjhagatānariţţha;

marīcidhammaŋ asamekkhitattā, māyāguņā nātivahanti paññaŋ.

920. ‘Vedā (p. 7.054) na tāņāya bhavanti dassa, mittadduno bhūnahuno narassa;

na tāyate pariciņņo ca aggi, dosantaraŋ maccamanariyakammaŋ.

921. ‘Sabbañca maccā sadhanaŋ sabhogaŋ, ādīpitaŋ dāru tiņena

missaŋ;

dahaŋ na tappe asamatthatejo, ko taŋ subhikkhaŋ dvirasaññu kayirā.

922. ‘Yathāpi khīraŋ vipariņāmadhammaŋ, dadhi bhavitvā navanītampi

hoti;

evampi aggi vipariņāmadhammo, tejo samorohatī yogayutto.

923. ‘Na dissatī aggi manuppaviţţho, sukkhesu kaţţhesu navesu cāpi;

nāmatthamāno araņīnarena, nākammunā jāyati jātavedo.

924. ‘Sace hi aggi antarato vaseyya, sukkhesu kaţţhesu navesu cāpi;

sabbāni susseyyu vanāni loke, sukkhāni kaţţhāni ca pajjaleyyuŋ.

925. ‘Karoti ce dārutiņena puññaŋ, bhojaŋ naro dhūmasikhiŋ patāpavaŋ.

angārikā loņakarā ca sūdā, sarīradāhāpi kareyyu puññaŋ.

926. ‘Atha ce hi ete na karonti puññaŋ, ajjhenamaggiŋ idha tappayitvā;

na koci lokasmiŋ karoti puññaŋ, bhojaŋ naro dhūmasikhiŋ patāpavaŋ.

927. ‘Kathañhi (p. 7.055) lokāpacito samāno, amanuññagandhaŋ bahūnaŋ akantaŋ;

yadeva maccā parivajjayanti, tadappasatthaŋ dvirasaññu bhuñje.

928. ‘Sikhimpi devesu vadanti heke, āpaŋ milakkhū pana devamāhu;

sabbeva ete vitathaŋ bhaņanti, aggī na devaññataro na cāpo.

929. ‘Anindriyabaddhamasaññakāyaŋ, vessānaraŋ kammakaraŋ pajānaŋ;

paricariya maggiŋ sugatiŋ kathaŋ vaje, pāpāni kammāni pakubba-māno.

930. ‘Sabbābhibhū tāhudha jīvikatthā, aggissa brahmā paricārikoti;

sabbānubhāvī ca vasī kimatthaŋ, animmito nimmitaŋ vanditassa.

931. ‘Hassaŋ anijjhānakkhamaŋ atacchaŋ, sakkārahetu pakiriŋsu pubbe.

te lābhasakkāre apātubhonte, sandhāpitā jantubhi santidhammaŋ.

932. ‘Ajjhenamariyā pathaviŋ janindā, vessā kasiŋ pāricariyañca suddā;

upāgu paccekaŋ yathāpadesaŋ, katāhu ete vasināti āhu.

933. ‘Etañca saccaŋ vacanaŋ bhaveyya, yathā idaŋ bhāsitaŋ brāhma-ņehi;

nākhattiyo jātu labhetha rajjaŋ, nābrāhmaņo mantapadāni sikkhe; nāññatra vessehi kasiŋ kareyya, suddo na mucce parapesanāya.

934. ‘Yasmā (p. 7.056) ca etaŋ vacanaŋ abhūtaŋ, musāvime odariyā

bhaņanti;

tadappapaññā abhisaddahanti, passanti taŋ paņđitā attanāva.

935. ‘Khatyā hi vessānaŋ baliŋ haranti, ādāya satthāni caranti brāhmaņā.

taŋ tādisaŋ sankhubhitaŋ pabhinnaŋ, kasmā brahmā nujju karoti lokaŋ.

936. ‘Sace hi so issaro sabbaloke, brahmā bahūbhūtapatī pajānaŋ;

kiŋ sabbalokaŋ vidahī alakkhiŋ, kiŋ sabbalokaŋ na sukhiŋ akāsi.

937. ‘Sace hi so issaro sabbaloke, brahmā bahūbhūtapatī pajānaŋ;

māyā musāvajjamadena cāpi, lokaŋ adhammena kimatthamakāri.

938. ‘Sace hi so issaro sabbaloke, brahmā bahūbhūtapatī pajānaŋ;

adhammiko bhūtapatī ariţţha, dhamme sati yo vidahī adhammaŋ.

939. ‘Kīţā paţangā uragā ca bhekā, gantvā kimī sujjhati makkhikā ca;

etepi dhammā anariyarūpā, kambojakānaŋ vitathā bahūnan’ ti.

Tattha vedajjhagatānariţţhāti ariţţha, imāni vedādhigamanāni nāma

dhīrānaŋ parājayasankhāto kaliggāho, magānaŋ bālānaŋ jayasankhāto

kaţaggāho. Marīcidhammanti idañhi vedattayaŋ marīcidhammaŋ. Tayidaŋ asamekkhitattā yuttāyuttaŋ (p. 7.057) ajānantā bālā udakasaññāya magā marīciŋ viya bhūtasaññāya anavajjasaññāya attano vināsaŋ upagacchanti.

Paññanti evarūpā pana māyākoţţhāsā paññaŋ ñāņasampannaŋ purisaŋ

nātivahanti na vañcenti. Bhavanti dassāti da-kāro byañjanasandhimattaŋ,

assa bhūnahuno vuđđhighātakassa mittadubbhino narassa vedā na tāņatthāya bhavanti, patiţţhā hotuŋ na sakkontīti attho. Pariciņņo ca aggīti aggi ca pariciņņo tividhena duccaritadosena sadosacittaŋ pāpakammaŋ purisaŋ na tāyati na rakkhati.

Sabbañca maccāti sacepi hi maccā yattakaŋ loke dāru atthi, taŋ sabbaŋ sadhanaŋ sabhogaŋ attano dhanena ca bhogehi ca saddhiŋ tiņena missaŋ katvā ādīpeyyuŋ. Evaŋ sabbampi taŋ tehi ādīpitaŋ dahanto ayaŋ asama-tthatejo asadisatejo tava aggi na tappeyya. Evaŋ atappanīyaŋ, bhātika, dvirasaññu dvīhi jivhāhi rasajānanasamattho ko taŋ sappi-ādīhi subhikkhaŋ suhītaŋ kayirā, ko sakkuņeyya kātuŋ. Evaŋ atittaŋ panetaŋ mahagghasaŋ santappetvā ko nāma devalokaŋ gamissati, passa yāvañcetaŋ dukkathi-tanti. Yogayuttoti araņimathanayogena yutto hutvā taŋ paccayaŋ labhitvāva aggi samorohati nibbattati. Evaŋ paravāyāmena uppajjamānaŋ acetanaŋ taŋ tvaŋ ‘devo’ ti vadesi. Idampi abhūtameva kathesīti.

Aggi manuppaviţţhoti aggi anupaviţţho. Nāmatthamānoti nāpi araņihatthena narena amatthiyamāno nibbattati. Nākammunā jāyati jātavedoti

ekassa kiriyaŋ vinā attano dhammatāya eva na jāyati. Susseyyunti anto

agginā sosiyamānāni vanāni sukkheyyuŋ, allāneva na siyuŋ. Bhojanti

bhojento. Dhūmasikhiŋ patāpavanti dhūmasikhāya yuttaŋ patāpavantaŋ.

Angārikāti angārakammakarā. Loņakarāti loņodakaŋ pacitvā loņakārakā.

Sūdāti bhattakārakā. Sarīradāhāti matasarīrajjhāpakā. Puññanti etepi sabbe puññameva kareyyuŋ.

Ajjhenamagginti ajjhena-aggiŋ. Na kocīti mantajjhāyakā brāhmaņāpi hontu,

koci naro dhūmasikhiŋ patāpavantaŋ aggiŋ bhojento tappayitvāpi puññaŋ

(p. 7.058) na karoti nāma. Lokāpacito samānoti tava devolokassa apacito

pūjito samāno. Yadevāti yaŋ ahikuņapādiŋ paţikulaŋ jegucchaŋ maccā

dūrato parivajjenti. Tadappasatthanti taŋ appasatthaŋ, samma, dvirasaññu

kathaŋ kena kāraņena paribhuñjeyya. Devesūti eke manussā sikhimpi

devesu aññataraŋ devaŋ vadanti. Milakkhū panāti aññāņā pana milakkhū

udakaŋ ‘devo’ ti vadanti. Asaññakāyanti anindriyabaddhaŋ acittakāyañca

samānaŋ etaŋ acetanaŋ pajānaŋ pacanādikammakaraŋ vessānaraŋ

aggiŋ paricaritvā pāpāni kammāni karonto loko kathaŋ sugatiŋ gamissati.

Idaŋ te ativiya dukkathitaŋ.

Sabbābhi bhūtāhudha jīvikatthāTi ime brāhmaņā attano jīvikatthaŋ mahābrahmā sabbābhibhūti āhaŋsu, sabbo loko teneva nimmitoti vadanti. Puna

aggissa brahmā paricārakotipi vadanti. Sopi kira aggiŋ juhateva. Sabbānubhāvī ca vasīti so pana yadi sabbānubhāvī ca vasī ca, atha kimatthaŋ sayaŋ

animmito hutvā attanāva nimmitaŋ vanditā bhaveyya. Idampi te dukkathitameva. Hassanti ariţţha brāhmaņānaŋ vacanaŋ nāma hasitabbayuttakaŋ

paņđitānaŋ na nijjhānakkhamaŋ. Pakiriŋsūti ime brāhmaņā evarūpaŋ

musāvādaŋ attano sakkārahetu pubbe patthariŋsu. Sandhāpitā jantubhi

santidhammanti te ettakena lābhasakkāre apātubhūte jantūhi saddhiŋ

yojetvā pāņavadhapaţisaŋyuttaŋ attano laddhidhammasankhātaŋ santidhammaŋ sandhāpitā, yaññasuttaŋ nāma ganthayiŋsūti attho.

Etañca saccanti yadetaŋ tayā ‘ajjhenamariyā’ ti-ādi vuttaŋ, etañca saccaŋ bhaveyya. Nākhattiyoti evaŋ sante akhattiyo rajjaŋ nāma na labheyya, abrā-hmaņopi mantapadāni na sikkheyya. Musāvimeti musāva ime. Odariyāti uda-ranissitajīvikā, udarapūraņahetu vā. Tadappapaññāti taŋ tesaŋ vacanaŋ appapaññā. Attanāvāti paņđitā pana tesaŋ vacanaŋ ‘sadosan’ ti attanāva passanti. Tādisanti tathārūpaŋ. Sankhubhitanti sankhubhitvā brahmunā ţhapitamariyādaŋ bhinditvā ţhitaŋ sankhubhitaŋ vibhindaŋ lokaŋ so tava-brahmā kasmā ujuŋ na karoti. Alakkhinti kinkāraņā sabbaloke dukkhaŋ vidahi. Sukhinti kiŋ nu ekantasukhimeva sabbalokaŋ na (p. 7.059) akāsi, loka-vināsako coro maññe tava brahmāti. Māyāti māyāya. Adhammena kimattha-makārīti iminā māyādinā adhammena kinkāraņā lokaŋ anatthakiriyāyaŋ saŋyojesīti attho. Ariţţhāti ariţţha, tava bhūtapati adhammiko, yo dasavidhe kusaladhamme sati dhammameva avidahitvā adhammaŋ vidahi. Kīţāti-ādi upayogatthe paccattaŋ. Ete kīţādayo pāņe hantvā macco sujjhatīti etepi kambojaraţţhavāsīnaŋ bahūnaŋ anariyānaŋ dhammā, te pana vitathā, adha-mmāva dhammāti vuttā. Tehipi tava brahmunāva nimmitehi bhavitabbanti.

Idāni tesaŋ vitathabhāvaŋ dassento āha–

940. ‘Sace hi so sujjhati yo hanāti, hatopi so saggamupeti ţhānaŋ;

bhovādi bhovādina mārayeyyuŋ, ye cāpi tesaŋ abhisaddaheyyuŋ.

941. ‘Neva migā na pasū nopi gāvo, āyācanti attavadhāya keci;

vipphandamāne idha jīvikatthā, yaññesu pāņe pasumārabhanti.

942. ‘Yūpussane pasubandhe ca bālā, cittehi vaņņehi mukhaŋ nayanti;

ayaŋ te yūpo kāmaduho parattha, bhavissati sassato samparāye.

943. ‘Sace ca yūpe maņisankhamuttaŋ, dhaññaŋ dhanaŋ rajataŋ jāta-rūpaŋ;

sukkhesu kaţţhesu navesu cāpi, sace duhe tidive sabbakāme; tevijjasanghāva puthū yajeyyuŋ, abrāhmaņaŋ kañci na yājayeyyuŋ.

944. ‘Kuto (p. 7.060) ca yūpe maņisankhamuttaŋ, dhaññaŋ dhanaŋ

rajataŋ jātarūpaŋ;

sukkhesu kaţţhesu navesu cāpi, kuto duhe tidive sabbakāme.

945. ‘Saţhā ca luddā ca paluddhabālā, cittehi vaņņehi mukhaŋ nayanti;

ādāya aggiŋ mama dehi vittaŋ, tato sukhī hohisi sabbakāme.

946. ‘Tamaggihuttaŋ saraņaŋ pavissa, cittehi vaņņehi mukhaŋ nayanti;

oropayitvā kesamassuŋ nakhañca, vedehi vittaŋ atigāļhayanti.

947. ‘Kākā ulūkaŋva raho labhitvā, ekaŋ samānaŋ bahukā samecca;

annāni bhutvā kuhakā kuhitvā, muņđaŋ karitvā yaññapathossajanti.

948. ‘Evañhi so vañcito brāhmaņehi, eko samāno bahukā samecca;

te yogayogena vilumpamānā, diţţhaŋ adiţţhena dhanaŋ haranti.

949. ‘Akāsiyā rājūhivānusiţţhā, tadassa ādāya dhanaŋ haranti;

te tādisā corasamā asantā, vajjhā na haññanti ariţţha loke.

950. ‘Indassa bāhārasi dakkhiņāti, yaññesu chindanti palāsayaţţhiŋ;

taŋ cepi saccaŋ maghavā chinnabāhu, kenassa indo asure jināti.

951. ‘Tañceva (p. 7.061) tucchaŋ maghavā samangī, hantā avajjho paramo sa devo;

mantā ime brāhmaņā tuccharūpā, sandiţţhikā vañcanā esa loke.

952. ‘Mālāgiri himavā yo ca gijjho, sudassano nisabho kuveru;

ete ca aññe ca nagā mahantā, cityā katā yaññakarehi māhu.

953. ‘Yathāpakārāni hi iţţhakāni, cityā katā yaññakarehi māhu;

na pabbatā honti tathāpakārā, aññā disā acalā tiţţhaselā.

954. ‘Na iţţhakā honti silā cirena, na tattha sañjāyati ayo na lohaŋ;

yaññañca etaŋ parivaņņayantā, cityā katā yaññakarehi māhu.

955. ‘Ajjhāyakaŋ mantaguņūpapannaŋ, tapassinaŋ “yācayogo” tidhāhu;

tīre samuddassudakaŋ sajantaŋ, taŋ sāgarajjhohari tenāpeyyo.

956. ‘Parosahassampi samantavede, mantūpapanne nadiyo vahanti;

na tena byāpannarasūdakā na, kasmā samuddo atulo apeyyo.

957. ‘Ye keci kūpā idha jīvaloke, loņūdakā kūpakhaņehi khātā;

na brāhmaņajjhoharaņena tesu, āpo apeyyo dvirasaññu māhu.

958. ‘Pure (p. 7.062) puratthā kā kassa bhariyā, mano manussaŋ ajanesi pubbe;

tenāpi dhammena na koci hīno, evampi vossaggavibhangamāhu.

959. ‘Caņđālaputtopi adhicca vede, bhāseyya mante kusalo matīmā;

na tassa muddhāpi phaleyya sattadhā, mantā ime attavadhāya katā.

960. ‘Vācākatā giddhikatā gahītā, dummocayā kabyapathānupannā;

bālāna cittaŋ visame niviţţhaŋ, tadappapaññā abhisaddahanti.

961. ‘Sīhassa byagghassa ca dīpino ca, na vijjatī porisiyaŋ balena;

manussabhāvo ca gavaŋva pekkho, jātī hi tesaŋ asamā samānā.

962. ‘Sace ca rājā pathaviŋ vijitvā, sajīvavā assavapārisajjo;

sayameva so sattusanghaŋ vijeyya, tassappajā niccasukhī bhaveyya.

963. ‘Khattiyamantā ca tayo ca vedā, atthena ete samakā bhavanti;

tesañca atthaŋ avinicchinitvā, na bujjhatī oghapathaŋva channaŋ.

964. ‘Khattiyamantā ca tayo ca vedā, atthena ete samakā bhavanti;

lābho alābho ayaso yaso ca, sabbeva tesaŋ catunnañca dhammā.

965. ‘Yathāpi (p. 7.063) ibbhā dhanadhaññahetu, kammāni karonti puthū pathabyā;

tevijjasanghā ca tatheva ajja, kammāni karonti puthū pathabyā.

966. ‘Ibbhehi ye te samakā bhavanti, niccussukā kāmaguņesu yuttā;

kammāni karonti puthū pathabyā, tadappapaññā dvirasaññurā te’ ti.

Tattha bhovādīti brāhmaņā. Bhovādina mārayeyyunti brāhmaņameva

māreyyuŋ. Ye cāpīti yepi brāhmaņānaŋ taŋ vacanaŋ saddaheyyuŋ, te

attano upaţţhākeyeva ca brāhmaņe ca māreyyuŋ. Brāhmaņā pana

brāhmaņe ca upaţţhāke ca amāretvā nānappakāre tiracchāneyeva mārenti.

Iti tesaŋ vacanaŋ micchā. Kecīti yaññesu no māretha, mayaŋ saggaŋ

gamissāmāti āyācantā keci natthi. Pāņe pasumārabhantīti migādayo pāņe ca

pasū ca vipphandamāne jīvikatthāya mārenti. Mukhaŋ nayantīti etesu yūpussanesu pasubandhesu imasmiŋ te yūpe sabbaŋ maņisankhamuttaŋ

dhaññaŋ dhanaŋ rajataŋ jātarūpaŋ sannihitaŋ, ayaŋ te yūpo parattha para-loke kāmaduho bhavissati, sassatabhāvaŋ āvahissatīti citrehi kāraņehi mukhaŋ pasādenti, taŋ taŋ vatvā micchāgāhaŋ gāhentīti attho.

Sace cāti sace ca yūpe vā sesakaţţhesu vā etaŋ maņi-ādikaŋ bhaveyya, tidive vā sabbakāmaduho assa, tevijjasanghāva puthū hutvā yaññaŋ yajeyyuŋ bahudhanatāya ceva saggakāmatāya ca, aññaŋ abrāhmaņaŋ na yājeyyuŋ. Yasmā pana attano dhanaŋ paccāsīsantā aññampi yajāpenti, tasmā abhūtavādinoti veditabbā. Kuto cāti etasmiñca yūpe vā sesakaţţhesu vā kuto etaŋ maņi-ādikaŋ avijjamānameva, kuto tidive sabbakāme duhi-ssati. Sabbathāpi abhūtameva tesaŋ vacanaŋ.

Saţhā (p. 7.064) ca luddā ca paluddhabālāti ariţţha, ime brāhmaņā nāma kerāţikā ceva nikkaruņā ca, te bālā lokaŋ palobhetvā upalobhetvā citrehi kāraņehi mukhaŋ pasādenti. Sabbakāmeti aggiŋ ādāya tvañca jūha, amhā-kañca vittaŋ dehi, tato sabbakāme labhitvā sukhī hohisi.

Tamaggihuttaŋ saraņaŋ pavissāti taŋ rājānaŋ vā rājamahāmattaŋ vā

ādāya aggijuhanaţţhānaŋ gehaŋ pavisitvā. Oropayitvāti citrāni kāraņāni

vadantā kesamassuŋ nakhe ca oropayitvā. Atigāļhayantīti vuttatāya tayo

vede nissāya ‘idaŋ dātabbaŋ, idaŋ kattabban’ ti vadantā vedehi tassa

santakaŋ vittaŋ atigāļhayanti vināsenti viddhaŋsenti.

Annāni bhutvā kuhakā kuhitvāti te kuhakā nānappakāraŋ kuhakakammaŋ

katvā samecca samāgantvā yaññaŋ vaņņetvā vañcetvā tassa santakaŋ

nānaggarasabhojanaŋ bhuñjitvā atha naŋ muņđakaŋ katvā yaññapathe

ossajanti, taŋ gahetvā bahiyaññāvāţaŋ gacchantīti attho.

Yogayogenāti te brāhmaņā taŋ ekaŋ bahukā samecca tena tena yogena tāya tāya yuttiyā vilumpamānā diţţhaŋ paccakkhaŋ tassa dhanaŋ adiţţhena devalokena adiţţhaŋ devalokaŋ vaņņetvā āharaņaţţhānaŋ katvā haranti. Akā-siyā rājūhivānusiţţhāti ‘idañcidañca baliŋ gaņhathā’ ti rājūhi anusiţţhā akāsi-yasankhātā rājapurisā viya. Tadassāti taŋ assa dhanaŋ ādāya haranti. Cora-samāti abhūtabaliggāhakā sandhicchedakacorasadisā asappurisā. Vajjhāti vadhārahā evarūpā pāpadhammā udāni loke na haññanti.

Bāhārasīti bāhā asi. Idaŋ vuttaŋ hoti– idampi ariţţha, brāhmaņānaŋ musāvādaŋ passa. Te kira yaññesu mahatiŋ palāsayaţţhiŋ ‘indassa bāhā asi

dakkhiņā’ ti vatvā chindanti. Tañce etesaŋ vacanaŋ saccaŋ, atha chinnabāhu samāno kenassa bāhubalena indo asure jinātīti. Samangīti bāhusamangī acchinnabāhu arogoyeva. Hantāti asurānaŋ hantā. Paramoti uttamo puññiddhiyā samannāgato aññesaŋ avajjho. Brāhmaņāti brāhmaņānaŋ. Tuccharūpāti tucchasabhāvā nipphalā (p. 7.065). Vañcanāti ye ca te brāhma-ņānaŋ mantā nāma, esā loke sandiţţhikā vañcanā.

Yathāpakārānīti yādisāni iţţhakāni gahetvā yaññakarehi cityā katāti vadanti. Tiţţhaselāti pabbatā hi acalā tiţţhā na upacitā ekagghanā silāmayā ca. Iţţhakāni calāni na ekagghanāni na silāmayāni. Parivaņņayantāti etaŋ yaññaŋ vaņņentā brāhmaņā.

Samantavedeti paripuņņavede brāhmaņe. Vahantīti sotesupi āvaţţesupi

patite vahanti, nimujjāpetvā jīvitakkhayaŋ pāpenti. Na tena byāpannarasūdakā nāti ettha eko na-kāro pucchanattho hoti. Nanu tena byāpannarasūdakā nadiyoti taŋ pucchanto evamāha. Kasmāti kena kāraņena tāva mahāsamu-ddova apeyyo kato, kiŋ mahābrahmā yamunādīsu nadīsu udakaŋ apeyyaŋ kātuŋ na sakkoti, samuddeyeva sakkotīti. Dvirasaññu māhūti dvirasaññū ahu, jātoti attho.

Pure puratthāti ito pure pubbe puratthā paţhamakappikakāle. Kā kassa

bhariyāti kā kassa bhariyā nāma. Tadā hi itthilingameva natthi, pacchā

methunadhammavasena mātāpitaro nāma jātā. Mano manussanti tadā hi

manoyeva manussaŋ janesi, manomayāva sattā nibbattiŋsūti attho. Tenāpi dhammenāti tenāpi kāraņena tena sabhāvena na koci jātiyā hīno. Na hi tadā khattiyādibhedo atthi, tasmā yaŋ brāhmaņā vadanti ‘brāhmaņāva jātiyā seţţhā, itare hīnā’ ti, taŋ micchā. Evampīti evaŋ vattamāne loke porāņaka-vattaŋ jahitvā pacchā attanā sammannitvā katānaŋ vasena khattiyādayo cattāro koţţhāsā jātā, evampi vossaggavibhangamāhu, attanā katehi kamma-vossaggehi tesaŋ sattānaŋ ekacce khattiyā jātā, ekacce brāhmaņādayoti imaŋ vibhāgaŋ kathenti, tasmā ‘brāhmaņāva seţţhā’ ti vacanaŋ micchā.

Sattadhāti yadi mahābrahmunā brāhmaņānaññeva tayo vedā dinnā, na

aññesaŋ, caņđālassa mante bhāsantassa muddhā sattadhā phaleyya, na (p. 7.066)

ca phalati, tasmā imehi brāhmaņehi attavadhāya mantā katā, attanoyeva

nesaŋ musāvāditaŋ pakāsentā guņavadhaŋ karonti. Vācākatāti ete mantā

nāma musāvādena cintetvā katā. Giddhikatā gahītāti lābhagiddhikatāya

brāhmaņehi gahitā. Dummocayāti macchena gilitabaliso viya dummocayā.

Kabyapathānupannāti kabyākārakabrāhmaņānaŋ vacanapathaŋ anupannā anugatā. Te hi yathā icchanti, tathā musā vatvā bandhanti. Bālānanti tesañhi bālānaŋ cittaŋ visame niviţţhaŋ, taŋ aññe appapaññāva abhisaddahanti.

Porisiyaŋbalenāti porisiyasankhātena balena. Idaŋ vuttaŋ hoti– yaŋ etesaŋ sīhādīnaŋ purisathāmasankhātaŋ porisiyabalaŋ, tena balena sama-nnāgato brāhmaņo nāma natthi, sabbe imehi tiracchānehipi hīnāyevāti. Manu-ssabhāvo ca gavaŋva pekkhoti apica yo etesaŋ manussabhāvo, so gunnaŋ viya pekkhitabbo. Kinkāraņā? Jāti hi tesaŋ asamā samānā. Tesañhi brāhma-ņānaŋ duppaññatāya gohi saddhiŋ samānajātiyeva asamā. Aññameva hi gunnaŋ saņţhānaŋ, aññaŋ tesanti. Etena brāhmaņe tiracchānesu sīhādīhi samepi akatvā gorūpasameva karoti.

Sace ca rājāti ariţţha, yadi mahābrahmunā dinnabhāvena khattiyova pathaviŋ vijitvā. Sajīvavāti sahajīvīhi amaccehi samannāgato. Assavapārisa-jjoti attano ovādakaraparisāvacarova siyā, athassa parisāya yujjhitvā rajjaŋ kātabbaŋ nāma na bhaveyya. Sayameva so ekakova sattusanghaŋ vijeyya, evaŋ sati yuddhe dukkhābhāvena tassa pajā niccasukhī bhaveyya, etañca natthi. Tasmā tesaŋ vacanaŋ micchā.

Khattiyamantāti rājasatthañca tayo ca vedā attano āņāya ruciyā ‘idameva kattabban’ ti pavattattā atthena ete samakā bhavanti. Avinicchinitvāti tesaŋ khattiyamantānaŋ khattiyopi vedānaŋ brāhmaņopi atthaŋ avinicchinitvā āņāvaseneva uggaņhanto taŋ atthaŋ udakoghena channamaggaŋ viya na bujjhati.

Atthena (p. 7.067) eteti vañcanatthena ete samakā bhavanti. Kinkāraņā? Brāhmaņāva seţţhā, aññe vaņņā hīnāti vadanti. Ye ca te lābhādayo loka-dhammā, sabbeva tesaŋ catunnampi vaņņānaŋ dhammā. Ekasattopi etehi muttako nāma natthi. Iti brāhmaņā lokadhammehi aparimuttāva samānā ‘seţţhā mayan’ ti musā kathenti.

Ibbhāti gahapatikā. Tevijjasanghā cāti brāhmaņāpi tatheva puthūni kasigorakkhādīni kammāni karonti. Niccussukāti niccaŋ ussukkajātā chandajātā.

Tadappapaññā dvirasaññurā teti tasmā bhātika, dvirasaññu nippaññā

brāhmaņā, ārā te dhammato. Porāņakā hi brāhmaņadhammā etarahi suna-khesu sandissantīti.

Evaŋ mahāsatto tassa vādaŋ bhinditvā attano vādaŋ patiţţhāpesi. Tassa dhammakathaŋ sutvā sabbā nāgaparisā somanassajātā ahesuŋ. Mahāsatto nesādabrāhmaņaŋ nāgabhavanā nīharāpesi, paribhāsamattampissa nākāsi.

Sāgarabrahmadattopi ţhapitadivasaŋ anatikkamitvā caturanginiyā senāya

saha pitu vasanaţţhānaŋ agamāsi. Mahāsattopi ‘mātulañca ayyakañca

passissāmī’ ti bheriŋ carāpetvā mahantena sirisobhaggena yamunāto uttaritvā tameva assamapadaŋ ārabbha pāyāsi. Avasesā bhātaro cassa mātāpi-taro ca pacchato pāyiŋsu. Tasmiŋ khaņe sāgarabrahmadatto mahāsattaŋ mahatiyā parisāya āgacchantaŋ asañjānitvā pitaraŋ pucchanto āha–

967. ‘Kassa bherī mudingā ca, sankhā paņavadindimā;

purato paţipannāni, hāsayantā rathesabhaŋ.

968. ‘Kassa kañcanapaţţena, puthunā vijjuvaņņinā;

yuvā kalāpasannaddho, ko eti siriyā jalaŋ.

969. ‘Ukkāmukhapahaţţhaŋva, khadirangārasannibhaŋ;

mukhañca rucirā bhāti, ko eti siriyā jalaŋ.

970. ‘Kassa jambonadaŋ chattaŋ, sasalākaŋ manoramaŋ;

ādiccaraŋsāvaraņaŋ, ko eti siriyā jalaŋ.

971. ‘Kassa (p. 7.068) angaŋ pariggayha, vālabījanimuttamaŋ;

ubhato varapuññassa, muddhani uparūpari.

972. ‘Kassa pekhuņahatthāni, citrāni ca mudūni ca;

kañcanamaņidaņđāni, caranti dubhato mukhaŋ.

973. ‘Khadirangāravaņņābhā, ukkāmukhapahaŋsitā;

kassete kuņđalā vaggū, sobhanti dubhato mukhaŋ.

974. ‘Kassa vātena chupitā, niddhantā mudukāļakā;

sobhayanti nalāţantaŋ, nabhā vijjurivuggatā.

975. ‘Kassa etāni akkhīni, āyatāni puthūni ca;

ko sobhati visālakkho, kassetaŋ uņņajaŋ mukhaŋ.

976. ‘Kassete lapanajātā, suddhā sankhavarūpamā;

bhāsamānassa sobhanti, dantā kuppilasādisā.

977. ‘Kassa lākhārasasamā, hatthapādā sukhedhitā;

ko so bimboţţhasampanno, divā sūriyova bhāsati.

978. ‘Himaccaye himavati, mahāsālova pupphito;

ko so odātapāvāro, jayaŋ indova sobhati.

979. ‘Suvaņņapīļakākiņņaŋ, maņidaņđavicittakaŋ;

ko so parisamogayha, īsaŋ khaggaŋ pamuñcati.

980. ‘Suvaņņavikatā cittā, sukatā cittasibbanā;

ko so omuñcate pādā, namo katvā mahesino’ ti.

Tattha paţipannānīti kassetāni tūriyāni purato paţipannāni. Hāsayantāti

etaŋ rājānaŋ hāsayantā. Kassa kañcanapaţţenāti kassa nalāţante bandhena

uņhīsapaţţena vijjuyā meghamukhaŋ viya mukhaŋ pajjotatīti pucchati. Yuvā

kalāpasannaddhoti taruņo sannaddhakalāpo. Ukkāmukhapahaţţhaŋvāti

kammāruddhane pahaţţhasuvaņņaŋ viya. Khadirangārasannibhanti ādittakhadirangārasannibhaŋ. Jambonadanti rattasuvaņņamayaŋ. Angaŋ parigga-yhāti cāmarigāhakena (p. 7.069) angena pariggahitā hutvā. Vālabījanimutta-manti uttamaŋ vālabījaniŋ. Pekhuņahatthānīti morapiñchahatthakāni. Citrā-nīti sattaratanacitrāni. Kañcanamaņidaņđānīti tapanīyasuvaņņena ca maņīhi ca khaņitadaņđāni. Dubhato mukhanti mukhassa ubhayapassesu caranti.

Vātena chupitāti vātapahaţā. Niddhantāti siniddha-antā. Nalāţantanti

kassete evarūpā kesā nalāţantaŋ upasobhenti. Nabhā vijjurivuggatāti

nabhato uggatā vijju viya. Uņņajanti kañcanādāso viya paripuņņaŋ. Lapanajā-tāti mukhajātā. Kuppilasādisāti mandālakamakulasadisā. Sukhedhitāti sukha-parihaţā. Jayaŋ indovāti jayaŋ patto indo viya. Suvaņņapīļakākiņņanti suva-ņņapīļakāhi ākiņņaŋ. Maņidaņđavicittakanti maņīhi tharumhi vicittakaŋ. Suva-ņņavikatāti suvaņņakhacitā. Cittāti sattaratanavicittā. Sukatāti suţţhu niţţhitā. Cittasibbanāti citrasibbiniyo. Ko so omuñcate pādāti ko esa pādato evarūpā pādukā omuñcatīti.

Evaŋ puttena sāgarabrahmadattena puţţho iddhimā abhiññālābhī tāpaso ‘tāta, ete dhataraţţharañño puttā tava bhāgineyyanāgā’ ti ācikkhanto gātha-māha–

981. ‘Dhataraţţhā hi te nāgā, iddhimanto yasassino;

samuddajāya uppannā, nāgā ete mahiddhikā’ ti.

Evaŋ tesaŋ kathentānaññeva nāgaparisā patvā tāpasassa pāde vanditvā

ekamantaŋ nisīdiŋsu. Samuddajāpi pitaraŋ vanditvā roditvā nāgaparisāya

saddhiŋ nāgabhavanameva gatā. Sāgarabrahmadattopi tattheva katipāhaŋ

vasitvā bārāņasimeva gato. Samuddajā nāgabhavaneyeva kālamakāsi.

Bodhisatto yāvajīvaŋ sīlaŋ rakkhitvā uposathakammaŋ katvā āyupariyosāne saddhiŋ parisāya saggapuraŋ pūresi.

Satthā imaŋ dhammadesanaŋ āharitvā ‘evaŋ upāsakā porāņakapaņđitā

anuppannepi buddhe evarūpaŋ nāma sampattiŋ pahāya uposathakammaŋ

kariŋsuyevā’ ti (p. 7.070) vatvā jātakaŋ samodhānesi. Desanāpariyosāne upāsakā sotāpattiphale patiţţhahiŋsu. Tadā mātāpitaro mahārājakulāni ahesuŋ,

nesādabrāhmaņo devadatto, somadatto ānando, ajamukhī uppalavaņņā,

sudassano sāriputto, subhogo moggallāno, kāņāriţţho sunakkhatto, bhūridatto pana ahameva sammāsambuddho ahosinti.

Bhūridattajātakavaņņanā chaţţhāniţţhitā.

[544] 7. Candakumārajātakavaņņanā

Rājāsi (p. 7.071) luddakammoti idaŋ satthā gijjhakūţe viharanto devadattaŋ

ārabbha kathesi. Tassa vatthu sanghabhedakakkhandhake āgatameva. Taŋ

tassa pabbajitakālato paţţhāya yāva bimbisārarañño maraņā tatthāgatanayeneva veditabbaŋ. Taŋ pana mārāpetvā devadatto ajātasattuŋ upasankamitvā ‘mahārāja, tava manoratho matthakaŋ patto, mama manoratho tāva

na pāpuņātī’ ti āha. ‘Ko pana te, bhante, manoratho’ ti? ‘Nanu dasabalaŋ

māretvā buddho bhavissāmī’ ti. ‘Amhehettha kiŋ kātabban’ ti? ‘Mahārāja,

dhanuggahe sannipātāpetuŋ vaţţatī’ ti. ‘Sādhu, bhante’ ti rājā akkhaņavedhīnaŋ dhanuggahānaŋ pañcasatāni sannipātāpetvā tato ekatiŋsa jane

uccinitvā therassa santikaŋ pāhesi. So tesaŋ jeţţhakaŋ āmantetvā ‘āvuso samaņo gotamo gijjhakūţe viharati, asukasmiŋ nāma divāţţhāne cankamati.

Tvaŋ tattha gantvā taŋ visapītena sallena vijjhitvā jīvitakkhayaŋ pāpetvā

asukena nāma maggena ehī’ ti vatvā pesetvā tasmiŋ magge dve dhanuggaheţhapesi ‘tumhākaŋ ţhitamaggena eko puriso āgamissati, taŋ tumhe jīvitā

voropetvā asukena nāma maggena ethā’ ti, tasmiŋ magge cattāro purise

ţhapesi ‘tumhākaŋ ţhitamaggena dve purisā āgamissanti, tumhe te jīvitā

voropetvā asukena nāma maggena ethā’ ti, tasmiŋ magge aţţha jane

ţhapesi ‘tumhākaŋ ţhitamaggena cattāro puriso āgamissanti, tumhe te jīvitā voropetvā asukena nāma maggena ethā’ ti, tasmiŋ magge soļasa purise ţhapesi ‘tumhākaŋ ţhitamaggena aţţha purisā āgamissanti, tumhe te jīvitā voropetvā asukena nāma maggena ethā’ ti.

Kasmā panesa evamakāsīti? Attano kammassa paţicchādanatthaŋ. Atha

so jeţţhakadhanuggaho vāmato khaggaŋ laggetvā piţţhiyā tuņīraŋ bandhitvā

meņđasingamahādhanuŋ gahetvā tathāgatassa santikaŋ gantvā ‘vijjhissāmi nan’ ti saññāya dhanuŋ āropetvā saraŋ sannayhitvā (p. 7.072) ākađđhitvā vissajjetuŋ nāsakkhi. So saraŋ oropetumpi asakkonto phāsukā

bhijjantiyo viya mukhato kheļena paggharantena kilantarūpo ahosi, sakalasarīraŋ thaddhaŋ jātaŋ, yantena pīļitākārappattaŋ viya ahosi. So maraņabhayatajjito aţţhāsi. Atha naŋ satthā disvā madhurassaraŋ nicchāretvā etadavoca ‘mā bhāyi bho, purisa, ito ehī’ ti. So tasmiŋ khaņe āvudhāni chađđetvā

bhagavato pādesu sirasā nipatitvā ‘accayo maŋ, bhante, accagamā yathābālaŋ yathāmūļhaŋ yathā-akusalaŋ, svāhaŋ tumhākaŋ guņe ajānanto

andhabālassa devadattassa vacanena tumhe jīvitā voropetuŋ āgatomhi,

khamatha me, bhante’ ti khamāpetvā ekamante nisīdi. Atha naŋ satthā

dhammaŋ desento saccāni pakāsetvā sotāpattiphale patiţţhāpetvā ‘āvuso, devadattena ācikkhitamaggaŋ appaţipajjitvā aññena maggena yāhī’ ti uyyo-jesi. Uyyojetvā ca pana cankamā oruyha aññatarasmiŋ rukkhamūle nisīdi.

Atha tasmiŋ dhanuggahe anāgacchante itare dve janā ‘kiŋ nu kho so cirāyatī’ ti paţimaggena gacchantā dasabalaŋ disvā upasankamitvā vanditvā ekamantaŋ nisīdiŋsu. Satthā tesampi dhammaŋ desetvā saccāni pakāsetvā

sotāpattiphale patiţţhāpetvā ‘āvuso, devadattena kathitamaggaŋ appaţipajjitvā iminā maggena gacchathā’ ti uyyojesi. Iminā upāyena itaresupi āgantvā

nisinnesu sotāpattiphale patiţţhāpetvā aññena maggena uyyojesi. Atha so

paţhamamāgato jeţţhakadhanuggaho devadattaŋ upasankamitvā ‘bhante,

devadatta ahaŋ sammāsambuddhaŋ jīvitā voropetuŋ nāsakkhiŋ, mahiddhiko so bhagavā mahānubhāvo’ ti ārocesi. Te sabbepi ‘sammāsambuddhaŋ nissāya amhehi jīvitaŋ laddhan’ ti satthu santike pabbajitvā arahattaŋ pāpuņiŋsu. Ayaŋ pavatti bhikkhusanghe pākaţā ahosi. Bhikkhū

dhammasabhāyaŋ kathaŋ samuţţhāpesuŋ ‘āvuso devadatto kira ekasmiŋ

tathāgate veracittena bahū jane jīvitā voropetuŋ vāyāmamakāsi, te sabbepi

satthāraŋ nissāya jīvitaŋ labhiŋsū’ ti. Satthā āgantvā ‘kāya (p. 7.073) nuttha,

bhikkhave, etarahi kathāya sannisinnā’ ti pucchitvā ‘imāya nāmā’ ti vutte ‘na,

bhikkhave, idāneva, pubbepi devadatto maŋ ekakaŋ nissāya mayi veracittena bahū jane jīvitā voropetuŋ vāyāmaŋ akāsiyevā’ ti vatvā tehi yācito

atītaŋ āhari.

Atīte ayaŋ bārāņasī pupphavatī nāma ahosi. Tattha vasavattirañño putto

ekarājā nāma rajjaŋ kāresi, tassa putto candakumāro nāma oparajjaŋ

kāresi. Khaņđahālo nāma brāhmaņo purohito ahosi. So rañño atthañca

dhammañca anusāsi. Taŋ kira rājā ‘paņđito’ ti vinicchaye nisīdāpesi. So

lañjavittako hutvā lañjaŋ gahetvā asāmike sāmike karoti, sāmike ca asāmike.

Athekadivasaŋ eko ađđaparājito puriso vinicchayaţţhānā upakkosento

nikkhamitvā rājupaţţhānaŋ āgacchantaŋ candakumāraŋ disvā dhāvitvā

tassa pādesu nipatitvā rodi. So ‘kiŋ, bho purisa, rodasī’ ti āha. ‘Sāmi,

khaņđahālo vinicchaye vilopaŋ khādati, ahaŋ tena lañjaŋ gahetvā parājayaŋ pāpito’ ti. Candakumāro ‘mā bhāyī’ ti taŋ assāsetvā vinicchayaŋ

netvā sāmikameva sāmikaŋ, asāmikameva asāmikaŋ akāsi. Mahājano

mahāsaddena sādhukāramadāsi. Rājā taŋ sutvā ‘kiŋsaddo eso’ ti pucchi. ‘Candakumārena kira ađđo suvinicchito, tattheso sādhukārasaddo’ ti. Taŋ sutvā rājā tussi. Kumāro āgantvā taŋ vanditvā ekamantaŋ nisīdi. Atha naŋ rājā ‘tāta, eko kira te ađđo vinicchito’ ti āha. ‘Āma, devā’ ti. ‘Tena hi, tāta, ito paţţhāya tvameva vinicchayaŋ paţţhapehī’ ti vinicchayaŋ kumārassa adāsi.

Tato paţţhāya khaņđahālassa āyo pacchijji. So tato paţţhāya kumāre

āghātaŋ bandhitvā okāsaŋ gavesanto antarāpekkho vicari. So pana rājā

mandapañño. So ekadivasaŋ rattibhāge supitvā paccūsasamaye supinante

alankatadvārakoţţhakaŋ, sattaratanamayapākāraŋ, saţţhiyojanikasuvaņņamayavālukamahāvīthiŋ,

yojanasahassubbedhavejayantapāsādapaţimaņđitaŋ nandanavanādivanarāmaņeyyakanandāpokkharaņi-ādipokkharaņirāmaņeyyakasamannāgataŋ ākiņņadevagaņaŋ tāvatiŋsabhavanaŋ disvā (p. 7.074) pabujjhitvā tattha gantu-kāmo cintesi– ‘sve ācariyakhaņđahālassāgamanavelāya devalokagāmi-maggaŋ pucchitvā tena desitamaggena devalokaŋ gamissāmī’ ti khaņđahā-lopi pātova nhatvā bhuñjitvā rājupaţţhānaŋ āgantvā rājanivesanaŋ pavisitvā rañño sukhaseyyaŋ pucchi. Athassa rājā āsanaŋ dāpetvā pañhaŋ pucchi. Tamatthaŋ pakāsento satthā āha–

982. ‘Rājāsi luddakammo, ekarājā pupphavatīyā;

so pucchi brahmabandhuŋ, khaņđahālaŋ purohitaŋ mūļhaŋ.

983. ‘Saggāna maggamācikkha, tvaŋsi brāhmaņa dhammavinayakusalo;

yathā ito vajanti sugatiŋ, narā puññāni katvānā’ ti.

Tattha rājāsīti rājā āsi. Luddakammoti kakkhaļapharusakammo. Saggāna

magganti saggānaŋ gamanamaggaŋ. Dhammavinayakusaloti sucaritadhamme ca ācāravinaye ca kusalo. Yathāti yathā narā puññāni katvā ito

sugatiŋ gacchanti, taŋ me sugatimaggaŋ ācikkhāhīti pucchi.

Imaŋ pana pañhaŋ sabbaññubuddhaŋ vā tassa sāvake vā tesaŋ alā-bhena bodhisattaŋ vā pucchituŋ vaţţati. Rājā pana yathā nāma sattāhaŋ maggamūļho puriso aññaŋ māsamattaŋ maggamūļhaŋ maggaŋ puccheyya, evaŋ khaņđahālaŋ pucchi. So cintesi ‘ayaŋ me paccāmittassa piţţhidassanakālo, idāni candakumāraŋ jīvitakkhayaŋ pāpetvā mama mano-rathaŋ pūressāmī’ ti. Atha rājānaŋ āmantetvā tatiyaŋ gāthamāha–

984. ‘Atidānaŋ daditvāna, avajjhe deva ghātetvā;

evaŋ vajanti sugatiŋ, narā puññāni katvānā’ ti.

Tassattho– mahārāja saggaŋ gacchantā nāma atidānaŋ dadanti, avajjhe ghātenti. Sacepi saggaŋ gantukāmosi, tvampi tatheva karohīti.

Atha naŋ rājā pañhassa atthaŋ pucchi–

985. ‘Kiŋ pana taŋ atidānaŋ, ke ca avajjhā imasmi lokasmiŋ;

etañca kho no akkhāhi, yajissāmi dadāmi dānānī’ ti.

Sopissa (p. 7.075) byākāsi–

986. ‘Puttehi deva yajitabbaŋ, mahesīhi negamehi ca;

usabhehi ājāniyehi catūhi, sabbacatukkena deva yajitabban’ ti.

Rañño pañhaŋ byākaronto ca devalokamaggaŋ puţţho nirayamaggaŋ byākāsi.

Tattha puttehīti attanā jātehi piyaputtehi ceva piyadhītāhi ca. Mahesīhīti

piyabhariyāhi. Negamehīti seţţhīhi. Usabhehīti sabbasetehi usabharājūhi. Ājāniyehīti mangala-assehi. Catūhīti etehi sabbeheva aññehi ca hatthi-ādīhi

catūhi catūhīti evaŋ sabbacatukkena, deva, yajitabbaŋ. Etesañhi khaggena

sīsaŋ chinditvā suvaņņapātiyā galalohitaŋ gahetvā āvāţe pakkhipitvā

yaññassa yajanakarājāno sarīrena saha devalokaŋ gacchanti. Mahārāja,

samaņabrāhmaņakapaņaddhikavanibbakayācakānaŋ ghāsacchādanādisampadānaŋ dānameva pavattati. Ime pana puttadhītādayo māretvā tesaŋ

galalohitena yaññassa yajanaŋ atidānaŋ nāmāti rājānaŋ saññāpesi.

Iti so ‘sace candakumāraŋ ekaññeva gaņhissāmi, veracittena karaņaŋ

maññissantī’ ti taŋ mahājanassa antare pakkhipi. Idaŋ pana tesaŋ kathentānaŋ kathaŋ sutvā sabbe antepurajanā bhītatasitā saŋviggamānahadayā ekappahāreneva mahāravaŋ raviŋsu. Tamatthaŋ pakāsento satthā āha–

987. ‘Taŋ sutvā antepure, kumārā mahesiyo ca haññantu;

eko ahosi nigghoso, bhikkhā accuggato saddo’ ti.

Tattha tanti ‘kumārā ca mahesiyo ca haññantū’ ti taŋ saddaŋ sutvā ekoti sakalarājanivesane ekova nigghoso ahosi. Bhismāti bhayānako. Accugga-toti ati-uggato ahosi, sakalarājakulaŋ yugantavātappahaţaŋ viya sālavanaŋ ahosi.

Brāhmaņo rājānaŋ āha– ‘kiŋ pana, mahārāja, yaññaŋ yajituŋ sakkosi, na

sakkosī’ ti? ‘Kiŋ kathesi, ācariya, yaññaŋ yajitvā devalokaŋ (p. 7.076) gamissāmī’ ti. ‘Mahārāja, bhīrukā dubbalajjhāsayā yaññaŋ yajituŋ samatthā

nāma na honti, tumhe idha sabbe sannipātetha, ahaŋ yaññāvāţe kammaŋ

karissāmī’ ti attano pahonakaŋ balakāyaŋ gahetvā nagarā nikkhamma

yaññāvāţaŋ samatalaŋ kāretvā vatiyā parikkhipi. Kasmā? Dhammiko hi

samaņo vā brāhmaņo vā āgantvā nivāreyyāti yaññāvāţe vatiyā parikkhepanaŋ nāma cārittanti katvā porāņakabrāhmaņehi ţhapitaŋ. Rājāpi purise pakkosāpetvā ‘tātā, ahaŋ attano puttadhītaro ca bhariyāyo ca māretvā yaññaŋ yajitvā devalokaŋ gamissāmi, gacchatha nesaŋ ācikkhitvā sabbe idhānethā’ ti puttānaŋ tāva ānayanatthāya āha–

988. ‘Gacchatha vadetha kumāre, candaŋ sūriyañca bhaddasenañca;

sūrañca vāmagottañca, pacurā kira hotha yaññatthāyā’ ti.

Tattha gacchatha vadetha kumāreti candakumāro ca sūriyakumāro cāti dve gotamideviyā aggamahesiyā puttā, bhaddaseno ca sūro ca vāmagotto ca tesaŋ vemātikabhātaro. Pacurā kira hothāti ekasmiŋ ţhāne rāsī hothāti āci-kkhathāti attho.

Te paţhamaŋ candakumārassa santikaŋ gantvā āhaŋsu ‘kumāra, tumhe

kira māretvā tumhākaŋ pitā devalokaŋ gantukāmo, tumhākaŋ gaņhanatthāya amhe pesesī’ ti. ‘Kassa vacanena maŋ gaņhāpesī’ ti? ‘Khaņđahālassa, devā’ ti. ‘Kiŋ so maññeva gaņhāpeti, udāhu aññepī’ ti. ‘Rājaputta,

aññepi gaņhāpeti, sabbacatukkaŋ kira yaññaŋ yajitukāmo’ ti. So cintesi

‘tassa aññehi saddhiŋ veraŋ natthi, “vinicchaye vilopaŋ kātuŋ na labhāmī” ti pana mayi ekasmiŋ veracittena bahū mārāpeti, pitaraŋ daţţhuŋ labhantassa sabbesaŋ tesaŋ mocāpanaŋ nāma mama bhāro’ ti. Atha ne rājapurise āha ‘tena hi me pitu vacanaŋ karothā’ ti. Te taŋ netvā rājangaņe ekamante ţhapetvā itarepi tayo āmantetvā tasseva santike katvā rañño ārocayiŋsu ‘ānītā te, deva, puttā’ ti. So tesaŋ vacanaŋ sutvā ‘tātā, idāni me

dhītaro ānetvā (p. 7.077) tesaññeva bhātikānaŋ santike karothā’ ti catasso

dhītaro āharāpetuŋ itaraŋ gāthamāha–

989. ‘Kumāriyopi vadetha, upasenaŋ kokilañca muditañca;

nandañcāpi kumāriŋ, pacurā kira hotha yaññatthāyā’ ti.

Te ‘evaŋ karissāmā’ ti tāsaŋ santikaŋ gantvā tā rodamānā paridevamānā ānetvā bhātikānaññeva santike kariŋsu. Tato rājā attano bhariyānaŋ gahaņa-tthāya itaraŋ gāthamāha–

990. ‘Vijayampi mayhaŋ mahesiŋ, erāvatiŋ kesiniŋsunandañca;

lakkhaņavarūpapannā, pacurā kira hotha yaññatthāyā’ ti.

Tattha lakkhaņavarūpapannāti uttamehi catusaţţhiyā itthilakkhaņehi upa-pannā etāpi vadethāti attho.

Te tāpi paridevamānā ānetvā kumārānaŋ santike kariŋsu. Atha rājā cattāro seţţhino gahaņatthāya āņāpento itaraŋ gāthamāha–

991. ‘Gahapatayo ca vadetha, puņņamukhaŋ bhaddiyaŋ singālañca;

vađđhañcāpi gahapatiŋ, pacurā kira hotha yaññatthāyā’ ti.

Rājapurisā gantvā tepi ānayiŋsu. Rañño puttadāre gayhamāne sakalanagaraŋ na kiñci avoca. Seţţhikulāni pana mahāsambandhāni, tasmā tesaŋ

gahitakāle sakalanagaraŋ sankhubhitvā ‘rañño seţţhino māretvā yaññaŋ

yajituŋ na dassāmā’ ti seţţhino parivāretvāva tesaŋ ñātivaggena saddhiŋ

rājakulaŋ agami. Atha te seţţhino ñātigaņaparivutā rājānaŋ vanditvā attano jīvitaŋ yāciŋsu. Tamatthaŋ pakāsento satthā āha–

992. ‘Te tattha gahapatayo, avocisuŋ samāgatā puttadāraparikiņņā;

sabbeva sikhino deva karohi, atha vā no dāse sāvehī’ ti.

Tattha (p. 7.078) sabbeva sikhinoti sabbe amhe matthake cūļaŋ bandhitvā attano ceţake karohi, mayaŋ te ceţakakiccaŋ karissāma. Atha vā no dāse sāvehīti atha vā no asaddahanto sabbaseniyo sannipātetvā rāsimajjhe amhe dāse sāvehi, mayaŋ te dāsattaŋ paţissuņissāmāti.

Te evaŋ yācantāpi jīvitaŋ laddhuŋ nāsakkhiŋsu. Rājapurisā sese paţikka-māpetvā te gahetvā kumārānaññeva santike nisīdāpesuŋ. Tato pana rājā hatthi-ādīnaŋ gahaņatthāya āņāpento āha–

993. ‘Abhayankarampi me hatthiŋ, nāļāgiriŋ accuggataŋ varuņadantaŋ;

ānetha kho ne khippaŋ, yaññatthāya bhavissanti.

994. ‘Assaratanampi kesiŋ, surāmukhaŋ puņņakaŋ vinatakañca;

ānetha kho ne khippaŋ, yaññatthāya bhavissanti.

995. ‘Usabhampi yūthapatiŋ anojaŋ, nisabhaŋ gavampatiŋ tepi mayhaŋ ānetha;

samūha karontu sabbaŋ, yajissāmi dadāmi dānāni.

996. ‘Sabbaŋ paţiyādetha, yaññaŋ pana uggatamhi sūriyamhi;

āņāpetha ca kumāre, abhiramantu imaŋ rattiŋ.

997. ‘Sabbaŋ upaţţhapetha, yaññaŋ pana uggatamhi sūriyamhi;

vadetha dāni kumāre, ajja kho pacchimā rattī’ ti.

Tattha samūha karontu sabbanti na kevalaŋ ettakameva, avasesampi catuppadagaņañceva pakkhigaņañca sabbaŋ catukkaŋ katvā rāsiŋ karontu,

sabbacatukkaŋ yaññaŋ yajissāmi, yācakabrāhmaņānañca dānaŋ dassāmīti. Sabbaŋ paţiyādethāti evaŋ mayā vuttaŋ anavasesaŋ upaţţhapetha. Uggatamhīti ahaŋ pana yaññaŋ uggate sūriye sve pātova yajissāmi. Sabbaŋ upaţţhapethāti sesampi sabbaŋ yañña-upakaraņaŋ upaţţhapethāti.

Rañño (p. 7.079) pana mātāpitaro dharantiyeva. Athassa amaccā gantvā mātuyā ārocesuŋ ‘ayye, putto vo puttadāraŋ māretvā yaññaŋ yajitukāmo’ ti. Sā ‘kiŋ kathetha, tātā’ ti hatthena hadayaŋ paharitvā rodamānā āgantvā ‘saccaŋ kira evarūpo te yañño bhavissatī’ ti pucchi. Tamatthaŋ pakāsento satthā āha–

998. ‘Taŋtaŋ mātā avaca, rodantī āgantvā vimānato;

yañño kira te putta, bhavissati catūhi puttehī’ ti.

Tattha taŋtanti taŋ etaŋ rājānaŋ. Vimānatoti attano vasanaţţhānato.

Rājā āha–

999. ‘Sabbepi mayhaŋ puttā cattā, candasmiŋ haññamānasmiŋ;

puttehi yaññaŋ yajitvāna, sugatiŋ saggaŋ gamissāmī’ ti.

Tattha cattāti candakumāre haññamāneyeva sabbepi yaññatthāya mayā pariccattā.

Atha naŋ mātā āha–

1000. ‘Mā taŋ putta saddahesi, sugati kira hoti puttayaññena;

nirayāneso maggo, neso maggo hi saggānaŋ.

1001. ‘Dānāni dehi koņđañña, ahiŋsā sabbabhūtabhabyānaŋ;

esa maggo sugatiyā, na ca maggo puttayaññenā’ ti.

Tattha nirayānesoti nirassādatthena nirayānaŋ catunnaŋ apāyānaŋ esa maggo. Koņđaññāti rājānaŋ gottenālapati. Bhūtabhabyānanti bhūtānañca bhavitabbasattānañca. Puttayaññenāti evarūpena puttadhītaro māretvā yaja-kayaññena saggamaggo nāma natthīti.

Rājā āha–

1002. ‘Ācariyānaŋ vacanā, ghātessaŋ candañca sūriyañca;

puttehi yaññaŋ yajitvāna duccajehi, sugatiŋ saggaŋ gamissāmī’ ti.

Tattha (p. 7.080) ācariyānaŋ vacananti amma, nesā mama attano mati, ācā-rasikkhāpanakassa pana me khaņđahālācariyassa etaŋ vacanaŋ, esā anu-siţţhi. Tasmā ahaŋ ete ghātessaŋ, duccajehi puttehi yaññaŋ yajitvā saggaŋ gamissāmīti.

Athassa mātā attano vacanaŋ gāhāpetuŋ asakkontī apagatā. Pitā taŋ pavattiŋ pucchi. Tamatthaŋ pakāsento satthā āha–

1003. ‘Taŋtaŋ pitāpi avaca, vasavattī orasaŋ sakaŋ puttaŋ;

yañño kira te putta, bhavissati catūhi puttehī’ ti.

Tattha vasavattīti tassa nāmaŋ.

Rājā āha–

1004. ‘Sabbepi mayhaŋ puttā cattā, candasmiŋ haññamānasmiŋ;

puttehi yaññaŋ yajitvāna, sugatiŋ saggaŋ gamissāmī’ ti.

Atha naŋ pitā āha–

1005. ‘Mā taŋ putta saddahesi, sugati kira hoti puttayaññena;

nirayāneso maggo, neso maggo hi saggānaŋ.

1006. ‘Dānāni dehi koņđañña, ahiŋsā sabbabhūtabhabyānaŋ;

esa maggo sugatiyā, na ca maggo puttayaññenā’ ti.

Rājā āha–

1007. ‘Ācariyānaŋ vacanā, ghātessaŋ candañca sūriyañca;

puttehi yaññaŋ yajitvāna duccajehi, sugatiŋ saggaŋ gamissāmī’ ti.

Atha naŋ pitā āha–

1008. ‘Dānāni dehi koņđañña, ahiŋsā sabbabhūtabhabyānaŋ;

puttaparivuto tuvaŋ, raţţhaŋ janapadañca pālehī’ ti.

Tattha puttaparivutoti puttehi parivuto. Raţţhaŋ janapadañcāti sakalakāsi-raţţhañca tasseva taŋ taŋ koţţhāsabhūtaŋ janapadañca.

Sopi (p. 7.081) taŋ attano vacanaŋ gāhāpetuŋ nāsakkhi. Tato candakumāro cintesi ‘imassa ettakassa janassa dukkhaŋ maŋ ekaŋ nissāya

uppannaŋ, mama pitaraŋ yācitvā ettakaŋ janaŋ maraņadukkhato mocessā-mī’ ti. So pitarā saddhiŋ sallapanto āha–

1009. ‘Mā no deva avadhi, dāse no dehi khaņđahālassa;

api nigaļabandhakāpi, hatthī asse ca pālema.

1010. ‘Mā no deva avadhi, dāse no dehi khaņđahālassa;

api nigaļabandhakāpi, hatthichakaņāni ujjhema.

1011. ‘Mā no deva avadhi, dāse no dehi khaņđahālassa;

api nigaļabandhakāpi, assachakaņāni ujjhema.

1012. ‘Mā no deva avadhi, dāse no dehi khaņđahālassa;

yassa honti tava kāmā, api raţţhā pabbājitā; bhikkhācariyaŋ carissāmā’ ti.

Tattha api nigaļabandhakāpīti api nāma mayaŋ mahānigaļehi bandhakāpi hutvā. Yassa honti tava kāmāti sacepi khaņđahālassa dātukāmosi, tassa no dāse katvā dehi, karissāmassa dāsakammanti vadati. Api raţţhāti sace amhākaŋ koci doso atthi, raţţhā no pabbājehi. Api nāma raţţhā pabbājitāpi kapaņā viya kapālaŋ gahetvā bhikkhācariyaŋ carissāma, mā no avadhi, dehi no jīvitanti vilapi.

Tassa taŋ nānappakāraŋ vilāpaŋ sutvā rājā hadayaphalitappatto viya

assupuņņehi nettehi rodamāno ‘na me koci putte māretuŋ lacchati, na

mamattho devalokenā’ ti sabbe te mocetuŋ āha–

1013. ‘Dukkhaŋ kho me janayatha, vilapantā jīvitassa kāmā hi;

muñcetha dāni kumāre, alampi me hotu puttayaññenā’ ti.

Taŋ rañño kathaŋ sutvā rājaputte ādiŋ katvā sabbaŋ taŋ pakkhipariyo-sānaŋ pāņagaņaŋ vissajjesuŋ. Khaņđahālopi yaññāvāţe kammaŋ saŋvida-hati. Atha naŋ eko puriso ‘are duţţha, khaņđahāla, raññā puttā (p. 7.082) vissajjitā, tvaŋ attano putte māretvā tesaŋ galalohitena yaññaŋ yajassū’ ti āha. So ‘kiŋ nāma raññā katan’ ti kappuţţhānaggi viya avattharanto uţţhāya turito dhāvitvā āha–

1014. ‘Pubbeva khosi me vutto, dukkaraŋ durabhisambhavañcetaŋ;

atha no upakkhaţassa yaññassa, kasmā karosi vikkhepaŋ.

1015. ‘Sabbe vajanti sugatiŋ, ye yajanti yepi yājenti;

ye cāpi anumodanti, yajantānaŋ edisaŋ mahāyaññan’ ti.

Tattha pubbevāti mayā tvaŋ pubbeva vutto ‘na tumhādisena bhīrukajāti-kena sakkā yaññaŋ yajituŋ, yaññayajanaŋ nāmetaŋ dukkaraŋ durabhisa-mbhavan’ ti, atha no idāni upakkhaţassa paţiyattassa yaññassa vikkhepaŋ karosi. ‘Vikkhambhan’ tipi pāţho, paţisedhanti attho. Mahārāja, kasmā evaŋ karosi. Yattakā hi yaññaŋ yajanti vā yājenti vā anumodanti vā, sabbe sugati-meva vajantīti dasseti.

So andhabālo rājā tassa kodhavasikassa kathaŋ gahetvā dhammasaññī hutvā puna putte gaņhāpesi. Tato candakumāro pitaraŋ anubodhayamāno āha–

1016. ‘Atha kissa jano pubbe, sotthānaŋ brāhmaņe avācesi;

atha no akāraņasmā, yaññatthāya deva ghātesi.

1017. ‘Pubbeva no daharakāle, na hanesi na ghātesi;

daharamhā yobbanaŋ pattā, adūsakā tāta haññāma.

1018. ‘Hatthigate assagate, sannaddhe passa no mahārāja;

yuddhe vā yujjhamāne vā, na hi mādisā sūrā honti yaññatthāya.

1019. ‘Paccante vāpi kupite, aţavīsu vā mādise niyojenti;

atha no akāraņasmā, abhūmiyaŋ tāta haññāma.

1020. ‘Yāpi (p. 7.083) hi tā sakuņiyo, vasanti tiņagharāni katvāna;

tāsampi piyā puttā, atha no tvaŋ deva ghātesi.

1021. ‘Mā tassa saddahesi, na maŋ khaņđahālo ghāteyya;

mamañhi so ghātetvāna, anantarā tampi deva ghāteyya.

1022. ‘Gāmavaraŋ nigamavaraŋ dadanti, bhogampissa mahārāja;

athaggapiņđikāpi, kule kule hete bhuñjanti.

1023. ‘Tesampi tādisānaŋ, icchanti dubbhituŋ mahārāja;

yebhuyyena ete, akataññuno brāhmaņā deva.

1024. ‘Mā no deva avadhi, dāse no dehi khaņđahālassa;

api nigaļabandhakāpi, hatthī asse ca pālema.

1025. ‘Mā no deva avadhi, dāse no dehi khaņđahālassa;

api nigaļabandhakāpi, hatthichakaņāni ujjhema.

1026. ‘Mā no deva avadhi, dāse no dehi khaņđahālassa;

api nigaļabandhakāpi, assachakaņāni ujjhema.

1027. ‘Mā no deva avadhi, dāse no dehi khaņđahālassa;

yassa honti tava kāmā, api raţţhā pabbājitā; bhikkhācariyaŋ carissāmā’ ti.

Tattha pubbeti tāta, yadi ahaŋ māretabbo, atha kasmā amhākaŋ ñātijano

pubbe mama jātakāle brāhmaņe sotthānaŋ avācesi. Tadā kira khaņđahālova

mama lakkhaņāni upadhāretvā ‘imassa kumārassa na koci antarāyo bhavissati, tumhākaŋ accayena rajjaŋ kāressatī’ ti āha. Iccassa purimena

pacchimaŋ na sameti, musāvādī esa. Atha no etassa vacanaŋ gahetvā akāraņasmā nikkāraņāyeva yaññatthāya, deva, ghātesi. Mā amhe ghātesi.

Ayañhi mayi ekasmiŋ verena mahājanaŋ māretukāmo, sādhukaŋ sallakkhehi narindāti. Pubbeva noti mahārāja, sacepi amhe māretukāmo,

pubbeva no kasmā sayaŋ (p. 7.084) vā na hanesi, aññehi vā na ghātāpesi. Idāni pana mayaŋ daharamhā taruņā, paţhamavaye ţhitā puttadhītāhi vađđhāma, evaŋbhūtā tava adūsakāva kinkāraņā haññāmāti?

Passa noti amheva cattāro bhātike passa. Yujjhamāneti paccatthikānaŋ nagaraŋ parivāretvā ţhitakāle amhādise putte tehi saddhiŋ yujjhamāne passa. Aputtakā hi rājāno anāthā nāma honti. MādisāTi amhādisā sūrā bala-vanto na yaññatthāya māretabbā honti. Niyojentīti tesaŋ paccāmittānaŋ gaņhanatthāya payojenti. Atha noti atha amhe akāraņasmā akāraņena abhū-miyaŋ anokāseyeva kasmā, tāta, haññāmāti attho. Mā tassa saddahesīti mahārāja, na maŋ khaņđahālo ghātaye, mā tassa saddaheyyāsi. Bhogampi-ssāti bhogampi assa brāhmaņassa rājāno denti. Athaggapiņđikāpīti atha te aggodakaŋ aggapiņđaŋ labhantā aggapiņđikāpi honti. Tesampīti yesaŋ kule bhuñjanti, tesampi evarūpānaŋ piņđadāyakānaŋ dubbhituŋ icchanti.

Rājā kumārassa vilāpaŋ sutvā–

1028. ‘Dukkhaŋ kho me janayatha, vilapantā jīvitassa kāmā hi;

muñcetha dāni kumāre, alampi me hotu puttayaññenā’ ti.–

Imaŋ gāthaŋ vatvā punapi mocesi. Khaņđahālo āgantvā punapi–

1029. ‘Pubbeva khosi me vutto, dukkaraŋ durabhisambhavañcetaŋ;

atha no upakkhaţassa yaññassa, kasmā karosi vikkhepaŋ.

1030. ‘Sabbe vajanti sugatiŋ, ye yajanti yepi yājenti;

ye cāpi anumodanti, yajantānaŋ edisaŋ mahāyaññan’ ti.–

Evaŋ vatvā puna gaņhāpesi. Athassa anunayanatthaŋ kumāro āha–

1031. ‘Yadi kira yajitvā puttehi, devalokaŋ ito cutā yanti;

brāhmaņo tāva yajatu, pacchāpi yajasi tuvaŋ rāja.

1032. ‘Yadi (p. 7.085) kira yajitvā puttehi, devalokaŋ ito cutā yanti;

esveva khaņđahālo, yajataŋ sakehi puttehi.

1033. ‘Evaŋ jānanto khaņđahālo, kiŋ puttake na ghātesi;

sabbañca ñātijanaŋ, attānañca na ghātesi.

1034. ‘Sabbe vajanti nirayaŋ, ye yajanti yepi yājenti;

ye cāpi anumodanti, yajantānaŋ edisaŋ mahāyaññaŋ.

1035. ‘Sace hi so sujjhati yo hanāti, hatopi so saggamupeti ţhānaŋ;

bhovādi bhovādina mārayeyyuŋ, ye cāpi tesaŋ abhisaddaheyyun’ ti.

Tattha brāhmaņo tāvāti paţhamaŋ tāva khaņđahālo yajatu sakehi puttehi, atha tasmiŋ evaŋ yajitvā devalokaŋ gate pacchā tvaŋ yajissasi. Deva, sādu-rasabhojanampi hi tvaŋ aññehi vīmaŋsāpetvā bhuñjasi, puttadāramāraņaŋ-yeva kasmā avīmaŋsitvā karosīti dīpento evamāha. Evaŋ jānantoti ‘putta-dhītaro māretvā devalokaŋ gacchatī’ ti evaŋ jānanto kinkāraņā attano putte ca ñātī ca attānañca na ghātesi. Sace hi paraŋ māretvā devalokaŋ gacchanti, attānaŋ māretvā brahmalokaŋ gantabbo bhavissati. Evaŋ yañña-guņaŋ jānantena paraŋ amāretvā attāva māretabbo siyā. Ayaŋ pana tathā akatvā maŋ mārāpeti. Imināpi kāraņena jānāhi, mahārāja ‘yathā esa vini-cchaye vilopaŋ kātuŋ alabhanto evaŋ karotī’ ti. Edisanti evarūpaŋ puttaghā-tayaññaŋ.

Kumāro ettakaŋ kathentopi pitaraŋ attano vacanaŋ gāhāpetuŋ asa-kkonto rājānaŋ parivāretvā ţhitaŋ parisaŋ ārabbha āha–

1036. ‘Kathañca kira puttakāmāyo, gahapatayo gharaņiyo ca;

nagaramhi na uparavanti rājānaŋ, mā ghātayi orasaŋ puttaŋ.

1037. ‘Kathañca (p. 7.086) kira puttakāmāyo, gahapatayo gharaņiyo ca;

nagaramhi na uparavanti rājānaŋ, mā ghātayi atrajaŋ puttaŋ.

1038. ‘Rañño camhi atthakāmo, hito ca sabbajanapadassa;

na koci assa paţighaŋ, mayā jānapado na pavedetī’ ti.

Tattha puttakāmāyoti gharaņiyo sandhāya vuttaŋ. Gahapatayo pana puttakāmā nāma honti. Na uparavantīti na upakkosanti na vadanti. Atrajanti attato

jātaŋ. Evaŋ vuttepi koci raññā saddhiŋ kathetuŋ samattho nāma nāhosi. Na

koci assa paţighaŋ mayāti iminā no lañjo vā gahito, issariyamadena vā idaŋ

nāma dukkhaŋ katanti koci ekopi mayā saddhiŋ paţighaŋ kattā nāma

nāhosi. Jānapado na pavedetīti evaŋ rañño ca janapadassa ca atthakāmassa mama pitaraŋ ayaŋ jānapado ‘guņasampanno te putto’ ti na pave-deti, na jānāpetīti attho.

Evaŋ vuttepi koci kiñci na kathesi. Tato candakumāro attano bhariyāyo taŋ yācanatthāya uyyojento āha–

1039. ‘Gacchatha vo gharaņiyo, tātañca vadetha khaņđahālañca;

mā ghātetha kumāre, adūsake sīhasankāse.

1040. ‘Gacchatha vo gharaņiyo, tātañca vadetha khaņđahālañca;

mā ghātetha kumāre, apekkhite sabbalokassā’ ti.

Tā gantvā yāciŋsu. Tāpi rājā na olokesi. Tato kumāro anātho hutvā vila-panto–

1041. ‘Yaŋnūnāhaŋ jāyeyyaŋ, rathakārakulesu vā,

pukkusakulesu vā vessesu vā jāyeyyaŋ,

na hajja maŋ rāja yaññe ghāteyyā’ ti.–

Vatvā puna tā bhariyāyo uyyojento āha–

1042. ‘Sabbā sīmantiniyo gacchatha, ayyassa khaņđahālassa;

pādesu nipatatha, aparādhāhaŋ na passāmi.

1043. ‘Sabbā (p. 7.087) sīmantiniyo gacchatha, ayyassa khaņđahālassa;

pādesu nipatatha, kinte bhante mayaŋ adūsemā’ ti.

Tattha aparādhāhaŋ na passāmīti ahaŋ ācariyakhaņđahāle attano apa-rādhaŋ na passāmi. Kinte bhanteti ayya khaņđahāla, mayaŋ tuyhaŋ kiŋ dūsayimhā, atha candakumārassa doso atthi, taŋ khamathāti vadethāti.

Atha candakumārassa kaniţţhabhaginī selakumārī nāma sokaŋ sandhāretuŋ asakkontī pitu pādamūle patitvā paridevi. Tamatthaŋ pakāsento

satthā āha–

1044. ‘Kapaņā vilapati selā, disvāna bhātare upanītatte;

yañño kira me ukkhipito, tātena saggakāmenā’ ti.

Tattha upanītatteti upanītasabhāve. Ukkhipitoti ukkhitto. SaggakāmenoTi mama bhātaro māretvā saggaŋ icchantena. Tāta, ime māretvā kiŋ saggena karissasīti vilapati.

Rājā tassāpi kathaŋ na gaņhi. Tato candakumārassa putto vasulo nāma pitaraŋ dukkhitaŋ disvā ‘ahaŋ ayyakaŋ yācitvā mama pitu jīvitaŋ dāpessā-mī’ ti rañño pādamūle paridevi. Tamatthaŋ pakāsento satthā āha–

1045. ‘Āvatti parivatti ca, vasulo sammukhā rañño;

mā no pitaraŋ avadhi, daharamhāyobbanaŋ pattā’ ti.

Tattha daharamhāyobbanaŋ pattāti deva, mayaŋ taruņadārakā, na tāva yobbanappattā, amhesupi tāva anukampāya amhākaŋ pitaraŋ mā avadhīti.

Rājā tassa paridevitaŋ sutvā bhijjamānahadayo viya hutvā assupuņņehi nettehi kumāraŋ ālingitvā ‘tāta, assāsaŋ paţilabha, vissajjemi te pitaran’ ti vatvā gāthamāha–

1046. ‘Eso te vasula pitā, samehi pitarā saha;

dukkhaŋ kho me janayasi, vilapanto antepurasmiŋ; muñcetha dāni kumāre, alampi me hotu puttayaññenā’ ti.

Tattha antepurasminti rājanivesanassa antare.

Puna (p. 7.088) khaņđahālo āgantvā āha–

1047. ‘Pubbeva khosi me vutto, dukkaraŋ durabhisambhavañcetaŋ;

atha no upakkhaţassa yaññassa, kasmā karosi vikkhepaŋ.

1048. ‘Sabbe vajanti sugatiŋ, ye yajanti yepi yājenti;

ye cāpi anumodanti, yajantānaŋ edisaŋ mahāyaññan’ ti.

Rājā pana andhabālo puna tassa vacanena putte gaņhāpesi. Tato khaņđa-hālo cintesi– ‘ayaŋ rājā muducitto kālena gaņhāpeti, kālena vissajjeti, punapi dārakānaŋ vacanena putte vissajjeyya, yaññāvāţaññeva naŋ nemī’ ti. Athassa tattha gamanatthāya gāthamāha–

1049. ‘Sabbaratanassa yañño upakkhaţo, ekarāja tava paţiyatto;

abhinikkhamassu deva, saggaŋ gato tvaŋ pamodissasī’ ti.

Tassattho– mahārāja, tava yañño sabbaratanehi upakkhaţo paţiyatto, idāni te abhinikkhamanakālo, tasmā abhinikkhama, yaññaŋ yajitvā saggaŋ gato pamodissasīti.

Tato bodhisattaŋ ādāya yaññāvāţagamanakāle tassa orodhā ekatova nikkhamiŋsu. Tamatthaŋ pakāsento satthā āha–

1050. ‘Daharā sattasatā etā, candakumārassa bhariyāyo;

kese pakiritvāna, rodantiyo maggamanuyāyiŋsu.

1051. ‘Aparā pana sokena, nikkhantā nandane viya devā;

kese pakiritvāna, rodantiyo maggamanuyāyisun’ ti.

Tattha nandane viya devāti nandanavane cavanadevaputtaŋ parivāretvā nikkhantadevatā viya gatā.

Ito (p. 7.089) paraŋ tāsaŋ vilāpagāthā honti–

1052. ‘Kāsikasucivatthadharā, kuņđalino agalucandanavilittā;

nīyanti candasūriyā, yaññatthāya ekarājassa.

1053. ‘Kāsikasucivatthadharā, kuņđalino agalucandanavilittā;

nīyanti candasūriyā, mātu katvā hadayasokaŋ.

1054. ‘Kāsikasucivatthadharā, kuņđalino agalucandanavilittā;

nīyanti candasūriyā, janassa katvā hadayasokaŋ.

1055. ‘Maŋsarasabhojanā nhāpakasunhāpitā, kuņđalino agalucandanavi-littā;

nīyanti candasūriyā, yaññatthāya ekarājassa.

1056. ‘Maŋsarasabhojanā nhāpakasunhāpitā, kuņđalino agalucandanavilittā;

nīyanti candasūriyā, mātu katvā hadayasokaŋ.

1057. ‘Maŋsarasabhojanā nhāpakasunhāpitā, kuņđalino agalucandanavilittā;

nīyanti candasūriyā, janassa katvā hadayasokaŋ.

1058. ‘Yassu pubbe hatthivaradhuragate, hatthīhi anuvajanti;

tyajja candasūriyā, ubhova pattikā yanti.

1059. ‘Yassu pubbe assavaradhuragate, assehi anuvajanti;

tyajja candasūriyā, ubhova pattikā yanti.

1060. ‘Yassu pubbe rathavaradhuragate, rathehi anuvajanti;

tyajja candasūriyā, ubhova pattikā yanti.

1061. ‘Yehissu pubbe niyyaŋsu, tapanīyakappanehi turangehi;

tyajja candasūriyā, ubhova pattikā yantī’ ti.

Tattha kāsikasucivatthadharāti kāsikāni sucivatthāni dhārayamānā. Canda-sūriyāti candakumāro ca sūriyakumāro ca. Nhāpakasunhāpitāti candanacu-ņņena (p. 7.090) ubbaţţetvā nhāpakehi kataparikammatāya sunhāpitā. Yassūti ye assu. Assūti nipātamattaŋ, ye kumāreti attho. Pubbeti ito pubbe. HatthivaradhuragateTi hatthivarānaŋ dhuragate, alankatahatthikkhandhava-ragateti attho. Assavaradhuragateti assavarapiţţhigate. Rathavaradhuraga-teti rathavaramajjhagate. Niyyaŋsūti nikkhamiŋsu.

Evaŋ tāsu paridevantīsuyeva bodhisattaŋ nagarā nīhariŋsu. Sakalana-garaŋ sankhubhitvā nikkhamituŋ ārabhi. Mahājane nikkhante dvārāni nappa-honti. Brāhmaņo atibahuŋ janaŋ disvā ‘ko jānāti, kiŋ bhavissatī’ ti nagara-dvārāni thakāpesi. Mahājano nikkhamituŋ alabhanto nagaradvārassa āsa-nnaţţhāne uyyānaŋ atthi, tassa santike mahāviravaŋ ravi. Tena ravena saku-ņasangho sankhubhito ākāsaŋ pakkhandi. Mahājano taŋ taŋ sakuņiŋ āma-ntetvā vilapanto āha–

1062. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi puttehi.

1063. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi kaññāhi.

1064. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi mahesīti.

1065. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi gahapatīhi.

1066. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi hatthīhi.

1067. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi assehi.

1068. ‘Yadi sakuņi maŋsamicchasi, đayassu pubbena pupphavatiyā;

yajatettha ekarājā, sammūļho catūhi usabhehi.

1069. ‘Yadi (p. 7.091) sakuņi maŋsamicchasi, đayassu pubbena pupphava-tiyā;

yajatettha ekarājā, sammūļho sabbacatukkenā’ ti.

Tattha maŋsamicchasīti ambho sakuņi, sace maŋsaŋ icchasi, pupphavatiyā pubbena puratthimadisāyaŋ yaññāvāţo atthi, tattha gaccha. Yajatetthāti ettha khaņđahālassa vacanaŋ gahetvā sammūļho ekarājā catūhi puttehi yaññaŋ yajati. Sesagāthāsupi eseva nayo.

Evaŋ mahājano tasmiŋ ţhāne paridevitvā bodhisattassa vasanaţţhānaŋ gantvā pāsādaŋ padakkhiņaŋ karonto antepure kūţāgāra-uyyānādīni passanto gāthāhi paridevi–

1070. ‘Ayamassa pāsādo, idaŋ antepuraŋ suramaņīyaŋ;

tedāni ayyaputtā, cattāro vadhāya ninnītā.

1071. ‘Idamassa kūţāgāraŋ, sovaņņaŋ pupphamalyavikiņņaŋ;

tedāni ayyaputtā, cattāro vadhāya ninnītā.

1072. ‘Idamassa uyyānaŋ, supupphitaŋ sabbakālikaŋ rammaŋ;

tedāni ayyaputtā, cattāro vadhāya ninnītā.

1073. ‘Idamassa asokavanaŋ, supupphitaŋ sabbakālikaŋ rammaŋ;

tedāni ayyaputtā, cattāro vadhāya ninnītā.

1074. ‘Idamassa kaņikāravanaŋ, supupphitaŋ sabbakālikaŋ rammaŋ;

tedāni ayyaputtā, cattāro vadhāya ninnītā.

1075. ‘Idamassa pāţalivanaŋ, supupphitaŋ sabbakālikaŋ rammaŋ;

tedāni ayyaputtā, cattāro vadhāya ninnītā.

1076. ‘Idamassa ambavanaŋ, supupphitaŋ sabbakālikaŋ rammaŋ;

tedāni ayyaputtā, cattāro vadhāya ninnītā.

1077. ‘Ayamassa pokkharaņī, sañchannā padumapuņđarīkehi;

nāvā ca sovaņņavikatā, pupphavalliyā cittā suramaņīyā; tedāni ayyaputtā, cattāro vadhāya ninnītā’ ti.

Tattha (p. 7.092) tedānīti idāni te candakumārappamukhā amhākaŋ ayya-puttā evarūpaŋ pāsādaŋ chađđetvā vadhāya nīyanti. Sovaņņavikatāti suva-ņņakhacitā.

Ettakesu ţhānesu vilapantā puna hatthisālādīni upasankamitvā āhaŋsu–

1078. ‘Idamassa hatthiratanaŋ, erāvaņo gajo balī dantī;

tedāni ayyaputtā, cattāro vadhāya ninnītā.

1079. ‘Idamassa assaratanaŋ, ekakhuro asso;

tedāni ayyaputtā, cattāro vadhāya ninnītā.

1080. ‘Ayamassa assaratho, sāļiyanigghoso subho ratanavicitto;

yatthassu ayyaputtā, sobhiŋsu nandane viya devā; tedāni ayyaputtā, cattāro vadhāya ninnītā.

1081. ‘Kathaŋ nāma sāmasamasundarehi, candanamudukagattehi;

rājā yajissate yaññaŋ, sammūļho catūhi puttehi.

1082. ‘Kathaŋ nāma sāmasamasundarāhi, candanamudukagattāhi;

rājā yajissate yaññaŋ, sammūļho catūhi kaññāhi.

1083. ‘Kathaŋ nāma sāmasamasundarāhi, candanamudukagattāhi;

rājā yajissate yaññaŋ, sammūļho catūhi mahesīhi.

1084. ‘Kathaŋ nāma sāmasamasundarehi, candanamudukagattehi;

rājā yajissate yaññaŋ, sammūļho catūhi gahapatīhi.

1085. ‘Yathā honti gāmanigamā, suññā amanussakā brahāraññā;

tathā hessati pupphavatiyā, yiţţhesu candasūriyesū’ ti.

Tattha erāvaņoti tassa hatthino nāmaŋ. Ekakhuroti abhinnakhuro. Sāļiyani-gghosoti gamanakāle sāļikānaŋ viya madhurena nigghosena (p. 7.093) sama-nnāgato. Kathaŋ nāmāti kena nāma kāraņena. Sāmasamasundarehīti suva-ņņasāmehi ca aññamaññaŋ jātiyā samehi ca niddosatāya sundarehi. Canda-namudukagattehīti lohitacandanalittagattehi. Brahāraññāti yathā te gāmani-gamā suññā nimmanussā brahāraññā honti, tathā pupphavatiyāpi yaññe yiţţhesu rājaputtesu suññā araññasadisā bhavissatīti.

Atha mahājano bahi nikkhamituŋ alabhanto antonagareyeva vicaranto

paridevi. Bodhisattopi yaññāvāţaŋ nīto. Athassa mātā gotamī nāma devī

‘puttānaŋ me jīvitaŋ dehi, devā’ ti rañño pādamūle parivattitvā paridevamānā āha–

1086. ‘Ummattikā bhavissāmi, bhūnahatā paŋsunā ca parikiņņā;

sace candavaraŋ hanti, pāņā me deva rujjhanti.

1087. ‘Ummattikā bhavissāmi, bhūnahatā paŋsunā ca parikiņņā;

sace sūriyavaraŋ hanti, pāņā me deva rujjhantī’ ti.

Tattha bhūnahatāti hatavuđđhi. Paŋsunā ca parikiņņāti paŋsuparikiņņasa-rīrā ummattikā hutvā vicarissāmi.

Sā evaŋ paridevantīpi rañño santikā kiñci kathaŋ alabhitvā ‘mama putto tumhākaŋ kujjhitvā gato bhavissati, kissa naŋ tumhe na nivattethā’ ti kumā-rassa catasso bhariyāyo ālingitvā paridevantī āha–

1088. ‘Kinnumā na ramāpeyyuŋ, aññamaññaŋ piyaŋvadā;

ghaţţikā uparikkhī ca, pokkharaņī ca bhārikā; candasūriyesu naccantiyo, samā tāsaŋ na vijjatī’ ti.

Tattha kinnumā na ramāpeyyunti kena kāraņena imā ghaţţikāti-ādikā catasso aññamaññaŋ piyaŋvadā candasūriyakumārānaŋ santike (p. 7.094) naccantiyo mama putte na ramāpayiŋsu, ukkaņţhāpayiŋsu. Sakalajambudī-pasmiñhi nacce vā gīte vā samā aññā kāci tāsaŋ na vijjatīti attho.

Iti sā suņhāhi saddhiŋ paridevitvā aññaŋ gahetabbaggahaņaŋ apassantī khaņđahālaŋ akkosamānā aţţha gāthā abhāsi–

1089. ‘Imaŋ mayhaŋ hadayasokaŋ, paţimuñcatu khaņđahāla tava mātā;

yo mayhaŋ hadayasoko, candamhi vadhāya ninnīte.

1090. ‘Imaŋ mayhaŋ hadayasokaŋ, paţimuñcatu khaņđahāla tava mātā;

yo mayhaŋ hadayasoko, sūriyamhi vadhāya ninnīte.

1091. ‘Imaŋ mayhaŋ hadayasokaŋ, paţimuñcatu khaņđahāla tava jāyā;

yo mayhaŋ hadayasoko, candamhi vadhāya ninnīte.

1092. ‘Imaŋ mayhaŋ hadayasokaŋ, paţimuñcatu khaņđahāla tava jāyā;

yo mayhaŋ hadayasoko, sūriyamhi vadhāya ninnīte.

1093. ‘Mā ca putte mā ca patiŋ, addakkhi khaņđahāla tava mātā;

yo ghātesi kumāre, adūsake sīhasankāse.

1094. ‘Mā ca putte mā ca patiŋ, addakkhi khaņđahāla tava mātā;

yo ghātesi kumāre, apekkhite sabbalokassa.

1095. ‘Mā ca putte mā ca patiŋ, addakkhi khaņđahāla tava jāyā;

yo ghātesi kumāre, adūsake sīhasankāse.

1096. ‘Mā ca putte mā ca patiŋ, addakkhi khaņđahāla tava jāyā;

yo ghātesi kumāre, apekkhite sabbalokassā’ ti.

Tattha imaŋ mayhanti mayhaŋ imaŋ hadayasokaŋ dukkhaŋ. Paţimuñca-tūti pavisatu pāpuņātu. Yo ghātesīti yo tvaŋ ghātesi. Apekkhiteti sabbalo-kena olokite dissamāne māresīti attho.

Bodhisatto (p. 7.095) yaññāvāţepi pitaraŋ yācanto āha–

1097. ‘Mā no deva avadhi, dāse no dehi khaņđahālassa;

api nigaļabandhakāpi, hatthī asse ca pālema.

1098. ‘Mā no deva avadhi, dāse no dehi khaņđahālassa;

api nigaļabandhakāpi, hatthichakaņāni ujjhema.

1099. ‘Mā no deva avadhi, dāse no dehi khaņđahālassa;

api nigaļabandhakāpi, assachakaņāni ujjhema.

1100. ‘Mā no deva avadhi, dāse no dehi khaņđahālassa;

yassa honti tava kāmā, api raţţhā pabbājitā; bhikkhācariyaŋ carissāma.

1101. ‘Dibbaŋ deva upayācanti, puttatthikāpi daliddā;

paţibhānānipi hitvā, putte na labhanti ekaccā.

1102. ‘Āsīsikāni karonti, puttā no jāyantu tato paputtā;

atha no akāraņasmā, yaññatthāya deva ghātesi.

1103. ‘Upayācitakena puttaŋ labhanti, mā tāta no aghātesi;

mā kicchāladdhakehi puttehi, yajittho imaŋ yaññaŋ.

1104. ‘Upayācitakena puttaŋ labhanti, mā tāta no aghātesi;

mā kapaņaladdhakehi puttehi, ammāya no vippavāsehī’ ti.

Tattha dibbanti deva, aputtikā daliddāpi nāriyo puttatthikā hutvā bahuŋ

paņņākāraŋ karitvā puttaŋ vā dhītaraŋ vā labhāmāti dibyaŋ upayācanti.

Paţibhānānipi hitvāti dohaļāni chađđetvāpi, alabhitvāpīti attho. Idaŋ vuttaŋ

hoti– mahārāja, nārīnañhi uppannaŋ dohaļaŋ alabhitvā gabbho sussitvā

nassati. Tattha ekaccā yācantāpi putte alabhamānā, kāci laddhampi dohaļaŋ

pahāya aparibhuñjitvā na labhanti, kāci dohaļaŋ alabhamānā na labhanti.

Mayhaŋ pana mātā uppannaŋ dohaļaŋ labhitvā paribhuñjitvā uppannaŋ

gabbhaŋ anāsetvā putte paţilabhi. Evaŋ paţiladdhe mā no avadhīti yācati.

Āsīsikānīti (p. 7.096) mahārāja, ime sattā āsīsaŋ karonti. Kinti? Puttā no

jāyantūti. Tato paputtāti puttānampi no puttā jāyantūti. Atha no akāraņasmāti atha tvaŋ amhe akāraņena yaññatthāya ghātesi. Upayācitakenāti

devatānaŋ āyācanena. Kapaņaladdhakehīti kapaņā viya hutvā laddhakehi. Puttehīti amhehi saddhiŋ amhākaŋ ammāya mā vippavāsehi, mā no mātarā saddhiŋ vippavāsaŋ karīti vadati.

So evaŋ vadantopi pitu santikā kiñci kathaŋ alabhitvā mātu pādamūle nipatitvā paridevamāno āha–

1105. ‘Bahudukkhā posiya candaŋ, amma tuvaŋ jīyase puttaŋ;

vandāmi kho te pāde, labhataŋ tāto paralokaŋ.

1106. ‘Handa ca maŋ upagūha, pāde te amma vandituŋ dehi;

gacchāmi dāni pavāsaŋ, yaññatthāya ekarājassa.

1107. ‘Handa ca maŋ upagūha, pāde te amma vandituŋ dehi;

gacchāmi dāni pavāsaŋ, mātu katvā hadayasokaŋ.

1108. ‘Handa ca maŋ upagūha, pāde te amma vandituŋ dehi;

gacchāmi dāni pavāsaŋ, janassa katvā hadayasokan’ ti.

Tattha bahudukkhā posiyāTi bahūhi dukkhehi posiya. Candanti maŋ

candakumāraŋ evaŋ posetvā idāni, amma, tvaŋ jīyase puttaŋ. Labhataŋ

tāto paralokanti pitā me bhogasampannaŋ paralokaŋ labhatu. Upagūhāti

ālinga parissaja. Pavāsanti puna anāgamanāya accantaŋ vippavāsaŋ

gacchāmi.

Athassa mātā paridevantī catasso gāthā abhāsi–

1109. ‘Handa ca padumapattānaŋ, moļiŋ bandhassu gotamiputta;

campakadalamissāyo, esā te porāņikā pakati.

1110. ‘Handa (p. 7.097) ca vilepanaŋ te, pacchimakaŋ candanaŋ vili-mpassu;

yehi ca suvilitto, sobhasi rājaparisāyaŋ.

1111. ‘Handa ca mudukāni vatthāni, pacchimakaŋ kāsikaŋ nivāsehi;

yehi ca sunivattho, sobhasi rājaparisāyaŋ.

1112. ‘Muttāmaņikanakavibhūsitāni, gaņhassu hatthābharaņāni;

yehi ca hatthābharaņehi, sobhasi rājaparisāyan’ ti.

Tattha padumapattānanti padumapattaveţhanaŋ nāmekaŋ pasādhanaŋ,

taŋ sandhāyevamāha. Tava vippakiņņaŋ moļiŋ ukkhipitvā padumapattaveţhanena yojetvā bandhāti attho. Gotamiputtāti candakumāraŋ ālapati. Campakadalamissāyoti abbhantarimehi campakadalehi missitā vaņņagandhasampannā nānāpupphamālā pilandhassu. Esā teti esā tava porāņikā pakati,

tameva gaņhassu puttāti paridevati. Yehi cāti yehi lohitacandanavilepanehi vilitto rājaparisāya sobhasi, tāni vilimpassūti attho. Kāsikanti satasahassa-gghanakaŋ kāsikavatthaŋ. Gaņhassūti pilandhassu.

Idānissa candā nāma aggamahesī tassa pādamūle nipatitvā paridevamānā āha–

1113. ‘Na hi nūnāyaŋ raţţhapālo, bhūmipati janapadassa dāyādo;

lokissaro mahanto, putte snehaŋ janayatī’ ti.

Taŋ sutvā rājā gāthamāha–

1114. ‘Mayhampi piyā puttā, attā ca piyo tumhe ca bhariyāyo;

saggañca patthayāno, tenāhaŋ ghātayissāmī’ ti.

Tassattho– kinkāraņā puttasinehaŋ na janemi? Na kevalaŋ gotamiyā eva, atha kho mayhampi piyā puttā, tathā attā ca tumhe ca suņhāyo bhariyāyo ca piyāyeva. Evaŋ santepi saggañca patthayāno ahaŋ saggaŋ patthento, tena kāraņena ete ghātayissāmi, mā cintayittha, sabbepete mayā saddhiŋ deva-lokaŋ ekato gamissantīti.

Candā (p. 7.098) āha–

1115. ‘Maŋ paţhamaŋ ghātehi, mā me hadayaŋ dukkhaŋ phālesi;

alankato sundarako, putto deva tava sukhumālo.

1116. ‘Handayya maŋ hanassu, paraloke candakena hessāmi;

puññaŋ karassu vipulaŋ, vicarāma ubhopi paraloke’ ti.

Tattha paţhamanti deva, mama sāmikato paţhamataraŋ maŋ ghātehi.

Dukkhanti candassa maraņadukkhaŋ mama hadayaŋ mā phālesi. Alankatoti ayaŋ mama ekova alaŋ pariyattoti evaŋ alankato. Evarūpaŋ nāma

puttaŋ mā ghātayi, mahārājāti dīpeti. Handayyāti handa, ayya, rājānaŋ ālapantī evamāha. Paraloke candakenāti candena saddhiŋ paraloke bhavissāmi. Vicarāma ubhopi paraloketi tayā ekato ghātitā ubhopi paraloke

sukhaŋ anubhavantā vicarāma, mā no saggantarāyamakāsīti.

Rājā āha–

1117. ‘Mā tvaŋ cande rucci maraņaŋ, bahukā tava devarā visālakkhi;

te taŋ ramayissanti, yiţţhasmiŋ gotamiputte’ ti.

Tattha mā tvaŋ cande ruccīti mā tvaŋ attano maraņaŋ rocesi. ‘Mā ruddī’-tipi pāţho, mā rodīti attho. Devarāti patibhātukā.

Tato paraŋ satthā–

1118. ‘Evaŋ vutte candā attānaŋ, hanti hatthatalakehī’ ti.– Upađđhagāthamāha;

Tato paraŋ tassāyeva vilāpo hoti–

‘alamettha jīvitena, pissāmi visaŋ marissāmi.

1119. ‘Na hi nūnimassa rañño, mittāmaccā ca vijjare suhadā;

ye na vadanti rājānaŋ, “mā ghātayi orase putte”.

1120. ‘Na (p. 7.099) hi nūnimassa rañño, ñātī mittā ca vijjare suhadā;

ye na vadanti rājānaŋ, “mā ghātayi atraje putte”.

1121. ‘Ime tepi mayhaŋ puttā, guņino kāyūradhārino rāja;

tehipi yajassu yaññaŋ, atha muñcatu gotamiputte.

1122. ‘Bilasataŋ maŋ katvāna, yajassu sattadhā mahārāja;

mā jeţţhaputtamavadhi, adūsakaŋ sīhasankāsaŋ.

1123. ‘Bilasataŋ maŋ katvāna, yajassu sattadhā mahārāja;

mā jeţţhaputtamavadhi, apekkhitaŋ sabbalokassā’ ti.

Tattha evanti evaŋ andhabālena ekarājena vutte. Hantīti ‘kiŋ nāmetaŋ kathesī’ ti vatvā hatthatalehi attānaŋ hanti. Pissāmīti pivissāmi. Ime tepīti vasulakumāraŋ ādiŋ katvā sesadārake hatthe gahetvā rañño pādamūle ţhitā evamāha. GuņinoTi mālāguņa-ābharaņehi samannāgatā. Kāyūradhārinoti kāyūrapasādhanadharā. Bilasatanti mahārāja, maŋ ghātetvā koţţhāsasataŋ katvā sattadhā sattasu ţhānesu yaññaŋ yajassu.

Iti sā rañño santike imāhi gāthāhi paridevitvā assāsaŋ alabhamānā bodhisattasseva santikaŋ gantvā paridevamānā aţţhāsi. Atha naŋ so āha– ‘cande,

mayā jīvamānena tuyhaŋ tasmiŋ tasmiŋ vatthusmiŋ subhaņite sukathite

uccāvacāni maņimuttādīni bahūni ābharaņāni dinnāni, ajja pana te idaŋ

pacchimadānaŋ, sarīrāruļhaŋ ābharaņaŋ dammi, gaņhāhi nan’ ti. Imamatthaŋ pakāsento satthā āha–

1124. ‘Bahukā tava dinnābharaņā, uccāvacā subhaņitamhi;

muttāmaņiveļuriyā, etaŋ te pacchimakaŋ dānan’ ti.

Candādevīpi taŋ sutvā tato parāhi navahi gāthāhi vilapi–

1125. ‘Yesaŋ pubbe khandhesu, phullā mālāguņā vivattiŋsu;

tesajjapi sunisito, nettiŋso vivattissati khandhesu.

1126. ‘Yesaŋ (p. 7.100) pubbe khandhesu, cittā mālāguņā vivattiŋsu;

tesajjapi sunisito, nettiŋso vivattissati khandhesu.

1127. ‘Aciraŋ vata nettiŋso, vivattissaki rājaputtānaŋ khandhesu;

atha mama hadayaŋ na phalati, tāva daļhabandhañca me āsi.

1128. ‘Kāsikasucivatthadharā, kuņđalino agalucandanavilittā;

niyyātha candasūriyā, yaññatthāya ekarājassa.

1129. ‘Kāsikasucivatthadharā, kuņđalino agalucandanavilittā;

niyyātha candasūriyā, mātu katvā hadayasokaŋ.

1130. ‘Kāsikasucivatthadharā, kuņđalino agalucandanavilittā;

niyyātha candasūriyā, janassa katvā hadayasokaŋ.

1131. ‘Maŋsarasabhojanā nhāpakasunhāpitā, kuņđalino agalucandanavi-littā;

niyyātha candasūriyā, yaññatthāya ekarājassa.

1132. ‘Maŋsarasabhojanā nhāpakasunhāpitā, kuņđalino agalucandanavilittā;

niyyātha candasūriyā, mātu katvā hadayasokaŋ.

1133. ‘Maŋsarasabhojanā nhāpakasunhāpitā, kuņđalino agalucandanavilittā;

niyyātha candasūriyā, janassa katvā hadayasokan’ ti.

Tattha mālāguņāti pupphadāmāni. Tesajjāti tesaŋ ajja. Nettiŋsoti asi. Viva-ttissatīti patissati. Aciraŋ vatāti acirena vata. Na phalatīti na bhijjati. Tāva daļhabandhañca me āsīti ativiya thirabandhanaŋ me hadayaŋ bhavissatīti attho. Niyyāthāti gacchatha.

Evaŋ tassā paridevantiyāva yaññāvāţe sabbakammaŋ niţţhāsi. Rāja-puttaŋ netvā gīvaŋ onāmetvā nisīdāpesuŋ. Khaņđahālo suvaņņapātiŋ upa-nāmetvā khaggaŋ ādāya ‘tassa gīvaŋ chindissāmī’ ti aţţhāsi. Taŋ disvā candādevī ‘aññaŋ me paţisaraņaŋ natthi, attano saccabalena sāmikassa (p. 7.101) sotthiŋ karissāmī’ ti añjaliŋ paggayha parisāya antare vicarantī saccakiriyaŋ akāsi. Tamatthaŋ pakāsento satthā āha–

1134. ‘Sabbasmiŋ upakkhaţasmiŋ, nisīdite candasmiŋ yaññatthāya;

pañcālarājadhītā pañjalikā, sabbaparisāya samanupariyāyi.

1135. ‘Yena saccena khaņđahālo, pāpakammaŋ karoti dummedho;

etena saccavajjena, samanginī sāmikena homi.

1136. ‘Ye idhatthi amanussā, yāni ca yakkhabhūtabhabyāni;

karontu me veyyāvaţikaŋ, samanginī sāmikena homi.

1137. ‘Yā devatā idhāgatā, yāni ca yakkhabhūtabhabyāni;

saraņesiniŋ anāthaŋ tāyatha maŋ, yācāmahaŋ pati māhaŋ ajeyyan’-ti.

Tattha upakkhaţasminti sabbasmiŋ yaññasambhāre sajjite paţiyatte. SamanginīTi sampayuttā ekasaŋvāsā. Ye idhatthīti ye idha atthi. Yakkhabhūtabhabyānīti devasankhātā yakkhā ca vađđhitvā ţhitasattasankhātā bhūtā ca idāni

vađđhanakasattasankhātāni bhabyāni ca. Veyyāvaţikanti mayhaŋ veyyāvaccaŋ karontu. Tāyatha manti rakkhatha maŋ. Yācāmahanti ahaŋ vo

yācāmi. Pati māhanti patiŋ ahaŋ mā ajeyyaŋ.

Atha sakko devarājā tassā paridevasaddaŋ sutvā taŋ pavattiŋ ñatvā

jalitaŋ ayakūţaŋ ādāya gantvā rājānaŋ tāsetvā sabbe vissajjāpesi.

Tamatthaŋ pakāsento satthā āha–

1138. ‘Taŋ sutvā amanusso, ayokūţaŋ paribbhametvāna;

bhayamassa janayanto, rājānaŋ idamavoca.

1139. ‘Bujjhassu kho rājakali, mā tāhaŋ matthakaŋ nitāļesiŋ;

mā jeţţhaputtamavadhi, adūsakaŋ sīhasankāsaŋ.

1140. ‘Ko (p. 7.102) te diţţho rājakali, puttabhariyāyo haññamānāyo;

seţţhi ca gahapatayo, adūsakā saggakāmā hi.

1141. ‘Taŋ sutvā khaņđahālo, rājā ca abbhutamidaŋ disvāna;

sabbesaŋ bandhanāni mocesuŋ, yathā taŋ anupaghātaŋ.

1142. ‘Sabbesu vippamuttesu, ye tattha samāgatā tadā āsuŋ;

sabbe ekekaleđđukamadaŋsu, esa vadho khaņđahālassā’ ti.

Tattha amanussoti sakko devarājā. Bujjhassūti jānassu sallakkhehi. Rājakalīti rājakāļakaņņi rājalāmaka. Mā tāhanti pāparāja, bujjha, mā te ahaŋ

matthakaŋ nitāļesiŋ. Ko te diţţhoti kuhiŋ tayā diţţhapubbo. Saggakāmā hīti

ettha hīti nipātamattaŋ, saggakāmā saggaŋ patthayamānāti attho. Taŋ

sutvāti, bhikkhave, taŋ sakkassa vacanaŋ khaņđahālo sutvā. Abbhutamidanti rājā ca idaŋ sakkassa dassanaŋ pubbe abhūtaŋ disvā. Yathā tanti

yathā anupaghātaŋ pāņaŋ mocenti, evameva mocesuŋ. Ekekaleđđukamadaŋsūti bhikkhave, yattakā tasmiŋ yaññāvāţe samāgatā, sabbe ekakolāhalaŋ katvā khaņđahālassa ekekaleđđupahāraŋ adaŋsu. Esa vadhoti

esova khaņđahālassa vadho ahosi, tattheva naŋ jīvitakkhayaŋ pāpesunti

attho.

Taŋ pana māretvā mahājano rājānaŋ māretuŋ ārabhi. Bodhisatto pitaraŋ parissajitvā māretuŋ na adāsi. Mahājano ‘jīvitaŋ etassa pāparañño dema, chattaŋ panassa nagare ca vāsaŋ na dassāma, caņđālaŋ katvā bahinagare vasāpessāmā’ ti vatvā rājavesaŋ hāretvā kāsāvaŋ nivāsāpetvā haliddipiloti-kāya sīsaŋ veţhetvā caņđālaŋ katvā caņđālavasanaţţhānaŋ taŋ pahiņi. Ye panetaŋ pasughātayaññaŋ yajiŋsu ceva yajāpesuñca anumodiŋsu ca, sabbe nirayaparāyaņāva ahesuŋ. Tamatthaŋ pakāsento satthā āha–

1143. ‘Sabbe (p. 7.103) paviţţhā nirayaŋ, yathā taŋ pāpakaŋ karitvāna;

na hi pāpakammaŋ katvā, labbhā sugatiŋ ito gantun’ ti.

Sopi kho mahājano dve kāļakaņņiyo hāretvā tattheva abhisekasambhāre āharitvā candakumāraŋ abhisiñci. Tamatthaŋ pakāsento satthā āha–

1144. ‘Sabbesu vippamuttesu, ye tattha samāgatā tadā āsuŋ;

candaŋ abhisiñciŋsu, samāgatā rājaparisā ca.

1145. ‘Sabbesu vippamuttesu, ye tattha samāgatā tadā āsuŋ;

candaŋ abhisiñciŋsu, samāgatā rājakaññāyo ca.

1146. ‘Sabbesu vippamuttesu, ye tattha samāgatā tadā āsuŋ;

candaŋ abhisiñciŋsu, samāgatā devaparisā ca.

1147. ‘Sabbesu vippamuttesu, ye tattha samāgatā tadā āsuŋ;

candaŋ abhisiñciŋsu, samāgatā devakaññāyo ca.

1148. ‘Sabbesu vippamuttesu, ye tattha samāgatā tadā āsuŋ;

celukkhepamakaruŋ, samāgatā rājaparisā ca.

1149. ‘Sabbesu vippamuttesu, ye tattha samāgatā tadā āsuŋ;

celukkhepamakaruŋ, samāgatā rājakaññāyo ca.

1150. ‘Sabbesu vippamuttesu, ye tattha samāgatā tadā āsuŋ;

celukkhepamakaruŋ, samāgatā devaparisā ca.

1151. ‘Sabbesu vippamuttesu, ye tattha samāgatā tadā āsuŋ;

celukkhepamakaruŋ, samāgatā devakaññāyo ca.

1152. ‘Sabbesu vippamuttesu, bahū ānanditā ahuŋ;

nandiŋ pavesi nagaraŋ, bandhanā mokkho aghositthā’ ti.

Tattha rājaparisā cāti rājaparisāpi tīhi sankhehi abhisiñciŋsu. Rājakaññāyo

cāti khattiyadhītaropi naŋ abhisiñciŋsu. Devaparisā cāti sakko (p. 7.104)

devarājā vijayuttarasankhaŋ gahetvā devaparisāya saddhiŋ abhisiñci. Devakaññāyo cāti sujāpi devadhītarāhi saddhiŋ abhisiñci. Celukkhepamakarunti

nānāvaņņehi vatthehi dhaje ussāpetvā uttarisāţakāni ākāse khipantā celukkhepaŋ kariŋsu. Rājaparisā ca itare tayo koţţhāsā cāti abhisekakārakā

cattāropi koţţhāsā kariŋsuyeva. Ānanditā ahunti āmoditā ahesuŋ. Nandiŋ

pavesi nagaranti candakumārassa chattaŋ ussāpetvā nagaraŋ paviţţhakāle

nagare ānandabheri cari. ‘Kiŋ vatvā’ ti? Yathā ‘amhākaŋ candakumāro

bandhanā mutto, evameva sabbe bandhanā muccantū’ ti. Tena vuttaŋ

‘bandhanā mokkho aghositthā’ ti.

Bodhisatto pitu vattaŋ paţţhapesi. Antonagaraŋ pana pavisituŋ na

labhati. Paribbayassa khīņakāle bodhisatto uyyānakīļādīnaŋ atthāya

gacchanto taŋ upasankamitvā ‘patimhī’ ti na vandati, añjaliŋ pana katvā

‘ciraŋ jīva sāmī’ ti vadati. ‘Kenattho’ ti vutte ārocesi. Athassa paribbayaŋ dāpesi. So dhammena rajjaŋ kāretvā āyupariyosāne devalokaŋ pūraya-māno agamāsi.

Satthā imaŋ dhammadesanaŋ āharitvā ‘na, bhikkhave, idāneva, pubbepi

devadatto maŋ ekaŋ nissāya bahū māretuŋ vāyāmamakāsī’ ti vatvā jātakaŋ

samodhānesi. Tadā khaņđahālo devadatto ahosi,

gotamīdevī mahāmāyā, candādevī rāhulamātā, vasulo rāhulo, selā uppalavaņņā, sūro vāmagotto kassapo, bhaddaseno moggallāno, sūriyakumāro

sāriputto, candarājā pana ahameva sammāsambuddho ahosinti.

Candakumārajātakavaņņanā sattamā.

[545] 8. Mahānāradakassapajātakavaņņanā

Ahu (p. 7.105) rājā videhānanti idaŋ satthā laţţhivanuyyāne viharanto uruvelakassapadamanaŋ ārabbha kathesi. Yadā hi satthā pavattitavaradhammacakko uruvelakassapādayo jaţile dametvā magadharājassa paţissavaŋ

locetuŋ purāņajaţilasahassaparivuto laţţhivanuyyānaŋ agamāsi. Tadā

dvādasanahutāya parisāya saddhiŋ āgantvā dasabalaŋ vanditvā nisinnassa

magadharañño parisantare brāhmaņagahapatikānaŋ vitakko uppajji ‘kiŋ nu

kho uruvelakassapo mahāsamaņe brahmacariyaŋ carati, udāhu mahāsamaņo uruvelakassape’ ti. Atha kho bhagavā tesaŋ dvādasanahutānaŋ

cetasā cetoparivitakkamaññāya ‘kassapassa mama santike pabbajitabhāvaŋ jānāpessāmī’ ti imaŋ gāthamāha–

‘Kimeva disvā uruvelavāsi, pahāsi aggiŋ kisakovadāno;

pucchāmi taŋ kassapa etamatthaŋ, kathaŋ pahīnaŋ tava aggihuttan’ti. (mahāva. 55);

Theropi bhagavato adhippāyaŋ viditvā–

‘Rūpe ca sadde ca atho rase ca, kāmitthiyo cābhivadanti yaññā; etaŋ malanti upadhīsu ñatvā, tasmā na yiţţhe na hute arañjin’ ti.

(mahāva. 55);–

Imaŋ gāthaŋ vatvā attano sāvakabhāvaŋ pakāsanatthaŋ tathāgatassa

pādapiţţhe sīsaŋ ţhapetvā ‘satthā me, bhante, bhagavā, sāvakohamasmī’ ti

vatvā ekatālaŋ dvitālaŋ titālanti yāva sattatālappamāņaŋ sattakkhattuŋ

vehāsaŋ abbhuggantvā oruyha tathāgataŋ vanditvā ekamantaŋ nisīdi. Taŋ

pāţihāriyaŋ disvā mahājano ‘aho mahānubhāvo buddho, evaŋ thāmagatadiţţhiko nāma attānaŋ “arahā” ti maññamāno uruvelakassapopi diţţhijālaŋ

bhinditvā tathāgatena damito’ ti satthu guņakathaññeva kathesi. Taŋ sutvā

satthā ‘anacchariyaŋ idāni sabbaññutappattena mayā imassa damanaŋ,

svāhaŋ pubbe sarāgakālepi nārado nāma brahmā (p. 7.106) hutvā imassa

diţţhijālaŋ bhinditvā imaŋ nibbisevanamakāsin’ ti vatvā tāya parisāya yācito atītaŋ āhari.

Atīte videharaţţhe mithilāyaŋ angati nāma rājā rajjaŋ kāresi dhammiko

dhammarājā. Tassa rucā nāma dhītā ahosi abhirūpā dassanīyā pāsādikā

kappasatasahassaŋ patthitapatthanā mahāpuññā aggamahesiyā

kucchismiŋ nibbattā. Sesā panassa soļasasahassā itthiyo vañjhā ahesuŋ.

Tassa sā dhītā piyā ahosi manāpā. So tassā nānāpupphapūre pañcavīsatipupphasamugge anagghāni sukhumāni vatthāni ca ‘imehi attānaŋ alankarotū’ti devasikaŋ pahiņi. Khādanīyabhojanīyassa pana pamāņaŋ natthi. Anvađđhamāsaŋ ‘dānaŋ detū’ ti sahassaŋ sahassaŋ pesesi. Tassa kho pana

vijayo ca sunāmo ca alāto cāti tayo amaccā ahesuŋ. So komudiyā cātumāsiniyā chaņe pavattamāne devanagaraŋ viya nagare ca antepure ca alankate

sunhāto suvilitto sabbālankārappaţimaņđito bhuttasāyamāso vivaţasīhapañjare mahātale amaccagaņaparivuto visuddhaŋ gaganatalaŋ abhilanghamānaŋ candamaņđalaŋ disvā ‘ramaņīyā vata bho dosinā ratti, kāya nu kho ajja ratiyā abhirameyyāmā’ ti amacce pucchi. Tamatthaŋ pakāsento satthā āha–

1153. ‘Ahu rājā videhānaŋ, angati nāma khattiyo;

pahūtayoggo dhanimā, anantabalaporiso.

1154. ‘So ca pannarasiŋ rattiŋ, purimayāme anāgate;

cātumāsā komudiyā, amacce sannipātayi.

1155. ‘Paņđite sutasampanne, mhitapubbe vicakkhaņe;

vijayañca sunāmañca, senāpatiŋ alātakaŋ.

1156. ‘Tamanupucchi vedeho, paccekaŋ brūtha saŋ ruciŋ;

cātumāsā komudajja, juņhaŋ byapahataŋ tamaŋ; kāyajja ratiyā rattiŋ, viharemu imaŋ utun’ ti.

Tattha (p. 7.107) pahūtayoggoti bahukena hatthiyoggādinā samannāgato.

Anantabalaporisoti anantabalakāyo. Anāgateti pariyosānaŋ appatte, anatikkanteti attho. Cātumāsāti catunnaŋ vassikamāsānaŋ pacchimadivasabhūtāya rattiyā. Komudiyāti phullakumudāya. Mhitapubbeti paţhamaŋ sitaŋ

katvā pacchā kathanasīle. Tamanupucchīti taŋ tesu amaccesu ekekaŋ

amaccaŋ anupucchi. Paccekaŋ brūtha saŋ rucinti sabbepi tumhe attano

attano ajjhāsayānurūpaŋ ruciŋ paccekaŋ mayhaŋ kathetha. Komudajjāti

komudī ajja. Juņhanti juņhāya nissayabhūtaŋ candamaņđalaŋ abbhuggacchati. Byapahataŋ tamanti tena sabbaŋ andhakāraŋ vihataŋ. Utunti ajja rattiŋ imaŋ evarūpaŋ utuŋ kāyaratiyā vihareyyāmāti.

Iti rājā amacce pucchi. Tena te pucchitā attano attano ajjhāsayānurūpaŋ kathaŋ kathayiŋsu. Tamatthaŋ pakāsento satthā āha–

1157. ‘Tato senāpati rañño, alāto etadabravi;

“haţţhaŋ yoggaŋ balaŋ sabbaŋ, senaŋ sannāhayāmase.

1158. “Niyyāma deva yuddhāya, anantabalaporisā;

ye te vasaŋ na āyanti, vasaŋ upanayāmase; esā mayhaŋ sakā diţţhi, ajitaŋ ojināmase”.

1159. Alātassa vaco sutvā, sunāmo etadabravi;

“sabbe tuyhaŋ mahārāja, amittā vasamāgatā.

1160. “Nikkhittasatthā paccatthā, nivātamanuvattare;

uttamo ussavo ajja, na yuddhaŋ mama ruccati.

1161. “Annapānañca khajjañca, khippaŋ abhiharantu te;

ramassu deva kāmehi, naccagīte suvādite”.

1162. Sunāmassa vaco sutvā, vijayo etadabravi;

“sabbe kāmā mahārāja, niccaŋ tava mupaţţhitā.

1163. “Na (p. 7.108) hete dullabhā deva, tava kāmehi modituŋ;

sadāpi kāmā sulabhā, netaŋ cittamataŋ mama.

1164. “Samaņaŋ brāhmaņaŋ vāpi, upāsemu bahussutaŋ;

yo najja vinaye kankhaŋ, atthadhammavidū ise”.

1165. Vijayassa vaco sutvā, rājā angati mabravi;

“yathā vijayo bhaņati, mayhampetaŋva ruccati;

1166. “Samaņaŋ brāhmaņaŋ vāpi, upāsemu bahussutaŋ;

yo najja vinaye kankhaŋ, atthadhammavidū ise.

1167. “Sabbeva santā karotha matiŋ, kaŋ upāsemu paņđitaŋ;

yo najja vinaye kankhaŋ, atthadhammavidū ise”.

1168. Vedehassa vaco sutvā, alāto etadabravi;

“atthāyaŋ migadāyasmiŋ, acelo dhīrasammato.

1169. “Guņo kassapagottāyaŋ, suto citrakathī gaņī;

taŋ deva payirupāsemu, so no kankhaŋ vinessati”.

1170. ‘Alātassa vaco sutvā, rājā codesi sārathiŋ;

migadāyaŋ gamissāma, yuttaŋ yānaŋ idhā nayā’ ti.

Tattha haţţhanti tuţţhapahaţţhaŋ. Ojināmaseti yaŋ no ajitaŋ, taŋ jināma. Eso mama ajjhāsayoti. Rājā tassa kathaŋ neva paţikkosi, nābhinandi. Etada-bravīti rājānaŋ alātassa vacanaŋ anabhinandantaŋ appaţikkosantaŋ disvā ‘nāyaŋ yuddhajjhāsayo, ahamassa cittaŋ gaņhanto kāmaguņābhiratiŋ vaņņayissāmī’ ti cintetvā etaŋ ‘sabbe tuyhan’ ti-ādivacanaŋ abravi.

Vijayo etadabravīti rājā sunāmassapi vacanaŋ nābhinandi, na paţikkosi. Tato vijayo ‘ayaŋ rājā imesaŋ dvinnampi vacanaŋ sutvā tuņhīyeva ţhito, paņđitā nāma dhammassavanasoņđā honti, dhammassavanamassa vaņņayi-ssāmī’ ti cintetvā etaŋ ‘sabbe kāmā’ ti-ādivacanaŋ abravi. Tattha tava (p. 7.109) mupaţţhitāti tava upaţţhitā. Moditunti tava kāmehi modituŋ abhiramituŋ icchāya sati na hi ete kāmā dullabhā. Netaŋ cittamataŋ mamāti etaŋ tava kāmehi abhiramaņaŋ mama cittamataŋ na hoti, na me ettha cittaŋ pakkha-ndati. Yo najjāTi yo no ajja. Atthadhammavidūti pāļi-atthañceva pāļidha-mmañca jānanto. Iseti isi esitaguņo.

Angati mabravīti angati abravi. Mayhampetaŋva ruccatīti mayhampi eta-ññeva ruccati. Sabbeva santāti sabbeva tumhe idha vijjamānā matiŋ karotha cintetha. Alāto etadabravīti rañño kathaŋ sutvā alāto ‘ayaŋ mama kulūpako guņo nāma ājīvako rājuyyāne vasati, taŋ pasaŋsitvā rājakulūpakaŋ karissā-mī’ ti cintetvā etaŋ ‘atthāyan’ ti-ādivacanaŋ abravi. Tattha dhīrasammatoti paņđitoti sammato. Kassapagottāyanti kassapagotto ayaŋ. Sutoti bahussuto. Gaņīti gaņasatthā. Codesīti āņāpesi.

Rañño taŋ kathaŋ sutvā sārathino tathā kariŋsu. Tamatthaŋ pakāsento satthā āha–

1171. ‘Tassa yānaŋ ayojesuŋ, dantaŋ rūpiyapakkharaŋ;

sukkamaţţhaparivāraŋ, paņđaraŋ dosinā mukhaŋ.

1172. ‘Tatrāsuŋ kumudāyuttā, cattāro sindhavā hayā;

anilūpamasamuppātā, sudantā soņņamālino.

1173. ‘Setacchattaŋ setaratho, setassā setabījanī;

vedeho sahamaccehi, niyyaŋ candova sobhati.

1174. ‘Tamanuyāyiŋsu bahavo, indikhaggadharā balī;

assapiţţhigatā vīrā, narā naravarādhipaŋ.

1175. ‘So muhuttaŋva yāyitvā, yānā oruyha khattiyo;

vedeho sahamaccehi, pattī guņamupāgami.

1176. ‘Yepi tattha tadā āsuŋ, brāhmaņibbhā samāgatā;

na te apanayī rājā, akataŋ bhūmimāgate’ ti.

Tattha (p. 7.110) tassa yānanti tassa rañño rathaŋ yojayiŋsu. Dantanti dantamayaŋ. Rūpiyapakkharanti rajatamaya-upakkharaŋ. Sukkamaţţhapari-vāranti parisuddhāpharusaparivāraŋ. Dosinā mukhanti vigatadosāya rattiyā mukhaŋ viya, candasadisanti attho. Tatrāsunti tatra ahesuŋ. Kumudāti kumudavaņņā. Sindhavāti sindhavajātikā. Anilūpamasamuppātāti vātasadisa-vegā. Setacchattanti tasmiŋ rathe samussāpitaŋ chattampi setaŋ ahosi. Setarathoti sopi ratho setoyeva. Setassāti assāpi setā. Setabījanīti bījanīpi setā. Niyyanti tena rathena niggacchanto amaccagaņaparivuto vedeharājā cando viya sobhati.

Naravarādhipanti naravarānaŋ adhipatiŋ rājādhirājānaŋ. So muhuttaŋva yāyitvāti so rājā muhutteneva uyyānaŋ gantvā. Pattī guņamupāgamīti patti-kova guņaŋ ājīvakaŋ upāgami. Yepi tattha tadā āsunti yepi tasmiŋ uyyāne tadā puretaraŋ gantvā taŋ ājīvakaŋ payirupāsamānā nisinnā ahesuŋ. Na te apanayīti amhākameva doso, ye mayaŋ pacchā agamimhā, tumhe mā cinta-yitthāti te brāhmaņe ca ibbhe ca raññoyeva atthāya akataŋ akatokāsaŋ bhūmiŋ samāgate na ussāraņaŋ kāretvā apanayīti.

Tāya pana omissakaparisāya parivutova ekamantaŋ nisīditvā paţisanthāra-makāsi. Tamatthaŋ pakāsento satthā āha–

1177. ‘Tato so mudukā bhisiyā, muducittakasanthate;

mudupaccatthate rājā, ekamantaŋ upāvisi.

1178. ‘Nisajja rājā sammodi, kathaŋ sāraņiyaŋ tato;

“kacci yāpaniyaŋ bhante, vātānamaviyaggatā.

1179. “Kacci akasirā vutti, labhasi piņđayāpanaŋ;

appābādho casi kacci, cakkhuŋ na parihāyati”.

1180. Taŋ guņo paţisammodi, vedehaŋ vinaye rataŋ;

“yāpanīyaŋ mahārāja, sabbametaŋ tadūbhayaŋ.

1181. “Kacci (p. 7.111) tuyhampi vedeha, paccantā na balīyare;

kacci arogaŋ yoggaŋ te, kacci vahati vāhanaŋ; kacci te byādhayo natthi, sarīrassupatāpiyā”.

1182. ‘Paţisammodito rājā, tato pucchi anantarā;

atthaŋ dhammañca ñāyañca, dhammakāmo rathesabho.

1183. “Kathaŋ dhammaŋ care macco, mātāpitūsu kassapa;

kathaŋ care ācariye, puttadāre kathaŋ care.

1184. “Kathaŋ careyya vuđđhesu, kathaŋ samaņabrāhmaņe;

kathañca balakāyasmiŋ, kathaŋ janapade care.

1185. “Kathaŋ dhammaŋ caritvāna, maccā gacchanti suggatiŋ;

kathañceke adhammaţţhā, patanti nirayaŋ atho”‘ ti.

Tattha mudukā bhisiyāti mudukāya sukhasamphassāya bhisiyā. Muducitta-kasanthateti sukhasamphasse cittattharaņe. Mudupaccatthateti mudunā paccattharaņena paccatthate. Sammodīti ājīvakena saddhiŋ sammodanīyaŋ kathaŋ kathesi. Tatoti tato nisajjanato anantarameva sāraņīyaŋ kathaŋ kathesīti attho. Tattha kacci yāpaniyanti kacci te, bhante, sarīraŋ paccayehi yāpetuŋ sakkā. VātānamaviyaggatāTi kacci te sarīre dhātuyo samappavattā, vātānaŋ byaggatā natthi, tattha tattha vaggavaggā hutvā vātā na bādhaya-ntīti attho.

Akasirāti niddukkhā. Vuttīti jīvitavutti. Appābādhoti iriyāpathabhañjakenā-bādhena virahito. Cakkhunti kacci te cakkhu-ādīni indriyāni na parihāyantīti pucchati. Paţisammodīti sammodanīyakathāya paţikathesi. Tattha sabbame-tanti yaŋ tayā vuttaŋ vātānamaviyaggatādi, taŋ sabbaŋ tatheva. Tadubha-yanti yampi tayā ‘appābādho casi kacci, cakkhuŋ na parihāyatī’ ti vuttaŋ, tampi ubhayaŋ tatheva.

Na balīyareti nābhibhavanti na kuppanti. Anantarāti paţisanthārato anantarā pañhaŋ pucchi. Tattha atthaŋ dhammañca ñāyañcāTi pāļi-atthañca

pāļiñca kāraņayuttiñca (p. 7.112). So hi ‘kathaŋ dhammaŋ care’ ti pucchanto

mātāpitu-ādīsu paţipattidīpakaŋ pāļiñca pāļi-atthañca kāraņayuttiñca me

kathethāti imaŋ atthañca dhammañca ñāyañca pucchati. Tattha kathañceke

adhammaţţhāti ekacce adhamme ţhitā kathaŋ nirayañceva atho sesa-apāye

ca patantīti sabbaññubuddhapaccekabuddhabuddhasāvakamahābodhisattesu purimassa purimassa alābhena pacchimaŋ pacchimaŋ pucchitabbakaŋ mahesakkhapañhaŋ rājā kiñci ajānantaŋ naggabhoggaŋ nissirikaŋ andhabālaŋ ājīvakaŋ pucchi.

Sopi evaŋ pucchito pucchānurūpaŋ byākaraņaŋ adisvā carantaŋ goņaŋ daņđena paharanto viya bhattapātiyaŋ kacavaraŋ khipanto viya ca ‘suņa, mahārājā’ ti okāsaŋ kāretvā attano micchāvādaŋ paţţhapesi. Tamatthaŋ pakāsento satthā āha–

1186. ‘Vedehassa vaco sutvā, kassapo etadabravi;

“suņohi me mahārāja, saccaŋ avitathaŋ padaŋ.

1187. “Natthi dhammacaritassa, phalaŋ kalyāņapāpakaŋ;

natthi deva paro loko, ko tato hi idhāgato.

1188. “Natthi deva pitaro vā, kuto mātā kuto pitā;

natthi ācariyo nāma, adantaŋ ko damessati.

1189. “Samatulyāni bhūtāni, natthi jeţţhāpacāyikā;

natthi balaŋ vīriyaŋ vā, kuto uţţhānaporisaŋ; niyatāni hi bhūtāni, yathā goţaviso tathā.

1190. “Laddheyyaŋ labhate macco, tattha dānaphalaŋ kuto;

natthi dānaphalaŋ deva, avaso devavīriyo.

1191. “Bālehi dānaŋ paññattaŋ, paņđitehi paţicchitaŋ;

avasā denti dhīrānaŋ, bālā paņđitamānino”‘ ti.

Tattha idhāgatoti tato paralokato idhāgato nāma natthi. Natthi deva pitaro vāti deva, ayyakapeyyakādayo vā natthi, tesu (p. 7.113) asantesu kuto mātā kuto pitā. Yathā goţaviso tathāTi goţaviso vuccati pacchābandho, yathā nāvāya pacchābandho nāvameva anugacchati, tathā ime sattā niyatameva anugacchantīti vadati. Avaso devavīriyoti evaŋ dānaphale asati yo koci bālo dānaŋ deti, so avaso avīriyo na attano vasena balena deti, dānaphalaŋ pana atthīti saññāya aññesaŋ andhabālānaŋ saddahitvā detīti dīpeti. Bālehi dānaŋ paññattanti ‘dānaŋ dātabban’ ti andhabālehi paññattaŋ anuññātaŋ, taŋ dānaŋ bālāyeva denti, paņđitā paţiggaņhanti.

Evaŋ dānassa nipphalataŋ vaņņetvā idāni pāpassa nipphalabhāvaŋ vaņņetuŋ āha–

1192. ‘Sattime sassatā kāyā, acchejjā avikopino;

tejo pathavī āpo ca, vāyo sukhaŋ dukhañcime; jīve ca sattime kāyā, yesaŋ chettā na vijjati.

1193. ‘Natthi hantā va chettā vā, haññe yevāpi koci naŋ;

antareneva kāyānaŋ, satthāni vītivattare.

1194. ‘Yo cāpi siramādāya, paresaŋ nisitāsinā;

na so chindati te kāye, tattha pāpaphalaŋ kuto.

1195. ‘Cullāsītimahākappe, sabbe sujjhanti saŋsaraŋ;

anāgate tamhi kāle, saññatopi na sujjhati.

1196. ‘Caritvāpi bahuŋ bhadraŋ, neva sujjhantināgate;

pāpañcepi bahuŋ katvā, taŋ khaņaŋ nātivattare.

1197. ‘Anupubbena no suddhi, kappānaŋ cullasītiyā;

niyatiŋ nātivattāma, velantamiva sāgaro’ ti.

Tattha kāyāti samūhā. Avikopinoti vikopetuŋ na sakkā. Jīveti jīvo. ‘Jīvo-tipi pāţho, ayameva attho. Sattime kāyāti ime satta kāyā. Haññe yevāpi koci nanti yo haññeyya, sopi nattheva. VītivattareTi imesaŋ sattannaŋ kāyānaŋ antareyeva caranti (p. 7.114), chindituŋ na sakkonti. Siramādāyāti paresaŋ sīsaŋ gahetvā. Nisitāsināti nisitena asinā chindati, na so chindatīti sopi te kāye na chindati, pathavī pathavimeva upeti, āpādayo āpādike, sukhadukkha-jīvā ākāsaŋ pakkhandantīti dasseti.

Saŋsaranti mahārāja, ime sattā imaŋ pathaviŋ ekamaŋsakhalaŋ

katvāpi ettake kappe saŋsarantā sujjhanti. Aññatra hi saŋsārā satte

sodhetuŋ samattho nāma natthi, sabbe saŋsāreneva sujjhanti.

Anāgate tamhi kāleti yathāvutte pana etasmiŋ kāle anāgate appatte antarā

saññatopi parisuddhasīlopi na sujjhati. Taŋ khaņanti taŋ vuttappakāraŋ

kālaŋ. Anupubbena no suddhīti amhākaŋ vāde anupubbena suddhi,

sabbesaŋ amhākaŋ anupubbena suddhi bhavissatīti attho. Iti so uccheda-vādo attano thāmena sakavādaŋ nippadesato kathesīti.

1198. ‘Kassapassa vaco sutvā, alāto etadabravi;

‘yathā bhadanto bhaņati, mayhampetaŋva ruccati.

1199. “Ahampi purimaŋ jātiŋ, sare saŋsaritattano;

pingalo nāmahaŋ āsiŋ, luddo goghātako pure.

1200. “Bārāņasiyaŋ phītāyaŋ, bahuŋ pāpaŋ mayā kataŋ;

bahū mayā hatā pāņā, mahiŋsā sūkarā ajā.

1201. “Tato cuto idha jāto, iddhe senāpatīkule;

natthi nūna phalaŋ pāpaŋ, yohaŋ na nirayaŋ gato”‘ ti.

Tattha alāto etadabravīTi so kira kassapadasabalassa cetiye anojapupphadāmena pūjaŋ katvā maraņasamaye aññena kammena yathānubhāvaŋ

khitto saŋsāre saŋsaranto ekassa pāpakammassa nissandena goghātakakule nibbattitvā bahuŋ pāpamakāsi. Athassa maraņakāle bhasmapaţicchanno viya aggi ettakaŋ kālaŋ ţhitaŋ taŋ puññakammaŋ okāsamakāsi. So tassānubhāvena idha nibbattitvā taŋ vibhūtiŋ patto, jātiŋ saranto pana atītānantarato paraŋ parisarituŋ asakkonto ‘goghātakakammaŋ katvā idha nibbattosmī’ ti saññāya tassa (p. 7.115) vādaŋ upatthambhento idaŋ ‘yathā bhadanto bhaņatī’ ti-ādivacanaŋ abravi. Tattha sare saŋsaritattanoti attano saŋsaritaŋ sarāmi. Senāpatīkuleti senāpatikulamhi.

1202. ‘Athettha bījako nāma, dāso āsi paţaccarī;

uposathaŋ upavasanto, guņasantikupāgami.

1203. ‘Kassapassa vaco sutvā, alātassa ca bhāsitaŋ;

passasanto muhuŋ uņhaŋ, rudaŋ assūni vattayī’ ti.

Tattha athetthāti atha ettha etissaŋ mithilāyaŋ. Paţaccarīti daliddo

kapaņo ahosi. Guņasantikupāgamīti guņassa santikaŋ kiñcideva kāraņaŋ

sossāmīti upagatoti veditabbo.

1204. ‘Tamanupucchi vedeho, “kimatthaŋ samma rodasi;

kiŋ te sutaŋ vā diţţhaŋ vā, kiŋ maŋ vedesi vedanan”‘ ti.

Tattha kiŋ maŋ vedesi vedananti kiŋ nāma tvaŋ kāyikaŋ vā cetasikaŋ vā vedanaŋ pattoyaŋ, evaŋ rodanto maŋ vedesi jānāpesi, uttānameva naŋ katvā mayhaŋ ācikkhāhīti.

1205. ‘Vedehassa vaco sutvā, bījako etadabravi;

“natthi me vedanā dukkhā, mahārāja suņohi me.

1206. “Ahampi purimaŋ jātiŋ, sarāmi sukhamattano;

sāketāhaŋ pure āsiŋ, bhāvaseţţhi guņe rato.

1207. “Sammato brāhmaņibbhānaŋ, saŋvibhāgarato suci;

na cāpi pāpakaŋ kammaŋ, sarāmi katamattano.

1208. “Tato cutāhaŋ vedeha, idha jāto duritthiyā;

gabbhamhi kumbhadāsiyā, yato jāto suduggato.

1209. “Evampi duggato santo, samacariyaŋ adhiţţhito;

upađđhabhāgaŋ bhattassa, dadāmi yo me icchati.

1210. “Cātuddasiŋ (p. 7.116) pañcadasiŋ, sadā upavasāmahaŋ;

na cāpi bhūte hiŋsāmi, theyyaŋ cāpi vivajjayiŋ.

1211. “Sabbameva hi nūnetaŋ, suciņņaŋ bhavati nipphalaŋ;

niratthaŋ maññidaŋ sīlaŋ, alāto bhāsatī yathā.

1212. “Kalimeva nūna gaņhāmi, asippo dhuttako yathā;

kaţaŋ alāto gaņhāti, kitavosikkhito yathā.

1213. “Dvāraŋ nappaţipassāmi, yena gacchāmi suggatiŋ;

tasmā rāja parodāmi, sutvā kassapabhāsitan”‘ ti.

Tattha bhāvaseţţhīti evaŋnāmako asītikoţivibhavo seţţhi. Guņe ratoti

guņamhi rato. Sammatoti sambhāvito saŋvaņņito. Sucīti sucikammo. Idha

jāto duritthiyāti imasmiŋ mithilanagare daliddiyā kapaņāya kumbhadāsiyā

kucchimhi jātosmīti. So kira pubbe kassapabuddhakāle araññe naţţhaŋ balibaddaŋ gavesamāno ekena maggamūļhena bhikkhunā maggaŋ puţţho

tuņhī hutvā puna tena pucchito kujjhitvā ‘samaņa, dāsā nāma mukharā honti,

dāsena tayā bhavitabbaŋ, atimukharosī’ ti āha. Taŋ kammaŋ tadā vipākaŋ

adatvā bhasmacchanno viya pāvako ţhitaŋ. Maraņasamaye aññaŋ kammaŋ

upaţţhāsi. So yathākammaŋ saŋsāre saŋsaranto ekassa kusalakammassa

balena sākete vuttappakāro seţţhi hutvā dānādīni puññāni akāsi. Taŋ

panassa kammaŋ pathaviyaŋ nihitanidhi viya ţhitaŋ okāsaŋ labhitvā

vipākaŋ dassati. Yaŋ pana tena taŋ bhikkhuŋ akkosantena kataŋ pāpa-kammaŋ, tamassa tasmiŋ attabhāve vipākaŋ adāsi. So ajānanto ‘itarassa kalyāņakammassa balena kumbhadāsiyā kucchimhi nibbattosmī’ ti saññāya evamāha. Yato jāto suduggatoti sohaŋ jātakālato paţţhāya atiduggatoti dīpeti.

Samacariyamadhiţţhitoti samacariyāyameva patiţţhitomhi. Nūnetanti ekaŋ-sena etaŋ. Maññidaŋ sīlanti deva, idaŋ sīlaŋ nāma niratthakaŋ maññe. Alā-toti yathā ayaŋ alātasenāpati ‘mayā purimabhave bahuŋ pāņātipāta-kammaŋ katvā senāpatiţţhānaŋ laddhan’ ti bhāsati, tena kāraņenāhaŋ (p. 7.117) niratthakaŋ sīlanti maññāmi. Kalimevāti yathā asippo asikkhito akkhadhutto parājayaggāhaŋ gaņhāti, tathā nūna gaņhāmi, purimabhave attano sāpa-teyyaŋ nāsetvā idāni dukkhaŋ anubhavāmi. Kassapabhāsitanti kassapago-ttassa acelakassa bhāsitaŋ sutvāti vadati.

1214. ‘Bījakassa vaco sutvā, rājā angati mabravi;

“natthi dvāraŋ sugatiyā, niyatiŋ kankha bījaka.

1215. “Sukhaŋ vā yadi vā dukkhaŋ, niyatiyā kira labbhati;

saŋsārasuddhi sabbesaŋ, mā turittho anāgate.

1216. “Ahampi pubbe kalyāņo, brāhmaņibbhesu byāvaţo;

vohāramanusāsanto, ratihīno tadantarā”‘ ti.

Tattha angati mabravīti paţhamameva itaresaŋ dvinnaŋ, pacchā bījakassāti tiņņaŋ vacanaŋ sutvā daļhaŋ micchādiţţhiŋ gahetvā etaŋ ‘natthi

dvāran’ ti-ādivacanamabravi. Niyatiŋ kankhāti samma bījaka, niyatimeva olokehi. Cullāsītimahākappappamāņo kāloyeva hi satte sodheti, tvaŋ atituritoti

adhippāyenevamāha. Anāgateti tasmiŋ kāle asampatte antarāva devalokaŋ

gacchāmīti mā turittho. Byāvaţoti brāhmaņesu ca gahapatikesu ca tesaŋyeva kāyaveyyāvaccadānādikammakaraņena byāvaţo ahosiŋ. Vohāranti

vinicchayaţţhāne nisīditvā rājakiccaŋ vohāraŋ anusāsantova. Ratihīno tada-ntarāti ettakaŋ kālaŋ kāmaguņaratiyā parihīnoti.

Evañca pana vatvā ‘bhante kassapa, mayaŋ ettakaŋ kālaŋ pamajjimhā, idāni pana amhehi ācariyo laddho, ito paţţhāya kāmaratimeva anubhavi-ssāma, tumhākaŋ santike ito uttari dhammassavanampi no papañco bhavi-ssati, tiţţhatha tumhe, mayaŋ gamissāmā’ ti āpucchanto āha–

1217. ‘Punapi bhante dakkhemu, sangati ce bhavissatī’ ti.

Tattha sangati ceti ekasmiŋ ţhāne ce no samāgamo bhavissati,no ce,

asati puññaphale kiŋ tayā diţţhenāti.

‘idaŋ (p. 7.118) vatvāna vedeho, paccagā sanivesanan’ ti;

Tattha sanivesananti bhikkhave, idaŋ vacanaŋ vedeharājā vatvā rathaŋ

abhiruyha attano nivesanaŋ candakapāsādatalameva paţigato.

Rājā paţhamaŋ guņasantikaŋ gantvā taŋ vanditvā pañhaŋ pucchi. Āgacchanto pana avanditvāva āgato. Guņo attano aguņatāya vandanampi

nālattha, piņđādikaŋ sakkāraŋ kimeva lacchati. Rājāpi taŋ rattiŋ vītināmetvā punadivase amacce sannipātetvā ‘kāmaguņe me upaţţhāpetha, ahaŋ ito paţţhāya kāmaguņasukhameva anubhavissāmi, na me aññāni kiccāni āro-cetabbāni, vinicchayakiccaŋ asuko ca asuko ca karotū’ ti vatvā kāmarati-matto ahosi. Tamatthaŋ pakāsento satthā āha–

1218. ‘Tato ratyā vivasāne, upaţţhānamhi angati;

amacce sannipātetvā, idaŋ vacanamabravi.

1219. “Candake me vimānasmiŋ, sadā kāme vidhentu me;

mā upagacchuŋ atthesu, guyhappakāsiyesu ca.

1220. “Vijayo ca sunāmo ca, senāpati alātako;

ete atthe nisīdantu, vohārakusalā tayo”.

1221. ‘Idaŋ vatvāna vedeho, kāmeva bahumaññatha;

na cāpi brāhmaņibbhesu, atthe kismiñci byāvaţo’ ti.

Tattha upaţţhānamhīti attano upaţţhānaţţhāne. Candake meti mama

santake candakapāsāde. Vidhentu meti niccaŋ mayhaŋ kāme saŋvidahantu upaţţhapentu. Guyhappakāsiyesūti guyhesupi pakāsiyesupi atthesu

uppannesu maŋ keci mā upagacchuŋ. Attheti atthakaraņe vinicchayaţţhāne. Nisīdantūti mayā kattabbakiccassa karaņatthaŋ sesa-amaccehi saddhiŋ nisīdantūti.

1222. ‘Tato dvesattarattassa, vedehassatrajā piyā;

rājadhītā rucā nāma, dhātimātaramabravi.

1223. ‘Alankarotha (p. 7.119) maŋ khippaŋ, sakhiyo cālankarontu me;

suve pannaraso dibyo, gacchaŋ issarasantike.

1224. ‘Tassā mālyaŋ abhihariŋsu, candanañca mahārahaŋ;

maņisankhamuttāratanaŋ, nānāratte ca ambare.

1225. ‘Tañca soņņamaye pīţhe, nisinnaŋ bahukitthiyo;

parikiriya asobhiŋsu, rucaŋ ruciravaņņinin’ ti.

Tattha tatoti tato rañño kāmapanke laggitadivasato paţţhāya. Dvesattaratta-ssāti cuddasame divase. Dhātimātaramabravīti pitu santikaŋ gantukāmā hutvā dhātimātaramāha. Sā kira cātuddase cātuddase pañcasatakumārikāhi parivutā dhātigaņaŋ ādāya mahantena sirivilāsena attano sattabhūmikā rati-vađđhanapāsādā oruyha pitu dassanatthaŋ candakapāsādaŋ gacchati. Atha naŋ pitā disvā tuţţhamānaso hutvā mahāsakkāraŋ kāretvā uyyojento ‘amma, dānaŋ dehī’ ti sahassaŋ datvā uyyojeti. Sā attano nivesanaŋ āgantvā puna-divase uposathikā hutvā kapaņaddhikavaņibbakayācakānaŋ mahādānaŋ deti. Raññā kirassā eko janapadopi dinno. Tato āyena sabbakiccāni karoti.

Tadā pana ‘raññā kira guņaŋ ājīvakaŋ nissāya micchādassanaŋ gahitan’ ti

sakalanagare ekakolāhalaŋ ahosi. Taŋ pavattiŋ rucāya dhātiyo sutvā rājadhītāya ārocayiŋsu ‘ayye, pitarā kira te ājīvakassa kathaŋ sutvā micchādassanaŋ gahitaŋ, so kira catūsu nagaradvāresu dānasālāyo viddhaŋsāpetvā

parapariggahitā itthiyo ca kumārikāyo ca pasayhakārena gaņhituŋ āņāpeti,

rajjaŋ na vicāreti, kāmamattoyeva kira jāto’ ti. Sā taŋ kathaŋ sutvā anattamanā hutvā ‘kathañhi nāma me tāto apagatasukkadhammaŋ nillajjaŋ naggabhoggaŋ upasankamitvā pañhaŋ pucchissati, nanu dhammikasamaņabrāhmaņe kammavādino upasankamitvā pucchitabbo siyā, ţhapetvā kho pana

maŋ añño mayhaŋ pitaraŋ micchādassanā apanetvā sammādassane patiţţhāpetuŋ samattho nāma natthi. Ahañhi atītā satta, anāgatā sattāti cuddasa

jātiyo anussarāmi, tasmā pubbe mayā kataŋ pāpakammaŋ kathetvā pāpakammassa phalaŋ dassentī mama pitaraŋ (p. 7.120) micchādassanā mocessāmi. Sace pana ajjeva gamissāmi, atha maŋ pitā “amma, tvaŋ pubbe

ađđhamāse āgacchasi, ajja kasmā evaŋ lahu āgatāsī” ti vakkhati. Tatra sace

ahaŋ “tumhehi kira micchādassanaŋ gahitan” ti sutvā “āgatamhī” ti vakkhāmi,

na me vacanaŋ garuŋ katvā gaņhissati, tasmā ajja agantvā ito cuddasame

divase kāļapakkheyeva kiñci ajānantī viya pubbe gamanākārenteva gantvā

āgamanakāle dānavattatthāya sahassaŋ yācissāmi, tadā me pitā diţţhiyā

gahitabhāvaŋ kathessati. Atha naŋ ahaŋ attano balena micchādiţţhiŋ

chađđāpessāmī’ ti cintesi. Tasmā cuddasame divase pitu santikaŋ gantukāmā hutvā evamāha.

Tattha sakhiyo cāti sahāyikāyopi me pañcasatā kumārikāyo ekāyekaŋ asa-disaŋ katvā nānālankārehi nānāvaņņehi pupphagandhavilepanehi alankaro-ntūti. Dibyoti dibbasadiso, devatāsannipātapaţimaņđitotipi dibbo. Gacchanti mama dānavattaŋ āharāpetuŋ videhissarassa pitu santikaŋ gamissāmīti. Abhihariŋsūti soļasahi gandhodakaghaţehi nhāpetvā maņđanatthāya abhiha-riŋsu. Parikiriyāti parivāretvā. Asobhiŋsūti sujaŋ parivāretvā ţhitā deva-kaññā viya taŋ divasaŋ ativiya asobhiŋsūti.

1226. ‘Sā ca sakhimajjhagatā, sabbābharaņabhūsitā;

sateratā abbhamiva, candakaŋ pāvisī rucā.

1227. ‘Upasankamitvā vedehaŋ, vanditvā vinaye rataŋ;

suvaņņakhacite pīţhe, ekamantaŋ upāvisī’ ti.

Tattha upāvisīti pitu vasanaţţhānaŋ candakapāsādaŋ pāvisi. Suvaņņakha-citeti sattaratanakhacite suvaņņamaye pīţhe.

1228. ‘Tañca disvāna vedeho, accharānaŋva sangamaŋ;

rucaŋ sakhimajjhagataŋ, idaŋ vacanamabravi.

1229. ‘“Kacci ramasi pāsāde, antopokkharaņiŋ pati;

kacci bahuvidhaŋ khajjaŋ, sadā abhiharanti te.

1230. “Kacci (p. 7.121) bahuvidhaŋ mālyaŋ, ocinitvā kumāriyo;

gharake karotha paccekaŋ, khiđđāratiratā muhuŋ.

1231. “Kena vā vikalaŋ tuyhaŋ, kiŋ khippaŋ āharanti te;

mano karassu kuđđamukhī, api candasamamhipī”‘ ti.

Tattha sangamanti accharānaŋ sangamaŋ viya samāgamaŋ disvā. Pāsā-deti amma mayā tuyhaŋ vejayantasadiso rativađđhanapāsādo kārito, kacci tattha ramasi. Antopokkharaņiŋ patīti antovatthusmiññeva te mayā nandāpo-kkharaņīpaţibhāgāpokkharaņī kāritā, kacci taŋ pokkharaņiŋ paţicca udaka-kīļaŋ kīļantī ramasi. Mālyanti amma, ahaŋ tuyhaŋ devasikaŋ pañcavīsati pupphasamugge pahiņāmi, kacci tumhe sabbāpi kumārikāyo taŋ mālyaŋ ocinitvā ganthitvā abhiņhaŋ khiđđāratiratā hutvā paccekaŋ gharake karotha, ‘idaŋ sundaraŋ, idaŋ sundarataran’ ti pāţiyekkaŋ sārambhena vāyapuppha-gharakāni pupphagabbhe ca pupphāsanapupphasayanāni ca kacci karothāti pucchati.

Vikalanti vekallaŋ. Mano karassūti cittaŋ uppādehi. Kuđđamukhīti sāsapakakkehi pasāditamukhatāya taŋ evamāha. Itthiyo hi mukhavaņņaŋ pasādentiyo duţţhalohitamukhadūsitapīļakāharaņatthaŋ paţhamaŋ sāsapakakkena

mukhaŋ vilimpanti, tato lohitassa samakaraņatthaŋ mattikākakkena, tato

chavipasādanatthaŋ tilakakkena. Candasamamhipīti candato dullabhataro

nāma natthi, tādisepi ruciŋ katvā mamācikkha, sampādessāmi teti.

1232. ‘Vedehassa vaco sutvā, rucā pitara mabravi;

“sabbametaŋ mahārāja, labbhatissarasantike.

1233. “Suve pannaraso dibyo, sahassaŋ āharantu me;

yathādinnañca dassāmi, dānaŋ sabbavaņīsvahan”‘ ti.

Tattha sabbavaņīsvahanti sabbavaņibbakesu ahaŋ dassāmi.

1234. ‘Rucāya vacanaŋ sutvā, rājā angati mabravi;

“bahuŋ vināsitaŋ vittaŋ, niratthaŋ aphalaŋ tayā.

1235. “Uposathe (p. 7.122) vasaŋ niccaŋ, annapānaŋ na bhuñjasi;

niyatetaŋ abhuttabbaŋ, natthi puññaŋ abhuñjato”‘ ti.

Tattha angati mabravīti bhikkhave, so angatirājā pubbe ayācitopi ‘amma,

dānaŋ dehī’ ti sahassaŋ datvā taŋ divasaŋ yācitopi micchādassanassa

gahitattā adatvā idaŋ ‘bahuŋ vināsitan’ ti-ādivacanaŋ abravi. Niyatetaŋ

abhuttabbanti etaŋ niyativasena tayā abhuñjitabbaŋ bhavissati, bhuñjantānampi abhuñjantānampi puññaŋ natthi. Sabbe hi cullāsītimahākappe atikka-mitvāva sujjhanti.

1236. ‘Bījakopi hi sutvāna, tadā kassapabhāsitaŋ;

“passasanto muhuŋ uņhaŋ, rudaŋ assūni vattayi.

1237. “Yāva ruce jīvamānā, mā bhattamapanāmayi;

natthi bhadde paro loko, kiŋ niratthaŋ vihaññasī”‘ ti.

Tattha bījakopīti bījakopi pubbe kalyāņakammaŋ katvā tassa nissandena

dāsikucchiyaŋ nibbattoti bījakavatthumpissā udāharaņatthaŋ āhari. Natthi

bhaddeTi bhadde, guņācariyo evamāha ‘natthi ayaŋ loko, natthi paro loko,

natthi mātā, natthi pitā, natthi sattā opapātikā, natthi loke samaņabrāhmaņā

sammaggatā sammāpaţipannā’ ti. Paraloke hi sati idhalokopi nāma

bhaveyya, soyeva ca natthi. Mātāpitūsu santesu puttadhītaro nāma

bhaveyyū-uŋ, teyeva ca natthi. Dhamme sati dhammikasamaņabrāhmaņā

bhaveyyūŋ, teyeva ca natthi. Kiŋ dānaŋ dentī sīlaŋ rakkhantī niratthaŋ

vihaññasīti.

1238. ‘Vedehassa vaco sutvā, rucā ruciravaņņinī;

jānaŋ pubbāparaŋ dhammaŋ, pitaraŋ etadabravi.

1239. “Sutameva pure āsi, sakkhi diţţhamidaŋ mayā;

bālūpasevī yo hoti, bālova samapajjatha.

1240. “Mūļho (p. 7.123) hi mūļhamāgamma, bhiyyo mohaŋ nigacchati;

patirūpaŋ alātena, bījakena ca muyhitun”‘ ti.

Tattha pubbāparaŋ dhammanti bhikkhave, pitu vacanaŋ sutvā rucā rāja-dhītā atīte sattajātivasena pubbadhammaŋ, anāgate sattajātivasena anāgata-dhammañca jānantī pitaraŋ micchādiţţhito mocetukāmā etaŋ ‘sutamevā’-ti-ādimāha. Tattha samapajjathāti yo puggalo bālūpasevī hoti, so bālova samapajjatīti etaŋ mayā pubbe sutameva, ajja pana paccakkhato diţţhaŋ.

MūļhoTi maggamūļhaŋ āgamma maggamūļho viya diţţhimūļhaŋ āgamma

diţţhimūļhopi uttari mohaŋ nigacchati, mūļhataro hoti. Alātenāti deva,

tumhehi jātigottakulapadesa-issariyapuññapaññāhīnena alātasenāpatinā

accantahīnena duppaññena bījakadāsena ca gāmadārakasadisaŋ ahirikaŋ bālaŋ guņaŋ ājīvakaŋ āgamma muyhituŋ patirūpaŋ anucchavikaŋ. Kiŋ te na muyhissantīti?

Evaŋ te ubhopi garahitvā diţţhito mocetukāmatāya pitaraŋ vaņņentī āha–

1241. ‘Tvañca devāsi sappañño, dhīro atthassa kovido;

kathaŋ bālebhi sadisaŋ, hīnadiţţhiŋ upāgami.

1242. ‘Sacepi saŋsārapathena sujjhati, niratthiyā pabbajjā guņassa;

kīţova aggiŋ jalitaŋ apāpataŋ, upapajjati mohamūļho naggabhāvaŋ.

1243. ‘Saŋsārasuddhīti pure niviţţhā, kammaŋ vidūsenti bahū ajānaŋ;

pubbe kalī duggahitovanatthā, dummocayā balisā ambujovā’ ti.

Tattha sappaññoti yasavayapuññatitthāvāsayonisomanasikārasākacchāvasena laddhāya paññāya sappañño, teneva kāraņena dhīro, dhīratāya atthānatthassa kāraņākāraņassa kovido. Bālebhi sadisanti yathā te bālā upagatā,

tathā kathaŋ (p. 7.124) tvaŋ hīnadiţţhiŋ upagato. Apāpatanti api āpataŋ,

patantoti attho. Idaŋ vuttaŋ hoti– tāta, saŋsārena suddhīti laddhiyā sati

yathā paţangakīţo rattibhāge jalitaŋ aggiŋ disvā tappaccayaŋ dukkhaŋ ajā-nitvā mohena tattha patanto mahādukkhaŋ āpajjati, tathā guņopi pañca kāmaguņe pahāya mohamūļho nirassādaŋ naggabhāvaŋ upapajjati.

Pure niviţţhāti tāta, saŋsārena suddhīti kassaci vacanaŋ asutvā paţhama-meva niviţţho natthi, sukatadukkaţānaŋ kammānaŋ phalanti gahitattā bahū janā ajānantā kammaŋ vidūsentā kammaphalampi vidūsentiyeva, evaŋ tesaŋ pubbe gahito kali parājayagāho duggahitova hotīti attho. Dummocayā balisā ambujovāti te pana evaŋ ajānantā micchādassanena anatthaŋ gahetvā ţhitā bālā yathā nāma balisaŋ gilitvā ţhito maccho balisā dummo-cayo hoti, evaŋ tamhā anatthā dummocayā honti.

Uttaripi udāharaņaŋ āharantī āha–

1244. ‘Upamaŋ te karissāmi, mahārāja tavatthiyā;

upamāya midhekacce, atthaŋ jānanti paņđitā.

1245. ‘Vāņijānaŋ yathā nāvā, appamāņabharā garu;

atibhāraŋ samādāya, aņņave avasīdati.

1246. ‘Evameva naro pāpaŋ, thokaŋ thokampi ācinaŋ;

atibhāraŋ samādāya, niraye avasīdati.

1247. ‘Na tāva bhāro paripūro, alātassa mahīpati;

ācināti ca taŋ pāpaŋ, yena gacchati duggatiŋ.

1248. ‘Pubbevassa kataŋ puññaŋ, alātassa mahīpati;

tasseva deva nissando, yañceso labhate sukhaŋ.

1249. ‘Khīyate cassa taŋ puññaŋ, tathā hi aguņe rato;

ujumaggaŋ avahāya, kummaggamanudhāvati.

1250. ‘Tulā (p. 7.125) yathā paggahitā, ohite tulamaņđale;

unnameti tulāsīsaŋ, bhāre oropite sati.

1251. ‘Evameva naro puññaŋ, thokaŋ thokampi ācinaŋ;

saggātimāno dāsova, bījako sātave rato’ ti.

Tattha nirayeti aţţhavidhe mahāniraye, soļasavidhe ussadaniraye, lokanta-raniraye ca. Bhāroti tāta, na tāva alātassa akusalabhāro pūrati. Tassevāti tassa pubbe katassa puññasseva nissando, yaŋ so alātasenāpati ajja sukhaŋ labhati. Na hi tāta, etaŋ goghātakakammassa phalaŋ. Pāpakammassa hi nāma vipāko iţţho kanto bhavissatīti aţţhānametaŋ. Aguņe ratoti tathāhesa idāni akusalakamme rato. Ujumagganti dasakusalakammapathamaggaŋ. Kummagganti nirayagāmi-akusalamaggaŋ.

Ohite tulamaņđaleti bhaņđapaţicchanatthāya tulamaņđale laggetvā ţhapite. Unnametīti uddhaŋ ukkhipati. Ācinanti thokaŋ thokampi puññaŋ ācinanto pāpabhāraŋ otāretvā naro kalyāņakammassa sīsaŋ ukkhipitvā devalokaŋ gacchati. Saggātimānoti sagge atimāno saggasampāpake sātaphale kalyāņa-kamme abhirato. ‘Saggādhimāno’ tipi pāţho, saggaŋ adhikāraŋ katvā ţhita-cittoti attho. Sātave ratoti esa bījakadāso sātave madhuravipāke kusaladha-mmeyeva rato. So imassa pāpakammassa khīņakāle, kalyāņakammassa phalena devaloke nibbattissati.

Yañcesa idāni dāsattaŋ upagato, na taŋ kalyāņakammassa phalena.

Dāsattasaŋvattanikañhissa pubbe kataŋ pāpaŋ bhavissatīti niţţhamettha

gantabbanti imamatthaŋ pakāsentī āha–

1252. ‘Yamajja bījako dāso, dukkhaŋ passati attani;

pubbevassa kataŋ pāpaŋ, tameso paţisevati.

1253. ‘Khīyate cassa taŋ pāpaŋ, tathā hi vinaye rato;

kassapañca samāpajja, mā hevuppathamāgamā’ ti.

Tattha (p. 7.126) mā hevuppathamāgamāti tāta, tvaŋ imaŋ naggaŋ kassa-pājīvakaŋ upagantvā mā heva nirayagāmiŋ uppathaŋ agamā, mā pāpama-kāsīti pitaraŋ ovadati.

Idānissa pāpūpasevanāya dosaŋ kalyāņamittūpasevanāya ca guņaŋ dassentī āha–

1254. ‘Yaŋ yañhi rāja bhajati, santaŋ vā yadi vā asaŋ;

sīlavantaŋ visīlaŋ vā, vasaŋ tasseva gacchati.

1255. ‘Yādisaŋ kurute mittaŋ, yādisaŋ cūpasevati;

sopi tādisako hoti, sahavāso hi tādiso.

1256. ‘Sevamāno sevamānaŋ, samphuţţho samphusaŋ paraŋ;

saro diddho kalāpaŋva, alittamupalimpati; upalepabhayā dhīro, neva pāpasakhā siyā.

1257. ‘Pūtimacchaŋ kusaggena, yo naro upanayhati;

kusāpi pūti vāyanti, evaŋ bālūpasevanā.

1258. ‘Tagarañca palāsena, yo naro upanayhati;

pattāpi surabhi vāyanti, evaŋ dhīrūpasevanā.

1259. ‘Tasmā pattapuţasseva, ñatvā sampākamattano

asante nopaseveyya, sante seveyya paņđito; asanto nirayaŋ nenti, santo pāpenti suggatin’ ti.

Tattha santaŋ vāti sappurisaŋ vā. Yadi vā asanti asappurisaŋ vā. Saro diddho kalāpaŋvāti mahārāja, yathā nāma halāhalavisalitto saro sarakalāpe khitto sabbaŋ taŋ visena alittampi sarakalāpaŋ limpati, visadiddhameva karoti, evameva pāpamitto pāpaŋ sevamāno attānaŋ sevamānaŋ paraŋ, tena samphuţţho taŋ samphusaŋ alittaŋ pāpena purisaŋ attanā ekajjhā-sayaŋ karonto upalimpati. Pūti vāyantīTi tassa te kusāpi duggandhā vāyanti. Tagarañcāti tagarañca aññañca gandhasampannaŋ gandhajātaŋ. Evanti evarūpā dhīrūpasevanā. Dhīro hi attānaŋ sevamānaŋ dhīrameva karoti.

Tasmā (p. 7.127) pattapuţassevāti yasmā tagarādipaliveţhamānāni paņņānipi sugandhāni honti, tasmā palāsapattapuţasseva paņđitūpasevanena

ahampi paņđito bhavissāmīti evaŋ. Ñatvā sampākamattanoti attano paripākaŋ paņđitabhāvaŋ parimāņaŋ ñatvā asante pahāya paņđite sante

seveyya. ‘Nirayaŋ nentīti ettha devadattādīhi nirayaŋ, ‘pāpenti suggatinti ettha sāriputtattherādīhi sugatiŋ nītānaŋ vasena udāharaņāni āharitabbāni.

Evaŋ rājadhītā chahi gāthāhi pitu dhammaŋ kathetvā idāni atīte attanā anubhūtaŋ dukkhaŋ dassentī āha–

1260. ‘Ahampi jātiyo satta, sare saŋsaritattano;

anāgatāpi satteva, yā gamissaŋ ito cutā.

1261. ‘Yā me sā sattamī jāti, ahu pubbe janādhipa;

kammāraputto magadhesu, ahuŋ rājagahe pure.

1262. ‘Pāpaŋ sahāyamāgamma, bahuŋ pāpaŋ kataŋ mayā;

paradārassa heţhento, carimhā amarā viya.

1263. ‘Taŋ kammaŋ nihitaŋ aţţhā, bhasmacchannova pāvako;

atha aññehi kammehi, ajāyiŋ vaŋsabhūmiyaŋ.

1264. ‘Kosambiyaŋ seţţhikule, iddhe phīte mahaddhane;

ekaputto mahārāja, niccaŋ sakkatapūjito.

1265. ‘Tattha mittaŋ asevissaŋ, sahāyaŋ sātave rataŋ;

paņđitaŋ sutasampannaŋ, so maŋ atthe nivesayi.

1266. ‘Cātuddasiŋ pañcadasiŋ, bahuŋ rattiŋ upāvasiŋ;

taŋ kammaŋ nihitaŋ aţţhā, nidhīva udakantike.

1267. ‘Atha pāpāna kammānaŋ, yametaŋ magadhe kataŋ;

phalaŋ pariyāga maŋ pacchā, bhutvā duţţhavisaŋ yathā.

1268. ‘Tato cutāhaŋ vedeha, roruve niraye ciraŋ;

sakammunā apaccissaŋ, taŋ saraŋ na sukhaŋ labhe.

1269. ‘Bahuvassagaņe (p. 7.128) tattha, khepayitvā bahuŋ dukhaŋ;

bhinnāgate ahuŋ rāja, chagalo uddhatapphalo’ ti.

Tattha sattāti mahārāja, idhalokaparalokā nāma sukatadukkaţānañca phalaŋ nāma atthi. Na hi saŋsāro satte sodhetuŋ sakkoti, sakammunā eva sattā sujjhanti. Alātasenāpati ca bījakadāso ca eka-meva jātiŋ anussaranti. Na kevalaŋ eteva jātiŋ saranti, ahampi atīte satta jātiyo attano saŋsaritaŋ sarāmi, anāgatepi ito gantabbā satteva jānāmi. Yā me sāti yā sā mama atīte sattamī jāti āsi. Kammāraputtoti tāya jātiyā ahaŋ magadhesu rājagahanagare suvaņņakāraputto ahosiŋ.

Paradārassa heţhentoti paradāraŋ heţhentā paresaŋ rakkhitagopite varabhaņđe aparajjhantā. Aţţhāti taŋ tadā mayā kataŋ pāpakammaŋ okāsaŋ

alabhitvā okāse sati vipākadāyakaŋ hutvā bhasmapaţicchanno aggi viya

nihitaŋ aţţhāsi. Vaŋsabhūmiyanti vaŋsaraţţhe. Ekaputtoti asītikoţivibhave

seţţhikule ahaŋ ekaputtakova ahosiŋ. Sātave ratanti kalyāņakamme abhirataŋ. So manti so sahāyako maŋ atthe kusalakamme patiţţhāpesi.

Taŋ kammanti tampi me kataŋ kalyāņakammaŋ tadā okāsaŋ alabhitvā

okāse sati vipākadāyakaŋ hutvā udakantike nidhi viya nihitaŋ aţţhāsi. Yametanti atha mama santakesu pāpakammesu yaŋ etaŋ mayā magadhesu paradārikakammaŋ kataŋ, tassa phalaŋ pacchā maŋ pariyāgaŋ upagatanti

attho. Yathā kiŋ? Bhutvā duţţhavisaŋ yathā, yathā savisaŋ bhojanaŋ

bhuñjitvā ţhitassa taŋ duţţhaŋ kakkhaļaŋ halāhalaŋ visaŋ kuppati, tathā maŋ pariyāgatanti attho. Tatoti tato kosambiyaŋ seţţhikulato. Taŋ saranti taŋ tasmiŋ niraye anubhūtadukkhaŋ sarantī cittasukhaŋ nāma na labhāmi, bhayameva me uppajjati. BhinnāgateTi bhinnāgate nāma raţţhe. Uddhatappha-loti uddhatabījo.

So pana chagalako balasampanno ahosi. Piţţhiyaŋ abhiruyhapi naŋ vāha-yiŋsu, yānakepi yojayiŋsu. Imamatthaŋ pakāsentī āha–

1270. ‘Sātaputtā (p. 7.129) mayā vūļhā, piţţhiyā ca rathena ca;

tassa kammassa nissando, paradāragamanassa me’ ti.

Tattha sātaputtāti amaccaputtā. Tassa kammassāti deva, roruve mahāni-raye paccanañca chagalakakāle bījuppāţanañca piţţhivāhanayānakayojanāni ca sabbopesa tassa nissando paradāragamanassa meti.

Tato pana cavitvā araññe kapiyoniyaŋ paţisandhiŋ gaņhi. Atha naŋ jāta-divase yūthapatino dassesuŋ. So ‘ānetha me, puttan’ ti daļhaŋ gahetvā tassa viravantassa dantehi phalāni uppāţesi. Tamatthaŋ pakāsentī āha–

1271. ‘Tato cutāhaŋ vedeha, kapi āsiŋ brahāvane;

niluñcitaphaloyeva, yūthapena pagabbhinā; tassa kammassa nissando, paradāragamanassa me’ ti.

Tattha niluñcitaphaloyevāti tatrapāhaŋ pagabbhena yūthapatinā luñcitvā uppāţitaphaloyeva ahosinti attho.

Atha aparāpi jātiyo dassentī āha–

1272. ‘Tato cutāhaŋ vedeha, dassanesu pasū ahuŋ;

niluñcito javo bhadro, yoggaŋ vūļhaŋ ciraŋ mayā; tassa kammassa nissando, paradāragamanassa me.

1273. ‘Tato cutāhaŋ vedeha, vajjīsu kulamāgamā;

nevitthī na pumā āsiŋ, manussatte sudullabhe; tassa kammassa nissando, paradāragamanassa me.

1274. ‘Tato cutāhaŋ vedeha, ajāyiŋ nandane vane;

bhavane tāvatiŋsāhaŋ, accharā kāmavaņņinī.

1275. ‘Vicitravatthābharaņā, āmuttamaņikuņđalā;

kusalā naccagītassa, sakkassa paricārikā.

1276. ‘Tattha (p. 7.130) ţhitāhaŋ vedeha, sarāmi jātiyo imā;

anāgatāpi satteva, yā gamissaŋ ito cutā.

1277. ‘Pariyāgataŋ taŋ kusalaŋ, yaŋ me kosambiyaŋ kataŋ;

deve ceva manusse ca, sandhāvissaŋ ito cutā.

1278. ‘Satta jacco mahārāja, niccaŋ sakkatapūjitā;

thībhāvāpi na muccissaŋ, chaţţhā nigatiyo imā.

1279. ‘Sattamī ca gati deva, devaputto mahiddhiko;

pumā devo bhavissāmi, devakāyasmimuttamo.

1280. ‘Ajjāpi santānamayaŋ, mālaŋ ganthenti nandane;

devaputto javo nāma, yo me mālaŋ paţicchati.

1281. ‘Muhutto viya so dibyo, idha vassāni soļasa;

rattindivo ca so dibyo, mānusiŋ saradosataŋ.

1282. ‘Iti kammāni anventi, asankheyyāpi jātiyo;

kalyāņaŋ yadi vā pāpaŋ, na hi kammaŋ vinassatī’ ti.

Tattha dassanesūti dassanaraţţhesu. Pasūti goņo ahosiŋ. Niluñcitoti vacchakāleyeva maŋ evaŋ manāpo bhavissatīti nibbījakamakaŋsu. Sohaŋ niluñcito uddhatabījo javo bhadro ahosiŋ. Vajjīsu kulamāgamāti goyonito cavitvā vajjiraţţhe ekasmiŋ mahābhogakule nibbattinti dasseti. Nevitthī na pumāti napuŋsakattaŋ sandhāya āha. Bhavane tāvatiŋsāhanti tāvatiŋsa-bhavane ahaŋ.

Tattha ţhitāhaŋ, vedeha, sarāmi jātiyo imāti sā kira tasmiŋ devaloke ţhitā

‘ahaŋ evarūpaŋ devalokaŋ āgacchantī kuto nu kho āgatā’ ti olokentī vajjiraţţhe mahābhogakule napuŋsakattabhāvato cavitvā tattha nibbattabhāvaŋ

passi. Tato ‘kena nu kho kammena evarūpe ramaņīye ţhāne nibbattāmhī’ ti

olokentī kosambiyaŋ seţţhikule (p. 7.131) nibbattitvā kataŋ dānādikusalaŋ

disvā ‘etassa phalena nibbattāmhī’ ti ñatvā ‘anantarātīte napuŋsakattabhāve nibbattamānā kuto āgatāmhī’ ti olokentī dassanaraţţhesu goyoniyaŋ mahādukkhassa anubhūtabhāvaŋ aññāsi. Tato anantaraŋ jātiŋ anussara-mānā vānarayoniyaŋ uddhataphalabhāvaŋ addasa. Tato anantaraŋ anussa-rantī bhinnāgate chagalakayoniyaŋ uddhatabījabhāvaŋ anussari. Tato paraŋ anussaramānā roruve nibbattabhāvaŋ anussari.

Athassā niraye tiracchānayoniyañca anubhūtaŋ dukkhaŋ anussarantiyā

bhayaŋ uppajji. Tato ‘kena nu kho kammena evarūpaŋ dukkhaŋ anubhūtaŋ

mayā’ ti chaţţhaŋ jātiŋ olokentī tāya jātiyā kosambinagare kataŋ kalyāņakammaŋ disvā sattamaŋ olokentī magadharaţţhe pāpasahāyaŋ nissāya

kataŋ paradārikakammaŋ disvā ‘etassa phalena me taŋ mahādukkhaŋ

anubhūtan’ ti aññāsi. Atha ‘ito cavitvā anāgate kuhiŋ nibbattissāmī’ ti olokentī ‘yāvatāyukaŋ ţhatvā puna sakkasseva paricārikā hutvā nibbattissāmī’ ti aññāsi. Evaŋ punappunaŋ olokayamānā ‘tatiyepi attabhāve sakkasseva paricārikā hutvā nibbattissāmi, tathā catutthe, pañcame pana tasmiŋ-yeva devaloke javanadevaputtassa aggamahesī hutvā nibbattissāmī’ ti ñatvā tato anantaraŋ olokentī ‘chaţţhe attabhāve ito tāvatiŋsabhavanato cavitvā angatirañño aggamahesiyā kucchimhi nibbattissāmi, “rucā” ti me nāmaŋ bhavissatī’ ti ñatvā ‘tato anantarā kuhiŋ nibbattissāmī’ ti olokentī ‘sattamāya jātiyā tato cavitvā tāvatiŋsabhavane mahiddhiko devaputto hutvā nibbatti-ssāmi, itthibhāvato muccissāmī’ ti aññāsi. Tasmā–

‘Tattha ţhitāhaŋ vedeha, sarāmi satta jātiyo; anāgatāpi satteva, yā gamissaŋ ito cutā’ ti.– ādimāha;

Tattha pariyāgatanti pariyāyena attano vārena āgataŋ. Satta jaccoti vajjiraţţhe napuŋsakajātiyā saddhiŋ devaloke pañca, ayañca chaţţhāti satta jāti-yoti vuccanti. Etā satta jātiyo niccaŋ sakkatapūjitā (p. 7.132) ahosinti dasseti. Chaţţhā nigatiyoti devaloke pana pañca, ayañca ekāti imā cha gatiyo itthibhā-vāna muccissanti vadati. Sattamī cāti ito cavitvā anantaraŋ. Santānama-yanti ekatovaņţakādivasena katasantānaŋ. Ganthentīti yathā santānamayā honti, evaŋ ajjapi mama paricārikā nandanavane mālaŋ ganthentiyeva. Yo me mālaŋ paţicchatīti mahārāja, anantarajātiyaŋ mama sāmiko javo nāma devaputto yo rukkhato patitapatitaŋ mālaŋ paţicchati.

Soļasāti mahārāja, mama jātiyā imāni soļasa vassāni, ettako pana kālo devānaŋ eko muhutto, tena tā mama cutabhāvampi ajānantā mamatthāya mālaŋ ganthentiyeva. Mānusinti manussānaŋ vassagaņanaŋ āgamma esa saradosataŋ vassasataŋ hoti, evaŋ dīghāyukā devā. Iminā pana kāraņena paralokassa ca kalyāņapāpakānañca kammānaŋ atthitaŋ jānāhi, devāti.

Anventīti yathā maŋ anubandhiŋsu, evaŋ anubandhanti. Na hi kammaŋ

vinassatīTi diţţhadhammavedanīyaŋ tasmiŋyeva attabhāve, upapajjavedanīyaŋ anantarabhave vipākaŋ deti, aparāpariyavedanīyaŋ pana vipākaŋ

adatvā na nassati. Taŋ sandhāya ‘na hi kammaŋ vinassatī’ ti vatvā ‘deva, ahaŋ paradārikakammassa nissandena niraye ca tiracchānayoniyañca mahantaŋ dukkhaŋ anubhaviŋ. Sace pana tumhepi idāni guņassa kathaŋ gahetvā evaŋ karissatha, mayā anubhūtasadisameva dukkhaŋ anubhavi-ssatha, tasmā evaŋ mā karitthā’ ti āha.

Athassa uttari dhammaŋ desentī āha–

1283. ‘Yo icche puriso hotuŋ, jātiŋ jātiŋ punappunaŋ;

paradāraŋ vivajjeyya, dhotapādova kaddamaŋ.

1284. ‘Yā icche puriso hotuŋ, jātiŋ jātiŋ punappunaŋ;

sāmikaŋ apacāyeyya, indaŋva paricārikā.

1285. ‘Yo icche dibyabhogañca, dibbamāyuŋ yasaŋ sukhaŋ;

pāpāni parivajjetvā, tividhaŋ dhammamācare.

1286. ‘Kāyena (p. 7.133) vācā manasā, appamatto vicakkhaņo;

attano hoti atthāya, itthī vā yadi vā pumā.

1287. ‘Ye kecime mānujā jīvaloke, yasassino sabbasamantabhogā;

asaŋsayaŋ tehi pure suciņņaŋ, kammassakāse puthu sabbasattā.

1288. ‘Inghānucintesi sayampi deva, kutonidānā te imā janinda;

yā te imā accharāsannikāsā, alankatā kañcanajālachannā’ ti.

Tattha hotunti bhavituŋ. Sabbasamantabhogāti paripuņņasabbabhogā.

Suciņņanti suţţhu ciņņaŋ kalyāņakammaŋ kataŋ. Kammassakāseti kammassakā attanā katakammasseva vipākapaţisaŋvedino. Na hi mātāpitūhi kataŋ

kammaŋ puttadhītānaŋ vipākaŋ deti, na tāhi puttadhītāhi kataŋ kammaŋ

mātāpitūnaŋ vipākaŋ deti. Sesehi kataŋ sesānaŋ kimeva dassati? Inghāti

codanatthe nipāto. Anucintesīti punappunaŋ cinteyyāsi. Yā te imāti yā imā

soļasasahassā itthiyo taŋ upaţţhahanti, imā te kutonidānā, kiŋ nipajjitvā

niddāyantena laddhā, udāhu panthadūsanasandhicchedādīni pāpāni katvā,

adu kalyāņakammaŋ nissāya laddhāti idaŋ tāva attanāpi cinteyyāsi, devāti.

Evaŋ sā pitaraŋ anusāsi. Tamatthaŋ pakāsento satthā āha–

1289. ‘Iccevaŋ pitaraŋ kaññā, rucā tosesi angatiŋ;

mūļhassa maggamācikkhi, dhammamakkhāsi subbatā’ ti.

Tattha iccevanti bhikkhave, iti imehi evarūpehi madhurehi vacanehi rucā-kaññā pitaraŋ tosesi, mūļhassa maggaŋ viya tassa sugatimaggaŋ ācikkhi, nānānayehi sucaritadhammaŋ akkhāsi. Dhammaŋ kathentīyeva sā subbatā sundaravatā attano atītajātiyopi kathesi.

Evaŋ pubbaņhato paţţhāya sabbarattiŋ pitu dhammaŋ desetvā ‘mā, deva,

naggassa micchādiţţhikassa vacanaŋ gaņhi, “atthi ayaŋ loko, atthi paraloko

(p. 7.134), atthi sukaţadukkaţakammānaŋ phalan” ti vadantassa mādisassa

kalyāņamittassa vacanaŋ gaņha, mā atitthena pakkhandī’ ti āha. Evaŋ

santepi pitaraŋ micchādassanā mocetuŋ nāsakkhi. So hi kevalaŋ tassā

madhuravacanaŋ sutvā tussi. Mātāpitaro hi piyaputtānaŋ vacanaŋ piyāyanti, na pana taŋ micchādassanaŋ vissajjesi. Nagarepi ‘rucā kira rājadhītā

pitu dhammaŋ desetvā micchādassanaŋ vissajjāpesī’ ti ekakolāhalaŋ

ahosi. ‘Paņđitā rājadhītā ajja pitaraŋ micchādassanā mocetvā nagaravāsīnaŋ sotthibhāvaŋ karissatī’ ti mahājano tussi. Sā pitaraŋ bodhetuŋ asakkontī vīriyaŋ avissajjetvāva ‘yena kenaci upāyena pitu sotthibhāvaŋ karissāmī’ ti sirasmiŋ añjaliŋ patiţţhapetvā dasadisā namassitvā ‘imasmiŋ loke

lokasandhārakā dhammikasamaņabrāhmaņā nāma lokapāladevatā nāma

mahābrahmāno nāma atthi, te idhāgantvā attano balena mama pitaraŋ

micchādassanaŋ vissajjāpentu, etassa guņe asatipi mama guņena mama

sīlena mama saccena idhāgantvā imaŋ micchādassanaŋ vissajjāpetvā saka-lalokassa sotthiŋ karontū’ ti adhiţţhahitvā namassi.

Tadā bodhisatto nārado nāma mahābrahmā ahosi. Bodhisattā ca nāma

attano mettābhāvanāya anuddayāya mahantabhāvena suppaţipannaduppaţipanne satte dassanatthaŋ kālānukālaŋ lokaŋ olokenti. So taŋ divasaŋ

lokaŋ olokento taŋ rājadhītaraŋ pitu micchādiţţhimocanatthaŋ lokasandhārakadevatāyo namassamānaŋ disvā, ‘ţhapetvā maŋ añño etaŋ rājānaŋ

micchādassanaŋ vissajjāpetuŋ samattho nāma natthi, ajja mayā rājadhītu

sangahaŋ, rañño ca saparijanassa sotthibhāvaŋ katvā āgantuŋ vaţţati, kena

nu kho vesena gamissāmī’ ti cintetvā ‘manussānaŋ pabbajitā piyā ceva

garuno ca ādeyyavacanā ca, tasmā pabbajitavesena gamissāmī’ ti sanniţţhānaŋ katvā pāsādikaŋ suvaņņavaņņaŋ manussattabhāvaŋ māpetvā

manuññaŋ jaţāmaņđalaŋ bandhitvā jaţantare kañcanasūciŋ odahitvā anto rattapaţaŋ upari rattavākacīraŋ nivāsetvā pārupitvā suvaņņatārākhacitaŋ rajatamayaŋ ajinacammaŋ ekaŋse katvā muttāsikkāya pakkhittaŋ suvaņņa-mayaŋ bhikkhābhājanaŋ ādāya tīsu ţhānesu onataŋ suvaņņakājaŋ khandhe katvā muttāsikkāya (p. 7.135) eva pavāļakamaņđaluŋ ādāya iminā isivesena gaganatale cando viya virocamāno ākāsena āgantvā alankataca-ndakapāsādamahātalaŋ pavisitvā rañño purato ākāse aţţhāsi. Tamatthaŋ pakāsento satthā āha–

1290. ‘Athāgamā brahmalokā, nārado mānusiŋ pajaŋ;

jambudīpaŋ avekkhanto, addā rājānamangatiŋ.

1291. ‘Tato patiţţhā pāsāde, vedehassa puratthato;

tañca disvānānuppattaŋ, rucā isimavandathā’ ti.

Tattha addāti brahmaloke ţhitova jambudīpaŋ avekkhanto guņājīvakassa santike gahitamicchādassanaŋ rājānaŋ angatiŋ addasa, tasmā āgatoti attho. Tato patiţţhāti tato so brahmā tassa rañño amaccagaņaparivutassa nisinnassa purato tasmiŋ pāsāde apade padaŋ dassento ākāse patiţţhahi.

Anuppattanti āgataŋ. Isinti isivesena āgatattā satthā ‘isin’ ti āha. AvandathāTi ‘mamānuggahena mama pitari kāruññaŋ katvā eko devarājā āgato

bhavissatī’ ti haţţhapahaţţhā vātābhihaţā suvaņņakadalī viya onamitvā nāra-dabrahmānaŋ avandi.

Rājāpi taŋ disvāva brahmatejena tajjito attano āsane saņţhātuŋ asakkonto āsanā oruyha bhūmiyaŋ ţhatvā āgataţţhānañca nāmagottañca

pucchi. Tamatthaŋ pakāsento satthā āha–

1292. ‘Athāsanamhā oruyha, rājā byathitamānaso;

nāradaŋ paripucchanto, idaŋ vacanamabravi.

1293. “Kuto nu āgacchasi devavaņņi, obhāsayaŋ sabbadisā candimāva;

akkhāhi me pucchito nāmagottaŋ, kathaŋ taŋ jānanti manussaloke”‘ ti.

Tattha byathitamānasoti bhītacitto. Kuto nūti kacci nu kho vijjādharo bhave-yyāti maññamāno avanditvāva evaŋ pucchi.

Atha (p. 7.136) so ‘ayaŋ rājā “paraloko natthī” ti maññati, paralokamevassa tāva ācikkhissāmī’ ti cintetvā gāthamāha–

1294. ‘Ahañhi devato idāni emi, obhāsayaŋ sabbadisā candimāva;

akkhāmi te pucchito nāmagottaŋ, jānanti maŋ nārado kassapo cā’ ti.

Tattha devatoti devalokato. Nārado kassapo cāti maŋ nāmena nārado, gottena kassapoti jānanti.

Atha rājā ‘imaŋ pacchāpi paralokaŋ pucchissāmi, iddhiyā laddhakāraņaŋ tāva pucchissāmī’ ti cintetvā gāthamāha–

1295. ‘Accherarūpaŋ tava yādisañca, vehāyasaŋ gacchasi tiţţhasī ca;

pucchāmi taŋ nārada etamatthaŋ, atha kena vaņņena tavāyamiddhī’ ti.

Tattha yādisañcāti yādisañca tava saņţhānaŋ, yañca tvaŋ ākāse gacchasi tiţţhasi ca, idaŋ acchariyajātaŋ.

Nārado āha–

1296. ‘Saccañca dhammo ca damo ca cāgo, guņā mamete pakatā purāņā.

teheva dhammehi susevitehi, manojalo yena kāmaŋ gatosmī’ ti.

Tattha saccanti musāvādavirahitaŋ vacīsaccaŋ. Dhammoti tividhasucari-tadhammo ceva kasiņaparikammajhānadhammo ca. Damoti indriyadamanaŋ.

Cāgoti kilesapariccāgo ca deyyadhammapariccāgo ca. Mamete guņāti

mama ete guņasampayuttā guņasahagatā. Pakatā purāņāti mayā purimabhave katāti dasseti. ‘Teheva dhammehi susevitehī’ ti te sabbe guņe suse-vite paricārite dasseti. Manojavoti iddhiyā (p. 7.137) kāraņena paţiladdho. Yena kāmaŋ gatosmīti yena devaţţhāne ca manussaţţhāne ca gantuŋ icchanaŋ, tena gatosmīti attho.

Rājā evaŋ tasmiŋ kathentepi micchādassanassa gahitattā paralokaŋ asa-ddahanto ‘atthi nu kho puññavipāko’ ti vatvā gāthamāha–

1297. ‘Accheramācikkhasi puññasiddhiŋ, sace hi etehi yathā vadesi;

pucchāmi taŋ nārada etamatthaŋ, puţţho ca me sādhu viyākarohī’ ti.

Tattha puññasiddhinti puññānaŋ siddhiŋ phaladāyakattaŋ ācikkhanto acchariyaŋ ācikkhasi.

Nārado āha–

1298. ‘Pucchassu maŋ rāja tavesa attho, yaŋ saŋsayaŋ kuruse bhūmipāla;

ahaŋ taŋ nissaŋsayataŋ gamemi, nayehi ñāyehi ca hetubhī cā’ ti.

Tattha tavesa atthoti pucchitabbako nāma tava esa attho. Yaŋ saŋsayanti yaŋ kismiñcideva atthe saŋsayaŋ karosi, taŋ maŋ puccha. Nissaŋsa-yatanti ahaŋ taŋ nissaŋsayabhāvaŋ gamemi. Nayehīti kāraņavacanehi. Ñāyehīti ñāņehi. Hetubhīti paccayehi, paţiññāmatteneva avatvā ñāņena pari-cchinditvā kāraņavacanena ca tesaŋ dhammānaŋ samuţţhāpakapaccayehi ca taŋ nissaŋsayaŋ karissāmīti attho.

Rājā āha–

1299. ‘Pucchāmi taŋ nārada etamatthaŋ, puţţho ca me nārada mā musā

bhaņi;

atthi nu devā pitaro nu atthi, loko paro atthi jano yamāhū’ ti.

Tattha jano yamāhūti yaŋ jano evamāha– ‘atthi

devā, atthi pitaro, atthi paro loko’ ti, taŋ sabbaŋ atthi nu khoti pucchati.

Nārado (p. 7.138) āha–

1300. ‘Attheva devā pitaro ca atthi, loko paro atthi jano yamāhu;

kāmesu giddhā ca narā pamūļhā, lokaŋ paraŋ na vidū mohayuttā’ ti.

Tattha attheva devāti mahārāja, devā ca pitaro ca atthi, yampi jano paralo-kamāha, sopi attheva. Na vidūti kāmagiddhā pana mohamūļhā janā para-lokaŋ na vidanti na jānantīti.

Taŋ sutvā rājā parihāsaŋ karonto evamāha–

1301. ‘Atthīti ce nārada saddahāsi, nivesanaŋ paraloke matānaŋ;

idheva me pañca satāni dehi, dassāmi te paraloke sahassan’ ti.

Tattha nivesananti nivāsaţţhānaŋ. Pañca satānīti pañca kahāpaņasatāni.

Atha naŋ mahāsatto parisamajjheyeva garahanto āha–

1302. ‘Dajjemu kho pañca satāni bhoto, jaññāmu ce sīlavantaŋ vadaññuŋ.

luddaŋ taŋ bhontaŋ niraye vasantaŋ, ko codaye paraloke sahassaŋ.

1303. ‘Idheva yo hoti adhammasīlo, pāpācāro alaso luddakammo;

na paņđitā tasmiŋ iņaŋ dadanti, na hi āgamo hoti tathāvidhamhā.

1304. ‘Dakkhañca posaŋ manujā viditvā, uţţhānakaŋ sīlavantaŋ vadaññuŋ;

sayameva bhogehi nimantayanti, kammaŋ karitvā puna māharesī’ ti.

Tattha (p. 7.139) jaññāmu ceti yadi mayaŋ bhavantaŋ ‘sīlavā esa vadaññū,

dhammikasamaņabrāhmaņānaŋ imasmiŋ kāle iminā nāmatthoti jānitvā

tassa tassa kiccassa kārako vadaññū’ ti jāneyyāma. Atha te vađđhiyā pañca

satāni dadeyyāma, tvaŋ pana luddo sāhasiko micchādassanaŋ gahetvā

dānasālaŋ viddhaŋsetvā paradāresu aparajjhasi, ito cuto niraye uppajjissasi, evaŋ luddaŋ taŋ niraye vasantaŋ bhontaŋ tattha gantvā ko

‘sahassaŋ me dehī’ ti codessati. Tathāvidhamhāti tādisā purisā dinnassa

iņassa puna āgamo nāma na hoti. Dakkhanti dhanuppādanakusalaŋ. Puna

māharesīti attano kammaŋ karitvā dhanaŋ uppādetvā puna amhākaŋ

santakaŋ āhareyyāsi, mā nikkammo vasīti sayameva bhogehi nimantayantīti.

Iti rājā tena niggayhamāno appaţibhāno ahosi. Mahājano haţţhatuţţho

hutvā ‘mahiddhiko devopi ajja rājānaŋ micchādassanaŋ vissajjāpessatī’ ti

sakalanagaraŋ ekakolāhalaŋ ahosi. Mahāsattassānubhāvena tadā sattayojanikāya mithilāya tassa dhammadesanaŋ assuņanto nāma nāhosi. Atha

mahāsatto ‘ayaŋ rājā ativiya daļhaŋ micchādassanaŋ gaņhi, nirayabhayena naŋ santajjetvā micchādiţţhiŋ vissajjāpetvā puna devalokena assāse-ssāmī’ ti cintetvā ‘mahārāja, sace diţţhiŋ na vissajjessasi, evaŋ ananta-dukkhaŋ nirayaŋ gamissasī’ ti vatvā nirayakathaŋ paţţhapesi–

1305. ‘Ito cuto dakkhasi tattha rāja, kākolasanghehi vikassamānaŋ;

taŋ khajjamānaŋ niraye vasantaŋ, kākehi gijjhehi ca senakehi; sañchinnagattaŋ ruhiraŋ savantaŋ, ko codaye paraloke sahassan’ ti.

Tattha kākolasanghehīti lohatuņđehi kākasanghehi. Vikassamānanti attānaŋ ākađđhiyamānaŋ tattha niraye passissasi. Tanti taŋ bhavantaŋ.

Taŋ (p. 7.140) pana kākolanirayaŋ vaņņetvā ‘sacepi ettha na nibbattissasi, lokantaraniraye nibbattissasī’ ti vatvā taŋ nirayaŋ dassetuŋ gāthamāha–

1306. ‘Andhaŋtamaŋ tattha na candasūriyā, nirayo sadā tumulo ghora-rūpo;

sā neva rattī na divā paññāyati, tathāvidhe ko vicare dhanatthiko’ ti.

Tattha andhaŋ tamanti mahārāja, yamhi lokantaraniraye micchādiţţhikā

nibbattanti, tattha cakkhuviññāņassa uppattinivāraņaŋ andhatamaŋ. Sadā

tumuloti so nirayo niccaŋ bahalandhakāro. Ghorarūpoti bhīsanakajātiko. Sā neva rattīti yā idha ratti divā ca, sā neva tattha paññāyati. Ko vicareti ko uddhāraŋ sodhento vicarissati.

Tampissa lokantaranirayaŋ vitthārena vaņņetvā ‘mahārāja, micchādiţţhiŋ avissajjento na kevalaŋ etadeva, aññampi dukkhaŋ anubhavissasī’ ti dassento gāthamāha–

1307. ‘Sabalo ca sāmo ca duve suvānā, pavaddhakāyā balino mahantā;

khādanti dantehi ayomayehi, ito paņunnaŋ paralokapattan’ ti.

Tattha ito paņunnanti imamhā manussalokā cutaŋ. Parato nirayesupi eseva nayo. Tasmā sabbāni tāni nirayaţţhānāni nirayapālānaŋ upakkamehi saddhiŋ heţţhā vuttanayeneva vitthāretvā tāsaŋ tāsaŋ gāthānaŋ anuttā-nāni padāni vaņņetabbāni.

1308. ‘Taŋ khajjamānaŋ niraye vasantaŋ, luddehi vāļehi aghammigehi ca;

sañchinnagattaŋ ruhiraŋ savantaŋ, ko codaye paraloke sahassan’ ti.

Tattha luddehīti dāruņehi. Vāļehīti duţţhehi. Aghammigehīti aghāvahehi

migehi, dukkhāvahehi sunakhehīti attho.

1309. ‘Usūhi (p. 7.141) sattīhi ca sunisitāhi, hananti vijjhanti ca paccamittā;

kāļūpakāļā nirayamhi ghore, pubbe naraŋ dukkaţakammakārin’ ti.

Tattha hananti vijjhanti cāti jalitāya ayapathaviyaŋ pātetvā sakalasarīraŋ chiddāvachiddaŋ karontā paharanti ceva vijjhanti ca. Kāļūpakāļāti evaŋnā-makā nirayapālā. Nirayamhīti tasmiŋ tesaññeva vasena kāļūpakāļasankhāte niraye. Dukkaţakammakārinti micchādiţţhivasena dukkaţānaŋ kammānaŋ kārakaŋ.

1310. ‘Taŋ haññamānaŋ niraye vajantaŋ, kucchismiŋ passasmiŋ vipphālitūdaraŋ;

sañchinnagattaŋ ruhiraŋ savantaŋ, ko codaye paraloke sahassan’ ti.

Tattha tanti taŋ bhavantaŋ tattha niraye tathā haññamānaŋ. Vajantanti

ito cito ca dhāvantaŋ. Kucchisminti kucchiyañca passe ca haññamānaŋ vijjhiyamānanti attho.

1311. ‘Sattī usū tomarabhiņđivālā, vividhāvudhā vassanti tattha devā;

patanti angāramivaccimanto, silāsanī vassati luddakammeti.

Tattha angāramivaccimantoti jalita-angārā viya accimantā āvudhavisesā

patanti. Silāsanīti jalitasilāsani. Vassati luddakammeti yathā nāma deve

vassante asani patati, evameva ākāse samuţţhāya cicciţāyamānaŋ jalitasilā-vassaŋ tesaŋ luddakammānaŋ upari patati.

1312. ‘Uņho ca vāto nirayamhi dussaho, na tamhi sukhaŋ labbhati itta-rampi;

taŋ taŋ vidhāvantamalenamāturaŋ, ko codaye paraloke sahassan’ ti.

Tattha ittarampīti parittakampi. Vidhāvantanti vividhā dhāvantaŋ.

1313. ‘Sandhāvamānampi (p. 7.142) rathesu yuttaŋ, sajotibhūtaŋ pathaviŋ

kamantaŋ;

patodalaţţhīhi sucodayantaŋ, ko codaye paraloke sahassan’ ti.

Tattha rathesu yuttanti vārena vāraŋ tesu jalitaloharathesu yuttaŋ. Kamantanti akkamamānaŋ. Sucodayantanti suţţhu codayantaŋ.

1314. ‘Tamāruhantaŋ khurasañcitaŋ giriŋ, vibhiŋsanaŋ pajjalitaŋ bhayānakaŋ;

sañchinnagattaŋ ruhiraŋ savantaŋ, ko codaye paraloke sahassan’ ti.

Tattha tamāruhantanti taŋ bhavantaŋ jalitāvudhapahāre asahitvā jalitakhurehi sañcitaŋ jalitalohapabbataŋ āruhantaŋ.

1315. ‘Tamāruhantaŋ pabbatasannikāsaŋ, angārarāsiŋ jalitaŋ bhayā-nakaŋ;

sudađđhagattaŋ kapaņaŋ rudantaŋ, ko codaye paraloke sahassan’ ti.

Tattha sudađđhagattanti suţţhu dađđhasarīraŋ.

1316. ‘Abbhakūţasamā uccā, kaņţakanicitā dumā;

ayomayehi tikkhehi, naralohitapāyibhī’ ti.

Tattha kaņţakanicitāti jalitakaņţakehi citā. ‘Ayomayehī’ ti idaŋ yehi kaņţa-kehi ācitā, te dassetuŋ vuttaŋ.

1317. ‘Tamāruhanti nāriyo, narā ca paradāragū;

coditā sattihatthehi, yamaniddesakāribhī’ ti.

Tattha tamāruhantīti taŋ evarūpaŋ simbalirukkhaŋ āruhanti. Yamaniddesa-kāribhīti yamassa vacanakarehi, nirayapālehīti attho.

1318. ‘Tamāruhantaŋ (p. 7.143) nirayaŋ, simbaliŋ ruhiramakkhitaŋ;

vidađđhakāyaŋ vitacaŋ, āturaŋ gāļhavedanaŋ.

1319. ‘Passasantaŋ muhuŋ uņhaŋ, pubbakammāparādhikaŋ;

dumagge vitacaŋ gattaŋ, ko taŋ yāceyya taŋ dhanan’ ti.

Tattha vidađđhakāyanti vihiŋsitakāyaŋ. Vitacanti cammamaŋsānaŋ

chiddāvachiddaŋ chinnatāya koviļārapupphaŋ viya kiŋsukapupphaŋ viya

ca.

1320. ‘Abbhakūţasamā uccā, asipattācitā dumā;

ayomayehi tikkhehi, naralohitapāyibhī’ ti.

Tattha asipattācitāti asimayehi pattehi citā.

1321. ‘Tamāruhantaŋ asipattapādapaŋ, asīhi tikkhehi ca chijjamānaŋ;

sañchinnagattaŋ ruhiraŋ savantaŋ, ko codaye paraloke sahassan’ ti.

Tattha tamāruhantanti taŋ bhavantaŋ nirayapālānaŋ āvudhapahāre asa-hitvā āruhantaŋ.

1322. ‘Tato nikkhantamattaŋ taŋ, asipattācitā dumā;

sampatitaŋ vetaraņiŋ, ko taŋ yāceyya taŋ dhanan’ ti.

Tattha sampatitanti patitaŋ.

1323. ‘Kharā khārodikā tattā, duggā vetaraņī nadī;

ayopokkharasañchannā, tikkhā pattehi sandati’.

Tattha kharāti pharusā. Ayopokkharasañchannāti ayomayehi tikhiņapariya-ntehi pokkharapattehi sañchannā. Pattehīti tehi pattehi sā nadī tikkhā hutvā sandati.

1324. ‘Tattha sañchinnagattaŋ taŋ, vuyhantaŋ ruhiramakkhitaŋ;

vetaraññe anālambe, ko taŋ yāceyya taŋ dhanan’ ti.

Tattha vetaraññeti vetaraņī-udake.

Imaŋ (p. 7.144) pana mahāsattassa nirayakathaŋ sutvā rājā saŋviggahadayo mahāsattaññeva tāņagavesī hutvā āha–

1325. ‘Vedhāmi rukkho viya chijjamāno, disaŋ na jānāmi pamūļhasañño;

bhayānutappāmi mahā ca me bhayā, sutvāna kathā tava bhāsitā ise.

1326. ‘Āditte vārimajjhaŋva, dīpaŋvoghe mahaņņave;

andhakāreva pajjoto, tvaŋ nosi saraņaŋ ise.

1327. ‘Atthañca dhammaŋ anusāsa maŋ ise, atītamaddhā aparādhitaŋ mayā;

ācikkha me nārada suddhimaggaŋ, yathā ahaŋ no nirayaŋ pateyyan’-ti.

Tattha bhayānutappāmīti attanā katassa pāpassa bhayena anutappāmi.

Mahā ca me bhayāti mahantañca me nirayabhayaŋ uppannaŋ. Dipaŋvogheti dīpaŋva oghe. Idaŋ vuttaŋ hoti– āditte kāle vārimajjhaŋ viya bhinnanā-vānaŋ oghe aņņave patiţţhaŋ alabhamānānaŋ dīpaŋ viya andhakāraga-tānaŋ pajjoto viya ca tvaŋ no ise saraņaŋ bhava. Atītamaddhā aparādhitaŋ mayāti ekaŋsena mayā atītaŋ kammaŋ aparādhitaŋ virādhitaŋ, kusalaŋ atikkamitvā akusalameva katanti.

Athassa mahāsatto visuddhimaggaŋ ācikkhituŋ sammāpaţipanne porāņa-karājāno udāharaņavasena dassento āha–

1328. ‘Yathā ahū dhataraţţho, vessāmitto aţţhako yāmataggi;

usindaro cāpi sivī ca rājā, paricārakā samaņabrāhmaņānaŋ.

1329. ‘Ete caññe ca rājāno, ye saggavisayaŋ gatā;

adhammaŋ parivajjetvā, dhammaŋ cara mahīpati.

1330. ‘Annahatthā (p. 7.145) ca te byamhe, ghosayantu pure tava;

“ko chāto ko ca tasito, ko mālaŋ ko vilepanaŋ; nānārattānaŋ vatthānaŋ, ko naggo paridahissati.

1331. “Ko panthe chattamāneti, pādukā ca mudū subhā”;

iti sāyañca pāto ca, ghosayantu pure tava.

1332. ‘Jiņņaŋ posaŋ gavāssañca, māssu yuñja yathā pure;

parihārañca dajjāsi, adhikārakato balī’ ti.

Tattha ete cāti yathā ete ca dhataraţţho vessāmitto aţţhako yāmataggi usi-ndaro sivīti cha rājāno aññe ca dhammaŋ caritvā saggavisayaŋ gatā, evaŋ tvampi adhammaŋ parivajjetvā dhammaŋ cara. Ko chātoti mahārāja, tava byamhe pure rājanivesane ceva nagare ca annahatthā purisā ‘ko chāto, ko tasito’ ti tesaŋ dātukāmatāya ghosentu. Ko mālanti ko mālaŋ icchati, ko vile-panaŋ icchati, nānārattānaŋ vatthānaŋ yaŋ yaŋ icchati, taŋ taŋ ko naggo paridahissatīti ghosentu. Ko panthe chattamānetīti ko panthe chattaŋ dhāra-yissati. Pādukā cāti upāhanā ca mudū subhā ko icchati.

Jiņņaŋ posanti yo te upaţţhākesu amacco vā añño vā pubbe katūpakāro jarājiņņakāle yathā porāņakāle kammaŋ kātuŋ na sakkoti, yepi te gavāssā-dayo jiņņatāya kammaŋ kātuŋ na sakkonti, tesu ekampi pubbe viya kammesu mā yojayi. Jiņņakālasmiñhi te tāni kammāni kātuŋ na sakkonti.

Parihārañcāti idha parivāro ‘parihāro’ ti vutto. Idaŋ vuttaŋ hoti– yo ca te balī

hutvā adhikārakato pubbe katūpakāro hoti, tassa jarājiņņakāle yathāporāņaparivāraŋ dadeyyāsi. Asappurisā hi attano upakārakānaŋ upakāraŋ kātuŋ

samatthakāleyeva sammānaŋ karonti, samatthakāle pana na olokenti.

Sappurisā pana asamatthakālepi tesaŋ tatheva sakkāraŋ karonti, tasmā

tuvampi evaŋ kareyyāsīti.

Iti (p. 7.146) mahāsatto rañño dānakathañca sīlakathañca kathetvā idāni

yasmā ayaŋ rājā attano attabhāve rathena upametvā vaņņiyamāne tussissati, tasmāssa sabbakāmaduharathopamāya dhammaŋ desento āha–

1333. ‘Kāyo te rathasaññāto, manosārathiko lahu;

avihiŋsāsāritakkho, saŋvibhāgapaţicchado.

1334. ‘Pādasaññamanemiyo, hatthasaññamapakkharo;

kucchisaññamanabbhanto, vācāsaññamakūjano.

1335. ‘Saccavākyasamattango, apesuññasusaññato;

girāsakhilanelango, mitabhāņisilesito.

1336. ‘Saddhālobhasusankhāro, nivātañjalikubbaro;

athaddhatānatīsāko, sīlasaŋvaranandhano.

1337. ‘Akkodhanamanugghātī, dhammapaņđarachattako;

bāhusaccamapālambo, ţhitacittamupādhiyo.

1338. ‘Kālaññutācittasāro, vesārajjatidaņđako;

nivātavuttiyottako, anatimānayugo lahu.

1339. ‘Alīnacittasanthāro, vuddhisevī rajohato;

satipatodo dhīrassa, dhiti yogo ca rasmiyo.

1340. ‘Mano dantaŋ pathaŋ neti, samadantehi vāhibhi;

icchā lobho ca kummaggo, ujumaggo ca saŋyamo.

1341. ‘Rūpe sadde rase gandhe, vāhanassa padhāvato;

paññā ākoţanī rāja, tattha attāva sārathi.

1342. ‘Sace etena yānena, samacariyā daļhā dhiti;

sabbakāmaduho rāja, na jātu nirayaŋ vaje’ ti.

Tattha (p. 7.147) rathasaññātoti mahārāja, tava kāyo rathoti saññāto hotu.

Manosārathikoti manasankhātena kusalacittena sārathinā samannāgato.

Lahūti vigatathinamiddhatāya sallahuko. Avihiŋsāsāritakkhoti avihiŋsāmayena sāritena suţţhu pariniţţhitena akkhena samannāgato. Saŋvibhāgapaţi-cchadoti dānasaŋvibhāgamayena paţicchadena samannāgato. Pādasañña-manemiyoti pādasaŋyamamayāya nemiyā samannāgato. Hatthasaññamapa-kkharoti hatthasaŋyamamayena pakkharena samannāgato. Kucchisaññama-nabbhantoti kucchisaŋyamasankhātena mitabhojanamayena telena abbhanto. ‘Abbhañjitabbo nābhi hotū’ tipi pāţho. Vācāsaññamakūjanoti vācā-saŋyamena akūjano.

Saccavākyasamattangoti saccavākyena paripuņņa-ango akhaņđarathango. Apesuññasusaññatoti apesuññena suţţhu saññato samussito. Girāsakhilanela-ngoti sakhilāya saņhavācāya niddosango maţţharathango. Mitabhāņisilesito mitabhāņasankhātena silesena suţţhu sambandho. Saddhālobhasusankhā-roti kammaphalasaddahanasaddhāmayena ca alobhamayena ca sundarena alankārena samannāgato. Nivātañjalikubbaroti sīlavantānaŋ nivātamayena ceva añjalikammamayena ca kubbarena samannāgato. Athaddhatānatīsā-koti sakhilasammodabhāvasankhātāya athaddhatāya anata-īso, thokanata-ī-soti attho. Sīlasaŋvaranandhanoti akhaņđapañcasīlacakkhundriyādisaŋvara-sankhātāya nandhanarajjuyā samannāgato.

Akkodhanamanugghātīti akkodhanabhāvasankhātena anugghātena samannāgato. Dhammapaņđara-chattakoti dasakusaladhammasankhātena paņđaracchattena samannāgato. Bāhusaccamapālamboti atthasannissitabahussutabhāvamayena apālambena samannāgato. Ṭhitacittamupādhiyoti lokadhammehi avikampanabhāvena suţţhu ţhita-ekaggabhāvappattacittasankhātena

upādhinā uttarattharaņena vā rājāsanena samannāgato. Kālaññutācittasāroti ‘ayaŋ dānassa dinnakālo, ayaŋ sīlassa rakkhanakālo’ ti evaŋ kālaññutāsankhātena kālaŋ jānitvā katena cittena (p. 7.148) kusalasārena samannāgato. Idaŋ vuttaŋ hoti– yathā, mahārāja, rathassa nāma āņiŋ ādiŋ katvā

dabbasambhārajātaŋ parisuddhaŋ sāramayañca icchitabbaŋ, evañhi so

ratho addhānakkhamo hoti, evaŋ tavapi kāyaratho kālaŋ jānitvā katena

cittena parisuddhena dānādikusalasārena samannāgato hotūti. Vesārajjatidaņđakoti parisamajjhe kathentassapi visāradabhāvasankhātena tidaņđena

samannāgato. Nivātavuttiyottakoti ovāde pavattanasankhātena mudunā

dhurayottena samannāgato. Mudunā hi dhurayottena baddharathaŋ

sindhavā sukhaŋ vahanti, evaŋ tava kāyarathopi paņđitānaŋ ovādappavatti-tāya ābaddho sukhaŋ yātūti attho. Anatimānayugo lahūti anatimānasankhā-tena lahukena yugena samannāgato.

Alīnacittasanthāroti yathā ratho nāma dantamayena uļārena santhārena sobhati, evaŋ tava kāyarathopi dānādinā alīna-asankuţitacittasanthāro hotu.

Vuddhisevī rajohatoti yathā ratho nāma visamena rajuţţhānamaggena

gacchanto rajokiņņo na sobhati, samena virajena maggena gacchanto

sobhati, evaŋ tava kāyarathopi paññāvuddhisevitāya samatalaŋ ujumaggaŋ

paţipajjitvā hatarajo hotu. Satipatodo dhīrassāti paņđitassa tava tasmiŋ kāyarathe supatiţţhitasatipatodo hotu. Dhiti yogo ca rasmiyoti abbocchinnavīriyasankhātā dhiti ca hitappaţipattiyaŋ yuñjanabhāvasankhāto yogo ca tava

tasmiŋ kāyarathe vaţţitā thirā rasmiyo hontu. Mano dantaŋ pathaŋ neti,

samadantehi vāhibhīti yathā ratho nāma visamadantehi sindhavehi uppathaŋ

yāti, samadantehi samasikkhitehi yutto ujupathameva anveti, evaŋ manopi

dantaŋ nibbisevanaŋ kummaggaŋ pahāya ujumaggaŋ gaņhāti. Tasmā

sudantaŋ ācārasampannaŋ cittaŋ tava kāyarathassa sindhavakiccaŋ

sādhetu. Icchālobho cāti appattesu vatthūsu icchā, pattesu lobhoti ayaŋ

icchā ca lobho ca kummaggo nāma. Kuţilo anujumaggo apāyameva neti.

Dasakusalakammapathavasena pana aţţhangikamaggavasena vā pavatto

sīlasaŋyamo ujumaggo nāma. So tava kāyarathassa maggo hotu.

Rūpeti (p. 7.149) etesu manāpiyesu rūpādīsu kāmaguņesu nimittaŋ

gahetvā dhāvantassa tava kāyarathassa uppathaŋ paţipannassa rājarathassa sindhave ākoţetvā nivāraņapatodayaţţhi viya paññā ākoţanī hotu. Sā hi taŋ uppathagamanato nivāretvā ujuŋ sucaritamaggaŋ āropessati. Tattha attāva sārathīti tasmiŋ pana te kāyarathe añño sārathi nāma natthi, tava attāva sārathi hotu. Sace etena yānenāti mahārāja, yassetaŋ evarūpaŋ yānaŋ sace atthi, etena yānena. Samacariyā daļhā dhitīti yassa samacariyā ca dhiti ca daļhā hoti thirā, so etena yānena yasmā esa ratho sabbakāma-duho rāja, yathādhippete sabbakāme deti, tasmā na jātu nirayaŋ vaje, ekaŋ-senetaŋ dhārehi, evarūpena yānena nirayaŋ na gacchasīti attho. Iti kho, mahārāja, yaŋ maŋ avaca ‘ācikkha me, nārada, suddhimaggaŋ, yathā ahaŋ no niraye pateyyan’ ti, ayaŋ te so mayā anekapariyāyena akkhātoti.

Evamassa dhammaŋ desetvā micchādiţţhiŋ jahāpetvā sīle patiţţhāpetvā ‘ito paţţhāya pāpamitte pahāya kalyāņamitte upasankama, niccaŋ appa-matto hohī’ ti ovādaŋ datvā rājadhītu guņaŋ vaņņetvā rājaparisāya ca rājoro-dhānañca ovādaŋ datvā mahantenānubhāvena tesaŋ passantānaññeva brahmalokaŋ gato.

Satthā imaŋ dhammadesanaŋ āharitvā ‘na, bhikkhave, idāneva, pubbepi mayā diţţhijālaŋ bhinditvā uruvelakassapo damitoyevā’ ti vatvā jātakaŋ samodhānento imā gāthā abhāsi–

1343. ‘Alāto devadattosi, sunāmo āsi bhaddaji;

vijayo sāriputtosi, moggallānosi bījako.

1344. ‘Sunakkhatto licchaviputto, guņo āsi acelako;

ānando sā rucā āsi, yā rājānaŋ pasādayi.

1345. ‘Uruvelakassapo rājā, pāpadiţţhi tadā ahu;

mahābrahmā bodhisatto, evaŋ dhāretha jātakan’ ti.

Mahānāradakassapajātakavaņņanā aţţhamā.

[546] 9. Vidhurajātakavaņņanā

Catuposathakaņđaŋ

Paņđu (p. 7.151) kisiyāsi dubbalāti idaŋ satthā jetavane viharanto attano

paññāpāramiŋ ārabbha kathesi. Ekadivasañhi bhikkhū dhammasabhāyaŋ

kathaŋ samuţţhāpesuŋ ‘āvuso, satthā mahāpañño puthupañño gambhīrapañño javanapañño hāsapañño tikkhapañño nibbedhikapañño parappavādamaddano, attano paññānubhāvena khattiyapaņđitādīhi abhisankhate sukhumapañhe bhinditvā te dametvā nibbisevane katvā tīsu saraņesu ceva sīlesu

ca patiţţhāpetvā amatagāmimaggaŋ paţipādesī’ ti. Satthā āgantvā ‘kāya

nuttha, bhikkhave, etarahi kathāya sannisinnā’ ti pucchitvā ‘imāya nāmā’ ti

vutte ‘anacchariyaŋ, bhikkhave, yaŋ tathāgato paramābhisambodhippatto

parappavādaŋ bhinditvā khattiyādayo dameyya. Purimabhavasmiñhi bodhiñāņaŋ pariyesantopi tathāgato paññavā parappavādamaddanoyeva. Tathā

hi ahaŋ vidhurakāle saţţhiyojanubbedhe kāļapabbatamuddhani puņņakaŋ

nāma yakkhasenāpatiŋ attano ñāņabaleneva dametvā nibbisevanaŋ katvā

pañcasīlesu patiţţhāpento attano jīvitaŋ dāpesin’ ti vatvā tehi yācito atītaŋ

āhari.

Atīte kururaţţhe indapatthanagare dhanañcayakorabyo nāma rājā rajjaŋ

kāresi. Vidhurapaņđito nāma amacco tassa atthadhammānusāsako ahosi.

So madhurakatho mahādhammakathiko sakalajambudīpe rājāno hatthikantavīņāsarena paluddhahatthino viya attano madhuradhammadesanāya palobhetvā tesaŋ sakasakarajjāni gantuŋ adadamāno buddhalīlāya mahājanassa dhammaŋ desento mahantena yasena tasmiŋ nagare paţivasi.

Tadā hi bārāņasiyampi gihisahāyakā cattāro brāhmaņamahāsālā mahallakakāle kāmesu ādīnavaŋ disvā himavantaŋ pavisitvā isipabbajjaŋ pabbajitvā abhiññā ca samāpattiyo ca nibbattetvā vanamūlaphalāhārā tattheva

ciraŋ vasitvā loņambilasevanatthāya cārikaŋ (p. 7.152) caramānā angaraţţhe kālacampānagaraŋ patvā rājuyyāne vasitvā punadivase bhikkhāya nagaraŋ pavisiŋsu. Tattha cattāro sahāyakā kuţumbikā tesaŋ iriyāpathesu pasīditvā vanditvā bhikkhābhājanaŋ gahetvā ekekaŋ attano nivesane nisīdāpetvā paņītena āhārena parivisitvā paţiññaŋ gāhāpetvā uyyāneyeva vāsāpesuŋ.

Te cattāro tāpasā catunnaŋ kuţumbikānaŋ gehesu nibaddhaŋ bhuñjitvā

divāvihāratthāya eko tāpaso tāvatiŋsabhavanaŋ gacchati, eko nāgabhavanaŋ, eko supaņņabhavanaŋ, eko korabyarañño migājina-uyyānaŋ

gacchati. Tesu yo devalokaŋ gantvā divāvihāraŋ karoti, so sakkassa yasaŋ oloketvā attano upaţţhākassa tameva vaņņeti. Yo nāgabhavanaŋ gantvā divāvihāraŋ karoti, so nāgarājassa sampattiŋ oloketvā attano upaţţhākassa tameva vaņņeti. Yo supaņņabhavanaŋ gantvā divāvihāraŋ karoti, so supa-ņņarājassa vibhūtiŋ oloketvā attano upaţţhākassa tameva vaņņeti. Yo dhana-ñcayakorabyarājassa uyyānaŋ gantvā divāvihāraŋ karoti, so dhanañcayako-rabyarañño sirisobhaggaŋ oloketvā attano upaţţhākassa tameva vaņņeti.

Te cattāropi janā taŋ tadeva ţhānaŋ patthetvā dānādīni puññāni katvā āyupariyosāne eko sakko hutvā nibbatti, eko saputtadāro nāgabhavane nāgarājā

hutvā nibbatti, eko supaņņabhavane simbalivimāne supaņņarājā hutvā

nibbatti. Eko dhanañcayakorabyarañño aggamahesiyā kucchimhi nibbatti.

Tepi tāpasā aparihīnajjhānā kālaŋ katvā brahmaloke nibbattiŋsu. Korabyaku-māro vuđđhimanvāya pitu accayena rajje patiţţhahitvā dhammena samena rajjaŋ kāresi. So pana jūtavittako ahosi. So vidhurapaņđitassa ovāde ţhatvā dānaŋ deti, sīlaŋ rakkhati, uposathaŋ upavasati.

So ekadivasaŋ samādinnuposatho ‘vivekamanubrūhissāmī’ ti uyyānaŋ gantvā manuññaţţhāne nisīditvā samaņadhammaŋ akāsi. Sakkopi samādi-nnuposatho ‘devaloke palibodho hotī’ ti manussaloke tameva uyyānaŋ āgantvā ekasmiŋ manuññaţţhāne nisīditvā samaņadhammaŋ akāsi. Varuņa-nāgarājāpi samādinnuposatho ‘nāgabhavane palibodho hotī’ ti tatthevā-gantvā ekasmiŋ manuññaţţhāne nisīditvā (p. 7.153) samaņadhammaŋ akāsi.

Supaņņarājāpi samādinnuposatho ‘supaņņabhavane palibodho hotī’ ti tatthevāgantvā ekasmiŋ manuññaţţhāne nisīditvā samaņadhammaŋ akāsi. Tepi

cattāro janā sāyanhasamaye sakaţţhānehi nikkhamitvā mangalapokkharaņitīre samāgantvā aññamaññaŋ oloketvā pubbasinehavasena samaggā

sammodamānā hutvā aññamaññaŋ mettacittaŋ upaţţhapetvā madhurapaţisanthāraŋ kariŋsu. Tesu sakko mangalasilāpaţţe nisīdi, itarepi attano attano

yuttāsanaŋ ñatvā nisīdiŋsu. Atha ne sakko āha ‘mayaŋ cattāropi rājānova,

amhesu pana kassa sīlaŋ mahantan’ ti? Atha naŋ varuņanāgarājā āha

‘tumhākaŋ tiņņaŋ janānaŋ sīlato mayhaŋ sīlaŋ mahantan’ ti. ‘Kimettha

kāraņan’ ti? ‘Ayaŋ supaņņarājā amhākaŋ jātānampi ajātānampi paccāmittova, ahaŋ evarūpaŋ amhākaŋ jīvitakkhayakaraŋ paccāmittaŋ disvāpi

kodhaŋ na karomi, iminā kāraņena mama sīlaŋ mahantan’ ti vatvā idaŋ

dasakanipāte catuposathajātake paţhamaŋ gāthamāha–

‘Yo kopaneyye na karoti kopaŋ, na kujjhati sappuriso kadāci; kuddhopi so nāvikaroti kopaŋ, taŋ ve naraŋ samaņamāhu loke’ ti. (jā.

1.10.24);

Tattha yoti khattiyādīsu yo koci. Kopaneyyeti kujjhitabbayuttake puggale khantīvādītāpaso viya kopaŋ na karoti. Kadācīti yo kismiñci kāle na kujjha-teva. Kuddhopīti sace pana so sappuriso kujjhati, atha kuddhopi taŋ kopaŋ nāvikaroti cūļabodhitāpaso viya. Taŋ ve naranti mahārājāno taŋ ve purisaŋ samitapāpatāya loke paņđitā ‘samaņan’ ti kathenti. Ime pana guņā mayi santi, tasmā mameva sīlaŋ mahantanti.

Taŋ sutvā supaņņarājā ‘ayaŋ nāgo mama aggabhakkho, yasmā panāhaŋ evarūpaŋ aggabhakkhaŋ disvāpi khudaŋ adhivāsetvā āhārahetu pāpaŋ na karomi, tasmā mameva sīlaŋ mahantan’ ti vatvā imaŋ gāthamāha–

‘Ūnūdaro (p. 7.154) yo sahate jighacchaŋ, danto tapassī mitapānabho-jano;

āhārahetu na karoti pāpaŋ, taŋ ve naraŋ samaņamāhu loke’ ti. (jā.

1.10.25);

Tattha dantoti indriyadamanena samannāgato. Tapassīti tapanissitako. Āhā-rahetūti atijighacchapiļitopi yo pāpaŋ lāmakakammaŋ na karoti dhammase-nāpatisāriputtatthero viya. Ahaŋ panajja āhārahetu pāpaŋ na karomi, tasmā mameva sīlaŋ mahantanti.

Tato sakko devarājā ‘ahaŋ nānappakāraŋ sukhapadaţţhānaŋ devalokasa-mpattiŋ pahāya sīlarakkhaņatthāya manussalokaŋ āgato, tasmā mameva sīlaŋ mahantan’ ti vatvā imaŋ gāthamāha–

‘Khiđđaŋ ratiŋ vippajahitvāna sabbaŋ, na cālikaŋ bhāsati kiñci loke; vibhūsaţţhānā virato methunasmā, taŋ ve naraŋ samaņamāhu loke’ ti.

(jā. 1.10.26);

Tattha khiđđanti kāyikavācasikakhiđđaŋ. Ratinti dibbakāmaguņaratiŋ. Kiñcīti appamattakampi. Vibhūsaţţhānāti maŋsavibhūsā chavivibhūsāti dve vibhūsā. Tattha ajjhoharaņīyāhāro maŋsavibhūsā nāma, mālāgandhādīni chavivibhūsā nāma, yena akusalacittena dhārīyati, taŋ tassa ţhānaŋ, tato virato methunasevanato ca yo paţivirato. Taŋ ve naraŋ samaņamāhu loketi ahaŋ ajja devaccharāyo pahāya idhāgantvā samaņadhammaŋ karomi, tasmā mameva sīlaŋ mahantanti. Evaŋ sakkopi attano sīlameva vaņņeti.

Taŋ sutvā dhanañcayarājā ‘ahaŋ ajja mahantaŋ pariggahaŋ soļasasaha-ssanāţakitthiparipuņņaŋ antepuraŋ cajitvā uyyāne samaņadhammaŋ karomi, tasmā mameva sīlaŋ mahantan’ ti vatvā imaŋ gāthamāha–

‘Pariggahaŋ (p. 7.155) lobhadhammañca sabbaŋ, yo ve pariññāya pari-ccajeti;

dantaŋ ţhitattaŋ amamaŋ nirāsaŋ, taŋ ve naraŋ samaņamāhu loke’-ti. (jā. 1.10.27);

Tattha pariggahanti nānappakāraŋ vatthukāmaŋ. Lobhadhammanti

tasmiŋ uppajjanataņhaŋ. Pariññāyāti ñātapariññā, tīraņapariññā, pahānapariññāti imāhi tīhi pariññāhi parijānitvā. Tattha khandhādīnaŋ dukkhādisabhāvajānanaŋ ñātapariññā, tesu aguņaŋ upadhāretvā tīraņaŋ tīraņapariññā,

tesu dosaŋ disvā chandarāgassāpakađđhanaŋ pahānapariññā. Yo imāhi

tīhi pariññāhi jānitvā vatthukāmakilesakāme pariccajati, chađđetvā gacchati.

Dantanti nibbisevanaŋ. Ṭhitattanti micchāvitakkābhāvena ţhitasabhāvaŋ.

Amamanti ahanti mamāyanataņhārahitaŋ. Nirāsanti puttadārādīsu nicchandarāgaŋ. Taŋ ve naranti taŋ evarūpaŋ puggalaŋ ‘samaņan’ ti vadanti.

Iti te sabbepi attano attano sīlameva mahantanti vaņņetvā sakkādayo

dhanañcayaŋ pucchiŋsu ‘atthi pana, mahārāja, koci tumhākaŋ santike

paņđito, yo no imaŋ kankhaŋ vinodeyyā’ ti. ‘Āma, mahārājāno mama atthadhammānusāsako mahāpañño asamadhuro vidhurapaņđito nāma atthi, so

no imaŋ kankhaŋ vinodessati, tassa santikaŋ gacchāmā’ ti. Atha te sabbe

‘sādhū’ ti sampaţicchiŋsu. Atha sabbepi uyyānā nikkhamitvā dhammasabhaŋ gantvā pallankaŋ alankārāpetvā bodhisattaŋ pallankavaramajjhe

nisīdāpetvā paţisanthāraŋ katvā ekamantaŋ nisinnā ‘paņđita, amhākaŋ

kankhā uppannā, taŋ no vinodehī’ ti vatvā imaŋ gāthamāhaŋsu–

‘Pucchāma kattāramanomapaññaŋ, kathāsu no viggaho atthi jāto; chindajja kankhaŋ vicikicchitāni, tadajja kankhaŋ vitaremu sabbe’ ti. (jā.

1.10.28);

Tattha kattāranti kattabbayuttakakārakaŋ. Viggaho atthi jātoti eko sīlavi-ggaho sīlavivādo uppanno atthi. Chindajjāti amhākaŋ taŋ (p. 7.156) kankhaŋ tāni ca vicikicchitāni vajirena sineruŋ paharanto viya ajja chinda. Vitaremūti vitareyyāma.

Paņđito tesaŋ kathaŋ sutvā ‘mahārājāno tumhākaŋ sīlaŋ nissāya

uppannaŋ vivādakathaŋ sukathitadukkathitaŋ jānissāmī’ ti vatvā imaŋ

gāthamāha–

‘Ye paņđitā atthadasā bhavanti, bhāsanti te yoniso tattha kāle; kathaŋ nu kathānaŋ abhāsitānaŋ, atthaŋ nayeyyuŋ kusalā janindā’ ti.

(jā. 1.10.29);

Tattha atthadasāti atthadassanasamatthā. Tattha kāleti tasmiŋ viggahe ārocite yuttappayuttakāle te paņđitā tamatthaŋ ācikkhantā yoniso bhāsanti. Atthaŋ nayeyyuŋ kusalāti kusalā chekāpi samānā abhāsitānaŋ kathānaŋ kathaŋ nu atthaŋ ñāņena nayeyyuŋ upaparikkheyyuŋ. Janindāti rājāno āla-pati. Tasmā idaŋ tāva me vadetha.

‘Kathaŋ have bhāsati nāgarājā, garuļo pana venateyyo kimāha; gandhabbarājā pana kiŋ vadeti, kathaŋ pana kurūnaŋ rājaseţţho’ ti. (jā.

1.10.30);

Tattha gandhabbarājāTi sakkaŋ sandhāyāha.

Athassa te imaŋ gāthamāhaŋsu–

‘Khantiŋ have bhāsati nāgarājā, appāhāraŋ garuļo venateyyo; gandhabbarājā rativippahānaŋ, akiñcanaŋ kurūnaŋ rājaseţţho’ ti. (jā. 1.

10.31);

Tassattho– paņđita, nāgarājā tāva kopaneyyepi puggale akuppanasankhātaŋ adhivāsanakhantiŋ vaņņeti, garuļo appāhāratāsankhātaŋ āhārahetu (p. 7.157) pāpassa akaraņaŋ, sakko pañcakāmaguņaratīnaŋ vippahānaŋ, kururājā nippalibodhabhāvaŋ vaņņetīti.

Atha tesaŋ kathaŋ sutvā mahāsatto imaŋ gāthamāha–

‘Sabbāni etāni subhāsitāni, na hettha dubbhāsitamatthi kiñci;

yasmiñca etāni patiţţhitāni, arāva nābhyā susamohitāni;

catubbhi dhammehi samangibhūtaŋ, taŋ ve naraŋ samaņamāhu loke’ti. (jā. 1.10.32);

Tattha etānīti etāni cattāripi guņajātāni yasmiŋ puggale sakaţanābhiyaŋ suţţhu samohitāni arā viya patiţţhitāni, catūhipetehi dhammehi samannā-gataŋ puggalaŋ paņđitā ‘samaņan’ ti āhu loketi.

Evaŋ mahāsatto catunnampi sīlaŋ ekasamameva akāsi. Taŋ sutvā cattā-ropi rājāno tassa tuţţhā thutiŋ karontā imaŋ gāthamāhaŋsu–

‘Tuvañhi seţţho tvamanuttarosi, tvaŋ dhammagū dhammavidū sumedho;

paññāya pañhaŋ samadhiggahetvā, acchecchi dhīro vicikicchitāni;

Acchecchi kankhaŋ vicikicchitāni, cundo yathā nāgadantaŋ kharenā’ ti. (jā.

1.10.33).

Tattha tvamanuttarosīti tvaŋ anuttaro asi, natthi tayā uttaritaro nāma. Dhammagūti dhammassa gopako ceva dhammaññū ca. Dhammavidūti pāka-ţadhammo. Sumedhoti sundarapañño paññāyāti attano paññāya amhākaŋ pañhaŋ suţţhu adhigaņhitvā ‘idamettha kāraņan’ ti yathābhūtaŋ ñatvā. Acche-cchīti tvaŋ dhīro amhākaŋ vicikicchitāni chindi, evaŋ chindanto ca ‘chindajja kankhaŋ vicikicchitānī’ ti idaŋ amhākaŋ āyācanaŋ sampādento acchecchi kankhaŋ vicikicchitāni (p. 7.158). Cundo yathā nāgadantaŋ khare-nāti yathā dantakāro kakacena hatthidantaŋ chindeyya, evaŋ chindīti attho.

Evaŋ te cattāropi rājāno tassa pañhabyākaraņena tuţţhamānasā ahesuŋ. Atha naŋ sakko dibbadukūlena pūjesi, garuļo suvaņņamālāya, varuņo nāga-rājā maņinā, dhanañcayarājā gavasahassādīhi pūjesi. Tenevāha–

‘Nīluppalābhaŋ vimalaŋ anagghaŋ, vatthaŋ idaŋ dhūmasamāna-vaņņaŋ;

pañhassa veyyākaraņena tuţţho, dadāmi te dhammapūjāya dhīra.

‘Suvaņņamālaŋ satapattaphullitaŋ, sakesaraŋ ratnasahassamaņđitaŋ;

pañhassa veyyākaraņena tuţţho, dadāmi te dhammapūjāya dhīra.

‘Maņiŋ anagghaŋ ruciraŋ pabhassaraŋ, kaņţhāvasattaŋ maņibhūsitaŋ me;

pañhassa veyyākaraņena tuţţho, dadāmi te dhammapūjāya dhīra. ‘Gavaŋ sahassaŋ usabhañca nāgaŋ, ājaññayutte ca rathe dasa ime; pañhassa veyyākaraņena tuţţho, dadāmi te gāmavarāni soļasā’ ti. (jā. 1.

10.34-37);

Evaŋ sakkādayo mahāsattaŋ pūjetvā sakaţţhānameva agamiŋsu.

Catuposathakaņđaŋ niţţhitaŋ.

Dohaļakaņđaŋ

Tesu (p. 7.159) nāgarājassa bhariyā vimalādevī nāma. Sā tassa gīvāya piļandhanamaņiŋ apassantī pucchi ‘deva, kahaŋ pana te maņī’ ti? ‘Bhadde,

candabrāhmaņaputtassa vidhurapaņđitassa dhammakathaŋ sutvā pasannacitto ahaŋ tena maņinā taŋ pūjesiŋ. Na kevalañca ahameva, sakkopi taŋ

dibbadukūlena pūjesi, supaņņarājā suvaņņamālāya, dhanañcayarājā gavassasahassādīhi pūjesī’ ti. ‘Dhammakathiko so, devā’ ti. ‘Bhadde, kiŋ vadesi,

jambudīpatale buddhuppādo viya pavattati, sakalajambudīpe ekasatarājāno

tassa madhuradhammakathāya bajjhitvā hatthikantavīņāsarena paluddhama-ttavāraņā viya attano attano rajjāni gantuŋ na icchanti, evarūpo so madhura-dhammakathiko’ ti tassa guņaŋ vaņņesi. Sā vidhurapaņđitassa guņakathaŋ sutvā tassa dhammakathaŋ sotukāmā hutvā cintesi ‘sacāhaŋ vakkhāmi “deva, tassa dhammakathaŋ sotukāmā, idha naŋ ānehī” ti, na metaŋ ānessati. Yaŋnūnāhaŋ “tassa me hadaye dohaļo uppanno” ti gilānālayaŋ kareyyan’ ti. Sā tathā katvā siragabbhaŋ pavisitvā attano paricārikānaŋ saññaŋ datvā sirisayane nipajji. Nāgarājā upaţţhānave-lāya taŋ apassanto ‘kahaŋ vimalā’ ti paricārikāyo pucchitvā ‘gilānā, devā’ ti vutte uţţhāyāsanā tassā santikaŋ gantvā sayanapasse nisīditvā sarīraŋ pari-majjanto paţhamaŋ gāthamāha–

1346. ‘Paņđu kisiyāsi dubbalā, vaņņarūpaŋ na tavedisaŋ pure;

vimale akkhāhi pucchitā, kīdisī tuyhaŋ sarīravedanā’ ti.

Tattha paņđūti paņđupalāsavaņņā. Kisiyāti kisā. Dubbalāti appathāmā. Vaņņarūpaŋ na tavedisaŋ pureti tava vaņņasankhātaŋ rūpaŋ pure edisaŋ na hoti, niddosaŋ anavajjaŋ, taŋ idāni parivattitvā amanuññasabhāvaŋ jātaŋ. Vimaleti taŋ ālapati.

Athassa (p. 7.160) sā ācikkhantī dutiyaŋ gāthamāha–

1347. ‘Dhammo manujesu mātīnaŋ, dohaļo nāma janinda vuccati;

dhammāhaţaŋ nāgakuñjara, vidhurassa hadayābhipatthaye’ ti.

Tattha dhammoti sabhāvo. Mātīnanti itthīnaŋ. Janindāti nāgajanassa inda. Dhammāhaţaŋ nāgakuñjara, vidhurassa hadayābhipatthayeti nāgaseţţha, ahaŋ dhammena samena asāhasikakammena āhaţaŋ vidhurassa hadayaŋ abhipatthayāmi, taŋ me labhamānāya jīvitaŋ atthi, alabhamānāya idheva maraņanti tassa paññaŋ sandhāyevamāha–

Taŋ sutvā nāgarājā tatiyaŋ gāthamāha–

1348. ‘Candaŋ kho tvaŋ dohaļāyasi, sūriyaŋ vā atha vāpi mālutaŋ;

dullabhañhi vidhurassa dassanaŋ, ko vidhuramidha mānayissatī’ ti.

Tattha dullabhañhi vidhurassa dassananti asamadhurassa vidhurassa

dassanameva dullabhaŋ. Tassa hi sakalajambudīpe rājāno dhammikaŋ

rakkhāvaraņaguttiŋ paccupaţţhāpetvā vicaranti, passitumpi naŋ koci na

labhati, taŋ ko idha ānayissatīti vadati.

Sā tassa vacanaŋ sutvā ‘alabhamānāya me idheva maraņan’ ti parivattitvā piţţhiŋ datvā sāļakakaņņena mukhaŋ pidahitvā nipajji. Nāgarājā anattamano sirigabbhaŋ pavisitvā sayanapiţţhe nisinno ‘vimalā vidhurapaņđitassa

hadayamaŋsaŋ āharāpetī’ ti saññī hutvā ‘paņđitassa hadayaŋ alabhantiyā

vimalāya jīvitaŋ natthi, kathaŋ nu kho tassa hadayamaŋsaŋ labhissāmī’ ti

cintesi. Athassa dhītā irandhatī nāma nāgakaññā sabbālankārapaţimaņđitā

mahantena sirivilāsena pitu upaţţhānaŋ āgantvā pitaraŋ vanditvā ekamantaŋ ţhitā, sā tassa indriyavikāraŋ disvā ‘tāta, ativiya domanassappattosi, kiŋ nu kho kāraņan’ ti pucchantī imaŋ gāthamāha–

1349. ‘Kiŋ (p. 7.161) nu tāta tuvaŋ pajjhāyasi, padumaŋ hatthagataŋva te mukhaŋ;

kiŋ nu dummanarūposi issara, mā tvaŋ soci amittatāpanā’ ti.

Tattha pajjhāyasīti punappunaŋ cintesi. Hatthagatanti hatthena parimadditaŋ padumaŋ viya te mukhaŋ jātaŋ. Issarāti pañcayojanasatikassa

mandiranāgabhavanassa, sāmīti.

Dhītu vacanaŋ sutvā nāgarājā tamatthaŋ ārocento āha–

1350. ‘Mātā hi tava irandhati, vidhurassa hadayaŋ dhaniyati;

dullabhañhi vidhurassa dassanaŋ, ko vidhuramidha mānayissatī’ ti.

Tattha dhaniyatīti pattheti icchati.

Atha naŋ nāgarājā ‘amma, mama santike vidhuraŋ ānetuŋ samattho

natthi, tvaŋ mātu jīvitaŋ dehi, vidhuraŋ ānetuŋ samatthaŋ bhattāraŋ pari-yesāhī’ ti uyyojento upađđhagāthamāha–

1351. ‘Tassa bhattupariyesanaŋ cara, yo vidhuramidha mānayissatī’ ti.

Tattha carāti vicara.

Iti so kilesābhiratabhāvena dhītu ananucchavikaŋ kathaŋ kathesi.

Tamatthaŋ pakāsento satthā āha–

‘pituno ca sā sutvāna vākyaŋ, rattiŋ nikkhamma avassutiŋ carī’ ti.

Tattha avassutinti bhikkhave, sā nāgamāņavikā pitu vacanaŋ sutvā

pitaraŋ assāsetvā mātu santikaŋ gantvā tampi assāsetvā attano sirigabbhaŋ gantvā sabbālankārehi attānaŋ alankaritvā ekaŋ kusumbharatta-vatthaŋ nivāsetvā ekaŋ ekaŋse katvā tameva rattiŋ udakaŋ dvidhā katvā nāgabhavanato nikkhamma (p. 7.162) himavantappadese samuddatīre ţhitaŋ saţţhiyojanubbedhaŋ ekagghanaŋ kāļapabbataŋ nāma añjanagiriŋ gantvā avassutiŋ cari kilesa-avassutiŋ bhattupariyesanaŋ carīti attho.

Carantī ca yāni himavante vaņņagandhasampannāni pupphāni, tāni āharitvā sakalapabbataŋ maņi-agghiyaŋ viya alankaritvā uparitale pupphasanthāraŋ katvā manoramenākārena naccitvā madhuragītaŋ gāyantī sattamaŋ gāthamāha–

1352. ‘Ke gandhabbe rakkhase ca nāge, ke kimpurise cāpi mānuse;

ke paņđite sabbakāmadade, dīgharattaŋ bhattā me bhavissatī’ ti.

Tattha ke gandhabbe rakkhase ca nāgeti ko gandhabbo vā rakkhaso vā

nāgo vā. Ke paņđite sabbakāmadadeti ko etesu gandhabbādīsu paņđito

sabbakāmaŋ dātuŋ samattho, so vidhurassa hadayamaŋsadohaļiniyā

mama mātu manorathaŋ matthakaŋ pāpetvā mayhaŋ dīgharattaŋ bhattā bhavissatīti.

Tasmiŋ khaņe vessavaņamahārājassa bhāgineyyo puņņako nāma yakkhasenāpati tigāvutappamāņaŋ manomayasindhavaŋ abhiruyha kāļapabbatamatthakena yakkhasamāgamaŋ gacchanto taŋ tāya gītasaddaŋ assosi.

Anantare attabhāve anubhūtapubbāya itthiyā gītasaddo tassa chavi-ādīni

chinditvā aţţhimiñjaŋ āhacca aţţhāsi. So tāya paţibaddhacitto hutvā nivattitvā sindhavapiţţhe nisinnova ‘bhadde, ahaŋ mama paññāya dhammena

samena vidhurassa hadayaŋ ānetuŋ samatthomhi, tvaŋ mā cintayī’ ti taŋ assāsento aţţhamaŋ gāthamāha–

1353. ‘Assāsa hessāmi te pati, bhattā te hessāmi anindalocane;

paññā hi mamaŋ tathāvidhā, assāsa hessasi bhariyā mamā’ ti.

Tattha (p. 7.163) anindalocaneTi aninditabbalocane. Tathāvidhāti vidhu-rassa hadayamaŋsaŋ āharaņasamatthā.

Atha naŋ irandhatī ‘tena hi ehi, gacchāma me pitu santikan’ ti ānesi.

Tamatthaŋ pakāsento satthā āha–

1354. ‘Avacāsi puņņakaŋ irandhatī, pubbapathānugatena cetasā;

ehi gacchāma pitu mamantike, esova te etamatthaŋ pavakkhatī’ ti.

Tattha pubbapathānugatenāti anantare attabhāve bhūtapubbasāmike tasmiŋ pubbapatheneva anugatena. Ehi gacchāmāti bhikkhave, so yakkhase-nāpati evaŋ vatvā ‘imaŋ assapiţţhiŋ āropetvā nessāmī’ ti pabbatamatthakā otaritvā tassā gahaņatthaŋ hatthaŋ pasāresi. Sā attano hatthaŋ gaņhituŋ adatvā tena pasāritahatthaŋ sayaŋ gahetvā ‘sāmi, nāhaŋ anāthā, mayhaŋ pitā varuņo nāma nāgarājā, mātā vimalā nāma devī, ehi mama pitu santikaŋ gacchāma, eso eva te yathā amhākaŋ mangalakiriyāya bhavitabbaŋ, evaŋ etamatthaŋ pavakkhatī’ ti avacāsi.

Evaŋ vatvā sā yakkhaŋ gahetvā pitu santikaŋ agamāsi. Tamatthaŋ pakā-sento satthā āha–

1355. ‘Alankatā suvasanā, mālinī candanussadā;

yakkhaŋ hatthe gahetvāna, pitusantikupāgamī’ ti.

Tattha pitusantikupāgamīti attano pituno nāgarañño santikaŋ upāgami.

Puņņakopi yakkho paţiharitvā nāgarājassa santikaŋ gantvā irandhatiŋ

yācanto āha–

1356. ‘Nāgavara vaco suņohi me, patirūpaŋ paţipajja sunkiyaŋ;

patthemi ahaŋ irandhatiŋ, tāya samangiŋ karohi maŋ tuvaŋ.

1357. ‘Sataŋ (p. 7.164) hatthī sataŋ assā, sataŋ assatarīrathā;

sataŋ valabhiyo puņņā, nānāratnassa kevalā; te nāga paţipajjassu, dhītaraŋ dehirandhatin’ ti.

Tattha sunkiyanti attano kulapadesānurūpaŋ dhitu sunkaŋ dhanaŋ paţi-pajja gaņha. Samangiŋ karohīti maŋ tāya saddhiŋ samangibhūtaŋ karohi. Valabhiyoti bhaņđasakaţiyo. Nānāratnassa kevalāti nānāratanassa sakalapa-ripuņņā.

Atha naŋ nāgarājā āha–

1358. ‘Yāva āmantaye ñātī, mitte ca suhadajjane;

anāmanta kataŋ kammaŋ, taŋ pacchā anutappatī’ ti.

Tattha yāva āmantaye ñātīti bho yakkhasenāpati, ahaŋ tuyhaŋ dhītaraŋ demi, no na demi, thokaŋ pana āgamehi, yāva ñātakepi jānāpemi. Taŋ pacchā anutappatīti itthiyo hi gatagataţţhāne abhiramantipi anabhiramantipi, anabhiratikāle ñātakādayo amhehi saddhiŋ anāmantetvā kataŋ kammaŋ nāma evarūpaŋ hotīti ussukkaŋ na karonti, evaŋ taŋ kammaŋ pacchā anu-tāpaŋ āvahatīti.

Evaŋ vatvā so bhariyāya vasanaţţhānaŋ gantvā tāya saddhiŋ sallapi.

Tamatthaŋ pakāsento satthā āha–

1359. ‘Tato so varuņo nāgo, pavisitvā nivesanaŋ;

bhariyaŋ āmantayitvāna, idaŋ vacanamabravi.

1360. ‘“Ayaŋ so puņņako yakkho, yācatī maŋ irandhatiŋ;

bahunā vittalābhena, tassa dema piyaŋ maman”‘ ti.

Tattha pavisitvāti varuņo puņņakaŋ tattheva ţhapetvā sayaŋ uţţhāya yatthassa bhariyā nipannā, taŋ nivesanaŋ pavisitvā. Piyaŋ mamanti mama piyaŋ dhītaraŋ tassa bahunā vittalābhena demāti pucchati.

Vimalā (p. 7.165) āha–

1361. ‘Na dhanena na vittena, labbhā amhaŋ irandhatī;

sace ca kho hadayaŋ paņđitassa, dhammena laddhā idha māhareyya; etena vittena kumāri labbhā, nāññaŋ dhanaŋ uttari patthayāmā’ ti.

Tattha amhaŋ irandhatīti amhākaŋ dhītā irandhatī. Etena vittenāti etena tuţţhikāraņena.

So tāya saddhiŋ mantetvā punadeva puņņakena saddhiŋ mantesi.

Tamatthaŋ pakāsento satthā āha–

1362. ‘Tato so varuņo nāgo, nikkhamitvā nivesanā;

puņņakāmantayitvāna, idaŋ vacanamabravi.

1363. ‘“Na dhanena na vittena, labbhā amhaŋ irandhatī;

sace tuvaŋ hadayaŋ paņđitasa, dhammena laddhā idha māharesi; etena vittena kumāri labbhā, nāññaŋ dhanaŋ uttari patthayāmā”‘ ti.

Tattha puņņakāmantayitvānāti puņņakaŋ āmantayitvā.

Puņņako āha–

1364. ‘Yaŋ paņđitotyeke vadanti loke, tameva bāloti punāhu aññe;

akkhāhi me vippavadanti ettha, kaŋ paņđitaŋ nāga tuvaŋ vadesī’ ti.

Tattha yaŋ paņđitotyeketi so kira ‘hadayaŋ paņđitassā’ ti sutvā cintesi ‘yaŋ eke paņđitoti vadanti, tameva aññe bāloti kathenti. Kiñcāpi me irandha-tiyā vidhuroti akkhātaŋ, tathāpi tathato jānituŋ pucchissāmi nan’ ti. Tasmā evamāha.

Nāgarājā (p. 7.166) āha–

1365. ‘Korabyarājassa dhanañcayassa, yadi te suto vidhuro nāma kattā;

ānehi taŋ paņđitaŋ dhammaladdhā, irandhatī padacarā te hotū’ ti.

Tattha dhammaladdhāti dhammena labhitvā. Padacarāti pādaparicārikā.

Taŋ sutvā puņņako somanassappatto sindhavaŋ nayanatthāya upaţţhākaŋ āņāpesi. Tamatthaŋ pakāsento satthā āha–

1366. ‘Idañca sutvā varuņassa vākyaŋ, uţţhāya yakkho paramappatīto;

tattheva santo purisaŋ asaŋsi, ānehi ājaññamidheva yuttan’ ti.

Tattha purisaŋ asaŋsīti attano upaţţhākaŋ āņāpesi. Ājaññanti kāraņākāra-ņajānanakasindhavaŋ. Yuttanti kappitaŋ.

1367. ‘Jātarūpamayā kaņņā, kācamhicamayā khurā;

jambonadassa pākassa, suvaņņassa uracchado’ ti.

Tattha jātarūpamayā kaņņāti tameva sindhavaŋ vaņņento āha. Tassa hi manomayassa sindhavassa jātarūpamayā kaņņā, kācamhicamayā khurā, tassa khurā rattamaņimayāti attho. Jambonadassa pākassāti jambonadassa pakkassa rattasuvaņņassa uracchado.

So puriso tāvadeva taŋ sindhavaŋ ānesi. Puņņako taŋ abhiruyha ākā-sena vessavaņassa santikaŋ gantvā nāgabhavanaŋ vaņņetvā taŋ pavattiŋ ārocesi. Tassatthassa pakāsanatthaŋ idaŋ vuttaŋ–

1368. ‘Devavāhavahaŋ yānaŋ, assamāruyha puņņako;

alankato kappitakesamassu, pakkāmi vehāyasamantalikkhe.

1369. ‘So (p. 7.167) puņņako kāmarāgena giddho, irandhatiŋ nāgakaññaŋ jigīsaŋ;

gantvāna taŋ bhūtapatiŋ yasassiŋ, iccabravī vessavaņaŋ kuveraŋ.

1370. ‘Bhogavatī nāma mandire, vāsā hiraññavatīti vuccati;

nagare nimmite kañcanamaye, maņđalassa uragassa niţţhitaŋ.

1371. ‘Aţţālakā oţţhagīviyo, lohitankassa masāragallino;

pāsādettha silāmayā, sovaņņaratanehi chāditā.

1372. ‘Ambā tilakā ca jambuyo, sattapaņņā mucalindaketakā;

piyangu uddālakā sahā, uparibhaddakā sinduvārakā.

1373. ‘Campeyyakā nāgamallikā, bhaginīmālā atha mettha koliyā;

ete dumā pariņāmitā, sobhayanti uragassa mandiraŋ.

1374. ‘Khajjurettha silāmayā, sovaņņadhuvapupphitā bahū;

yattha vasatopapātiko, nāgarājā varuņo mahiddhiko.

1375. ‘Tassa komārikā bhariyā, vimalā kañcanavelliviggahā;

kālā taruņāva uggatā, pucimandatthanī cārudassanā.

1376. ‘Lākhārasarattasucchavī (p. 7.168), kaņikārāva nivātapupphitā;

tidivokacarāva accharā, vijjuvabbhaghanā vinissaţā.

1377. ‘Sā dohaļinī suvimhitā, vidhurassa hadayaŋ dhaniyati;

taŋ tesaŋ demi issara, tena te denti irandhatiŋ maman’ ti.

Tattha devavāhavahaŋ yānanti vahitabboti vāho, devasankhātaŋ vāhaŋ vahatīti devavāhavahaŋ. Yanti etenāti yānaŋ. Kappitakesamassūti maņđa-navasena susaŋvihitakesamassu. Devānaŋ pana kesamassukaraņa-kammaŋ nāma natthi, vicittakathikena pana kathitaŋ. Jigīsanti patthayanto. Vessavaņanti visāņāya rājadhāniyā issararājānaŋ. Kuveranti evaŋnāmakaŋ.

Bhogavatī nāmāti sampannabhogatāya evaŋladdhanāmaŋ. Mandireti

mandiraŋ, bhavananti attho. Vāsā hiraññavatīti nāgarājassa vasanaţţhānattā

vāsāti ca, kañcanavatiyā suvaņņapākārena parikkhittattā hiraññavatīti ca

vuccati. Nagare nimmiteti nagaraŋ nimmitaŋ. Kañcanamayeti suvaņņamayaŋ. Maņđalassāti bhogamaņđalena samannāgatassa. Niţţhitanti karaņapariniţţhitaŋ. Oţţhagīviyoti oţţhagīvāsaņţhānena katā rattamaņimasāragallamayā aţţālakā. Pāsādetthāti ettha nāgabhavane pāsādā. Silāmayāti maņimayā. Sovaņņaratanehīti suvaņņasankhātehi ratanehi, suvaņņiţţhakāhi

chāditāti attho. Sahāti sahakārā. Uparibhaddakāti uddālakajātikāyeva rukkhā.

Campeyyakā nāgamallikāti campakā ca nāgā ca mallikā ca. Bhaginīmālā atha

mettha koliyāTi bhaginīmālā ceva atha ettha nāgabhavane koliyā nāma

rukkhā ca. Ete dumā pariņāmitāti ete pupphūpagaphalūpagarukkhā aññamaññaŋ sanghaţţasākhatāya pariņāmitā ākulasamākulā. Khajjuretthāti

khajjurirukkhā ettha. Silāmayāti indanīlamaņimayā. Sovaņņadhuvapupphitāti te pana suvaņņapupphehi niccapupphitā. Yattha vasatopapātikoti yattha nāgabhavane opapātiko nāgarājā vasati. Kañcanavelliviggahāti (p. 7.169) suvaņņarāsisassirikasarīrā. Kālā taruņāva uggatāti vilāsayuttatāya mandavā-teritā kālavallipallavā viya uggatā. Pucimandatthanīti nimbaphalasaņţhānacū-cukā. Lākhārasarattasucchavīti hatthapādatalachaviŋ sandhāya vuttaŋ. Tidi-vokacarāti tidasabhavanacarā. VijjuvabbhaghanāTi abbhaghanavalāhakanta-rato nissaţā vijjulatā viya. Taŋ tesaŋ demīti taŋ tassa hadayaŋ ahaŋ tesaŋ demi, evaŋ jānassu. Issarāti mātulaŋ ālapati.

Iti so vessavaņena ananuññāto gantuŋ avisahitvā taŋ anujānāpetuŋ etā ettakā gāthā kathesi. Vessavaņo pana tassa kathaŋ na suņāti. Kinkāraņā? Dvinnaŋ devaputtānaŋ vimāna-ađđaŋ paricchindatīti. Puņņako attano vaca-nassa assutabhāvaŋ ñatvā jinakadevaputtassa santike aţţhāsi. Vessavaņo ađđaŋ vinicchinitvā parājitaŋ anuţţhāpetvā itaraŋ ‘gaccha tvaŋ, tava vimāne vasāhī’ ti āha. Puņņako ‘gaccha tvan’ ti vuttakkhaņeyeva ‘mayhaŋ mātulena mama pesitabhāvaŋ jānāthā’ ti katipayadevaputte sakkhiŋ katvā heţţhā vuttanayeneva sindhavaŋ āharāpetvā abhiruyha pakkāmi. Tamatthaŋ pakāsento satthā āha–

1378. ‘So puņņako bhūtapatiŋ yasassiŋ, āmantaya vessavaņaŋ kuveraŋ.

tattheva santo purisaŋ asaŋsi, ānehi ājaññamidheva yuttaŋ.

1379. ‘Jātarūpamayā kaņņā, kācamhicamayā khurā;

jambonadassa pākassa, suvaņņassa uracchado.

1380. ‘Devavāhavahaŋ yānaŋ, assamāruyha puņņako;

alankato kappitakesamassu, pakkāmi vehāyasamantalikkhe’ ti.

Tattha āmantayāti āmantayitvā.

So ākāsena gacchantoyeva cintesi ‘vidhurapaņđito mahāparivāro, na

sakkā taŋ gaņhituŋ, dhanañcayakorabyo pana jūtavittako, taŋ jūtena (p. 7.170)

jinitvā vidhuraŋ gaņhissāmi, ghare panassa bahūni ratanāni, appagghena

lakkhena jūtaŋ na kīļissati, mahaggharatanaŋ harituŋ vaţţati, aññaŋ

ratanaŋ rājā na gaņhissati, rājagahassa sāmantā vepullapabbatabbhantare cakkavattirañño paribhogamaņiratanaŋ atthi mahānubhāvaŋ, taŋ gahetvā tena rājānaŋ palobhetvā jinissāmī’ ti. So tathā akāsi. Tamatthaŋ pakāsento satthā āha–

1381. ‘So aggamā rājagahaŋ surammaŋ, angassa rañño nagaraŋ durā-yutaŋ;

pahūtabhakkhaŋ bahu-annapānaŋ, masakkasāraŋ viya vāsavassa.

1382. ‘Mayūrakoñcāgaņasampaghuţţhaŋ, dijābhighuţţhaŋ dijasanghasevitaŋ;

nānāsakuntābhirudaŋ suvangaņaŋ, pupphābhikiņņaŋ himavaŋva pabbataŋ.

1383. ‘So puņņako vepulamābhirūhi, siluccayaŋ kimpurisānuciņņaŋ;

anvesamāno maņiratanaŋ uļāraŋ, tamaddasā pabbatakūţamajjhe’ ti.

Tattha angassa raññoti tadā angassa raññova magadharajjaŋ ahosi. Tena

vuttaŋ– ‘angassa rañño nagaran’ ti. Durāyutanti paccatthikehi durāyuttaŋ.

Masakkasāraŋ viya vāsavassāti masakkasārasankhāte sinerupabbatamatthake māpitattā ‘masakkasāran’ ti laddhanāmaŋ vāsavassa bhavanaŋ viya.

Dijābhighuţţhanti aññehi ca pakkhīhi abhisanghuţţhaŋ ninnāditaŋ. Nānāsakuntābhirudanti madhurassarena gāyantehi viya nānāvidhehi sakuņehi abhirudaŋ, abhigītanti attho. Suvangaņanti sundara-angaņaŋ manuññatalaŋ.

Himavaŋva pabbatanti himavantapabbataŋ viya. VepulamābhirūhīTi

bhikkhave, so puņņako evarūpaŋ vepullapabbataŋ abhiruhi. Pabbatakūţama-jjheti pabbatakūţa-antare taŋ maņiŋ addasa.

1384. ‘Disvā (p. 7.171) maņiŋ pabhassaraŋ jātimantaŋ, manoharaŋ maņi-ratanaŋ uļāraŋ;

daddallamānaŋ yasasā yasassinaŋ, obhāsatī vijjurivantalikkhe.

1385. ‘Tamaggahī veļuriyaŋ mahagghaŋ, manoharaŋ nāma mahānubhāvaŋ;

ājaññamāruyha manomavaņņo, pakkāmi vehāyasamantalikkhe’ ti.

Tattha manoharanti manasābhipatthitassa dhanassa āharaņasamatthaŋ.

Daddallamānanti ujjalamānaŋ. Yasasāti parivāramaņigaņena. Obhāsatīti

taŋ maņiratanaŋ ākāse vijjuriva obhāsati. Tamaggahīti taŋ maņiratanaŋ

aggahesi. Taŋ pana maņiratanaŋ kumbhiro nāma yakkho kumbhaņđasahassaparivāro rakkhati. So pana tena kujjhitvā olokitamatteneva bhītatasito

palāyitvā cakkavāļapabbataŋ patvā kampamāno olokento aţţhāsi. Iti taŋ

palāpetvā puņņako maņiratanaŋ aggahesi. Manoharaŋ nāmāti manasā

cintitaŋ dhanaŋ āharituŋ sakkotīti evaŋladdhanāmaŋ.

Iti so taŋ gahetvā ākāsena gacchanto taŋ nagaraŋ patto. Tamatthaŋ pakāsento satthā āha–

1386. ‘So aggamā nagaramindapatthaŋ, oruyhupāgacchi sabhaŋ kurūnaŋ;

samāgate ekasataŋ samagge, avhettha yakkho avikampamāno.

1387. ‘Ko nīdha raññaŋ varamābhijeti, kamābhijeyyāma varaddhanena;

kamanuttaraŋ ratanavaraŋ jināma, ko vāpi no jeti varaddhanenā’ ti.

Tattha (p. 7.172) oruyhupāgacchi sabhaŋ kurūnanti bhikkhave, so puņņako assapiţţhito oruyha assaŋ adissamānarūpaŋ ţhapetvā māņavakavaņņena kurūnaŋ sabhaŋ upagato. Ekasatanti ekasatarājāno achambhīto hutvā ‘ko nīdhā’ ti-ādīni vadanto jūtena avhettha. Ko nīdhāti ko nu imasmiŋ rājasamā-game. Raññanti rājūnaŋ antare. Varamābhijetīti amhākaŋ santakaŋ seţţha-ratanaŋ abhijeti, ‘ahaŋ jināmī’ ti vattuŋ ussahati. Kamābhijeyyāmāti kaŋ vā mayaŋ jineyyāma. Varaddhanenāti uttamadhanena. Kamanuttaranti jinanto ca kataraŋ rājānaŋ anuttaraŋ ratanavaraŋ jināma. Ko vāpi no jetīti atha vā ko nāma rājā amhe varadhanena jeti. Iti so catūhi padehi korabyameva ghaţţeti.

Atha rājā ‘mayā ito pubbe evaŋ sūro hutvā kathento nāma na diţţhapubbo, ko nu kho eso’ ti cintetvā pucchanto gāthamāha–

1388. ‘Kuhiŋ nu raţţhe tava jātibhūmi, na korabyasseva vaco tavedaŋ;

abhītosi no vaņņanibhāya sabbe, akkhāhi me nāmañca bandhave cā’ ti.

Tattha na korabyassevāti kururaţţhavāsikasseva tava vacanaŋ na hoti.

Taŋ sutvā itaro ‘ayaŋ rājā mama nāmaŋ pucchati, puņņako ca nāma

dāso hoti. Sacāhaŋ “puņņakosmī” ti vakkhāmi, “esa dāso, tasmā maŋ paga-bbhatāya evaŋ vadetī” ti avamaññissati, anantarātīte attabhāve nāmamassa kathessāmī’ ti cintetvā gāthamāha–

1389. ‘Kaccāyano māņavakosmi rāja, anūnanāmo iti mavhayanti;

angesu me ñātayo bandhavā ca, akkhena devasmi idhānupatto’ ti.

Tattha anūnanāmoti na ūnanāmo. Iminā attano puņņakanāmameva paţi-cchannaŋ katvā katheti. Iti mavhayantīti iti maŋ avhayanti pakkosanti (p. 7.173). Angesūti angaraţţhe kālacampānagare vasanti. Akkhena devasmīti deva, jūtakīļanatthena idha anuppattosmi.

Atha rājā ‘māņava, tvaŋ jūtena jito kiŋ dassasi, kiŋ te atthī’ ti pucchanto gāthamāha–

1390. ‘Kiŋ māņavassa ratanāni atthi, ye taŋ jinanto hare akkhadhutto;

bahūni rañño ratanāni atthi, te tvaŋ daliddo kathamavhayesī’ ti.

Tassattho– kittakāni bhoto māņavassa ratanāni atthi, ye taŋ jinanto akkha-dhutto ‘āharā’ ti vatvā hareyya. Rañño pana nivesane bahūni ratanāni atthi, te rājāno evaŋ bahudhane tvaŋ daliddo samāno kathaŋ jūtena avhayasīti.

Tato puņņako gāthamāha–

1391. ‘Manoharo nāma maņī mamāyaŋ, manoharaŋ maņiratanaŋ uļāraŋ.

imañca ājaññamamittatāpanaŋ, etaŋ me jinitvā hare akkhadhutto’ ti.

Pāļipotthakesu pana ‘maņi mama vijjati lohitanko’ ti likhitaŋ. So pana maņi veļuriyo, tasmā idameva sameti.

Tattha ājaññanti imaŋ ājānīyassañca maņiñcāti etaŋ me ubhayaŋ hareyya akkhadhuttoti assaŋ dassetvā evamāha.

Taŋ sutvā rājā gāthamāha–

1392. ‘Eko maņī māņava kiŋ karissati, ājāniyeko pana kiŋ karissati;

bahūni rañño maņiratanāni atthi, ājāniyā vātajavā anappakā’ ti.

Dohaļakaņđaŋ niţţhitaŋ.

Maņikaņđaŋ

So (p. 7.174) rañño kathaŋ sutvā ‘mahārāja, kiŋ nāma etaŋ vadetha, eko asso assasahassaŋ lakkhaŋ hoti, eko maņi maņisahassaŋ lakkhaŋ hoti.

Na hi sabbe assā ekasadisā, imassa tāva javaŋ passathā’ ti vatvā assaŋ

abhiruhitvā pākāramatthakena pesesi. Sattayojanikaŋ nagaraŋ assehi

gīvāya gīvaŋ paharantehi parikkhittaŋ viya ahosi. Athānukkamena assopi

na paññāyi, yakkhopi na paññāyi, udare baddharattapaţova paññāyi. So

assato oruyha ‘diţţho, mahārāja, assassa vego’ ti vatvā ‘āma, diţţho’ ti vutte

‘idāni puna passa, mahārājā’ ti vatvā assaŋ antonagare uyyāne pokkharaņiyā udakapiţţhe pesesi, khuraggāni atementova pakkhandi. Atha naŋ padumapattesu vicarāpetvā pāņiŋ paharitvā hatthaŋ pasāresi, asso āgantvā

pāņitale patiţţhāsi. Tato ‘vaţţate evarūpaŋ assaratanaŋ narindā’ ti vatvā

‘vaţţatī’ ti vutte ‘mahārāja, assaratanaŋ tāva tiţţhatu, maņiratanassa mahānu-bhāvaŋ passā’ ti vatvā tassānubhāvaŋ pakāsento āha–

1393. ‘Idañca me maņiratanaŋ, passa tvaŋ dvipaduttama;

itthīnaŋ viggahā cettha, purisānañca viggahā.

1394. ‘Migānaŋ viggahā cettha, sakuņānañca viggahā;

nāgarājā supaņņā ca, maņimhi passa nimmitan’ ti.

Tattha itthīnanti etasmiñhi maņiratane alankatapaţiyattā anekā itthiviggahā purisaviggahā nānappakārā migapakkhisanghā senangādīni ca paññāyanti, tāni dassento evamāha.

Nimmitanti idaŋ evarūpaŋ accherakaŋ maņimhi nimmitaŋ passa.

‘Aparampi passāhī’ ti vatvā gāthā āha–

1395. ‘Hatthānīkaŋ rathānīkaŋ, asse pattī ca vammine;

caturanginimaŋ senaŋ, maņimhi passa nimmitaŋ.

1396. ‘Hatthārohe (p. 7.175) anīkaţţhe, rathike pattikārake;

balaggāni viyūļhāni, maņimhi passa nimmitan’ ti.

Tattha balaggānīti balāneva. Viyūļhānīti byūhavasena ţhitāni.

1397. ‘Puraŋ uddhāpasampannaŋ, bahupākāratoraņaŋ;

singhāţake subhūmiyo, maņimhi passa nimmitaŋ.

1398. ‘Esikā parikhāyo ca, palikhaŋ aggaļāni ca;

aţţālake ca dvāre ca, maņimhi passa nimmitan’ ti.

Tattha puranti nagaraŋ. Uddhāpasampannanti pākāravatthunā

sampannaŋ. Bahupākāratoraņanti uccapākāratoraņanagaradvārena

sampannaŋ. SinghāţakeTi vīthicatukkāni. Subhūmiyoti nagarūpacāre vicittā ramaņīyabhūmiyo. Esikāti nagaradvāresu uţţhāpite esikatthambhe. Pali-khanti palighaŋ, ayameva vā pāţho. Aggaļānīti nagaradvārakavāţāni. Dvāre cāti gopurāni ca.

1399. ‘Passa toraņamaggesu, nānādijagaņā bahū;

haŋsā koñcā mayūrā ca, cakkavākā ca kukkuhā.

1400. ‘Kuņālakā bahū citrā, sikhaņđī jīvajīvakā;

nānādijagaņākiņņaŋ, maņimhi passa nimmitan’ ti.

Tattha toraņamaggesūti etasmiŋ nagare toraņaggesu. Kuņālakāti kāļako-kilā. Citrāti citrapattakokilā.

1401. ‘Passa nagaraŋ supākāraŋ, abbhutaŋ lomahaŋsanaŋ;

samussitadhajaŋ rammaŋ, soņņavālukasanthataŋ.

1402. ‘Passettha paņņasālāyo, vibhattā bhāgaso mitā;

nivesane nivese ca, sandhibyūhe pathaddhiyo’ ti.

Tattha supākāranti kañcanapākāraparikkhittaŋ. Paņņasālāyoti nānābha-ņđapuņņe āpaņe. Nivesane nivese cāti gehāni ceva gehavatthūni ca. Sandhi-byūheti gharasandhiyo ca anibbiddharacchā ca. Pathaddhiyoti nibbiddhavī-thiyo.

1403. ‘Pānāgāre (p. 7.176) ca soņđe ca, sūnā odaniyā gharā;

vesī ca gaņikāyo ca, maņimhi passa nimmitaŋ.

1404. ‘Mālākāre ca rajake, gandhike atha dussike;

suvaņņakāre maņikāre, maņimhi passa nimmitaŋ.

1405. ‘Āļārike ca sūde ca, naţanāţakagāyino;

pāņissare kumbhathūnike, maņimhi passa nimmitan’ ti.

Tattha soņđe cāti attano anurūpehi kaņţhakaņņapilandhanehi samannāgate āpānabhūmiŋ sajjetvā nisinne surāsoņđe ca. Āļāriketi pūvapāke.

Sūdeti bhattakārake. Pāņissareti pāņippahārena gāyante. Kumbhathūniketi ghaţadaddarivādake.

1406. ‘Passa bherī mudingā ca, sankhā paņavadindimā;

sabbañca tāļāvacaraŋ, maņimhi passa nimmitaŋ.

1407. ‘Sammatālañca vīņañca, naccagītaŋ suvāditaŋ;

tūriyatāļitasanghuţţhaŋ, maņimhi passa nimmitaŋ.

1408. ‘Langhikā muţţhikā cettha, māyākārā ca sobhiyā;

vetālike ca jalle ca, maņimhi passa nimmitan’ ti.

Tattha sammatālañcāti khadirādisammañceva kaŋsatālañca. Tūriyatāļitasa-nghuţţhanti nānātūriyānaŋ tāļitehi sanghuţţhaŋ. Muţţhikāti muţţhikamallā. Sobhiyāti nagarasobhanā itthī ca sampannarūpā purisā ca. Vetāliketi vetā-la-uţţhāpake. Jalleti massūni karonte nhāpite.

1409. ‘Samajjā cettha vattanti, ākiņņā naranāribhi;

mañcātimañce bhūmiyo, maņimhi passa nimmitan’ ti.

Tattha mañcātimañceti mañcānaŋ upari baddhamañce. Bhūmiyoti rama-ņīyā samajjabhūmiyo.

1410. ‘Passa (p. 7.177) malle samajjasmiŋ, phoţente diguņaŋ bhujaŋ;

nihate nihatamāne ca, maņimhi passa nimmitan’ ti.

Tattha samajjasminti mallarange. Nihateti nihanitvā jinitvā ţhite. Nihatamā-neti parājite.

1411. ‘Passa pabbatapādesu, nānāmigagaņā bahū;

sīhā byagghā varāhā ca, acchakokataracchayo.

1412. ‘Palāsādā gavajā ca, mahiŋsā rohitā rurū;

eņeyyā ca varāhā ca, gaņino nīkasūkarā.

1413. ‘Kadalimigā bahū citrā, biļārā sasakaņţakā;

nānāmigagaņākiņņaŋ, maņimhi passa nimmitan’ ti.

Tattha palāsādāti khaggamigā. ‘Palatā’ tipi pāţho. Gavajāti gavayā. Varā-hāti ekā migajātikā. Tathā gaņino ceva nīkasūkarā ca. Bahū citrāti nānappa-kārā citrā migā. Biļārāti araññabiļārā. Sasakaņţakāti sasā ca kaņţakā ca.

1414. ‘Najjāyo suppatitthāyo, soņņavālukasanthatā;

acchā savanti ambūni, macchagumbanisevitā.

1415. ‘Kumbhīlā makarā cettha, susumārā ca kacchapā;

pāţhīnā pāvusā macchā, balajā muñcarohitā’ ti.

Tattha najjāyoti nadiyo. Soņņavālukasanthatāti suvaņņavālukāya santhata-talā. Kumbhīlāti ime evarūpā jalacarā antonadiyaŋ vicaranti, tepi maņimhi passāhīti.

1416. ‘Nānādijagaņākiņņā, nānādumagaņāyutā;

veļuriyakarodāyo, maņimhi passa nimmitan’ ti.

Tattha (p. 7.178) veļuriyakarodāyoti veļuriyapāsāņe paharitvā saddaŋ karo-ntiyo evarūpā najjāyoti.

1417. ‘Passettha pokkharaņiyo, suvibhattā catuddisā;

nānādijagaņākiņņā, puthulomanisevitā.

1418. ‘Samantodakasampannaŋ, mahiŋ sāgarakuņđalaŋ;

upetaŋ vanarājehi, maņimhi passa nimmitan’ ti.

Tattha puthulomanisevitāTi mahāmacchehi nisevitā. Vanarājehīti vanarā-jīhi, ayameva vā pāţho.

1419. ‘Purato videhe passa, goyāniye ca pacchato;

kuruyo jambudīpañca, maņimhi passa nimmitaŋ.

1420. ‘Passa candaŋ sūriyañca, obhāsante catuddisā;

sineruŋ anupariyante, maņimhi passa nimmitaŋ.

1421. ‘Sineruŋ himavantañca, sāgarañca mahītalaŋ;

cattāro ca mahārāje, maņimhi passa nimmitaŋ.

1422. ‘Ārāme vanagumbe ca, pāţiye ca siluccaye;

ramme kimpurisākiņņe, maņimhi passa nimmitaŋ.

1423. ‘Phārusakaŋ cittalataŋ, missakaŋ nandanaŋ vanaŋ;

vejayantañca pāsādaŋ, maņimhi passa nimmitaŋ.

1424. ‘Sudhammaŋ tāvatiŋsañca, pārichattañca pupphitaŋ;

erāvaņaŋ nāgarājaŋ, maņimhi passa nimmitaŋ.

1425. ‘Passettha devakaññāyo, nabhā vijjurivuggatā;

nandane vicarantiyo, maņimhi passa nimmitaŋ.

1426. ‘Passettha (p. 7.179) devakaññāyo, devaputtapalobhinī;

devaputte ramamāne, maņimhi passa nimmitan’ ti.

Tattha videheti pubbavidehadīpaŋ. Goyāniyeti aparagoyānadīpaŋ. Kuru-yoTi uttarakuru ca dakkhiņato jambudīpañca. Anupariyanteti ete candimasū-riye sineruŋ anupariyāyante. Pāţiyeti pattharitvā ţhapite viya piţţhipāsāņe.

1427. ‘Parosahassapāsāde, veļuriyaphalasanthate;

pajjalante ca vaņņena, maņimhi passa nimmitaŋ.

1428. ‘Tāvatiŋse ca yāme ca, tusite cāpi nimmite;

paranimmitavasavattino, maņimhi passa nimmitaŋ.

1429. ‘Passettha pokkharaņiyo, vippasannodikā sucī;

mandālakehi sañchannā, padumuppalakehi cā’ ti.

Tattha parosahassanti tāvatiŋsabhavane atirekasahassapāsāde.

1430. ‘Dasettha rājiyo setā, dasa nīlā manoramā;

cha pingalā pannarasa, haliddā ca catuddasa.

1431. ‘Vīsati tattha sovaņņā, vīsati rajatāmayā;

indagopakavaņņābhā, tāva dissanti tiŋsati.

1432. ‘Dasettha kāļiyo chacca, mañjeţţhā pannavīsati;

missā bandhukapupphehi, nīluppalavicittikā.

1433. ‘Evaŋ sabbangasampannaŋ, accimantaŋ pabhassaraŋ;

odhisunkaŋ mahārāja, passa tvaŋ dvipaduttamā’ ti.

Tattha dasettha rājiyo setāti etasmiŋ maņikkhandhe dasa setarājiyo. Cha pingalā pannarasāti cha ca pannarasa cāti ekavīsati pingalarājiyo (p. 7.180). Haliddāti haliddavaņņā catuddasa. Tiŋsatīti indagopakavaņņābhā tiŋsa rājiyo. Dasa chaccāti dasa ca cha ca soļasa kāļarājiyo. Pannavīsatīti pañcavī-sati mañjeţţhavaņņā pabhassarā. Missā bandhukapupphehīti kāļamañjeţţha-vaņņarājiyo etehi missā vicittikā passa. Ettha hi kāļarājiyo bandhujīvakapu-pphehi missā, mañjeţţharājiyo nīluppalehi vicittikā. Odhisunkanti sunkako-ţţhāsaŋ. Yo maŋ jūte jinissati, tassimaŋ sunkakoţţhāsaŋ passāti vadati. Aţţhakathāyaŋ pana ‘hotu sunkaŋ, mahārājā’ tipi pāţho. Tassattho– dvipadu-ttama passa tvaŋ imaŋ evarūpaŋ maņikkhandhaŋ, idameva, mahārāja, sunkaŋ hotu. Yo maŋ jūte jinissati, tassidaŋ bhavissatīti.

Maņikaņđaŋ niţţhitaŋ.

Akkhakaņđaŋ

Evaŋ vatvā puņņako ‘mahārāja, ahaŋ tāva jūte parājito imaŋ maņiratanaŋ dassāmi, tvaŋ pana kiŋ dassasī’ ti āha. ‘Tāta, mama sarīrañca

deviñca setacchattañca ţhapetvā sesaŋ mama santakaŋ sunkaŋ hotū’ ti.

‘Tena hi, deva, mā cirāyi, ahaŋ dūrāgato, khippaŋ jūtamaņđalaŋ sajjāpe-hī’ ti. Rājā amacce āņāpesi. Te khippaŋ jūtamaņđalaŋ sajjetvā rañño varapo-tthakattharaņaŋ santharitvā sesarājūnañcāpi āsanāni paññapetvā puņņaka-ssapi patirūpaŋ āsanaŋ paññapetvā rañño kālaŋ ārocayiŋsu. Tato puņņako rājānaŋ gāthāya ajjhabhāsi–

1434. ‘Upāgataŋ rāja mupehi lakkhaŋ, netādisaŋ maņiratanaŋ tavatthi;

dhammena jissāma asāhasena, jito ca no khippamavākarohī’ ti.

Tassattho– mahārāja, jūtasālāya kammaŋ upāgataŋ niţţhitaŋ, etādisaŋ maņiratanaŋ tava natthi, mā papañcaŋ karohi, upehi lakkhaŋ akkhehi kīļa-naţţhānaŋ (p. 7.181) upagaccha. Kīļantā ca mayaŋ dhammena jissāma, dhammeneva no asāhasena jayo hotu. Sace pana tvaŋ jito bhavissasi, atha no khippamavākarohi, papañcaŋ akatvāva jito dhanaŋ dadeyyāsīti vuttaŋ hoti.

Atha naŋ rājā ‘māņava, tvaŋ maŋ “rājā” ti mā bhāyi, dhammeneva no asāhasena jayaparājayo bhavissatī’ ti āha. Taŋ sutvā puņņako ‘amhākaŋ

dhammeneva jayaparājayabhāvaŋ jānāthā’ ti tepi rājāno sakkhiŋ karonto

gāthamāha–

1435. ‘Pañcāla paccuggata sūrasena, macchā ca maddā saha kekakebhi;

passantu note asaţhena yuddhaŋ, na no sabhāyaŋ na karonti kiñcī’ ti.

Tattha paccuggatāti uggatattā paññātattā pākaţattā pañcālarājānamevāla-pati. Macchā cāti tvañca, samma maccharāja. Maddāti maddarāja. Saha keka-kebhīti kekakebhināmena janapadena saha vattamānakekakebhirāja, tvañca.

Atha vā sahasaddaŋ ‘kekakebhī’ ti padassa pacchato ţhapetvā paccuggatasaddañca sūrasenavisesanaŋ katvā pañcālapaccuggatasūrasena macchā

ca maddā ca kekakebhi saha sesarājāno cāti evamettha attho daţţhabbo.

Passantu noteti amhākaŋ dvinnaŋ ete rājāno asaţhena akkhayuddhaŋ

passantu. Na no sabhāyaŋ na karonti kiñcīti ettha noti nipātamattaŋ,

sabhāyaŋ kiñci sakkhiŋ na na karonti, khattiyepi brāhmaņepi karontiyeva, tasmā sace kiñci akāraņaŋ uppajjati, ‘na no sutaŋ, na no diţţhan’ ti vattuŋ na labhissatha, appamattā hothāti.

Evaŋ yakkhasenāpati rājāno sakkhiŋ akāsi. Rājāpi ekasatarājaparivuto

puņņakaŋ gahetvā jūtasālaŋ pāvisi. Sabbepi patirūpāsanesu nisīdiŋsu, rajataphalake suvaņņapāsake ţhapayiŋsu. Puņņako turitaturito āha ‘mahārāja,

pāsakesu āyā nāma mālikaŋ sāvaţţaŋ bahulaŋ santibhadrādayo catuvīsati,

tesu tumhe attano ruccanakaŋ āyaŋ gaņhathā’ ti. Rājā ‘sādhū’ ti bahulaŋ

gaņhi. Puņņako (p. 7.182) sāvaţţaŋ gaņhi. Atha naŋ rājā āha ‘tena hi tāva

māņava, pāsake pātehī’ ti. ‘Mahārāja, paţhamaŋ mama vāro na pāpuņāti,

tumhe pātethā’ ti vutte rājā ‘sādhū’ ti sampaţicchi. Tassa pana tatiye attabhāve mātubhūtapubbā ārakkhadevatā, tassā ānubhāvena rājā jūte jināti. Sā tassa avidūre ţhitā ahosi. Rājā devadhītaraŋ anussaritvā jūtagītaŋ gāyanto imā gāthā āha–

‘Sabbā nadī vankagatī, sabbe kaţţhamayā vanā; sabbitthiyo kare pāpaŋ, labhamāne nivātake. (jā. 2.21.308);

‘Atha passatu maŋ amma, vijayaŋ me padissatu; anukampāhi me amma, mahantaŋ jayamessatu. ‘Devate tvajja rakkha devi, passa mā maŋ vibhāveyya; anukampakā patiţţhā ca, passa bhadrāni rakkhituŋ. ‘Jambonadamayaŋ pāsaŋ, caturaŋsamaţţhanguli; vibhāti parisamajjhe, sabbakāmadado bhava. ‘Devate me jayaŋ dehi, passa maŋ appabhāginaŋ; mātānukampako poso, sadā bhadrāni passati. ‘Aţţhakaŋ mālikaŋ vuttaŋ, sāvaţţañca chakaŋ mataŋ; catukkaŋ bahulaŋ ñeyyaŋ, dvibindusantibhadrakaŋ; catuvīsati āyā ca, munindena pakāsitā’ ti.

Rājā evaŋ jūtagītaŋ gāyitvā pāsake hatthena parivattetvā ākāse khipi.

Puņņakassa ānubhāvena pāsakā rañño parājayāya bhassanti. Rājā jūtasippamhi atikusalatāya pāsake attano parājayāya bhassante ñatvā ākāseyeva

sankađđhanto gahetvā puna ākāse khipi. Dutiyampi attano parājayāya

bhassante ñatvā tatheva aggahesi. Tato puņņako cintesi ‘ayaŋ rājā mādisena yakkhena saddhiŋ jūtaŋ kīļanto bhassamāne pāsake sankađđhitvā

gaņhāti, kiŋ nu kho kāraņan’ ti. So olokento tassa ārakkhadevatāya ānubhāvaŋ ñatvā akkhīni ummīletvā kuddho viya naŋ olokesi. Sā bhītatasitā (p. 7.183) palāyitvā cakkavāļapabbatamatthakaŋ patvā kampamānā oloketvā aţţhāsi.

Rājā tatiyampi pāsake khipitvā attano parājayāya bhassante ñatvāpi puņņakassānubhāvena hatthaŋ pasāretvā gaņhituŋ nāsakkhi. Te rañño parājayāya

patiŋsu. Athassa parājitabhāvaŋ ñatvā puņņako apphoţetvā mahantena

saddena ‘jitaŋ me’ ti tikkhattuŋ sīhanādaŋ nadi. So saddo sakalajambudīpaŋ phari. Tamatthaŋ pakāsento satthā āha–

1436. ‘Te pāvisuŋ akkhamadena mattā, rājā kurūnaŋ puņņako cāpi yakkho;

rājā kaliŋ viccinamaggahesi, kaţaŋ aggahī puņņako nāma yakkho.

1437. ‘Te tattha jūte ubhaye samāgate, raññaŋ sakāse sakhīnañca majjhe.

ajesi yakkho naravīraseţţhaŋ, tatthappanādo tumulo babhūvā’ ti.

Tattha pāvisunti jūtasālaŋ pavisiŋsu. Viccinanti rājā catuvīsatiyā āyesu

vicinanto kaliŋ parājayaggāhaŋ aggahesi. Kaţaŋ aggahīti puņņako nāma

yakkho jayaggāhaŋ gaņhi. Te tattha jūte ubhaye samāgateti te tattha jūte samāgatā ubho jūtaŋ kīļiŋsūti attho. Raññanti atha tesaŋ ekasatarājūnaŋ sakāse avasesānañca sakhīnaŋ majjhe so yakkho naravīraseţţhaŋ rājānaŋ ajesi. Tatthappanādo tumulo babhūvāti tasmiŋ jūtamaņđale ‘rañño parājita-bhāvaŋ jānātha, jitaŋ me, jitaŋ me’ ti mahanto saddo ahosi.

Rājā parājito anattamano ahosi. Atha naŋ samassāsento puņņako gātha-māha–

1438. ‘Jayo (p. 7.184) mahārāja parājayo ca, āyūhataŋ aññatarassa hoti;

janinda jīnosi varaddhanena, jito ca me khippamavākarohī’ ti.

Tattha āyūhatanti dvinnaŋ vāyāmamānānaŋ aññatarassa eva hoti, tasmā ‘parājitomhī’ ti mā cintayi. Jīnosīti parihīnosi. Varaddhanenāti paramadha-nena. Khippamavākarohīti khippaŋ me jayaŋ dhanaŋ dehīti.

Atha naŋ rājā ‘gaņha, tātā’ ti vadanto gāthamāha–

1439. ‘Hatthī gavāssā maņikuņđalā ca, yañcāpi mayhaŋ ratanaŋ pathabyā;

gaņhāhi kaccāna varaŋ dhanānaŋ, ādāya yenicchasi tena gacchā’ ti.

Puņņako āha–

1440. ‘Hatthī gavāssā maņikuņđalā ca, yañcāpi tuyhaŋ ratanaŋ pathabyā.

tesaŋ varo vidhuro nāma kattā, so me jito taŋ me avākarohī’ ti.

Tattha so me jito taŋ meti mayā hi tava vijite uttamaŋ ratanaŋ jitaŋ, so ca sabbaratanānaŋ varo vidhuro, tasmā, deva, so mayā jito nāma hoti, taŋ me dehīti.

Rājā āha–

1441. ‘Attā ca me so saraņaŋ gatī ca, dīpo ca leņo ca parāyaņo ca;

asantuleyyo mama so dhanena, pāņena me sādiso esa kattā’ ti.

Tattha attā ca me soti so mayhaŋ attā ca, mayā ca ‘attānaŋ ţhapetvā sesaŋ dassāmī’ ti vuttaŋ, tasmā taŋ mā gaņhi. Na kevalañca attāva (p. 7.185), atha kho me so saraņañca gati ca dīpo ca leņo ca parāyaņo ca. Asantuleyyo mama so dhanenāti sattavidhena ratanena saddhiŋ na tuletabboti.

Puņņako āha–

1442. ‘Ciraŋ vivādo mama tuyhañcassa, kāmañca pucchāma tameva

gantvā;

esova no vivaratu etamatthaŋ, yaŋ vakkhatī hotu kathā ubhinnan’ ti.

Tattha vivaratu etamatthanti ‘so tava attā vā na vā’ ti etamatthaŋ esova

pakāsetu. Hotu kathā ubhinnanti yaŋ so vakkhati, sāyeva no ubhinnaŋ kathā hotu, taŋ pamāņaŋ hotūti attho.

Rājā āha–

1443. ‘Addhā hi saccaŋ bhaņasi, na ca māņava sāhasaŋ;

tameva gantvā pucchāma, tena tussāmubho janā’ ti.

Tattha na ca māņava sāhasanti mayhaŋ pasayha sāhasikavacanaŋ na ca bhaņasi.

Evaŋ vatvā rājā ekasatarājāno puņņakañca gahetvā tuţţhamānaso vegena

dhammasabhaŋ agamāsi. Paņđitopi āsanā oruyha rājānaŋ vanditvā ekamantaŋ aţţhāsi. Atha puņņako mahāsattaŋ āmantetvā ‘paņđita, “tvaŋ

dhamme ţhito jīvitahetupi musāvādaŋ na bhaņasī” ti kittisaddo te sakalaloke phuţo, ahaŋ pana te ajja dhamme ţhitabhāvaŋ jānissāmī’ ti vatvā gāthamāha–

1444. ‘Saccaŋ nu devā vidahū kurūnaŋ, dhamme ţhitaŋ vidhuraŋ nāma-maccaŋ;

dāsosi rañño uda vāsi ñāti, vidhuroti sankhā katamāsi loke’ ti.

Tattha saccaŋ nu devā vidahū kurūnaŋ, dhamme ţhitaŋ vidhuraŋ nāmamaccanti ‘kurūnaŋ raţţhe vidhuro nāma amacco dhamme ţhito jīvitahetupi musāvādaŋ na (p. 7.186) bhaņatī’ ti evaŋ devā vidahū vidahanti kathenti pakā-senti, evaŋ vidahamānā te devā saccaŋ nu vidahanti, udāhu abhūtavādāye-veteti. Vidhuroti sankhā katamāsi loketi yā esā tava ‘vidhuro’ ti loke sankhā paññatti, sā katamā āsi, tvaŋ pakāsehi, kiŋ nu rañño dāso nīcatarajātiko, udāhu samo vā uttaritaro vā ñātīti idaŋ tāva me ācikkha, dāsosi rañño, uda vāsi ñātīti.

Atha mahāsatto ‘ayaŋ maŋ evaŋ pucchati, ahaŋ kho panetaŋ “rañño ñātī” tipi “rañño uttaritaro” tipi “rañño na kiñci homī” tipi saññāpetuŋ sakkomi, evaŋ santepi imasmiŋ loke saccasamo avassayo nāma natthi, saccameva kathetuŋ vaţţatī’ ti cintetvā ‘māņava, nevāhaŋ rañño ñāti, na uttaritaro, catunnaŋ pana dāsānaŋ aññataro’ ti dassetuŋ gāthādvayamāha–

1445. ‘Āmāyadāsāpi bhavanti heke, dhanena kītāpi bhavanti dāsā;

sayampi heke upayanti dāsā, bhayā paņunnāpi bhavanti dāsā.

1446. ‘Ete narānaŋ caturova dāsā, addhā hi yonito ahampi jāto;

bhavo ca rañño abhavo ca rañño, dāsāhaŋ devassa parampi gantvā; dhammena maŋ māņava tuyha dajjā’ ti.

Tattha āmāyadāsāti dāsiyā kucchimhi jātadāsā. Sayampi heke upayanti dāsāTi ye keci upaţţhākajātikā, sabbe te sayaŋ dāsabhāvaŋ upagatā dāsā nāma. Bhayā paņunnāTi rājabhayena vā corabhayena vā attano vasanaţţhā-nato paņunnā karamarā hutvā paravisayaŋ gatāpi dāsāyeva nāma. Addhā hi yonito ahampi jātoti māņava, ekaŋseneva ahampi catūsu dāsayonīsu ekato sayaŋ dāsayonito nibbattadāso. Bhavo ca rañño abhavo ca raññoti rañño (p. 7.187) vuđđhi vā hotu avuđđhi vā, na sakkā mayā musā bhāsituŋ. Parampīti dūraŋ gantvāpi ahaŋ devassa dāsoyeva. Dajjāti maŋ rājā jayadhanena khaņđetvā tuyhaŋ dento dhammena sabhāvena dadeyyāti.

Taŋ sutvā puņņako haţţhatuţţho puna apphoţetvā gāthamāha–

1447. ‘Ayaŋ dutīyo vijayo mamajja, puţţho hi kattā vivarettha pañhaŋ;

adhammarūpo vata rājaseţţho, subhāsitaŋ nānujānāsi mayhan’ ti.

Tattha rājaseţţhoti ayaŋ rājaseţţho adhammarūpo vata. Subhāsitanti vidhu-rapaņđitena sukathitaŋ suvinicchitaŋ. Nānujānāsi mayhanti idānetaŋ vidhu-rapaņđitaŋ mayhaŋ kasmā nānujānāsi, kimatthaŋ na desīti vadati.

Taŋ sutvā rājā anattamano hutvā ‘paņđito mādisaŋ yasadāyakaŋ anolo-ketvā idāni diţţhaŋ māņavakaŋ oloketī’ ti mahāsattassa kujjhitvā ‘māņava, sace so dāso me bhaveyya, taŋ gahetvā gacchā’ ti vatvā gāthamāha–

1448. ‘Evaŋ ce no so vivarettha pañhaŋ, dāsohamasmi na ca khosmi ñāti;

gaņhāhi kaccāna varaŋ dhanānaŋ, ādāya yenicchasi tena gacchā’ ti.

Tattha evaŋ ce no so vivarettha pañhanti sace so amhākaŋ pañhaŋ

‘dāsohamasmi, na ca khosmi ñātī’ ti evaŋ vivari ettha parisamaņđale, atha kiŋ acchasi, sakalaloke dhanānaŋ varaŋ etaŋ gaņha, gahetvā ca pana yena icchasi, tena gacchāti.

Akkhakaņđaŋ niţţhitaŋ.

Gharāvāsapañhā

Evañca (p. 7.188) pana vatvā rājā cintesi ‘paņđitaŋ gahetvā māņavo yathā-ruci gamissati, tassa gatakālato paţţhāya mayhaŋ madhuradhammakathā dullabhā bhavissati, yaŋnūnāhaŋ imaŋ attano ţhāne ţhapetvā alankatadha-mmāsane nisīdapetvā gharāvāsapañhaŋ puccheyyan’ ti. Atha naŋ rājā eva-māha ‘paņđita, tumhākaŋ gatakāle mama madhuradhammakathā dullabhā bhavissati, alankatadhammāsane nisīdāpetvā attano ţhāne ţhatvā mayhaŋ gharāvāsapañhaŋ kathethā’ ti. So ‘sādhū’ ti sampaţicchitvā alankatadha-mmāsane nisīditvā raññā pañhaŋ puţţho vissajjesi. Tatrāyaŋ pañho–

1449. ‘Vidhura vasamānassa, gahaţţhassa sakaŋ gharaŋ;

khemā vutti kathaŋ assa, kathaŋ nu assa sangaho.

1450. ‘Abyābajjhaŋ kathaŋ assa, saccavādī ca māņavo;

asmā lokā paraŋ lokaŋ, kathaŋ pecca na socatī’ ti.

Tattha khemā vutti kathaŋ assāti kathaŋ gharāvāsaŋ vasantassa gahaţţhassa khemā nibbhayā vutti bhaveyya. Kathaŋ nu assa sangahoti catubbidho sangahavatthusankhāto sangaho tassa kathaŋ bhaveyya. Abyābajjhanti niddukkhatā. Saccavādī cāti kathaŋ nu māņavo saccavādī nāma

bhaveyya. Peccāti paralokaŋ gantvā.

Taŋ sutvā paņđito rañño pañhaŋ kathesi. Tamatthaŋ pakāsento satthā āha–

1451. ‘Taŋ tattha gatimā dhitimā, matimā atthadassimā;

sankhātā sabbadhammānaŋ, vidhuro etadabravi.

1452. ‘Na sādhāraņadārassa, na bhuñje sādumekako;

na seve lokāyatikaŋ, netaŋ paññāya vađđhanaŋ.

1453. ‘Sīlavā vattasampanno, appamatto vicakkhaņo;

nivātavutti atthaddho, surato sakhilo mudu.

1454. ‘Sangahetā (p. 7.189) ca mittānaŋ, saŋvibhāgī vidhānavā;

tappeyya annapānena, sadā samaņabrāhmaņe.

1455. ‘Dhammakāmo sutādhāro, bhaveyya paripucchako;

sakkaccaŋ payirupāseyya, sīlavante bahussute.

1456. ‘Gharamāvasamānassa, gahaţţhassa sakaŋ gharaŋ;

khemā vutti siyā evaŋ, evaŋ nu assa sangaho.

1457. ‘Abyābajjhaŋ siyā evaŋ, saccavādī ca māņavo;

asmā lokā paraŋ lokaŋ, evaŋ pecca na socatī’ ti.

Tattha taŋ tatthāti bhikkhave, taŋ rājānaŋ tattha dhammasabhāyaŋ ñāņagatiyā gatimā, abbocchinnavīriyena dhitimā, bhūrisamāya vipulāya paññāya

matimā, saņhasukhumatthadassinā ñāņena atthadassimā, paricchinditvā

jānanañāņasankhātāya paññāya sabbadhammānaŋ sankhātā, vidhurapaņđito etaŋ ‘na sādhāraņadārassā’ ti-ādivacanaŋ abravi. Tattha yo paresaŋ

dāresu aparajjhati, so sādhāraņadāro nāma, tādiso na assa bhaveyya. Na

bhuñje sādumekakoti sādurasaŋ paņītabhojanaŋ aññesaŋ adatvā ekakova

na bhuñjeyya. Lokāyatikanti anatthanissitaŋ saggamaggānaŋ adāyakaŋ

aniyyānikaŋ vitaņđasallāpaŋ lokāyatikavādaŋ na seveyya. Netaŋ paññāya

vađđhananti na hi etaŋ lokāyatikaŋ paññāya vađđhanaŋ. SīlavāTi akhaņđehi pañcahi sīlehi samannāgato. Vattasampannoti gharāvāsavattena vā

rājavattena vā samannāgato. Appamattoti kusaladhammesu appamatto. Nivātavuttīti atimānaŋ akatvā nīcavutti ovādānusāsanipaţicchako. Atthaddhoti

thaddhamacchariyavirahito. Suratoti soraccena samannāgato. Sakhiloti

pemanīyavacano. MudūTi kāyavācācittehi apharuso.

Sangahetā ca mittānanti kalyāņamittānaŋ sangahakaro. Dānādīsu yo

yena sangahaŋ icchati, tassa teneva sangāhako. Saŋvibhāgīti dhammikasamaņabrāhmaņānañceva kapaņaddhikavaņibbakayācakādīnañca saŋvibhāgakaro. Vidhānavāti ‘imasmiŋ kāle kasituŋ vaţţati, imasmiŋ kāle vapituŋ

vaţţatī’ ti evaŋ sabbakiccesu vidhānasampanno. Tappeyyāti gahitagahitabhājanāni (p. 7.190) pūretvā dadamāno tappeyya. Dhammakāmoti paveņidhammampi sucaritadhammampi kāmayamāno patthayamāno. Sutādhāroti

sutassa ādhārabhūto. Paripucchakoti dhammikasamaņabrāhmaņe upasanka-mitvā ‘kiŋ, bhante, kusalan’ ti-ādivacanehi paripucchanasīlo. Sakkaccanti gāravena. Evaŋ nu assa sangahoti sangahopissa evaŋ kato nāma bhaveyya. Saccavādīti evaŋ paţipannoyeva sabhāvavādī nāma siyā.

Evaŋ mahāsatto rañño gharāvāsapañhaŋ kathetvā pallankā oruyha rājānaŋ vandi. Rājāpissa mahāsakkāraŋ katvā ekasatarājūhi parivuto attano nivesanameva gato.

Gharāvāsapañhā niţţhitā.

Lakkhaņakaņđaŋ

Mahāsatto pana paţinivatto. Atha naŋ puņņako āha–

1458. ‘Ehi dāni gamissāma, dinno no issarena me;

mamevatthaŋ paţipajja, esa dhammo sanantano’ ti.

Tattha dinno noTi ettha noti nipātamattaŋ, tvaŋ issarena mayhaŋ dinnoti attho. Sanantanoti mama atthaŋ paţipajjantena hi tayā attano sāmikassa attho paţipanno hoti. Yañcetaŋ sāmikassa atthakaraņaŋ nāma, esa dhammo sanantano porāņakapaņđitānaŋ sabhāvoti.

Vidhurapaņđito āha–

1459. ‘Jānāmi māņava tayāhamasmi, dinnohamasmi tava issarena;

tīhañca taŋ vāsayemu agāre, yenaddhunā anusāsemu putte’ ti.

Tattha tayāhamasmīti tayā laddhohamasmīti jānāmi, labhantena ca na aññathā laddho. Dinnohamasmi tava issarenāti mama issarena raññā (p. 7.191) ahaŋ tava dinno. Tīhaŋ cāti māņava, ahaŋ tava bahūpakāro, rājānaŋ anolo-ketvā saccameva kathesiŋ, tenāhaŋ tayā laddho, tvaŋ me mahantaguņa-bhāvaŋ jānāhi, mayaŋ tīņipi divasāni attano agāre vāsemu, tasmā yena-ddhunā yattakena kālena mayaŋ puttādāre anusāsemu, taŋ kālaŋ adhivāse-hīti.

Taŋ sutvā puņņako ‘saccaŋ paņđito āha, bahūpakāro esa mama, “sattā-hampi ađđhamāsampi nisīdāhī” ti vutte adhivāsetabbamevā’ ti cintetvā gātha-māha–

1460. ‘Taŋ me tathā hotu vasemu tīhaŋ, kurutaŋ bhavajja gharesu kiccaŋ.

anusāsataŋ puttadāre bhavajja, yathā tayī pecca sukhī bhaveyyā’ ti.

Tattha taŋ meti yaŋ tvaŋ vadesi, sabbaŋ taŋ mama tathā hotu. Bhava-jjāti bhavaŋ ajja paţţhāya tīhaŋ anusāsatu. Tayī peccāti yathā tayi gate pacchā tava puttadāro sukhī bhaveyya, evaŋ anusāsatu.

Evaŋ vatvā puņņako mahāsattena saddhiŋyeva tassa nivesanaŋ pāvisi.

Tamatthaŋ pakāsento satthā āha–

1461. ‘Sādhūti vatvāna pahūtakāmo, pakkāmi yakkho vidhurena saddhiŋ;

taŋ kuñjarājaññahayānuciņņaŋ, pāvekkhi antepuramariyaseţţho’ ti.

Tattha pahūtakāmoti mahābhogo. Kuñjarājaññahayānuciņņanti kuñjarehi

ca ājaññahayehi ca anuciņņaŋ paripuņņaŋ. Ariyaseţţhoti ācāra-ariyesu

uttamo puņņako yakkho paņđitassa antepuraŋ pāvisi.

Mahāsattassa pana tiņņaŋ utūnaŋ atthāya tayo pāsādā ahesuŋ. Tesu eko koñco nāma, eko mayūro nāma, eko piyaketo nāma. Te sandhāya ayaŋ gāthā vuttā–

1462. ‘Koñcaŋ (p. 7.192) mayūrañca piyañca ketaŋ, upāgamī tattha sura-mmarūpaŋ;

pahūtabhakkhaŋ bahu-annapānaŋ, masakkasāraŋ viya vāsavassā’ ti.

Tattha tatthāti tesu tīsu pāsādesu yattha tasmiŋ samaye attanā vasati, taŋ surammarūpaŋ pāsādaŋ puņņakaŋ ādāya upāgami.

So upagantvā ca pana alankatapāsādassa sattamāya bhūmiyā sayanaga-bbhañceva mahātalañca sajjāpetvā sirisayanaŋ paññāpetvā sabbaŋ annapā-nādividhiŋ upaţţhapetvā devakaññāyo viya pañcasatā itthiyo ‘imā te pādapa-ricārikā hontu, anukkaņţhanto idha vasāhī’ ti tassa niyyādetvā attano vasana-ţţhānaŋ gato. Tassa gatakāle tā itthiyo nānātūriyāni gahetvā puņņakassa paricariyāya naccādīni paţţhapesuŋ. Tamatthaŋ pakāsento satthā āha–

1463. ‘Tattha naccanti gāyanti, avhayanti varāvaraŋ;

accharā viya devesu, nāriyo samalankatā’ ti.

Tattha avhayanti varāvaranti varato varaŋ naccañca gītañca karontiyo pakkosanti.

1464. ‘Samangikatvā pamadāhi yakkhaŋ, annena pānena ca dhamma-pālo;

atthatthamevānuvicintayanto, pāvekkhi bhariyāya tadā sakāse’ ti.

Tattha pamadāhīti pamadāhi ceva annapānehi ca samangikatvā. Dhammapāloti dhammassa pālako gopako. Atthatthamevāti atthabhūtameva atthaŋ.

Bhariyāyāti sabbajeţţhikāya bhariyāya.

1465. ‘Taŋ (p. 7.193) candanagandharasānulittaŋ, suvaņņajambonadani-kkhasādisaŋ;

bhariyaŋvacā “ehi suņohi bhoti, puttāni āmantaya tambanette”‘ ti.

Tattha bhariyaŋvacāti jeţţhabhariyaŋ avaca. Āmantayāti pakkosa.

1466. ‘Sutvāna vākyaŋ patino anujjā, suņisaŋ vaca tambanakhiŋ

sunettaŋ;

“āmantaya vammadharāni cete, puttāni indīvarapupphasāme”‘ ti.

Tattha anujjāti evaŋnāmikā. Suņisaŋvaca tambanakhiŋ sunettanti sā

tassa vacanaŋ sutvā assumukhī rodamānā ‘sayaŋ gantvā putte pakkosituŋ

ayuttaŋ, suņisaŋ pesessāmī’ ti tassā nivāsaţţhānaŋ gantvā tambanakhiŋ

sunettaŋ suņisaŋ avaca. Vammadharānīti vammadhare sūre, samattheti

attho, ābharaņabhaņđameva vā idha ‘vamman’ ti adhippetaŋ, tasmā ābhara-ņadharetipi attho. Ceteti taŋ nāmenālapati, puttānīti mama putte ca dhītaro ca. Indīvarapupphasāmeti taŋ ālapati.

Sā ‘sādhū’ ti sampaţicchitvā pāsādā oruyha anuvicaritvā ‘pitā vo ovādaŋ

dātukāmo pakkosati, idaŋ kira vo tassa pacchimadassanan’ ti sabbamevassa suhadajanañca puttadhītaro ca sannipātesi. Dhammapālakumāro

pana taŋ vacanaŋ sutvāva rodanto kaniţţhabhātikagaņaparivuto pitu

santikaŋ agamāsi. Paņđito te disvāva sakabhāvena saņţhātuŋ asakkonto

assupuņņehi nettehi ālingitvā sīse cumbitvā jeţţhaputtaŋ muhuttaŋ hadaye

nipajjāpetvā hadayā otāretvā sirigabbhato nikkhamma mahātale pallankamajjhe nisīditvā puttasahassassa ovādaŋ adāsi. Tamatthaŋ pakāsento

satthā āha–

1467. ‘Te āgate muddhani dhammapālo, cumbitvā putte avikampamāno;

āmantayitvāna avoca vākyaŋ, dinnāhaŋ raññā idha māņavassa.

1468. ‘Tassajjahaŋ (p. 7.194) attasukhī vidheyyo, ādāya yenicchati tena gacchati;

ahañca vo sāsitumāgatosmi, kathaŋ ahaŋ aparittāya gacche.

1469. ‘Sace vo rājā kururaţţhavāsī, janasandho puccheyya pahūtakāmo;

kimābhijānātha pure purāņaŋ, kiŋ vo pitā puratthā.

1470. ‘Samāsanā hotha mayāva sabbe, konīdha rañño abbhatiko manusso.

tamañjaliŋ kariya vadetha evaŋ, mā hevaŋ deva na hi esa dhammo; viyaggharājassa nihīnajacco, samāsano deva kathaŋ bhaveyyā’ ti.

Tattha dhammapāloti mahāsatto. Dinnāhanti ahaŋ jayadhanena khaņđetvā raññā dinno. Tassajjahaŋ attasukhī vidheyyoti ajja paţţhāya tīha-mattaŋ ahaŋ iminā attano sukhena attasukhī, tato paraŋ pana tassa māņa-vassāhaŋ vidheyyo homi. So hi ito catutthe divase ekaŋsena maŋ ādāya yatthicchati, tattha gacchati. Aparittāyāti tumhākaŋ parittaŋ akatvā kathaŋ gaccheyyanti anusāsituŋ āgatosmi. Janasandhoti mittabandhanena mittaja-nassa sandhānakaro. Pure purāņanti ito pubbe tumhe kiŋ purāņakāraņaŋ abhijānātha. Anusāseti anusāsi. Evaŋ tumhe raññā puţţhā ‘amhākaŋ pitā imañcimañca ovādaŋ adāsī’ ti katheyyātha. Samāsanā hothāti sace vo rājā mayā dinnassa ovādassa kathitakāle ‘etha tumhe, ajja mayā saddhiŋ samā-sanā hotha, idha rājakule tumhehi añño ko nu rañño abbhatiko manusso’ ti attano āsane nisīdāpeyya, atha tumhe añjaliŋ katvā taŋ rājānaŋ evaŋ vade-yyātha ‘deva, evaŋ mā avaca. Na hi amhākaŋ esapaveņidhammo. Viyaggha-rājassa kesarasīhassa nihīnajacco jarasingālo (p. 7.195), deva, kathaŋ samā-sano bhaveyya. Yathā singālo sīhassa samāsano na hoti, tatheva mayaŋ tumhākan’ ti.

Imaŋ panassa kathaŋ sutvā puttadhītaro ca ñātisuhajjādayo ca dāsaka-mmakaraporisā ca te sabbe sakabhāvena saņţhātuŋ asakkontā mahāvi-ravaŋ viraviŋsu. Tesaŋ mahāsatto saññāpesi.

Lakkhaņakaņđaŋ niţţhitaŋ.

Rājavasatikaņđa

Atha ne paņđito puttadhītaro ca ñātayo ca upasankamitvā tuņhībhūte disvā ‘tātā, mā cintayittha, sabbe sankhārā aniccā, yaso nāma vipattipariyosāno, apica tumhākaŋ rājavasatiŋ nāma yasapaţilābhakāraņaŋ kathessāmi, taŋ ekaggacittā suņāthā’ ti buddhalīlāya rājavasatiŋ nāma paţţhapesi. Tamatthaŋ pakāsento satthā āha–

1471. ‘So ca putte amacce ca, ñātayo suhadajjane;

alīnamanasankappo, vidhuro etadabravi.

1472. ‘Ethayyo rājavasatiŋ, nisīditvā suņātha me;

yathā rājakulaŋ patto, yasaŋ poso nigacchatī’ ti.

Tattha suhadajjaneti suhadayajane. Ethayyoti etha, ayyo. Piyasamudācā-rena putte ālapati. Rājavasatinti mayā vuccamānaŋ rājapāricariyaŋ suņātha. Yathāti yena kāraņena rājakulaŋ patto upasankamanto rañño santike caranto poso yasaŋ nigacchati labhati, taŋ kāraņaŋ suņāthāti attho.

1473. ‘Na hi rājakulaŋ patto, aññāto labhate yasaŋ;

nāsūro nāpi dummedho, nappamatto kudācanaŋ.

1474. ‘Yadāssa sīlaŋ paññañca, soceyyaŋ cādhigacchati;

atha vissasate tyamhi, guyhañcassa na rakkhatī’ ti.

Tattha (p. 7.196) aññātoti apākaţaguņo aviditakammāvadāno. Nāsūroti na asūro bhīrukajātiko. Yadāssa sīlanti yadā assa sevakassa rājā sīlañca paññañca soceyyañca adhigacchati, ācārasampattiñca ñāņabalañca sucibhā-vañca jānāti. Atha vissasate tyamhīti atha rājā tamhi vissasate vissāsaŋ karoti, attano guyhañcassa na rakkhati na gūhati.

1475. ‘Tulā yathā paggahitā, samadaņđā sudhāritā;

ajjhiţţho na vikampeyya, sa rājavasatiŋ vase.

1476. ‘Tulā yathā paggahitā, samadaņđā sudhāritā;

sabbāni abhisambhonto, sa rājavasatiŋ vase’ ti.

Tattha tulā yathāTi yathā esā vuttappakārā tulā na onamati na unnamati, evameva rājasevako kismiñcideva kamme raññā ‘idaŋ nāma karohī’ ti ajjhiţţho āņatto chandādi-agativasena na vikampeyya, sabbakiccesu paggahi-tatulā viya samo bhaveyya. Sa rājavasatinti so evarūpo sevako rājakule vāsaŋ vaseyya, rājānaŋ paricareyya, evaŋ paricaranto pana yasaŋ labhe-yyāti attho. Sabbāni abhisambhontoti sabbāni rājakiccāni karonto.

1477. ‘Divā vā yadi vā rattiŋ, rājakiccesu paņđito;

ajjhiţţho na vikampeyya, sa rājavasatiŋ vase.

1478. ‘Divā vā yadi vā rattiŋ, rājakiccesu paņđito;

sabbāni abhisambhonto, sa rājavasatiŋ vase.

1479. ‘Yo cassa sukato maggo, rañño suppaţiyādito;

na tena vutto gaccheyya, sa rājavasatiŋ vase’ ti.

Tattha na vikampeyyāti avikampamāno tāni kiccāni kareyya. Yo cassāti yo ca rañño gamanamaggo sukato assa suppaţiyādito sumaņđito, ‘iminā maggena gacchā’ ti vuttopi tena na gaccheyya.

1480. ‘Na (p. 7.197) rañño sadisaŋ bhuñje, kāmabhoge kudācanaŋ;

sabbattha pacchato gacche, sa rājavasatiŋ vase.

1481. ‘Na rañño sadisaŋ vatthaŋ, na mālaŋ na vilepanaŋ;

ākappaŋ sarakuttiŋ vā, na rañño sadisamācare; aññaŋ kareyya ākappaŋ, sa rājavasatiŋ vase’ ti.

Tattha na raññoTi rañño kāmabhogena samaŋ kāmabhogaŋ na bhuñjeyya. Tādisassa hi rājā kujjhati. Sabbatthāti sabbesu rūpādīsu kāmagu-ņesu rañño pacchatova gaccheyya, hīnatarameva seveyyāti attho. Aññaŋ kareyyāti rañño ākappato sarakuttito ca aññameva ākappaŋ kareyya.

1482. ‘Kīļe rājā amaccehi, bhariyāhi parivārito;

nāmacco rājabhariyāsu, bhāvaŋ kubbetha paņđito.

1483. ‘Anuddhato acapalo, nipako saŋvutindriyo;

manopaņidhisampanno, sa rājavasatiŋ vase’ ti.

Tattha bhāvanti vissāsavasena adhippāyaŋ. Acapaloti amaņđanasīlo. Nipa-koti paripakkañāņo. Saŋvutindriyoti pihitachaļindriyo rañño vā angapacca-ngāni orodhe vāssa na olokeyya. Manopaņidhisampannoti acapalena suţţhu ţhapitena cittena samannāgato.

1484. ‘Nāssa bhariyāhi kīļeyya, na manteyya rahogato;

nāssa kosā dhanaŋ gaņhe, sa rājavasatiŋ vase.

1485. ‘Na niddaŋ bahu maññeyya, na madāya suraŋ pive;

nāssa dāye mige haññe, sa rājavasatiŋ vase.

1486. ‘Nāssa pīţhaŋ na pallankaŋ, na kocchaŋ na nāvaŋ rathaŋ;

sammatomhīti ārūhe, sa rājavasatiŋ vase.

1487. ‘Nātidūre bhaje rañño, naccāsanne vicakkhaņo;

sammukhañcassa tiţţheyya, sandissanto sabhattuno.

1488. ‘Na (p. 7.198) ve rājā sakhā hoti, na rājā hoti methuno;

khippaŋ kujjhanti rājāno, sūkenakkhīva ghaţţitaŋ.

1489. ‘Na pūjito maññamāno, medhāvī paņđito naro;

pharusaŋ patimanteyya, rājānaŋ parisaŋgatan’ ti.

Tattha na manteyyāti tassa rañño bhariyāhi saddhiŋ neva kīļeyya, na raho manteyya. Kosā dhananti rañño kosā dhanaŋ thenetvā na gaņheyya. Na madāyāti tātā, rājasevako nāma madatthāya suraŋ na piveyya. Nāssa dāye migeti assa rañño dinnābhaye mige na haññeyya. Kocchanti bhaddapīţhaŋ.

Sammatomhīti ahaŋ sammato hutvā evaŋ karomīti na āruheyya. Sammukhañcassa tiţţheyyāTi assa rañño purato khuddakamahantakathāsavanaţţhāne

tiţţheyya. Sandissanto sabhattunoti yo rājasevako tassa bhattuno dassanaţţhāne tiţţheyya. Sūkenāti akkhimhi patitena vīhisūkādinā ghaţţitaŋ akkhi

pakatisabhāvaŋ jahantaŋ yathā kujjhati nāma, evaŋ kujjhanti, na tesu

vissāso kātabbo. Pūjito maññamānoti ahaŋ rājapūjitomhīti maññamāno.

Pharusaŋ patimanteyyāti yena so kujjhati, tathārūpaŋ na manteyya.

1490. ‘Laddhadvāro labhe dvāraŋ, neva rājūsu vissase;

aggīva saŋyato tiţţhe, sa rājavasatiŋ vase.

1491. ‘Puttaŋ vā bhātaraŋ vā saŋ, sampaggaņhāti khattiyo;

gāmehi nigamehi vā, raţţhehi janapadehi vā; tuņhībhūto upekkheyya, na bhaņe chekapāpakan’ ti.

Tattha laddhadvāro labhe dvāranti ahaŋ nippaţihāro laddhadvāroti appaţi-hāretvā na paviseyya, punapi dvāraŋ labheyya, paţihāretvāva paviseyyāti attho. Saŋyatoti appamatto hutvā. Bhātaraŋ vā santi sakaŋ bhātaraŋ vā. Sampaggaņhātīti ‘asukagāmaŋ vā asukanigamaŋ vā assa demā’ ti yadā sevakehi saddhiŋ katheti. Na bhaņe chekapāpakanti tadā guņaŋ vā aguņaŋ vā na bhaņeyya.

1492. ‘Hatthārohe (p. 7.199) anīkaţţhe, rathike pattikārake;

tesaŋ kammāvadānena, rājā vađđheti vetanaŋ; na tesaŋ antarā gacche, sa rājavasatiŋ vase.

1493. ‘Cāpovūnudaro dhīro, vaŋsovāpi pakampaye;

paţilomaŋ na vatteyya, sa rājavasatiŋ vase.

1494. ‘Cāpovūnudaro assa, macchovassa ajivhavā;

appāsī nipako sūro, sa rājavasatiŋ vase’ ti.

Tattha na tesaŋ antarā gaccheti tesaŋ lābhassa antarā na gacche, anta-rāyaŋ na kareyya. Vaŋsovāpīti yathā vaŋsagumbato uggatavaŋso vātena pahaţakāle pakampati, evaŋ raññā kathitakāle pakampeyya. Cāpovūnuda-roTi yathā cāpo mahodaro na hoti, evaŋ mahodaro na siyā. Ajivhavāti yathā maccho ajivhatāya na katheti, tathā sevako mandakathatāya ajivhavā bhaveyya. Appāsīti bhojanamattaññū.

1495. ‘Na bāļhaŋ itthiŋ gaccheyya, sampassaŋ tejasankhayaŋ;

kāsaŋ sāsaŋ daraŋ bālyaŋ, khīņamedho nigacchati.

1496. ‘Nātivelaŋ pabhāseyya, na tuņhī sabbadā siyā;

avikiņņaŋ mitaŋ vācaŋ, patte kāle udīraye.

1497. ‘Akkodhano asanghaţţo, sacco saņho apesuņo;

samphaŋ giraŋ na bhāseyya, sa rājavasatiŋ vase.

1498. ‘Mātāpettibharo assa, kule jeţţhāpacāyiko;

saņho sakhilasambhāso, sa rājavasatiŋ vase’ ti.

Tattha na bāļhanti punappunaŋ kilesavasena na gaccheyya. Tejasankha-yanti evaŋ gacchanto hi puriso tejasankhayaŋ gacchati pāpuņāti, taŋ sampassanto bāļhaŋ na gaccheyya. Daranti kāyadarathaŋ. Bālyanti dubba-labhāvaŋ. Khīņamedhoti punappunaŋ kilesarativasena khīņapañño puriso ete kāsādayo nigacchati. Nātivelanti tātā rājūnaŋ santike pamāņātikkantaŋ na bhāseyya (p. 7.200). Patte kāleti attano vacanakāle sampatte. Asangha-ţţoti paraŋ asanghaţţento. Samphanti niratthakaŋ. Giranti vacanaŋ.

1499. ‘Vinīto sippavā danto, katatto niyato mudu;

appamatto suci dakkho, sa rājavasatiŋ vase.

1500. ‘Nivātavutti vuddhesu, sappatisso sagāravo;

surato sukhasaŋvāso, sa rājavasatiŋ vase.

1501. ‘Ārakā parivajjeyya, sahituŋ pahitaŋ janaŋ;

bhattāraññevudikkheyya, na ca aññassa rājino’ ti.

Tattha vinītoti ācārasampanno. Sippavāti attano kule sikkhitabbasippena samannāgato. Dantoti chasu dvāresu nibbisevano. Katattoti sampāditatto.

Niyatoti yasādīni nissāya acalasabhāvo. Mudūti anatimānī. AppamattoTi

kattabbakiccesu pamādarahito. Dakkhoti upaţţhāne cheko. Nivātavuttīti nīcavutti. Sukhasaŋvāsoti garusaŋvāsasīlo. Sahituŋ patitanti pararājūhi sakarañño santikaŋ guyharakkhaņavasena vā paţicchannapākaţakaraņavasenavā pesitaŋ. Tathārūpena hi saddhiŋ kathentopi rañño sammukhāva

katheyya. Bhattāraññevudikkheyyāti attano sāmikameva olokeyya. Na ca

aññassa rājinoti aññassa rañño santako na bhaveyya.

1502. ‘Samaņe brāhmaņe cāpi, sīlavante bahussute;

sakkaccaŋ payirupāseyya, sa rājavasatiŋ vase.

1503. ‘Samaņe brāhmaņe cāpi, sīlavante bahussute;

sakkaccaŋ anuvāseyya, sa rājavasatiŋ vase.

1504. ‘Samaņe brāhmaņe cāpi, sīlavante bahussute;

tappeyya annapānena, sa rājavasatiŋ vase.

1505. ‘Samaņe brāhmaņe cāpi, sīlavante bahussute;

āsajja paññe sevetha, ākankhaŋ vuddhimattano’ ti.

Tattha (p. 7.201) sakkaccaŋ payirupāseyyāti gāravena punappunaŋ upasa-nkameyya. Anuvāseyyāti uposathavāsaŋ vasanto anuvatteyya. Tappeyyāti yāvadatthaŋ dānena tappeyya. Āsajjāti upasankamitvā. PaññeTi paņđite, āsajjapaññe vā, asajjamānapaññeti attho.

1506. ‘Dinnapubbaŋ na hāpeyya, dānaŋ samaņabrāhmaņe;

na ca kiñci nivāreyya, dānakāle vaņibbake.

1507. ‘Paññavā buddhisampanno, vidhānavidhikovido;

kālaññū samayaññū ca, sa rājavasatiŋ vase.

1508. ‘Uţţhātā kammadheyyesu, appamatto vicakkhaņo;

susaŋvihitakammanto, sa rājavasatiŋ vase’ ti.

Tattha dinnapubbanti pakatipaţiyattaŋ dānavattaŋ. Samaņabrāhmaņeti samaņe vā brāhmaņe vā. Vaņibbaketi dānakāle vaņibbake āgate disvā kiñci na nivāreyya. Paññavāti vicāraņapaññāya yutto. Buddhisampannoti avekalla-buddhisampanno. Vidhānavidhikovidoti nānappakāresu dāsakammakarapo-risādīnaŋ saŋvidahanakoţţhāsesu cheko. Kālaññūti ‘ayaŋ dānaŋ dātuŋ, ayaŋ sīlaŋ rakkhituŋ, ayaŋ uposathakammaŋ kātuŋ kālo’ ti jāneyya. Sama-yaññūti ‘ayaŋ kasanasamayo, ayaŋ vapanasamayo, ayaŋ vohārasamayo, ayaŋ upaţţhānasamayo’ ti jāneyya. Kammadheyyesūti attano kattabbaka-mmesu.

1509. ‘Khalaŋ sālaŋ pasuŋ khettaŋ, gantā cassa abhikkhaņaŋ;

mitaŋ dhaññaŋ nidhāpeyya, mitaŋva pācaye ghare.

1510. ‘Puttaŋ vā bhātaraŋ vā saŋ, sīlesu asamāhitaŋ;

anangavā hi te bālā, yathā petā tatheva te; coļañca nesaŋ piņđañca, āsīnānaŋ padāpaye.

1511. ‘Dāse kammakare pesse, sīlesu susamāhite;

dakkhe uţţhānasampanne, ādhipaccamhi ţhāpaye’ ti.

Tattha (p. 7.202) pasuŋ khettanti gokulañceva sassaţţhānañca. Gantāti

gamanasīlo. Mitanti minitvā ettakanti ñatvā koţţhesu nidhāpeyya. Ghareti

gharepi parijanaŋ gaņetvā mitameva pacāpeyya. Sīlesu asamāhitanti evarūpaŋ dussīlaŋ anācāraŋ kismiñci ādhipaccaţţhāne na ţhapeyyāti attho. Ana-ngavā hi te bālāti ‘angametaŋ manussānaŋ, bhātā loke pavuccatī’ ti (jā. 1.4. 58) kiñcāpi jeţţhakaniţţhabhātaro angasamānatāya ‘angan’ ti vuttā, ime pana dussīlā, tasmā angasamānā na honti. Yathā pana susāne chađđitā petā matā, tatheva te. Tasmā tādisā ādhipaccaţţhāne na ţhapetabbā. Kuţumbañhi te vināsenti, vinaţţhakuţumbassa ca daliddassa rājavasati nāma na sampajjati.

Āsīnānanti āgantvā nisinnānaŋ puttabhātānaŋ matasattānaŋ matakabhattaŋ viya dento ghāsacchādanamattameva padāpeyya. Uţţhānasampanneti uţţhānavīriyena samannāgate.

1512. ‘Sīlavā ca alolo ca, anurakkho ca rājino;

āvī raho hito tassa, sa rājavasatiŋ vase.

1513. ‘Chandaññū rājino cassa, cittaţţho assa rājino;

asankusakavuttiŋssa, sa rājavasatiŋ vase.

1514. ‘Ucchādaye ca nhāpaye, dhove pāde adhosiraŋ;

āhatopi na kuppeyya, sa rājavasatiŋ vase’ ti.

Tattha aloloti aluddho. Cittaţţhoti citte ţhito, rājacittavasikoti attho. Asanku-sakavuttissāti appaţilomavutti assa. Adhosiranti pāde dhovantopi adhosiraŋ katvā heţţhāmukhova dhoveyya, na rañño mukhaŋ ullokeyyāti attho.

1515. ‘Kumbhampañjaliŋ kariyā, cāţañcāpi padakkhiņaŋ;

kimeva sabbakāmānaŋ, dātāraŋ dhīramuttamaŋ.

1516. ‘Yo deti sayanaŋ vatthaŋ, yānaŋ āvasathaŋ gharaŋ;

pajjunnoriva bhūtāni, bhogehi abhivassati.

1517. ‘Esayyo (p. 7.203) rājavasati, vattamāno yathā naro;

ārādhayati rājānaŋ, pūjaŋ labhati bhattusū’ ti.

Tattha kumbhampañjaliŋ kariyā, cāţañcāpi padakkhiņanti vuddhiŋ paccā-sīsanto puriso udakapūritaŋ kumbhaŋ disvā tassa añjaliŋ kareyya, cāţañca sakuņaŋ padakkhiņaŋ kareyya. Añjaliŋ vā padakkhiņaŋ vā karontassa te kiñci dātuŋ na sakkonti. Kimevāti yo pana sabbakāmānaŋ dātā dhīro ca, taŋ rājānaŋ kinkāraņā na namasseyya. Rājāyeva hi namassitabbo ca ārādhe-tabbo ca. Pajjunnorivāti megho viya. Esayyo rājavasatīti ayyo yā ayaŋ mayā kathitā, esā rājavasati nāma rājasevakānaŋ anusāsanī. Yathāti yāya rājava-satiyā vattamāno naro rājānaŋ ārādheti, rājūnañca santikā pūjaŋ labhati, sā esāti.

evaŋ asamadhuro vidhurapaņđito buddhalīlāya rājavasatiŋ kathesi;

Rājavasatikaņđaŋ niţţhitaŋ.

Antarapeyyālaŋ

Evaŋ puttadārañātimittasuhajjādayo anusāsantasseva tassa tayo divasā

jātā. So divasassa pāripūriŋ ñatvā pātova nhatvā nānaggarasabhojanaŋ

bhuñjitvā ‘rājānaŋ apaloketvā māņavena saddhiŋ gamissāmī’ ti ñātigaņapa-rivuto rājanivesanaŋ gantvā rājānaŋ vanditvā ekamantaŋ ţhito vattabbayu-ttakaŋ vacanaŋ avoca. Tamatthaŋ pakāsento satthā āha–

1518. ‘Evaŋ samanusāsitvā, ñātisanghaŋ vicakkhaņo;

parikiņņo suhadehi, rājānamupasankami.

1519. ‘Vanditvā sirasā pāde, katvā ca naŋ padakkhiņaŋ;

vidhuro avaca rājānaŋ, paggahetvāna añjaliŋ.

1520. ‘Ayaŋ (p. 7.204) maŋ māņavo neti, kattukāmo yathāmati;

ñātīnatthaŋ pavakkhāmi, taŋ suņohi arindama.

1521. ‘Putte ca me udikkhesi, yañca maññaŋ ghare dhanaŋ;

yathā pecca na hāyetha, ñātisangho mayī gate.

1522. ‘Yatheva khalatī bhūmyā, bhūmyāyeva patiţţhati;

evetaŋ khalitaŋ mayhaŋ, etaŋ passāmi accayan’ ti.

Tattha suhadehīti suhadayehi ñātimittādīhi. Yañca maññanti yañca me

aññaŋ tayā ceva aññehi ca rājūhi dinnaŋ ghare aparimāņaŋ dhanaŋ, taŋ

sabbaŋ tvameva olokeyyāsi. Peccāti pacchākāle. Khalatīti pakkhalati. Evetanti evaŋ etaŋ. Ahañhi bhūmiyaŋ khalitvā tattheva patiţţhitapuriso viya

tumhesu khalitvā tumhesuyeva patiţţhahāmi. Etaŋ passāmīti yo esa ‘kiŋ te

rājā hotī’ ti māņavena puţţhassa mama tumhe anoloketvā saccaŋ apekkhitvā

‘dāsohamasmī’ ti vadantassa accayo, etaŋ accayaŋ passāmi, añño pana

me doso natthi, taŋ me accayaŋ tumhe khamatha, etaŋ hadaye katvā

pacchā mama puttadāresu mā aparajjhitthāti.

Taŋ sutvā rājā ‘paņđita, tava gamanaŋ mayhaŋ na ruccati, māņavaŋ upā-yena pakkosāpetvā ghātetvā kilañjena paţicchādetuŋ mayhaŋ ruccatī’ ti dīpento gāthamāha–

1523. ‘Sakkā na gantuŋ iti mayha hoti, chetvā vadhitvā idha kātiyānaŋ;

idheva hohī iti mayha ruccati, mā tvaŋ agā uttamabhūripaññā’ ti.

Tattha chetvāti idheva rājagehe taŋ pothetvā māretvā paţicchādessāmīti.

Taŋ sutvā mahāsatto ‘deva, tumhākaŋ ajjhāsayo evarūpo hoti, so

tumhesu ayutto’ ti vatvā āha–

1524. ‘Mā (p. 7.205) hevadhammesu manaŋ paņīdahi, atthe ca dhamme ca yutto bhavassu;

dhiratthu kammaŋ akusalaŋ anariyaŋ, yaŋ katvā pacchā nirayaŋ vajeyya.

1525. ‘Nevesa dhammo na puneta kiccaŋ, ayiro hi dāsassa janinda issaro.

ghātetuŋ jhāpetuŋ athopi hantuŋ, na ca mayha kodhatthi vajāmi cāha-n’ ti.

Tattha mā hevadhammesu manaŋ paņīdahīti adhammesu anatthesu ayu-ttesu tava cittaŋ mā heva paņidahīti attho. Pacchāti yaŋ kammaŋ katvāpi ajarāmaro na hoti, atha kho pacchā nirayameva upapajjeyya. Dhiratthu kammanti taŋ kammaŋ garahitaŋ atthu assa bhaveyya. Nevesāti neva esa. Ayiroti sāmiko. Ghātetunti etāni ghātādīni kātuŋ ayiro dāsassa issaro, sabbā-netāni kātuŋ labhati, mayhaŋ māņave appamattakopi kodho natthi, dinnakā-lato paţţhāya tava cittaŋ sandhāretuŋ vaţţati, vajāmi ahaŋ narindāti āha–

Evaŋ vatvā mahāsatto rājānaŋ vanditvā rañño orodhe ca puttadāre ca

rājaparisañca ovaditvā tesu sakabhāvena saņţhātuŋ asakkuņitvā mahāviravaŋ viravantesuyeva rājanivesanā nikkhami. Sakalanagaravāsinopi

‘paņđito kira māņavena saddhiŋ gamissati, etha, passissāma nan’ ti mantayitvā rājangaņeyeva naŋ passiŋsu. Atha ne mahāsatto assāsetvā ‘tumhe

mā cintayittha, sabbe sankhārā aniccā, sarīraŋ addhuvaŋ, yaso nāma vipattipariyosāno, apica tumhe dānādīsu puññesu appamattā hothā’ ti tesaŋ

ovādaŋ datvā nivattāpetvā attano gehābhimukho pāyāsi. Tasmiŋ khaņe

dhammapālakumāro bhātikagaņaparivuto ‘pitu paccuggamanaŋ karissāmī’-ti nikkhanto nivesanadvāreyeva pitu sammukho ahosi. Mahāsatto taŋ disvā sakabhāvena saņţhātuŋ asakkonto upaguyha ure nipajjāpetvā nivesanaŋ pāvisi. Tamatthaŋ pakāsento satthā āha–

1526. ‘Jeţţhaputtaŋ (p. 7.206) upaguyha, vineyya hadaye daraŋ;

assupuņņehi nettehi, pāvisī so mahāgharan’ ti.

Ghare panassa sahassaputtā, sahassadhītaro, sahassabhariyāyo, ca satta-vaņņadāsisatāni ca santi, tehi ceva avasesadāsidāsakammakarañātimittasu-hajjādīhi ca sakalanivesanaŋ yugantavātābhighātapatitehi sālehi sālavanaŋ viya nirantaraŋ ahosi. Tamatthaŋ pakāsento satthā āha–

1527. ‘Sālāva sammapatitā, mālutena pamadditā;

senti puttā ca dārā ca, vidhurassa nivesane.

1528. ‘Itthisahassaŋ bhariyānaŋ, dāsisattasatāni ca;

bāhā paggayha pakkanduŋ, vidhurassa nivesane.

1529. ‘Orodhā ca kumārā ca, vesiyānā ca brāhmaņā;

bāhā paggayha pakkanduŋ, vidhurassa nivesane.

1530. ‘Hatthārohā anīkaţţhā, rathikā pattikārakā;

bāhā paggayha pakkanduŋ, vidhurassa nivesane.

1531. ‘Samāgatā jānapadā, negamā ca samāgatā;

bāhā paggayha pakkanduŋ, vidhurassa nivesane.

1532. ‘Itthisahassaŋ bhariyānaŋ, dāsisattasatāni ca;

bāhā paggayha pakkantuŋ, kasmā no vijahissasi.

1533. ‘Orodhā ca kumārā ca, vesiyānā ca brāhmaņā;

bāhā paggayha pakkanduŋ, kasmā no vijahissasi.

1534. ‘Hatthārohā anīkaţţhā, rathikā pattikārakā;

bāhā paggayha pakkanduŋ, kasmā no vijahissasi.

1535. ‘Samāgatā jānapadā, negamā ca samāgatā;

bāhā paggayha pakkanduŋ, kasmā no vijahissasī’ ti.

Tattha (p. 7.207) sentīti mahātale chinnapādā viya patitā āvattantā pariva-ttantā sayanti. Itthisahassaŋ bhariyānanti bhariyānameva itthīnaŋ sahassaŋ. Kasmā no vijahissasīti kena kāraņena amhe vijahissasīti parideviŋsu.

Mahāsatto sabbaŋ taŋ mahājanaŋ assāsetvā ghare avasesakiccāni katvā antojanañca bahijanañca ovaditvā ācikkhitabbayuttakaŋ sabbaŋ āci-kkhitvā puņņakassa santikaŋ gantvā attano niţţhitakiccataŋ ārocesi. Tamatthaŋ pakāsento satthā āha–

1536. ‘Katvā gharesu kiccāni, anusāsitvā sakaŋ janaŋ;

mittāmacce ca bhacce ca, puttadāre ca bandhave.

1537. ‘Kammantaŋ saŋvidhetvāna, ācikkhitvā ghare dhanaŋ;

nidhiñca iņadānañca, puņņakaŋ etadabravi.

1538. ‘Avasī tuvaŋ mayha tīhaŋ agāre, katāni kiccāni gharesu mayhaŋ;

anusāsitā puttadārā mayā ca, karoma kaccāna yathāmatiŋ te’ ti.

Tattha kammantaŋ saŋvidhetvānāti ‘evañca kātuŋ vaţţatī’ ti ghare katta-bbayuttakaŋ kammaŋ saŋvidahitvā. Nidhinti nidahitvā ţhapitadhanaŋ. Iņadā-nanti iņavasena saŋyojitadhanaŋ. Yathāmatiŋ teti idāni tava ajjhāsayānu-rūpaŋ karomāti vadati.

Puņņako āha–

1539. ‘Sace hi katte anusāsitā te, puttā ca dārā anujīvino ca;

handehi dānī taramānarūpo, dīgho hi addhāpi ayaŋ puratthā.

1540. ‘Achambhitova gaņhāhi, ājāneyyassa vāladhiŋ;

idaŋ pacchimakaŋ tuyhaŋ, jīvalokassa dassanan’ ti.

Tattha (p. 7.208) katteti somanassappatto yakkho mahāsattaŋ ālapati.

Dīgho hi addhāpīti gantabbamaggopi dīgho. ‘Achambhitovā’ ti idaŋ so

heţţhāpāsādaŋ anotaritvā tatova gantukāmo hutvā avaca.

Atha naŋ mahāsatto āha–

1541. ‘Sohaŋ kissa nu bhāyissaŋ, yassa me natthi dukkaţaŋ;

kāyena vācā manasā, yena gaccheyya duggatin’ ti.

Tattha sohaŋ kissa nu bhāyissanti idaŋ mahāsatto ‘achambhitova gaņhā-hī’ ti vuttattā evamāha.

Evaŋ mahāsatto sīhanādaŋ naditvā achambhito kesarasīho viya nibbhayo hutvā ‘ayaŋ sāţako mama aruciyā mā muccatū’ ti adhiţţhānapāramiŋ pure-cārikaŋ katvā daļhaŋ nivāsetvā assassa vāladhiŋ viyūhitvā ubhohi hatthehi daļhaŋ vāladhiŋ gahetvā dvīhi pādehi assassa ūrūsu paliveţhetvā ‘māņava, gahito me vāladhi, yathāruci yāhī’ ti āha. Tasmiŋ khaņe puņņako manomaya-sindhavassa saññaŋ adāsi. So paņđitaŋ ādāya ākāse pakkhandi. Tamatthaŋ pakāsento satthā āha–

1542. ‘So assarājā vidhuraŋ vahanto, pakkāmi vehāyasamantalikkhe;

sākhāsu selesu asajjamāno, kāļāgiriŋ khippamupāgamāsī’ ti.

Tattha sākhāsu selesu asajjamānoti puņņako kira cintesi ‘dūraŋ agantvāva imaŋ himavantappadese rukkhesu pabbatesu ca pothetvā māretvā

hadayamaŋsaŋ ādāya kaļevaraŋ pabbatantare chađđetvā nāgabhavanameva gamissāmī’ ti. So rukkhe ca pabbate ca apariharitvā tesaŋ majjheneva

assaŋ pesesi. Mahāsattassānubhāvena rukkhāpi pabbatāpi sarīrato ubhosu

passesu ratanamattaŋ paţikkamanti. So ‘mato vā, no vā’ ti parivattitvā mahāsattassa mukhaŋ olokento kañcanādāsamiva vippasannaŋ disvā ‘ayaŋ

evaŋ na maratī’ ti punapi sakalahimavantappadese rukkhe ca pabbate ca

tikkhattuŋ pothento pesesi (p. 7.209). Evaŋ pothentopi tatheva rukkhapabbatā dūrameva paţikkamantiyeva. Mahāsatto pana kilantakāyo ahosi. Atha puņņako ‘ayaŋ neva marati, idāni vātakkhandhe cuņņavicuņņaŋ karissāmī’-ti kodhābhibhūto sattamaŋ vātakkhandhaŋ pakkhandi. Bodhisattassānubhā-vena vātakkhandho dvidhā hutvā bodhisattassa okāsaŋ akāsi. Tato vera-mbhavātehi paharāpesi, verambhavātāpi satasahassa-asanisaddo viya hutvā bodhisattassa okāsaŋ adaŋsu. So puņņako tassa antarāyābhāvaŋ passanto taŋ ādāya kāļapabbataŋ agamāsi. Tena vuttaŋ–

‘So assarājā vidhuraŋ vahanto, pakkāmi vehāyasamantalikkhe; sākhāsu selesu asajjamāno, kāļāgiriŋ khippamupāgamāsī’ ti.

Tattha asajjamānoti alaggamāno appaţihaññamāno vidhurapaņđitaŋ

vahanto kāļapabbatamatthakaŋ upāgato.

Evaŋ puņņakassa mahāsattaŋ gahetvā gatakāle paņđitassa puttadārā-dayo puņņakassa vasanaţţhānaŋ gantvā tattha mahāsattaŋ adisvā chinna-pādā viya patitvā aparāparaŋ parivattamānā mahāsaddena parideviŋsu. Tamatthaŋ pakāsento satthā āha–

1543. ‘Itthisahassaŋ bhariyānaŋ, dāsisattasatāni ca;

bāhā paggayha pakkanduŋ, “yakkho brāhmaņavaņņena; vidhuraŋ ādāya gacchati”.

‘Orodhā ca kumārā ca, vesiyānā ca brāhmaņā; bāhā paggayha pakkanduŋ, “yakkho brāhmaņavaņņena; vidhuraŋ ādāya gacchati”.

‘Hatthārohā anīkaţţhā, rathikā pattikārakā; bāhā paggayha pakkanduŋ, “yakkho brāhmaņavaņņena; vidhuraŋ ādāya gacchati”.

1544. ‘Samāgatā (p. 7.210) jānapadā, negamā ca samāgatā;

bāhā paggayha pakkanduŋ, “yakkho brāhmaņavaņņena; vidhuraŋ ādāya gacchati”.

1545. ‘Itthisahassaŋ bhariyānaŋ, dāsisattasatāni ca;

bāhā paggayha pakkanduŋ, “paņđito so kuhiŋ gato”. ‘Orodhā ca kumārā ca, vesiyānā ca brāhmaņā; bāhā paggayha pakkanduŋ, “paņđito so kuhiŋ gato”. ‘Hatthārohā anīkaţţhā, rathikā pattikārakā; bāhā paggayha pakkanduŋ, “paņđito so kuhiŋ gato”.

1546. Samāgatā jānapadā, negamā ca samāgatā;

bāhā paggayha pakkanduŋ, “paņđito so kuhiŋ gato”‘ ti.

Evaŋ pakkanditvā ca pana te sabbepi sakalanagaravāsīhi saddhiŋ roditvā

rājadvāraŋ agamaŋsu. Rājā mahantaŋ paridevasaddaŋ sutvā sīhapañjaraŋ

vivaritvā ‘tumhe kasmā paridevathā’ ti pucchi. Athassa te ‘deva, so kira

māņavo na brāhmaņo, yakkho pana brāhmaņavaņņena āgantvā paņđitaŋ

ādāya gato, tena vinā amhākaŋ jīvitaŋ natthi. Sace so ito sattame divase nāgamissati, sakaţasatehi sakaţasahassehi ca dārūni sankađđhitvā sabbe mayaŋ aggiŋ ujjāletvā pavisissāmā’ ti imamatthaŋ ārocentā imaŋ gāthamā-haŋsu–

1547. ‘Sace so sattarattena, nāgacchissati paņđito;

sabbe aggiŋ pavekkhāma, natthattho jīvitena no’ ti.

Sammāsambuddhassa parinibbutakālepi ‘mayaŋ aggiŋ pavisitvā marissā-mā’ ti vattāro nāma nāhesuŋ. Aho subhāsitaŋ mahāsatte nāgarehīti. Rājā tesaŋ kathaŋ sutvā ‘tumhe mā cintayittha, mā (p. 7.211) socittha, mā paride-vittha, madhurakatho paņđito māņavaŋ dhammakathāya palobhetvā attano pādesu pātetvā sakalanagaravāsīnaŋ assumukhaŋ hāsayanto na cirasseva āgamissatī’ ti assāsento gāthamāha–

1548. ‘Paņđito ca viyatto ca, vibhāvī ca vicakkhaņo;

khippaŋ mociya attānaŋ, mā bhāyitthāgamissatī’ ti.

Tattha viyattoti veyyattiyā vicāraņapaññāya samannāgato. Vibhāvīti atthā-natthaŋ kāraņākāraņaŋ vibhāvetvā dassetvā kathetuŋ samattho. Vicakkha-ņoti tankhaņeyeva ţhānuppattikāya kāraņacintanapaññāya yutto. Mā bhāyi-tthāti mā bhāyatha, attānaŋ mocetvā khippaŋ āgamissatīti assāseti.

Nāgarāpi ‘paņđito kira rañño kathetvā gato bhavissatī’ ti assāsaŋ paţila-bhitvā attano gehāni pakkamiŋsu.

Antarapeyyālo niţţhito.

Sādhunaradhammakaņđaŋ

Puņņakopi mahāsattaŋ kāļāgirimatthake ţhapetvā ‘imasmiŋ jīvamāne mayhaŋ vuđđhi nāma natthi, imaŋ māretvā hadayamaŋsaŋ gahetvā nāga-bhavanaŋ gantvā vimalāya datvā irandhatiŋ gahetvā devalokaŋ gamissā-mī’ ti cintesi. Tamatthaŋ pakāsento satthā āha–

1549. ‘So tattha gantvāna vicintayanto, uccāvacā cetanakā bhavanti;

nayimassa jīvena mamatthi kiñci, hantvānimaŋ hadayamānayissan’ ti.

Tattha soti so puņņako. Tattha gantvānāti gantvā tattha kāļāgirimatthake ţhito. Uccāvacā cetanakā bhavantīti khaņe khaņe uppajjamānā (p. 7.212) cetanā uccāpi avacāpi uppajjanti. Ṭhānaŋ kho panetaŋ vijjati, yaŋ mame-tassa jīvitadānacetanāpi uppajjeyyāti. Imassa pana jīvitena tahiŋ nāgabha-vane mama appamattakampi kiñci kiccaŋ natthi, idhevimaŋ māretvā assa hadayaŋ ānayissāmīti sanniţţhānamakāsīti attho.

Tato puna cintesi ‘yaŋnūnāhaŋ imaŋ sahatthena amāretvā bheravarūpadassanena jīvitakkhayaŋ pāpeyyan’ ti. So bheravayakkharūpaŋ nimminitvā

mahāsattaŋ tajjento āgantvā taŋ pātetvā dāţhānaŋ antare katvā khāditukāmo viya ahosi, mahāsattassa lomahaŋsanamattampi nāhosi. Tato sīharūpena mattamahāhatthirūpena ca āgantvā dāţhāhi ceva dantehi ca vijjhitukāmo viya ahosi. Tathāpi abhāyantassa ekadoņikanāvappamāņaŋ

mahantaŋ sappavaņņaŋ nimminitvā assasanto passasanto ‘susū’ ti saddaŋ

karonto āgantvā mahāsattassa sakalasarīraŋ veţhetvā matthake phaņaŋ

katvā aţţhāsi, tassa sārajjamattampi nāhosi. Atha ‘naŋ pabbatamatthake

ţhapetvā pātetvā cuņņavicuņņaŋ karissāmī’ ti mahāvātaŋ samuţţhāpesi. So tassa kesaggamattampi cāletuŋ nāsakkhi. Atha naŋ tattheva pabbatama-tthake ţhapetvā hatthī viya khajjūrirukkhaŋ pabbataŋ aparāparaŋ cālesi, tathāpi naŋ ţhitaţţhānato kesaggamattampi cāletuŋ nāsakkhi.

Tato ‘saddasantāsenassa hadayaphālanaŋ katvā māressāmī’ ti antopabbataŋ pavisitvā pathaviñca nabhañca ekaninnādaŋ karonto mahānādaŋ

nadi, evampissa sārajjamattampi nāhosi. Jānāti hi mahāsatto ‘yakkhasīhahatthināgarājavesehi āgatopi mahāvātavuţţhiŋ samuţţhāpakopi pabbatacalanaŋ karontopi antopabbataŋ pavisitvā nādaŋ vissajjentopi māņavoyeva,

na añño’ ti. Tato puņņako cintesi ‘nāhaŋ imaŋ bāhirupakkamena māretuŋ

sakkomi, sahattheneva naŋ māressāmī’ ti. Tato yakkho mahāsattaŋ pabbatamuddhani ţhapetvā pabbatapādaŋ gantvā maņikkhandhe paņđusuttaŋ

pavesento viya pabbataŋ pavisitvā tāsento vagganto antopabbatena

uggantvā mahāsattaŋ pāde daļhaŋ (p. 7.213) gahetvā parivattetvā adhosiraŋ katvā anālambe ākāse vissajjesi. Tena vuttaŋ–

1550. ‘So tattha gantvā pabbatantarasmiŋ, anto pavisitvāna paduţţhacitto.

asaŋvutasmiŋ jagatippadese, adhosiraŋ dhārayi kātiyāno’ ti.

Tattha so tattha gantvāti so puņņako pabbatamatthakā pabbatapādaŋ

gantvā tattha pabbatantare ţhatvā tassa anto pavisitvā pabbatamatthake

ţhitassa heţţhā paññāyamāno asaŋvute bhūmipadese dhāresīti. Na āditova

dhāresi, tattha pana taŋ khipitvā pannarasayojanamattaŋ bhaţţhakāle

pabbatamuddhani ţhitova hatthaŋ vađđhetvā adhosiraŋ bhassantaŋ

pādesu gahetvā adhosirameva ukkhipitvā mukhaŋ olokento ‘na maratī’ ti

ñatvā dutiyampi khipitvā tiŋsayojanamattaŋ bhaţţhakāle tatheva ukkhipitvā

puna tassa mukhaŋ olokento jīvantameva disvā cintesi ‘sace idāni saţţhiyojanamattaŋ bhassitvā na marissati, pādesu naŋ gahetvā pabbatamuddhani

pothetvā māressāmī’ ti atha naŋ tatiyampi khipitvā saţţhiyojanamattaŋ

bhaţţhakāle hatthaŋ vađđhetvā pādesu gahetvā ukkhipi. Tato mahāsatto

cintesi ‘ayaŋ maŋ paţhamaŋ pannarasayojanaţţhānaŋ khipi, dutiyampi

tiŋsayojanaŋ, tatiyampi saţţhiyojanaŋ, idāni puna maŋ na khipissati, ukkhi-pantoyeva pabbatamuddhani paharitvā māressati, yāva maŋ ukkhipitvā pabbatamuddhani na potheti, tāva naŋ adhosiro hutvā olambantova māraņa-kāraņaŋ pucchissāmī’ ti. Evaŋ cintetvā ca pana so achambhito asantasanto tathā akāsi. Tena vuttaŋ ‘dhārayi kātiyāno’ ti, tikkhattuŋ khipitvā dhārayīti attho.

1551. ‘So lambamāno narake papāte, mahabbhaye lomahaŋse vidugge;

asantasanto kurūnaŋ kattuseţţho, iccabravi puņņakaŋ nāma yakkhaŋ.

1552. ‘Ariyāvakāsosi (p. 7.214) anariyarūpo, asaññato saññatasannikāso;

accāhitaŋ kammaŋ karosi ludraŋ, bhāve ca te kusalaŋ natthi kiñci.

1553. ‘Yaŋ maŋ papātasmiŋ papātumicchasi, ko nu tavattho maraņena mayhaŋ;

amānusasseva tavajja vaņņo, ācikkha me tvaŋ katamāsi devatāti.

Tattha so lambamānoti so kurūnaŋ kattuseţţho tatiyavāre lambamāno. Ariyāvakāsoti rūpena ariyasadiso devavaņņo hutvā carasi. Asaññatoti kāyādīhi

asaññato dussīlo. Accāhitanti hitātikkantaŋ, ati-ahitaŋ vā. Bhāve ca teti tava

citte appamattakampi kusalaŋ natthi. Amānusasseva tavajja vaņņoTi ajja

tava idaŋ kāraņaŋ amānusasseva. Katamāsi devatāti yakkhānaŋ antare

katarayakkho nāma tvaŋ.

Puņņako āha–

1554. ‘Yadi te suto puņņako nāma yakkho, rañño kuverassa hi so sajibbo;

bhūmindharo varuņo nāma nāgo, brahā sucī vaņņabalūpapanno.

1555. ‘Tassānujaŋ dhītaraŋ kāmayāmi, irandhatī nāma sā nāgakaññā;

tassā sumajjhāya piyāya hetu, patārayiŋ tuyha vadhāya dhīrā’ ti.

Tattha sajibboti sajīvo amacco. Brahāti ārohapariņāhasampanno uţţhāpitakañcanarūpasadiso. Vaņņabalūpapannoti sarīravaņņena ca kāyabalena ca

upagato. Tassānujanti tassa anujātaŋ dhītaraŋ. Patārayinti cittaŋ pavattesiŋ, sanniţţhānamakāsinti attho.

Taŋ (p. 7.215) sutvā mahāsatto ‘ayaŋ loko duggahitena nassati, nāgamā-ņavikaŋ patthentassa mama maraņena kiŋ payojanaŋ, tathato kāraņaŋ jānissāmī’ ti cintetvā gāthamāha–

1556. ‘Mā heva tvaŋ yakkha ahosi mūļho, naţţhā bahū duggahītena loke;

kiŋ te sumajjhāya piyāya kiccaŋ, maraņena me ingha suņomi sabban’-ti.

Taŋ sutvā tassa ācikkhanto puņņako āha–

1557. ‘Mahānubhāvassa mahoragassa, dhītukāmo ñātibhatohamasmi;

taŋ yācamānaŋ sasuro avoca, yathā mamaññiŋsu sukāmanītaŋ.

1558. ‘Dajjemu kho te sutanuŋ sunettaŋ, sucimhitaŋ candanalittagattaŋ.

sace tuvaŋ hadayaŋ paņđitassa, dhammena laddhā idha māharesi; etena vittena kumāri labbhā, naññaŋ dhanaŋ uttari patthayāma.

1559. ‘Evaŋ na mūļhosmi suņohi katte, na cāpi me duggahitatthi kiñci;

hadayena te dhammaladdhena nāgā, irandhatiŋ nāgakaññaŋ dadanti.

1560. ‘Tasmā ahaŋ tuyhaŋ vadhāya yutto, evaŋ mamattho maraņena tuyhaŋ;

idheva taŋ narake pātayitvā, hantvāna taŋ hadayamānayissan’ ti.

Tattha dhītukāmoti dhītaraŋ kāmemi patthemi, dhītu atthāya vicarāmi. Ñātibhatohamasmīti tasmā tassa ñātibhatako nāma ahaŋ amhi. Tanti (p. 7.216) taŋ nāgakaññaŋ. Yācamānanti yācantaŋ maŋ. Yathā manti yasmā maŋ. Aññiŋsūti jāniŋsu. Sukāmanītanti suţţhu esa kāmena nītoti sukāmanīto, taŋ sukāmanītaŋ. Tasmā sasuro “dajjemu kho te’ ti-ādimavoca. Tattha dajjemūti dadeyyāma. Sutanunti sundarasarīraŋ. Idha māharesīti idha nāgabhavane dhammena laddhā āhareyyāsīti.

Tassa taŋ kathaŋ sutvā mahāsatto cintesi ‘vimalāya mama hadayena kiccaŋ natthi, varuņanāgarājena mama dhammakathaŋ sutvā maņinā maŋ pūjetvā tattha gatena mama dhammakathikabhāvo vaņņito bhavissati, tato vimalāya mama dhammakathāya dohaļo uppanno bhavissati, varuņena duggahitaŋ gahetvā puņņako āņatto bhavissati, svāyaŋ attanā duggahitena maŋ māretuŋ evarūpaŋ dukkhaŋ pāpesi, mama paņđitabhāvo ţhānuppatti-kāraņacintanasamatthatā imasmiŋ maŋ mārente kiŋ karissati, handāhaŋ saññāpessāmi nan’ ti. Cintetvā ca pana ‘māņava, sādhunaradhammaŋ nāma jānāmi, yāvāhaŋ na marāmi, tāva maŋ pabbatamuddhani nisīdāpetvā sādhunaradhammaŋ nāma suņohi, pacchā yaŋ icchasi, taŋ kareyyāsī’ ti vatvā sādhunaradhammaŋ vaņņetvā attano jīvitaŋ āharāpento so adhosiro olambantova gāthamāha–

1561. ‘Khippaŋ mamaŋ uddhara kātiyāna, hadayena me yadi te atthi kiccaŋ;

ye kecime sādhunarassa dhammā, sabbeva te pātukaromi ajjā’ ti.

Taŋ sutvā puņņako ‘ayaŋ paņđitena devamanussānaŋ akathitapubbo

dhammo bhavissati, khippameva naŋ uddharitvā sādhunaradhammaŋ suņi-ssāmī’ ti cintetvā mahāsattaŋ ukkhipitvā pabbatamuddhani nisīdāpesi. Tamatthaŋ pakāsento satthā āha–

1562. ‘So puņņako kurūnaŋ kattuseţţhaŋ, nagamuddhani khippaŋ pati-ţţhapetvā;

assatthamāsīnaŋ samekkhiyāna, paripucchi kattāramanomapaññaŋ.

1563. ‘Samuddhaţo (p. 7.217) mesi tuvaŋ papātā, hadayena te ajja

mamatthi kiccaŋ;

ye kecime sādhunarassa dhammā, sabbeva me pātukarohi ajjā’ ti.

Tattha assatthamāsīnanti laddhassāsaŋ hutvā nisinnaŋ. Samekkhiyānāti

disvā. Sādhunarassa dhammāti narassa sādhudhammā, sundaradhammāti attho.

Taŋ sutvā mahāsatto āha–

1564. ‘Samuddhaţo tyasmi ahaŋ papātā, hadayena me yadi te atthi kiccaŋ.

ye kecime sādhunarassa dhammā, sabbeva te pātukaromi ajjā’ ti.

Tattha tyasmīti tayā asmi.

Atha naŋ mahāsatto ‘kiliţţhagattomhi, nhāyāmi tāvā’ ti āha. Yakkhopi

‘sādhū’ ti nhānodakaŋ āharitvā nhātakāle mahāsattassa dibbadussagandha-mālādīni datvā alankatappaţiyattakāle dibbabhojanaŋ adāsi. Atha mahāsatto bhuttabhojano kāļāgirimatthakaŋ alankārāpetvā āsanaŋ paññāpetvā alanka-tadhammāsane nisīditvā buddhalīlāya sādhunaradhammaŋ desento gātha-māha–

1565. ‘Yātānuyāyī ca bhavāhi māņava, allañca pāņiŋ parivajjayassu;

mā cassu mittesu kadāci dubbhī, mā ca vasaŋ asatīnaŋ nigacche’ ti.

Tattha allañca pāņiŋ parivajjayassūti allaŋ tintaŋ pāņiŋ mā dahi mā jhāpehi.

Yakkho sankhittena bhāsite cattāro sādhunaradhamme bujjhituŋ asa-kkonto vitthārena pucchanto gāthamāha–

1566. ‘Kathaŋ (p. 7.218) nu yātaŋ anuyāyi hoti, allañca pāņiŋ dahate kathaŋ so;

asatī ca kā ko pana mittadubbho, akkhāhi me pucchito etamatthan’ ti.

Mahāsattopissa kathesi–

1567. ‘Asanthutaŋ nopi ca diţţhapubbaŋ, yo āsanenāpi nimantayeyya;

tasseva atthaŋ puriso kareyya, yātānuyāyīti tamāhu paņđitā.

1568. ‘Yassekarattampi ghare vaseyya, yatthannapānaŋ puriso labheyya.

na tassa pāpaŋ manasāpi cintaye, adubbhapāņiŋ dahate mittadubbho.

1569. ‘Yassa rukkhassa chāyāya, nisīdeyya sayeyya vā;

na tassa sākhaŋ bhañjeyya, mittadubbho hi pāpako.

1570. ‘Puņņampi cemaŋ pathaviŋ dhanena, dajjitthiyā puriso sammatāya.

laddhā khaņaŋ atimaññeyya tampi, tāsaŋ vasaŋ asatīnaŋ na gacche.

1571. ‘Evaŋ kho yātaŋ anuyāyi hoti,

allañca pāņiŋ dahate punevaŋ;

asatī ca sā so pana mittadubbho,

so dhammiko hohi jahassu adhamman’ ti.

Tattha asanthutanti ekāhadvīhampi ekato avutthapubbaŋ. Yo āsanenāpīti yo evarūpaŋ puggalaŋ āsanamattenapi nimantayeyya, pageva annapānā-dīhi. Tassevāti tassa pubbakārissa atthaŋ puriso karoteva. Yātānuyāyīti pubbakāritāya yātassa puggalassa anuyāyī (p. 7.219). Paţhamaŋ karonto hi yāyī nāma, pacchā karonto anuyāyī nāmāti evaŋ paņđitā kathenti. Ayaŋ devarāja, paţhamo sādhunaradhammo. Adubbhapāņinti adubbhakaŋ attano bhuñjanahatthameva dahanto hi mittadubbhī nāma hoti. Iti allahatthassa ajjhāpanaŋ nāma ayaŋ dutiyo sādhunaradhammo. Na tassāti tassa sākhaŋ vā pattaŋ vā na bhañjeyya. Kinkāraņā? Mittadubbho hi pāpako. Iti paribhu-ttacchāyassa acetanassa rukkhassapi pāpaŋ karonto mittadubbhī nāma hoti, kimangaŋ pana manussabhūtassāti. Evaŋ mittesu adubbhanaŋ nāma ayaŋ tatiyo sādhunaradhammo. Dajjitthiyāti dadeyya itthiyā. Sammatāyāti ‘ahameva tassā piyo, na añño, maññeva sā icchatī’ ti evaŋ suţţhu matāya. Laddhā khaņanti aticārassa okāsaŋ labhitvā. Asatīnanti asaddhammasama-nnāgatānaŋ itthīnaŋ. Iti mātugāmaŋ nissāya pāpassa akaraņaŋ nāma ayaŋ catuttho sādhunaradhammo. So dhammiko hohīti devarāja, so tvaŋ imehi catūhi sādhunaradhammehi yutto hohīti.

Evaŋ mahāsatto yakkhassa cattāro sādhunaradhamme buddhalīlāya kathesi.

Sādhunaradhammakaņđaŋ niţţhitaŋ.

Kāļāgirikaņđaŋ

Te dhamme suņantoyeva puņņako sallakkhesi ‘catūsupi ţhānesu paņđito attano jīvitameva yācati, ayaŋ kho mayhaŋ pubbe asanthutasseva sakkāra-makāsi, ahamassa nivesane tīhaŋ mahantaŋ yasaŋ anubhavanto vasiŋ, ahañcimaŋ pāpakammaŋ karonto mātugāmaŋ nissāya karomi, sabbathāpi ahameva mittadubbhī. Sace paņđitaŋ aparajjhāmi, na sādhunaradhamme vattissāmi nāma, tasmā kiŋ me nāgamāņavikāya, indapatthanagaravāsīnaŋ assumukhāni hāsento imaŋ vegena tattha netvā dhammasabhāyaŋ otāre-ssāmī’ ti cintetvā gāthamāha–

1572. ‘Avasiŋ (p. 7.220) ahaŋ tuyha tīhaŋ agāre, annena pānena upaţţhi-tosmi;

mitto mamāsī visajjāmahaŋ taŋ, kāmaŋ gharaŋ uttamapañña gaccha.

1573. Api hāyatu nāgakulā attho, alampi me nāgakaññāya hotu;

so tvaŋ sakeneva subhāsitena, muttosi me ajja vadhāya paññā’ ti.

Tattha upaţţhitosmīti tayā upaţţhitosmi. Visajjāmahaŋ tanti vissajjemi ahaŋ taŋ. Kāmanti ekaŋsena. Vadhāyāti vadhato. Paññāti paññavanta.

Atha naŋ mahāsatto ‘māņava, tvaŋ tāva maŋ attano gharaŋ mā pesehi, nāgabhavanameva maŋ nehī’ ti vadanto gāthamāha–

1574. ‘Handa tuvaŋ yakkha mamampi nehi, sasuraŋ te atthaŋ mayi carassu;

mayañca nāgādhipatiŋ vimānaŋ, dakkhemu nāgassa adiţţhapu-n’ ti.

Tattha handāti vavassaggatthe nipāto. Sasuraŋ te atthaŋ mayi carassūti tava sasurassa santakaŋ atthaŋ mayi cara mā nāsehi. Nāgādhipatiŋ vimā-nanti ahampi nāgādhipatiñca vimānañcassa adiţţhapubbaŋ passeyyaŋ.

Taŋ sutvā puņņako āha–

1575. ‘Yaŋ ve narassa ahitāya assa, na taŋ pañño arahati dassanāya;

atha kena vaņņena amittagāmaŋ, tuvamicchasi uttamapañña ga-n’ ti.

Tattha amittagāmanti amittassa vasanaţţhānaŋ, amittasamāgamanti attho.

Atha (p. 7.221) naŋ mahāsatto āha–

1576. ‘Addhā pajānāmi ahampi etaŋ, na taŋ pañño arahati dassanāya;

pāpañca me natthi kataŋ kuhiñci, tasmā na sanke maraņāgamāyā’ ti.

Tattha maraņāgamāyāti maraņassa āgamāya.

Apica, devarāja, tādiso yakkho kakkhaļo mayā dhammakathāya palobhetvā mudukato, idāneva maŋ ‘alaŋ me nāgamāņavikāya, attano gharaŋ yāhī’ ti vadesi, nāgarājassa mudukaraņaŋ mama bhāro, nehiyeva maŋ tatthāti. Tassa taŋ vacanaŋ sutvā puņņako ‘sādhū’ ti sampaţicchitvā tuţţha-citto āha–

1577. ‘Handa ca ţhānaŋ atulānubhāvaŋ, mayā saha dakkhasi ehi katte;

yatthacchati naccagītehi nāgo, rājā yathā vessavaņo naļiññaŋ.

1578. ‘Naŋ nāgakaññā caritaŋ gaņena, nikīļitaŋ niccamaho ca rattiŋ;

pahūtamālyaŋ bahupupphachannaŋ, obhāsatī vijjurivantalikkhe.

1579. ‘Annena pānena upetarūpaŋ, naccehi gītehi ca vāditehi;

paripūraŋ kaññāhi alankatāhi, upasobhati vatthapilandhanenā’ ti.

Tattha handa cāti nipātamattameva. Ṭhānanti nāgarājassa vasanaţţhānaŋ. Naļiññanti naļiniyaŋ nāma rājadhāniyaŋ. Caritaŋ gaņenāti taŋ nāgaka-ññānaŋ gaņena caritaŋ. Nikīļitanti niccaŋ aho ca rattiñca nāgakaññāhi kīļitā-nukīļitaŋ.

Evañca (p. 7.222) pana vatvā puņņako mahāsattaŋ assapiţţhaŋ āropetvā tattha nesi. Tamatthaŋ pakāsento satthā āha–

1580. ‘So puņņako kurūnaŋ kattuseţţhaŋ, nisīdayī pacchato āsanasmiŋ;

ādāya kattāramanomapaññaŋ, upānayī bhavanaŋ nāgarañño.

1581. ‘Patvāna ţhānaŋ atulānubhāvaŋ, aţţhāsi kattā pacchato puņņa-kassa;

sāmaggipekkhamāno nāgarājā, pubbeva jāmātaramajjhabhāsathā’ ti.

Tattha so puņņakoti bhikkhave, so evaŋ nāgabhavanaŋ vaņņetvā

paņđitaŋ attano ājaññaŋ āropetvā nāgabhavanaŋ nesi. Ṭhānanti nāgarājassa vasanaţţhānaŋ. Pacchato puņņakassāti puņņakassa kira etadahosi

‘sace nāgarājā paņđitaŋ disvā muducitto bhavissati, iccetaŋ kusalaŋ. No ce, tassa taŋ apassantasseva sindhavaŋ āropetvā ādāya gamissāmī’ ti. Atha naŋ pacchato ţhapesi. Tena vuttaŋ ‘pacchato puņņakassā’ ti. Sāmaggi-pekkhamānoti sāmaggiŋ apekkhamāno. ‘Sāmaŋ apekkhī’ tipi pāţho, attano jāmātaraŋ passitvā paţhamataraŋ sayameva ajjhabhāsathāti attho.

Nāgarājā āha–

1582. ‘Yannu tuvaŋ agamā maccalokaŋ, anvesamāno hadayaŋ paņđitassa;

kacci samiddhena idhānupatto, ādāya kattāramanomapaññan’ ti.

Tattha kacci samiddhenāti kacci te manorathena samiddhena nipphannena idhāgatosīti pucchati.

Puņņako (p. 7.223) āha–

1583. ‘Ayañhi so āgato yaŋ tvamicchasi, dhammena laddho mama

dhammapālo;

taŋ passatha sammukhā bhāsamānaŋ, sukho have sappurisehi sanga-mo’ ti.

Tattha yaŋ tvamicchasīti yaŋ tvaŋ icchasi. ‘Yantu micchasī’ tipi pāţho.

Sammukhā bhāsamānanti taŋ lokasakkataŋ dhammapālaŋ idāni madhurena sarena dhammaŋ bhāsamānaŋ sammukhāva passatha, sappurisehi

ekaţţhāne samāgamo hi nāma sukho hotīti.

Kāļāgirikaņđaŋ niţţhitaŋ.

Tato nāgarājā mahāsattaŋ disvā gāthamāha–

1584. ‘Adiţţhapubbaŋ disvāna, macco maccubhayaţţito;

byamhito nābhivādesi, nayidaŋ paññavatāmivā’ ti.

Tattha byamhitoti bhīto. Idaŋ vuttaŋ hoti– paņđita, tvaŋ adiţţhapubbaŋ nāgabhavanaŋ disvā maraņabhayena aţţito bhīto hutvā yaŋ maŋ nābhivā-desi, idaŋ kāraņaŋ paññavantānaŋ na hotīti.

Evaŋ vandanaŋ paccāsīsantaŋ nāgarājānaŋ mahāsatto ‘na tvaŋ mayā vanditabbo’ ti avatvāva attano ñāņavantatāya upāyakosallena ‘ahaŋ vajjha-ppattabhāvena naŋ taŋ vandāmī’ ti vadanto gāthādvayamāha–

1585. ‘Na camhi byamhito nāga, na ca maccubhayaţţito;

na vajjho abhivādeyya, vajjhaŋ vā nābhivādaye.

1586. ‘Kathaŋ no abhivādeyya, abhivādāpayetha ve;

yaŋ naro hantumiccheyya, taŋ kammaŋ nupapajjatī’ ti.

Tassattho– nevāhaŋ, nāgarāja, adiţţhapubbaŋ nāgabhavanaŋ disvā bhīto, na maraņabhayaţţito. Mādisassa hi maraņabhayaŋ nāma natthi, vajjho pana abhivādetuŋ, vajjhaŋ vā avajjhopi abhivādāpetuŋ na labhati. Yañhi naro (p. 7.224) hantumiccheyya, so taŋ kathaŋ nu abhivādeyya, kathaŋ vā tena attānaŋ abhivādāpayetha ve. Tassa hi taŋ kammaŋ na upapajjati. Tvañca kira maŋ mārāpetuŋ imaŋ āņāpesi, kathāhaŋ taŋ vandādhīti.

Taŋ sutvā nāgarājā mahāsattassa thutiŋ karonto dve gāthā abhāsi–

1587. ‘Evametaŋ yathā brūsi, saccaŋ bhāsasi paņđita;

na vajjho abhivādeyya, vajjhaŋ vā nābhivādaye.

1588. Kathaŋ no abhivādeyya, abhivādāpayetha ve;

yaŋ naro hantumiccheyya, taŋ kammaŋ nupapajjatī’ ti.

Idāni mahāsatto nāgarājena saddhiŋ paţisanthāraŋ karonto āha–

1589. ‘Asassataŋ sassataŋ nu tavayidaŋ, iddhī jutī balavīriyūpapatti;

pucchāmi taŋ nāgarājetamatthaŋ, kathaŋ nu te laddhamidaŋ vimānaŋ.

1590. ‘Adhiccaladdhaŋ pariņāmajaŋ te, sayankataŋ udāhu devehi dinnaŋ;

akkhāhi me nāgarājetamatthaŋ, yatheva te laddhamidaŋ vimānan’ ti.

Tattha tavayidanti idaŋ tava yasajātaŋ, vimānaŋ vā asassataŋ sassatasadisaŋ, ‘mā kho yasaŋ nissāya pāpamakāsī’ ti iminā padena attano jīvitaŋ yācati. Iddhīti nāga-iddhi ca nāgajuti ca kāyabalañca cetasikavīriyañca nāga-bhavane upapatti ca yañca te idaŋ vimānaŋ, pucchāmi taŋ nāgarāja, eta-matthaŋ, kathaŋ nu te idaŋ sabbaŋ laddhanti. Adhiccaladdhanti kiŋ nu tayā idaŋ vimānaŋ evaŋ sampannaŋ adhicca akāraņena laddhaŋ, udāhu utupariņāmajaŋ te idaŋ, udāhu sayaŋ sahattheneva kataŋ, udāhu devehi te dinnaŋ, yatheva te idaŋ laddhaŋ, etaŋ me atthaŋ akkhāhīti.

Taŋ (p. 7.225) sutvā nāgarājā āha–

1591. ‘Nādhiccaladdhaŋ na pariņāmajaŋ me, na sayankataŋ nāpi

devehi dinnaŋ;

sakehi kammehi apāpakehi, puññehi me laddhamidaŋ vimānan’ ti.

Tattha apāpakehīti alāmakehi.

Tato mahāsatto āha–

1592. ‘Kiŋ te vataŋ kiŋ pana brahmacariyaŋ, kissa suciņņassa ayaŋ

vipāko;

iddhī jutī balavīriyūpapatti, idañca te nāga mahāvimānan’ ti.

Tattha kiŋ te vatanti nāgarāja, purimabhave tava kiŋ vataŋ ahosi, ko pana

brahmacariyavāso, katarassa sucaritassevesa iddhi-ādiko vipākoti.

Taŋ sutvā nāgarājā āha–

1593. ‘Ahañca bhariyā ca manussaloke, saddhā ubho dānapatī ahumhā;

opānabhūtaŋ me gharaŋ tadāsi, santappitā samaņabrāhmaņā ca.

1594. ‘Mālañca gandhañca vilepanañca, padīpiyaŋ seyyamupassayañca;

acchādanaŋ sāyanamannapānaŋ, sakkacca dānāni adamha tattha.

1595. ‘Taŋ me vataŋ taŋ pana brahmacariyaŋ, tassa suciņņassa ayaŋ vipāko;

iddhī jutī balavīriyūpapatti, idañca me dhīra mahāvimānan’ ti.

Tattha (p. 7.226) manussaloketi angaraţţhe kālacampānagare. Taŋ me

vatanti taŋ sakkaccaŋ dinnadānameva mayhaŋ vattasamādānañca brahma-cariyañca ahosi, tasseva sucaritassa ayaŋ iddhādiko vipākoti.

Mahāsatto āha–

1596. ‘Evaŋ ce te laddhamidaŋ vimānaŋ, jānāsi puññānaŋ phalūpapattiŋ;

tasmā hi dhammaŋ cara appamatto, yathā vimānaŋ puna māvasesī’ ti.

Tattha jānāsīti sace tayā dānānubhāvena taŋ laddhaŋ, evaŋ sante jānāsi

nāma puññānaŋ phalañca puññaphalena nibbattaŋ upapattiñca. Tasmā hīti yasmā puññehi tayā idaŋ laddhaŋ, tasmā. Puna māvasesīti punapi yathā imaŋ nāgabhavanaŋ ajjhāvasasi, evaŋ dhammaŋ cara.

Taŋ sutvā nāgarājā āha–

1597. ‘Nayidha santi samaņabrāhmaņā ca, yesannapānāni dademu katte;

akkhāhi me pucchito etamatthaŋ, yathā vimānaŋ puna māvasemā’ ti.

Mahāsatto āha–

1598. ‘Bhogī hi te santi idhūpapannā, puttā ca dārā anujīvino ca;

tesu tuvaŋ vacasā kammunā ca, asampaduţţho ca bhavāhi niccaŋ.

1599. ‘Evaŋ tuvaŋ nāga asampadosaŋ, anupālaya vacasā kammunā ca;

ţhatvā idha yāvatāyukaŋ vimāne, uddhaŋ ito gacchasi devalokan’ ti.

Tattha (p. 7.227) bhogīti bhogino, nāgāti attho. Tesūti tesu puttadārādīsu

bhogīsu vācāya kammena ca niccaŋ asampaduţţho bhava. Anupālayāti evaŋ

puttādīsu ceva sesasattesu ca mettacittasankhātaŋ asampadosaŋ anurakkha. Uddhaŋ itoti ito nāgabhavanato cuto uparidevalokaŋ gamissati.

Mettacittañhi dānato atirekataraŋ puññanti.

Tato nāgarājā mahāsattassa dhammakathaŋ sutvā ‘na sakkā paņđitena bahi papañcaŋ kātuŋ, vimalāya dassetvā subhāsitaŋ sāvetvā dohaļaŋ paţi-ppassambhetvā dhanañcayarājānaŋ hāsento paņđitaŋ pesetuŋ vaţţatī’ ti cintetvā gāthamāha–

1600. ‘Addhā hi so socati rājaseţţho, tayā vinā yassa tuvaŋ sajibbo;

dukkhūpanītopi tayā samecca, vindeyya poso sukhamāturopī’ ti.

Tattha sajibboti sajīvo amacco. Sameccāti tayā saha samāgantvā. Āturo-pīti bāļhagilānopi samāno.

Taŋ sutvā mahāsatto nāgarājassa thutiŋ karonto itaraŋ gāthamāha–

1601. ‘Addhā sataŋ bhāsasi nāga dhammaŋ, anuttaraŋ atthapadaŋ

suciņņaŋ;

etādisiyāsu hi āpadāsu, paññāyate mādisānaŋ viseso’ ti.

Tattha addhā satanti ekaŋsena santānaŋ paņđitānaŋ dhammaŋ bhāsasi.

Atthapadanti hitakoţţhāsaŋ. Etādisiyāsūti evarūpāsu āpadāsu etādise bhaye upaţţhite mādisānaŋ paññavantānaŋ viseso paññāyati.

Taŋ sutvā nāgarājā atirekataraŋ tuţţho tameva pucchanto gāthamāha–

1602. ‘Akkhāhi (p. 7.228) no tāyaŋ mudhā nu laddho, akkhehi no tāyaŋ

ajesi jūte;

dhammena laddho iti tāyamāha, kathaŋ nu tvaŋ hatthamimassa māga-to’ ti.

Tattha akkhāhi noti ācikkha amhākaŋ. Tāyanti taŋ ayaŋ. Mudhā nu laddhoti kiŋ nu kho mudhā amūlakeneva labhi, udāhu jūte ajesi. Iti tāyamā-hāti ayaŋ puņņako ‘dhammena me paņđito laddho’ ti vadati. Kathaŋ nu tvaŋ hatthamimassa māgatoti tvaŋ kathaŋ imassa hatthaŋ āgatosi.

Mahāsatto āha–

1603. ‘Yo missaro tattha ahosi rājā, tamāyamakkhehi ajesi jūte;

so maŋ jito rājā imassadāsi, dhammena laddhosmi asāhasenā’ ti.

Tattha yo missaroti yo maŋ issaro. Imassadāsīti imassa puņņakassa adāsi.

Taŋ sutvā nāgarājā tuţţho ahosi. Tamatthaŋ pakāsento satthā āha–

1604. ‘Mahorago attamano udaggo, sutvāna dhīrassa subhāsitāni;

hatthe gahetvāna anomapaññaŋ, pāvekkhi bhariyāya tadā sakāse.

1605. ‘Yena tvaŋ vimale paņđu, yena bhattaŋ na ruccati;

na ca metādiso vaņņo, ayameso tamonudo.

1606. ‘Yassa te hadayenattho, āgatāyaŋ pabhankaro;

tassa vākyaŋ nisāmehi, dullabhaŋ dassanaŋ punā’ ti.

Tattha (p. 7.229) pāvekkhīti paviţţho. Yenāti bhadde vimale, yena kāraņena tvaŋ paņđu ceva, na ca te bhattaŋ ruccati. Na ca metādiso vaņņoti pathavi-tale vā devaloke vā na ca tādiso vaņņo aññassa kassaci atthi, yādiso etassa guņavaņņo patthaţo. Ayameso tamonudoti yaŋ nissāya tava dohaļo uppanno, ayameva so sabbalokassa tamonudo. Punāti puna etassa dassanaŋ nāma dullabhanti vadati.

Vimalāpi taŋ disvā paţisanthāraŋ akāsi. Tamatthaŋ pakāsento satthā āha–

1607. ‘Disvāna taŋ vimalā bhūripaññaŋ, dasangulī añjaliŋ paggahetvā;

haţţhena bhāvena patītarūpā, iccabravi kurūnaŋ kattuseţţhan’ ti.

Tattha haţţhena bhāvenāti pahaţţhena cittena. Patītarūpāti somanassajātā.

Ito paraŋ vimalāya ca mahāsattassa ca vacanappaţivacanagāthā–

1608. ‘Adiţţhapubbaŋ disvāna, macco maccubhayaţţito;

byamhito nābhivādesi, nayidaŋ paññavatāmiva.

1609. ‘Na camhi byamhito nāgi, na ca maccubhayaţţito;

na vajjho abhivādeyya, vajjhaŋ vā nābhivādaye.

1610. ‘Kathaŋ no abhivādeyya, abhivādāpayetha ve;

yaŋ naro hantumiccheyya, taŋ kammaŋ nupapajjati.

1611. ‘Evametaŋ yathā brūsi, saccaŋ bhāsasi paņđita;

na vajjho abhivādeyya, vajjhaŋ vā nābhivādaye.

1612. ‘Kathaŋ no abhivādeyya, abhivādāpayetha ve;

yaŋ naro hantumiccheyya, taŋ kammaŋ nupapajjati.

1613. ‘Asassataŋ sassataŋ nu tavayidaŋ, iddhī jutī balavīriyūpapatti;

pucchāmi taŋ nāgakaññetamatthaŋ, kathaŋ nu te laddhamidaŋ vimānaŋ.

1614. ‘Adhiccaladdhaŋ (p. 7.230) pariņāmajaŋ te, sayankataŋ udāhu devehi dinnaŋ;

akkhāhi me nāgakaññetamatthaŋ, yatheva te laddhamidaŋ vimānaŋ.

1615. ‘Nādhiccaladdhaŋ na pariņāmajaŋ me, na sayankathaŋ nāpi

devehi dinnaŋ;

sakehi kammehi apāpakehi, puññehi me laddhamidaŋ vimānaŋ.

1616. ‘Kiŋ te vataŋ kiŋ pana brahmacariyaŋ, kissa suciņņassa ayaŋ

vipāko;

iddhī jutī balavīriyūpapatti, idañca te nāgi mahāvimānaŋ.

1617. ‘Ahañca kho sāmiko cāpi mayhaŋ, saddhā ubho dānapatī ahumhā;

opānabhūtaŋ me gharaŋ tadāsi, santappitā samaņabrāhmaņā ca.

1618. ‘Mālañca gandhañca vilepanañca, padīpiyaŋ seyyamupassayañca;

acchādanaŋ sāyanamannapānaŋ, sakkacca dānāni adamha tattha.

1619. ‘Taŋ me vataŋ taŋ pana brahmacariyaŋ, tassa suciņņassa ayaŋ vipāko;

iddhī jutī balavīriyūpapatti, idañca me dhīra mahāvimānaŋ.

1620. ‘Evaŋ ce te laddhamidaŋ vimānaŋ, jānāsi puññānaŋ phalūpapattiŋ;

tasmā hi dhammaŋ cara appamattā, yathā vimānaŋ puna māvasesi.

1621. ‘Nayidha (p. 7.231) santi samaņabrāhmaņā ca, yesannapānāni

dademu katte;

akkhāhi me pucchito etamatthaŋ, yathā vimānaŋ puna māvasema.

1622. ‘Bhogī hi te santi idhūpapannā, puttā ca dārā anujīvino ca;

tesu tuvaŋ vacasā kammunā ca, asampaduţţhā ca bhavāhi niccaŋ.

1623. ‘Evaŋ tuvaŋ nāgi asampadosaŋ, anupālaya vacasā kammunā ca;

ţhatvā idha yāvatāyukaŋ vimāne, uddhaŋ ito gacchasi devalokaŋ.

1624. ‘Addhā hi so socati rājaseţţho, tayā vinā yassa tuvaŋ sajibbo;

dukkhūpanītopi tayā samecca, vindeyya poso sukhamāturopi.

1625. ‘Addhā sataŋ bhāsasi nāgi dhammaŋ, anuttaraŋ atthapadaŋ suciņņaŋ;

etādisiyāsu hi āpadāsu, paññāyate mādisānaŋ viseso.

1626. ‘Akkhāhi no tāyaŋ mudhā nu laddho, akkhehi no tāyaŋ ajesi jūte;

dhammena laddho iti tāyamāha, kathaŋ nu tvaŋ hatthamimassa māgato.

1627. ‘Yo missaro tattha ahosi rājā, tamāyamakkhehi ajesi jūte;

so maŋ jito rājā imassadāsi, dhammena laddhosmi asāhasenā’ ti.

Imāsaŋ gāthānaŋ attho heţţhā vuttanayeneva veditabbo.

Mahāsattassa (p. 7.232) vacanaŋ sutvā atirekataraŋ tuţţhā vimalā mahāsattaŋ gahetvā sahassagandhodakaghaţehi nhāpetvā nhānakāle mahāsa-ttassa dibbadussadibbagandhamālādīni datvā alankatappaţiyattakāle dibba-bhojanaŋ bhojesi. Mahāsatto bhuttabhojano alankatāsanaŋ paññāpetvā ala-nkatadhammāsane nisīditvā buddhalīlāya dhammaŋ desesi. Tamatthaŋ pakāsento satthā āha–

1628. ‘Yatheva varuņo nāgo, pañhaŋ pucchittha paņđitaŋ;

tatheva nāgakaññāpi, pañhaŋ pucchittha paņđitaŋ.

1629. ‘Yatheva varuņaŋ nāgaŋ, dhīro tosesi pucchito;

tatheva nāgakaññampi, dhīro tosesi pucchito.

1630. ‘Ubhopi te attamane viditvā, mahoragaŋ nāgakaññañca dhīro;

achambhī abhīto alomahaţţho, iccabravi varuņaŋ nāgarājānaŋ.

1631. ‘Mā rodhayi nāga āyāhamasmi, yena tavattho idaŋ sarīraŋ;

hadayena maŋsena karohi kiccaŋ, sayaŋ karissāmi yathāmati te’ ti.

Tattha achambhīti nikkampo. Alomahaţţhoti bhayena ahaţţhalomo. Iccabra-vīti vīmaŋsanavasena iti abravi. Mā rodhayīti ‘mittadubbhikammaŋ karomī’-ti mā bhāyi, ‘kathaŋ nu kho imaŋ idāni māressāmī’ ti vā mā cintayi. Nāgāti varuņaŋ ālapati. Āyāhamasmīti āyo ahaŋ asmi, ayameva vā pāţho. Sayaŋ karissāmīTi sace tvaŋ ‘imassa santike idāni dhammo me suto’ ti maŋ māretuŋ na visahasi, ahameva yathā tava ajjhāsayo, tathā sayaŋ karissā-mīti.

Nāgarājā (p. 7.233) āha–

1632. ‘Paññā have hadayaŋ paņđitānaŋ, te tyamha paññāya mayaŋ

sutuţţhā;

anūnanāmo labhatajja dāraŋ, ajjeva taŋ kuruyo pāpayātū’ ti.

Tattha te tyamhāti te mayaŋ tava paññāya sutuţţhā. Anūnanāmoti sampuņņanāmo puņņako yakkhasenāpati. Labhatajja dāranti labhatu ajja dāraŋ,

dadāmi assa dhītaraŋ irandhatiŋ. Pāpayātūti ajjeva taŋ kururaţţhaŋ

puņņako pāpetu.

Evañca pana vatvā varuņo nāgarājā irandhatiŋ puņņakassa adāsi. So taŋ labhitvā tuţţhacitto mahāsattena saddhiŋ sallapi. Tamatthaŋ pakāsento satthā āha–

1633. ‘Sa puņņako attamano udaggo, irandhatiŋ nāgakaññaŋ labhitvā;

haţţhena bhāvena patītarūpo, iccabravi kurūnaŋ kattuseţţhaŋ.

1634. ‘Bhariyāya maŋ tvaŋ akari samangiŋ, ahañca te vidhura karomi kiccaŋ;

idañca te maņiratanaŋ dadāmi, ajjeva taŋ kuruyo pāpayāmī’ ti.

Tattha maņiratananti paņđita, ahaŋ tava guņesu pasanno arahāmi tava

anucchavikaŋ kiccaŋ kātuŋ, tasmā imañca te cakkavattiparibhogaŋ maņira-tanaŋ demi, ajjeva taŋ indapatthaŋ pāpemīti.

Atha mahāsatto tassa thutiŋ karonto itaraŋ gāthamāha–

1635. ‘Ajeyyamesā tava hotu metti, bhariyāya kaccāna piyāya saddhiŋ;

ānandi vitto sumano patīto, datvā maņiŋ mañca nayindapatthan’ ti.

Tattha (p. 7.234) ajeyyamesāti esā tava bhariyāya saddhiŋ piyasaŋvāsametti ajeyyā hotu. ‘Ānandi vitto’ ti-ādīhi pītisamangibhāvamevassa vadati.

Nayindapatthanti naya indapatthaŋ.

Taŋ sutvā puņņako tathā akāsi. Tena vuttaŋ–

1636. ‘Sa puņņako kurūnaŋ kattuseţţhaŋ, nisīdayī purato āsanasmiŋ;

ādāya kattāramanomapaññaŋ, upānayī nagaraŋ indapatthaŋ.

1637. ‘Mano manussassa yathāpi gacche, tatopissa khippataraŋ ahosi;

sa puņņako kurūnaŋ kattuseţţhaŋ, upānayī nagaraŋ indapatthaŋ.

1638. ‘Etindapatthaŋ nagaraŋ padissati, rammāni ca ambavanāni bhāgaso;

ahañca bhariyāya samangibhūto, tuvañca pattosi sakaŋ niketan’ ti.

Tattha yathāpi gaccheti mano nāma kiñcāpi na gacchati, dūre ārammaņaŋ

gaņhanto pana gatoti vuccati, tasmā manassa ārammaņaggahaņatopi khippataraŋ tassa manomayasindhavassa gamanaŋ ahosīti evamettha attho

daţţhabbo. Etindapatthanti assapiţţhe nisinnoyevassa dassento evamāha.

Sakaŋ niketanti tvañca attano nivesanaŋ sampattoti āha.

Tasmiŋ pana divase paccūsakāle rājā supinaŋ addasa. Evarūpo supino

ahosi– rañño nivesanadvāre paññākkhandho sīlamayasākho pañcagorasaphalo alankatahatthigavāssapaţicchanno mahārukkho ţhito. Mahājano tassa

sakkāraŋ katvā añjaliŋ paggayha namassamāno (p. 7.235) aţţhāsi. Atheko

kaņhapuriso pharuso rattasāţakanivattho rattapupphakaņņadharo āvudhahattho āgantvā mahājanassa paridevantasseva taŋ rukkhaŋ samūlaŋ

chinditvā ākađđhanto ādāya gantvā puna taŋ āharitvā pakatiţţhāneyeva

ţhapetvā pakkāmīti. Rājā taŋ supinaŋ pariggaņhanto ‘mahārukkho viya na añño koci, vidhurapaņđito. Mahājanassa paridevantasseva taŋ samūlaŋ chinditvā ādāya gatapuriso viya na añño koci, paņđitaŋ gahetvā gatamāņavo. Puna taŋ āharitvā pakatiţţhāneyeva ţhapetvā gato viya so māņavo puna taŋ paņđitaŋ ānetvā dhammasabhāya dvāre ţhapetvā pakkamissati. Addhā ajja mayaŋ paņđitaŋ passissāmā’ ti sanniţţhānaŋ katvā somanassapatto sakala-nagaraŋ alankārāpetvā dhammasabhaŋ sajjāpetvā alankataratanamaņđape dhammāsanaŋ paññāpetvā ekasatarāja-amaccagaņanagaravāsijānapadapa-rivuto ‘ajja tumhe paņđitaŋ passissatha, mā socitthā’ ti mahājanaŋ assā-setvā paņđitassa āgamanaŋ olokento dhammasabhāyaŋ nisīdi. Amaccāda-yopi nisīdiŋsu. Tasmiŋ khaņe puņņakopi paņđitaŋ otāretvā dhammasa-bhāya dvāre parisamajjheyeva ţhapetvā irandhatiŋ ādāya devanagarameva gato. Tamatthaŋ pakāsento satthā āha–

1639. ‘Na puņņako kurūnaŋ kattuseţţhaŋ, oropiya dhammasabhāya majjhe;

ājaññamāruyha anomavaņņo, pakkāmi vehāyasamantalikkhe.

1640. ‘Taŋ disvā rājā paramappatīto, uţţhāya bāhāhi palissajitvā;

avikampayaŋ dhammasabhāya majjhe, nisīdayī pamukhamāsanasmin’-ti.

Tattha anomavaņņoti ahīnavaņņo uttamavaņņo. Avikampayanti bhikkhave, so rājā paņđitaŋ palissajitvā mahājanamajjhe avikampanto anolīyantoyeva hatthe gahetvā attano abhimukhaŋ katvā alankatadhammāsane nisīdāpesi.

Atha (p. 7.236) rājā tena saddhiŋ sammoditvā madhurapaţisanthāraŋ karonto gāthamāha–

1641. ‘Tvaŋ no vinetāsi rathaŋva naddhaŋ, nandanti taŋ kuruyo dassa-nena;

akkhāhi me pucchito etamatthaŋ, kathaŋ pamokkho ahu māņava-ssā’ ti.

Tattha naddhanti yathā naddhaŋ rathaŋ sārathi vineti, evaŋ tvaŋ amhākaŋ kāraņena nayena hitakiriyāsu vinetā. Nandanti tanti taŋ disvāva ime kururaţţhavāsino tava dassanena nandanti. Māņavassāti māņavassa santikā kathaŋ tava pamokkho ahosi? Yo vā taŋ muñcantassa māņavassa pamokkho, so kena kāraņena ahosīti attho.

Mahāsatto āha–

1642. ‘Yaŋ māņavotyābhivadī janinda, na so manusso naravīraseţţha;

yadi te suto puņņako nāma yakkho, rañño kuverassa hi so sajibbo.

1643. ‘Bhūmindharo varuņo nāma nāgo, brahā sucī vaņņabalūpapanno;

tassānujaŋ dhītaraŋ kāmayāno, irandhatī nāma sā nāgakaññā.

1644. ‘Tassā sumajjhāya piyāya hetu, patārayittha maraņāya mayhaŋ;

so ceva bhariyāya samangibhūto, ahañca anuññāto maņi ca laddho’ ti.

Tattha yaŋ māņavotyābhivadīti janinda yaŋ tvaŋ ‘māņavo’ ti abhivadasi.

Bhūmindharoti bhūmindharanāgabhavanavāsī. Sā nāgakaññāti yaŋ nāgakaññaŋ so patthayamāno mama maraņāya patārayi cittaŋ pavattesi, sā

nāgakaññā (p. 7.237) irandhatī nāma. Piyāya hetūti mahārāja, so hi nāgarājā catupposathikapañhavissajjane pasanno maŋ maņinā pūjetvā nāgabha-vanaŋ gato vimalāya nāma deviyā taŋ maņiŋ adisvā ‘deva, kuhiŋ maņī’ ti pucchito mama dhammakathikabhāvaŋ vaņņesi. Sā mayhaŋ dhamma-kathaŋ sotukāmā hutvā mama hadaye dohaļaŋ uppādesi. Nāgarājā dugga-hitena pana dhītaraŋ irandhatiŋ āha– ‘mātā, te vidhurassa hadayamaŋse dohaļinī, tassa hadayamaŋsaŋ āharituŋ samatthaŋ sāmikaŋ pariyesāhī’ ti. Sā pariyesantī vessavaņassa bhāgineyyaŋ puņņakaŋ nāma yakkhaŋ disvā taŋ attani paţibaddhacittaŋ ñatvā pitu santikaŋ nesi. Atha naŋ so ‘vidhura-paņđitassa hadayamaŋsaŋ āharituŋ sakkonto irandhatiŋ labhissasī’ ti āha.

Puņņako vepullapabbatato cakkavattiparibhogaŋ maņiratanaŋ āharitvā

tumhehi saddhiŋ jūtaŋ kīļitvā maŋ jinitvā labhi. Ahañca mama nivesane

tīhaŋ vasāpetvā mahantaŋ sakkāraŋ akāsiŋ. Sopi maŋ assavāladhiŋ

gāhāpetvā himavante rukkhesu ca pabbatesu ca pothetvā māretuŋ asakkonto sattame vātakkhandhe verambhavātamukhe ca pakkhanditvā anupu-bbena saţţhiyojanubbedhe kāļāgirimatthake ţhapetvā sīhavesādivasena ida-ñcidañca rūpaŋ katvāpi māretuŋ asakkonto mayā attano māraņakāraņaŋ puţţho ācikkhi. Athassāhaŋ sādhunaradhamme kathesiŋ. Taŋ sutvā pasa-nnacitto maŋ idha ānetukāmo ahosi.

Athāhaŋ taŋ ādāya nāgabhavanaŋ gantvā nāgarañño ca vimalāya ca

dhammaŋ desesiŋ. Tato nāgarājā ca vimalā ca sabbanāgaparisā ca pasīdiŋsu. Nāgarājā tattha mayā chāhaŋ vutthakāle irandhatiŋ puņņakassa

adāsi. So taŋ labhitvā pasannacitto hutvā maŋ maņiratanena pūjetvā nāgarājena āņatto manomayasindhavaŋ āropetvā sayaŋ majjhimāsane nisīditvā

irandhatiŋ pacchimāsane nisīdāpetvā maŋ purimāsane nisīdāpetvā idhāgantvā parisamajjhe otāretvā irandhatiŋ ādāya attano nagarameva gato.

Evaŋ, mahārāja, so puņņako tassā sumajjhāya piyāya hetu patārayittha

maraņāya mayhaŋ. Athevaŋ maŋ nissāya so ceva bhariyāya samangibhūto, mama dhammakathaŋ sutvā pasannena nāgarājena ahañca anuññāto, tassa puņņakassa santikā ayaŋ sabbakāmadado cakkavattiparibhogamaņi ca laddho, gaņhatha, deva, imaŋ maņinti rañño ratanaŋ adāsi.

Tato (p. 7.238) rājā paccūsakāle attanā diţţhasupinaŋ nagaravāsīnaŋ kathe-tukāmo ‘bhonto, nagaravāsino ajja mayā diţţhasupinaŋ suņāthā’ ti vatvā āha–

1645. ‘Rukkho hi mayhaŋ padvāre sujāto, paññākkhandho sīlamayassa sākhā;

atthe ca dhamme ca ţhito nipāko, gavapphalo hatthigavāssachanno.

1646. ‘Naccagītatūriyābhinādite, ucchijja senaŋ puriso ahāsi;

so no ayaŋ āgato sanniketaŋ, rukkhassimassāpacitiŋ karotha.

1647. ‘Ye keci vittā mama paccayena, sabbeva te pātukarontu ajja;

tibbāni katvāna upāyanāni, rukkhassimassāpacitiŋ karotha.

1648. ‘Ye keci baddhā mama atthi raţţhe, sabbeva te bandhanā moca-yantu;

yathevayaŋ bandhanasmā pamutto, evamete muñcare bandhanasmā.

1649. ‘Unnangalā māsamimaŋ karontu, maŋsodanaŋ brāhmaņā bhakkhayantu;

amajjapā majjarahā pivantu, puņņāhi thālāhi palissutāhi.

1650. ‘Mahāpathaŋ nicca samavhayantu, tibbañca rakkhaŋ vidahantu

raţţhe;

yathāññamaññaŋ na viheţhayeyyuŋ, rukkhassimassāpacitiŋ karothā’-ti.

Tattha (p. 7.239) sīlamayassa sākhāti etassa rukkhassa sīlamayā sākhā.

Atthe ca dhammecāti vaddhiyañca sabhāve ca. Ṭhito nipākoti so paññāmayarukkho patiţţhito. Gavapphaloti pañcavidhagorasaphalo. Hatthigavāssachannoti alankatahatthigavāssehi sañchanno. Naccagītatūriyābhināditeti atha

tassa rukkhassa pūjaŋ karontena mahājanena tasmiŋ rukkhe etehi naccādīhi abhinādite. Ucchijja senaŋ puriso ahāsīti eko

kaņhapuriso āgantvā taŋ rukkhaŋ ucchijja parivāretvā ţhitaŋ senaŋ palāpetvā ahāsi gahetvā gato. Puna so rukkho āgantvā amhākaŋ nivesanadvārayeva ţhito. So no ayaŋ rukkhasadiso paņđito sanniketaŋ āgato. Idāni

sabbeva tumhe rukkhassa imassa apacitiŋ karotha, mahāsakkāraŋ pavattetha.

Mama paccayenāti ambho, amaccā ye keci maŋ nissāya laddhena yasena

vittā tuţţhacittā, te sabbe attano vittaŋ pātukarontu. TibbānīTi bahalāni mahantāni. Upāyanānīti paņņākāre. Ye kecīti antamaso kīļanatthāya baddhe migapakkhino upādāya. Muñcareti muñcantu. Unnangalā māsamimaŋ karontūti

imaŋ māsaŋ kasananangalāni ussāpetvā ekamante ţhapetvā nagare bheriŋ

carāpetvā sabbeva manussā mahāchaņaŋ karontu. Bhakkhayantūti

bhuñjantu. Amajjapāti ettha a-kāro nipātamattaŋ, majjapā purisā majjarahā

attano attano āpānaţţhānesu nisinnā pivantūti attho. Puņņāhi thālāhīti

puņņehi thālehi. Palissutāhīti atipuņņattā paggharamānehi. Mahāpathaŋ

nicca samavhayantūti antonagare alankatamahāpathaŋ rājamaggaŋ

nissāya ţhitā vesiyā niccakālaŋ kilesavasena kilesatthikaŋ janaŋ avhayantūti attho. Tibbanti gāļhaŋ. Yathāti yathā rakkhassa susaŋvihitattā unna-ngalā hutvā rukkhassimassa apacitiŋ karontā aññamaññaŋ na viheţha-yeyyuŋ, evaŋ rakkhaŋ saŋvidahantūti attho.

Evaŋ raññā vutte–

1651. ‘Orodhā ca kumārā ca, vesiyānā ca brāhmaņā;

bahuŋ annañca pānañca, paņđitassābhihārayuŋ.

1652. ‘Hatthārohā (p. 7.240) anīkaţţhā, rathikā pattikārakā;

bahuŋ annañca pānañca, paņđitassābhihārayuŋ.

1653. ‘Samāgatā jānapadā, negamā ca samāgatā;

bahuŋ annañca pānañca, paņđitassābhihārayuŋ.

1654. ‘Bahujano pasannosi, disvā paņđitamāgate;

paņđitamhi anuppatte, celukkhepo pavattathā’ ti.

Tattha abhihārayunti evaŋ raññā āņattā mahāchaņaŋ paţiyādetvā sabbe satte bandhanā mocetvā ete sabbe orodhādayo nānappakāraŋ paņņākāraŋ sajjitvā tena saddhiŋ annañca pānañca paņđitassa pesesuŋ. Paņđitamāga-teti paņđite āgate taŋ paņđitaŋ disvā bahujano pasanno ahosi.

Chaņo māsena osānaŋ agamāsi. Tato mahāsatto buddhakiccaŋ sādhento viya mahājanassa dhammaŋ desento rājānañca anusāsanto dānā-dīni puññāni katvā yāvatāyukaŋ ţhatvā āyupariyosāne saggaparāyaņo ahosi. Rājānaŋ ādiŋ katvā sabbepi nagaravāsino paņđitassovāde ţhatvā dānādīni puññāni katvā āyupariyosāne saggapuraŋ pūrayiŋsu.

Satthā imaŋ dhammadesanaŋ āharitvā ‘na, bhikkhave, idāneva, pubbepi tathāgato paññāsampanno upāyakusaloyevā’ ti vatvā jātakaŋ samodhānesi–

‘tadā paņđitassa mātāpitaro mahārājakulāni ahesuŋ, jeţţhabhariyā rāhulamātā, jeţţhaputto rāhulo, vimalā uppalavaņņā, varuņanāgarājā sāriputto, supaņņarājā moggallāno, sakko anuruddho, dhanañcayakorabyarājā ānando,

puņņako channo, parisā buddhaparisā, vidhurapaņđito pana ahameva

sammāsambuddho ahosin’ ti.

Vidhurajātakavaņņanā navamā.

[547] 10. Vessantarajātakavaņņanā

Dasavarakathāvaņņanā
Phussatī (p. 7.241) varavaņņābheti idaŋ satthā kapilavatthuŋ upanissāya

nigrodhārāme viharanto pokkharavassaŋ ārabbha kathesi. Yadā hi satthā

pavattitavaradhammacakko anukkamena rājagahaŋ gantvā tattha hemantaŋ

vītināmetvā udāyittherena maggadesakena vīsatisahassakhīņāsavaparivuto

paţhamagamanena kapilavatthuŋ agamāsi, tadā sakyarājāno ‘mayaŋ

amhākaŋ ñātiseţţhaŋ passissāmā’ ti sannipatitvā bhagavato vasanaţţhānaŋ

vīmaŋsamānā ‘nigrodhasakkassārāmo ramaņīyo’ ti sallakkhetvā tattha

sabbaŋ paţijagganavidhiŋ katvā gandhapupphādihatthā paccuggamanaŋ

karontā sabbālankārappaţimaņđite daharadahare nāgaradārake ca nāgaradārikāyo ca paţhamaŋ pahiņiŋsu, tato rājakumāre ca rājakumārikāyo ca.

Tesaŋ antarā sāmaŋ gandhapupphacuņņādīhi satthāraŋ pūjetvā bhagavantaŋ gahetvā nigrodhārāmameva agamiŋsu. Tattha bhagavā vīsatisahassakhīņāsavaparivuto paññattavarabuddhāsane nisīdi. Tadā hi sākiyā mānajātikā mānatthaddhā. Te ‘ayaŋ siddhatthakumāro amhehi daharataro,

amhākaŋ kaniţţho bhāgineyyo putto nattā’ ti cintetvā daharadahare rājakumāre ca rājakumārikāyo ca āhaŋsu ‘tumhe bhagavantaŋ vandatha, mayaŋ tumhākaŋ piţţhito nisīdissāmā’ ti.

Tesu evaŋ avanditvā nisinnesu bhagavā tesaŋ ajjhāsayaŋ oloketvā ‘na

maŋ ñātayo vandanti, handa idāneva vandāpessāmī’ ti abhiññāpādakaŋ

catutthajjhānaŋ samāpajjitvā tato vuţţhāya ākāsaŋ abbhuggantvā tesaŋ

sīse pādapaŋsuŋ okiramāno viya kaņđambarukkhamūle yamakapāţihāriya-sadisaŋ pāţihāriyaŋ akāsi. Rājā suddhodano taŋ acchariyaŋ disvā āha ‘bhante, tumhākaŋ jātadivase kāļadevalassa vandanatthaŋ upanītānaŋ vo pāde parivattitvā brāhmaņassa matthake ţhite disvā ahaŋ tumhākaŋ pāde vandiŋ, ayaŋ me paţhamavandanā. Punapi vappamangaladivase jambu-cchāyāya sirisayane nisinnānaŋ vo jambucchāyāya aparivattanaŋ (p. 7.242) disvāpi ahaŋ tumhākaŋ pāde vandiŋ, ayaŋ me dutiyavandanā. Idāni imaŋ adiţţhapubbaŋ pāţihāriyaŋ disvāpi tumhākaŋ pāde vandāmi, ayaŋ me tati-yavandanā’ ti. Raññā pana vandite avanditvā ţhātuŋ samattho nāma ekasā-kiyopi nāhosi, sabbe vandiŋsuyeva.

Iti bhagavā ñātayo vandāpetvā ākāsato otaritvā paññattavarabuddhāsane

nisīdi. Nisinne ca bhagavati sikhāpatto ñātisamāgamo ahosi, sabbe ekaggacittā hutvā nisīdiŋsu. Tato mahāmegho uţţhahitvā pokkharavassaŋ vassi,

tambavaņņaŋ udakaŋ heţţhā viravantaŋ gacchati. Ye temetukāmā, te

tementi. Atemetukāmassa sarīre ekabindumattampi na patati. Taŋ disvā

sabbe acchariyabbhutacittajātā ahesuŋ. ‘Aho acchariyaŋ aho abbhutaŋ

aho buddhānaŋ mahānubhāvatā, yesaŋ ñātisamāgame evarūpaŋ pokkharavassaŋ vassī’ ti bhikkhū kathaŋ samuţţhāpesuŋ. Taŋ sutvā satthā ‘na,

bhikkhave, idāneva, pubbepi mama ñātisamāgame mahāmegho pokkharavassaŋ vassiyevā’ ti vatvā tehi yācito atītaŋ āhari.

Atīte siviraţţhe jetuttaranagare sivimahārājā nāma rajjaŋ kārento sañjayaŋ

nāma puttaŋ paţilabhi. So tassa vayappattassa maddarājadhītaraŋ

phussatiŋ nāma rājakaññaŋ ānetvā rajjaŋ niyyādetvā phussatiŋ aggamahesiŋ akāsi. Tassā ayaŋ pubbayogo– ito ekanavutikappe vipassī nāma

satthā loke udapādi. Tasmiŋ bandhumatinagaraŋ nissāya kheme migadāye

viharante eko rājā rañño bandhumassa anagghena candanasārena saddhiŋ

satasahassagghanikaŋ suvaņņamālaŋ pesesi. Rañño pana dve dhītaro

ahesuŋ. So taŋ paņņākāraŋ tāsaŋ dātukāmo hutvā candanasāraŋ jeţţhikāya adāsi, suvaņņamālaŋ kaniţţhāya adāsi. Tā ubhopi ‘na mayaŋ imaŋ

attano sarīre piļandhissāma, satthārameva pūjessāmā’ ti cintetvā rājānaŋ

āhaŋsu ‘tāta, candanasārena ca suvaņņamālāya ca dasabalaŋ pūjessāmā’ti. Taŋ sutvā rājā ‘sādhū’ ti sampaţicchi. Jeţţhikā sukhumacandanacuņņaŋ

kāretvā suvaņņasamuggaŋ pūretvā gaņhāpesi. Kaniţţhabhaginī pana suvaņņamālaŋ uracchadamālaŋ kārāpetvā (p. 7.243) suvaņņasamuggena gaņhāpesi. Tā ubhopi migadāyavihāraŋ gantvā jeţţhikā candanacuņņena dasabalassa suvaņņavaņņaŋ sarīraŋ pūjetvā sesacuņņāni gandhakuţiyaŋ vikiritvā

‘bhante, anāgate tumhādisassa buddhassa mātā bhaveyyan’ ti patthanaŋ

akāsi. Kaniţţhabhaginīpi tathāgatassa suvaņņavaņaŋ sarīraŋ suvaņņamālāya katena uracchadena pūjetvā ‘bhante, yāva arahattappatti, tāva idaŋ

pasādhanaŋ mama sarīrā mā vigataŋ hotū’ ti patthanaŋ akāsi. Satthāpi

tāsaŋ anumodanaŋ akāsi.

Tā ubhopi yāvatāyukaŋ ţhatvā devaloke nibbattiŋsu. Tāsu jeţţhabhaginī devalokato manussalokaŋ, manussalokato devalokaŋ saŋsarantī ekanavu-tikappāvasāne amhākaŋ buddhuppādakāle buddhamātā mahāmāyādevī nāma ahosi. Kaniţţhabhaginīpi tatheva saŋsarantī kassapadasabalassa kāle kikissa rañño dhītā hutvā nibbatti. Sā cittakammakatāya viya uracchadamā-lāya alankatena urena jātattā uracchadā nāma kumārikā hutvā soļasavassika-kāle satthu bhattānumodanaŋ sutvā sotāpattiphale patiţţhāya aparabhāge bhattānumodanaŋ suņanteneva pitarā sotāpattiphalaŋ pattadivaseyeva ara-hattaŋ patvā pabbajitvā parinibbāyi. Kikirājāpi aññā satta dhītaro labhi. Tāsaŋ nāmāni–

‘Samaņī samaņaguttā ca, bhikkhunī bhikkhadāyikā; dhammā ceva sudhammā ca, sanghadāsī ca sattamī’ ti. Tā imasmiŋ buddhuppāde–

‘Khemā uppalavaņņā ca, paţācārā ca gotamī; dhammadinnā mahāmāyā, visākhā cāpi sattamī’ ti.

Tāsu (p. 7.244) phussatī sudhammā nāma hutvā dānādīni puññāni katvā

vipassisammāsambuddhassa katāya candanacuņņapūjāya phalena rattacandanarasaparipphositena viya sarīrena jātattā phussatī nāma kumārikā hutvā devesu ca manussesu ca saŋsarantī aparabhāge sakkassa devarañño agga-mahesī hutvā nibbatti. Athassā yāvatāyukaŋ ţhatvā pañcasu pubbanimittesu uppannesu sakko devarājā tassā parikkhīņāyukataŋ ñatvā mahantena yasena taŋ ādāya nandanavanuyyānaŋ gantvā tattha taŋ alankatasayana-piţţhe nisinnaŋ sayaŋ sayanapasse nisīditvā etadavoca ‘bhadde phussati, te dasa vare dammi, te gaņhassū’ ti vadanto imasmiŋ gāthāsahassapaţima-ņđite mahāvessantarajātake paţhamaŋ gāthamāha–

1655. ‘Phussatī varavaņņābhe, varassu dasadhā vare;

pathabyā cārupubbangi, yaŋ tuyhaŋ manaso piyan’ ti.

Evamesā mahāvessantaradhammadesanā devaloke patiţţhāpitā nāma hoti.

Tattha phussatīti taŋ nāmenālapati. Varavaņņābheti varāya vaņņābhāya samannāgate. Dasadhāti dasavidhe. Pathabyāti pathaviyaŋ gahetabbe katvā varassu gaņhassūti vadati. Cārupubbangīti cārunā pubbangena varala-kkhaņena samannāgate. Yaŋ tuyhaŋ manaso piyanti yaŋ yaŋ tava manasā piyaŋ, taŋ taŋ dasahi koţţhāsehi gaņhāhīti vadati.

Sā attano cavanadhammataŋ ajānantī pamattā hutvā dutiyagāthamāha–

1656. ‘Devarāja namo tyatthu, kiŋ pāpaŋ pakataŋ mayā;

rammā cāvesi maŋ ţhānā, vātova dharaņīruhan’ ti.

Tattha namo tyatthūti namo te atthu. Kiŋ pāpanti kiŋ mayā tava santike pāpaŋ pakatanti pucchati. Dharaņīruhanti rukkhaŋ.

Athassā pamattabhāvaŋ ñatvā sakko dve gāthā abhāsi–

1657. ‘Na ceva te kataŋ pāpaŋ, na ca me tvamasi appiyā;

puññañca te parikkhīņaŋ, yena tevaŋ vadāmahaŋ.

1658. ‘Santike (p. 7.245) maraņaŋ tuyhaŋ, vinābhāvo bhavissati;

paţiggaņhāhi me ete, vare dasa pavecchato’ ti.

Tattha yena tevanti yena te evaŋ vadāmi. Tuyhaŋ vinābhāvoti tava amhehi saddhiŋ viyogo bhavissati. Pavecchatoti dadamānassa.

Sā sakkassa vacanaŋ sutvā nicchayena attano maraņaŋ ñatvā varaŋ gaņhantī āha–

1659. ‘Varaŋ ce me ado sakka, sabbabhūtānamissara;

sivirājassa bhaddante, tattha assaŋ nivesane.

1660. ‘Nīlanettā nīlabhamu, nīlakkhī ca yathā migī;

phussatī nāma nāmena, tatthapassaŋ purindana.

1661. ‘Puttaŋ labhetha varadaŋ, yācayogaŋ amacchariŋ;

pūjitaŋ paţirājūhi, kittimantaŋ yasassinaŋ.

1662. ‘Gabbhaŋ me dhārayantiyā, majjhimangaŋ anunnataŋ;

kucchi anunnato assa, cāpaŋva likhitaŋ samaŋ.

1663. ‘Thanā me nappapateyyuŋ, palitā na santu vāsava;

kāye rajo na limpetha, vajjhañcāpi pamocaye.

1664. ‘Mayūrakoñcābhirude, nārivaragaņāyute;

khujjacelāpakākiņņe, sūtamāgadhavaņņite.

1665. ‘Citraggaļerughusite, surāmaŋsapabodhane;

sivirājassa bhaddante, tatthassaŋ mahesī piyā’ ti.

Tattha sivirājassāti sā sakalajambudīpatalaŋ olokentī attano anucchavikaŋ sivirañño nivesanaŋ disvā tattha aggamahesibhāvaŋ patthentī evamāha.

Yathā migīti ekavassikā hi migapotikā nīlanettā hoti, tenevamāha. Tatthapassanti tatthapi imināva nāmena (p. 7.246) assaŋ. Labhethāti labheyyaŋ. Varadanti alankatasīsa-akkhiyugalahadayamaŋsarudhirasetacchattaputtadāresu

yācitayācitassa varabhaņđassa dāyakaŋ. Kucchīti ‘majjhimangan’ ti vuttaŋ

sarūpato dasseti. Likhitanti yathā chekena dhanukārena sammā likhitaŋ

dhanu anunnatamajjhaŋ tulāvaţţaŋ samaŋ hoti, evarūpo me kucchi

bhaveyya.

Nappapateyyunti patitvā lambā na bhaveyyuŋ. Palitā na santu vāsavāti vāsava devaseţţha, palitānipi me sirasmiŋ na santu mā paññāyiŋsu. ‘Pali-tāni siroruhā’ tipi pāţho. Vajjhañcāpīti kibbisakārakaŋ rājāparādhikaŋ vajjha-ppattacoraŋ attano balena mocetuŋ samatthā bhaveyyaŋ. Iminā attano issariyabhāvaŋ dīpeti. Bhūtamāgadhavaņņiteti bhojanakālādīsu thutivasena kālaŋ ārocentehi sūtehi ceva māgadhakehi ca vaņņite. Citraggaļerughusi-teti pañcangikatūriyasaddasadisaŋ manoramaŋ ravaŋ ravantehi sattarata-navicittehi dvārakavāţehi ugghosite. Surāmaŋsapabodhaneti ‘pivatha, khādathā’ ti surāmaŋsehi pabodhiyamānajane evarūpe sivirājassa nivesane tassa aggamahesī bhaveyyanti ime dasa vare gaņhi.

Tattha sivirājassa aggamahesibhāvo paţhamo varo, nīlanettatā dutiyo, nīla-bhamukatā tatiyo, phussatīti nāmaŋ catuttho, puttapaţilābho pañcamo, anu-nnatakucchitā chaţţho, alambatthanatā sattamo, apalitabhāvo aţţhamo, sukhumacchavibhāvo navamo, vajjhappamocanasamatthatā dasamo varoti.

Sakko āha–

1666. ‘Ye te dasa varā dinnā, mayā sabbangasobhane;

sivirājassa vijite, sabbe te lacchasī vare’ ti.

Athassā sakko devarājā phussatiyā dasa vare adāsi, datvā ca pana ‘bhadde phussati, tava sabbe te samijjhantū’ ti vatvā anumodi. Tamatthaŋ pakāsento satthā āha–

1667. ‘Idaŋ (p. 7.247) vatvāna maghavā, devarājā sujampati;

phussatiyā varaŋ datvā, anumodittha vāsavo’ ti.

Tattha anumoditthāti ‘sabbe te lacchasi vare’ ti evaŋ vare datvā pamu-ddito tuţţhamānaso ahosīti attho.

Dasavarakathā niţţhitā.

Himavantavaņņanā
Iti sā vare gahetvā tato cutā maddarañño aggamahesiyā kucchimhi

nibbatti. Jāyamānā ca candanacuņņaparikiņņena viya sarīrena jātā. Tenassā

nāmaggahaņadivase ‘phussatī’tveva nāmaŋ kariŋsu. Sā mahantena parivārena vađđhitvā soļasavassakāle uttamarūpadharā ahosi. Atha naŋ sivimahārājā puttassa sañjayakumārassa atthāya ānetvā tassa chattaŋ ussāpetvā

soļasannaŋ itthisahassānaŋ jeţţhikaŋ katvā aggamahesiţţhāne ţhapesi.

Tena vuttaŋ–

‘Tato cutā sā phussatī, chattiye upapajjatha; jetuttaramhi nagare, sañjayena samāgamī’ ti.

Sā sañjayassa piyā manāpā ahosi. Atha naŋ sakko āvajjamāno ‘mayā

phussatiyā dinnavaresu nava varā samiddhā’ ti disvā ‘eko pana puttavaro na

tāva samijjhati, tampissā samijjhāpessāmī’ ti cintesi. Tadā mahāsatto tāvatiŋsadevaloke vasati, āyu cassa parikkhīņaŋ ahosi. Taŋ ñatvā sakko tassa

santikaŋ gantvā ‘mārisa, tayā manussalokaŋ gantuŋ vaţţati, tattha sivirañño aggamahesiyā kucchimhi paţisandhiŋ gaņhituŋ vaţţatī’ ti vatvā tassa ceva aññesañca cavanadhammānaŋ saţţhisahassānaŋ devaputtānaŋ paţiññaŋ gahetvā sakaţţhānameva gato. Mahāsattopi tato cavitvā tatthupa-panno, sesadevaputtāpi saţţhisahassānaŋ amaccānaŋ gehesu nibbattiŋsu. Mahāsatte kucchigate phussatī dohaļinī hutvā catūsu nagaradvāresu nagara-majjhe (p. 7.248) rājanivesanadvāre cāti chasu ţhānesu cha dānasālāyo kārā-petvā devasikaŋ cha satasahassāni vissajjetvā mahādānaŋ dātukāmā ahosi.

Rājā tassā dohaļaŋ sutvā nemittake brāhmaņe pakkosāpetvā pucchi.

Nemittakā– ‘mahārāja, deviyā kucchimhi dānābhirato satto uppanno, dānena

tittiŋ na gamissatī’ ti vadiŋsu. Taŋ sutvā rājā tuţţhamānaso hutvā cha dānasālāyo kārāpetvā vuttappakāraŋ dānaŋ paţţhapesi. Bodhisattassa paţisandhiggahaņakālato paţţhāya rañño āyassa pamāņaŋ nāma nāhosi. Tassa

puññānubhāvena sakalajambudīparājāno paņņākāraŋ pahiņiŋsu. Devī

mahantena parivārena gabbhaŋ dhārentī dasamāse paripuņņe nagaraŋ

daţţhukāmā hutvā rañño ārocesi. Rājā nagaraŋ devanagaraŋ viya alankārāpetvā deviŋ rathavaraŋ āropetvā nagaraŋ padakkhiņaŋ kāresi. Tassā

vessānaŋ vīthiyā vemajjhaŋ sampattakāle kammajavātā caliŋsu. Atha

amaccā rañño ārocesuŋ. Taŋ sutvā vessavīthiyaŋyeva tassā sūtigharaŋ

kārāpetvā vāsaŋ gaņhāpesi. Sā tattha puttaŋ vijāyi. Tena vuttaŋ–

‘Dasa māse dhārayitvāna, karontī puraŋ padakkhiņaŋ; vessānaŋ vīthiyā majjhe, janesi phussatī maman’ ti. (cariyā. 1.76);

Mahāsatto mātu kucchito nikkhantoyeva visado hutvā akkhīni ummīletvā

nikkhami. Nikkhantoyeva ca mātu hatthaŋ pasāretvā ‘amma, dānaŋ dassāmi, atthi kiñci te dhanan’ ti āha. Athassa mātā ‘tāta, yathā-ajjhāsayena dānaŋ dehī’ ti pasāritahatthe sahassatthavikaŋ ţhapesi. Mahāsatto hi uma-ngajātake imasmiŋ jātake pacchimattabhāveti tīsu ţhānesu jātamatteyeva mātarā saddhiŋ kathesi. Athassa nāmaggahaņadivase vessavīthiyaŋ jātattā ‘vessantaro’ ti nāmaŋ kariŋsu.

Tena vuttaŋ–

‘Na mayhaŋ mattikaŋ nāmaŋ, napi pettikasambhavaŋ; jātomhi vessavīthiyaŋ, tasmā vessantaro ahun’ ti. (cariyā. 1.77);

Jātadivaseyeva (p. 7.249) panassa ekā ākāsacārinī kareņukā abhimangalasammataŋ sabbasetaŋ hatthipotakaŋ ānetvā mangalahatthiţţhāne ţhapetvā

pakkāmi. Tassa mahāsattaŋ paccayaŋ katvā uppannattā ‘paccayo’tveva

nāmaŋ kariŋsu. Taŋ divasameva amaccagehesu saţţhisahassakumārakā

jāyiŋsu. Rājā mahāsattassa atidīghādidose vivajjetvā alambathaniyo madhurakhīrāyo catusaţţhi dhātiyo upaţţhāpesi. Tena saddhiŋ jātānañca saţţhidārakasahassānaŋ ekekā dhātiyo upaţţhāpesi. So saţţhisahassehi dārakehi

saddhiŋ mahantena parivārena vađđhati. Athassa rājā satasahassagghanakaŋ kumārapiļandhanaŋ kārāpesi. So catuppañcavassikakāle taŋ omu-ñcitvā dhātīnaŋ datvā puna tāhi dīyamānampi na gaņhi. Tā rañño āroca-yiŋsu. Rājā taŋ sutvā ‘mama puttena dinnaŋ brahmadeyyameva hotū’ ti aparampi kāresi. Kumāro tampi adāsiyeva. Iti dārakakāleyeva dhātīnaŋ nava vāre piļandhanaŋ adāsi.

Aţţhavassikakāle pana pāsādavaragato sirisayanapiţţhe nisinnova cintesi

‘ahaŋ bāhirakadānameva demi, taŋ maŋ na paritoseti, ajjhattikadānaŋ

dātukāmomhi, sace maŋ koci sīsaŋ yāceyya, sīsaŋ chinditvā tassa

dadeyyaŋ. Sacepi maŋ koci hadayaŋ yāceyya, uraŋ bhinditvā hadayaŋ nīharitvā dadeyyaŋ. Sace akkhīni yāceyya, akkhīni uppāţetvā dadeyyaŋ. Sace sarīramaŋsaŋ yāceyya, sakalasarīrato maŋsaŋ chinditvā dadeyyaŋ.

Sacepi maŋ koci rudhiraŋ yāceyya, rudhiraŋ gahetvā dadeyyaŋ. Atha vāpi

koci “dāso me hohī” ti vadeyya, attānamassa sāvetvā dāsaŋ katvā dadeyyan’ti. Tassevaŋ sabhāvaŋ cintentassa catunahutādhikadviyojanasatasahassabahalā ayaŋ mahāpathavī mattavaravāraņo viya gajjamānā kampi. Sinerupabbatarājā suseditavettankuro viya onamitvā jetuttaranagarābhimukho

aţţhāsi. Pathavisaddena devā gajjanto khaņikavassaŋ vassi, akālavijjulatā

nicchariŋsu, sāgaro sankhubhi. Sakko devarājā apphoţesi, mahābrahmā

sādhukāramadāsi. Pathavitalato paţţhāya yāva brahmalokā ekakolāhalaŋ

ahosi.

Vuttampi (p. 7.250) cetaŋ–

‘Yadāhaŋ dārako homi, jātiyā aţţhavassiko; tadā nisajja pāsāde, dānaŋ dātuŋ vicintayiŋ. ‘Hadayaŋ dadeyyaŋ cakkhuŋ, maŋsampi rudhirampi ca; dadeyyaŋ kāyaŋ sāvetvā, yadi koci yācaye mamaŋ. ‘Sabhāvaŋ cintayantassa, akampitamasaņţhitaŋ; akampi tattha pathavī, sineruvanavaţaŋsakā’ ti. (cariyā. 1.78-80);

Bodhisatto soļasavassikakāleyeva sabbasippesu nipphattiŋ pāpuņi.

Athassa pitā rajjaŋ dātukāmo mātarā saddhiŋ mantetvā maddarājakulato

mātuladhītaraŋ maddiŋ nāma rājakaññaŋ ānetvā soļasannaŋ itthisahassānaŋ jeţţhikaŋ aggamahesiŋ katvā mahāsattaŋ rajje abhisiñci. Mahāsatto rajje patiţţhitakālato paţţhāya devasikaŋ cha satasahassāni vissajjento

mahādānaŋ pavattesi. Aparabhāge maddidevī puttaŋ vijāyi. Taŋ kañcanajālena sampaţicchiŋsu, tenassa ‘jālīkumāro’tveva nāmaŋ kariŋsu. Tassa

padasā gamanakāle dhītaraŋ vijāyi. Taŋ kaņhājinena sampaţicchiŋsu,

tenassā ‘kaņhājinā’tveva nāmaŋ kariŋsu. Mahāsatto māsassa chakkhattuŋ alankatahatthikkhandhavaragato cha dānasālāyo olokesi. Tadā kālingaraţţhe dubbuţţhikā ahosi, sassāni na sampajjiŋsu, manussānaŋ mahantaŋ chāta-bhayaŋ pavatti. Manussā jīvituŋ asakkontācorakammaŋ karonti. Dubbhi-kkhapīļitā jānapadā rājangaņe sannipatitvā rājānaŋ upakkosiŋsu. Taŋ sutvā raññā ‘kiŋ, tātā’ ti vutte tamatthaŋ ārocayiŋsu. Rājā ‘sādhu, tātā, devaŋ vassāpessāmī’ ti te uyyojetvā samādinnasīlo uposathavāsaŋ vasantopi devaŋ vassāpetuŋ nāsakkhi. So nāgare sannipātetvā ‘ahaŋ samādinnasīlo sattāhaŋ uposathavāsaŋ vasantopi devaŋ vassāpetuŋ nāsakkhiŋ, kiŋ nu kho kātabban’ ti pucchi. Sace, deva, devaŋ vassāpetuŋ na sakkosi, esa jetu-ttaranagare sañjayassa rañño putto vessantaro nāma dānābhirato. Tassaŋ kira sabbaseto mangalahatthī atthi, tassa gatagataţţhāne (p. 7.251) devo vassi. Brāhmaņe pesetvā taŋ hatthiŋ yācāpetuŋ vaţţati, āņāpethāti.

So ‘sādhū’ ti sampaţicchitvā brāhmaņe sannipātetvā tesu guņavaņņasampanne aţţha jane vicinitvā tesaŋ paribbayaŋ datvā ‘gacchatha, tumhe

vessantaraŋ hatthiŋ yācitvā ānethā’ ti pesesi. Brāhmaņā anupubbena jetuttaranagaraŋ gantvā dānagge bhattaŋ paribhuñjitvā attano sarīraŋ rajoparikiņņaŋ paŋsumakkhitaŋ katvā puņņamadivase rājānaŋ hatthiŋ yācitukāmā hutvā rañño dānaggaŋ āgamanakāle pācīnadvāraŋ agamaŋsu.

Rājāpi ‘dānaggaŋ olokessāmī’ ti pātova nhatvā nānaggarasabhojanaŋ

bhuñjitvā alankaritvā alankatahatthikkhandhavaragato pācīnadvāraŋ agamāsi. Brāhmaņā tatthokāsaŋ alabhitvā dakkhiņadvāraŋ gantvā unnatapadese ţhatvā rañño pācīnadvāre dānaggaŋ oloketvā dakkhiņadvārāgamanakāle hatthe pasāretvā ‘jayatu bhavaŋ vessantaro’ ti tikkhattuŋ āhaŋsu.

Mahāsatto te brāhmaņe disvā hatthiŋ tesaŋ ţhitaţţhānaŋ pesetvā hatthikkhandhe nisinno paţhamaŋ gāthamāha–

1668. ‘Parūļhakacchanakhalomā, pankadantā rajassirā;

paggayha dakkhiņaŋ bāhuŋ, kiŋ maŋ yācanti brāhmaņā’ ti.

Brāhmaņā āhaŋsu–

1669. ‘Ratanaŋ deva yācāma, sivīnaŋ raţţhavađđhana;

dadāhi pavaraŋ nāgaŋ, īsādantaŋ urūļhavan’ ti.

Tattha urūļhavanti ubbāhanasamatthaŋ.

Taŋ sutvā mahāsatto ‘ahaŋ sīsaŋ ādiŋ katvā ajjhattikadānaŋ dātukāmomhi, ime pana maŋ bāhirakadānameva yācanti, pūressāmi tesaŋ mano-rathan’ ti cintetvā hatthikkhandhavaragato tatiyaŋ gāthamāha–

1670. ‘Dadāmi na vikampāmi, yaŋ maŋ yācanti brāhmaņā;

pabhinnaŋ kuñjaraŋ dantiŋ, opavayhaŋ gajuttaman’ ti.

Paţijānitvā (p. 7.252) ca pana–

1671. ‘Hatthikkhandhato oruyha, rājā cāgādhimānaso;

brāhmaņānaŋ adā dānaŋ, sivīnaŋ raţţhavađđhano’ ti.

Tattha opavayhanti rājavāhanaŋ. Cāgādhimānasoti cāgena adhikamānaso rājā. Brāhmaņānaŋ adā dānanti so vāraņassa analankataţţhānaŋ olokanatthaŋ tikkhattuŋ padakkhiņaŋ katvā analankataţţhānaŋ adisvā kusumamissakasugandhodakapūritaŋ suvaņņabhingāraŋ gahetvā ‘ito ethā’ ti

vatvā alankatarajatadāmasadisaŋ hatthisoņđaŋ gahetvā tesaŋ hatthe

ţhapetvā udakaŋ pātetvā alankatavāraņaŋ brāhmaņānaŋ adāsi.

Tassa catūsu pādesu alankāro cattāri satasahassāni agghati, ubhosu

passesu alankāro dve satasahassāni, heţţhā udare kambalaŋ satasahassaŋ,

piţţhiyaŋ muttajālaŋ maņijālaŋ kañcanajālanti tīņi jālāni tīņi satasahassāni,

ubhosu kaņņesu alankāro dve satasahassāni, piţţhiyaŋ attharaņakambalaŋ

satasahassaŋ, kumbhālankāro satasahassaŋ, tayo vaţaŋsakā tīņi satasahassāni, kaņņacūļālankāro dve satasahassāni, dvinnaŋ dantānaŋ alankāro

dve satasahassāni, soņđāya sovatthikālankāro satasahassaŋ, nanguţţhālankāro satasahassaŋ, ārohaņanisseņi satasahassaŋ, bhuñjanakaţāhaŋ satasahassaŋ, ţhapetvā anagghaŋ bhaņđaŋ kāyāruļhapasādhanaŋ dvāvīsati

satasahassāni. Evaŋ tāva ettakaŋ dhanaŋ catuvīsatisatasahassāni

agghati. Chattapiņđiyaŋ pana maņi, cūļāmaņi, muttāhāre maņi, ankuse

maņi, hatthikaņţhe veţhanamuttāhāre maņi, hatthikumbhe maņīti imāni cha anagghāni, hatthīpi anagghoyevāti hatthinā saddhiŋ satta anagghānīti sabbāni tāni brāhmaņānaŋ adāsi. Tathā hatthino paricārakāni pañca kulasa-tāni hatthimeņđahatthigopakehi saddhiŋ adāsi. Saha dānenevassa heţţhā vuttanayeneva bhūmikampādayo ahesuŋ. Tamatthaŋ pakāsento satthā āha–

1672. ‘Tadāsi (p. 7.253) yaŋ bhiŋsanakaŋ, tadāsi lomahaŋsanaŋ;

hatthināge padinnamhi, medanī sampakampatha.

1673. ‘Tadāsi yaŋ bhiŋsanakaŋ, tadāsi lomahaŋsanaŋ;

hatthināge padinnamhi, khubhittha nagaraŋ tadā.

1674. ‘Samākulaŋ puraŋ āsi, ghoso ca vipulo mahā;

hatthināge padinnamhi, sivīnaŋ raţţhavađđhane’ ti.

Tattha tadāsīti tadā āsi. Hatthināgeti hatthisankhāte nāge. Khubhittha nagaraŋ tadāti tadā jetuttaranagaraŋ sankhubhitaŋ ahosi.

Brāhmaņā kira dakkhiņadvāre hatthiŋ labhitvā hatthipiţţhe nisīditvā mahā-janaparivārā nagaramajjhena pāyiŋsu. Mahājano te disvā ‘ambho brāhmaņā, amhākaŋ hatthiŋ āruļhā kuto vo hatthī laddhā’ ti āha. Brāhmaņā ‘vessantara-mahārājena no hatthī dinno, ke tumhe’ ti mahājanaŋ hatthavikārādīhi ghaţţentā nagaramajjhena gantvā uttaradvārena nikkhamiŋsu. Nāgarā deva-tāvaţţanena bodhisattassa kuddhā rājadvāre sannipatitvā mahantaŋ upakko-samakaŋsu. Tena vuttaŋ–

‘Samākulaŋ puraŋ āsi, ghoso ca vipulo mahā; hatthināge padinnamhi, sivīnaŋ raţţhavađđhane. ‘Athettha vattati saddo, tumulo bheravo mahā; hatthināge padinnamhi, khubhittha nagaraŋ tadā. ‘Athettha vattati saddo, tumulo bheravo mahā; hatthināge padinnamhi, sivīnaŋ raţţhavađđhane’ ti. Tattha ghosoti upakkosanasaddo patthaţattā vipulo, uddhaŋ gatattā mahā.

Sivīnaŋ raţţhavađđhaneti siviraţţhassa vuddhikare.

Athassa dānena sankhubhitacittā hutvā nagaravāsino rañño ārocesuŋ.

Tena vuttaŋ–

1675. ‘Uggā (p. 7.254) ca rājaputtā ca, vesiyānā ca brāhmaņā;

hatthārohā anīkaţţhā, rathikā pattikārakā.

1676. ‘Kevalo cāpi nigamo, sivayo ca samāgatā;

disvā nāgaŋ nīyamānaŋ, te rañño paţivedayuŋ.

1677. ‘Vidhamaŋ deva te raţţhaŋ, putto vessantaro tava;

kathaŋ no hatthinaŋ dajjā, nāgaŋ raţţhassa pūjitaŋ.

1678. ‘Kathaŋ no kuñjaraŋ dajjā, īsādantaŋ urūļhavaŋ;

khettaññuŋ sabbayuddhānaŋ, sabbasetaŋ gajuttamaŋ.

1679. ‘Paņđukambalasañchannaŋ, pabhinnaŋ sattumaddanaŋ;

dantiŋ savālabījaniŋ, setaŋ kelāsasādisaŋ.

1680. ‘Sasetacchattaŋ sa-upādheyyaŋ, sāthabbanaŋ sahatthipaŋ;

aggayānaŋ rājavāhiŋ, brāhmaņānaŋ adā gajan’ ti.

Tattha uggāti uggatā paññātā. Nigamoti negamakuţumbikajano. Vidhamaŋ deva te raţţhanti deva, tava raţţhaŋ vidhamaŋ. Kathaŋ no hatthinaŋ dajjāti kena kāraņena amhākaŋ hatthinaŋ abhimangalasammataŋ kālingaraţţhavā-sīnaŋ brāhmaņānaŋ dadeyya. Khettaññuŋ sabbayuddhānanti sabbayu-ddhānaŋ khettabhūmisīsajānanasamatthaŋ. Dantinti manoramadantayuttaŋ. Savālabījaninti sahavālabījaniŋ. Sa-upādheyyanti sa-attharaņaŋ. Sāthabba-nanti sahatthivejjaŋ. Sahatthipanti hatthiparicārakānaŋ pañcannaŋ kulasa-tānaŋ hatthimeņđahatthigopakānañca vasena sahatthipaŋ.

Evañca pana vatvā punapi āhaŋsu–

1681. ‘Annaŋ pānañca yo dajjā, vatthasenāsanāni ca;

etaŋ kho dānaŋ patirūpaŋ, etaŋ kho brāhmaņārahaŋ.

1682. ‘Ayaŋ te vaŋsarājā no, sivīnaŋ raţţhavađđhano;

kathaŋ vessantaro putto, gajaŋ bhājeti sañjaya.

1683. ‘Sace (p. 7.255) tvaŋ na karissasi, sivīnaŋ vacanaŋ idaŋ;

maññe taŋ saha puttena, sivī hatthe karissare’ ti.

Tattha vaŋsarājāti paveņiyā āgato mahārājā. Bhājetīti deti. Sivī hatthe kari-ssareti siviraţţhavāsino saha puttena taŋ attano hatthe karissantīti.

Taŋ sutvā rājā ‘ete vessantaraŋ mārāpetuŋ icchantī’ ti saññāya āha–

1684. ‘Kāmaŋ janapado māsi, raţţhañcāpi vinassatu;

nāhaŋ sivīnaŋ vacanā, rājaputtaŋ adūsakaŋ; pabbājeyyaŋ sakā raţţhā, putto hi mama oraso.

1685. ‘Kāmaŋ janapado māsi, raţţhañcāpi vinassatu;

nāhaŋ sivīnaŋ vacanā, rājaputtaŋ adūsakaŋ; pabbājeyyaŋ sakā raţţhā, putto hi mama atrajo.

1686. ‘Na cāhaŋ tasmiŋ dubbheyyaŋ, ariyasīlavato hi so;

asilokopi me assa, pāpañca pasave bahuŋ; kathaŋ vessantaraŋ puttaŋ, satthena ghātayāmase’ ti.

Tattha māsīti mā āsi, mā hotūti attho. Ariyasīlavatoti ariyena sīlavatena ari-yāya ca ācārasampattiyā samannāgato. Ghātayāmaseti ghātayissāma.

Taŋ sutvā sivayo avocuŋ–

1687. ‘Mā naŋ daņđena satthena, na hi so bandhanāraho;

pabbājehi ca naŋ raţţhā, vanke vasatu pabbate’ ti.

Tattha mā naŋ daņđena satthenāti deva, tumhe taŋ daņđena vā satthena vā mā ghātayittha. Na hi so bandhanārahoti so bandhanārahopi na hotiyeva.

Rājā (p. 7.256) āha–

1688. ‘Eso ce sivīnaŋ chando, chandaŋ na panudāmase;

imaŋ so vasatu rattiŋ, kāme ca paribhuñjatu.

1689. ‘Tato ratyā vivasāne, sūriyassuggamanaŋ pati;

samaggā sivayo hutvā, raţţhā pabbājayantu nan’ ti.

Tattha vasatūti puttadārassa ovādaŋ dadamāno vasatu, ekarattiñcassa okāsaŋ dethāti vadati.

Te ‘ekarattimattaŋ vasatū’ ti rañño vacanaŋ sampaţicchiŋsu. Atha rājā ne uyyojetvā puttassa sāsanaŋ pesento kattāraŋ āmantetvā tassa santikaŋ pesesi. So ‘sādhū’ ti sampaţicchitvā vessantarassa nivesanaŋ gantvā taŋ pavattiŋ ārocesi. Tamatthaŋ pakāsento satthā āha–

1690. ‘Uţţhehi katte taramāno, gantvā vessantaraŋ vada;

“sivayo deva te kuddhā, negamā ca samāgatā.

1691. ‘Uggā ca rājaputtā ca, vesiyānā ca brāhmaņā;

hatthārohā anīkaţţhā, rathikā pattikārakā; kevalo cāpi nigamo, sivayo ca samāgatā.

1692. ‘Asmā ratyā vivasāne, sūriyassuggamanaŋ pati;

samaggā sivayo hutvā, raţţhā pabbājayanti taŋ”.

1693. ‘Sa kattā taramānova, sivirājena pesito;

āmuttahatthābharaņo, suvattho candanabhūsito.

1694. ‘Sīsaŋ nhāto udake so, āmuttamaņikuņđalo;

upāgami puraŋ rammaŋ, vessantaranivesanaŋ.

1695. ‘Tatthaddasa kumāraŋ so, ramamānaŋ sake pure;

parikiņņaŋ amaccehi, tidasānaŋva vāsavaŋ.

1696. ‘So (p. 7.257) tattha gantvā taramāno, kattā vessantaraŋbravi;

“dukkhaŋ te vedayissāmi, mā me kujjhi rathesabha”.

1697. ‘Vanditvā rodamāno so, kattā rājānamabravi;

bhattā mesi mahārāja, sabbakāmarasāharo.

1698. ‘Dukkhaŋ te vedayissāmi, tattha assāsayantu maŋ;

sivayo deva te kuddhā, negamā ca samāgatā.

1699. ‘Uggā ca rājaputtā ca, vesiyānā ca brāhmaņā;

hatthārohā anīkaţţhā, rathikā pattikārakā; kevalo cāpi nigamo, sivayo ca samāgatā.

1700. ‘Asmā ratyā vivasāne, sūriyassuggamanaŋ pati;

samaggā sivayo hutvā, raţţhā pabbājayanti tan’ ti.

Tattha kumāranti mātāpitūnaŋ atthitāya ‘kumāro’tveva sankhaŋ gataŋ

rājānaŋ. Ramamānanti attanā dinnadānassa vaņņaŋ kathayamānaŋ somanassappattaŋ hutvā nisinnaŋ. Parikiņņaŋ amaccehīti attanā sahajātehi

saţţhisahassehi amaccehi parivutaŋ samussitasetacchatte rājāsane

nisinnaŋ. Vedayissāmīti kathayissāmi. Tattha assāsayantu manti tasmiŋ

dukkhassāsanārocane kathetuŋ avisahavasena kilantaŋ maŋ, deva, te

pādā assāsayantu, vissattho kathehīti maŋ vadathāti adhippāyenevamāha.

Mahāsatto āha–

1701. ‘Kismiŋ me sivayo kuddhā, nāhaŋ passāmi dukkaţaŋ;

taŋ me katte viyācikkha, kasmā pabbājayanti man’ ti.

Tattha kisminti katarasmiŋ kāraņe. Viyācikkhāti vitthārato kathehi.

Kattā (p. 7.258) āha–

1702. ‘Uggā ca rājaputtā ca, vesiyānā ca brāhmaņā;

hatthārohā anīkaţţhā, rathikā pattikārakā; nāgadānena khiyyanti, tasmā pabbājayanti tan’ ti.

Tattha khiyyantīti kujjhanti.

Taŋ sutvā mahāsatto somanassappatto hutvā āha–

1703. ‘Hadayaŋ cakkhumpahaŋ dajjaŋ, kiŋ me bāhirakaŋ dhanaŋ;

hiraññaŋ vā suvaņņaŋ vā, muttā veļuriyā maņi.

1704. ‘Dakkhiņaŋ vāpahaŋ bāhuŋ, disvā yācakamāgate;

dadeyyaŋ na vikampeyyaŋ, dāne me ramate mano.

1705. ‘Kāmaŋ maŋ sivayo sabbe, pabbājentu hanantu vā;

neva dānā viramissaŋ, kāmaŋ chindantu sattadhā’ ti.

Tattha yācakamāgateti yācake āgate taŋ yācakaŋ disvā. Neva dānā vira-missanti neva dānā viramissāmi.

Taŋ sutvā kattā neva raññā dinnaŋ na nāgarehi dinnaŋ attano matiyā eva aparaŋ sāsanaŋ kathento āha–

1706. ‘Evaŋ taŋ sivayo āhu, negamā ca samāgatā;

kontimārāya tīrena, girimārañjaraŋ pati; yena pabbājitā yanti, tena gacchatu subbato’ ti.

Tattha kontimārāyāti kontimārāya nāma nadiyā tīrena. Girimārañjaraŋ patīti ārañjaraŋ nāma giriŋ abhimukho hutvā. Yenāti yena maggena raţţhā pabbājitā rājāno gacchanti, tena subbato vessantaropi gacchatūti evaŋ sivayo kathentīti āha. Idaŋ kira so devatādhiggahito hutvā kathesi.

Taŋ sutvā bodhisatto ‘sādhu dosakārakānaŋ gatamaggena gamissāmi, maŋ kho pana nāgarā na aññena dosena pabbājenti, mayā hatthissa (p. 7.259) dinnattā pabbājenti. Evaŋ santepi ahaŋ sattasatakaŋ mahādānaŋ dassāmi, nāgarā me ekadivasaŋ dānaŋ dātuŋ okāsaŋ dentu, sve dānaŋ datvā tatiyadivase gamissāmī’ ti vatvā āha–

1707. ‘Sohaŋ tena gamissāmi, yena gacchanti dūsakā;

rattindivaŋ me khamatha, yāva dānaŋ dadāmahan’ ti.

Taŋ sutvā kattā ‘sādhu, deva, nāgarānaŋ vakkhāmī’ ti vatvā pakkāmi.

Mahāsatto taŋ uyyojetvā mahāsenaguttaŋ pakkosāpetvā “tāta, ahaŋ sve

sattasatakaŋ nāma mahādānaŋ dassāmi, satta hatthisatāni, satta assasa-tāni, satta rathasatāni, satta itthisatāni, satta dhenusatāni, satta dāsasatāni, satta dāsisatāni ca paţiyādehi, nānappakārāni ca annapānādīni antamaso surampi sabbaŋ dātabbayuttakaŋ upaţţhapehī’ ti sattasatakaŋ mahādānaŋ vicāretvā amacce uyyojetvā ekakova maddiyā vasanaţţhānaŋ gantvā sirisa-yanapiţţhe nisīditvā tāya saddhiŋ kathaŋ pavattesi. Tamatthaŋ pakāsento satthā āha–

1708. ‘Āmantayittha rājānaŋ, maddiŋ sabbangasobhanaŋ;

yaŋ te kiñci mayā dinnaŋ, dhanaŋ dhaññañca vijjati.

1709. ‘Hiraññaŋ vā suvaņņaŋ vā, muttā veļuriyā bahū;

sabbaŋ taŋ nidaheyyāsi, yañca te pettikaŋ dhanan’ ti.

Tattha nidaheyyāsīti nidhiŋ katvā ţhapeyyāsi. Pettikanti pitito āgataŋ.

1710. ‘Tamabravi rājaputtī, maddī sabbangasobhanā;

kuhiŋ deva nidahāmi, taŋ me akkhāhi pucchito’ ti.

Tattha tamabravīti ‘mayhaŋ sāmikena vessantarena ettakaŋ kālaŋ

“dhanaŋ nidhehī” ti na vuttapubbaŋ, idāneva vadati, kuhiŋ nu kho nidhetabbaŋ, pucchissāmi nan’ ti cintetvā taŋ abravi.

Vessantaro (p. 7.260) āha–

1711. ‘Sīlavantesu dajjāsi, dānaŋ maddi yathārahaŋ;

na hi dānā paraŋ atthi, patiţţhā sabbapāņinan’ ti.

Tattha dajjāsīti bhadde, maddi koţţhādīsu anidahitvā anugāmikanidhiŋ nidahamānā sīlavantesu dadeyyāsi. Na hi dānā paranti dānato uttaritaraŋ patiţţhā nāma na hi atthi.

Sā ‘sādhū’ ti tassa vacanaŋ sampaţicchi. Atha naŋ uttaripi ovadanto āha–

1712. ‘Puttesu maddi dayesi, sassuyā sasuramhi ca;

yo ca taŋ bhattā maññeyya, sakkaccaŋ taŋ upaţţhahe.

1713. ‘No ce taŋ bhattā maññeyya, mayā vippavasena te;

aññaŋ bhattāraŋ pariyesa, mā kisittho mayā vinā’ ti.

Tattha dayesīti dayaŋ mettaŋ kareyyāsi. Yo ca taŋ bhattā maññeyyāti

bhadde, yo ca mayi gate ‘ahaŋ te bhattā bhavissāmī’ ti taŋ maññissati,

tampi sakkaccaŋ upaţţhaheyyāsi. Mayā vippavasena teti mayā saddhiŋ

tava vippavāsena sace koci ‘ahaŋ te bhattā bhavissāmī’ ti taŋ na maññeyya, atha sayameva aññaŋ bhattāraŋ pariyesa. Mā kisittho mayā vināti mayā vinā hutvā mā kisā bhavi, mā kilamīti attho.

Atha naŋ maddī ‘kiŋ nu kho esa evarūpaŋ vacanaŋ maŋ bhaņatī’ ti cintetvā ‘kasmā, deva, imaŋ ayuttaŋ kathaŋ kathesī’ ti pucchi. Mahāsatto ‘bhadde, mayā hatthissa dinnattā sivayo kuddhā maŋ raţţhā pabbājenti, sve ahaŋ sattasatakaŋ mahādānaŋ datvā tatiyadivase nagarā nikkhamissā-mī’ ti vatvā āha–

1714. ‘Ahañhi vanaŋ gacchāmi, ghoraŋ vāļamigāyutaŋ;

saŋsayo jīvitaŋ mayhaŋ, ekakassa brahāvane’ ti.

Tattha saŋsayoti anekapaccatthike ekakassa sukhumālassa mama vane vasato kuto jīvitaŋ, nicchayena marissāmīti adhippāyenevaŋ āha.

1715. ‘Tamabravi (p. 7.261) rājaputtī, maddī sabbangasobhanā;

abhumme kathaŋ nu bhaņasi, pāpakaŋ vata bhāsasi.

1716. ‘Nesa dhammo mahārāja, yaŋ tvaŋ gaccheyya ekako;

ahampi tena gacchāmi, yena gacchasi khattiya.

1717. ‘Maraņaŋ vā tayā saddhiŋ, jīvitaŋ vā tayā vinā;

tadeva maraņaŋ seyyo, yaŋ ce jīve tayā vinā.

1718. ‘Aggiŋ ujjālayitvāna, ekajālasamāhitaŋ;

tattha me maraņaŋ seyyo, yaŋ ce jīve tayā vinā.

1719. ‘Yathā āraññakaŋ nāgaŋ, dantiŋ anveti hatthinī;

jessantaŋ giriduggesu, samesu visamesu ca.

1720. ‘Evaŋ taŋ anugacchāmi, putte ādāya pacchato;

subharā te bhavissāmi, na te hessāmi dubbharā’ ti.

Tattha abhummeti abhūtaŋ vata me katheyyāsi. Nesa dhammoti na eso

sabhāvo, netaŋ kāraņaŋ. Tadevāti tayā saddhiŋ yaŋ maraņaŋ atthi,

tadeva maraņaŋ seyyo. Tatthāti tasmiŋ ekajālabhūte dārucitake. Jessantanti vicarantaŋ.

Evañca pana vatvā sā puna diţţhapubbaŋ viya himavantappadesaŋ vaņņentī āha–

1721. ‘Ime kumāre passanto, mañjuke piyabhāņine;

āsīne vanagumbasmiŋ, na rajjassa sarissasi.

1722. ‘Ime kumāre passanto, mañjuke piyabhāņine;

kīļante vanagumbasmiŋ, na rajjassa sarissasi.

1723. ‘Ime kumāre passanto, mañjuke piyabhāņine;

assame ramaņīyamhi, na rajjassa sarissasi.

1724. ‘Ime kumāre passanto, mañjuke piyabhāņine;

kīļante assame ramme, na rajjassa sarissasi.

1725. ‘Ime (p. 7.262) kumāre passanto, māladhārī alankate;

assame ramaņīyamhi, na rajjassa sarissasi.

1726. ‘Ime kumāre passanto, māladhārī alankate;

kīļante assame ramme, na rajjassa sarissasi.

1727. ‘Yadā dakkhisi naccante, kumāre māladhārine;

assame ramaņīyamhi, na rajjassa sarissasi.

1728. ‘Yadā dakkhisi naccante, kumāre māladhārine;

kīļante assame ramme, na rajjassa sarissasi.

1729. ‘Yadā dakkhisi mātangaŋ, kuñjaraŋ saţţhihāyanaŋ;

ekaŋ araññe carantaŋ, na rajjassa sarissasi.

1730. ‘Yadā dakkhisi mātangaŋ, kuñjaraŋ saţţhihāyanaŋ;

sāyaŋ pāto vicarantaŋ, na rajjassa sarissasi.

1731. ‘Yadā kareņusanghassa, yūthassa purato vajaŋ;

koñcaŋ kāhati mātango, kuñjaro saţţhihāyano; tassa taŋ nadato sutvā, na rajjassa sarissasi.

1732. ‘Dubhato vanavikāse, yadā dakkhisi kāmado;

vane vāļamigākiņņe, na rajjassa sarissasi.

1733. ‘Migaŋ disvāna sāyanhaŋ, pañcamālinamāgataŋ;

kimpurise ca naccante, na rajjassa sarissasi.

1734. ‘Yadā sossasi nigghosaŋ, sandamānāya sindhuyā;

gītaŋ kimpurisānañca, na rajjassa sarissasi.

1735. ‘Yadā sossasi nigghosaŋ, girigabbharacārino;

vassamānassulūkassa, na rajjassa sarissasi.

1736. ‘Yadā sīhassa byagghassa, khaggassa gavayassa ca;

vane sossasi vāļānaŋ, na rajjassa sarissasi.

1737. ‘Yadā (p. 7.263) morīhi parikiņņaŋ, barihīnaŋ matthakāsinaŋ;

moraŋ dakkhisi naccantaŋ, na rajjassa sarissasi.

1738. ‘Yadā morīhi parikiņņaŋ, aņđajaŋ citrapakkhinaŋ;

moraŋ dakkhisi naccantaŋ, na rajjassa sarissasi.

1739. ‘Yadā morīhi parikiņņaŋ, nīlagīvaŋ sikhaņđinaŋ;

moraŋ dakkhisi naccantaŋ, na rajjassa sarissasi.

1740. ‘Yadā dakkhisi hemante, pupphite dharaņīruhe;

surabhiŋ sampavāyante, na rajjassa sarissasi.

1741. ‘Yadā hemantike māse, haritaŋ dakkhisi medaniŋ;

indagopakasañchannaŋ, na rajjassa sarissasi.

1742. ‘Yadā dakkhisi hemante, pupphite dharaņīruhe;

kuţajaŋ bimbajālañca, pupphitaŋ loddapaddhakaŋ; suratiŋ sampavāyante, na rajjassa sarissasi.

1743. ‘Yadā hemantike māse, vanaŋ dakkhisi pupphitaŋ;

opupphāni ca paddhāni, na rajjassa sarissasī’ ti.

Tattha mañjuketi madhurakathe. Kareņusanghassāti hatthinighaţāya. Yūthassāti hatthiyūthassa purato vajanto gacchanto. Dubhatoti ubhayapassesu.

Vanavikāseti vanaghaţāyo. Kāmadoti mayhaŋ sabbakāmado. SindhuyāTi

nadiyā.

Vassamānassulūkassāti ulūkasakuņassa vassamānassa. Vāļānanti vāļamigānaŋ. Tesañhi sāyanhasamaye so saddo pañcangikatūriyasaddo viya

bhavissati, tasmā tesaŋ saddaŋ sutvā rajjassa na sarissasīti vadati, barihī-nanti kalāpasañchannaŋ. Matthakāsinanti niccaŋ pabbatamatthake nisinnaŋ. ‘Mattakāsinan’ tipi pāţho, kāmamadamattaŋ hutvā āsīnanti attho. Bimbajālanti rattankurarukkhaŋ. Opupphānīti olambakapupphāni patitapu-pphāni.

Evaŋ maddī himavantavāsinī viya ettakāhi gāthāhi himavantaŋ vaņņesīti.

Hīmavantavaņņanā niţţhitā.

Dānakaņđavaņņanā
Phussatīpi (p. 7.264) kho devī ‘puttassa me kaţukasāsanaŋ gataŋ, kiŋ nu kho karoti, gantvā jānissāmī’ ti paţicchannayoggena gantvā sirigabbhadvāre ţhitā tesaŋ taŋ sallāpaŋ sutvā kalunaŋ paridevi. Tamatthaŋ pakāsento satthā āha–

1744. ‘Tesaŋ lālappitaŋ sutvā, puttassa suņisāya ca;

kalunaŋ paridevesi, rājaputtī yasassinī.

1745. ‘Seyyo visaŋ me khāyitaŋ, papātā papateyyahaŋ;

rajjuyā bajjha miyyāhaŋ, kasmā vessantaraŋ puttaŋ; pabbājenti adūsakaŋ.

1746. ‘Ajjhāyakaŋ dānapatiŋ, yācayogaŋ amacchariŋ;

pūjitaŋ paţirājūhi, kittimantaŋ yasassinaŋ; kasmā vessantaraŋ puttaŋ, pabbājenti adūsakaŋ.

1747. ‘Mātāpettibharaŋ jantuŋ, kule jeţţhāpacāyikaŋ;

kasmā vessantaraŋ puttaŋ, pabbājenti adūsakaŋ.

1748. ‘Rañño hitaŋ devihitaŋ, ñātīnaŋ sakhinaŋ hitaŋ;

hitaŋ sabbassa raţţhassa, kasmā vessantaraŋ puttaŋ; pabbājenti adūsakan’ ti.

Tattha rājaputtīti phussatī maddarājadhītā. Papateyyahanti papateyyaŋ ahaŋ. Rajjuyā bajjha miyyāhanti rajjuyā gīvaŋ bandhitvā mareyyaŋ ahaŋ. Kasmāti evaŋ amatāyameva mayi kena kāraņena mama puttaŋ adūsakaŋ raţţhā pabbājenti. Ajjhāyakanti tiņņaŋ vedānaŋ pārangataŋ, nānāsippesu ca nipphattiŋ pattaŋ.

Iti sā kalunaŋ paridevitvā puttañca suņisañca assāsetvā rañño santikaŋ gantvā āha–

1749. ‘Madhūniva palātāni, ambāva patitā chamā;

evaŋ hessati te raţţhaŋ, pabbājenti adūsakaŋ.

1750. ‘Haŋso (p. 7.265) nikhīņapattova, pallalasmiŋ anūdake;

apaviddho amaccehi, eko rājā vihiyyasi.

1751. ‘Taŋ taŋ brūmi mahārāja, attho te mā upaccagā;

mā naŋ sivīnaŋ vacanā, pabbājesi adūsakan’ ti.

Tattha palātānīti palātamakkhikāni madhūni viya. Ambāva patitā chamāti

bhūmiyaŋ patita-ambapakkāni viya. Evaŋ mama putte pabbājite tava

raţţhaŋ sabbasādhāraņaŋ bhavissatīti dīpeti. Nikhīņapattovāti paggharitapatto viya. Apaviddho amaccehīti mama puttena sahajātehi saţţhisahassehi amaccehi chađđito hutvā. Vihiyyasīti kilamissasi. Sivīnaŋ vacanāti sivīnaŋ vacanena mā naŋ adūsakaŋ mama puttaŋ pabbājesīti.

Taŋ sutvā rājā āha–

1752. ‘Dhammassāpacitiŋ kummi, sivīnaŋ vinayaŋ dhajaŋ;

pabbājemi sakaŋ puttaŋ, pāņā piyataro hi me’ ti.

Tassattho– bhadde, ahaŋ sivīnaŋ dhajaŋ vessantaraŋ kumāraŋ vinayanto pabbājento siviraţţhe porāņakarājūnaŋ paveņidhammassa apacitiŋ

kummi karomi, tasmā sacepi me pāņā piyataro so, tathāpi naŋ pabbājemīti.

Taŋ sutvā sā paridevamānā āha–

1753. ‘Yassa pubbe dhajaggāni, kaņikārāva pupphitā;

yāyantamanuyāyanti, svajjekova gamissati.

1754. ‘Yassa pubbe dhajaggāni, kaņikāravanāniva;

yāyantamanuyāyanti, svajjekova gamissati.

1755. ‘Yassa pubbe anīkāni, kaņikārāva pupphitā;

yāyantamanuyāyanti, svajjekova gamissati.

1756. ‘Yassa pubbe anīkāni, kaņikāravanāniva;

yāyantamanuyāyanti, svajjekova gamissati.

1757. ‘Indagopakavaņņābhā (p. 7.266), gandhārā paņđukambalā;

yāyantamanuyāyanti, svajjekova gamissati.

1758. ‘Yo pubbe hatthinā yāti, sivikāya rathena ca;

svajja vessantaro rājā, kathaŋ gacchati pattiko.

1759. ‘Kathaŋ candanalittango, naccagītappabodhano;

khurājinaŋ pharasuñca, khārikājañca hāhiti.

1760. ‘Kasmā nābhiharissanti, kāsāvā ajināni ca;

pavisantaŋ brahāraññaŋ, kasmā cīraŋ na bajjhare.

1761. ‘Kathaŋ nu cīraŋ dhārenti, rājapabbajitā janā;

kathaŋ kusamayaŋ cīraŋ, maddī paridahissati.

1762. ‘Kāsiyāni ca dhāretvā, khomakoţumbarāni ca;

kusacīrāni dhārentī, kathaŋ maddī karissati.

1763. ‘Vayhāhi pariyāyitvā, sivikāya rathena ca;

sā kathajja anujjhangī, pathaŋ gacchati pattikā.

1764. ‘Yassā mudutalā hatthā, caraņā ca sukhedhitā;

sā kathajja anujjhangī, pathaŋ gacchati pattikā.

1765. ‘Yassā mudutalā pādā, caraņā ca sukhedhitā;

pādukāhi suvaņņāhi, pīļamānāva gacchati; sā kathajja anujjhangī, pathaŋ gacchati pattikā.

1766. ‘Yāssu itthisahassānaŋ, purato gacchati mālinī;

sā kathajja anujjhangī, vanaŋ gacchati ekikā.

1767. ‘Yāssu sivāya sutvāna, muhuŋ uttasate pure;

sā kathajja anujjhangī, vanaŋ gacchati bhīrukā.

1768. ‘Yāssu (p. 7.267) indasagottassa, ulūkassa pavassato;

sutvāna nadato bhītā, vāruņīva pavedhati; sā kathajja anujjhangī, vanaŋ gacchati bhīrukā.

1769. ‘Sakuņī hataputtāva, suññaŋ disvā kulāvakaŋ;

ciraŋ dukkhena jhāyissaŋ, suññaŋ āgammimaŋ puraŋ.

1770. ‘Sakuņī hataputtāva, suññaŋ disvā kulāvakaŋ;

kisā paņđu bhavissāmi, piye putte apassatī.

1771. ‘Sakuņī hataputtāva, suññaŋ disvā kulāvakaŋ;

tena tena padhāvissaŋ, piye putte apassatī.

1772. ‘Kurarī hatachāpāva, suññaŋ disvā kulāvakaŋ;

ciraŋ dukkhena jhāyissaŋ, suññaŋ āgammimaŋ puraŋ.

1773. ‘Kurarī hatachāpāva, suññaŋ disvā kulāvakaŋ;

kisā paņđu bhavissāmi, piye putte apassatī.

1774. ‘Kurarī hatachāpāva, suññaŋ disvā kulāvakaŋ;

tena tena padhāvissaŋ, piye putte apassatī.

1775. ‘Sā nūna cakkavākīva, pallalasmiŋ anūdake;

ciraŋ dukkhena jhāyissaŋ, suññaŋ āgammimaŋ puraŋ.

1776. ‘Sā nūna cakkavākīva, pallalasmiŋ anūdake;

kisā paņđu bhavissāmi, piye putte apassatī.

1777. ‘Sā nūna cakkavākīva, pallalasmiŋ anūdake;

tena tena padhāvissaŋ, piye putte apassatī.

1778. ‘Evaŋ me vilapantiyā, rājā puttaŋ adūsakaŋ;

pabbājesi vanaŋ raţţhā, maññe hissāmi jīvitan’ ti.

Tattha kaņikārāvāti suvaņņābharaņasuvaņņavatthapaţimaņđitattā supu-pphitā kaņikārā viya. Yāyantamanuyāyantīti uyyānavanakīļādīnaŋ atthāya (p. 7.268)

gacchantaŋ vessantaraŋ anugacchanti. Svajjekovāti so ajja ekova hutvā

gamissati. Anīkānīti hatthānīkādīni. Gandhārā paņđukambalāti gandhāraraţţhe uppannā satasahassagghanakā senāya pārutā rattakambalā. Hāhitīti

khandhe katvā harissati. Pavisantanti pavisantassa. Kasmā cīraŋ na bajjhareti kasmā bandhituŋ jānantā vākacīraŋ na bandhanti. Rājapabbajitāti

rājāno hutvā pabbajitā. Khomakoţumbarānīti khomaraţţhe koţumbararaţţhe

uppannāni sāţakāni.

Sā kathajjāti sā kathaŋ ajja. Anujjhangīti agarahita-angī. Pīļamānāva

gacchatīti kampitvā kampitvā tiţţhantī viya gacchati. Yāssu itthisahassānnti-ādīsu assūti nipāto, yāti attho. ‘Yā sā’ tipi pāţho. Sivāyāti singāliyā.

Pureti pubbe nagare vasantī. Indasagottassāti kosiyagottassa. Vāruņīvāti

devatāpaviţţhā yakkhadāsī viya. Dukkhenāti puttaviyogasokadukkhena.

Āgammi maŋ puranti imaŋ mama putte gate puttanivesanaŋ āgantvā. Piye putteti vessantarañceva maddiñca sandhāyāha. Hatachāpāti hatapotakā. Pabbājesi vanaŋ raţţhāti yadi naŋ raţţhā pabbājesīti.

Deviyā paridevitasaddaŋ sutvā sabbā sañjayassa sivikaññā samāgatā

pakkandiŋsu. Tāsaŋ pakkanditasaddaŋ sutvā mahāsattassapi nivesane

tatheva pakkandiŋsu. Iti dvīsu rājakulesu keci sakabhāvena saņţhātuŋ asa-kkontā vātavegena pamadditā sālā viya patitvā parivattamānā parideviŋsu. Tamatthaŋ pakāsento satthā āha–

1779. ‘Tassā lālappitaŋ sutvā, sabbā antepure bahū;

bāhā paggayha pakkanduŋ, sivikaññā samāgatā.

1780. ‘Sālāva sampamathitā, mālutena pamadditā;

senti puttā ca dārā ca, vessantaranivesane.

1781. ‘Orodhā ca kumārā ca, vesiyānā ca brāhmaņā;

bāhā paggayha pakkanduŋ, vessantaranivesane.

1782. ‘Hatthārohā (p. 7.269) anīkaţţhā, rathikā pattikārakā;

bāhā paggayha pakkanduŋ, vessantaranivesane.

1783. ‘Tato ratyā vivasāne, sūriyassuggamanaŋ pati;

atha vessantaro rājā, dānaŋ dātuŋ upāgami.

1784. ‘Vatthāni vatthakāmānaŋ, soņđānaŋ detha vāruņiŋ;

bhojanaŋ bhojanatthīnaŋ, sammadeva pavecchatha.

1785. ‘Mā ca kañci vanibbake, heţţhayittha idhāgate;

tappetha annapānena, gacchantu paţipūjitā.

1786. ‘Athettha vattatī saddo, tumulo bheravo mahā;

dānena taŋ nīharanti, puna dānaŋ adā tuvaŋ.

1787. ‘Te su mattā kilantāva, sampatanti vanibbakā;

nikkhamante mahārāje, sivīnaŋ raţţhavađđhane.

1788. ‘Acchecchuŋ vata bho rukkhaŋ, nānāphaladharaŋ dumaŋ;

yathā vessantaraŋ raţţhā, pabbājenti adūsakaŋ.

1789. ‘Acchecchuŋ vata bho rukkhaŋ, sabbakāmadadaŋ dumaŋ;

yathā vessantaraŋ raţţhā, pabbājenti adūsakaŋ.

1790. ‘Acchecchuŋ vata bho rukkhaŋ, sabbakāmarasāharaŋ;

yathā vessantaraŋ raţţhā, pabbājenti adūsakaŋ.

1791. ‘Ye vuđđhā ye ca daharā, ye ca majjhimaporisā;

bāhā paggayha pakkanduŋ, nikkhamante mahārāje; sivīnaŋ raţţhavađđhane.

1792. ‘Atiyakkhā vassavarā, itthāgārā ca rājino;

bāhā paggayha pakkanduŋ, nikkhamante mahārāje; sivīnaŋ raţţhavađđhane.

1793. ‘Thiyopi (p. 7.270) tattha pakkanduŋ, yā tamhi nagare ahu;

nikkhamante mahārāje, sivīnaŋ raţţhavađđhane.

1794. ‘Ye brāhmaņā ye ca samaņā, aññe vāpi vanibbakā;

bāhā paggayha pakkanduŋ, “adhammo kira bho” iti.

1795. ‘Yathā vessantaro rājā, yajamāno sake pure;

sivīnaŋ vacanatthena, samhā raţţhā nirajjati.

1796. ‘Satta hatthisate datvā, sabbālankārabhūsite;

suvaņņakacche mātange, hemakappanavāsase;

1797. ‘Ārūļhe gāmaņīyehi, tomarankusapāņibhi;

esa vessantaro rājā, samhā raţţhā nirajjati.

1798. ‘Satta assasate datvā, sabbālankārabhūsite;

ājānīyeva jātiyā, sindhave sīghavāhane.

1799. ‘Ārūļhe gāmaņīyehi, illiyācāpadhāribhi;

esa vessantaro rājā, samhā raţţhā nirajjati.

1800. ‘Satta rathasate datvā, sannaddhe ussitaddhaje;

dīpe athopi veyagghe, sabbālankārabhūsite.

1801. ‘Ārūļhe gāmaņīyehi, cāpahatthehi vammibhi;

esa vessantaro rājā, samhā raţţhā nirajjati.

1802. ‘Satta itthisate datvā, ekamekā rathe ţhitā;

sannaddhā nikkharajjūhi, suvaņņehi alankatā.

1803. ‘Pītālankārā pītavasanā, pītābharaņabhūsitā;

āļārapamhā hasulā, susaññā tanumajjhimā; esa vessantarā rājā, samhā raţţhā nirajjati.

1804. ‘Satta dhenusate datvā, sabbā kaŋsupadhāraņā;

esa vessantaro rājā, samhā raţţhā nirajjati.

1805. ‘Satta (p. 7.271) dāsisate datvā, satta dāsasatāni ca;

esa vessantaro rājā, samhā raţţhā nirajjati.

1806. ‘Hatthī assarathe datvā, nāriyo ca alankatā;

esa vessantaro rājā, samhā raţţhā nirajjati.

1807. ‘Tadāsi yaŋ bhiŋsanakaŋ, tadāsi lomahaŋsanaŋ;

mahādāne padinnamhi, medanī sampakampatha.

1808. ‘Tadāsi yaŋ bhiŋsanakaŋ, tadāsi lomahaŋsanaŋ;

yaŋ pañjalikato rājā, samhā raţţhā nirajjatī’ ti.

Tattha sivikaññāti bhikkhave, phussatiyā paridevitasaddaŋ sutvā sabbāpi sañjayassa sivirañño itthiyo samāgatā hutvā pakkanduŋ parideviŋsu. Vessa-ntaranivesaneti tattha itthīnaŋ pakkanditasaddaŋ sutvā vessantarassapi nivesane tatheva pakkanditvā dvīsu rājakulesu keci sakabhāvena saņţhātuŋ asakkontā vātavegena sampamathitā sālā viya patitvā parivattantā paride-viŋsu. Tato ratyā vivasāneti bhikkhave, tato tassā rattiyā accayena sūriye uggate dānaveyyāvatikā ‘dānaŋ paţiyāditan’ ti rañño ārocayiŋsu. Atha vessantaro rājā pātova nhatvā sabbālankārappaţimaņđito sādurasabhojanaŋ bhuñjitvā mahājanaparivuto sattasatakaŋ mahādānaŋ dātuŋ dānaggaŋ upāgami.

Dethāti tattha gantvā saţţhisahassa-amacce āņāpento evamāha. Vāruņinti ‘majjadānaŋ nāma nipphalan’ ti jānāti, evaŋ santepi ‘surāsoņđā

dānaggaŋ patvā “vessantarassa dānagge suraŋ na labhimhā” ti vattuŋ mā labhantū’ ti dāpesi. Vanibbaketi vanibbakajanesu kañci ekampi mā viheţha-yittha. Paţipūjitāti mayā pūjitā hutvā yathā maŋ thomayamānā gacchanti, tathā tumhe karothāti vadati.

Iti so suvaņņālankārānaŋ suvaņņadhajānaŋ hemajālappaţicchannānaŋ

hatthīnaŋ sattasatāni ca, tathārūpānaññeva assānaŋ sattasatāni ca, sīhacammādīhi parikkhittānaŋ nānāratanavicitrānaŋ suvaņņadhajānaŋ rathānaŋ

sattasatāni, sabbālankārappaţimaņđitānaŋ uttamarūpadharānaŋ khattiyakaññādīnaŋ itthīnaŋ sattasatāni, suvinītānaŋ susikkhitānaŋ dāsānaŋ sattasatāni, tathā (p. 7.272) dāsīnaŋ sattasatāni, vara-usabhajeţţhakānaŋ kuņđopadohinīnaŋ dhenūnaŋ sattasatāni, aparimāņāni pānabhojanānīti sattasatakaŋ

mahādānaŋ adāsi. Tasmiŋ evaŋ dānaŋ dadamāne jetuttaranagaravāsino

khattiyabrāhmaņavessasuddādayo ‘sāmi, vessantara siviraţţhavāsino taŋ

“dānaŋ detī” ti pabbājenti, tvaŋ puna dānameva desī’ ti parideviŋsu. Tena

vuttaŋ–

1809. ‘Athettha vattatī saddo, tumulo bheravo mahā;

dānena taŋ nīharanti, puna dānaŋ adā tuvan’ ti.

Dānapaţiggāhakā pana dānaŋ gahetvā ‘idāni kira vessantaro rājā amhe anāthe katvā araññaŋ pavisissati, ito paţţhāya kassa santikaŋ gamissā-mā’ ti chinnapādā viya patantā āvattantā parivattantā mahāsaddena paride-viŋsu. Tamatthaŋ pakāsento satthā āha–

1810. ‘Te su mattā kilantāva, sampatanti vanibbakā;

nikkhamante mahārāje, sivīnaŋ raţţhavađđhane’ ti.

Tattha te su mattāti su-kāro nipātamatto, te vanibbakāti attho. Mattā kilantāvāti mattā viya kilantā viya ca hutvā. Sampatantīti parivattitvā bhūmiyaŋ

patanti. Acchecchuŋ vatāti chindiŋsu, vatāti nipātamattaŋ. Yathāti yena

kāraņena. Atiyakkhāti bhūtavijjā ikkhaņikāpi. Vassavarāti uddhaţabījā orodhapālakā. Vacanatthenāti vacanakāraņena. Samhā raţţhā nirajjatīti attano

raţţhā niggacchati. Gāmaņīyehīti hatthācariyehi. Ājānīyevāti jātisampanne.

Gāmaņīyehīti assācariyehi. Illiyācāpadhāribhīti illiyañca cāpañca dhārentehi. Dīpe athopi veyyaggheti dīpicammabyagghacammaparikkhitte. Ekamekā rathe ţhitāti so kira ekamekaŋ itthiratanaŋ rathe ţhapetvā aţţha-aţţhavaņņa-dāsīhi parivutaŋ katvā adāsi.

Nikkharajjūhīti suvaņņasuttamayehi pāmangehi. Āļārapamhāti visālakkhigaņđā. Hasulāti mhitapubbangamakathā. Susaññāti sussoņiyo. Tanumajjhimāti (p. 7.273) karatalamiva tanumajjhimabhāgā. Tadā pana devatāyo jambudīpatale rājūnaŋ ‘vessantaro rājā mahādānaŋ detī’ ti ārocayiŋsu, tasmā te

khattiyā devatānubhāvenāgantvā tā gaņhitvā pakkamiŋsu. Kaŋsupadhāraņāti idha kaŋsanti rajatassa nāmaŋ, rajatamayena khīrapaţicchanabhājanena saddhiññeva adāsīti attho. Padinnamhīti dīyamāne. Sampakampathāti dānatejena kampittha. Yaŋ pañjalikatoti yaŋ so vessantaro rājā mahādānaŋ datvā añjaliŋ paggayha attano dānaŋ namassamāno ‘sabbaññutaññāņassa me idaŋ paccayo hotū’ ti pañjalikato ahosi, tadāpi bhīsanakameva ahosi, tasmiŋ khaņe pathavī kampitthāti attho. Nirajjatīti evaŋ katvā niggacchati-yeva, na koci naŋ nivāretīti attho.

Apica kho tassa dānaŋ dadantasseva sāyaŋ ahosi. So attano nivesanameva gantvā ‘mātāpitaro vanditvā sve gamissāmī’ ti cintetvā alankatarathena mātāpitūnaŋ vasanaţţhānaŋ gato. Maddīdevīpi ‘ahaŋ sāminā

saddhiŋ gantvā mātāpitaro anujānāpessāmī’ ti teneva saddhiŋ gatā. Mahā-satto pitaraŋ vanditvā attano gamanabhāvaŋ kathesi. Tamatthaŋ pakā-sento satthā āha–

1811. ‘Āmantayittha rājānaŋ, sañjayaŋ dhamminaŋ varaŋ;

avaruddhasi maŋ deva, vankaŋ gacchāmi pabbataŋ.

1812. ‘Ye hi keci mahārāja, bhūtā ye ca bhavissare;

atittāyeva kāmehi, gacchanti yamasādhanaŋ.

1813. ‘Svāhaŋ sake abhissasiŋ, yajamāno sake pure;

sivīnaŋ vacanatthena, samhā raţţhā nirajjahaŋ.

1814. ‘Aghaŋ taŋ paţisevissaŋ, vane vāļamigākiņņe;

khaggadīpinisevite, ahaŋ puññāni karomi; tumhe pankamhi sīdathā’ ti.

Tattha dhamminaŋ varanti dhammikarājūnaŋ antare uttamaŋ. Avaruddha-sīti raţţhā nīharasi. Bhūtāti atītā. Bhavissareti ye ca anāgate bhavissanti (p. 7.274), paccuppanne ca nibbattā. Yamasādhananti yamarañño āņāpavattiţţhānaŋ. Svāhaŋ sake abhissasinti so ahaŋ attano nagaravāsinoyeva pīļesiŋ. Kiŋ karonto? Yajamāno sake pureti. Pāļiyaŋ pana ‘so ahan’ ti likhitaŋ. Nirajja-hanti nikkhanto ahaŋ. Aghaŋ tanti yaŋ araññe vasantena paţisevitabbaŋ dukkhaŋ, taŋ paţisevissāmi. Pankamhīti tumhe pana kāmapankamhi sīda-thāti vadati.

Iti mahāsatto imāhi catūhi gāthāhi pitarā saddhiŋ kathetvā mātu santikaŋ gantvā vanditvā pabbajjaŋ anujānāpento evamāha–

1815. ‘Anujānāhi maŋ amma, pabbajjā mama ruccati;

svāhaŋ sake abhissasiŋ, yajamāno sake pure; sivīnaŋ vacanatthena, samhā raţţhā nirajjahaŋ.

1816. ‘Aghaŋ taŋ paţisevissaŋ, vane vāļamigākiņņe;

khaggadīpinisevite, ahaŋ puññāni karomi; tumhe pankamhi sīdathā’ ti.

Taŋ sutvā phussatī āha–

1817. ‘Anujānāmi taŋ putta, pabbajjā te samijjhatu;

ayañca maddī kalyāņī, susaññā tanumajjhimā;

Acchataŋ saha puttehi, kiŋ araññe karissatī’ ti.

Tattha samijjhatūti jhānena samiddhā hotu. Acchatanti acchatu, idheva

hotūti vadati.

Vessantaro āha–

1818. ‘Nāhaŋ akāmā dāsimpi, araññaŋ netumussahe;

sace icchati anvetu, sace nicchati acchatū’ ti.

Tattha akāmāti amma, kiŋ nāmetaŋ kathetha, ahaŋ anicchāya dāsimpi netuŋ na ussahāmīti.

Tato puttassa kathaŋ sutvā rājā suņhaŋ yācituŋ paţipajji. Tamatthaŋ pakāsento satthā āha–

1819. ‘Tato (p. 7.275) suņhaŋ mahārājā, yācituŋ paţipajjatha;

mā candanasamācāre, rajojallaŋ adhārayi.

1820. ‘Mā kāsiyāni dhāretvā, kusacīraŋ adhārayi;

dukkho vāso araññasmiŋ, mā hi tvaŋ lakkhaņe gamī’ ti.

Tattha paţipajjathāti bhikkhave, puttassa kathaŋ sutvā rājā suņhaŋ yācituŋ paţipajji. Candanasamācāreti lohitacandanena parikiņņasarīre. Mā hi tvaŋ lakkhaņe gamīti subhalakkhaņena samannāgate mā tvaŋ araññaŋ gamīti.

1821. ‘Tamabravi rājaputtī, maddī sabbangasobhanā;

nāhaŋ taŋ sukhamiccheyyaŋ, yaŋ me vessantaraŋ vinā’ ti.

Tattha tamabravīti taŋ sasuraŋ abravi.

1822. ‘Tamabravi mahārājā, sivīnaŋ raţţhavađđhano;

ingha maddi nisāmehi, vane ye honti dussahā.

1823. ‘Bahū kīţā paţangā ca, makasā madhumakkhikā;

tepi taŋ tattha hiŋ seyyuŋ, taŋ te dukkhataraŋ siyā.

1824. ‘Apare passa santāpe, nadīnupanisevite;

sappā ajagarā nāma, avisā te mahabbalā.

1825. ‘Te manussaŋ migaŋ vāpi, api māsannamāgataŋ;

parikkhipitvā bhogehi, vasamānenti attano.

1826. ‘Aññepi kaņhajaţino, acchā nāma aghammigā;

na tehi puriso diţţho, rukkhamāruyha muccati.

1827. ‘Sanghaţţayantā singāni, tikkhaggātippahārino;

mahiŋsā vicarantettha, nadiŋ sotumbaraŋ pati.

1828. ‘Disvā migānaŋ yūthānaŋ, gavaŋ sañcarataŋ vane;

dhenuva vacchagiddhāva, kathaŋ maddi karissasi.

1829. ‘Disvā (p. 7.276) sampatite ghore, dumaggesu plavangame;

akhettaññāya te maddi, bhavissate mahabbhayaŋ.

1830. ‘Yā tvaŋ sivāya sutvāna, muhuŋ uttasayī pure;

sā tvaŋ vankamanuppattā, kathaŋ maddi karissasi.

1831. ‘Ṭhite majjhanhike kāle, sannisinnesu pakkhisu;

saņateva brahāraññaŋ, tattha kiŋ gantumicchasī’ ti.

Tattha tamabravīti taŋ suņhaŋ abravi. Apare passa santāpeti aññepi

santāpe bhayajanake pekkha. Nadīnupaniseviteti nadīnaŋ upanisevite āsannaţţhāne, nadīkūle vasanteti attho. Avisāti nibbisā. Api māsannanti āsannaŋ

attano sarīrasamphassaŋ āgatanti attho. Aghammigāti aghakarā migā,

dukkhāvahā migāti attho. Nadiŋ sotumbaraŋ patīti sotumbarāya nāma

nadiyā tīre. Yūthānanti yūthāni, ayameva vā pāţho. Dhenuva vacchagiddhāvāti tava dārake apassantī vacchagiddhā dhenu viya kathaŋ karissasi.

kāro panettha nipātamattova. Sampatiteti sampatante. Ghoreti bhīsanake

virūpe. Plavangameti makkaţe. Akhettaññāyāti araññabhūmi-akusalatāya.

Bhavissateti bhavissati. Sivāya sutvānāti singāliyā saddaŋ sutvā. Muhunti punappunaŋ. UttasayīTi uttasasi. Saņatevāti nadati viya saņantaŋ viya bhavissati.

1832. ‘Tamabravi rājaputtī, maddī sabbangasobhanā;

yāni etāni akkhāsi, vane paţibhayāni me; sabbāni abhisambhossaŋ, gacchaññeva rathesabha.

1833. ‘Kāsaŋ kusaŋ poţakilaŋ, usiraŋ muñcapabbajaŋ;

urasā panudahissāmi, nassa hessāmi dunnayā.

1834. ‘Bahūhi vata cariyāhi, kumārī vindate patiŋ;

udarassuparodhena, gohanuveţhanena ca.

1835. ‘Aggissa (p. 7.277) pāricariyāya, udakummujjanena ca;

vedhabyaŋ kaţukaŋ loke, gacchaññeva rathesabha.

1836. ‘Apissā hoti appatto, ucchiţţhamapi bhuñjituŋ;

yo naŋ hatthe gahetvāna, akāmaŋ parikađđhati; vedhabyaŋ kaţukaŋ loke, gacchaññeva rathesabha.

1837. ‘Kesaggahaņamukkhepā, bhūmyā ca parisumbhanā;

datvā ca no pakkamati, bahuŋ dukkhaŋ anappakaŋ; vedhabyaŋ kaţukaŋ loke, gacchaññeva rathesabha.

1838. ‘Sukkacchavī vedhaverā, datvā subhagamānino;

akāmaŋ parikađđhanti, ulūkaññeva vāyasā; vedhabyaŋ kaţukaŋ loke, gacchaññeva rathesabha.

1839. ‘Api ñātikule phīte, kaŋsapajjotane vasaŋ;

nevātivākyaŋ na labhe, bhātūhi sakhinīhipi; vedhabyaŋ kaţukaŋ loke, gacchaññeva rathesabha.

1840. ‘Naggā nadī anudakā, naggaŋ raţţhaŋ arājakaŋ;

itthīpi vidhavā naggā, yassāpi dasa bhātaro; vedhabyaŋ kaţukaŋ loke, gacchaññeva rathesabha.

1841. ‘Dhajo rathassa paññāņaŋ, dhūmo paññāņamaggino;

rājā raţţhassa paññāņaŋ, bhattā paññāņamitthiyā; vedhabyaŋ kaţukaŋ loke, gacchaññeva rathesabha.

1842. ‘Yā daliddī daliddassa, ađđhā ađđhassa kittimā;

taŋ ve devā pasaŋsanti, dukkarañhi karoti sā.

1843. ‘Sāmikaŋ anubandhissaŋ, sadā kāsāyavāsinī;

pathabyāpi abhijjantyā, vedhabyaŋ kaţukitthiyā.

1844. ‘Api sāgarapariyantaŋ, bahuvittadharaŋ mahiŋ;

nānāratanaparipūraŋ, nicche vessantaraŋ vinā.

1845. ‘Kathaŋ (p. 7.278) nu tāsaŋ hadayaŋ, sukharā vata itthiyo;

yā sāmike dukkhitamhi, sukhamicchanti attano.

1846. ‘Nikkhamante mahārāje, sivīnaŋ raţţhavađđhane;

tamahaŋ anubandhissaŋ, sabbakāmadado hi me’ ti.

Tattha tamabravīti bhikkhave, maddī rañño vacanaŋ sutvā taŋ rājānaŋ abravi. Abhisambhossanti sahissāmi adhivāsessāmi. Poţakilanti poţakila-tiņaŋ. Panudahissāmīti dvedhā katvā vessantarassa purato gamissāmi. Uda-rassuparodhenāti upavāsena khudādhivāsena. Gohanuveţhanena cāti visāla-kaţiyo onatapassā ca itthiyo sāmikaŋ labhantīti katvā gohanunā kaţipha-lakaŋ koţţāpetvā veţhanena ca passāni onāmetvā kumārikā patiŋ labhati. Kaţukanti asātaŋ. Gacchaññevāti gamissāmiyeva.

Apissā hoti appattoti tassā vidhavāya ucchiţţhakampi bhuñjituŋ ananucchavikova. Yo nanti yo nīcajacco taŋ vidhavaŋ anicchamānaññeva hatthe

gahetvā kađđhati. Kesaggahaņamukkhepā, bhūmyā ca parisumbhanāti asāmikaŋ itthiŋ hatthapādehi kesaggahaņaŋ, ukkhepā, bhūmiyaŋ pātananti

etāni avamaññanāni katvā atikkamanti. Datvā cāti asāmikāya itthiyā evarūpaŋ bahuŋ anappakaŋ dukkhaŋ parapuriso datvā ca no pakkamati nirā-sanko olokentova tiţţhati.

Sukkacchavīti nhānīyacuņņena uţţhāpitacchavivaņņā. Vedhaverāti vidhavi-tthikāmā purisā. Datvāti kiñcideva appamattakaŋ dhanaŋ datvā. Subhagamā-ninoti mayaŋ subhagāti maññamānā. Akāmanti taŋ vidhavaŋ asāmikaŋ akāmaŋ. Ulūkaññeva vāyasāti kākā viya-ulūkaŋ parikađđhanti. Kaŋsapajjota-neti suvaņņabhājanābhāya pajjotante. Vasanti evarūpepi ñātikule vasamānā. Nevātivākyaŋ na labheti ‘ayaŋ itthī nissāmikā, yāvajīvaŋ amhākaññeva bhāro jāto’ ti-ādīni vacanāni vadantehi bhātūhipi sakhinīhipi ativākyaŋ gara-havacanaŋ neva na labhati. Paññāņanti pākaţabhāvakāraņaŋ.

Yā (p. 7.279) daliddī daliddassāti deva, kittisampannā yā itthī attano sāmi-kassa daliddassa dukkhappattakāle sayampi daliddī samānā dukkhāva hoti, tassa ađđhakāle teneva saddhiŋ ađđhā sukhappattā hoti, taŋ ve devā pasaŋ-santi. Abhijjantyāti abhijjantiyā. Sacepi hi itthiyā sakalapathavī na bhijjati, tāya sakalāya pathaviyā sāva issarā hoti, tathāpi vedhabyaŋ kaţukamevāti attho. Sukharā vata itthiyoti suţţhu kharā vata itthiyo.

1847. ‘Tamabravi mahārājā, maddiŋ sabbangasobhanaŋ;

ime te daharā puttā, jālī kaņhājinā cubho; nikkhippa lakkhaņe gaccha, mayaŋ te posayāmase’ ti.

Tattha jālī kaņhājinā cubhoti jālī ca kaņhājinā cāti ubho. Nikkhippāti ime nikkhipitvā gacchāhīti.

1848. ‘Tamabravi rājaputtī, maddī sabbangasobhanā;

piyā me puttakā deva, jālī kaņhājinā cubho; tyamhaŋ tattha ramessanti, araññe jīvasokinan’ ti.

Tattha tyamhanti te dārakā amhākaŋ tattha araññe. Jīvasokinanti avigata-sokānaŋ hadayaŋ ramayissantīti attho.

1849. ‘Tamabravi mahārājā, sivīnaŋ raţţhavađđhano;

sālīnaŋ odanaŋ bhutvā, suciŋ maŋsūpasecanaŋ; rukkhaphalāni bhuñjantā, kathaŋ kāhanti dārakā.

1850. ‘Bhutvā satapale kaŋse, sovaņņe satarājike;

rukkhapattesu bhuñjantā, kathaŋ kāhanti dārakā.

1851. ‘Kāsiyāni ca dhāretvā, khomakoţumbarāni ca;

kusacīrāni dhārentā, kathaŋ kāhanti dārakā.

1852. ‘Vayhāhi pariyāyitvā, sivikāya rathena ca;

pattikā paridhāvantā, kathaŋ kāhanti dārakā.

1853. ‘Kūţāgāre (p. 7.280) sayitvāna, nivāte phusitaggaļe;

sayantā rukkhamūlasmiŋ, kathaŋ kāhanti dārakā.

1854. ‘Pallankesu sayitvāna, gonake cittasanthate;

sayantā tiņasanthāre, kathaŋ kāhanti dārakā.

1855. ‘Gandhakena vilimpitvā, agarucandanena ca;

rajojallāni dhārentā, kathaŋ kāhanti dārakā.

1856. ‘Cāmaramorahatthehi, bījitangā sukhedhitā;

phuţţhā đaŋsehi makasehi, kathaŋ kāhanti dārakā’ ti.

Tattha palasate kaŋseti palasatena katāya kañcanapātiyā. Gonake cittasa-nthateti mahāpiţţhiyaŋ kāļakojave ceva vicittake santhare ca. Cāmaramoraha-tthehīti cāmarehi ceva morahatthehi ca bījitangā.

Evaŋ tesaŋ sallapantānaññeva ratti vibhāyi, sūriyo uggañchi. Mahāsattassa catusindhavayuttaŋ alankatarathaŋ ānetvā rājadvāre ţhapayiŋsu.

Maddīpi sassusasure vanditvā sesitthiyo apaloketvā dve putte ādāya vessa-ntarato paţhamataraŋ gantvā rathe aţţhāsi. Tamatthaŋ pakāsento satthā āha–

1857. ‘Tamabravi rājaputtī, maddī sabbangasobhanā;

mā deva paridevesi, mā ca tvaŋ vimano ahu; yathā mayaŋ bhavissāma, tathā hessanti dārakā.

1858. ‘Idaŋ vatvāna pakkāmi, maddī sabbangasobhanā;

sivimaggena anvesi, putte ādāya lakkhaņā’ ti.

Tattha sivimaggenāti sivirañño gantabbamaggena. Anvesīti taŋ agamāsi, pāsādā otaritvā rathaŋ abhiruhīti attho.

1859. ‘Tato vessantaro rājā, dānaŋ datvāna khattiyo;

pitu mātu ca vanditvā, katvā ca naŋ padakkhiņaŋ.

1860. ‘Catuvāhiŋ (p. 7.281) rathaŋ yuttaŋ, sīghamāruyha sandanaŋ;

ādāya puttadārañca, vankaŋ pāyāsi pabbatan’ ti.

Tattha tatoti bhikkhave, tassā maddiyā rathaŋ abhiruhitvā ţhitakāle.

Datvāti hiyyo dānaŋ datvā. Katvā ca naŋ padakkhiņanti padakkhiņañca

katvā. Nanti nipātamattaŋ.

1861. ‘Tato vessantaro rājā, yenāsi bahuko jano;

āmanta kho taŋ gacchāma, arogā hontu ñātayo’ ti.

Tassattho– bhikkhave, tato vessantaro rājā yattha ‘vessantaraŋ rājānaŋ passissāmā’ ti bahuko jano ţhito āsi, tattha rathaŋ pesetvā mahājanaŋ āpu-cchanto ‘āmanta kho taŋ gacchāma, arogā hontu ñātayo’ ti āha. Tattha tanti nipātamattaŋ. Bhikkhave, tato vessantaro rājā ñātake āha– ‘tumhe āma-ntetvā mayaŋ gacchāma, tumhe sukhitā hotha nidukkhā’ ti.

Evaŋ mahāsatto mahājanaŋ āmantetvā ‘appamattā hotha, dānādīni

puññāni karothā’ ti tesaŋ ovaditvā pakkāmi. Gacchante pana bodhisatte

mātā ‘putto me dānavittako dānaŋ detū’ ti ābharaņehi saddhiŋ sattaratanapūrāni sakaţāni ubhosu passesu pesesi. Sopi attano kāyāruļhameva ābharaņabhaņđaŋ omuñcitvā sampattayācakānaŋ aţţhārasa vāre datvā avasesaŋ

sabbaŋ adāsi. So nagarā nikkhamitvā ca nivattitvā oloketukāmo ahosi.

Athassa manaŋ paţicca rathappamāņaţţhāne mahāpathavī bhijjitvā kulālacakkaŋ viya parivattitvā rathaŋ nagarābhimukhaŋ akāsi. So mātāpitūnaŋ vasanaţţhānaŋ olokesi. Tena kāraņena pathavīkampo ahosi. Tena vuttaŋ–

‘nikkhamitvāna nagarā, nivattitvā vilokite; tadāpi pathavī kampi, sineruvanavaţaŋsakā’ ti. (cariyā. 1.93);

Sayaŋ (p. 7.282) pana oloketvā maddimpi olokāpetuŋ gāthamāha–

1862. ‘Ingha maddi nisāmehi, rammarūpaŋva dissati;

āvāsaŋ siviseţţhassa, pettikaŋ bhavanaŋ mamā’ ti.

Tattha nisāmehīti olokehi.

Atha mahāsatto sahajāte saţţhisahassa-amacce ca sesajanañca nivattāpetvā rathaŋ pājento maddiŋ āha– ‘bhadde, sace pacchato yācakā āgacchanti, upadhāreyyāsī’ ti. Sāpi olokentī nisīdi. Athassa sattasatakaŋ mahādānaŋ sampāpuņituŋ asakkontā cattāro brāhmaņā nagaraŋ āgantvā ‘kuhiŋ

vessantaro rājā’ ti pucchitvā ‘dānaŋ datvā gato’ ti vutte ‘kiñci gahetvā

gato’ ti pucchitvā ‘rathena gato’ ti sutvā ‘asse naŋ yācissāmā’ ti anubandhiŋsu. Atha maddī te āgacchante disvā ‘yācakā āgacchanti, devā’ ti āro-cesi. Mahāsatto rathaŋ ţhapesi. Te āgantvā asse yāciŋsu. Mahāsatto asse adāsi. Tamatthaŋ pakāsento satthā āha–

1863. ‘Taŋ brāhmaņā anvagamuŋ, te naŋ asse ayācisuŋ;

yācito paţipādesi, catunnaŋ caturo haye’ ti.

Assesu pana dinnesu rathadhuraŋ ākāseyeva aţţhāsi. Atha brāhmaņesu

gatamattesuyeva cattāro devaputtā rohiccamigavaņņena āgantvā rathadhuraŋ sampaţicchitvā agamaŋsu. Mahāsatto tesaŋ devaputtabhāvaŋ

ñatvā imaŋ gāthamāha–

1864. ‘Ingha maddi nisāmehi, cittarūpaŋva dissati;

migarohiccavaņņena, dakkhiņassā vahanti man’ ti.

Tattha dakkhiņassāti susikkhitā assā viya maŋ vahanti.

Atha naŋ evaŋ gacchantaŋ aparo brāhmaņo āgantvā rathaŋ yāci. Mahāsatto puttadāraŋ otāretvā tassa rathaŋ adāsi. Rathe pana dinne devaputtā antaradhāyiŋsu. Rathassa dinnabhāvaŋ pakāsento satthā āha–

1865. ‘Athettha (p. 7.283) pañcamo āgā, so taŋ rathamayācatha;

tassa taŋ yācitodāsi, na cassupahato mano.

1866. ‘Tato vessantaro rājā, oropetvā sakaŋ janaŋ;

assāsayi assarathaŋ, brāhmaņassa dhanesino’ ti.

Tattha athetthāti atha tasmiŋ vane. Na cassupahato manoti na cassa mano olīno. Assāsayīti paritosento niyyādesi.

Tato paţţhāya pana te sabbepi pattikāva ahesuŋ. Atha mahāsatto maddiŋ avoca–

1867. ‘Tvaŋ maddi kaņhaŋ gaņhāhi, lahu esā kaniţţhikā;

ahaŋ jāliŋ gahessāmi, garuko bhātiko hi so’ ti.

Evañca pana vatvā ubhopi khattiyā dve dārake ankenādāya pakkamiŋsu.

Tamatthaŋ pakāsento satthā āha–

1868. ‘Rājā kumāramādāya, rājaputtī ca dārikaŋ;

sammodamānā pakkāmuŋ, aññamaññaŋ piyaŋvadā’ ti.

Dānakaņđavaņņanā niţţhitā.

Vanapavesanakaņđavaņņanā
Te paţipathaŋ āgacchante manusse disvā ‘kuhiŋ vankapabbato’ ti pucchanti. Manussā ‘dūre’ ti vadanti. Tena vuttaŋ–

1869. ‘Yadi keci manujā enti, anumagge paţipathe;

maggaŋ te paţipucchāma, “kuhiŋ vankatapabbato”.

1870. ‘Te tattha amhe passitvā, kalunaŋ paridevayuŋ;

dukkhaŋ te paţivedenti, dūre vankatapabbato’ ti.

Maggassa ubhosu passesu vividhaphaladhārino rukkhe disvā dārakā kandanti. Mahāsattassānubhāvena phaladhārino rukkhā onamitvā hatthasa-mphassaŋ (p. 7.284) āgacchanti. Tato supakkaphalāphalāni uccinitvā tesaŋ deti. Taŋ disvā maddī acchariyaŋ pavedesi. Tena vuttaŋ–

1871. ‘Yadi passanti pavane, dārakā phaline dume;

tesaŋ phalānaŋ hetumhi, uparodanti dārakā.

1872. ‘Rodante dārake disvā, ubbiddhā vipulā dumā;

sayamevonamitvāna, upagacchanti dārake.

1873. ‘Idaŋ accherakaŋ disvā, abbhutaŋ lomahaŋsanaŋ;

sādhukāraŋ pavattesi, maddī sabbangasobhanā.

1874. ‘Accheraŋ vata lokasmiŋ, abbhutaŋ lomahaŋsanaŋ;

vessantarassa tejena, sayamevonatā dumā’ ti.

Jetuttaranagarato suvaņņagiritālo nāma pabbato pañca yojanāni, tato kontimārā nāma nadī pañca yojanāni, tato añcaragiri nāma pabbato pañca yojanāni, tato dunniviţţhabrāhmaņagāmo nāma pañca yojanāni, tato mātula-nagaraŋ dasa yojanāni. Iti taŋ maggaŋ jetuttaranagarato tiŋsayojanaŋ hoti. Devatā taŋ maggaŋ sankhipiŋsu. Te ekadivaseneva mātulanagaraŋ pāpuņiŋsu. Tena vuttaŋ–

1875. ‘Sankhipiŋsu pathaŋ yakkhā, anukampāya dārake;

nikkhantadivaseneva, cetaraţţhaŋ upāgamun’ ti.

Upagacchantā ca pana jetuttaranagarato pātarāsasamaye nikkhamitvā

sāyanhasamaye cetaraţţhe mātulanagaraŋ pattā. Tamatthaŋ pakāsento

satthā āha–

1876. ‘Te gantvā dīghamaddhānaŋ, cetaraţţhaŋ upāgamuŋ;

iddhaŋ phītaŋ janapadaŋ, bahumaŋsasurodanan’ ti.

Tadā mātulanagare saţţhi khattiyasahassāni vasanti. Mahāsatto antona-garaŋ apavisitvā nagaradvāreyeva sālāyaŋ nisīdi. Athassa maddī (p. 7.285) bodhisattassa pādesu rajaŋ puñchitvā pāde sambāhitvā ‘vessantarassa āga-tabhāvaŋ jānāpessāmī’ ti sālāto nikkhamitvā tassa cakkhupathe sālādvāre aţţhāsi. Nagaraŋ pavisantiyo ca nikkhamantiyo ca itthiyo taŋ disvā parivā-resuŋ. Tamatthaŋ pakāsento satthā āha–

1877. ‘Cetiyo parivāriŋsu, disvā lakkhaņamāgataŋ;

sukhumālī vata ayyā, pattikā paridhāvati.

1878. ‘Vayhāhi pariyāyitvā, sivikāya rathena ca;

sājja maddī araññasmiŋ, pattikā paridhāvatī’ ti.

Tattha lakkhaņamāgatanti lakkhaņasampannaŋ maddiŋ āgataŋ. Paridhā-vatīti evaŋ sukhumālī hutvā pattikāva vicarati. Pariyāyitvāti jetuttaranagare vicaritvā. Sivikāyāti suvaņņasivikāya.

Mahājano maddiñca vessantarañca dve putte cassa anāthāgamanena

āgate disvā gantvā rājūnaŋ ācikkhi. Saţţhisahassā rājāno rodantā paridevantā tassa santikaŋ āgamaŋsu. Tamatthaŋ pakāsento satthā āha–

1879. ‘Taŋ disvā cetapāmokkhā, rodamānā upāgamuŋ;

kacci nu deva kusalaŋ, kacci deva anāmayaŋ; kacci pitā arogo te, sivīnañca anāmayaŋ.

1880. ‘Ko te balaŋ mahārāja, ko nu te rathamaņđalaŋ;

anassako arathako, dīghamaddhānamāgato; kaccāmittehi pakato, anuppattosimaŋ disan’ ti.

Tattha disvāti dūratova passitvā. Cetapāmokkhāti cetarājāno. Upāga-munti upasankamiŋsu. Kusalanti ārogyaŋ. Anāmayanti niddukkhabhāvaŋ. Ko te balanti kuhiŋ tava balakāyo. Rathamaņđalanti yenāsi rathena āgato, so kuhinti pucchanti. AnassakoTi assavirahito. Arathakoti ayānako. Dīghama-ddhānamāgatoti dīghamaggaŋ āgato. Pakatoti abhibhūto.

Atha (p. 7.286) nesaŋ mahāsatto attano āgatakāraņaŋ kathento āha–

1881. ‘Kusalañceva me sammā, atho sammā anāmayaŋ;

atho pitā arogo me, sivīnañca anāmayaŋ.

1882. ‘Ahañhi kuñjaraŋ dajjaŋ, īsādantaŋ urūļhavaŋ;

khettaññuŋ sabbayuddhānaŋ, sabbasetaŋ gajuttamaŋ.

1883. ‘Paņđukambalasañchannaŋ, pabhinnaŋ sattumaddanaŋ;

dantiŋ savālabījaniŋ, setaŋ kelāsasādisaŋ.

1884. ‘Sasetacchattaŋ sa-upādheyyaŋ, sāthabbanaŋ sahatthipaŋ;

aggayānaŋ rājavāhiŋ, brāhmaņānaŋ adāsahaŋ.

1885. ‘Tasmiŋ me sivayo kuddhā, pitā cupahatomano;

avaruddhasi maŋ rājā, vankaŋ gacchāmi pabbataŋ; okāsaŋ sammā jānātha, vane yattha vasāmase’ ti.

Tattha tasmiŋ meti tasmiŋ kāraņe mayhaŋ sivayo kuddhā. Upahatoma-noti upahatacitto kuddhova maŋ raţţhā pabbājesi. Yatthāti yasmiŋ vane mayaŋ vaseyyāma, tattha vasanokāsaŋ jānāthāti.

Te rājāno āhaŋsu–

1886. ‘Svāgataŋ te mahārāja, atho te adurāgataŋ;

issarosi anuppatto, yaŋ idhatthi pavedaya.

1887. ‘Sākaŋ bhisaŋ madhuŋ maŋsaŋ, suddhaŋ sālīnamodanaŋ;

paribhuñja mahārāja, pāhuno nosi āgato’ ti.

Tattha pavedayāti kathehi, sabbaŋ paţiyādetvā dassāma. Bhisanti bhisa-mūlaŋ, yankiñci kandajātaŋ vā.

Vessantaro āha–

1888. ‘Paţiggahitaŋ yaŋ dinnaŋ, sabbassa agghiyaŋ kataŋ;

avaruddhasi maŋ rājā, vankaŋ gacchāmi pabbataŋ; okāsaŋ sammā jānātha, vane yattha vasāmase’ ti.

Tattha (p. 7.287) paţiggahitanti sabbametaŋ tumhehi dinnaŋ mayā ca paţi-ggahitameva hotu, sabbassa tumhehi mayhaŋ agghiyaŋ nivedanaŋ kataŋ. Rājā pana maŋ avaruddhasi raţţhā pabbājesi, tasmā vankameva gamissāmi, tasmiŋ me araññe vasanaţţhānaŋ jānāthāti.

Te rājāno āhaŋsu–

1889. ‘Idheva tāva acchassu, cetaraţţhe rathesabha;

yāva cetā gamissanti, rañño santika yācituŋ.

1890. ‘Nijjhāpetuŋ mahārājaŋ, sivīnaŋ raţţhavađđhanaŋ;

taŋ taŋ cetā purakkhatvā, patītā laddhapaccayā; parivāretvāna gacchanti, evaŋ jānāhi khattiyā’ ti.

Tattha rañño santika yācitunti rañño santikaŋ yācanatthāya gamissanti. Nijjhāpetunti tumhākaŋ niddosabhāvaŋ jānāpetuŋ. Laddhapaccayāti laddha-patiţţhā. Gacchantīti gamissanti.

Mahāsatto āha–

1891. ‘Mā vo ruccittha gamanaŋ, rañño santika yācituŋ;

nijjhāpetuŋ mahārājaŋ, rājāpi tattha nissaro.

1892. ‘Accuggatā hi sivayo, balaggā negamā ca ye;

te vidhaŋsetumicchanti, rājānaŋ mama kāraņā’ ti.

Tattha tatthāti tasmiŋ mama niddosabhāvaŋ nijjhāpane rājāpi anissaro.

Accuggatāti atikuddhā. Balaggāti balakāyā. Vidhaŋsetunti rajjato nīharituŋ.

Rājānanti rājānampi.

Te rājāno āhaŋsu–

1893. ‘Sace esā pavattettha, raţţhasmiŋ raţţhavađđhana;

idheva rajjaŋ kārehi, cetehi parivārito.

1894. ‘Iddhaŋ phītañcidaŋ raţţhaŋ, iddho janapado mahā;

matiŋ karohi tvaŋ deva, rajjassa manusāsitun’ ti.

Tattha (p. 7.288) sace esā pavattetthāti sace etasmiŋ raţţhe esā pavatti.

Rajjassa manusāsitunti rajjaŋ samanusāsituŋ, ayameva vā pāţho.

Vessantaro āha–

1895. ‘Na me chando mati atthi, rajjassa anusāsituŋ;

pabbājitassa raţţhasmā, cetaputtā suņātha me.

1896. ‘Atuţţhā sivayo āsuŋ, balaggā negamā ca ye;

pabbājitassa raţţhasmā, cetā rajjebhisecayuŋ.

1897. ‘Asammodiyampi vo assa, accantaŋ mama kāraņā;

sivīhi bhaņđanaŋ cāpi, viggaho me na ruccati.

1898. ‘Athassa bhaņđanaŋ ghoraŋ, sampahāro anappako;

ekassa kāraņā mayhaŋ, hiŋseyya bahuko jano.

1899. ‘Paţiggahitaŋ yaŋ dinnaŋ, sabbassa agghiyaŋ kataŋ;

avaruddhasi maŋ rājā, vankaŋ gacchāmi pabbataŋ; okāsaŋ sammā jānātha, vane yattha vasāmase’ ti.

Tattha cetā rajjebhisecayunti cetaraţţhavāsino kira vessantaraŋ rajje abhisiñciŋsūti tumhākampi te atuţţhā āsuŋ. Asammodiyanti asāmaggiyaŋ.

Assāti bhaveyya. Athassāti atha mayhaŋ ekassa kāraņā tumhākaŋ

bhaņđanaŋ bhavissatīti.

Evaŋ mahāsatto anekapariyāyena yācitopi rajjaŋ na icchi. Athassa te cetarājāno mahantaŋ sakkāraŋ kariŋsu. So nagaraŋ pavisituŋ na icchi.

Atha naŋ sālameva alankaritvā sāņiyā parikkhepaŋ katvā mahāsayanaŋ

paññāpetvā sabbe ārakkhaŋ kariŋsu. So ekarattiŋ tehi sangahitārakkho

sālāyaŋ sayitvā punadivase pātova nhatvā nānaggarasabhojanaŋ bhuñjitvā tehi parivuto nikkhami. Saţţhisahassā khattiyā tena saddhiŋ pannarasayoja-namaggaŋ gantvā vanadvāre ţhatvā purato pannarasayojanamaggaŋ āci-kkhantā āhaŋsu–

1900. ‘Taggha (p. 7.289) te mayamakkhāma, yathāpi kusalā tathā;

rājisī yattha sammanti, āhutaggī samāhitā.

1901. ‘Esa selo mahārāja, pabbato gandhamādano;

yattha tvaŋ saha puttehi, saha bhariyāya cacchasi.

1902. ‘Taŋ cetā anusāsiŋsu, assunettā rudaŋmukhā;

ito gaccha mahārāja, ujuŋ yenuttarāmukho.

1903. ‘Atha dakkhisi bhaddante, vepullaŋ nāma pabbataŋ;

nānādumagaņākiņņaŋ, sītacchāyaŋ manoramaŋ.

1904. ‘Tamatikkamma bhaddante, atha dakkhisi āpagaŋ;

nadiŋ ketumatiŋ nāma, gambhīraŋ girigabbharaŋ.

1905. ‘Puthulomamacchākiņņaŋ, supatitthaŋ mahodakaŋ;

tattha nhatvā pivitvā ca, assāsetvā saputtake.

1906. ‘Atha dakkhisi bhaddante, nigrodhaŋ madhupipphalaŋ;

rammake sikhare jātaŋ, sītacchāyaŋ manoramaŋ.

1907. ‘Atha dakkhisi bhaddante, nāļikaŋ nāma pabbataŋ;

nānādijagaņākiņņaŋ, selaŋ kimpurisāyutaŋ.

1908. ‘Tassa uttarapubbena, mucalindo nāma so saro;

puņđarīkehi sañchanno, setasogandhikehi ca.

1909. ‘So vanaŋ meghasankāsaŋ, dhuvaŋ haritasaddalaŋ;

sīhovāmisapekkhīva, vanasaņđaŋ vigāhaya; puppharukkhehi sañchannaŋ, phalarukkhehi cūbhayaŋ.

1910. ‘Tattha bindussarā vaggū, nānāvaņņā bahū dijā;

kūjantamupakūjanti, utusaŋpupphite dume.

1911. ‘Gantvā girividuggānaŋ, nadīnaŋ pabhavāni ca;

so dakkhisi pokkharaņiŋ, karañjakakudhāyutaŋ.

1912. ‘Puthulomamacchākiņņaŋ (p. 7.290), supatitthaŋ mahodakaŋ;

samañca caturaŋsañca, sāduŋ appaţigandhiyaŋ.

1913. ‘Tassā uttarapubbena, paņņasālaŋ amāpaya;

paņņasālaŋ amāpetvā, uñchācariyāya īhathā’ ti.

Tattha rājisīti rājāno hutvā pabbajitā. Samāhitāti ekaggacittā. Esāti dakkhi-ņahatthaŋ ukkhipitvā iminā pabbatapādena gacchathāti ācikkhantā vadanti. Acchasīti vasissasi. Āpaganti udakavāhanadi-āvaţţaŋ. Girigabbharanti girīnaŋ kucchito pavattaŋ. Madhupipphalanti madhuraphalaŋ. Rammaketi ramaņīye. Kimpurisāyutanti kimpurisehi āyutaŋ parikiņņaŋ. Setasogandhī-kehi cāti nānappakārehi setuppalehi ceva sogandhikehi ca sañchanno. Sīhovā-misapekkhīvāti āmisaŋ pekkhanto sīho viya.

Bindussarāti sampiņđitassarā. Vaggūti madhurassarā. Kūjantamupakūjantīti paţhamaŋ kūjamānaŋ pakkhiŋ pacchā upakūjanti. Utusaŋpupphite

dumeti utusamaye pupphite dume nilīyitvā kūjantaŋ upakūjanti. So dakkhi-sīti so tvaŋ passissasīti attho. Karañjakakudhāyutanti karañjarukkhehi ca kakudharukkhehi ca samparikiņņaŋ. Appaţigandhiyanti paţikūlagandhavira-hitaŋ madhurodakaparikiņņaŋnānappakārapadumuppalādīhi sañchannaŋ. Paņņasālaŋ amāpayāti paņņasālaŋ māpeyyāsi. Amāpetvāti māpetvā. Uñchā-cariyāya īhathāti atha tumhe, deva, uñchācariyāya yāpentā appamattā īhatha, āraddhavīriyā hutvā vihareyyāthāti attho.

Evaŋ te rājāno tassa pannarasayojanamaggaŋ ācikkhitvā taŋ uyyojetvā

vessantarassa antarāyabhayassa vinodanatthaŋ ‘mā kocideva paccāmitto

okāsaŋ labheyyā’ ti cintetvā ekaŋ byattaŋ susikkhitaŋ cetaputtaŋ āmantetvā ‘tvaŋ gacchante ca āgacchante ca pariggaņhāhī’ ti vanadvāre ārakkhaņatthāya ţhapetvā sakanagaraŋ gamiŋsu. Vessantaropi saputtadāro

gandhamādanapabbataŋ patvā, taŋ divasaŋ tattha vasitvā tato uttarābhimukho vepullapabbatapādena gantvā, ketumatiyā nāma nadiyā tīre nisīditvā

vanacarakena dinnaŋ madhumaŋsaŋ khāditvā tassa suvaņņasūciŋ datvā (p. 7.291)

tattha nhatvā pivitvā paţippassaddhadaratho nadito uttaritvā sānupabbatasikhare ţhitassa nigrodhassa mūle thokaŋ nisīditvā nigrodhaphalāni khāditvā

uţţhāya gacchanto nāļikaŋ nāma pabbataŋ patvā taŋ pariharanto mucalindasaraŋ gantvā sarassa tīrena pubbuttarakaņņaŋ patvā, ekapadikamaggena vanaghaţaŋ pavisitvā taŋ atikkamma girividuggānaŋ nadippabhavānaŋ purato caturaŋsapokkharaņiŋ pāpuņi.

Tasmiŋ khaņe sakko āvajjento ‘mahāsatto himavantaŋ paviţţho’ ti ñatvā

‘tassa vasanaţţhānaŋ laddhuŋ vaţţatī’ ti cintetvā vissakammaŋ pakkosāpetvā ‘gaccha, tāta, tvaŋ vankapabbatakujhacchimhi ramaņīye ţhāne assamapadaŋ māpetvā ehī’ ti pesesi. So ‘sādhu, devā’ ti devalokato otaritvā

tattha dve paņņasālāyo dve cankame rattiţţhānadivāţţhānāni ca māpetvā

cankamakoţiyaŋ tesu tesu ţhānesu nānāphaladhare rukkhe ca kadalivanāni ca dassetvā sabbe pabbajitaparikkhāre paţiyādetvā ‘ye keci pabbajitukāmā, te ime gaņhantū’ ti akkharāni likhitvā amanusse ca bheravasadde migapa-kkhino ca paţikkamāpetvā sakaţţhānameva gato.

Mahāsatto ekapadikamaggaŋ disvā ‘pabbajitānaŋ vasanaţţhānaŋ bhavi-ssatī’ ti maddiñca putte ca assamapadadvāre ţhapetvā assamapadaŋ pavi-sitvā akkharāni oloketvā ‘sakkenamhi diţţho’ ti ñatvā paņņasālaŋ pavisitvā khaggañca dhanuñca apanetvā sāţake omuñcitvā rattavākacīraŋ nivāsetvā ajinacammaŋ aŋse katvā jaţāmaņđalaŋ bandhitvā isivesaŋ gahetvā kattara-daņđaŋ ādāya paņņasālato nikkhamitvā pabbajitasiriŋ samubbahanto ‘aho sukhaŋ, aho sukhaŋ, pabbajjā me adhigatā’ ti udānaŋ udānetvā cankamaŋ āruyha aparāparaŋ cankamitvā paccekabuddhasadisena upasamena putta-dārānaŋ santikaŋ agamāsi. Maddīpi mahāsattassa pādesu patitvā roditvā teneva saddhiŋ assamapadaŋ pavisitvā attano paņņasālaŋ gantvā isivesaŋ gaņhi. Pacchā puttepi tāpasakumārake kariŋsu. Cattāro khattiyā vankapa-bbatakucchimhi vasiŋsu. Atha maddī mahāsattaŋ varaŋ yāci ‘deva, tumhe phalāphalatthāya vanaŋ agantvā putte gahetvā idheva hotha, ahaŋ phalā-phalaŋ āharissāmī’ ti. Tato paţţhāya sā araññato phalāphalāni āharitvā tayo jane paţijaggati.

Bodhisattopi (p. 7.292) taŋ varaŋ yāci ‘bhadde, maddi mayaŋ ito paţţhāya

pabbajitā nāma, itthī ca nāma brahmacariyassa malaŋ, ito paţţhāya akāle

mama santikaŋ mā āgacchāhī’ ti. Sā ‘sādhū’ ti sampaţicchi. Mahāsattassa

mettānubhāvena samantā tiyojane sabbe tiracchānāpi aññamaññaŋ mettacittaŋ paţilabhiŋsu. Maddīdevīpi pātova uţţhāya pānīyaparibhojanīyaŋ upaţţhāpetvā mukhodakaŋ āharitvā dantakaţţhaŋ datvā assamapadaŋ sammajjitvā dve putte pitu santike ţhapetvā pacchikhaņitti-ankusahatthā araññaŋ

pavisitvā vanamūlaphalāphalāni ādāya pacchiŋ pūretvā sāyanhasamaye araññato āgantvā paņņasālāya phalāphalaŋ ţhapetvā nhatvā putte nhāpesi.

Atha cattāropi janā paņņasālādvāre nisīditvā phalāphalaŋ paribhuñjanti.

Tato maddī putte gahetvā attano paņņasālaŋ pāvisi. Iminā niyāmena te

pabbatakucchimhi satta māse vasiŋsūti.

Vanapavesanakaņđavaņņanā niţţhitā.

Jūjakapabbavaņņanā
Tadā kālingaraţţhe dunniviţţhabrāhmaņagāmavāsī jūjako nāma brāhmaņo

bhikkhācariyāya kahāpaņasataŋ labhitvā ekasmiŋ brāhmaņakule ţhapetvā

puna dhanapariyesanatthāya gato. Tasmiŋ cirāyante brāhmaņakulā kahāpaņasataŋ valañjetvā pacchā itarena āgantvā codiyamānā kahāpaņe dātuŋ

asakkontā amittatāpanaŋ nāma dhītaraŋ tassa adaŋsu. So taŋ ādāya kālingaraţţhe dunniviţţhabrāhmaņagāmaŋ gantvā vasi. Amittatāpanā sammā

brāhmaņaŋ paricarati. Atha aññe taruņabrāhmaņā tassā ācārasampattiŋ

disvā ‘ayaŋ mahallakabrāhmaņaŋ sammā paţijaggati, tumhe pana amhesu kiŋ pamajjathā’ ti attano attano bhariyāyo tajjenti. Tā ‘imaŋ amittatāpanaŋ imamhā gāmā palāpessāmā’ ti nadītitthādīsu sannipatitvā taŋ paribhāsiŋsu. Tamatthaŋ pakāsento satthā āha–

1914. ‘Ahu vāsī kalingesu, jūjako nāma brāhmaņo;

tassāsi daharā bhariyā, nāmenāmittatāpanā.

1915. ‘Tā (p. 7.293) naŋ tattha gatāvocuŋ, nadiŋ udakahāriyā;

thiyo naŋ paribhāsiŋsu, samāgantvā kutūhalā.

1916. ‘Amittā nūna te mātā, amitto nūna te pitā;

ye taŋ jiņņassa pādaŋsu, evaŋ dahariyaŋ satiŋ.

1917. ‘Ahitaŋ vata te ñātī, mantayiŋsu rahogatā;

ye taŋ jiņņassa pādaŋsu, evaŋ dahariyaŋ satiŋ.

1918. ‘Amittā vata te ñātī, mantayiŋsu rahogatā;

ye taŋ jiņņassa pādaŋsu, evaŋ dahariyaŋ satiŋ.

1919. ‘Dukkaţaŋ vata te ñātī, mantayiŋsu rahogatā;

ye taŋ jiņņassa pādaŋsu, evaŋ dahariyaŋ satiŋ.

1920. ‘Pāpakaŋ vata te ñātī, mantayiŋsu rahogatā;

ye taŋ jiņņassa pādaŋsu, evaŋ dahariyaŋ satiŋ.

1921. ‘Amanāpaŋ vata te ñātī, mantayiŋsu rahogatā;

ye taŋ jiņņassa pādaŋsu, evaŋ dahariyaŋ satiŋ.

1922. ‘Amanāpavāsaŋ vasi, jiņņena patinā saha;

yā tvaŋ vasasi jiņņassa, mataŋ te jīvitā varaŋ.

1923. ‘Na hi nūna tuyhaŋ kalyāņi, pitā mātā ca sobhane;

aññaŋ bhattāraŋ vindiŋsu, ye taŋ jiņņassa pādaŋsu; evaŋ dahariyaŋ satiŋ.

1924. ‘Duyiţţhaŋ te navamiyaŋ, akataŋ aggihuttakaŋ;

ye taŋ jiņņassa pādaŋsu, evaŋ dahariyaŋ satiŋ.

1925. ‘Samaņe brāhmaņe nūna, brahmacariyaparāyaņe;

sā tvaŋ loke abhisapi, sīlavante bahussute; yā tvaŋ vasasi jiņņassa, evaŋ dahariyā satī.

1926. ‘Na (p. 7.294) dukkhaŋ ahinā daţţhaŋ, na dukkhaŋ sattiyā hataŋ;

tañca dukkhañca tibbañca, yaŋ passe jiņņakaŋ patiŋ.

1927. ‘Natthi khiđđā natthi rati, jiņņena patinā saha;

natthi ālāpasallāpo, jagghitampi na sobhati.

1928. ‘Yadā ca daharo daharā, mantayanti rahogatā;

sabbesaŋ sokā nassanti, ye keci hadayassitā.

1929. ‘Daharā tvaŋ rūpavatī, purisānaŋbhipatthitā;

gaccha ñātikule accha, kiŋ jiņņo ramayissatī’ ti.

Tattha ahūti ahosi. Vāsī kalingesūti kālingaraţţhesu dunniviţţhabrāhmaņa-gāmavāsī. Tā naŋ tattha gatāvocunti tattha gāme tā itthiyo nadītitthe udakahārikā hutvā gatā naŋ avocuŋ. Thiyo naŋ paribhāsiŋsūti itthiyo na aññaŋ kiñci avocuŋ, atha kho naŋ paribhāsiŋsu. Kutūhalāti kotūhalajātā viya hutvā. Samāgantvāti samantā parikkhipitvā. Dahariyaŋ satinti dahariŋ taruņiŋ sobhaggappattaŋ samānaŋ. Jiņņassāti jarājiņņassa gehe. Duyiţţhaŋ te navamiyanti tava nava-miyaŋ yāgaŋ duyiţţhaŋ bhavissati, so te yāgapiņđo paţhamaŋ mahallakakā-kena gahito bhavissati. ‘Duyiţţhā te navamiyā’ tipi pāţho, navamiyā tayā duyiţţhā bhavissatīti attho. Akataŋ aggihuttakanti aggijuhanampi tayā akataŋ bhavissati. Abhisapīti samaņabrāhmaņe samitapāpe vā bāhitapāpe vā akkosi. Tassa te pāpassa idaŋ phalanti adhippāyeneva āhaŋsu. Jagghitampi na sobhatīti khaņđadante vivaritvā hasantassa mahallakassa hasitampi na sobhati. Sabbesaŋ sokā nassantīti sabbe etesaŋ sokā vinassanti. Kiŋ jiņņoti ayaŋ jiņņo taŋ pañcahi kāmaguņehi kathaŋ ramayissatīti.

Sā tāsaŋ santikā paribhāsaŋ labhitvā udakaghaţaŋ ādāya rodamānā gharaŋ gantvā ‘kiŋ bhoti rodasī’ ti brāhmaņena puţţhā tassa ārocentī imaŋ gāthamāha–

1930. ‘Na (p. 7.295) te brāhmaņa gacchāmi, nadiŋ udakahāriyā;

thiyo maŋ paribhāsanti, tayā jiņņena brāhmaņā’ ti.

Tassattho– brāhmaņa, tayā jiņņena maŋ itthiyo paribhāsanti, tasmā ito paţţhāya tava udakahārikā hutvā nadiŋ na gacchāmīti.

Jūjako āha–

1931. ‘Mā me tvaŋ akarā kammaŋ, mā me udakamāhari;

ahaŋ udakamāhissaŋ, mā bhoti kupitā ahū’ ti.

Tattha udakamāhissanti bhoti ahaŋ udakaŋ āharissāmi.

Brāhmaņī āha–

1932. ‘Nāhaŋ tamhi kule jātā, yaŋ tvaŋ udakamāhare;

evaŋ brāhmaņa jānāhi, na te vacchāmahaŋ ghare.

1933. ‘Sace me dāsaŋ dāsiŋ vā, nānayissasi brāhmaņa;

evaŋ brāhmaņa jānāhi, na te vacchāmi santike’ ti.

Tattha nāhanti brāhmaņa, yamhi kule sāmiko kammaŋ karoti, nāhaŋ tattha jātā. Yaŋ tvanti tasmā yaŋ udakaŋ tvaŋ āharissasi, na mayhaŋ tena attho.

Jūjako āha–

1934. ‘Natthi me sippaţhānaŋ vā, dhanaŋ dhaññañca brāhmaņi;

kutohaŋ dāsaŋ dāsiŋ vā, ānayissāmi bhotiyā; ahaŋ bhotiŋ upaţţhissaŋ, mā bhoti kupitā ahū’ ti.

Brāhmaņī āha–

1935. ‘Ehi te ahamakkhissaŋ, yathā me vacanaŋ sutaŋ;

esa vessantaro rājā, vanke vasati pabbate.

1936. ‘Taŋ tvaŋ gantvāna yācassu, dāsaŋ dāsiñca brāhmaņa;

so te dassati yācito, dāsaŋ dāsiñca khattiyo’ ti.

Tattha (p. 7.296) ehi te ahamakkhissanti ahaŋ te ācikkhissāmi. Idaŋ sā devatādhiggahitā hutvā āha.

Jūjako āha–

1937. ‘Jiņņohamasmi dubbalo, dīgho caddhā suduggamo;

mā bhoti paridevesi, mā ca tvaŋ vimanā ahu; ahaŋ bhotiŋ upaţţhissaŋ, mā bhoti kupitā ahū’ ti.

Tattha jiņņohamasmīTi bhadde, ahaŋ jiņņo amhi, kathaŋ gamissāmīti.

Brāhmaņī āha–

1938. ‘Yathā agantvā sangāmaŋ, ayuddhova parājito;

evameva tuvaŋ brahme, agantvāva parājito.

1939. ‘Sace me dāsaŋ dāsiŋ vā, nānayissasi brāhmaņa;

evaŋ brāhmaņa jānāhi, na te vacchāmahaŋ ghare; amanāpaŋ te karissāmi, taŋ te dukkhaŋ bhavissati.

1940. ‘Nakkhatte utupubbesu, yadā maŋ dakkhisilankataŋ;

aññehi saddhiŋ ramamānaŋ, taŋ te dukkhaŋ bhavissati.

1941. ‘Adassanena mayhaŋ te, jiņņassa paridevato;

bhiyyo vankā ca palitā, bahū hessanti brāhmaņā’ ti.

Tattha amanāpaŋ teti vessantarassa santikaŋ gantvā dāsaŋ vā dāsiŋ vā anāharantassa tava aruccanakaŋ kammaŋ karissāmi. Nakkhatte utupubbe-sūti nakkhattayogavasena vā channaŋ utūnaŋ tassa tassa pubbavasena vā pavattesu chaņesu.

Taŋ sutvā brāhmaņo bhīto ahosi. Tamatthaŋ pakāsento satthā āha–

1942. ‘Tato so brāhmaņo bhīto, brāhmaņiyā vasānugo;

aţţito kāmarāgena, brāhmaņiŋ etadabravi.

1943. ‘Pātheyyaŋ (p. 7.297) me karohi tvaŋ, sankulyā saguļāni ca;

madhupiņđikā ca sukatāyo, sattubhattañca brāhmaņi.

1944. ‘Ānayissaŋ methunake, ubho dāsakumārake;

te taŋ paricarissanti, rattindivamatanditā’ ti.

Tattha aţţitoti upadduto pīļito. Saguļāni cāti saguļapūve ca. Sattubhattanti baddhasattu-abaddhasattuñceva puţabhattañca. Methunaketi jātigottakulapa-desehi sadise. Dāsakumāraketi tava dāsatthāya kumārake.

Sā khippaŋ pātheyyaŋ paţiyādetvā brāhmaņassa ārocesi. So gehe dubbalaţţhānaŋ thiraŋ katvā dvāraŋ sankharitvā araññā dārūni āharitvā ghaţena

udakaŋ āharitvā gehe sabbabhājanāni pūretvā tattheva tāpasavesaŋ

gahetvā ‘bhadde, ito paţţhāya vikāle mā nikkhami, yāva mamāgamanā appamattā hohī’ ti ovaditvā upāhanaŋ āruyha pātheyyapasibbakaŋ aŋse

laggetvā amittatāpanaŋ padakkhiņaŋ katvā assupuņņehi nettehi roditvā

pakkāmi. Tamatthaŋ pakāsento satthā āha–

1945. ‘Idaŋ vatvā brahmabandhu, paţimuñci upāhanā;

tato so mantayitvāna, bhariyaŋ katvā padakkhiņaŋ.

1946. ‘Pakkāmi so ruņņamukho, brāhmaņo sahitabbato;

sivīnaŋ nagaraŋ phītaŋ, dāsapariyesanaŋ caran’ ti.

Tattha ruņņamukhoti rudaŋmukho. Sahitabbatoti samādinnavato, gahitatā-pasavesoti attho. Caranti dāsapariyesanaŋ caranto sivīnaŋ nagaraŋ ārabbha pakkāmi.

So taŋ nagaraŋ gantvā sannipatitaŋ janaŋ ‘vessantaro kuhin’ ti pucchati.

Tamatthaŋ pakāsento satthā āha–

1947. ‘So tattha gantvā avaca, ye tatthāsuŋ samāgatā;

kuhiŋ vessantaro rājā, kattha passemu khattiyaŋ.

1948. ‘Te (p. 7.298) janā taŋ avaciŋsu, ye tatthāsuŋ samāgatā;

tumhehi brahme pakato, atidānena khattiyo; pabbājito sakā raţţhā, vanke vasati pabbate.

1949. ‘Tumhehi brahme pakato, atidānena khattiyo;

ādāya puttadārañca, vanke vasati pabbate’ ti.

Tattha pakatoti upadduto pīļito attano nagare vasituŋ alabhitvā idāni vankapabbate vasati.

Evaŋ ‘tumhe amhākaŋ rājānaŋ nāsetvā punapi āgatā idha tiţţhathā’ ti te leđđudaņđādihatthā brāhmaņaŋ anubandhiŋsu. So devatādhiggahito hutvā vankapabbatamaggameva gaņhi. Tamatthaŋ pakāsento satthā āha–

1950. ‘So codito brāhmaņiyā, brāhmaņo kāmagiddhimā;

aghaŋ taŋ paţisevittha, vane vāļamigākiņņe; khaggadīpinisevite.

1951. ‘Ādāya beļuvaŋ daņđaŋ, aggihuttaŋ kamaņđaluŋ;

so pāvisi brahāraññaŋ, yattha assosi kāmadaŋ.

1952. ‘Taŋ paviţţhaŋ brahāraññaŋ, kokā naŋ parivārayuŋ;

vikkandi so vippanaţţho, dūre panthā apakkami.

1953. ‘Tato so brāhmaņo gantvā, bhogaluddho asaññato;

vankassorohaņe naţţhe, imā gāthā abhāsathā’ ti.

Tattha aghaŋ tanti taŋ mahājanena anubandhanadukkhañceva vanapari-yogāhanadukkhañca. Aggihuttanti aggijuhanakaţacchuŋ. Kokā naŋ parivāra-yunti so hi araññaŋ pavisitvā vankapabbatagāmimaggaŋ ajānanto magga-mūļho hutvā araññe vicari. Atha naŋ ārakkhaņatthāya nisinnassa cetapu-ttassa sunakhā parivārayiŋsūti attho. Vikkandi soti so ekarukkhaŋ āruyha mahantena ravena kandi. Vippanaţţhoti vinaţţhamaggo. Dūre panthāti vanka-pabbatagāmipanthato dūre pakkāmi. Bhogaluddhoti bhogaratto. Asaññatoti dussīlo. Vankassorohaņe naţţheti vankapabbatassa gamanamagge vinaţţhe.

So (p. 7.299) sunakhehi parivārito rukkhe nisinnova imā gāthā abhāsatha–

1954. ‘Ko rājaputtaŋ nisabhaŋ, jayantamaparājitaŋ;

bhaye khemassa dātāraŋ, ko me vessantaraŋ vidū.

1955. ‘Yo yācataŋ patiţţhāsi, bhūtānaŋ dharaņīriva;

dharaņūpamaŋ mahārājaŋ, ko me vessantaraŋ vidū.

1956. ‘Yo yācataŋ gatī āsi, savantīnaŋva sāgaro;

sāgarūpamaŋ mahārājaŋ, ko me vessantaraŋ vidū.

1957. ‘Kalyāņatitthaŋ sucimaŋ, sītūdakaŋ manoramaŋ;

puņđarīkehi sañchannaŋ, yuttaŋ kiñjakkhareņunā; rahadūpamaŋ mahārājaŋ, ko me vessantaraŋ vidū.

1958. ‘Assatthaŋva pathe jātaŋ, sītacchāyaŋ manoramaŋ;

santānaŋ visametāraŋ, kilantānaŋ paţiggahaŋ; tathūpamaŋ mahārājaŋ, ko me vessantaraŋ vidū.

1959. ‘Nigrodhaŋva pathe jātaŋ, sītacchāyaŋ manoramaŋ;

santānaŋ visametāraŋ, kilantānaŋ paţiggahaŋ; tathūpamaŋ mahārājaŋ, ko me vessantaraŋ vidū.

1960. ‘Ambaŋ iva pathe jātaŋ, sītacchāyaŋ manoramaŋ;

santānaŋ visametāraŋ, kilantānaŋ paţiggahaŋ; tathūpamaŋ mahārājaŋ, ko me vessantaraŋ vidū.

1961. ‘Sālaŋ iva pathe jātaŋ, sītacchāyaŋ manoramaŋ;

santānaŋ visametāraŋ, kilantānaŋ paţiggahaŋ; tathūpamaŋ mahārājaŋ, ko me vessantaraŋ vidū.

1962. ‘Dumaŋ iva pathe jātaŋ, sītacchāyaŋ manoramaŋ;

santānaŋ visametāraŋ, kilantānaŋ paţiggahaŋ; tathūpamaŋ mahārājaŋ, ko me vessantaraŋ vidū.

1963. ‘Evañca (p. 7.300) me vilapato, paviţţhassa brahāvane;

ahaŋ jānanti yo vajjā, nandiŋ so janaye mama.

1964. ‘Evañca me vilapato, paviţţhassa brahāvane;

ahaŋ jānanti yo vajjā, tāya so ekavācāya; pasave puññaŋ anappakan’ ti.

Tattha jayantanti maccheracittaŋ vijayantaŋ. Ko me vessantaraŋ vidūti ko mayhaŋ vessantaraŋ ācikkheyyāti vadati. Patiţţhāsīti patiţţhā āsi. Santā-nanti parissantānaŋ. Kilantānanti maggakilantānaŋ. Paţiggahanti paţiggā-hakaŋ patiţţhābhūtaŋ. Ahaŋ jānanti yo vajjāti ahaŋ vessantarassa vasana-ţţhānaŋ jānāmīti yo vadeyyāti attho.

Tassa taŋ paridevasaddaŋ sutvā ārakkhaņatthāya ţhapito cetaputto miga-luddako hutvā araññe vicaranto ‘ayaŋ brāhmaņo vessantarassa vasanaţţhā-natthāya paridevati, na kho panesa dhammatāya āgato, maddiŋ vā dārake vā yācissati, idheva naŋ māressāmī’ ti tassa santikaŋ gantvā ‘brāhmaņa, na te jīvitaŋ dassāmī’ ti dhanuŋ āropetvā ākađđhitvā tajjesi. Tamatthaŋ pakā-sento satthā āha–

1965. ‘Tassa ceto paţissosi, araññe luddako caraŋ;

tumhehi brahme pakato, atidānena khattiyo; pabbājito sakā raţţhā, vanke vasati pabbate.

1966. ‘Tumhehi brahme pakato, atidānena khattiyo;

ādāya puttadārañca, vanke vasati pabbate.

1967. ‘Akiccakārī dummedho, raţţhā pavanamāgato;

rājaputtaŋ gavesanto, bako macchamivodake.

1968. ‘Tassa tyāhaŋ na dassāmi, jīvitaŋ idha brāhmaņa;

ayañhi te mayā nunno, saro pissati lohitaŋ.

1969. ‘Siro te vajjhayitvāna, hadayaŋ chetvā sabandhanaŋ;

panthasakuņaŋ yajissāmi, tuyhaŋ maŋsena brāhmaņa.

1970. ‘Tuyhaŋ (p. 7.301) maŋsena medena, matthakena ca brāhmaņa;

āhutiŋ paggahessāmi, chetvāna hadayaŋ tava.

1971. ‘Taŋ me suyiţţhaŋ suhutaŋ, tuyhaŋ maŋsena brāhmaņa;

na ca tvaŋ rājaputtassa, bhariyaŋ putte ca nessasī’ ti.

Tattha akiccakārīti tvaŋ akiccakārako. Dummedhoti nippañño. Raţţhā pava-namāgatoti raţţhato mahāraññaŋ āgato. Saro pissatīti ayaŋ saro tava lohitaŋ pivissati. Vajjhayitvānāti taŋ māretvā rukkhā patitassa te sīsaŋ tāla-phalaŋ viya luñcitvā sabandhanaŋ hadayamaŋsaŋ chinditvā panthadeva-tāya panthasakuņaŋ nāma yajissāmi. Na ca tvanti evaŋ sante na tvaŋ rāja-puttassa bhariyaŋ vā putte vā nessasīti.

So tassa vacanaŋ sutvā maraņabhayatajjito musāvādaŋ kathento āha–

1972. ‘Avajjho brāhmaņo dūto, cetaputta suņohi me;

tasmā hi dūtaŋ na hanti, esa dhammo sanantano.

1973. ‘Nijjhattā sivayo sabbe, pitā naŋ daţţhumicchati;

mātā ca dubbalā tassa, acirā cakkhūni jīyare.

1974. ‘Tesāhaŋ pahito dūto, cetaputta suņohi me;

rājaputtaŋ nayissāmi, yadi jānāsi saŋsa me’ ti.

Tattha nijjhattāti saññattā. Acirā cakkhūni jīyareti niccarodanena na cira-sseva cakkhūni jīyissanti.

Tadā cetaputto ‘vessantaraŋ kira ānetuŋ āgato’ ti somanassappatto hutvā sunakhe bandhitvā ţhapetvā brāhmaņaŋ otāretvā sākhāsanthare nisīdāpetvā bhojanaŋ datvā imaŋ gāthamāha–

1975. ‘Piyassa (p. 7.302) me piyo dūto, puņņapattaŋ dadāmi te;

imañca madhuno tumbaŋ, migasatthiñca brāhmaņa; tañca te desamakkhissaŋ, yattha sammati kāmado’ ti.

Tattha piyassa meti mama piyassa vessantarassa tvaŋ piyo dūto. Puņņapa-ttanti tava ajjhāsayapūraņaŋ puņņapattaŋ dadāmīti.

Jūjakapabbavaņņanā niţţhitā.

Cūļavanavaņņanā
Evaŋ cetaputto brāhmaņaŋ bhojetvā pātheyyatthāya tassa madhuno

tumbañceva pakkamigasatthiñca datvā magge ţhatvā dakkhiņahatthaŋ

ukkhipitvā mahāsattassa vasanokāsaŋ ācikkhanto āha–

1976. ‘Esa selo mahābrahme, pabbato gandhamādano;

yattha vessantaro rājā, saha puttehi sammati.

1977. ‘Dhārento brāhmaņavaņņaŋ, āsadañca masaŋ jaţaŋ;

cammavāsī chamā seti, jātavedaŋ namassati.

1978. ‘Ete nīlā padissanti, nānāphaladharā dumā;

uggatā abbhakūţāva, nīlā añjanapabbatā.

1979. ‘Dhavassakaņņā khadirā, sālā phandanamāluvā;

sampavedhanti vātena, sakiŋ pītāva māņavā.

1980. ‘Upari dumapariyāyesu, sangītiyova suyyare;

najjuhā kokilasanghā, sampatanti dumā dumaŋ.

1981. ‘Avhayanteva gacchantaŋ, sākhāpattasamīritā;

ramayanteva āgantaŋ, modayanti nivāsinaŋ; yattha vessantaro rājā, saha puttehi sammati.

1982. ‘Dhārento (p. 7.303) brāhmaņavaņņaŋ, āsadañca masaŋ jaţaŋ;

cammavāsī chamā seti, jātavedaŋ namassatī’ ti.

Tattha gandhamādanoti esa gandhamādanapabbato, etassa pādena uttarā-bhimukho gacchanto yattha sakkadattiye assamapade vessantaro rājā saha puttadārehi vasati, taŋ passissasīti attho. Brāhmaņavaņņanti seţţhapabbaji-tavesaŋ. Āsadañca masaŋ jaţanti ākađđhitvā phalānaŋ gahaņatthaŋ anku-sañca aggijuhanakaţacchuñca jaţāmaņđalañca dhārento. Cammavāsīti ajina-cammadharo. Chamā setīti pathaviyaŋ paņņasanthare sayati. Dhavassa-kaņņā khadirāti dhavā ca assakaņņā ca khadirā ca. Sakiŋ pītāva māņavāti ekavārameva pītā surāsoņđā viya. Upari dumapariyāyesūti rukkhasākhāsu. Sangītiyova suyyareti nānāsakuņānaŋ vassantānaŋ saddā dibbasangītiyo viya suyyare. Najjuhāti najjuhasakuņā. Sampatantīti vikūjantā vicaranti. Sākhā-pattasamīritāti sākhānaŋ pattehi sanghaţţitā hutvā vikūjantā sakuņā, vātena samīritā pattasākhāyeva vā. Āgantanti āgacchantaŋ janaŋ. Yatthāti yasmiŋ assame vessantaro vasati, tattha gantvā imaŋ assamapadasampattiŋ passissasīti.

Tato uttaripi assamapadaŋ vaņņento āha–

1983. ‘Ambā kapitthā panasā, sālā jambū vibhītakā;

harītakī āmalakā, assatthā badarāni ca.

1984. ‘Cārutimbarukkhā cettha, nigrodhā ca kapitthanā;

madhumadhukā thevanti, nīce pakkā cudumbarā.

1985. ‘Pārevatā bhaveyyā ca, muddikā ca madhutthikā;

madhuŋ anelakaŋ tattha, sakamādāya bhuñjare.

1986. ‘Aññettha pupphitā ambā, aññe tiţţhanti dovilā;

aññe āmā ca pakkā ca, bhekavaņņā tadūbhayaŋ.

1987. ‘Athettha heţţhā puriso, ambapakkāni gaņhati;

āmāni ceva pakkāni, vaņņagandharasuttame.

1988. ‘Ateva (p. 7.304) me acchariyaŋ, hīnkāro paţibhāti maŋ;

devānamiva āvāso, sobhati nandanūpamo.

1989. ‘Vibhedikā nāļikerā, khajjurīnaŋ brahāvane;

mālāva ganthitā ţhanti, dhajaggāneva dissare; nānāvaņņehi pupphehi, nabhaŋ tārācitāmiva.

1990. ‘Kuţajī kuţţhatagarā, pāţaliyo ca pupphitā;

punnāgā giripunnāgā, koviļārā ca pupphitā.

1991. ‘Uddālakā somarukkhā, agaruphalliyā bahū;

puttajīvā ca kakudhā, asanā cettha pupphitā.

1992. ‘Kuţajā salaļā nīpā, kosambā labujā dhavā;

sālā ca pupphitā tattha, palālakhalasannibhā.

1993. ‘Tassāvidūre pokkharaņī, bhūmibhāge manorame;

padumuppalasañchannā, devānamiva nandane.

1994. ‘Athettha puppharasamattā, kokilā mañjubhāņikā;

abhinādenti pavanaŋ, utusampupphite dume.

1995. ‘Bhassanti makarandehi, pokkhare pokkhare madhū;

athettha vātā vāyanti, dakkhiņā atha pacchimā; padumakiñjakkhareņūhi, okiņņo hoti assamo.

1996. ‘Thūlā singhāţakā cettha, saŋsādiyā pasādiyā;

macchakacchapabyāviddhā, bahū cettha mupayānakā; madhuŋ bhisehi savati, khīrasappi muļālibhi.

1997. ‘Surabhī taŋ vanaŋ vāti, nānāgandhasamoditaŋ;

sammaddateva gandhena, pupphasākhāhi taŋ vanaŋ; bhamarā pupphagandhena, samantā mabhināditā.

1998. ‘Athettha sakuņā santi, nānāvaņņā bahū dijā;

modanti saha bhariyāhi, aññamaññaŋ pakūjino.

1999. ‘Nandikā (p. 7.305) jīvaputtā ca, jīvaputtā piyā ca no;

piyā puttā piyā nandā, dijā pokkharaņīgharā.

2000. ‘Mālāva ganthitā ţhanti, dhajaggāneva dissare;

nānāvaņņehi pupphehi, kusaleheva suganthitā; yattha vessantaro rājā, saha puttehi sammati.

2001. ‘Dhārento brāhmaņavaņņaŋ, āsadañca masaŋ jaţaŋ;

cammavāsī chamā seti, jātavedaŋ namassatī’ ti.

Tattha cārutimbarukkhāti suvaņņatimbarukkhā. Madhumadhukāti madhu-rasā madhukā. Thevantīti virocanti. Pārevatāti pārevatapādasadisā rukkhā. Bhaveyyāti dīghaphalā kadaliyo. Madhutthikāti madhuttheve paggharantiyo, madhuratāya vā madhutthevasadisā. Sakamādāyāti taŋ sayameva gahetvā paribhuñjanti. Dovilāti patitapupphapattā sañjāyamānaphalā. Bhekavaņņā tadūbhayanti te ubhopi āmā ca pakkā ca maņđūkapiţţhivaņņāyeva. Athettha heţţhā purisoti atha ettha assame tesaŋ ambānaŋ heţţhā ţhitakova puriso ambaphalāni gaņhāti, ārohaņakiccaŋ natthi. Vaņņagandharasuttameti etehi vaņņādīhi uttamāni.

Ateva me acchariyanti ativiya me acchariyaŋ. Hinkāroti hinti karaņaŋ. Vibhedikāti tālā. Mālāva ganthitāti supupphitarukkhānaŋ upari ganthitā mālā viya pupphāni tiţţhanti. Dhajaggāneva dissareti tāni rukkhāni alankatadhaja-ggāni viya dissanti. Kuţajī kuţţhatagarāti kuţaji nāmekā rukkhajāti kuţţha-gacchā ca tagaragacchā ca. Giripunnāgāti mahāpunnāgā. Koviļārāti koviļāra-rukkhā nāma. Uddālakāti uddālarukkhā. Somarukkhāti pītapupphavaņņā rāja-rukkhā. Phalliyāti phalliyarukkhā nāma. Puttajīvāti mahānigrodhā. Labujāti labujarukkhā nāma. Palālakhalasannibhāti tesaŋ heţţhā paggharitapuppha-puñjā palālakhalasannibhāti vadati.

Pokkharaņīti caturassapokkharaņī. Nandaneti nandanavane nandāpokkharaņī viya. Puppharasamattāti puppharasena mattā calitā. Makarandehīti kiñjakkhehi. Pokkhare (p. 7.306) pokkhareti paduminipaņņe paduminipaņņe. Tesu

hi kiñjakkhato reņu bhassitvā pokkharamadhu nāma hoti. Dakkhiņā atha

pacchimāti ettāvatā sabbā disā vidisāpi vātā dassitā honti. Thūlā singhāţakāti mahantā singhāţakā ca. Saŋsādiyāti sayaŋ jātasālī, sukasālītipi

vuccanti. Pasādiyāti teyeva bhūmiyaŋ patitā. ByāviddhāTi pasanne udake

byāviddhā paţipāţiyā gacchantā dissanti. Mupayānakāti kakkaţakā. Maunti bhisakoţiyā bhinnāya paggharaņaraso madhusadiso hoti. Khīrasappi

muļālibhīti muļālehi paggharaņaraso khīramissakanavanītasappi viya hoti.

Sammaddatevāti sampattajanaŋ madayati viya. Samantā mabhināditāti

samantā abhinadantā vicaranti. ‘Nandikā’ ti-ādīni tesaŋ nāmāni. Tesu hi

paţhamā ‘sāmi vessantara, imasmiŋ vane vasanto nandā’ ti vadanti. Dutiyā ‘tvañca sukhena jīva, puttā ca te’ ti vadanti. Tatiyā ‘tvañca jīva, piyā puttā ca te’ ti vadanti. Catutthā ‘tvañca nanda, piyā puttā ca te’ ti vadanti. Tena tesaŋ etāneva nāmāni ahesuŋ. Pokkharaņīgharāti pokkharaņivāsino.

Evaŋ cetaputtena vessantarassa vasanaţţhāne akkhāte jūjako tussitvā paţisanthāraŋ karonto imaŋ gāthamāha–

2002. ‘Idañca me sattubhattaŋ, madhunā paţisaŋyutaŋ;

madhupiņđikā ca sukatāyo, sattubhattaŋ dadāmi te’ ti.

Tattha sattubhattanti pakkamadhusannibhaŋ sattusankhātaŋ bhattaŋ.

Idaŋ vuttaŋ hoti– idaŋ mama atthi, taŋ te dammi, gaņhāhi nanti.

Taŋ sutvā cetaputto āha–

2003. ‘Tuyheva sambalaŋ hotu, nāhaŋ icchāmi sambalaŋ;

itopi brahme gaņhāhi, gaccha brahme yathāsukhaŋ.

2004. ‘Ayaŋ (p. 7.307) ekapadī eti, ujuŋ gacchati assamaŋ;

isīpi accuto tattha, pankadanto rajassiro; dhārento brāhmaņavaņņaŋ, āsadañca masaŋ jaţaŋ.

2005. ‘Cammavāsī chamā seti, jātavedaŋ namassati;

taŋ tvaŋ gantvāna pucchassu, so te maggaŋ pavakkhatī’ ti.

Tattha sambalanti pātheyyaŋ. Etīti yo ekapadikamaggo amhākaŋ abhimukho eti, esa assamaŋ ujuŋ gacchati. Accutoti evaŋnāmako isi tattha

vasati.

2006. ‘Idaŋ sutvā brahmabandhu, cetaŋ katvā padakkhiņaŋ;

udaggacitto pakkāmi, yenāsi accuto isī’ ti.

Tattha yenāsīti yasmiŋ ţhāne accuto isi ahosi, tattha gatoti.

Cūļavanavaņņanā niţţhitā.

Mahāvanavaņņanā
2007. ‘Gacchanto so bhāradvājo, addassa accutaŋ isiŋ;

disvāna taŋ bhāradvājo, sammodi isinā saha.

2008. ‘Kacci nu bhoto kusalaŋ, kacci bhoto anāmayaŋ;

kacci uñchena yāpesi, kacci mūlaphalā bahū.

2009. ‘Kacci đaŋsā makasā ca, appameva sarīsapā;

vane vāļamigākiņņe, kacci hiŋsā na vijjatī’ ti.

Tattha bhāradvājoti jūjako. Appamevāti appāyeva. Hiŋsāti tesaŋ vasena tumhākaŋ vihiŋsā.

Tāpaso āha–

2010. ‘Kusalañceva me brahme, atho brahme anāmayaŋ;

atho uñchena yāpemi, atho mūlaphalā bahū.

2011. ‘Atho (p. 7.308) đaŋsā makasā ca, appameva sarīsapā;

vane vāļamigākiņņe, hiŋsā mayhaŋ na vijjati.

2012. ‘Bahūni vassapūgāni, assame vasato mama;

nābhijānāmi uppannaŋ, ābādhaŋ amanoramaŋ.

2013. ‘Svāgataŋ te mahābrahme, atho te adurāgataŋ;

anto pavisa bhaddante, pāde pakkhālayassu te.

2014. ‘ tindukāni piyālāni, madhuke kāsumāriyo;

phalāni khuddakappāni, bhuñja brahme varaŋ varaŋ.

2015. ‘Idampi pānīyaŋ sītaŋ, ābhataŋ girigabbharā;

tato piva mahābrahme, sace tvaŋ abhikankhasī’ ti.

Jūjako āha–

2016. ‘Paţiggahitaŋ yaŋ dinnaŋ, sabbassa agghiyaŋ kataŋ;

sañjayassa sakaŋ puttaŋ, sivīhi vippavāsitaŋ; tamahaŋ dassanamāgato, yadi jānāsi saŋsa me’ ti.

Tattha tamahaŋ dassanamāgatoti taŋ ahaŋ dassanāya āgato. Tāpaso āha–

2017. ‘Na bhavaŋ eti puññatthaŋ, sivirājassa dassanaŋ;

maññe bhavaŋ patthayati, rañño bhariyaŋ patibbataŋ; maññe kaņhājinaŋ dāsiŋ, jāliŋ dāsañca icchasi.

2018. ‘Atha vā tayo mātāputte, araññā netumāgato;

na tassa bhogā vijjanti, dhanaŋ dhaññañca brāhmaņā’ ti.

Tattha na tassa bhogāti bho brāhmaņa, tassa vessantarassa araññe vihara-ntassa neva bhogā vijjanti, dhanadhaññañca na vijjati, duggato hutvā vasati, tassa santikaŋ gantvā kiŋ karissasīti?

Taŋ sutvā jūjako āha–

2019. ‘Akuddharūpohaŋ bhoto, nāhaŋ yācitumāgato;

sādhu dassanamariyānaŋ, sannivāso sadā sukho.

2020. ‘Adiţţhapubbo (p. 7.309) sivirājā, sivīhi vippavāsito;

tamahaŋ dassanamāgato, yadi jānāsi saŋsa me’ ti.

Tassattho– ahaŋ, bho tāpasa, akuddharūpo, alaŋ ettāvatā, ahaŋ pana na kiñci vessantaraŋ yācitumāgato, ariyānaŋ pana dassanaŋ sādhu, sanni-vāso ca tehi saddhiŋ sukho. Ahaŋ tassa ācariyabrāhmaņo, mayā ca so yato sivīhi vippavāsito, tato paţţhāya adiţţhapubbo, tenāhaŋ taŋ dassanatthāya āgato. Yadi tassa vasanaţţhānaŋ jānāsi, saŋsa meti.

So tassa vacanaŋ sutvā saddahitvā ‘hotu sve saŋsissāmi te, ajja tāva idheva vasāhī’ ti taŋ phalāphalehi santappetvā punadivase maggaŋ dassento dakkhiņahatthaŋ pasāretvā āha–

2021. ‘Esa selo mahābrahme, pabbato gandhamādano;

yattha vessantaro rājā, saha puttehi sammati.

2022. ‘Dhārento brāhmaņavaņņaŋ, āsadañca masaŋ jaţaŋ;

cammavāsī chamā seti, jātavedaŋ namassati.

2023. ‘Ete nīlā padissanti, nānāphaladharā dumā;

uggatā abbhakūţāva, nīlā añjanapabbatā.

2024. ‘Dhavassakaņņā khadirā, sālā phandanamāluvā;

sampavedhanti vātena, sakiŋ pītāva māņavā.

2025. ‘Upari dumapariyāyesu, saŋgītiyova suyyare;

najjuhā kokilasanghā, sampatanti dumā dumaŋ.

2026. ‘Avhayanteva gacchantaŋ, sākhāpattasamīritā;

ramayanteva āgantaŋ, modayanti nivāsinaŋ; yattha vessantaro rājā, saha puttehi sammati.

2027. ‘Dhārento brāhmaņavaņņaŋ, āsadañca masaŋ jaţaŋ;

cammavāsī chamā seti, jātavedaŋ namassati.

2028. ‘Karerimālā (p. 7.310) vitatā, bhūmibhāge manorame;

saddalāharitā bhūmi, na tatthuddhaŋsate rajo.

2029. ‘Mayūragīvasankāsā, tūlaphassasamūpamā;

tiņāni nātivattanti, samantā caturangulā.

2030. ‘Ambā jambū kapitthā ca, nīce pakkā cudumbarā;

paribhogehi rukkhehi, vanaŋ taŋ rativađđhanaŋ.

2031. ‘Veļuriyavaņņasannibhaŋ, macchagumbanisevitaŋ;

suciŋ sugandhaŋ salilaŋ, āpo tatthapi sandati.

2032. ‘Tassāvidūre pokkharaņī, bhūmibhāge manorame;

padumuppalasañchannā, devānamiva nandane.

2033. ‘Tīņi uppalajātāni, tasmiŋ sarasi brāhmaņa;

vicittaŋ nīlānekāni, setā lohitakāni cā’ ti.

Tassattho heţţhā vuttasadisoyeva. Karerimālā vitatāti kareripupphehi

vitatā. Saddalāharitāti dhuvasaddalena haritā. Na tatthuddhaŋsate rajoti

tasmiŋ vane appamattakopi rajo na uddhaŋsate. Tūlaphassasamūpamāti

mudusamphassatāya tūlaphassasadisā. Tiņāni nātivattantīti tāni tassā

bhūmiyā mayūragīvavaņņāni tiņāni samantato caturangulappamāņāneva

vattanti, tato pana uttari na vađđhanti. Ambā jambū kapitthā cāti ambā ca

jambū ca kapitthā ca. Paribhogehīti nānāvidhehi pupphūpagaphalūpagehi

paribhogarukkhehi. Sandatīti tasmiŋ vanasaņđe vankapabbate kunnadīhi

otarantaŋ udakaŋ sandati, pavattatīti attho. Vicittaŋ nīlānekāni, setā lohita-kāni cāti ekāni nīlāni, ekāni setāni, ekāni lohitakānīti imehi tīhi uppalajātehi taŋ saraŋ vicittaŋ. Susajjitapupphacankoţakaŋ viya sobhatīti dasseti.

Evaŋ caturassapokkharaņiŋ vaņņetvā puna mucalindasaraŋ vaņņento āha–

2034. ‘Khomāva (p. 7.311) tattha padumā, setasogandhikehi ca;

kalambakehi sañchanno, mucalindo nāma so saro.

2035. ‘Athettha padumā phullā, apariyantāva dissare;

gimhā hemantikā phullā, jaņņutagghā upattharā.

2036. ‘Surabhī sampavāyanti, vicittapupphasanthatā;

bhamarā pupphagandhena, samantā mabhināditā’ ti.

Tattha khomāvāti khomamayā viya paņđarā. Setasogandhikehi cāti setuppalehi ca sogandhikehi ca kalambakehi ca so saro sañchanno. Apariyantāva

dissareti aparimāņā viya dissanti. Gimhā hemantikāti gimhe ca hemantike ca

pupphitapadumā. Jaņņutagghā upattharāti jaņņupamāņe udake upattharā

phullā honti, santhatā viya khāyanti. Vicittapupphasanthatāti vicittā hutvā

pupphehi santhatā sadā surabhī sampavāyanti.

2037. ‘Athettha udakantasmiŋ, rukkhā tiţţhanti brāhmaņa;

kadambā pāţalī phullā, koviļārā ca pupphitā.

2038. ‘Ankolā kacchikārā ca, pārijaññā ca pupphitā;

vāraņā vayanā rukkhā, mucalindamubhato saraŋ.

2039. ‘Sirīsā setapārisā, sādhu vāyanti paddhakā;

nigguņđī sirīnigguņđī, asanā cettha pupphitā.

2040. ‘Pangurā bahulā selā, sobhañjanā ca pupphitā;

ketakā kaņikārā ca, kaņaverā ca pupphitā.

2041. ‘Ajjunā ajjukaņņā ca, mahānāmā ca pupphitā;

supupphitaggā tiţţhanti, pajjalanteva kiŋsukā.

2042. ‘Setapaņņī sattapaņņā, kadaliyo kusumbharā;

dhanutakkārī pupphehi, sīsapāvaraņāni ca.

2043. ‘Acchivā (p. 7.312) sallavā rukkhā, sallakiyo ca pupphitā;

setageru ca tagarā, maŋsikuţţhā kulāvarā.

2044. ‘Daharā rukkhā ca vuddhā ca, akuţilā cettha pupphitā;

assamaŋ ubhato ţhanti, agyāgāraŋ samantato’ ti.

Tattha tiţţhantīti saraŋ parikkhipitvā tiţţhanti. Kadambāti kadambarukkhā. Kacchikārā cāti evaŋnāmakā rukkhā. Pārijaññāti rattamālā. Vāraņā vaya-nāti vāraņarukkhā ca vayanarukkhā ca. Mucalindamubhato saranti mucali-ndassa sarassa ubhayapassesu. Setapārisāti setagaccharukkhā. Te kira setakkhandhā mahāpaņņā kaņikārasadisapupphā honti. Nigguņđī sirīniggu-ņđīti pakatinigguņđī ceva kāļanigguņđī ca. Pangurāti pangurarukkhā. Kusu-mbharāti ekagacchā. Dhanutakkārī pupphehīti dhanūnañca takkārīnañca pupphehi sobhitā. Sīsapāvaraņāni cāti sīsapehi ca varaņehi ca sobhitā. Acchi-vāti-ādayopi rukkhāyeva. Setageru ca tagarāti setageru ca tagarā ca. Maŋsi-kuţţhā kulāvarāti maŋsigacchā ca kuţţhagacchā ca kulāvarā ca. Akuţilāti ujukā. Agyāgāraŋ samantatoti agyāgāraŋ parikkhipitvā ţhitāti attho.

2045. ‘Athettha udakantasmiŋ, bahujāto phaņijjako;

muggatiyo karatiyo, sevālasīsakā bahū.

2046. ‘Uddāpavattaŋ ulluļitaŋ, makkhikā hingujālikā;

dāsimakañjako cettha, bahū nīcekalambakā.

2047. ‘Elamphurakasañchannā, rukkhā tiţţhanti brāhmaņa;

sattāhaŋ dhāriyamānānaŋ, gandho tesaŋ na chijjati.

2048. ‘Ubhato saraŋ mucalindaŋ, pupphā tiţţhanti sobhanā;

indīvarehi sañchannaŋ, vanaŋ taŋ upasobhati.

2049. ‘Ađđhamāsaŋ (p. 7.313) dhāriyamānānaŋ, gandho tesaŋ na chijjati;

nīlapupphī setavārī, pupphitā girikaņņikā; kalerukkhehi sañchannaŋ, vanaŋ taŋ tulasīhi ca.

2050. ‘Sammaddateva gandhena, pupphasākhāhi taŋ vanaŋ;

bhamarā pupphagandhena, samantā mabhināditā.

2051. ‘Tīņi kakkārujātāni, tasmiŋ sarasi brāhmaņa;

kumbhamattāni cekāni, murajamattāni tā ubho’ ti.

Tattha phaņijjakoti bhūtanako. Muggatiyoti ekā muggajāti. Karatiyoti rājamāso. Sevālasīsakāti imepi gacchāyeva, api ca sīsakāti rattacandanaŋ

vuttaŋ. Uddāpavattaŋ ulluļitanti taŋ udakaŋ tīramariyādabandhaŋ vātāpahataŋ ulluļitaŋ hutvā tiţţhati. Makkhikā hingujālikāti hingujālasankhāte vikasitapupphagacche pañcavaņņā madhumakkhikā madhurassarena viravantiyo tattha vicarantīti attho. Dāsimakañjako cetthāti imāni dve rukkhajātiyo

ca ettha. Nīcekalambakāti nīcakalambakā. Elamphurakasañchannāti evaŋnāmikāya valliyā sañchannā. Tesanti tesaŋ tassā valliyā pupphānaŋ sabbesampi vā etesaŋ dāsimakañjakādīnaŋ pupphānaŋ sattāhaŋ gandho na

chijjati. Evaŋ gandhasampannāni pupphāni, rajatapaţţasadisavālukapuņņā

bhūmibhāgā. Gandho tesanti tesaŋ indīvarapupphādīnaŋ gandho ađđhamāsaŋ na chijjati. Nīlapupphīti-ādikā pupphavalliyo. Tulasīhi cāti tulasigacchehi ca. Kakkārujātānīti valliphalāni. Tattha ekissā valliyā phalāni mahā-ghaţamattāni, dvinnaŋ mudingamattāni. Tena vuttaŋ ‘murajamattāni tā ubho’ ti.

2052. ‘Athettha sāsapo bahuko, nādiyo haritāyuto;

asī tālāva tiţţhanti, chejjā indīvarā bahū.

2053. ‘Apphoţā sūriyavallī ca, kāļīyā madhugandhiyā;

asokā mudayantī ca, vallibho khuddapupphiyo.

2054. ‘Koraņđakā anojā ca, pupphitā nāgamallikā;

rukkhamāruyha tiţţhanti, phullā kiŋsukavalliyo.

2055. ‘Kaţeruhā (p. 7.314) ca vāsantī, yūthikā madhugandhiyā;

niliyā sumanā bhaņđī, sobhati padumuttaro.

2056. ‘Pāţalī samuddakappāsī, kaņikārā ca pupphitā;

hemajālāva dissanti, ruciraggi sikhūpamā.

2057. ‘Yāni tāni ca pupphāni, thalajānudakāni ca;

sabbāni tattha dissanti, evaŋ rammo mahodadhī’ ti.

Tattha sāsapoti siddhatthako. Bahukoti bahu. Nādiyo haritāyutoti haritena āyuto nādiyo. Imā dvepi lasuņajātiyo, sopi lasuņo tattha bahukoti attho. Asī tālāva tiţţhantīti asīti evaŋnāmakā rukkhā siniddhāya bhūmiyā ţhitā tālā viya tiţţhanti. Chejjā indīvarā bahūti udakapariyante bahū suvaņņa-indīvarā muţţhinā chinditabbā hutvā ţhitā. Apphoţāti apphoţavalliyo. Vallibho khuddapu-pphiyoti vallibho ca khuddapupphiyo ca. Nāgamallikāti vallināgā ca mallikā ca. Kiŋsukavalliyoti sugandhapattā vallijātī. Kaţeruhā ca vāsantīti ime ca dve pupphagacchā. Madhugandhiyāti madhusamānagandhā. Niliyā sumanā bhaņđīti nīlavallisumanā ca pakatisumanā ca bhaņđī ca. Padumuttaroti evaŋ-nāmako rukkho. Kaņikārāti vallikaņikārā rukkhakaņikārā. Hemajālāvāti pasā-ritahemajālā viya dissanti. Mahodadhīti mahato udakakkhandhassa ādhāra-bhūto mucalindasaroti.

2058. ‘Athassā pokkharaņiyā, bahukā vārigocarā;

rohitā naļapī singū, kumbhilā makarā susū.

2059. ‘Madhu ca madhulaţţhi ca, tālisā ca piyangukā;

kuţandajā bhaddamuttā, setapupphā ca lolupā.

2060. ‘Surabhī ca rukkhā tagarā, bahukā tungavaņţakā;

paddhakā naradā kuţţhā, jhāmakā ca hareņukā.

2061. ‘Haliddakā (p. 7.315) gandhasilā, hiriverā ca guggulā;

vibhedikā corakā kuţţhā, kappūrā ca kalingukā’ ti.

Tattha athassā pokkharaņiyāti idha pokkharaņisadisatāya sarameva

pokkharaņīti vadati. Rohitāti-ādīni tesaŋ vārigocarānaŋ nāmāni. Madhu

cāti nimmakkhikamadhu ca. Madhulaţţhi cāti laţţhimadhukañca. Tālisā cāti-ā-dikā sabbā gandhajātiyo.

2062. ‘Athettha sīhabyagghā ca, purisālū ca hatthiyo;

eņeyyā pasadā ceva, rohiccā sarabhā migā.

2063. ‘Koţţhasuņā suņopi ca, tuliyā naļasannibhā;

cāmarī calanī langhī, jhāpitā makkaţā picu.

2064. ‘Kakkaţā kaţamāyā ca, ikkā goņasirā bahū;

khaggā varāhā nakulā, kāļakettha bahūtaso.

2065. ‘Mahiŋsā soņasingālā, pampakā ca samantato;

ākucchā pacalākā ca, citrakā cāpi dīpiyo.

2066. ‘Pelakā ca vighāsādā, sīhā gogaņisādakā;

aţţhapādā ca morā ca, bhassarā ca kukutthakā.

2067. ‘Cankorā kukkuţā nāgā, aññamaññaŋ pakūjino;

bakā balākā najjuhā, dindibhā kuñjavājitā.

2068. ‘Byagghinasā lohapiţţhā, pampakā jīvajīvakā;

kapiñjarā tittirāyo, kulā ca paţikutthakā.

2069. ‘Mandālakā celakeţu, bhaņđutittiranāmakā;

celāvakā pingalāyo, goţakā angahetukā.

2070. ‘Karaviyā ca saggā ca, uhunkārā ca kukkuhā;

nānādijagaņākiņņaŋ, nānāsaranikūjitan’ ti.

Tattha purisālūti vaļavāmukhayakkhiniyo. Rohiccā sarabhā migāti rohitā ceva sarabhā migā ca. Koţţhasukāti singālasunakhā. ‘Kotthusuņā’ tipi (p. 7.316) pāţho. Suņopi cāti esāpekā khuddakamigajāti. Tuliyāti pakkhibiļārā. NaļasannibhāTi naļapupphavaņņā rukkhasunakhā. Cāmarī calanī langhīti cāmarīmigā ca calanīmigā ca langhīmigā ca. Jhāpitā makka-ţāti dve makkaţajātiyova. Picūti sarapariyante gocaraggāhī eko makkaţo. Kakkaţā kaţamāyā cāti dve mahāmigā. Ikkāti acchā. Goņasirāti araññagoņā. Kāļakettha bahūtasoti kāļamigā nāmettha bahūtaso. Soņasingālāti rukkhasu-nakhā ca singālā ca. Pampakāti assamapadaŋ parikkhipitvā ţhitā mahāveļu-pampakā. Ākucchāti godhā. Pacalākā cāti gajakumbhamigā. Citrakā cāpi dīpiyoti citrakamigā ca dīpimigā ca.

Pelakā cāti sasā. Vighāsādāti ete gijjhā sakuņā. Sīhāti kesarasīhā. Gogaņi-sādakāti gogaņe gahetvā khādanasīlā duţţhamigā. Aţţhapādāti sarabhā migā.

Bhassarāti setahaŋsā. Kukutthakāti kukutthakasakuņā. Cankorāti cankorasakuņā. Kukkuţāti vanakukkuţā. Dindibhā kuñjavājitāti ime tayopi sakuņāyeva. Byagghinasāti senā. Lohapiţţhāti lohitavaņņasakuņā. Pampakāti

pampaţakā. Kapiñjarā tittirāyoti kapiñjarā ca tittirā ca. Kulā ca paţikutthakāti

imepi dve sakuņā. Mandālakā celakeţūti mandālakā ceva celakeţu ca. Bhaņđutittiranāmakāti bhaņđū ca tittirā ca nāmakā ca. Celāvakā pingalāyoti dve

sakuņajātiyo ca, tathā goţakā angahetukā. Saggāti cātakasakuņā. Uhunkārāti ulūkā.

2071. ‘Athettha sakuņā santi, nīlakā mañjubhāņakā;

modanti saha bhariyāhi, aññamaññaŋ pakūjino.

2072. ‘Athettha sakuņā santi, dijā mañjussarā sitā;

setacchikūţā bhadrakkhā, aņđajā citrapekhuņā.

2073. ‘Athettha (p. 7.317) sakuņā santi, dijā mañjussarā sitā;

sikhaņđī nīlagīvāhi, aññamaññaŋ pakūjino.

2074. ‘Kukutthakā kuļīrakā, koţţhā pokkharasātakā;

kālāmeyyā balīyakkhā, kadambā suvasāļikā.

2075. ‘Haliddā lohitā setā, athettha nalakā bahū;

vāraņā bhingarājā ca, kadambā suvakokilā.

2076. ‘Ukkusā kurarā haŋsā, āţā parivadentikā;

pākahaŋsā atibalā, najjuhā jīvajīvakā.

2077. ‘Pārevatā ravihaŋsā, cakkavākā nadīcarā;

vāraņābhirudā rammā, ubho kālūpakūjino.

2078. ‘Athettha sakuņā santi, nānāvaņņā bahū dijā;

modanti saha bhariyāhi, aññamaññaŋ pakūjino.

2079. ‘Athettha sakuņā santi, nānāvaņņā bahū dijā;

sabbe mañjū nikūjanti, mucalindamubhato saraŋ.

2080. ‘Athettha sakuņā santi, karaviyā nāma te dijā;

modanti saha bhariyāhi, aññamaññaŋ pakūjino.

2081. ‘Athettha sakuņā santi, karaviyā nāma te dijā;

sabbe mañjū nikūjanti, mucalindamubhato saraŋ.

2082. ‘Eņeyyapasadākiņņaŋ, nāgasaŋsevitaŋ vanaŋ;

nānālatāhi sañchannaŋ, kadalīmigasevitaŋ.

2083. ‘Athettha sāsapo bahuko, nīvāro varako bahu;

sāli akaţţhapāko ca, ucchu tattha anappako.

2084. ‘Ayaŋ ekapadī eti, ujuŋ gacchati assamaŋ;

khudaŋ pipāsaŋ aratiŋ, tattha patto na vindati; yattha vessantaro rājā, saha puttehi sammati.

2085. ‘Dhārento (p. 7.318) brāhmaņavaņņaŋ, āsadañca masaŋ jaţaŋ;

cammavāsī chamā seti, jātavedaŋ namassatī’ ti.

Tattha nīlakāti citrarājipattā. Mañjūssarā sitāti nibaddhamadhurassarā. Setacchikūţā bhadrakkhāti ubhayapassesu setehi akkhikūţehi samannāgatā

sundarakkhā. Citrapekhuņāti vicitrapattā. Kuļīrakāti kakkaţakā. Koţţhāti-ādayo sakuņāva. Vāraņāti hatthilingasakuņā. Kadambāti mahākadambā

gahitā. Suvakokilāti kokilehi saddhiŋ vicaraņasuvakā ceva kokilā ca. Ukkusāti kāļakurarā. Kurarāti setakurarā. Haŋsāti sakuņahaŋsā. Āţāti dabbisaņţhānamukhasakuņā. Parivadentikāti ekā sakuņajāti. Vāraņābhirudā

rammāti rammābhirudā vāraņā. Ubho kālūpakūjinoti sāyaŋ pāto pabbatapādaŋ ekaninnādaŋ karontā nikūjanti. Eņeyyapasadākiņņanti eņeyyamigehi ca pasadamigehi ca ākiņņaŋ. Tattha patto na vindatīti brāhmaņa, vessa-ntarassa assamapadaŋ patto puriso tattha assame chātakaŋ vā pānīyapi-pāsaŋ vā ukkaņţhitaŋ vā na paţilabhati.

2086. ‘Idaŋ sutvā brahmabandhu, isiŋ katvā padakkhiņaŋ;

udaggacitto pakkāmi, yattha vessantaro ahū’ ti.

Tattha yattha vessantaro ahūTi yasmiŋ ţhāne vessantaro ahosi, taŋ ţhānaŋ gatoti.

Mahāvanavaņņanā niţţhitā.

Dārakapabbavaņņanā
Jūjakopi accutatāpasena kathitamaggena gacchanto caturassapokkharaņiŋ patvā cintesi ‘ajja atisāyanho, idāni maddī araññato āgamissati. Mātugāmo hi nāma dānassa antarāyakaro hoti, sve tassā araññaŋ gatakāle

assamaŋ gantvā vessantaraŋ upasankamitvā dārake yācitvā tāya anāgatāya te (p. 7.319) gahetvā pakkamissāmī’ ti. Athassa avidūre ekaŋ sānupabbataŋ āruyha ekasmiŋ phāsukaţţhāne nipajji. Taŋ pana rattiŋ paccūsakāle maddī supinaŋ addasa. Evarūpo supino ahosi– eko puriso kaņho dve

kāsāyāni paridahitvā dvīsu kaņņesu rattamālaŋ piļandhitvā āvudhahattho

tajjento āgantvā paņņasālaŋ pavisitvā maddiŋ jaţāsu gahetvā ākađđhitvā

bhūmiyaŋ uttānakaŋ pātetvā viravantiyā tassā dve akkhīni uppāţetvā

bāhāni chinditvā uraŋ bhinditvā paggharantalohitabinduŋ hadayamaŋsaŋ

ādāya pakkāmīti. Sā pabujjhitvā bhītatasitā ‘pāpako supino me diţţho, supinapāţhako pana vessantarena sadiso nāma natthi, pucchissāmi nan’ ti cintetvā

paņņasālaŋ gantvā mahāsattassa paņņasāladvāraŋ ākoţesi. Mahāsatto ‘ko

eso’ ti āha. ‘Ahaŋ deva, maddī’ ti. ‘Bhadde, amhākaŋ katikavattaŋ

bhinditvā kasmā akāle āgatāsī’ ti. ‘Deva, nāhaŋ kilesavasena āgacchāmi,

apica kho pana me pāpako supino diţţho’ ti. ‘Tena hi kathehi, maddī’ ti. Sā attanā diţţhaniyāmeneva kathesi.

Mahāsattopi supinaŋ pariggaņhitvā ‘mayhaŋ dānapāramī pūrissati, sve

maŋ yācako āgantvā putte yācissati, maddiŋ assāsetvā uyyojessāmī’ ti

cintetvā ‘maddi, tava dussayanadubbhojanehi cittaŋ āluļitaŋ bhavissati, mā

bhāyī’ ti saŋmohetvā assāsetvā uyyojesi. Sā vibhātāya rattiyā sabbaŋ kattabbakiccaŋ katvā dve putte ālingitvā sīse cumbitvā ‘tātā, ajja me dussupino

diţţho, appamattā bhaveyyāthā’ ti ovaditvā ‘deva, tumhe dvīsu kumāresu

appamattā hothā’ ti mahāsattaŋ putte paţicchāpetvā pacchikhaņitti-ādīni

ādāya assūni puñchantī mūlaphalāphalatthāya vanaŋ pāvisi. Tadā jūjakopi

‘idāni maddī araññaŋ gatā bhavissatī’ ti sānupabbatā oruyha ekapadikamaggena assamābhimukho pāyāsi. Mahāsattopi paņņasālato nikkhamitvā

paņņasāladvāre pāsāņaphalake suvaņņapaţimā viya nisinno ‘idāni yācako

āgamissatī’ ti pipāsito viya surāsoņđo tassāgamanamaggaŋ olokentova

nisīdi. Puttāpissa pādamūle kīļanti. So maggaŋ olokento brāhmaņaŋ āga-cchantaŋ disvā satta māse nikkhittaŋ dānadhuraŋ ukkhipanto viya “ehi, tvaŋ bho brāhmaņā’ ti somanassajāto jālikumāraŋ āmantento imaŋ gātha-māha–

2087. ‘Uţţhehi (p. 7.320) jāli patiţţha, porāņaŋ viya dissati;

brāhmaņaŋ viya passāmi, nandiyo mābhikīrare’ ti.

Tattha porāņaŋ viya dissatīTi pubbe jetuttaranagare nānādisāhi yāca-kānaŋ āgamanaŋ viya ajja yācakānaŋ āgamanaŋ dissati. Nandiyo mābhikī-rareti etassa brāhmaņassa diţţhakālato paţţhāya maŋ somanassāni abhikī-ranti, ghammābhitattassa purisassa sīse sītūdakaghaţasahassehi abhiseca-nakālo viya jātoti.

Taŋ sutvā kumāro āha–

2088. ‘Ahampi tāta passāmi, yo so brahmāva dissati;

addhiko viya āyāti, atithī no bhavissatī’ ti.

Vatvā ca pana kumāro mahāsattassa apacitiŋ karonto uţţhāyāsanā brāhmaņaŋ paccuggantvā parikkhāraggahaņaŋ āpucchi. Brāhmaņo taŋ olo-kento ‘ayaŋ vessantarassa putto jālikumāro nāma bhavissati, ādito paţţhā-yeva pharusavacanaŋ kathessāmī’ ti cintetvā ‘apehi apehī’ ti accharaŋ pahari. Kumāro apagantvā ‘ayaŋ brāhmaņo atipharuso, kiŋ nu kho’ ti tassa sarīraŋ olokento aţţhārasa purisadose passi. Brāhmaņopi bodhisattaŋ upa-sankamitvā paţisanthāraŋ karonto āha–

2089. ‘Kacci nu bhoto kusalaŋ, kacci bhoto anāmayaŋ;

kacci uñchena yāpetha, kacci mūlaphalā bahū.

2090. ‘Kacci đaŋsā makasā ca, appameva sarīsapā;

vane vāļamigākiņņe, kacci hiŋsā na vijjatī’ ti.

Bodhisattopi tena saddhiŋ paţisanthāraŋ karonto āha–

2091. ‘Kusalañceva no brahme, atho brahme anāmayaŋ;

atho uñchena yāpema, atho mūlaphalā bahū.

2092. ‘Atho đaŋsā makasā ca, appameva sarīsavā;

vane vāļamigākiņņe, hiŋsā amhaŋ na vijjati.

2093. ‘Satta (p. 7.321) no māse vasataŋ, araññe jīvasokinaŋ;

imampi paţhamaŋ passāma, brāhmaņaŋ devavaņņinaŋ;

ādāya veļuvaŋ daņđaŋ, aggihuttaŋ kamaņđaluŋ.

2094. ‘Svāgataŋ te mahābrahme, atho te adurāgataŋ;

anto pavisa bhaddante, pāde pakkhālayassu te.

2095. ‘ tiņđukāni piyālāni, madhuke kāsumāriyo;

phalāni khuddakappāni, bhuñja brahme varaŋ varaŋ.

2096. ‘Idampi pānīyaŋ sītaŋ, ābhataŋ girigabbharā;

tato piva mahābrahme, sace tvaŋ abhikankhasī’ ti.

Evañca pana vatvā mahāsatto ‘ayaŋ brāhmaņo na akāraņena imaŋ brahā-raññaŋ āgato, āgamanakāraņaŋ papañcaŋ akatvā pucchissāmi nan’ ti cintetvā imaŋ gāthamāha–

2097. ‘Atha tvaŋ kena vaņņena, kena vā pana hetunā;

anuppatto brahāraññaŋ, taŋ me akkhāhi pucchito’ ti.

Tattha vaņņenāti kāraņena. Hetunāti paccayena.

Jūjako āha–

2098. ‘Yathā vārivaho pūro, sabbakālaŋ na khīyati;

evaŋ taŋ yācitāgacchiŋ, putte me dehi yācito’ ti.

Tattha vārivahoti pañcasu mahānadīsu udakavāho. Na khīyatīti pipāsitehi āgantvā hatthehipi bhājanehipi ussiñcitvā piviyamāno na khīyati. Evaŋ taŋ yācitāgacchinti tvampi saddhāya pūritattā evarūpoyevāti maññamāno ahaŋ taŋ yācituŋ āgacchiŋ. Putte me dehi yācitoti mayā yācito tava putte mayhaŋ dāsatthāya dehīti.

Taŋ sutvā mahāsatto somanassajāto pasāritahatthe sahassatthavikaŋ ţhapento viya pabbatapādaŋ unnādento imā gāthā āha–

2099. ‘Dadāmi (p. 7.322) na vikampāmi, issaro naya brāhmaņa;

pāto gatā rājaputtī, sāyaŋ uñchāto ehiti.

2100. ‘Ekarattiŋ vasitvāna, pāto gacchasi brāhmaņa;

tassā nhāte upaghāte, atha ne māladhārine.

2101. ‘Ekarattiŋ vasitvāna, pāto gacchasi brāhmaņa;

nānāpupphehi sañchanne, nānāgandhehi bhūsite; nānāmūlaphalākiņņe, gaccha svādāya brāhmaņā’ ti.

Tattha issaroti tvaŋ mama puttānaŋ issaro sāmiko hutvā ete naya, apica

kho panekaŋ kāraņaŋ atthi. Etesaŋ mātā rājaputtī phalāphalatthāya pāto

gatā sāyaŋ araññato āgamissati, tāya ānītāni madhuraphalāphalāni

bhuñjitvā idheva ţhāne ajjekarattiŋ vasitvā pātova dārake gahetvā gamissasi. Tassā nhāteti tāya nhāpite. Upaghāteti sīsamhi upasinghite. Atha ne māladhārineti atha ne vicitrāya mālāya alankate taŋ mālaŋ vahamāne. Pāļi-potthakesu pana ‘atha ne māladhārino’ ti likhitaŋ, tassattho na vicārito. Nānā-mūlaphalākiņņeti magge pātheyyatthāya dinnehi nānāmūlaphalāphalehi ākiņņe.

Jūjako āha–

2102. ‘Na vāsamabhirocāmi, gamanaŋ mayha ruccati;

antarāyopi me assa, gacchaññeva rathesabha.

2103. ‘Na hetā yācayogī naŋ, antarāyassa kāriyā;

itthiyo mantaŋ jānanti, sabbaŋ gaņhanti vāmato.

2104. ‘Saddhāya dānaŋ dadato, māsaŋ adakkhi mātaraŋ;

antarāyampi sā kayirā, gacchaññeva rathesabha.

2105. ‘Āmantayassu te putte, mā te mātaramaddasuŋ;

saddhāya dānaŋ dadato, evaŋ puññaŋ pavađđhati.

2106. ‘Āmantayassu (p. 7.323) te putte, mā te mātaramaddasuŋ;

mādisassa dhanaŋ datvā, rāja saggaŋ gamissasī’ ti.

Tattha na hetā yācayogī nanti ettha nanti nipātamattaŋ. Idaŋ vuttaŋ hoti–

mahārāja, etā itthiyo ca nāma na hi yācayogī, na yācanāya anucchavikā

honti, kevalaŋ antarāyassa kāriyā dāyakānaŋ puññantarāyaŋ, yācakānañca

lābhantarāyaŋ karontīti. Itthiyo mantanti itthī māyaŋ nāma jānanti. Vāmatoti sabbaŋ vāmato gaņhanti, na dakkhiņato. Saddhāya dānaŋ dadatoti

kammañca phalañca saddahitvā dānaŋ dadato. Māsanti mā etesaŋ

mātaraŋ adakkhi. Kayirāti kareyya. Āmantayassūti jānāpehi, mayā saddhiŋ pesehīti vadati. Dadatoti dadantassa.

Vessantaro āha–

2107. ‘Sace tvaŋ nicchase daţţhuŋ, mama bhariyaŋ patibbataŋ;

ayyakassapi dassehi, jāliŋ kaņhājinaŋ cubho.

2108. ‘Ime kumāre disvāna, mañjuke piyabhāņine;

patīto sumano vitto, bahuŋ dassati te dhanan’ ti.

Tattha ayyakassāti mayhaŋ pituno sañjayamahārājassa dvinnaŋ kumārānaŋ ayyakassa. Dassati te dhananti so rājā tuyhaŋ bahuŋ dhanaŋ

dassati.

Jūjako āha–

2109. ‘Acchedanassa bhāyāmi, rājaputta suņohi me;

rājadaņđāya maŋ dajjā, vikkiņeyya haneyya vā; jino dhanañca dāse ca, gārayhassa brahmabandhuyā’ ti.

Tattha acchedanassāti acchinditvā gahaņassa bhāyāmi. Rājadaņđāya maŋ dajjāti ‘ayaŋ brāhmaņo dārakacoro, daņđamassa dethā’ ti evaŋ daņđatthāya maŋ amaccānaŋ dadeyya. Gārayhassa brahmabandhuyāti kevalaŋ brāhma-ņiyāva garahitabbo bhavissāmīti.

Vessantaro (p. 7.324) āha–

2110. ‘Ime kumāre disvāna, mañjuke piyabhāņine;

dhamme ţhito mahārājā, sivīnaŋ raţţhavađđhano; laddhā pītisomanassaŋ, bahuŋ dassati te dhanan’ ti.

Jūjako āha–

2111. ‘Nāhaŋ tampi karissāmi, yaŋ maŋ tvaŋ anusāsasi;

dārakeva ahaŋ nessaŋ, brāhmaņyā paricārake’ ti.

Tattha dārakevāti alaŋ mayhaŋ aññena dhanena, ahaŋ ime dārakeva attano brāhmaņiyā paricārake nessāmīti.

Taŋ tassa pharusavacanaŋ sutvā dārakā bhītā palāyitvā piţţhipaņņasālaŋ gantvā tatopi palāyitvā gumbagahane nilīyitvā tatrāpi jūjakenāgantvā gahitā viya attānaŋ sampassamānā kampantā katthaci ţhātuŋ asamatthā ito cito ca dhāvitvā caturassapokkharaņitīraŋ gantvā daļhaŋ vākacīraŋ nivāsetvā udakaŋ oruyha pokkharapattaŋ sīse ţhapetvā udakena paţicchannā hutvā aţţhaŋsu. Tamatthaŋ pakāsento satthā āha–

2112. ‘Tato kumārā byathitā, sutvā luddassa bhāsitaŋ;

tena tena padhāviŋsu, jālī kaņhājinā cubho’ ti.

Jūjakopi kumāre adisvā bodhisattaŋ apasādesi ‘bho vessantara, idāneva

tvaŋ mayhaŋ dārake datvā mayā “nāhaŋ jetuttaranagaraŋ gamissāmi,

dārake mama brāhmaņiyā paricārake nessāmī” ti vutte inghitasaññaŋ datvā

putte palāpetvā ajānanto viya nisinno, natthi maññe lokasmiŋ tayā sadiso

musāvādī’ ti. Taŋ sutvā mahāsatto pakampitacitto hutvā ‘dārakā palātā

bhavissantī’ ti cintetvā ‘bho brāhmaņa, mā cintayi, ānessāmi te kumāre’ ti

uţţhāya piţţhipaņņasālaŋ gantvā tesaŋ vanagahanaŋ paviţţhabhāvaŋ ñatvā

padavalañjānusārena pokkharaņitīraŋ gantvā udake otiņņapadaŋ disvā

‘kumārā udakaŋ oruyha ţhitā bhavissantī’ ti ñatvā ‘tāta, jālī’ ti pakkosanto

imaŋ gāthādvayamāha–

2113. ‘Ehi (p. 7.325) tāta piyaputta, pūretha mama pāramiŋ;

hadayaŋ mebhisiñcetha, karotha vacanaŋ mama.

2114. ‘Yānā nāvā ca me hotha, acalā bhavasāgare;

jātipāraŋ tarissāmi, santāressaŋ sadevakan’ ti.

Kumāro pitu vacanaŋ sutvā ‘brāhmaņo maŋ yathāruci karotu, pitarā

saddhiŋ dve kathā na kathessāmī’ ti sīsaŋ nīharitvā pokkharapattāni viyūhitvā udakā uttaritvā mahāsattassa dakkhiņapāde nipatitvā gopphakasandhiŋ daļhaŋ gahetvā parodi. Atha naŋ mahāsatto āha ‘tāta, bhaginī te kuhin’ ti. ‘Tāta, ime sattā nāma bhaye uppanne attānameva rakkhantī’ ti. Atha mahā-satto ‘puttehi me katikā katā bhavissatī’ ti ñatvā ‘ehi amma kaņhe’ ti pakkosanto gāthādvaya-māha–

2115. ‘Ehi amma piyadhīti, pūretha mama pāramiŋ;

hadayaŋ mebhisiñcetha, karotha vacanaŋ mama.

2116. ‘Yānā nāvā ca me hotha, acalā bhavasāgare;

jātipāraŋ tarissāmi, uddharissaŋ sadevakan’ ti.

Sāpi ‘pitarā saddhiŋ dve kathā na kathessāmī’ ti tatheva udakā uttaritvā mahāsattassa vāmapāde nipatitvā gopphakasandhiŋ daļhaŋ gahetvā parodi. Tesaŋ assūni mahāsattassa phullapadumavaņņe pādapiţţhe patanti. Tassa assūni tesaŋ suvaņņaphalakasadisāya piţţhiyā patanti. Atha mahā-satto kumāre uţţhāpetvā assāsetvā ‘tāta, jāli kiŋ tvaŋ mama dānavittaka-bhāvaŋ na jānāsi, ajjhāsayaŋ me, tāta, matthakaŋ pāpehī’ ti vatvā goņe agghāpento viya tattheva ţhito kumāre agghāpesi. So kira puttaŋ āmantetvā āha ‘tāta, jāli tvaŋ bhujisso hotukāmo brāhmaņassa nikkhasahassaŋ datvā bhujisso bhaveyyāsi, bhaginī kho pana te uttamarūpadharā, koci nīcajātiko brāhmaņassa kiñcideva dhanaŋ datvā tava bhaginiŋ bhujissaŋ katvā jātisa-mbhedaŋ kareyya, aññatraraññā sabbasatadāyako nāma natthi, tasmā bhaginī te bhujissā hotukāmā (p. 7.326) brāhmaņassa dāsasataŋ dāsīsataŋ hatthisataŋ assasataŋ usabhasataŋ nikkhasatanti evaŋ sabbasatāni datvā bhujissā hotū’ ti evaŋ kumāre agghāpetvā samassāsetvā assamapadaŋ gantvā kamaņđalunā udakaŋ gahetvā ‘ehi vata, bho brāhmaņā’ ti āmantetvā sabbaññutaññāņassa paccayo hotūti patthanaŋ katvā udakaŋ pātetvā ‘ambho brāhmaņa, puttehi me sataguņena sahassaguņena satasahassagu-ņena sabbaññutaññāņameva piyataran’ ti pathaviŋ unnādento brāhmaņassa piyaputtadānaŋ adāsi. Tamatthaŋ pakāsento satthā āha–

2117. ‘Tato kumāre ādāya, jāliŋ kaņhājinaŋ cubho;

brāhmaņassa adā dānaŋ, sivīnaŋ raţţhavađđhano.

2118. ‘Tato kumāre ādāya, jāliŋ kaņhājinaŋ cubho;

brāhmaņassa adā vitto, puttake dānamuttamaŋ.

2119. ‘Tadāsi yaŋ bhiŋsanakaŋ, tadāsi lomahaŋsanaŋ;

yaŋ kumāre padinnamhi, medanī sampakampatha.

2120. ‘Tadāsi yaŋ bhiŋsanakaŋ, tadāsi lomahaŋsanaŋ;

yaŋ pañjalikato rājā, kumāre sukhavacchite; brāhmaņassa adā dānaŋ, sivīnaŋ raţţhavađđhano’ ti.

Tattha vittoti pītisomanassajāto hutvā. Tadāsi yaŋ bhiŋsanakanti tadā

dānatejena unnadantī mahāpathavī catunahutādhikadviyojanasatasahassabahalā mattavāraņo viya gajjamānā kampi, sāgaro sankhubhi. Sinerupabbatarājā suseditavettankuro viya onamitvā vankapabbatābhimukho aţţhāsi.

Sakko devarājā apphoţesi, mahābrahmā sādhukāramadāsi. Yāva brahmalokā ekakolāhalaŋ ahosi. Pathavisaddena devo gajjanto khaņikavassaŋ

vassi, akālavijjulatā nicchariŋsu. Himavantavāsino sīhādayo sakalahimavantaŋ ekaninnādaŋ kariŋsūti evarūpaŋ bhiŋsanakaŋ ahosi. Pāļiyaŋ

pana ‘medanī sampakampathā’ ti ettakameva vuttaŋ. Yanti yadā. Sukhava-cchiteti sukhavasite sukhasaŋvađđhite. Adā dānanti ambho brāhmaņa, puttehi me sataguņena sahassaguņena (p. 7.327) satasahassaguņena sabba-ññutaññāņameva piyataranti tassatthāya adāsi.

Mahāsatto dānaŋ datvā ‘sudinnaŋ vata me dānan’ ti pītiŋ uppādetvā

kumāre olokentova aţţhāsi. Jūjakopi vanagumbaŋ pavisitvā valliŋ dantehi

chinditvā ādāya kumārassa dakkhiņahatthaŋ kumārikāya vāmahatthena

saddhiŋ ekato bandhitvā tameva vallikoţiŋ gahetvā pothayamāno pāyāsi.

Tamatthaŋ pakāsento satthā āha–

2121. ‘Tato so brāhmaņo luddo, lataŋ dantehi chindiya;

latāya hatthe bandhitvā, latāya anumajjatha.

2122. ‘Tato so rajjumādāya, daņđañcādāya brāhmaņo;

ākoţayanto te neti, sivirājassa pekkhato’ ti.

Tattha sivirājassāti vessantarassa.

Tesaŋ pahaţapahaţaţţhāne chavi chijjati, lohitaŋ paggharati. Paharaņakāle aññamaññassa piţţhiŋ dadanti. Athekasmiŋ visamaţţhāne brāhmaņo

pakkhalitvā pati. Kumārānaŋ muduhatthehi baddhavalli gaļitvā gatā. Te roda-mānā palāyitvā mahāsattassa santikaŋ āgamaŋsu. Tamatthaŋ pakāsento satthā āha–

2123. ‘Tato kumārā pakkāmuŋ, brāhmaņassa pamuñciya;

assupuņņehi nettehi, pitaraŋ so udikkhati.

2124. ‘Vedhamassatthapattaŋva, pitu pādāni vandati;

pitu pādāni vanditvā, idaŋ vacanamabravi.

2125. ‘Ammā ca tāta nikkhantā, tvañca no tāta dassasi;

yāva ammampi passemu, atha no tāta dassasi.

2126. ‘Ammā ca tāta nikkhantā, tvañca no tāta dassasi;

mā no tvaŋ tāta adadā, yāva ammāpi etu no; tadāyaŋ brāhmaņo kāmaŋ, vikkiņātu hanātu vā.

2127. ‘Balankapādo (p. 7.328) andhanakho, atho ovaddhapiņđiko;

dīghuttaroţţho capalo, kaļāro bhagganāsako.

2128. ‘Kumbhodaro bhaggapiţţhi, atho visamacakkhuko;

lohamassu haritakeso, valīnaŋ tilakāhato.

2129. ‘Pingalo ca vinato ca, vikaţo ca brahā kharo;

ajināni ca sannaddho, amanusso bhayānako.

2130. ‘Manusso udāhu yakkho, maŋsalohitabhojano;

gāmā araññamāgamma, dhanaŋ taŋ tāta yācati.

2131. ‘Nīyamāne pisācena, kiŋ nu tāta udikkhasi;

asmā nūna te hadayaŋ, āyasaŋ daļhabandhanaŋ.

2132. ‘Yo no baddhe na jānāsi, brāhmaņena dhanesinā;

accāyikena luddena, yo no gāvova sumbhati.

2133. ‘Idheva acchataŋ kaņhā, na sā jānāti kismiñci;

migīva khirasammattā, yūthā hīnā pakandatī’ ti.

Tattha udikkhatīti so pitu santikaŋ gantvā kampamāno oloketi. Vedhanti vedhamāno. Tvañca no tāta, dassasīti tvañca amhe tāya anāgatāya eva brāhmaņassa dadāsi, evaŋ mā kari, adhivāsehi tvaŋ tāva. Yāva ammaŋ passemu, atha no tāya diţţhakāle tvaŋ puna dassasi. Vikkiņātu hanātu vāti tāta, ammāya āgatakāle esa amhe vikkiņātu vā hanatu vā. Yaŋ icchati, taŋ karotu. Apica kho panesa kakkhaļo pharuso, aţţhārasahi purisadosehi sama-nnāgatoti aţţhārasa purisadose kathesi.

Tattha balankapādoti patthaţapādo. Andhanakhoti pūtinakho. Ovaddhapiņđikoti heţţhāgalitapiņđikamaŋso. Dīghuttaroţţhoti mukhaŋ pidahitvā

ţhitena dīghena uttaroţţhena samannāgato. Capaloti paggharitalālo. Kaļāroti

sūkaradāţhāhi viya nikkhantadantehi samannāgato (p. 7.329). Bhagganāsakoti bhaggāya visamāya nāsāya samannāgato. Lohamassūti tambalohavaņņamassu. Haritakesoti suvaņņavaņņavirūļhakeso. Valīnanti sarīracammamassa valiggahitaŋ. TilakāhatoTi kāļatilakehi parikiņņo. Pingaloti nibbiddhapingalo biļārakkhisadisehi akkhīhi samannāgato. Vinatoti kaţiyaŋ piţţhiyaŋ

khandheti tīsu ţhānesu vanko. Vikaţoti vikaţapādo. ‘Abaddhasandhī’ tipi

vuttaŋ, ‘kaţakaţā’ ti viravantehi aţţhisandhīhi samannāgato. Brahāti dīgho.

Amanussoti na manusso, manussavesena vicarantopi yakkho esa. Bhayāna-koti ativiya bhiŋsanako.

Manusso udāhu yakkhoti tāta, sace koci imaŋ brāhmaņaŋ disvā evaŋ

puccheyya ‘manussoyaŋ brāhmaņo, udāhu yakkho’ ti. ‘Na manusso, atha

kho maŋsalohitabhojano yakkho’ ti vattuŋ yuttaŋ. Dhanaŋ taŋ tāta yācatīti tāta, esa amhākaŋ maŋsaŋ khāditukāmo tumhe puttadhanaŋ yācati. Udi-kkhasīti ajjhupekkhasi. Asmā nūna te hadayanti tāta, mātāpitūnaŋ hadayaŋ nāma puttesu mudukaŋ hoti, puttānaŋ dukkhaŋ na sahati, tvaŋ ajānanto viya acchasi, tava pana hadayaŋ pāsāņo viya maññe, atha vā āyasaŋ daļha-bandhanaŋ. Tena amhākaŋ evarūpe dukkhe uppanne na rujati.

Na jānāsīti ajānanto viya acchasi. Accāyikena luddenāti ativiya luddena

pamāņātikkantena. Yo noti brāhmaņena no amhe kaniţţhabhātike baddhe

bandhite yo tvaŋ na jānāsi. Sumbhatīti potheti. Idheva acchatanti tāta, ayaŋ kaņhājinā kiñci dukkhaŋ na jānāti. Yathā nāma khīrasammattā migapotikā yūthā parihīnā mātaraŋ apassantī khīratthāya kandati, evaŋ ammaŋ apa-ssantī kanditvā sussitvā marissati, tasmā maŋyeva brāhmaņassa dehi, ahaŋ gamissāmi, ayaŋ kaņhājinā idheva hotūti.

Evaŋ vuttepi mahāsatto na kiñci katheti. Tato kumāro mātāpitaro ārabbha paridevanto āha–

2134. ‘Na me idaŋ tathā dukkhaŋ, labbhā hi pumunā idaŋ;

yañca ammaŋ na passāmi, taŋ me dukkhataraŋ ito.

2135. ‘Na (p. 7.330) me idaŋ tathā dukkhaŋ, labbhā hi pumunā idaŋ;

yañca tātaŋ na passāmi, taŋ me dukkhataraŋ ito.

2136. ‘Sā nūna kapaņā ammā, cirarattāya rucchati;

kaņhājinaŋ apassantī, kumāriŋ cārudassaniŋ.

2137. ‘So nūna kapaņo tāto, cirarattāya rucchati;

kaņhājinaŋ apassanto, kumāriŋ cārudassaniŋ.

2138. ‘Sā nūna kapaņā ammā, ciraŋ rucchati assame;

kaņhājinaŋ apassantī, kumāriŋ cārudassaniŋ.

2139. ‘So nūna kapaņo tāto, ciraŋ rucchati assame;

kaņhājinaŋ apassanto, kumāriŋ cārudassaniŋ.

2140. ‘Sā nūna kapaņā ammā, cirarattāya rucchati;

ađđharatte va ratte vā, nadīva avasucchati.

2141. ‘So nūna kapaņo tāto, cirarattāya rucchati;

ađđharatte va ratte vā, nadīva avasucchati.

2142. ‘Ime te jambukā rukkhā, vedisā sinduvārakā;

vividhāni rukkhajātāni, tāni ajja jahāmase.

2143. ‘Assatthā panasā ceme, nigrodhā ca kapitthanā;

vividhāni phalajātāni, tāni ajja jahāmase.

2144. ‘Ime tiţţhanti ārāmā, ayaŋ sītūdakā nadī;

yatthassu pubbe kīļāma, tāni ajja jahāmase.

2145. ‘Vividhāni pupphajātāni, asmiŋ uparipabbate;

yānassu pubbe dhārema, tāni ajja jahāmase.

2146. ‘Vividhāni phalajātāni, asmiŋ uparipabbate;

yānassu pubbe bhuñjāma, tāni ajja jahāmase.

2147. ‘Ime no hatthikā assā, balibaddā ca no ime;

yehissu pubbe kīļāma, tāni ajja jahāmase’ ti.

Tattha (p. 7.331) pumunāti bhave vicarantena purisena. Labbhāti labhitabbaŋ. Taŋ me dukkhataraŋ itoti yaŋ me ammaŋ passituŋ alabhantassa

dukkhaŋ, taŋ ito pothanadukkhato sataguņena sahassaguņena satasahassaguņena dukkhataraŋ. Rucchatīti rodissati. Ađđharatte va ratte vāti ađđharatte vā sakalaratte vā amhe saritvā ciraŋ rodissati. Avasucchatīti appodakā

kunnadī avasussati. Yathā sā khippameva sussati, evaŋ aruņe uggacchanteyeva sussitvā marissatīti adhippāyenevamāha. VedisāTi olambanasākhā.

TānīTi yesaŋ no mūlapupphaphalāni gaņhantehi ciraŋ kīļitaŋ, tāni ajja

ubhopi mayaŋ jahāma. Hatthikāti tātena amhākaŋ kīļanatthāya katā

hatthikā.

Taŋ evaŋ paridevamānameva saddhiŋ bhaginiyā jūjako āgantvā pothento gahetvā pakkāmi. Tamatthaŋ pakāsento satthā āha–

2148. ‘Nīyamānā kumārā te, pitaraŋ etadabravuŋ;

ammaŋ ārogyaŋ vajjāsi, tvañca tāta sukhī bhava.

2149. ‘Ime no hatthikā assā, balibaddā ca no ime;

tāni ammāya dajjesi, sokaŋ tehi vinessati.

2150. ‘Ime no hatthikā assā, balibaddā ca no ime;

tāni ammā udikkhantī, sokaŋ paţivinessatī’ ti.

Tadā bodhisattassa putte ārabbha balavasoko uppajji, hadayamaŋsaŋ uņhaŋ ahosi. So kesarasīhena gahitamattavāraņo viya rāhumukhaŋ pavi-ţţhacando viya ca kampamāno sakabhāvena saņţhātuŋ asakkonto assupu-ņņehi nettehi paņņasālaŋ pavisitvā kalunaŋ paridevi. Tamatthaŋ pakāsento satthā āha–

2151. ‘Tato vessantaro rājā, dānaŋ datvāna khattiyo;

paņņasālaŋ pavisitvā, kalunaŋ paridevayī’ ti.

Tato parā mahāsattassa vilāpagāthā honti–

2152. ‘Kaŋ nvajja chātā tasitā, uparucchanti dārakā;

sāyaŋ saŋvesanākāle, ko ne dassati bhojanaŋ.

2153. ‘Kaŋ (p. 7.332) nvajja chātā tasitā, uparucchanti dārakā;

sāyaŋ saŋvesanākāle, “ammā chātamha detha no”.

2154. ‘Kathaŋ nu pathaŋ gacchanti, pattikā anupāhanā;

santā sūnehi pādehi, ko ne hatthe gahessati.

2155. ‘Kathaŋ nu so na lajjeyya, sammukhā paharaŋ mama;

adūsakānaŋ puttānaŋ, alajjī vata brāhmaņo.

2156. ‘Yopi me dāsidāsassa, añño vā pana pesiyo;

tassāpi suvihīnassa, ko lajjī paharissati.

2157. ‘Vārijasseva me sato, baddhassa kumināmukhe;

akkosati paharati, piye putte apassato’ ti.

Tattha kaŋ nvajjāti kaŋ nu ajja. Uparucchantīti saţţhiyojanamaggaŋ gantvā uparodissanti. Saŋvesanākāleti mahājanassa parivesanākāle. Kone dassatīti ko nesaŋ bhojanaŋ dassati. Kathaŋ nu pathaŋ gacchantīti kathaŋ nu saţţhiyojanamaggaŋ gamissanti. Pattikāti hatthiyānādīhi virahitā. Anupāha-nāti upāhanamattenapi viyuttā sukhumālapādā. Gahessatīti kilamathavinoda-natthāya ko gaņhissati. Dāsidāsassāti dāsiyā dāso assa. Añño vā pana pesi-yoti tassapi dāso, tassapi dāsoti evaŋ dāsapatidāsaparamparāya ‘yo mayhaŋ catuttho pesiyo pesanakārako assa, tassa evaŋ suvihīnassapi ayaŋ vessantarassa dāsapatidāso’ ti ñatvā. Ko lajjīti ko lajjāsampanno pahareyya, yuttaŋ nu kho tassa nillajjassa mama putte paharitunti. Vārijassevāti kuminā-mukhe baddhassa macchasseva sato mama. ApassatoTi a-kāro nipātamatto, passantasseva piyaputte akkosati ceva paharati ca, aho vata dāruņoti.

Athassa kumāresu sinehena evaŋ parivitakko udapādi ‘ayaŋ brāhmaņo mama putte ativiya viheţheti, sokaŋ sandhāretuŋ na sakkomi, brāhmaņaŋ anubandhitvā jīvitakkhayaŋ pāpetvā ānessāmi te kumāre’ ti (p. 7.333). Tato ‘aţţhānametaŋ kumārānaŋ pīļanaŋ atidukkhanti dānaŋ datvā pacchānu-tappaŋ nāma sataŋ dhammo na hotī’ ti cintesi. Tadatthajotanā imā dve pari-vitakkagāthā nāma honti–

2158. ‘Adu cāpaŋ gahetvāna, khaggaŋ bandhiya vāmato;

ānessāmi sake putte, puttānañhi vadho dukho.

2159. ‘Aţţhānametaŋ dukkharūpaŋ, yaŋ kumārā vihaññare;

satañca dhammamaññāya, ko datvā anutappatī’ ti.

Tattha satanti pubbabodhisattānaŋ paveņidhammaŋ.

So kira tasmiŋ khaņe bodhisattānaŋ paveņiŋ anussari. Tato ‘sabbabodhisattānaŋ dhanapariccāgaŋ, angapariccāgaŋ, puttapariccāgaŋ, bhariyapariccāgaŋ, jīvitapariccāganti ime pañca mahāpariccāge apariccajitvā

buddhabhūtapubbo nāma natthi. Ahampi tesaŋ abbhantaro homi, mayāpi

piyaputtadhītaro adatvā na sakkā buddhena bhavitun’ ti cintetvā ‘kiŋ tvaŋ

vessantara paresaŋ dāsatthāya dinnaputtānaŋ dukkhabhāvaŋ na jānāsi,

yena brāhmaņaŋ anubandhitvā jīvitakkhayaŋ pāpessāmīti saññaŋ uppādesi, dānaŋ datvā pacchānutappo nāma tava nānurūpo’ ti evaŋ attānaŋ

paribhāsitvā ‘sacepi eso kumāre māressati, dinnakālato paţţhāya mama na kiñci hotī’ ti daļhasamādānaŋ adhiţţhāya paņņasālato nikkhamitvā paņņasā-ladvāre pāsāņaphalake kañcanapaţimā viya nisīdi. Jūjakopi bodhisattassa sammukhe kumāre pothetvā neti. Tato kumāro vilapanto āha–

2160. ‘Saccaŋ kirevamāhaŋsu, narā ekacciyā idha;

yassa natthi sakā mātā, yathā natthi tatheva so.

2161. ‘Ehi kaņhe marissāma, natthattho jīvitena no;

dinnamhāti janindena, brāhmaņassa dhanesino; accāyikassa luddassa, yo no gāvova sumbhati.

2162. ‘Ime te jambukā rukkhā, vedisā sinduvārakā;

vividhāni rukkhajātāni, tāni kaņhe jahāmase.

2163. ‘Assatthā (p. 7.334) panasā ceme, nigrodhā ca kapitthanā;

vividhāni phalajātāni, tāni kaņhe jahāmase.

2164. ‘Ime tiţţhanti ārāmā, ayaŋ sītūdakā nadī;

yatthassu pubbe kīļāma, tāni kaņhe jahāmase.

2165. ‘Vividhāni pupphajātāni, asmiŋ uparipabbate;

yānassu pubbe dhārema, tāni kaņhe jahāmase.

2166. ‘Vividhāni phalajātāni, asmiŋ uparipabbate;

yānassu pubbe bhuñjāma, tāni kaņhe jahāmase.

2167. ‘Ime no hatthikā assā, balibaddā ca no ime;

yehissu pubbe kīļāma, tāni kaņhe jahāmase’ ti.

Tattha yassāti yassa santike sakā mātā natthi. Pitā atthi, yathā natthiyeva.

Puna brāhmaņo ekasmiŋ visamaţţhāne pakkhalitvā pati. Tesaŋ hatthato bandhanavalli muccitvā gatā. Te pahaţakukkuţā viya kampantā palāyitvā eka-vegeneva pitu santikaŋ āgamiŋsu. Tamatthaŋ pakāsento satthā āha–

2168. ‘Nīyamānā kumārā te, brāhmaņassa pamuñciya;

tena tena padhāviŋsu, jālī kaņhājinā cubho’ ti.

Tattha tena tenāti tena muttakhaņena yena disābhāgena tesaŋ pitā atthi, tena padhāviŋsu, padhāvitvā pitu santikaññeva āgamiŋsūti attho.

Jūjako vegenuţţhāya vallidaņđahattho kappuţţhānaggi viya avattharanto

āgantvā ‘ativiya palāyituŋ chekā tumhe’ ti hatthe bandhitvā puna nesi.

Tamatthaŋ pakāsento satthā āha–

2169. ‘Tato (p. 7.335) so rajjumādāya, daņđañcādāya brāhmaņo;

ākoţayanto te neti, sivirājassa pekkhato’ ti.

Evaŋ nīyamānesu kaņhājinā nivattitvā olokentī pitarā saddhiŋ sallapi.

Tamatthaŋ pakāsento satthā āha–

2170. ‘Taŋ taŋ kaņhājināvoca, ayaŋ maŋ tāta brāhmaņo;

laţţhiyā paţikoţeti, ghare jātaŋva dāsiyaŋ.

2171. ‘Na cāyaŋ brāhmaņo tāta, dhammikā honti brāhmaņā;

yakkho brāhmaņavaņņena, khādituŋ tāta neti no; nīyamāne pisācena, kiŋ nu tāta udikkhasī’ ti.

Tattha tanti taŋ passamānaŋ nisinnaŋ pitaraŋ sivirājānaŋ. Dāsiyanti

dāsikaŋ. Khāditunti khādanatthāya ayaŋ no giridvāraŋ asampatteyeva

ubhohi cakkhūhi rattalohitabinduŋ paggharantehi khādissāmīti neti, tvañca khādituŋ vā pacituŋ vā nīyamāne kiŋ amhe udikkhasi, sabbadā sukhito hohīti paridevi.

Daharakumārikāya vilapantiyā kampamānāya gacchantiyā mahāsattassa balavasoko uppajji, hadayavatthu uņhaŋ ahosi. Nāsikāya appahontiyā mukhena uņhe assāsapassāse vissajjesi. Assūni lohitabindūni hutvā nettehi nikkhamiŋsu. So ‘idaŋ evarūpaŋ dukkhaŋ sinehadosena jātaŋ, na aññena kāraņena. Sinehaŋ akatvā majjhatteneva bhavitabban’ ti tathārūpaŋ sokaŋ attano ñāņabalena vinodetvā pakatinisinnākāreneva nisīdi. Giridvāraŋ asa-mpattāyeva kumārikā vilapantī agamāsi.

2172. ‘Ime no pādakā dukkhā, dīgho caddhā suduggamo;

nīce colambate sūriyo, brāhmaņo ca dhāreti no.

2173. ‘Okandāmase bhūtāni, pabbatāni vanāni ca;

sarassa sirasā vandāma, supatitthe ca āpake.

2174. ‘ tiņalatāni osadhyo, pabbatāni vanāni ca;

ammaŋ ārogyaŋ vajjātha, ayaŋ no neti brāhmaņo.

2175. ‘Vajjantu (p. 7.336) bhonto ammañca, maddiŋ asmāka mātaraŋ;

sace anupatitukāmāsi, khippaŋ anupatiyāsi no.

2176. ‘Ayaŋ ekapadī eti, ujuŋ gacchati assamaŋ;

tamevānupateyyāsi, api passesi ne lahuŋ.

2177. ‘Aho vata re jaţinī, vanamūlaphalahārike;

suññaŋ disvāna assamaŋ, taŋ te dukkhaŋ bhavissati.

2178. ‘Ativelaŋ nu ammāya, uñchā laddho anappako;

yā no baddhe na jānāsi, brāhmaņena dhanesinā.

2179. ‘Accāyikena luddena, yo no gāvova sumbhati;

apajja ammaŋ passemu, sāyaŋ uñchāto āgataŋ.

2180. ‘Dajjā ammā brāhmaņassa, phalaŋ khuddena missitaŋ;

tadāyaŋ asito dhāto, na bāļhaŋ dhārayeyya no.

2181. ‘Sūnā ca vata no pādā, bāļhaŋ dhāreti brāhmaņo;

iti tattha vilapiŋsu, kumārā mātugiddhino’ ti.

Tattha pādakāti khuddakapādā. Okandāmaseti avakandāma, apacitiŋ nīcavuttiŋ dassentā jānāpema. Sarassāti imassa padumasarassa pariggāhakāneva nāgakulāni sirasā vandāma. Supatitthe ca āpaketi supatitthāya nadiyā

adhivatthā devatāpi vandāma. Tiņalatānīti tiņāni ca olambakalatāyo ca. Osadhyoti osadhiyo. Sabbattha adhivatthā devatā sandhāyevamāha. Anupatitukāmāsīti sacepi sā amhākaŋ padānupadaŋ āgantukāmāsi. Api passesi ne

lahunti api nāma etāya ekapadiyā anupatamānā puttake te lahuŋ passeyyāsīti evaŋ taŋ vadeyyāthāti. Jaţinīti baddhajaţaŋ ārabbha mātaraŋ parammukhālapanena ālapantī āha. Ativelanti pamāņātikkantaŋ katvā. Uñchāti uñchācariyāya (p. 7.337). Phalanti vanamūlaphalāphalaŋ. Khuddena missitanti

khuddakamadhunā missitaŋ. Asitoti asitāsano paribhuttaphalo. Dhātoti

suhito. Na bāļhaŋ dhārayeyya noti na no bāļhaŋ vegena nayeyya. Mātugi-ddhinoti mātari giddhena samannāgatā balavasinehā evaŋ vilaviŋsūti.

Dārakapabbavaņņanā niţţhitā.

Maddīpabbavaņņanā
Yaŋ pana taŋ raññā pathaviŋ unnādetvā brāhmaņassa piyaputtesu

dinnesu yāva brahmalokā ekakolāhalaŋ jātaŋ, tenapi bhijjamānahadayā viya

himavantavāsino devā tesaŋ brāhmaņena niyamānānaŋ taŋ vilāpaŋ sutvā

mantayiŋsu ‘sace maddī kālasseva assamaŋ āgamissati, tattha puttake

adisvā vessantaraŋ pucchitvā brāhmaņassa dinnabhāvaŋ sutvā balavasinehena padānupadaŋ dhāvitvā mahantaŋ dukkhaŋ anubhaveyyā’ ti. Atha te

tayo devaputte ‘tumhe sīhabyagghadīpivese nimminitvā deviyā āgamanamaggaŋ sannirumbhitvā yāciyamānāpi yāva sūriyatthangamanā maggaŋ

adatvā yathā candālokena assamaŋ pavisissati, evamassā sīhādīnampi avi-heţhanatthāya ārakkhaŋ susaŋvihitaŋ kareyyāthā’ ti āņāpesuŋ. Tamatthaŋ pakāsento satthā āha–

2182. ‘Tesaŋ lālappitaŋ sutvā, tayo vāļā vane migā;

sīho byaggho ca dīpi ca, idaŋ vacanamabravuŋ.

2183. ‘Mā heva no rājaputtī, sāyaŋ uñchāto āgamā;

mā hevamhāka nibbhoge, heţhayittha vane migā.

2184. ‘Sīho ce naŋ viheţheyya, byaggho dīpi ca lakkhaņaŋ;

neva jālīkumārassa, kuto kaņhājinā siyā; ubhayeneva jīyetha, patiŋ putte ca lakkhaņā’ ti.

Tattha (p. 7.338) idaŋ vacanamabravunti ‘tumhe tayo janā sīho ca byaggho ca dīpi cāti evaŋ tayo vāļā vane migā hothā’ ti idaŋ tā devatā tayo devaputte vacanamabravuŋ. Mā heva noti maddī rājaputtī uñchāto sāyaŋ mā āgami, candālokena sāyaŋ āgacchatūti vadanti. Mā hevamhāka nibbhogeti amhākaŋ nibbhoge vijite vanaghaţāyaŋ mā naŋ kocipi vane vāļamigo vihe-ţhesi. Na yathā viheţheti, evamassā ārakkhaŋ gaņhathāti vadanti. Sīho ce nanti sace hi taŋ anārakkhaŋ sīhādīsu koci viheţheyya, athassā jīvita-kkhayaŋ pattāya neva jālikumāro assa, kuto kaņhājinā siyā. Evaŋ sā lakkha-ņasampannā ubhayeneva jīyetha patiŋ putte cāti dvīhi koţţhāsehi jīyetheva, tasmā susaŋvihitamassā ārakkhaŋ karothāti.

Atha te tayo devaputtā ‘sādhū’ ti tāsaŋ devatānaŋ taŋ vacanaŋ paţissu-ņitvā sīhabyagghadīpino hutvā āgantvā tassā āgamanamagge paţipāţiyā nipa-jjiŋsu. Maddīpi kho ‘ajja mayā dussupino diţţho, kālasseva mūlaphalāphalaŋ gahetvā assamaŋ gamissāmī’ ti kampamānā mūlaphalāphalāni upadhāresi. Athassā hatthato khaņitti pati, tathā aŋsato uggīvañca pati, dakkhiņakkhica phandati, phalino rukkhā aphalā viya aphalā ca phalino viya khāyiŋsu, dasa disā na paññāyiŋsu. Sā ‘kiŋ nu kho idaŋ, pubbe abhūtapubbaŋ ajja me hoti, kiŋ bhavissati, mayhaŋ vā antarāyo bhavissati, mama puttānaŋ vā, udāhu vessantarassā’ ti cintetvā āha–

2185. ‘Khaņittikaŋ me patitaŋ, dakkhiņakkhi ca phandati;

aphalā phalino rukkhā, sabbā muyhanti me disā’ ti.

Evaŋ sā paridevantī pakkāmi.

2186. ‘Tassā sāyanhakālasmiŋ, assamāgamanaŋ pati;

atthangatamhi sūriye, vāļā panthe upaţţhahuŋ.

2187. ‘Nīce colambate sūriyo, dūre ca vata assamo;

yañca nesaŋ ito hassaŋ, taŋ te bhuñjeyyu bhojanaŋ.

2188. ‘So (p. 7.339) nūna khattiyo eko, paņņasālāya acchati;

tosento dārake chāte, mamaŋ disvā anāyatiŋ.

2189. ‘Te nūna puttakā mayhaŋ, kapaņāya varākiyā;

sāyaŋ saŋvesanākāle, khīrapītāva acchare.

2190. ‘Te nūna puttakā mayhaŋ, kapaņāya varākiyā;

sāyaŋ saŋvesanākāle, vāripītāva acchare.

2191. ‘Te nūna puttakā mayhaŋ, kapaņāya varākiyā;

Paccuggatā maŋ tiţţhanti, vacchā bālāva mātaraŋ.

2192. ‘Te nūna puttakā mayhaŋ, kapaņāya varākiyā;

Paccuggatā maŋ tiţţhanti, haŋsāvuparipallale.

2193. ‘Te nūna puttakā mayhaŋ, kapaņāya varākiyā;

Paccuggatā maŋ tiţţhanti, assamassāvidūrato.

2194. ‘Ekāyano ekapatho, sarā sobbhā ca passato;

aññaŋ maggaŋ na passāmi, yena gaccheyya assamaŋ.

2195. ‘Migā namatthu rājāno, kānanasmiŋ mahabbalā;

dhammena bhātaro hotha, maggaŋ me detha yācitā.

2196. ‘Avaruddhassāhaŋ bhariyā, rājaputtassa sirīmato;

taŋ cāhaŋ nātimaññāmi, rāmaŋ sītāvanubbatā.

2197. ‘Tumhe ca putte passatha, sāyaŋ saŋvesanaŋ pati;

ahañca putte passeyyaŋ, jāliŋ kaņhājinaŋ cubho.

2198. ‘Bahuŋ cidaŋ mūlaphalaŋ, bhakkho cāyaŋ anappako;

tato upađđhaŋ dassāmi, maggaŋ me detha yācitā.

2199. ‘Rājaputtī ca no mātā, rājaputto ca no pitā;

dhammena bhātaro hotha, maggaŋ me detha yācitā’ ti.

Tattha (p. 7.340) tassāti tassā mama. Assamāgamanaŋ patīti assamaŋ

paţicca sandhāya āgacchantiyā. Upaţţhahunti uţţhāya ţhitā. Te kira

paţhamaŋ paţipāţiyā nipajjitvā tāya āgamanakāle uţţhāya vijambhitvā

maggaŋ rumbhantā paţipāţiyā tiriyaŋ aţţhaŋsu. Yañca tesanti ahañca yaŋ ito mūlaphalāphalaŋ tesaŋ harissaŋ, tameva vessantaro ca ubho puttakā cāti te tayopi janā bhuñjeyyuŋ, aññaŋ tesaŋ bhojanaŋ natthi. Anāyatinti anāgacchantiŋ maŋ ñatvā ekakova nūna dārake tosento nisinno. Saŋvesanā-kāleti aññesu divasesu attano khādāpanapivāpanakāle khīrapītāvāti yathā khīrapītā migapotakā khīratthāya kanditvā taŋ alabhitvā kandantāva niddaŋ okkamanti, evaŋ me puttakā phalāphalatthāya kanditvā taŋ alabhitvā kanda-ntāva niddaŋ upagatā bhavissantīti vadati.

Vāripītāvāti yathā pipāsitā migapotakā pānīyatthāya kanditvā taŋ alabhitvā kandantāva niddaŋ okkamantīti imināva nayena attho veditabbo.

Acchareti acchanti. Paccuggatā maŋ tiţţhantīti maŋ paccuggatā hutvā

tiţţhanti. ‘Paccuggantunā’ tipi pāţho, paccuggantvāti attho. Ekāyanoti ekasseva ayano ekapadikamaggo. Ekapathoti so ca ekova, dutiyo natthi, okka-mitvā gantuŋ na sakkā. Kasmā? Yasmā sarā sobbhā ca passato. Migā nama-tthūti sā aññaŋ maggaŋ adisvā ‘ete yācitvā paţikkamāpessāmī’ ti phala-pacchiŋ sīsato otāretvā añjaliŋ paggayha namassamānā evamāha. Bhāta-roti ahampi manussarājaputtī, tumhīpi migarājaputtā, iti me dhammena bhātaro hotha.

Avaruddhassāti raţţhato pabbājitassa. Rāmaŋ sītāvanubbatāti yathā dasaratharājaputtaŋ rāmaŋ tassa kaniţţhabhaginī sītādevī tasseva aggamahesī

hutvā taŋ anubbatā patidevatā hutvā appamattā upaţţhāsi, tathā ahampi

vessantaraŋ upaţţhahāmi, nātimaññāmīti vadati. Tumhe cāti tumhe ca

mayhaŋ maggaŋ datvā sāyaŋ gocaraggahaņakāle putte passatha, ahañca attano putte passeyyaŋ, detha me magganthi yācati.

Atha (p. 7.341) te tayo devaputtā velaŋ oloketvā ‘idānissā maggaŋ dātuŋ velā’ ti ñatvā uţţhāya apagacchiŋsu. Tamatthaŋ pakāsento satthā āha–

2200. ‘Tassā lālappamānāya, bahuŋ kāruññasañhitaŋ;

sutvā nelapatiŋ vācaŋ, vāļā panthā apakkamun’ ti.

Tattha nelapatinti na elapatiŋ elapātavirahitaŋ visaţţhaŋ madhuravācaŋ.

Sāpi vāļesu apagatesu assamaŋ agamāsi. Tadā ca puņņamuposatho hoti.

Sā cankamanakoţiŋ patvā yesu yesu ţhānesu pubbe putte passati, tesu tesu ţhānesu apassantī āha–

2201. ‘Imamhi naŋ padesamhi, puttakā paŋsukuņţhitā;

paccuggatā maŋ tiţţhanti, vacchā bālāva mātaraŋ.

2202. ‘Imamhi naŋ padesamhi, puttakā paŋsukuņţhitā;

paccuggatā maŋ tiţţhanti, haŋsāvuparipallale.

2203. ‘Imamhi naŋ padesamhi, puttakā paŋsukuņţhitā;

paccuggatā maŋ tiţţhanti, assamassāvidūrato.

2204. ‘Dve migā viya ukkaņņā, samantā mabhidhāvino;

ānandino pamuditā, vaggamānāva kampare; tyajja putte na passāmi, jāliŋ kaņhājinaŋ cubho.

2205. ‘Chakalīva migī chāpaŋ, pakkhī muttāva pañjarā;

ohāya putte nikkhamiŋ, sīhīvāmisagiddhinī; tyajja putte na passāmi, jāliŋ kaņhājinaŋ cubho.

2206. ‘Idaŋ nesaŋ padakkantaŋ, nāgānamiva pabbate;

citakā parikiņņāyo, assamassāvidūrato; tyajja putte na passāmi, jāliŋ kaņhājinaŋ cubho.

2207. ‘Vālikāyapi (p. 7.342) okiņņā, puttakā paŋsukuņţhitā;

samantā abhidhāvanti, te na passāmi dārake.

2208. ‘Ye maŋ pure paccuţţhenti, araññā dūramāyatiŋ;

tyajja putte na passāmi, jāliŋ kaņhājinaŋ cubho.

2209. ‘Chakaliŋva migiŋ chāpā, paccuggantuna mātaraŋ;

dūre maŋ pavilokenti, te na passāmi dārake.

2210. ‘Idaŋ nesaŋ kīļanakaŋ, patitaŋ paņđubeluvaŋ;

tyajja putte na passāmi, jāliŋ kaņhājinaŋ cubho.

2211. ‘Thanā ca mayhime pūrā, uro ca sampadālati;

tyajja putte na passāmi, jāliŋ kaņhājinaŋ cubho.

2212. ‘Ucchangeko vicināti, thanamekāvalambati;

tyajja putte na passāmi, jāliŋ kaņhājinaŋ cubho.

2213. ‘Yassu sāyanhasamayaŋ, puttakā paŋsukuņţhitā;

ucchange me vivattanti, te na passāmi dārake.

2214. ‘Ayaŋ so assamo pubbe, samajjo paţibhāti maŋ;

tyajja putte apassantyā, bhamate viya assamo.

2215. ‘Kimidaŋ appasaddova, assamo paţibhāti maŋ;

kākolāpi na vassanti, matā me nūna dārakā.

2216. ‘Kimidaŋ appasaddova, assamo paţibhāti maŋ;

sakuņāpi na vassanti, matā me nūna dārakā’ ti.

Tattha nanti nipātamattaŋ. Paŋsukuņţhitāti paŋsumakkhitā. Paccuggatā

manti maŋ paccuggatā hutvā. ‘Paccuggantunā’ tipi pāţho, paccuggantvā-icceva attho. Ukkaņņāti yathā migapotakā mātaraŋ disvā kaņņe ukkhipitvā

gīvaŋ pasāretvā mātaraŋ upagantvā haţţhatuţţhā samantā abhidhāvino.

Vaggamānāva (p. 7.343) kamparetivajjamānāyeva mātu hadayamaŋsaŋ

kampenti viya evaŋ pubbe mama puttā. Tyajjāti te ajja na passāmi. Chakalīva

migī chāpanti yathā chakalī ca migī ca pañjarasankhātā kulāvakā muttā

pakkhī ca āmisagiddhinī sīhī ca attano chāpaŋ ohāya gocarāya pakkamanti,

tathāhampi ohāya putte gocarāya nikkhaminti vadati. Idaŋ nesaŋ padakkantanti vassāratte sānupabbate nāgānaŋ padavalañjaŋ viya idaŋ nesaŋ kīļanaţţhāne ādhāvanaparidhāvanapadakkantaŋ paññāyati. Citakāti sañcitanicitā kavālukapuñjā. Parikiņņāyoti vippakiņņāyo. Samantā mabhidhāvantīti

aññesu divasesu samantā abhidhāvanti.

Paccuţţhentīti paccuggacchanti. Dūramāyatinti dūrato āgacchantiŋ. Chaka-liŋva migiŋ chāpāti attano mātaraŋ chakaliŋ viya migiŋ viya ca chāpā. Idaŋ nesaŋ kīļanakanti hatthirūpakādīhi kīļantānaŋ idañca tesaŋ hatthato suva-ņņavaņņaŋ kīļanabeluvaŋ parigaļitvā patitaŋ. Mayhimeti mayhaŋ ime thanā ca khīrassa pūrā. Uro ca sampadālatīti hadayañca phalati. Ucchange me vivattantīti mama ucchange āvattanti vivattanti. Samajjo paţibhāti manti samajjaţţhānaŋ viya mayhaŋ upaţţhāti. Tyajjāti te ajja. Apassantyāti apassa-ntiyā mama. Bhamate viyāti kulālacakkaŋ viya bhamati. Kākolāti vanakākā. Matā nūnāti addhā matā vā kenaci nītā vā bhavissanti. Sakuņāti avasesasa-kuņā.

Iti sā vilapantī mahāsattassa santikaŋ gantvā phalapacchiŋ otāretvā mahāsattaŋ tuņhimāsīnaŋ disvā dārake cassa santike apassantī āha–

2217. ‘Kimidaŋ tuņhibhūtosi, api ratteva me mano;

kākolāpi na vassanti, matā me nūna dārakā.

2218. ‘Kimidaŋ tuņhibhūtosi, api ratteva me mano;

sakuņāpi na vassanti, matā me nūna dārakā.

2219. ‘Kacci nu me ayyaputta, migā khādiŋsu dārake;

araññe iriņe vivane, kena nītā me dārakā.

2220. ‘Adu (p. 7.344) te pahitā dūtā, adu suttā piyaŋvadā;

adu bahi no nikkhantā, khiđđāsu pasutā nu te.

2221. ‘Nevāsaŋ kesā dissanti, hatthapādā ca jālino;

sakuņānañca opāto, kena nītā me dārakā’ ti.

Tattha api ratteva me manoti api balavapaccūse supinaŋ passantiyā viya me mano. Migāti sīhādayo vāļamigā. Iriņeti niroje. Vivaneti vivitte. Dūtāti adu jetuttaranagare sivirañño santikaŋ tayā dūtā katvā pesitā. Suttāti antopaņņa-sālaŋ pavisitvā sayitā. Adu bahi noti adu te dārakā khiđđāpasutā hutvā bahi nikkhantāti pucchati. Nevāsaŋ kesā dissantīti sāmi vessantara, neva tesaŋ kāļañjanavaņņā kesā dissanti. Jālinoti kañcanajālavicittā hatthapādā. Sakuņā-nañca opātoti himavantapadese hatthilingasakuņā nāma atthi, te opatitvā ādāya ākāseneva gacchanti. Tena taŋ pucchāmi ‘kiŋ tehi sakuņehi nītā, ito aññesampi kesañci tesaŋ sakuņānaŋ viya opāto jāto, akkhāhi, kena nītā me dārakā’ ti?

Evaŋ vuttepi mahāsatto na kiñci āha. Atha naŋ sā ‘deva, kasmā mayā saddhiŋ na kathesi, ko mama doso’ ti vatvā āha–

2222. ‘Idaŋ tato dukkhataraŋ, sallaviddho yathā vaņo;

tyajja putte na passāmi, jāliŋ kaņhājinaŋ cubho.

2223. ‘Idampi dutiyaŋ sallaŋ, kampeti hadayaŋ mama;

yañca putte na passāmi, tvañca maŋ nābhibhāsasi.

2224. ‘Ajjeva me imaŋ rattiŋ, rājaputta na saŋsati;

maññe okkantasantaŋ maŋ, pāto dakkhisi no matan’ ti.

Tattha idaŋ tato dukkhataranti sāmi vessantara, yaŋ mama raţţhā pabbā-jitāya araññe vasantiyā putte ca apassantiyā dukkhaŋ, idaŋ tava mayā saddhiŋ akathanaŋ mayhaŋ tato dukkhataraŋ. Tvañhi maŋ aggidađđhaŋ paţidahanto viya (p. 7.345) papātā patitaŋ daņđena pothento viya sallena vaņaŋ vijjhanto viya tuņhībhāvena kilamesi. Idañhi me hadayaŋ sallaviddho yathā vaņo tatheva kampati ceva rujati ca. ‘Sampaviddho’ tipi pāţho, sampa-tividdhoti attho. Okkantasantaŋ manti apagatajīvitaŋ maŋ. Dakkhisi no matanti ettha no-kāro nipātamatto, mataŋ maŋ kālasseva tvaŋ passissasīti attho.

Atha mahāsatto ‘kakkhaļakathāya naŋ puttasokaŋ jahāpessāmī’ ti cintetvā imaŋ gāthamāha–

2225. ‘Nūna maddī varārohā, rājaputtī yasassinī;

pāto gatāsi uñchāya, kimidaŋ sāyamāgatā’ ti.

Tattha kimidaŋ sāyamāgatāti ‘maddi, tvaŋ abhirūpā pāsādikā, himavante ca nāma bahū vanacarakā tāpasavijjādharādayo vicaranti. Ko jānāti, kiŋ bhavissati, kiñci tayā kataŋ, tvaŋ pātova gantvā kimidaŋ sāyamāgacchasi, daharakumārake ohāya araññagatitthiyo nāma sasāmikitthiyo evarūpā na honti, “kā nu kho me dārakānaŋ pavatti, kiŋ vā me sāmiko cintessatī” ti etta-kampi te nāhosi. Tvaŋ pātova gantvā candālokena āgacchasi, mama dugga-tabhāvassevesa doso’ ti tajjetvā vañcetvā kathesi.

Sā tassa kathaŋ sutvā āha–

2226. ‘Nanu tvaŋ saddamassosi, ye saraŋ pātumāgatā;

sīhassapi nadantassa, byagghassa ca nikujjitaŋ.

2227. ‘Ahu pubbanimittaŋ me, vicarantyā brahāvane;

khaņitto me hatthā patito, uggīvañcāpi aŋsato.

2228. ‘Tadāhaŋ byathitā bhītā, puthu katvāna añjaliŋ;

sabbadisā namassissaŋ, api sotthi ito siyā.

2229. ‘Mā (p. 7.346) heva no rājaputto, hato sīhena dīpinā;

dārakā vā parāmaţţhā, acchakokataracchihi.

2230. ‘Sīho byaggho ca dīpi ca, tayo vāļā vane migā;

te maŋ pariyāvaruŋ maggaŋ, tena sāyamhi āgatā’ ti.

Tattha ye saraŋ pātumāgatāti ye pānīyaŋ pātuŋ imaŋ saraŋ āgatā.

Byagghassa cāti byagghassa ca aññesaŋ hatthi-ādīnaŋ catuppadānañceva

sakuņasanghassa ca nikūjitaŋ ekaninnādasaddaŋ kiŋ tvaŋ na assosīti

pucchati. So pana mahāsattena puttānaŋ dinnavelāya saddo ahosi. Ahu

pubbanimittaŋ meti deva, imassa me dukkhassa anubhavanatthāya pubba-nimittaŋ ahosi. Uggīvanti aŋsakūţe pacchilagganakaŋ. Puthūti visuŋ visuŋ.

Sabbadisā namassissanti sabbā dasa disā namassiŋ. Mā heva noti

amhākaŋ rājaputto sīhādīhi hato mā hotu, dārakāpi acchādīhi parāmaţţhā

mā hontūti patthayantī namassissaŋ. Te maŋ pariyāvaruŋ magganti sāmi

vessantara, ahaŋ ‘imāni ca bhīsanakāni mahantāni, dussupino ca me diţţho,

ajja sakālasseva gamissāmī’ ti kampamānā mūlaphalāphalāni upadhāresiŋ,

atha me phalitarukkhāpi aphalā viya aphalā ca phalino viya dissanti,

kicchena phalāphalāni gahetvā giridvāraŋ sampāpuņiŋ. Atha te sīhādayo

maŋ disvā maggaŋ paţipāţiyā rumbhitvā aţţhaŋsu. Tena sāyaŋ āgatāmhi, khamāhi me, sāmīti.

Mahāsatto tāya saddhiŋ ettakameva kathaŋ vatvā yāva aruņuggamanā na kiñci kathesi. Tato paţţhāya maddī nānappakārakaŋ vilapantī āha–

2231. ‘Ahaŋ patiñca putte ca, āceramiva māņavo;

anuţţhitā divārattiŋ, jaţinī brahmacārinī.

2232. ‘Ajināni paridahitvā, vanamūlaphalahāriyā;

vicarāmi divārattiŋ, tumhaŋ kāmā hi puttakā.

2233. ‘Ahaŋ suvaņņahaliddiŋ, ābhataŋ paņđubeluvaŋ;

rukkhapakkāni cāhāsiŋ, ime vo putta kīļanā.

2234. ‘Imaŋ (p. 7.347) mūļālivattakaŋ, sālukaŋ ciñcabhedakaŋ;

bhuñja khuddehi saŋyuttaŋ, saha puttehi khattiya.

2235. ‘Padumaŋ jālino dehi, kumudañca kumāriyā;

māline passa naccante, sivi puttāni avhaya.

2236. ‘Tato kaņhājināyapi, nisāmehi rathesabha;

mañjussarāya vagguyā, assamaŋ upayantiyā.

2237. ‘Samānasukhadukkhamhā, raţţhā pabbājitā ubho;

api sivi putte passesi, jāliŋ kaņhājinaŋ cubho.

2238. ‘Samaņe brāhmaņe nūna, brahmacariyaparāyaņe;

ahaŋ loke abhissapiŋ, sīlavante bahussute; tyajja putte na passāmi, jāliŋ kaņhājinaŋ cubho’ ti.

Tattha āceramiva māņavoTi vattasampanno antevāsiko ācariyaŋ viya

paţijaggati. Anuţţhitāti pāricariyānuţţhānena anuţţhitā appamattā hutvā paţijaggāmi. Tumhaŋ kāmāti tumhākaŋ kāmena tumhe patthayantī. Puttakāti

kumāre ālapantī paridevati. Suvaņņahaliddinti puttakā ahaŋ tumhākaŋ

nhāpanatthāya suvaņņavaņņaŋ haliddiŋ ghaŋsitvā ādāya āgatā. Paņđubelu-vanti kīļanatthāya ca vo idaŋ suvaņņavaņņaŋ beluvapakkaŋ mayā ābhataŋ.

Rukkhapakkānīti tumhākaŋ kīļanatthāya aññānipi manāpāni rukkhaphalāni

āhāsiŋ. Ime voti puttakā ime vo kīļanāti vadati. Mūļālivattakanti mūļālakuņđalakaŋ. Sālukanti idaŋ uppalādisālukampi me bahu ābhataŋ. Ciñcabhedakanti singhāţakaŋ. Bhuñjāti idaŋ sabbaŋ khuddamadhunā saŋyuttaŋ

puttehi saddhiŋ bhuñjāhīti paridevati. Sivi puttāni avhayāti sāmi sivirāja,

paņņasālāya sayāpitaţţhānato sīghaŋ puttake pakkosāhi. Api sivi putte passe-sīTi sāmi sivirāja, api putte passasi, sace passasi, mama dassehi, kiŋ maŋ ativiya kilamesi. Abhissapinti tumhākaŋ puttadhītaro mā passitthāti evaŋ nūna akkosinti.

Evaŋ (p. 7.348) vilapamānāyapi tāya saddhiŋ mahāsatto na kiñci kathesi. Sā tasmiŋ akathente kampamānā candālokena putte vicinantī yesu yesu jamburukkhādīsu pubbe kīļiŋsu, tāni tāni patvā paridevantī āha–

2239. ‘Ime te jambukā rukkhā, vedisā sinduvārakā;

vividhāni rukkhajātāni, te kumārā na dissare.

2240. ‘Assatthā panasā ceme, nigrodhā ca kapitthanā;

vividhāni phalajātāni, te kumārā na dissare.

2241. ‘Ime tiţţhanti ārāmā, ayaŋ sītūdakā nadī;

yatthassu pubbe kīļiŋsu, te kumārā na dissare.

2242. ‘Vividhāni pupphajātāni, asmiŋ uparipabbate;

yānassu pubbe dhāriŋsu, te kumārā na dissare.

2243. ‘Vividhāni phalajātāni, asmiŋ uparipabbate;

yānassu pubbe bhuñjiŋsu, te kumārā na dissare.

2244. ‘Ime te hatthikā assā, balibaddā ca te ime;

yehissu pubbe kīļiŋsu, te kumārā na dissare’ ti.

Tattha ime te hatthikāti sā pabbatūpari dārake adisvā paridevamānā tato oruyha puna assamapadaŋ āgantvā tattha te upadhārentī tesaŋ kīļanabha-ņđakāni disvā evamāha.

Athassā paridevanasaddena ceva padasaddena ca migapakkhino caliŋsu.

Sā te disvā āha–

2245. ‘Ime sāmā sasolūkā, bahukā kadalīmigā;

yehissu pubbe kīļiŋsu, te kumārā na dissare.

2246. ‘Ime haŋsā ca koñcā ca, mayūrā citrapekhuņā;

yehissu pubbe kīļiŋsu, te kumārā na dissare’ ti.

Tattha sāmāti khuddakā sāmā suvaņņamigā. Sasolūkāti sasā ca ulūkā ca.

Sā (p. 7.349) assamapade piyaputte adisvā nikkhamitvā pupphitavanaghaţaŋ pavisitvā taŋ taŋ ţhānaŋ olokentī āha–

2247. ‘Imā tā vanagumbāyo, pupphitā sabbakālikā;

yatthassu pubbe kīļiŋsu, te kumārā na dissare.

2248. ‘Imā tā pokkharaņī rammā, cakkavākūpakūjitā;

mandālakehi sañchannā, padumuppalakehi ca; yatthassu pubbe kīļiŋsu, te kumārā na dissare’ ti.

Tattha vanagumbāyoti vanaghaţāyo.

Sā katthaci piyaputte adisvā puna mahāsattassa santikaŋ āgantvā taŋ

dummukhaŋ nisinnaŋ disvā āha–

2249. ‘Na te kaţţhāni bhinnāni, na te udakamāhaţaŋ;

aggipi te na hāpito, kiŋ nu mandova jhāyasi.

2250. ‘Piyo piyena sangamma, samo me byapahaññati;

tyajja putte na passāmi, jāliŋ kaņhājinaŋ cubho’ ti.

Tattha na hāpitoti na jalito. Idaŋ vuttaŋ hoti– sāmi, tvaŋ pubbe kaţţhāni bhindasi, udakaŋ āharitvā ţhapesi, angārakapalle aggiŋ karosi, ajja tesu ekampi akatvā kiŋ nu mandova jhāyasi, tava kiriyā mayhaŋ na ruccatīti. Piyo piyenāti vessantaro mayhaŋ piyo, ito me piyataro natthi, iminā me piyena sangamma samāgantvā pubbe samo me byapahaññati dukkhaŋ vigacchati, ajja pana me imaŋ passantiyāpi soko na vigacchati, kiŋ nu kho kāraņanti. Tyajjāti hotu, diţţhaŋ me kāraņaŋ, te ajja putte na passāmi, tena me imaŋ passantiyāpi soko na vigacchatīti.

Tāya evaŋ vuttepi mahāsatto tuņhībhūtova nisīdi. Sā tasmiŋ akathente sokasamappitā pahaţakukkuţī viya kampamānā puna paţhamaŋ vicaritaţţhā-nāni vicaritvā mahāsattassa santikaŋ paccāgantvā āha–

2251. ‘Na (p. 7.350) kho no deva passāmi, yena te nīhatā matā;

kākolāpi na vassanti, matā me nūna dārakā.

2252. ‘Na kho no deva passāmi, yena te nīhatā matā;

sakuņāpi na vassanti, matā me nūna dārakā’ ti.

Tattha na kho noti deva, na kho amhākaŋ putte passāmi. Yena te nīhatāti kenaci tesaŋ nīhatabhāvampi na jānāmīti adhippāyenevamāha.

Evaŋ vuttepi mahāsatto na kiñci kathesiyeva. Sā puttasokena phuţţhā

putte upadhārentī tatiyampi tāni tāni ţhānāni vātavegena vicari. Tāya ekarattiŋ vicaritaţţhānaŋ pariggayhamānaŋ pannarasayojanamattaŋ ahosi.

Atha ratti vibhāsi, aruņodayo jāto. Sā puna gantvā mahāsattassa santike

ţhitā paridevi. Tamatthaŋ pakāsento satthā āha–

2253. ‘Sā tattha paridevitvā, pabbatāni vanāni ca;

punadevassamaŋ gantvā, rodi sāmikasantike.

2254. ‘Na kho no deva passāmi, yena te nīhatā matā;

kākolāpi na vassanti, matā me nūna dārakā.

2255. ‘Na kho no deva passāmi, yena te nīhatā matā;

sakuņāpi na vassanti, matā me nūna dārakā.

2256. ‘Nu kho no deva passāmi, yena te nīhatā matā;

vicarantī rukkhamūlesu, pabbatesu guhāsu ca.

2257. ‘Iti maddī varārohā, rājaputtī yasassinī;

bāhā paggayha kanditvā, tattheva patitā chamā’ ti.

Tattha sāmikasantiketi bhikkhave, sā maddī tattha vankapabbatakucchiyaŋ sānupabbatāni vanāni ca vicarantī paridevitvā puna gantvā sāmikaŋ nissāya tassa santike ţhitā puttānaŋ atthāya rodi, ‘na kho no’ ti-ādīni vadantī (p. 7.351) paridevīti attho. Iti maddī varārohāti bhikkhave, evaŋ sā uttamarūpadharā varārohā maddī rukkhamūlādīsu vicarantī dārake adisvā ‘nissaŋsayaŋ matā bhavissantī’ ti bāhā paggayha kanditvā tattheva vessantarassa pādamūle chinnasuvaņņakadalī viya chamāyaŋ pati.

Atha mahāsatto ‘matā maddī’ ti saññāya kampamāno ‘aţţhāne padese

matā maddī. Sace hissā jetuttaranagare kālakiriyā abhavissa, mahanto parivāro abhavissa, dve raţţhāni caleyyuŋ. Ahaŋ pana araññe ekakova, kiŋ nu

kho karissāmī’ ti uppannabalavasokopi satiŋ paccupaţţhāpetvā ‘jānissāmi

tāvā’ ti uţţhāya tassā hadaye hatthaŋ ţhapetvā santāpapavattiŋ ñatvā kamaņđalunā udakaŋ āharitvā satta māse kāyasaŋsaggaŋ anāpannapubbopi

balavasokena pabbajitabhāvaŋ sallakkhetuŋ asakkonto assupuņņehi

nettehi tassā sīsaŋ ukkhipitvā ūrūsu ţhapetvā udakena paripphositvā

mukhañca hadayañca parimajjanto nisīdi. Maddīpi kho thokaŋ vītināmetvā

satiŋ paţilabhitvā hirottappaŋ paccupaţţhāpetvā uţţhāya mahāsattaŋ

vanditvā ‘sāmi vessantara, dārakā te kuhiŋ gatā’ ti āha. ‘Devi, ekassa

brāhmaņassa dāsatthāya dinnā’ ti. Tamatthaŋ pakāsento satthā āha–

2258. ‘Tamajjhapattaŋ rājaputtiŋ, udakenābhisiñcatha;

assatthaŋ naŋ viditvāna, atha naŋ etadabravī’ ti.

Tattha ajjhapattanti attano santikaŋ pattaŋ, pādamūle patitvā visaññibhū-tanti attho. Etadabravīti etaŋ ‘ekassa me brāhmaņassa dāsatthāya dinnā’ ti vacanaŋ abravi.

Tato tāya ‘deva, putte brāhmaņassa datvā mama sabbarattiŋ paridevitvā vicarantiyā kiŋ nācikkhasī’ ti vutte mahāsatto āha–

2259. ‘Ādiyeneva te maddi, dukkhaŋ nakkhātumicchisaŋ;

daliddo yācako vuđđho, brāhmaņo gharamāgato.

2260. ‘Tassa (p. 7.352) dinnā mayā puttā, maddi mā bhāyi assasa;

maŋ passa maddi mā putte, mā bāļhaŋ paridevasi; lacchāma putte jīvantā, arogā ca bhavāmase.

2261. ‘Putte pasuñca dhaññañca, yañca aññaŋ ghare dhanaŋ;

dajjā sappuriso dānaŋ, disvā yācakamāgataŋ; anumodāhi me maddi, puttake dānamuttaman’ ti.

Tattha ādiyenevāti ādikeneva. Idaŋ vuttaŋ hoti– sace te ahaŋ āditova tamatthaŋ ācikkhissaŋ, tato tava sokaŋ sandhāretuŋ asakkontiyā hadayaŋ phaleyya, tasmā ādikeneva te maddi dukkhaŋ na akkhātuŋ icchissanti.

Gharamāgatoti imaŋ amhākaŋ vasanaţţhānaŋ āgato. Arogā ca bhavāmaseti yathā tathā mayaŋ arogā homa, jīvamānā avassaŋ putte brāhmaņena

nītepi passissāma. Yañca aññanti yañca aññaŋ ghare saviññāņakaŋ

dhanaŋ. Dajjā sappuriso dānanti sappuriso uttamatthaŋ patthento uraŋ

bhinditvā hadayamaŋsampi gahetvā dānaŋ dadeyyāti.

Maddī āha–

2262. ‘Anumodāmi te deva, puttake dānamuttamaŋ;

datvā cittaŋ pasādehi, bhiyyo dānaŋ dado bhava.

2263. ‘Yo tvaŋ maccherabhūtesu, manussesu janādhipa;

brāhmaņassa adā dānaŋ, sivīnaŋ raţţhavađđhano’ ti.

Tattha anumodāmi teti dasa māse kucchiyā dhāretvā divasassa dvattikkhattuŋ nhāpetvā pāyetvā bhojetvā ure nipajjāpetvā paţijaggitaputtakesu

bodhisattena dinnesu sayaŋ puttadānaŋ anumodantī evamāha. Iminā kāra-ņena jānitabbaŋ ‘pitāva puttānaŋ sāmiko’ ti. Bhiyyo dānaŋ dado bhavāti mahārāja, uttaripi punappunaŋ dānaŋ dāyakova hohi, ‘sudinnaŋ me dānan’-ti cittaŋ pasādehi, yo tvaŋ maccherabhūtesu sattesu piyaputte adāsīti.

Evaŋ (p. 7.353) vutte mahāsatto ‘maddi, kinnāmetaŋ kathesi, sace hi mayā putte datvā cittaŋ pasādetuŋ nābhavissa, imāni pana me acchariyāni na pavatteyyun’ ti vatvā sabbāni pathavininnādādīni kathesi. Tato maddī tāni acchariyāni kittetvā dānaŋ anumodantī āha–

2264. ‘Ninnāditā te pathavī, saddo te tidivangato;

samantā vijjutā āguŋ, girīnaŋva patissutā’ ti.

Tattha vijjutā āgunti akālavijjulatā himavantapadese samantā nicchariŋsu.

Girīnaŋva patissutāti girīnaŋ patissutasaddā viya viravā uţţhahiŋsu.

2265. ‘Tassa te anumodanti, ubho nāradapabbatā;

indo ca brahmā pajāpati, somo yamo vessavaņo; sabbe devānumodanti, tāvatiŋsā sa-indakā.

2266. ‘Iti maddī varārohā, rājaputtī yasassinī;

vessantarassa anumodi, puttake dānamuttaman’ ti.

Tattha ubho nāradapabbatāti imepi dve devanikāyā attano vimānadvāre

ţhitāva ‘sudinnaŋ te dānan’ ti anumodanti. Tāvatiŋsā sa-indakāti indajeţţhakā tāvatiŋsāpi devā te dānaŋ anumodantīti.

Evaŋ mahāsattena attano dāne vaņņite tamevatthaŋ parivattetvā ‘mahā-rāja vessantara, sudinnaŋ nāma te dānan’ ti maddīpi tatheva dānaŋ vaņņa-yitvā anumodamānā nisīdi. Tena satthā ‘iti maddī varārohā’ ti gāthamāha.

Maddīpabbavaņņanā niţţhitā.

Sakkapabbavaņņanā
Evaŋ (p. 7.354) tesu aññamaññaŋ sammodanīyaŋ kathaŋ kathentesu

sakko cintesi ‘ayaŋ vessantaro rājā hiyyo jūjakassa pathaviŋ unnādetvā

dārake adāsi, idāni taŋ koci hīnapuriso upasankamitvā sabbalakkhaņasampannaŋ maddiŋ yācitvā rājānaŋ ekakaŋ katvā maddiŋ gahetvā

gaccheyya, tato esa anātho nippaccayo bhaveyya. Ahaŋ brāhmaņavaņņena naŋ upasankamitvā maddiŋ yācitvā pāramikūţaŋ gāhāpetvā kassaci avissa-jjiyaŋ katvā puna naŋ tasseva datvā āgamissāmī’ ti. So sūriyuggamanave-lāya tassa santikaŋ agamāsi. Tamatthaŋ pakāsento satthā āha–

2267. ‘Tato ratyā vivasāne, sūriyassuggamanaŋ pati;

sakko brāhmaņavaņņena, pāto tesaŋ adissathā’ ti.

Tattha pāto tesaŋ adissathāti pātova nesaŋ dvinnampi janānaŋ paññāya-mānarūpo purato aţţhāsi, ţhatvā ca pana paţisanthāraŋ karonto āha–

2268. ‘Kacci nu bhoto kusalaŋ, kacci bhoto anāmayaŋ;

kacci uñchena yāpetha, kacci mūlaphalā bahū.

2269. ‘Kacci đaŋsā makasā ca, appameva sarīsapā;

vane vāļamigākiņņe, kacci hiŋsā na vijjatī’ ti.

Mahāsatto āha–

2270. ‘Kusalañceva no brahme, atho brahme anāmayaŋ;

atho uñchena yāpema, atho mūlaphalā bahū.

2271. ‘Atho đaŋsā makasā ca, appameva sarīsapā;

vane vāļamigākiņņe, hiŋsā mayhaŋ na vijjati.

2272. ‘Satta no māse vasataŋ, araññe jīvasokinaŋ;

idaŋ dutiyaŋ passāma, brāhmaņaŋ devavaņņinaŋ;

ādāya veļuvaŋ daņđaŋ, dhārentaŋ ajinakkhipaŋ.

2273. ‘Svāgataŋ (p. 7.355) te mahābrahme, atho te adurāgataŋ;

anto pavisa bhaddante, pāde pakkhālayassu te.

2274. ‘ tindukāni piyālāni, madhuke kāsumāriyo;

phalāni khuddakappāni, bhuñja brahme varaŋ varaŋ.

2275. ‘Idampi pānīyaŋ sītaŋ, ābhataŋ girigabbharā;

tato piva mahābrahme, sace tvaŋ abhikankhasī’ ti.

Evaŋ tena saddhiŋ paţisanthāraŋ katvā mahāsatto–

2276. ‘Atha tvaŋ kena vaņņena, kena vā pana hetunā;

anuppatto brahāraññaŋ, taŋ me akkhāhi pucchito’ ti.–

Āgamanakāraņaŋ pucchi. Atha naŋ sakko ‘mahārāja, ahaŋ mahallako, idhā-gacchanto tava bhariyaŋ maddiŋ yācituŋ āgato, taŋ me dehī’ ti vatvā imaŋ gāthamāha–

2277. ‘Yathā vārivaho pūro, sabbakālaŋ na khīyati;

evaŋ taŋ yācitāgacchiŋ, bhariyaŋ me dehi yācito’ ti.

Evaŋ vutte mahāsatto ‘hiyyo me brāhmaņassa dārakā dinnā, araññe ekako hutvā kathaŋ te maddiŋ dassāmī’ ti avatvā pasāritahatthe sahassa-tthavikaŋ ţhapento viya asajjitvā abajjhitvā anolīnamānaso hutvā giriŋ unnā-dento imaŋ gāthamāha–

2278. ‘Dadāmi na vikampāmi, yaŋ maŋ yācasi brāhmaņa;

santaŋ nappaţiguyhāmi, dāne me ramatī mano’ ti.

Tattha santaŋ nappaţiguyhāmīti saŋvijjamānaŋ na guyhāmi.

Evañca pana vatvā sīghameva kamaņđalunā udakaŋ āharitvā udakaŋ

hatthe pātetvā piyabhariyaŋ brāhmaņassa adāsi. Tankhaņeyeva heţţhā vutta-ppakārāni sabbāni acchariyāni pāturahesuŋ. Tamatthaŋ pakāsento satthā āha–

2279. ‘Maddiŋ (p. 7.356) hatthe gahetvāna, udakassa kamaņđaluŋ;

brāhmaņassa adā dānaŋ, sivīnaŋ raţţhavađđhano.

2280. ‘Tadāsi yaŋ bhiŋsanakaŋ, tadāsi lomahaŋsanaŋ;

maddiŋ pariccajantassa, medanī sampakampatha.

2281. ‘Nevassa maddī bhākuţi, na sandhīyati na rodati;

pekkhatevassa tuņhī sā, eso jānāti yaŋ varan’ ti.

Tattha adā dānanti ‘ambho brāhmaņa, maddito me sataguņena sahassagu-ņena satasahassaguņena sabbaññutaññāņameva piyataraŋ, idaŋ me dānaŋ sabbaññutaññāņappaţivedhassa paccayo hotū’ ti vatvā dānaŋ adāsi vuttampi cetaŋ–

‘Jāliŋ kaņhājinaŋ dhītaŋ, maddiŋ deviŋ patibbataŋ; cajamāno na cintesiŋ, bodhiyāyeva kāraņā. ‘Na me dessā ubho puttā, maddī devī na dessiyā;

sabbaññutaŋ piyaŋ mayhaŋ, tasmā piye adāsahan’ ti. (cariyā. 1119);

Tattha sampakampathāti pathavī udakapariyantaŋ katvā kampittha.

Nevassa maddī bhākuţīti bhikkhave, tasmiŋ khaņe maddī ‘maŋ mahallakassa brāhmaņassa rājā detī’ ti kodhavasena bhākuţipi nāhosi. Na sandhīyati na rodatīTi neva manku ahosi, na akkhīni pūretvā rodati, atha kho tuņhī sā hutvā ‘mādisaŋ itthiratanaŋ dadamāno na nikkāraņā dassati, eso yaŋ varaŋ, taŋ jānātī’ ti phullapadumavaņņaŋ assa mukhaŋ pekkhateva, oloka-yamānāva ţhitāti attho.

Atha mahāsatto ‘kīdisā maddī’ ti tassā mukhaŋ olokesi. Sāpi ‘sāmi kiŋ maŋ olokesī’ ti vatvā sīhanādaŋ nadantī imaŋ gāthamāha–

2282. ‘Komārī yassāhaŋ bhariyā, sāmiko mama issaro;

yassicche tassa maŋ dajjā, vikkiņeyya haneyya vā’ ti.

Tattha (p. 7.357) komārī yassāhaŋ bhariyāti ahaŋ yassa tava daharikā bhariyā, so tvaññeva mama issaro sāmiko. Yassicche tassāti issaro ca nāma dāsiŋ maŋ yassa dātuŋ iccheyya, tassa dadeyya. Vikkiņeyya vāti dhanena vā atthe sati vikkiņeyya, maŋsena vā atthe sati haneyya, tasmā yaŋ vo ruccati, taŋ karotha, nāhaŋ kujjhāmīti.

Sakko tesaŋ paņītajjhāsayataŋ viditvā thutiŋ akāsi. Tamatthaŋ pakā-sento satthā āha–

2283. ‘Tesaŋ sankappamaññāya, devindo etadabravi;

sabbe jitā te paccūhā, ye dibbā ye ca mānusā.

2284. ‘Ninnāditā te pathavī, saddo te tidivangato;

samantā vijjutā āguŋ, girīnaŋva patissutā.

2285. ‘Tassa te anumodanti, ubho nāradapabbatā;

indo ca brahmā pajāpati, somo yamo vessavaņo; sabbe devānumodanti, dukkarañhi karoti so.

2286. ‘Duddadaŋ dadamānānaŋ, dukkaraŋ kamma kubbataŋ;

asanto nānukubbanti, sataŋ dhammo durannayo.

2287. ‘Tasmā satañca asataŋ, nānā hoti ito gati;

asanto nirayaŋ yanti, santo saggaparāyaņā.

2288. ‘Yametaŋ kumāre adā, bhariyaŋ adā vane vasaŋ;

brahmayānamanokkamma, sagge te taŋ vipaccatū’ ti.

Tattha paccūhāti paccatthikā. Dibbāti dibbasampattipaţibāhakā. Mānusāti manussasampattipaţibāhakā. Ke pana teti? Macchariyadhammā. Te sabbe puttadāraŋ dentena mahāsattena jitā. Tenāha ‘sabbe jitā te paccūhā’ ti.

Dukkarañhi karoti soti so vessantaro rājā ekakova araññe vasanto bhariyaŋ

brāhmaņassa dento dukkaraŋ (p. 7.358) karotīti evaŋ sabbe devā anumodantīti vadati. ‘Yametan’ ti gāthaŋ anumodanaŋ karonto āha. Vane vasanti

vane vasanto. Brahmayānanti seţţhayānaŋ. Tividho hi sucaritadhammo evarūpo ca dānadhammo ariyamaggassa paccayo hotīti ‘brahmayānan’ ti

vuccati. Tasmā yaŋ taŋ idaŋ ajja dānaŋ dadatopi nipphannaŋ brahmayānaŋ apāyabhūmiŋ anokkamitvā sagge te taŋ vipaccatu, vipākapariyosāne ca sabbaññutaññāņadāyakaŋ hotūti.

Evamassa sakko anumodanaŋ katvā ‘idāni mayā idha papañcaŋ akatvā imaŋ imasseva datvā gantuŋ vaţţatī’ ti cintetvā āha–

2289. ‘Dadāmi bhoto bhariyaŋ, maddiŋ sabbangasobhanaŋ;

tvañceva maddiyā channo, maddī ca patinā saha.

2290. ‘Yathā payo ca sankho ca, ubho samānavaņņino;

evaŋ tuvañca maddī ca, samānamanacetasā.

2291. ‘Avaruddhettha araññasmiŋ, ubho sammatha assame;

khattiyā gottasampannā, sujātā mātupettito; yathā puññāni kayirātha, dadantā aparāparan’ ti.

Tattha channoti anurūpo. Ubho samānavaņņinoti samānavaņņā ubhopi

parisuddhāyeva. Samānamanacetasāti ācārādīhi kammehi samānena manasankhātena cetasā samannāgatā. Avaruddhetthāti raţţhato pabbājitā hutvā

ettha araññe vasatha. Yathā puññānīti yathā jetuttaranagare vo bahūni

puññāni katāni, hiyyo puttānaŋ ajja bhariyāya dānavasenapi katānīti ettake-neva paritosaŋ akatvā ito uttaripi aparāparaŋ dadantā yathānurūpāni puññāni kareyyāthāti.

Evañca pana vatvā sakko mahāsattassa maddiŋ paţicchāpetvā varaŋ dātuŋ attānaŋ ācikkhanto āha–

2292. ‘Sakkohamasmi devindo, āgatosmi tavantike;

varaŋ varassu rājisi, vare aţţha dadāmi te’ ti.

Kathentoyeva (p. 7.359) ca dibbattabhāvena jalanto taruņasūriyo viya ākāse aţţhāsi. Tato bodhisatto varaŋ gaņhanto āha–

2293. ‘Varaŋ ce me ado sakka, sabbabhūtānamissara;

pitā maŋ anumodeyya, ito pattaŋ sakaŋ gharaŋ;

āsanena nimanteyya, paţhametaŋ varaŋ vare.

2294. ‘Purisassa vadhaŋ na roceyyaŋ, api kibbisakārakaŋ;

vajjhaŋ vadhamhā moceyyaŋ, dutiyetaŋ varaŋ vare.

2295. ‘Ye vuđđhā ye ca daharā, ye ca majjhimaporisā;

mameva upajīveyyuŋ, tatiyetaŋ varaŋ vare.

2296. ‘Paradāraŋ na gaccheyyaŋ, sadārapasuto siyaŋ;

thīnaŋ vasaŋ na gaccheyyaŋ, catutthetaŋ varaŋ vare.

2297. ‘Putto me sakka jāyetha, so ca dīghāyuko siyā;

dhammena jine pathaviŋ, pañcametaŋ varaŋ vare.

2298. ‘Tato ratyā vivasāne, sūriyassuggamanaŋ pati;

dibbā bhakkhā pātubhaveyyuŋ, chaţţhametaŋ varaŋ vare.

2299. ‘Dadato me na khīyetha, datvā nānutapeyyahaŋ;

dadaŋ cittaŋ pasādeyyaŋ, sattametaŋ varaŋ vare.

2300. ‘Ito vimuccamānāhaŋ, saggagāmī visesagū;

anivatti tato assaŋ, aţţhametaŋ varaŋ vare’ ti.

Tattha anumodeyyāti sampaţiccheyya na kujjheyya. Ito pattanti imamhā araññā sakaŋ gharaŋ anuppattaŋ. Āsanenāti rājāsanena. Rajjaŋ me detūti vadati. Api kibbisakārakanti rājā hutvā rājāparādhikampi vajjhaŋ vadhamhā moceyyaŋ, evarūpassapi me vadho nāma na ruccatu. Mameva upajīve-yyunti sabbete maññeva nissāya upajīveyyuŋ. Dhammena jineti dhammena jinātu, dhammena rajjaŋ kāretūti attho. Visesagūti visesagamano hutvā tusi-tapure nibbatto homīti vadati. Anivatti (p. 7.360) tato assanti tusitabhavanato cavitvā manussattaŋ āgato punabhave anivatti assaŋ, sabbaññutaŋ sampā-puņeyyanti vadati.

2301. ‘Tassa taŋ vacanaŋ sutvā, devindo etadabravi;

“aciraŋ vata te tato, pitā taŋ daţţhumessatī”‘ ti.

Tattha daţţhumessatīti mahārāja, tava mātā ca pitā ca acireneva taŋ

passitukāmo hutvā idhāgamissati, āgantvā ca pana setacchattaŋ datvā

rajjaŋ niyyādetvā jetuttaranagarameva nessati, sabbe te manorathā

matthakaŋ pāpuņissanti, mā cintayi, appamatto hohi, mahārājāti.

Evaŋ mahāsattassa ovādaŋ datvā sakko sakaţţhānameva gato.

Tamatthaŋ pakāsento satthā āha–

2302. ‘Idaŋ vatvāna maghavā, devarājā sujampati;

vessantare varaŋ datvā, saggakāyaŋ apakkamī’ ti.

Tattha vessantareti vessantarassa. Apakkamīti gato anuppattoyevāti.

Sakkapabbavaņņanā niţţhitā.

Mahārājapabbavaņņanā
Bodhisatto ca maddī ca sammodamānā sakkadattiye assame vasiŋsu. Jūjakopi kumāre gahetvā saţţhiyojanamaggaŋ paţipajji. Devatā kumārānaŋ ārakkhamakaŋsu. Jūjakopi sūriye atthangate kumāre gacche bandhitvā bhūmiyaŋ nipajjāpetvā sayaŋ caņđavāļamigabhayena rukkhaŋ āruyha viţa-pantare sayati. Tasmiŋ khaņe eko devaputto vessantaravaņņena, ekā deva-dhītā maddivaņņena āgantvā kumāre mocetvā hatthapāde sambāhitvā nhāpetvā maņđetvā dibbabhojanaŋ bhojetvā dibbasayane sayāpetvā (p. 7.361) aruņuggamanakāle baddhākāreneva nipajjāpetvā antaradhāyi. Evaŋ te deva-tāsangahena arogā hutvā gacchanti. Jūjakopi devatādhiggahito hutvā ‘kāli-ngaraţţhaŋ gacchāmī’ ti gacchanto ađđhamāsena jetuttaranagaraŋ patto. Taŋ divasaŋ paccūsakāle sañjayo mahārājā supinaŋ passi. Evarūpo supino ahosi– rañño mahāvinicchaye nisinnassa eko puriso kaņho dve padumāni āharitvā rañño hatthe ţhapesi. Rājā tāni dvīsu kaņņesu piļandhi. Tesaŋ reņu bhassitvā rañño ure patati. So pabujjhitvā pātova brāhmaņe pucchi. Te ‘cira-pavutthā vo, deva, bandhavā āgamissantī’ ti byākariŋsu. So pātova sīsaŋ nhāyitvā nānaggarasabhojanaŋ bhuñjitvā alankaritvā vinicchaye nisīdi. Devatā brāhmaņaŋ dvīhi kumārehi saddhiŋ ānetvā rājangaņe ţhapayiŋsu.

Tasmiŋ khaņe rājā maggaŋ olokento kumāre disvā āha–

2303. ‘Kassetaŋ mukhamābhāti, hemaŋ-vuttattamagginā;

nikkhaŋva jātarūpassa, ukkāmukhapahaŋsitaŋ.

2304. ‘Ubho sadisapaccangā, ubho sadisalakkhaņā;

jālissa sadiso eko, ekā kaņhājinā yathā.

2305. ‘Sīhā bilāva nikkhantā, ubho sampatirūpakā;

jātarūpamayāyeva, ime dissanti dārakā’ ti.

Tattha hemaŋvuttattamaggināTi hemaŋ iva uttattaŋ agginā. Sīhā bilāva nikkhantāti kañcanaguhato nikkhantā sīhā viya.

Evaŋ rājā tīhi gāthāhi kumāre vaņņetvā ekaŋ amaccaŋ āņāpesi

‘gacchetaŋ brāhmaņaŋ dārakehi saddhiŋ ānehī’ ti. So vegena gantvā

brāhmaņaŋ ānesi. Atha rājā brāhmaņaŋ āha–

2306. ‘Kuto nu bhavaŋ bhāradvāja, ime ānesi dārake;

ajja raţţhaŋ anuppatto, kuhiŋ gacchasi brāhmaņā’ ti.

Jūjako (p. 7.362) āha–

2307. ‘Mayhaŋ te dārakā deva, dinnā vittena sañjaya;

ajja pannarasā ratti, yato laddhā me dārakā’ ti.

Tattha vittenāti tuţţhena pasannena. Ajja pannarasā rattīti imesaŋ laddha-divasato paţţhāya ajja pannarasā rattīti vadati.

Rājā āha–

2308. ‘Kena vā vācapeyyena, sammāñāyena saddahe;

ko tetaŋ dānamadadā, puttake dānamuttaman’ ti.

Tattha kena vā vācapeyyenāti brāhmaņa, kena piyavacanena te tayā laddhā. Sammāñāyena saddaheti musāvādaŋ akatvā sammāñāyena kāra-ņena amhe saddahāpeyyāsi. Puttaketi attano piyaputtake uttamaŋ dānaŋ katvā ko te etaŋ dānaŋ adadāti.

Jūjako āha–

2309. ‘Yo yācataŋ patiţţhāsi, bhūtānaŋ dharaņīriva;

so me vessantaro rājā, puttedāsi vane vasaŋ.

2310. ‘Yo yācataŋ gatī āsi, savantīnaŋva sāgaro;

so me vessantaro rājā, puttedāsi vane vasan’ ti.

Tattha patiţţhāsīti patiţţhā āsi.

Taŋ sutvā amaccā vessantaraŋ garahamānā āhaŋsu–

2311. ‘Dukkaţaŋ vata bho raññā, saddhena gharamesinā;

kathaŋ nu puttake dajjā, araññe avaruddhako.

2312. ‘Imaŋ bhonto nisāmetha, yāvantettha samāgatā;

kathaŋ vessantaro rājā, puttedāsi vane vasaŋ.

2313. ‘Dāsiŋ dāsañca so dajjā, assaŋ cassatarīrathaŋ;

hatthiñca kuñjaraŋ dajjā, kathaŋ so dajja dārake’ ti.

Tattha (p. 7.363) saddhenāti saddhāya sampannenapi satā gharaŋ āvasantena raññā idaŋ dukkaţaŋ vata, ayuttaŋ vata kataŋ. Avaruddhakoti raţţhā

pabbājito araññe vasanto. Imaŋ bhontoti bhonto nagaravāsino yāvanto ettha

samāgatā, sabbe imaŋ nisāmetha upadhāretha, kathaŋ nāmeso puttake

dāse katvā adāsi, kena nāma evarūpaŋ katapubbanti adhippāyenevamāhaŋsu. Dajjāti dāsādīsu yaŋ kiñci dhanaŋ detu. Kathaŋ so dajja dāraketi ime pana dārake kena kāraņena adāsīti.

Taŋ sutvā kumāro pitu garahaŋ asahanto vātābhihatassa sineruno bāhaŋ ođđento viya imaŋ gāthamāha–

2314. ‘Yassa nassa ghare dāso, asso cassatarīratho;

hatthī ca kuñjaro nāgo, kiŋ so dajjā pitāmahā’ ti.

Rājā āha–

2315. ‘Dānamassa pasaŋsāma, na ca nindāma puttakā;

kathaŋ nu hadayaŋ āsi, tumhe datvā vanibbake’ ti.

Tattha dānamassa pasaŋsāmāti puttakā mayaŋ tava pitu dānaŋ pasaŋ-sāma na nindāma.

Taŋ sutvā kumāro āha–

2316. ‘Dukkhassa hadayaŋ āsi, atho uņhampi passasi;

rohinīheva tambakkhī, pitā assūni vattayī’ ti.

Tattha dukkhassa hadayaŋ āsīTi pitāmaha kaņhājināya vuttaŋ etaŋ vacanaŋ sutvā tassa hadayaŋ dukkhaŋ āsi. Rohinīheva tambakkhīti tamba-vaņņehi viya ratta-akkhīhi mama pitā tasmiŋ khaņe assūni pavattayi.

Idānissā taŋ vacanaŋ dassento āha–

2317. ‘Yaŋ taŋ kaņhājināvoca, ayaŋ maŋ tāta brāhmaņo;

laţţhiyā paţikoţeti, ghare jātaŋva dāsiyaŋ.

2318. ‘Na (p. 7.364) cāyaŋ brāhmaņo tāta, dhammikā honti brāhmaņā;

yakkho brāhmaņavaņņena, khādituŋ tāta neti no; nīyamāne pisācena, kiŋ nu tāta udikkhasī’ ti.

Atha ne kumāre brāhmaņaŋ amuñcante disvā rājā gāthamāha–

2319. ‘Rājaputtī ca vo mātā, rājaputto ca vo pitā;

pubbe me ankamāruyha, kiŋ nu tiţţhatha ārakā’ ti.

Tattha pubbe meti tumhe ito pubbe maŋ disvā vegenāgantvā mama anka-māruyha, idāni kiŋ nu ārakā tiţţhathāti?

Kumāro āha–

2320. ‘Rājaputtī ca no mātā, rājaputto ca no pitā;

dāsā mayaŋ brāhmaņassa, tasmā tiţţhāma ārakā’ ti.

Tattha dāsā mayanti idāni pana mayaŋ brāhmaņassa dāsā bhavāma.

Rājā āha–

2321. ‘Mā sammevaŋ avacuttha, đayhate hadayaŋ mama;

citakāyaŋva me kāyo, āsane na sukhaŋ labhe.

2322. ‘Mā sammevaŋ avacuttha, bhiyyo sokaŋ janetha maŋ;

nikkiņissāmi dabbena, na vo dāsā bhavissatha.

2323. ‘Kimagghiyañhi vo tāta, brāhmaņassa pitā adā;

yathābhūtaŋ me akkhātha, paţipādentu brāhmaņan’ ti.

Tattha sammāti piyavacanaŋ. Citakāyaŋva me kāyoti idāni mama kāyo angāracitakāyaŋ āropito viya jāto. Janetha manti janetha me, ayameva vā pāţho. Nikkiņissāmi dabbenāti dhanaŋ datvā mocessāmi. Kimagghiyanti kiŋ agghaŋ katvā. Paţipādentūti dhanaŋ paţicchāpentu.

Kumāro (p. 7.365) āha–

2324. ‘Sahassagghañhi maŋ tāta, brāhmaņassa pitā adā;

atha kaņhājinaŋ kaññaŋ, hatthinā ca satena cā’ ti.

Tattha sahassagghaŋ hīti deva, maŋ pitā tadā nikkhasahassaŋ agghā-petvā adāsi. Atha kaņhājinanti kaniţţhaŋ pana me kaņhājinaŋ. Hatthinā ca satena cāti hatthīnañca assānañca usabhānañca nikkhānañcāti sabbesaŋ etesaŋ satena antamaso mañcapīţhapāduke upādāya sabbasatena agghāpe-sīti.

Rājā kumārānaŋ nikkayaŋ dāpento āha–

2325. ‘Uţţhehi katte taramāno, brāhmaņassa avākara;

dāsisataŋ dāsasataŋ, gavaŋ hatthusabhaŋ sataŋ; jātarūpasahassañca, puttānaŋ dehi nikkayan’ ti.

Tattha avākarāti dehi.

2326. ‘Tato kattā taramāno, brāhmaņassa avākari;

dāsisataŋ dāsasataŋ, gavaŋ hatthusabhaŋ sataŋ; jātarūpasahassañca, puttānaŋdāsi nikkayan’ ti.

Tattha avākarīti adāsi. Nikkayanti agghassa mūlaŋ.

Evaŋ brāhmaņassa sabbasatañca nikkhasahassañca kumārānaŋ

nikkayaŋ adāsi, sattabhūmikañca pāsādaŋ, brāhmaņassa parivāro mahā

ahosi. So dhanaŋ paţisāmetvā pāsādaŋ abhiruyha sādurasabhojanaŋ

bhuñjitvā mahāsayane nipajji. Kumāre sīsaŋ nahāpetvā bhojetvā alankaritvā ekaŋ ayyako, ekaŋ ayyikāti dvepi ucchange upavesesuŋ. Tamatthaŋ pakā-sento satthā āha–

2327. ‘Nikkiņitvā nahāpetvā, bhojayitvāna dārake;

samalankaritvā bhaņđena, ucchange upavesayuŋ.

2328. ‘Sīsaŋ (p. 7.366) nhāte sucivatthe, sabbābharaņabhūsite;

rājā anke karitvāna, ayyako paripucchatha.

2329. ‘Kuņđale ghusite māle, sabbābharaņabhūsite;

rājā anke karitvāna, idaŋ vacanamabravi.

2330. ‘Kacci ubho arogā te, jāli mātāpitā tava;

kacci uñchena yāpenti, kacci mūlaphalā bahū.

2331. ‘Kacci đaŋsā makasā ca, appameva sarīsapā;

vane vāļamigākiņņe, kacci hiŋsā na vijjatī’ ti.

Tattha kuņđaleti kuņđalāni pilandhāpetvā. Ghusiteti ugghosite manoramaŋ ravaŋ ravante. MāleTi pupphāni pilandhāpetvā. Anke karitvānāti jālikumāraŋ anke nisīdāpetvā.

Kumāro āha–

2332. ‘Atho ubho arogā me, deva mātāpitā mama;

atho uñchena yāpenti, atho mūlaphalā bahū.

2333. ‘Atho đaŋsā makasā ca, appameva sarīsapā;

vane vāļamigākiņņe, hiŋsā nesaŋ na vijjati.

2334. ‘Khaņantālukalambāni, bilāni takkalāni ca;

kolaŋ bhallātakaŋ bellaŋ, sā no āhatva posati.

2335. ‘Yañceva sā āharati, vanamūlaphalahāriyā;

taŋ no sabbe samāgantvā, rattiŋ bhuñjāma no divā.

2336. ‘Ammāva no kisā paņđu, āharantī dumapphalaŋ;

vātātapena sukhumālī, padumaŋ hatthagatāmiva.

2337. ‘Ammāya patanū kesā, vicarantyā brahāvane;

vane vāļamigākiņņe, khaggadīpinisevite.

2338. ‘Kesesu (p. 7.367) jaţaŋ bandhitvā, kacche jallamadhārayi;

cammavāsī chamā seti, jātavedaŋ namassatī’ ti.

Tattha khaņantālukalambānīti khaņantī ālūni ca kalambāni ca. Iminā mātā-pitūnaŋ kicchajīvikaŋ vaņņeti. Taŋ noti ettha noti nipātamattaŋ. Padumaŋ hatthagatāmivāti hatthena parimadditaŋ padumaŋ viya jātā. Patanū kesāti deva, ammāya me mahāvane vicarantiyā te bhamarapattavaņņā kāļakesā rukkhasākhādīhi viluttā patanū jātā. Jallamadhārayīti ubhohi kacchehi jallaŋ dhāreti, kiliţţhavesena vicaratīti.

So evaŋ mātu dukkhitabhāvaŋ kathetvā ayyakaŋ codento imaŋ gātha-māha–

2339. ‘Puttā piyā manussānaŋ, lokasmiŋ udapajjisuŋ;

na hi nūnamhākaŋ ayyassa, putte sneho ajāyathā’ ti.

Tattha udapajjisunti uppajjiŋsu.

Tato rājā attano dosaŋ āvikaronto āha–

2340. ‘Dukkaţañca hi no putta, bhūnahaccaŋ kataŋ mayā;

yohaŋ sivīnaŋ vacanā, pabbājesimadūsakaŋ.

2341. ‘Yaŋ me kiñci idha atthi, dhanaŋ dhaññañca vijjati;

etu vessantaro rājā, siviraţţhe pasāsatū’ ti.

Tattha puttāti putta jāli etaŋ amhākaŋ dukkaţaŋ. Bhūnahaccanti vuđđhi-ghātakammaŋ. Yaŋ me kiñcīti tāta, yaŋ me kiñci idha atthi, sabbaŋ te pitu demi. Siviraţţhe pasāsatūti imasmiŋ nagare so rājā hutvā pasāsatūti.

Kumāro āha–

2342. ‘Na deva mayhaŋ vacanā, ehiti sivisuttamo;

sayameva devo gantvā, siñca bhogehi atrajan’ ti.

Tattha sivisuttamoti siviseţţho vessantaro. Siñcāti mahāmegho viya vuţţhiyā bhogehi abhisiñca.

2343. ‘Tato (p. 7.368) senāpatiŋ rājā, sañjayo ajjhabhāsatha;

hatthī assā rathā pattī, senā sannāhayantu naŋ; negamā ca maŋ anventu, brāhmaņā ca purohitā.

2344. ‘Tato saţţhisahassāni, yodhino cārudassanā;

khippamāyantu sannaddhā, nānāvaņņehilankatā.

2345. ‘Nīlavatthadharā neke, pītāneke nivāsitā;

aññe lohita-uņhīsā, suddhāneke nivāsitā; khippamāyantu sannaddhā, nānāvaņņehilankatā.

2346. ‘Himavā yathā gandhadharo, pabbato gandhamādano;

nānārukkhehi sañchanno, mahābhūtagaņālayo.

2347. ‘Osadhehi ca dibbehi, disā bhāti pavāti ca;

khippamāyantu sannaddhā, disā bhantu pavantu ca.

2348. ‘Tato nāgasahassāni, yojayantu catuddasa;

suvaņņakacchā mātangā, hemakappanavāsasā.

2349. ‘Ārūļhā gāmaņīyehi, tomarankusapāņibhi;

khippamāyantu sannaddhā, hatthikkhandhehi dassitā.

2350. ‘Tato assasahassāni, yojayantu catuddasa;

ājānīyāva jātiyā, sindhavā sīghavāhanā.

2351. ‘Ārūļhā gāmaņīyehi, illiyācāpadhāribhi;

khippamāyantu sannaddhā, assapiţţhehīlankatā.

2352. ‘Tato rathasahassāni, yojayantu catuddasa;

ayosukatanemiyo, suvaņņacitapakkhare.

2353. ‘Āropentu dhaje tattha, cammāni kavacāni ca;

vippālentu ca cāpāni, daļhadhammā pahārino; khippamāyantu sannaddhā, rathesu rathajīvino’ ti.

Tattha (p. 7.369) sannāhayantunanti sannayhantu. Saţţhisahassānīti mama puttena sahajātā saţţhisahassā amaccā. Nīlavatthadharā neketi eke nīlava-tthanivāsitā hutvā āyantu. Mahābhūtagaņālayoti bahuyakkhagaņānaŋ ālayo. Disā bhantu pavantu cāti vuttappakāro himavā viya ābharaņavilepanādīhi obhāsentu ceva pavāyantu ca. Hatthikkhandhehīti te hatthigāmaņino hatthi-kkhandhehi khippamāyantu. Dassitāti dassitavibhūsanā. Ayosukatanemiyoti ayena suţţhu parikkhittanemiyo. Suvaņņacitapakkhareti suvaņņena khacita-pakkhare. Evarūpe cuddasa sahasse rathe yojayantūti vadati. Vippālentūti āropentu.

Evaŋ rājā senangaŋ vicāretvā ‘puttassa me jetuttaranagarato yāva vanka-pabbatā aţţhusabhavitthāraŋ āgamanamaggaŋ samatalaŋ katvā maggāla-nkāratthāya idañcidañca karothā’ ti āņāpento āha–

2354. ‘Lājā olopiyā pupphā, mālāgandhavilepanā;

agghiyāni ca tiţţhantu, yena maggena ehiti.

2355. ‘Gāme gāme sataŋ kumbhā, merayassa surāya ca;

maggamhi patitiţţhantu, yena maggena ehiti.

2356. ‘Maŋsā pūvā sankuliyo, kummāsā macchasaŋyutā;

maggamhi patitiţţhantu, yena maggena ehiti.

2357. ‘Sappi telaŋ dadhi khīraŋ, kangubījā bahū surā;

maggamhi patitiţţhantu, yena maggena ehiti.

2358. ‘Āļārikā ca sūdā ca, naţanaţţakagāyino;

pāņissarā kumbhathūņiyo, mandakā sokajjhāyikā.

2359. ‘Āhaññantu sabbavīņā, bheriyo dindimāni ca;

kharamukhāni dhamentu, nadantu ekapokkharā.

2360. ‘Mudingā paņavā sankhā, godhā parivadentikā;

dindimāni ca haññantu, kutumpadindimāni cā’ ti.

Tattha (p. 7.370) lājā olopiyā pupphāti lājehi saddhiŋ lājapañcamakāni pupphāni okirantānaŋ okiraņapupphāni paţiyādethāti āņāpeti. Mālāgandhavi-lepanāti maggavitāne olambakamālā ceva gandhavilepanāni ca. Agghiyāni cāti puppha-agghiyāni ceva ratana-agghiyāni ca yena maggena mama putto ehiti, tattha tiţţhantu. Gāme gāmeti gāmadvāre gāmadvāre. Patitiţţhantūti pipāsitānaŋ pivanatthāya paţiyāditā hutvā surāmerayamajjakumbhā tiţţhantu. Macchasaŋyutāti macchehi saŋyuttā. Kangubījāti kangupiţţhamayā. Manda-kāti mandakagāyino. Sokajjhāyikāti māyākārā, aññepi vā ye keci uppannaso-kaharaņasamatthā sokajjhāyikāti vuccanti, socante jane attano vaŋsaghosa-paramparānaŋ nacce kate nissoke katvā sayāpakāti attho. Kharamukhānīti sāmuddikamahāmukhasankhā. Sankhāti dakkhiņāvaţţā muţţhisankhā, nāļisa-nkhāti dve sankhā. Godhā parivadentikā dindimāni kutumpadindimānīti imā-nipi cattāri tūriyāneva.

Evaŋ rājā maggālankārāni vicāresi. Jūjakopi pamāņātikkantaŋ bhuñjitvā jīrāpetuŋ asakkonto tattheva kālamakāsi. Rājā tassa sarīrakiccaŋ kārāpetvā ‘nagare koci brāhmaņassa ñātako atthi, idaŋ gaņhātū’ ti bheriŋ carāpesi. Na kañcissa ñātakaŋ passi, dhanaŋ puna raññoyeva ahosi. Atha sattame divase sabbā senā sannipati. Atha rājā mahantena parivārena jāliŋ magganā-yakaŋ katvā nikkhami. Tamatthaŋ pakāsento satthā āha–

2361. ‘Sā senā mahatī āsi, uyyuttā sivivāhinī;

jālinā magganāyena, vankaŋ pāyāsi pabbataŋ.

2362. ‘Koñcaŋ nadati mātango, kuñjaro saţţhihāyano;

kacchāya baddhamānāya, koñcaŋ nadati vāraņo.

2363. ‘Ājānīyā (p. 7.371) hasiyanti, nemighoso ajāyatha;

abbhaŋ rajo acchādesi, uyyuttā sivivāhinī.

2364. ‘Sā senā mahatī āsi, uyyuttā hārahārinī;

jālinā magganāyena, vankaŋ pāyāsi pabbataŋ.

2365. ‘Te pāviŋsu brahāraññaŋ, bahusākhaŋ mahodakaŋ;

puppharukkhehi sañchannaŋ, phalarukkhehi cūbhayaŋ.

2366. ‘Tattha bindussarā vaggū, nānāvaņņā bahū dijā;

kūjantamupakūjanti, utusampupphite dume.

2367. ‘Te gantvā dīghamaddhānaŋ, ahorattānamaccaye;

padesaŋ taŋ upāgacchuŋ, yattha vessantaro ahū’ ti.

Tattha mahatīti dvādasa-akkhobhaņisankhātā senā. Uyyuttāti payātā.

Koñcaŋ nadatīti tadā kālingaraţţhavāsino brāhmaņā attano raţţhe deve

vuţţhe taŋ nāgaŋ āharitvā sañjayassa adaŋsu. So hatthī ‘sāmikaŋ vata

passituŋ labhissāmī’ ti tuţţho koñcanādamakāsi. Taŋ sandhāyetaŋ vuttaŋ. Kacchāyāti suvaņņakacchāya baddhamānāyapi tussitvā koñcaŋ nadati. Hasi-yantīti hasasaddamakaŋsu. Hārahārinīti haritabbaharaņasamatthā. Pāviŋ-sūti pavisiŋsu. Bahusākhanti bahurukkhasākhaŋ. Dīghamaddhānanti saţţhi-yojanamaggaŋ. Upāgacchunti yattha vessantaro ahosi, taŋ padesaŋ upaga-tāti.

Mahārājapabbavaņņanā niţţhitā.

Chakhattiyakammavaņņanā
Jālikumāro mucalindasaratīre khandhāvāraŋ nivāsāpetvā cuddasa rathasahassāni āgatamaggābhimukhāneva ţhapāpetvā tasmiŋ tasmiŋ padese

sīhabyagghadīpi-ādīsu ārakkhaŋ saŋvidahi. Hatthi-ādīnaŋ saddo mahā

ahosi. Atha mahāsatto taŋ saddaŋ sutvā ‘kiŋ nu kho me paccāmittā (p. 7.372) mama pitaraŋ ghātetvā mamatthāya āgatā’ ti maraņabhayabhīto maddiŋ ādāya pabbataŋ āruyha senaŋ olokesi. Tamatthaŋ pakāsento satthā āha–

2368. ‘Tesaŋ sutvāna nigghosaŋ, bhīto vessantaro ahu;

pabbataŋ abhiruhitvā, bhīto senaŋ udikkhati.

2369. ‘Ingha maddi nisāmehi, nigghoso yādiso vane;

ājānīyā hasiyanti, dhajaggāni ca dissare.

2370. ‘Ime nūna araññasmiŋ, migasanghāni luddakā;

vāgurāhi parikkhippa, sobbhaŋ pātetvā tāvade; vikkosamānā tibbāhi, hanti nesaŋ varaŋ varaŋ.

2371. ‘Yathā mayaŋ adūsakā, araññe avaruddhakā;

amittahatthattaŋ gatā, passa dubbalaghātakan’ ti.

Tattha inghāti codanatthe nipāto. Nisāmehīti sakasenā vā parasenā vāti

olokehi upadhārehi. ‘Ime nūna araññasmin’ ti-ādīnaŋ ađđhateyyagāthānaŋ

evamatthasambandho veditabbo ‘maddi yathā araññamhi migasanghāni

luddakā vāgurāhi parikkhippa atha vā pana sobbhaŋ pātetvā tāvadeva

“hanatha, are, duţţhamige” ti vikkosamānā tibbāhi migamāraņasattīhi nesaŋ migānaŋ varaŋ varaŋ thūlaŋ thūlaŋ hananti, ime ca nūna tatheva amhe asabbhāhi vācāhi vikkosamānā tibbāti sattīhi hanissanti, mayañca adūsakā araññe avaruddhakā raţţhā pabbājitā vane vasāma, evaŋ santepi amittānaŋ hatthattaŋ gatā, passa dubbalaghātakan’ ti. Evaŋ so maraņabhayena pari-devi.

Sā tassa vacanaŋ sutvā senaŋ oloketvā ‘sakasenāya bhavitabban’ ti mahāsattaŋ assāsentī imaŋ gāthamāha–

2372. ‘Amittā nappasāheyyuŋ, aggīva udakaņņave;

tadeva tvaŋ vicintehi, api sotthi ito siyā’ ti.

Tattha aggīva udakaņņaveti yathā tiņukkādīnaŋ vasena upanīto aggi aņņa-vasankhātāni puthulagambhīrāni udakāni nappasahati, tāpetuŋ na sakkoti (p. 7.373), tathā taŋ amittā nappasaheyyuŋ nābhibhavissanti. Tadevāti yaŋ sakkena tuyhaŋ varaŋ datvā ‘mahārāja, na cirasseva te pitā ehitī’ ti vuttaŋ, tadeva tvaŋ vicintehi, api nāma ito balakāyato amhākaŋ sotthi siyāti mahāsattaŋ assāsesi.

Atha mahāsatto sokaŋ tanukaŋ katvā tāya saddhiŋ pabbatā oruyha paņņasālādvāre nisīdi, itarāpi attano paņņasālādvāre nisīdi. Tamatthaŋ pakā-sento satthā āha–

2373. ‘Tato vessantaro rājā, orohitvāna pabbatā;

nisīdi paņņasālāyaŋ, daļhaŋ katvāna mānasan’ ti.

Tattha daļhaŋ katvāna mānasanti mayaŋ pabbajitā nāma, amhākaŋ ko kiŋ karissatīti thiraŋ hadayaŋ katvā nisīdi.

Tasmiŋ khaņe sañjayo rājā deviŋ āmantetvā– ‘bhadde, phussati amhesu

sabbesu ekato gatesu soko mahā bhavissati, paţhamaŋ tāva ahaŋ

gacchāmi, tato “idāni sokaŋ vinodetvā nisinnā bhavissantī” ti sallakkhetvā

tvaŋ mahantena parivārena āgaccheyyāsi. Atha thokaŋ kālaŋ vītināmetvā jālikaņhājinā pacchato āgacchantū’ ti vatvā rathaŋ nivattāpetvā āgatamaggā-bhimukhaŋ katvā tattha tattha ārakkhaŋ saŋvidahitvā alankatahatthikkha-ndhato oruyha puttassa santikaŋ agamāsi. Tamatthaŋ pakāsento satthā āha–

2374. ‘Nivattayitvāna rathaŋ, vuţţhapetvāna seniyo;

ekaŋ araññe viharantaŋ, pitā puttaŋ upāgami.

2375. ‘Hatthikkhandhato oruyha, ekaŋso pañjalīkato;

parikiņņo amaccehi, puttaŋ siñcitumāgami.

2376. ‘Tatthaddasa kumāraŋ so, rammarūpaŋ samāhitaŋ;

nisinnaŋ paņņasālāyaŋ, jhāyantaŋ akutobhayan’ ti.

Tattha (p. 7.374) vuţţhapetvāna seniyoti ārakkhatthāya balakāye ţhapetvā. Ekaŋsoti ekaŋsakata-uttarāsango. Siñcitumāgamīti rajje abhisiñcituŋ upā-gami. Rammarūpanti anañjitaŋ amaņđitaŋ.

2377. ‘Tañca disvāna āyantaŋ, pitaraŋ puttagiddhinaŋ;

vessantaro ca maddī ca, paccuggantvā avandisuŋ.

2378. ‘Maddī ca sirasā pāde, sasurassābhivādayi;

maddī ahañhi te deva, pāde vandāmi te suņhā; te su tattha palissajja, pāņinā parimajjathā’ ti.

Tattha pāde vandāmi te suņhāti ahaŋ, deva, tava suņhā pāde vandāmīti evaŋ vatvā vandi. Te su tatthāti te ubhopi jane tasmiŋ sakkadattiye assame palissajitvā hadaye nipajjāpetvā sīse paricumbitvā mudukena pāņinā parima-jjatha, piţţhiyo nesaŋ parimajji.

Tato roditvā paridevitvā rājā soke parinibbute tehi saddhiŋ paţisanthāraŋ karonto āha–

2379. ‘Kacci vo kusalaŋ putta, kacci putta anāmayaŋ;

kacci uñchena yāpetha, kacci mūlaphalā bahū.

2380. ‘Kacci đaŋsā makasā ca, appameva sarīsapā;

vane vāļamigākiņņe, kacci hiŋsā na vijjatī’ ti.

Pitu vacanaŋ sutvā mahāsatto āha–

2381. ‘Atthi no jīvikā deva, sā ca yādisakīdisā;

kasirā jīvikā homa, uñchācariyāya jīvitaŋ.

2382. ‘Aniddhinaŋ mahārāja, dametassaŋva sārathi;

tyamhā aniddhikā dantā, asamiddhi dameti no.

2383. ‘Api no kisāni maŋsāni, pitu mātu adassanā;

avaruddhānaŋ mahārāja, araññe jīvasokinan’ ti.

Tattha (p. 7.375) yādisakīdisāTi yā vā sā vā, lāmakāti attho. Kasirā jīvikā homāti tāta, amhākaŋ uñchācariyāya jīvitaŋ nāma kicchaŋ, dukkhā no jīvikā ahosi. Aniddhinanti mahārāja, aniddhiŋ asamiddhiŋ daliddapurisaŋ nāma sāva aniddhi cheko sārathi assaŋ viya dameti, nibbisevanaŋ karoti, te mayaŋ idha vasantā aniddhikā dantā nibbisevanā katā, asamiddhiyeva no dametīti. ‘Dametha no’ tipi pāţho, damayittha noti attho. Jīvasokinanti aviga-tasokānaŋ araññe vasantānaŋ kiŋ nāma amhākaŋ sukhanti vadati.

Evañca pana vatvā puna puttānaŋ pavattiŋ pucchanto āha–

2384. ‘Yepi te siviseţţhassa, dāyādāpattamānasā;

jālī kaņhājinā cubho, brāhmaņassa vasānugā; accāyikassa luddassa, yo ne gāvova sumbhati.

2385. ‘Te rājaputtiyā putte, yadi jānātha saŋsatha;

pariyāpuņātha no khippaŋ, sappadaţţhaŋva māņavan’ ti.

Tattha dāyādāpattamānasāti mahārāja, yepi te tava siviseţţhassa dāyādā

apattamānasā asampuņņamanorathā hutvā brāhmaņassa vasānugā jātā, te

dve kumāre yo brāhmaņo gāvova sumbhati paharati, te rājaputtiyā putte yadi

diţţhavasena vā sutavasena vā jānātha saŋsatha. Sappadaţţhaŋva māņavanti visanimmadanatthāya sappadaţţhaŋ māņavaŋ tikicchantā viya

khippaŋ no pariyāpuņātha kathethāti vadati.

Rājā āha–

2386. ‘Ubho kumārā nikkītā, jālī kaņhājinā cubho;

brāhmaņassa dhanaŋ datvā, putta mā bhāyi assasā’ ti.

Tattha nikkītāti nikkayaŋ datvā gahitā.

Taŋ sutvā mahāsatto paţiladdhassāso pitarā saddhiŋ paţisanthāramakāsi–

2387. ‘Kacci (p. 7.376) nu tāta kusalaŋ, kacci tāta anāmayaŋ;

kacci nu tāta me mātu, cakkhu na parihāyatī’ ti.

Tattha cakkhu na parihāyatīti puttasokena rodantiyā cakkhu na parihāya-tīti.

Rājā āha–

2388. ‘Kusalañceva me putta, atho putta anāmayaŋ;

atho ca putta te mātu, cakkhu na parihāyatī’ ti.

Bodhisatto āha–

2389. ‘Kacci arogaŋ yoggaŋ te, kacci vahati vāhanaŋ;

kacci phīto janapado, kacci vuţţhi na chijjatī’ ti.

Tattha vuţţhīti vuţţhidhārā.

Rājā āha–

2390. ‘Atho arogaŋ yoggaŋ me, atho vahati vāhanaŋ;

atho phīto janapado, atho vuţţhi na chijjatī’ ti.

Evaŋ tesaŋ sallapantānaññeva phussatī devī ‘idāni sokaŋ tanukaŋ katvā nisinnā bhavissantī’ ti sallakkhetvā mahāparivārena saddhiŋ puttassa santikaŋ agamāsi. Tamatthaŋ pakāsento satthā āha–

2391. ‘Iccevaŋ mantayantānaŋ, mātā nesaŋ adissatha;

rājaputtī giridvāre, pattikā anupāhanā.

2392. ‘Tañca disvāna āyantiŋ, mātaraŋ puttagiddhiniŋ;

vessantaro ca maddī ca, paccuggantvā avandisuŋ.

2393. ‘Maddī ca sirasā pāde, sassuyā abhivādayi;

maddī ahañhi te ayye, pāde vandāmi te suņhā’ ti.

Tesaŋ phussatideviŋ vanditvā ţhitakāle puttakā kumārakumārikāhi parivutā āgamiŋsu. Maddī ca tesaŋ āgamanamaggaŋ olokentīyeva aţţhāsi. Sā

te sotthinā āgacchante disvā sakabhāvena saņţhātuŋ (p. 7.377) asakkontī

taruņavacchā viya gāvī paridevamānā tato pāyāsi. Tepi taŋ disvā paridevantā mātarābhimukhāva padhāviŋsu. Tamatthaŋ pakāsento satthā āha–

2394. ‘Maddiñca puttakā disvā, dūrato sotthimāgatā;

kandantā mabhidhāviŋsu, vacchabālāva mātaraŋ.

2395. ‘Maddī ca puttake disvā, dūrato sotthimāgate;

vāruņīva pavedhentī, thanadhārābhisiñcathā’ ti.

Tattha kandantā mabhidhāviŋsūTi kandantā abhidhāviŋsu. Vāruņīvāti yakkhāviţţhā ikkhaņikā viya pavedhamānā thanadhārā abhisiñcathāti.

Sā kira mahāsaddena paridevitvā kampamānā visaññī hutvā dīghato patha-viyaŋ pati. Kumārāpi vegenāgantvā visaññino hutvā mātu upariyeva patiŋsu. Tasmiŋ khaņe tassā dvīhi thanehi dve khīradhārā nikkhamitvā tesaŋ mukhe-yeva pavisiŋsu. Sace kira ettako assāso nābhavissa, dve kumārā sukkhaha-dayā hutvā addhā nassissanti. Vessantaropi piyaputte disvā sokaŋ sandhā-retuŋ asakkonto visaññī hutvā tattheva pati. Mātāpitaropissa visaññino hutvā tattheva patiŋsu, tathā sahajātā saţţhisahassā amaccā. Taŋ kāruññaŋ passantesu ekopi sakabhāvena saņţhātuŋ nāsakkhi. Sakalaŋ assamapadaŋ yugantavātena pamadditaŋ viya sālavanaŋ ahosi. Tasmiŋ khaņe pabbatā nadiŋsu, mahāpathavī kampi, mahāsamuddo sankhubhi, sineru girirājā onami. Cha kāmāvacaradevalokā ekakolāhalā ahesuŋ.

Sakko devarājā ‘cha khattiyā saparisā visaññino jātā, tesu ekopi uţţhāya

kassaci sarīre udakaŋ siñcituŋ samattho nāma natthi, ahaŋ dāni imesaŋ

pokkharavassaŋ vassāpessāmī’ ti cintetvā chakhattiyasamāgame pokkharavassaŋ vassāpesi. Tattha ye temitukāmā, te tementi, atemitukāmānaŋ

upari ekabindumattampi na patati, padumapattato udakaŋ viya nivattitvā

gacchati. Iti pokkharavane patitaŋ (p. 7.378) vassaŋ viya taŋ vassaŋ ahosi. Cha khattiyā assāsaŋ paţilabhiŋsu. Mahājano tampi disvā ‘aho acchariyaŋ, aho abbhutaŋ evarūpe ñātisamāgame pokkharavassaŋ vassi, mahāpathavī kampī’ ti acchariyaŋ pavedesi. Tamatthaŋ pakāsento satthā āha–

2396. ‘Samāgatānaŋ ñātīnaŋ, mahāghoso ajāyatha;

pabbatā samanādiŋsu, mahī pakampitā ahu.

2397. ‘Vuţţhidhāraŋ pavattento, devo pāvassi tāvade;

atha vessantaro rājā, ñātīhi samagacchatha.

2398. ‘Nattāro suņisā putto, rājā devī ca ekato;

yadā samāgatā āsuŋ, tadāsi lomahaŋsanaŋ.

2399. ‘Pañjalikā tassa yācanti, rodantā bherave vane;

vessantarañca maddiñca, sabbe raţţhā samāgatā; tvaŋ nosi issaro rājā, rajjaŋ kāretha no ubho’ ti.

Tattha ghosoti kāruññaghoso. Pañjalikāti sabbe nāgarā ceva negamā ca

jānapadā ca paggahitañjalikā hutvā. Tassa yācantīti tassa pādesu patitvā

roditvā kanditvā ‘deva, tvaŋ no sāmi issaro, pitā te idheva abhisiñcitvā

nagaraŋ netukāmo, kulasantakaŋ setacchattaŋ paţicchathā’ ti yāciŋsu.

Chakhattiyakammavaņņanā niţţhitā.

Nagarakaņđavaņņanā
Taŋ sutvā mahāsatto pitarā saddhiŋ sallapanto imaŋ gāthamāha–

2400. ‘Dhammena rajjaŋ kārentaŋ, raţţhā pabbājayittha maŋ;

tvañca jānapadā ceva, negamā ca samāgatā’ ti.

Tato (p. 7.379) rājā puttaŋ attano dosaŋ khamāpento āha–

2401. ‘Dukkaţañca hi no putta, bhūnahaccaŋ kataŋ mayā;

yohaŋ sivīnaŋ vacanā, pabbājesimadūsakan’ ti.

Imaŋ gāthaŋ vatvā attano dukkhaharaņatthaŋ puttaŋ yācanto itaraŋ gāthamāha–

2402. ‘Yena kenaci vaņņena, pitu dukkhaŋ udabbahe;

mātu bhaginiyā cāpi, api pāņehi attano’ ti.

Tattha udabbaheti hareyya. Api pāņehīti tāta puttena nāma jīvitaŋ paricca-jitvāpi mātāpitūnaŋ sokadukkhaŋ haritabbaŋ, tasmā mama dosaŋ hadaye akatvā mama vacanaŋ karohi, imaŋ isilingaŋ hāretvā rājavesaŋ gaņha tātāti iminā kira naŋ adhippāyenevamāha.

Bodhisatto rajjaŋ kāretukāmopi ‘ettake pana akathite garukaŋ nāma na

hotī’ ti kathesi. Mahāsatto ‘sādhū’ ti sampaţicchi. Athassa adhivāsanaŋ

viditvā sahajātā saţţhisahassā amaccā ‘nahānakālo mahārāja, rajojallaŋ

pavāhayā’ ti vadiŋsu. Atha ne mahāsatto ‘thokaŋ adhivāsethā’ ti vatvā

paņņasālaŋ pavisitvā isibhaņđaŋ omuñcitvā paţisāmetvā sankhavaņņasāţakaŋ nivāsetvā paņņasālato nikkhamitvā ‘idaŋ mayā nava māse ađđhamā-sañca vasantena samaņadhammassa kataţţhānaŋ, pāramīkūţaŋ gaņha-ntena mayā dānaŋ datvā mahāpathaviyā kampāpitaţţhānan’ ti paņņasālaŋ tikkhattuŋ padakkhiņaŋ katvā pañcapatiţţhitena vanditvā aţţhāsi. Athassa kappakādayo kesamassukammādīni kariŋsu. Tamenaŋ sabbābharaņabhū-sitaŋ devarājānamiva virocamānaŋ rajje abhisiñciŋsu. Tena vuttaŋ–

2403. ‘Tato vessantaro rājā, rajojallaŋ pavāhayi;

rajojallaŋ pavāhetvā, sankhavaņņaŋ adhārayī’ ti.

Tattha pavāhayīti hāresi, hāretvā ca pana rājavesaŋ gaņhīti attho.

Athassa yaso mahā ahosi. Olokita-olokitaţţhānaŋ kampati, mukhamangalikā mukhamangalāni ghosayiŋsu, sabbatūriyāni paggaņhiŋsu, mahāsamu-ddakucchiyaŋ (p. 7.380) meghagajjitaghoso viya tūriyaghoso ahosi. Hatthira-tanaŋ alankaritvā upānayiŋsu. So khaggaratanaŋ bandhitvā hatthiratanaŋ abhiruhi. Tāvadeva naŋ sahajātā saţţhisahassā amaccā sabbālankārappaţi-maņđitā parivārayiŋsu, sabbakaññāyo maddidevimpi nahāpetvā alankaritvā abhisiñciŋsu. Sīse ca panassā abhiseka-udakaŋ abhisiñcamānā ‘vessa-ntaro taŋ pāletū’ ti-ādīni mangalāni vadiŋsu. Tamatthaŋ pakāsento satthā āha–

2404. ‘Sīsaŋ nhāto sucivattho, sabbābharaņabhūsito;

Paccayaŋ nāgamāruyha, khaggaŋ bandhi parantapaŋ.

2405. ‘Tato saţţhisahassāni, yodhino cārudassanā;

sahajātā pakiriŋsu, nandayantā rathesabhaŋ.

2406. ‘Tato maddimpi nhāpesuŋ, sivikaññā samāgatā;

vessantaro taŋ pāletu, jālī kaņhājinā cubho; athopi taŋ mahārājā, sañjayo abhirakkhatū’ ti.

Tattha paccayaŋ nāgamāruyhāTi taŋ attano jātadivase uppannaŋ hatthināgaŋ. Parantapanti amittatāpanaŋ. Pakiriŋsūti parivārayiŋsu. Nandayantāti tosentā. Sivikaññāti sivirañño pajāpatiyo sannipatitvā gandhodakena

nhāpesuŋ. Jālī kaņhājinā cubhoti ime te puttāpi mātaraŋ rakkhantūti.

2407. ‘Idañca paccayaŋ laddhā, pubbe sanklesamattano;

ānandiyaŋ ācariŋsu, ramaņīye giribbaje.

2408. ‘Idañca paccayaŋ laddhā, pubbe sanklesamattano;

ānandi vittā sumanā, putte sangamma lakkhaņā.

2409. ‘Idañca paccayaŋ laddhā, pubbe sanklesamattano;

ānandi vittā patītā, saha puttehi lakkhaņā’ ti.

Tattha idañca paccayaŋ laddhāti bhikkhave, vessantaro maddī ca idañca paccayaŋ laddhā imaŋ patiţţhaŋ labhitvā, rajje patiţţhahitvāti attho. Pubbeti ito (p. 7.381) pubbe attano vanavāsasanklesañca anussaritvā. Āna-ndiyaŋ ācariŋsu, ramaņīye giribbajeti ramaņīye vankagirikucchimhi ‘vessa-ntarassa rañño āņā’ ti kañcanalatāvinaddhaŋ ānandabheriŋ carāpetvā āna-ndachaņaŋ ācariŋsu. Ānandi vittā sumanāti lakkhaņasampannā maddī putte sangamma sampāpuņitvā vittā sumanā hutvā ativiya nandīti attho. Patī-tāti somanassā hutvā.

Evaŋ patītā hutvā ca pana putte āha–

2410. ‘Ekabhattā pure āsiŋ, niccaŋ thaņđilasāyinī;

iti metaŋ vataŋ āsi, tumhaŋ kāmā hi puttakā.

2411. ‘Taŋ me vataŋ samiddhajja, tumhe sangamma puttakā;

mātujampi taŋ pāletu, pitujampi ca puttaka; athopi taŋ mahārājā, sañjayo abhirakkhatu.

2412. ‘Yaŋ kiñcitthi kataŋ puññaŋ, mayhañceva pitucca te;

sabbena tena kusalena, ajaro amaro bhavā’ ti.

Tattha tumhaŋ kāmā hi puttakāti puttakā ahaŋ tumhākaŋ kāmā tumhe patthayamānā pure tumhesu brāhmaņena nītesu ekabhattaŋ bhuñjitvā bhūmiyaŋ sayiŋ, iti me tumhākaŋ kāmā etaŋ vataŋ āsīti vadati. Samiddha-jjāti taŋ me vataŋ ajja samiddhaŋ. Mātujampi taŋ pāletu, pitujampi ca putta-kāti puttajāli taŋ mātujātaŋ somanassampi pitujātaŋ somanassampi pāletu, mātāpitūnaŋ santakaŋ puññaŋ taŋ pāletūti attho. Tenevāha ‘yaŋ kiñcitthi kataŋ puññan’ ti.

Phussatīpi devī ‘ito paţţhāya mama suņhā imāneva vatthāni nivāsetu,

imāni ābharaņāni dhāretū’ ti suvaņņasamugge pūretvā pahiņi. Tamatthaŋ

pakāsento satthā āha–

2413. ‘Kappāsikañca koseyyaŋ, khomakoţumbarāni ca;

sassu suņhāya pāhesi, yehi maddī asobhatha.

2414. ‘Tato (p. 7.382) hemañca kāyūraŋ, gīveyyaŋ ratanāmayaŋ;

sassu suņhāya pāhesi, yehi maddī asobhatha.

2415. ‘Tato hemañca kāyūraŋ, angadaŋ maņimekhalaŋ;

sassu suņhāya pāhesi, yehi maddī asobhatha.

2416. ‘Uņņataŋ mukhaphullañca, nānāratte ca māņike;

sassu suņhāya pāhesi, yehi maddī asobhatha.

2417. ‘Uggatthanaŋ gingamakaŋ, mekhalaŋ pāţipādakaŋ;

sassu suņhāya pāhesi, yehi maddī asobhatha.

2418. ‘Suttañca suttavajjañca, upanijjhāya seyyasi;

asobhatha rājaputtī, devakaññāva nandane.

2419. ‘Sīsaŋ nhātā sucivatthā, sabbālankārabhūsitā;

asobhatha rājaputtī, tāvatiŋseva accharā.

2420. ‘Kadalīva vātacchupitā, jātā cittalatāvane;

antāvaraņasampannā, rājaputtī asobhatha.

2421. ‘Sakuņī mānusinīva, jātā cittapattā patī;

nigrodhapakkabimboţţhī, rājaputtī asobhathā’ ti.

Tattha hemañca kāyūranti suvaņņamayaŋ vanakhajjūriphalasaņţhānaŋ

gīvāpasādhanameva. Ratanamayanti aparampi ratanamayaŋ gīveyyaŋ.

Angadaŋ maņimekhalanti angadābharaņañca maņimayamekhalañca. Uņņatanti ekaŋ nalāţapasādhanaŋ. Mukhaphullanti nalāţante tilakamālābharaņaŋ. Nānāratteti nānāvaņņe. Māņiketi maņimaye. Uggatthanaŋ gingamakanti etānipi dve ābharaņāni. Mekhalanti suvaņņarajatamayaŋ mekhalaŋ.

Pāţipādakanti pādapasādhanaŋ. Suttañca suttavajjaŋ cāti suttārūļhañca

asuttārūļhañca pasādhanaŋ. Pāļiyaŋ pana ‘suppañca suppavajjañcā’ ti

likhitaŋ. Upanijjhāya seyyasīti etaŋ suttārūļhañca asuttārūļhañca ābharaņaŋ

taŋ taŋ ūnaţţhānaŋ oloketvā alankaritvā ţhitā seyyasī uttamarūpadharā

maddī devakaññāva nandane asobhatha. VātacchupitāTi cittalatāvane jātā

vātasamphuţţhā suvaņņakadalī viya taŋ divasaŋ sā vijambhamānā asobhatha (p. 7.383). Dantāvaraņasampannāti bimbaphalasadisehi rattadantāva-raņehi samannāgatā. Sakuņī mānusinīva, jātā cittapattā patīti yathā mānu-siyā sarīrena jātā mānusinī nāma sakuņī cittapattā ākāse uppatamānā pakkhe pasāretvā gacchantī sobhati, evaŋ sā rattoţţhatāya nigrodhapakkabi-mbaphalasadisa-oţţhehi asobhatha.

Saţţhisahassā amaccā maddiŋ abhiruhanatthāya sabbālankārappaţimaņđitaŋ nātivaddhaŋ sattisarapahārakkhamaŋ ekaŋ taruņahatthiŋ upanāmesuŋ. Tena vuttaŋ–

2422. ‘Tassā ca nāgamānesuŋ, nātivaddhaŋva kuñjaraŋ;

sattikkhamaŋ sarakkhamaŋ, īsādantaŋ urūļhavaŋ.

2423. ‘Sā maddī nāgamāruhi, nātivaddhaŋva kuñjaraŋ;

sattikkhamaŋ sarakkhamaŋ, īsādantaŋ urūļhavan’ ti.

Tattha tassā cāti bhikkhave, tassāpi maddiyā sabbālankārappaţimaņđitaŋ katvā nātivaddhaŋ sattisarapahārakkhamaŋ ekaŋ taruņahatthiŋ upanesuŋ. Nāgamāruhīti varahatthipiţţhiŋ abhiruhi.

Iti te ubhopi mahantena yasena khandhāvāraŋ agamaŋsu. Sañjayarājā dvādasahi akkhobhiņīhi saddhiŋ māsamattaŋ pabbatakīļaŋ vanakīļaŋ kīļi. Mahāsattassa tejena tāvamahante araññe koci vāļamigo vā pakkhī vā kañci na viheţhesi. Tamatthaŋ pakāsento satthā āha–

2424. ‘Sabbamhi taŋ araññamhi, yāvantettha migā ahuŋ;

vessantarassa tejena, naññamaññaŋ viheţhayuŋ.

2425. ‘Sabbamhi taŋ araññamhi, yāvantettha dijā ahuŋ;

vessantarassa tejena, naññamaññaŋ viheţheyuŋ.

2426. ‘Sabbamhi taŋ araññamhi, yāvantettha migā ahuŋ;

ekajjhaŋ sannipātiŋsu, vessantare payātamhi; sivīnaŋ raţţhavađđhane.

2427. ‘Sabbamhi (p. 7.384) taŋ araññamhi, yāvantettha dijā ahuŋ;

ekajjhaŋ sannipātiŋsu, vessantare payātamhi; sivīnaŋ raţţhavađđhane.

2428. ‘Sabbamhi taŋ araññamhi, yāvantettha migā ahuŋ;

nāssu mañjū nikūjiŋsu, vessantare payātamhi; sivīnaŋ raţţhavađđhane.

2429. ‘Sabbamhi taŋ araññamhi, yāvantettha dijā ahuŋ;

nāssu mañjū nikūjiŋsu, vessantare payātamhi; sivīnaŋ raţţhavađđhane’ ti.

Tattha yāvantetthāti yāvanto ettha. Ekajjhaŋ sannipātiŋsūti ekasmiŋ

ţhāne sannipatiŋsu, sannipatitvā ca pana ‘ito paţţhāya idāni amhākaŋ aññamaññaŋ lajjā vā hirottappaŋ vā saŋvaro vā na bhavissatī’ ti domanassapattā ahesuŋ. Nāssu mañjū nikūjiŋsūti mahāsattassa viyogadukkhitā

madhuraŋ ravaŋ pubbe viya na raviŋsu.

Sañjayanarindo māsamattaŋ pabbatakīļaŋ, vanakīļaŋ kīļitvā senāpatiŋ pakkosāpetvā ‘tāta, ciraŋ no araññe vuttaŋ, kiŋ te mama puttassa gamana-maggo alankato’ ti pucchitvā ‘āma, deva, kālo vo gamanāyā’ ti vutte vessanta-rassa ārocāpetvā senaŋ ādāya nikkhami. Vankagirikucchito yāva jetuttarana-garā saţţhiyojanaŋ alankatamaggaŋ mahāsatto mahantena parivārena saddhiŋ paţipajji. Tamatthaŋ pakāsento satthā āha–

2430. ‘Paţiyatto rājamaggo, vicitto pupphasanthato;

vasi vessantaro yattha, yāvatāva jetuttarā.

2431. ‘Tato saţţhisahassāni, yodhino cārudassanā;

samantā parikiriŋsu, vessantare payātamhi; sivīnaŋ raţţhavađđhane.

2432. ‘Orodhā (p. 7.385) ca kumārā ca, vesiyānā ca brāhmaņā;

samantā parikiriŋsu, vessantare payātamhi; sivīnaŋ raţţhavađđhane.

2433. ‘Hatthārohā anīkaţţhā, rathikā pattikārakā;

samantā parikiriŋsu, vessantare payātamhi; sivīnaŋ raţţhavađđhane.

2434. ‘Samāgatā jānapadā, negamā ca samāgatā;

samantā parikiriŋsu, vessantare payātamhi; sivīnaŋ raţţhavađđhane.

2435. ‘Karoţiyā cammadharā, illīhatthā suvammino;

purato paţipajjiŋsu, vessantare payātamhi; sivīnaŋ raţţhavađđhane’ ti.

Tattha paţiyattoti visākhāpuņņamapūjākāle viya alankato. Vicittoti kadalipuņņaghaţadhajapaţākādīhi vicitto. Pupphasanthatoti lājāpañcamakehi

pupphehi santhato. Yatthāti yasmiŋ vankapabbate vessantaro vasati, tato

paţţhāya yāva jetuttaranagarā nirantaraŋ alankatappaţiyattova. Karoţiyāti

sīsakaroţīti laddhanāmāya sīse paţimukkakaroţikā yodhā. Cammadharāti

kaņđavāraņacammadharā. Suvamminoti vicitrāhi jālikāhi suţţhu vammikā.

Purato paţipajjiŋsūti mattahatthīsupi āgacchantesu anivattino sūrayodhā

rañño vessantarassa purato paţipajjiŋsu.

Rājā saţţhiyojanamaggaŋ dvīhi māsehi atikkamma jetuttaranagaraŋ patto alankatappaţiyattanagaraŋ pavisitvā pāsādaŋ abhiruhi. Tamatthaŋ pakā-sento satthā āha–

2436. ‘Te pāvisuŋ puraŋ rammaŋ, mahāpākāratoraņaŋ;

upetaŋ annapānehi, naccagītehi cūbhayaŋ.

2437. ‘Vittā (p. 7.386) jānapadā āsuŋ, negamā ca samāgatā;

anuppatte kumāramhi, sivīnaŋ raţţhavađđhane.

2438. ‘Celukkhepo avattittha, āgate dhanadāyake;

nandiŋ pavesi nagare, bandhanā mokkho aghosathā’ ti.

Tattha mahāpākāratoraņanti mahantehi pākārehi ca toraņehi ca samannā-gataŋ. Naccagītehi cūbhayanti naccehi ca gītehi ca ubhayehi samannāgataŋ. Vittāti tuţţhā somanassappattā. Āgate dhanadāyaketi mahājanassa dhanadā-yake mahāsatte āgate. Nandiŋ pavesīti ‘vessantarassa mahārājassa āņā’ ti nagare nandibherī cari. Bandhanā mokkho aghosathāti sabbasattānaŋ bandhanā mokkho ghosito. Antamaso biļāraŋ upādāya vessantaramahārājā sabbasatte bandhanā vissajjāpesi.

So nagaraŋ paviţţhadivaseyeva paccūsakāle cintesi ‘ye vibhātāya rattiyā mama āgatabhāvaŋ sutvā yācakā āgamissanti, tesāhaŋ kiŋ dassāmī’ ti?

Tasmiŋ khaņe sakkassa bhavanaŋ uņhākāraŋ dassesi. So āvajjento taŋ

kāraņaŋ ñatvā tāvadeva rājanivesanassa purimavatthuñca pacchimavatthuñca kaţippamāņaŋ pūrento ghanamegho viya sattaratanavassaŋ vassāpesi, sakalanagare jāņuppamāņaŋ vassāpesi. Punadivase mahāsatto ‘tesaŋ

tesaŋ kulānaŋ purimapacchimavatthūsu vuţţhadhanaŋ tesaŋ tesaññeva

hotū’ ti dāpetvā avasesaŋ āharāpetvā attano gehavatthusmiŋ saddhiŋ

dhanena koţţhāgāresu okirāpetvā dānamukhe ţhapesi. Tamatthaŋ pakāsento satthā āha–

2439. ‘Jātarūpamayaŋ vassaŋ, devo pāvassi tāvade;

vessantare paviţţhamhi, sivīnaŋ raţţhavađđhane.

2440. ‘Tato vessantaro rājā, dānaŋ datvāna khattiyo;

kāyassa bhedā sappañño, saggaŋ so upapajjathā’ ti.

Tattha (p. 7.387) saggaŋ so upapajjathāti tato cuto dutiyacittena tusitapure uppajjīti.

Nagarakaņđavaņņanā niţţhitā.

Satthā imaŋ gāthāsahassappaţimaņđitaŋ mahāvessantaradhammade-sanaŋ āharitvā jātakaŋ samodhānesi– ‘tadā jūjako devadatto ahosi, amittatā-panā ciñcamāņavikā, cetaputto channo, accutatāpaso sāriputto, sakko anu-ruddho, sañcayanarindo suddhodanamahārājā, phussatī devī sirimahāmāyā, maddī devī rāhulamātā, jālikumāro rāhulo, kaņhājinā uppalavaņņā, sesapa-risā buddhaparisā, mahāvessantaro rājā pana ahameva sammāsambuddho ahosin’ ti.

Vessantarajātakavaņņanā dasamā.

Mahānipātavaņņanā niţţhitā.

Jātaka-aţţhakathā samattā.

